
ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 

ᐊᖓᔪᖅᑳᖅ ᑑᓂ ᐋᖁᐊᖅ 

(ᐅᖅᓱᖅᑑᖅ) 

 

ᐊᐅᓚᑦᑎᔩᑦ 

ᐊᓪᓚᑦᑎ 

ᔮᓐ ᑯᐊᒃ 
 

ᐊᓪᓚᑦᑎᐅᑉ ᐃᑲᔪᖅᑎᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᖅᑎ 

ᒥᓯᐊᓪ ᐋᓪᐳᑦ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐃᓐᓂᕐᕕᒃ ᐃᑲᔪᖅᑏᑦ 

ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ 

(ᖁᑦᑎᑦᑐᖅ) 

ᒥᓂᔅᑕ ᐊᕙᑎᓕᕆᓂᕐᒧᑦ; ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ; 

ᒥᓂᔅᑕ ᐃᑯᒻᒪᖅᑯᑎᓕᕆᓂᕐᒧᑦ 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ 

(ᐃᖃᓗᐃᑦ-ᓂᐊᖁᓐᖒ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ ᑲᑎᒪᔨᖏᓐᓄᑦ ᐊᒻᒪᓗ 

ᒐᕙᒪᐅᖃᑎᒌᑦᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᑖᖅᐸᓕᐊᔪᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᖃᖅᑳᖅᓯᒪᔪᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᖃᖅᑐᖅ ᐃᑯᒻᒪᖅᑯᑏᑦ ᐊᑭᖏᓐᓂᑦ 

ᕿᒥᕐᕈᔩᑦ ᑲᑎᒪᔨᖏᓐᓂᑦ 

 

ᐹᐱ ᐊᓇᕕᓗᒃ 

(ᖁᕐᓗᖅᑑᖅ) 

 

ᐱᑦᓯᐅᓛᖅ ᐳᕉᔅᑐ 

(ᐃᖃᓗᐃᑦ-ᓯᓈ) 

 

ᐊᖓᔪᖅᑳᖅ ᐹᒥᓚ ᑯᕌᔅ 

(ᐃᖃᓗᒃᑑᑦᑎᐊᖅ) 

ᓯᕗᓕᖅᑎᐅᑉ ᑐᖏᓕᐊ; ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᑦ ᓯᓚᑦᑐᖅᓴᕐᕕᒃᑯᓐᓂᑦ 

 

ᔪᐊᔾ Hᐃᒃᔅ 

(ᐃᖃᓗᐃᑦ-ᑕᓯᓗᒃ) 

ᐅᖃᖅᑎᐅᑉ ᑐᓪᓕᐊ ᐊᒻᒪᓗ ᐃᒃᓯᕙᐅᑕᖅ 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᓐᓂᒃ 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ 

(ᕿᑭᖅᑖᓘᑉ ᓂᒋᐊ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ ᓯᕗᒃᑲᖅᑕᖅᑎᖓ; ᒥᓂᔅᑕ 

ᓄᓇᓕᓐᓄᑦ ᒐᕙᒪᒃᑯᓐᓄᓗ ᐱᔨᑦᑎᖅᑎᒃᑯᓐᓄᑦ 

ᔪᐃᓕ ᖃᐃᕐᓂᖅ 

(ᐊᒥᑦᑐᖅ) 

 

ᒥᐊᓕ ᕿᓕᖅᑎ 

(ᐅᖅᑯᒻᒥᐅᑦ) 

 

ᐊᖓᔪᖅᑳᖅ ᖁᐊᓴ ᑯᓱᒐᖅ 

(ᑲᖏᖅᖠᓂᐅᑉ ᓂᒋᐊ) 

ᒥᓂᔅᑕ ᑮᓇᐅᔭᓕᕆᓂᕐᒧᑦ, ᐃᒃᓯᕙᐅᑕᖅ 

ᑮᓇᐅᔭᓂᑦ ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᒥ 

ᐃᒡᓗᓕᕆᔨᕐᔪᐊᒃᑯᓐᓂᑦ 

 

ᐋᑕᒻ ᓚᐃᑦᓯᑑᓐ 

(ᐃᖃᓗᐃᑦ-ᒪᓂᕋᔭᒃ) 

 

ᐊᖓᔪᖅᑳᖅ ᐋᕐᓗᒃ ᒪᐃᓐ 

(ᐊᕐᕕᐊᑉ ᐅᐊᓐᓇᖓ-ᑎᑭᕌᕐᔪᐊᖅ) 

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ 

 

ᓵᓚᒪᓐ ᒪᓕᑭ 

(ᐊᐃᕕᓕᒃ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ 

(ᐸᓐᓂᖅᑑᖅ) 

ᒥᓂᔅᑕ ᐃᓄᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ 

ᐃᖅᑲᓇᐃᔭᖅᑐᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐊᕐᓇᐃᑦ ᑲᑎᒪᔨᕐᔪᐊᖏᓐᓂᑦ; ᒥᓂᔅᑕ 

ᑲᒪᒋᔭᖃᖅᑐᖅ ᐃᖅᑲᓇᐃᔭᖅᑎᓄᑦ 

ᐊᑦᑕᓇᖅᑕᐃᓕᒪᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 
 

ᑭᐊᕆᓐ ᓄᑕᕋᖅ 

(ᑐᓄᓂᖅ) 

 

ᑖᓂᐅ ᖃᕝᕕᒃ 

 (ᑕᓯᐅᔭᕐᔪᐊᖅ) 

  

ᐊᖓᔪᖅᑳᖅ ᔪᐊᓇ ᖁᐊᓴ 

(ᐊᒡᒍ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᐅᖃᐅᓯᕐᓄᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐃᓄᑐᖃᓕᕆᓂᕐᒥᒃ 

 

ᐃᓐᓇᖓᔪᖅ ᖂᑭᐊᖅ 

(ᓇᑦᓯᓕᒃ) 

 

ᐋᓕᒃᓵᓐᑐ ᓴᒻᒧᖅᑐᖅ 

(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 

 

ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ 

(ᖃᒪᓂᑦᑐᐊᖅ) 

ᒥᓂᔅᑕ ᒪᓕᒐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᖃᖅᑐᖅ 

ᐃᖅᑲᓇᐃᔭᖅᑐᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᖃᖅᑐᖅ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᓐᓂᑦ 

ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca

ᐃᖃᓗᐃᑦ, ᓄᓇᕗᑦ 

ᓈᑦᓰᓐᖑᔭᓛᕐᓂᐊᖅ, ᓄᕕᐱᕆ 5, 2022 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᓯᕗᓕᖅᑎ ᐸᐅᓗᓯ 

ᐊᕿᐊᕈᖅ, ᐅᖃᖅᑎ ᑑᓂ ᐋᖁᐊᖅ, ᐹᐱ ᐊᓇᕕᓗᒃ, 

ᐱᑦᓯᐅᓛᖅ ᐳᕉᔅᑐ, ᐊᖓᔪᖅᑳᖅ ᐹᒥᓚ ᑯᕌᔅ, ᔪᐊᔾ 

ᕼᐃᒃᔅ, ᐊᖓᔪᖅᑳᖅ ᑕᐃᕕᑎ ᔪᐊᓇᓯ, ᔪᐃᓕ 

ᖃᐃᕐᓂᖅ, ᒥᐊᓕ ᕿᓕᖅᑎ, ᐊᖓᔪᖅᑳᖅ ᖁᐊᓴ 

ᑯᓱᒐᖅ, ᐋᑕᒻ ᓚᐃᑦᓯᑑᓐ, ᓵᓚᒪᓐ ᒪᓕᑭ, 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ, ᑭᐊᕋᓐ ᓄᑕᕋᖅ, ᑖᓂᐅ 

ᖃᕝᕕᒃ, ᐊᖓᔪᖅᑳᖅ ᔪᐊᓇ ᖁᐊᓴ, ᐋᓕᒃᓵᓐᑐ 

ᓴᒻᒧᖅᑐᖅ, ᔫ ᓴᕕᑲᑖᖅ.  

 

>>ᑲᑎᒪᓯᒋᐊᖅᑐᑦ 10:00ᒧᐊᖅᑎᓪᓗᒍ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᑑᓂ ᐋᖁᐊᖅ): 

ᐱᒋᐊᓂᐊᓕᓵᖅᑎᓪᓗᑕ, ᒥᔅᑕ ᒪᓕᑭ, ᑐᒃᓯᐊᓂᒃᑯᑦ 

ᐊᒻᒪᐃᔪᓐᓇᖅᑮᑦ?  

 

>>ᑐᒃᓯᐊᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᐅᓪᓛᒃᑯᑦ ᐃᓄᐃᑦ ᑕᐃᒃᑯᐊ 

ᑕᑯᓐᓇᖅᑐᑦ ᓈᓚᑦᑐᓪᓗ ᓈᓚᐅᑎᒃᑯᑦ.   

 

ᐅᖃᖅᑎᐅᑉ ᐅᖃᐅᓯᒃᓴᖓ 

 

(ᑐᓵᔨᒃᑰᕈᓐᓃᖅᑐᑦ) ᑐᓴᒐᒃᓴᖃᖅᖢᖓ 

ᐅᕙᓐᓃᖔᖅᑐᖅ.  

 

ᐅᓪᓗᒥ ᒪᓕᒐᓕᐅᖅᑎᐅᖃᑎᕗᑦ ᓇᓪᓕᐅᑎᖕᒪᑦ 

ᓯᕗᓕᖅᑎ ᓄᓇᕗᒧᑦ, ᓇᓪᓕᐅᑎᑦᓯᐅᑦᑎᐊᕆᑦ! 

 

>>ᐸᑦᑕᑐᖅᑐᑦ 

 

ᐊᒻᒪᓗ ᑐᒡᓕᐊ ᓇᓗᓇᐃᖅᓯᔪᒪᔭᕋ ᑖᓐᓇ 

ᐱᕐᔪᐊᖑᓂᖅᓴᖅ ... 

 

>>ᐃᒡᓚᖅᑐᑦ 

 

... ᓄᓕᐊᕋ ᒫᓐᓇ 45-ᓂᒃ ᐊᕐᕌᒍᓂᒃ 

ᑲᑎᓐᖓᓕᖅᑐᒍᑦ ᐅᓪᓗᒥ ᓇᓪᓕᐅᓂᖅᓯᐅᕐᒥᔪᖅ.   

 

>>ᐸᑦᑕᑐᖅᑐᑦ 

 

(ᑐᓵᔨᒃᑰᖏᑦᑐᖅ) ᑕᐅᑐᖕᓂᕈᕕᑦ, (ᑐᓵᔨᒃᑯᑦ) 

ᓇᒡᓕᒋᕙᒋᑦ ᐅᖓᒋᕙᒋᓪᓗ. (ᑐᓵᔨᒃᑰᖏᑦᑐᖅ) 

ᖁᔭᓐᓇᒦᒃᑕᐅᖅ ᑲᒪᑦᑎᐊᖃᑦᑕᕐᒪᑦ ᕿᑐᕐᖓᑎᓐᓂᒃ 

ᐊᒻᒪᓗ ᑕᐃᓐᓇᑐᐊᑦᑎᐊᖅ ᑕᐃᓐᓇᐅᓚᐅᓐᖏᑉᐸᑦ 

ᑕᒫᓃᓐᓇᔭᖏᑦᑐᖓ. 

 

>>ᐸᑦᑕᑐᖅᑐᑦ 

  

ᖁᔭᓐᓇᒦᒃ. (ᑐᓵᔨᒃᑯᑦ) ᐃᓕᓴᕆᕙᕋ ᒪᓕᒐᓕᐅᖅᑎ 

ᐃᖃᓗᐃᑦ-ᓯᓈ, ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᐅᓪᓛᒃᑯ, ᐅᖃᖅᑏ. 

ᓇᓪᓕᐅᑎᑦᑎᐊᕆᑦ ᐊᒻᒪᓗ ᖁᕕᐊᓲᑎᖃᕆᔅᓯ 

ᑲᑎᑎᑕᐅᕕᒥᓂᔅᓯᓐᓂᒃ.  

 

ᐃᓘᓐᓇᖏᓐᓄᑦ ᐊᖏᖅᑕᐅᔪᒪᔪᖓ ᑲᑎᒪᔾᔪᑎᔅᓴᖅ 

19-ᒧᑦ ᓄᑦᑎᖅᑕᐅᑎᒋᔪᒪᓪᓗᖓ ᑲᑎᒪᔾᔪᑎᒃᓴᐃᑦ 

ᒪᓕᒡᓗᒋᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑖᓐᓇ 

ᐃᓘᓐᓇᖏᓐᓄᑦ ᐊᖏᖅᑕᐅᔪᒪᔪᖅ, 

ᑲᑎᒪᑐᐃᓐᓇᕐᓂᕐᒧᑦ ᓄᒃᑎᕈᒪᓪᓗᓂ, ᑲᑎᒪᔾᔪᑎᒃᓴᖅ 

19. ᐋᒃᑳᖅᑐᖃᖅᐹ? ᐱᑕᖃᓐᖏᒻᒪᑦ. ᑲᑎᒪᔾᔪᑎᒃᓴᖅ 

19-ᒧᑦ ᓄᒃᑎᖅᐳᒍᑦ. ᑲᑎᒪᔾᔪᑎᒃᓴᖅ 19.  

ᐃᓱᒪᒃᓴᐅᕈᑎᖃᕐᓂᖅ ᒪᓕᒐᒃᓴᓂᒃ ᐊᓯᖏᓐᓂᒡᓗ. 

ᒪᓕᒐᒃᓴᖅ 4, 8, ᐊᒻᒪᓗ 10, ᒥᔅᑕ ᓴᕕᑲᑖᖅ 

ᐃᒃᓯᕙᐅᑕᕆᔭᐅᓪᓗᓂ.  

 

ᒪᓕᒡᓗᒍ ᐱᔪᓐᓇᕐᓂᖅᑕᖅᑎᑕᐅᓯᒪᓂᕋ 

ᐱᖁᔨᕗᖔᕈᒻᒧᑦ 11 - 6(2), 

ᑲᑎᒪᐃᓐᓇᕐᓂᐊᖅᑐᒍᑦ ᑭᓯᐊᓂ ᐃᓱᓕᑦᑎᒍᑦᑕ  

ᑲᑎᒪᔾᔪᑎᒃᓴᑦᑎᓐᓂᒃ.  

 

ᒪᓕᒐᓕᐅᖅᑎᓕᒫᑦ ᑕᒫᓃᑦᑐᐃᓐᓇᐅᓂᐊᖅᐳᑦ 

ᑲᑎᒪᑐᐃᓐᓇᕐᓂᕐᒧᑦ ᓄᑦᑎᑦᓴᐅᑎᒋᓂᐊᕋᑦᑕ.  

 

ᐃᖅᓱᖅᑏ. 

 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᓴᕕᑲᑖᖅ)(ᑐᓵᔨᑎᒍᑦ): ᐅᓪᓛᒃᑯᑦ, 

ᐃᓘᓐᓇᓯ. ᓯᕙᑖᕐᕕᐅᑎᓪᓗᒍ. ᑐᓐᖓᓱᒋᔅᓯ ᐅᓇ 

ᑲᑎᒪᔾᔪᑎᒋᓚᐅᖅᑕᕗᑦ ᑲᔪᓯᓂᐊᕐᒪᑦ 

ᐃᓕᓐᓂᐊᖅᑐᓕᕆᔨᒃᑯᑦ ᐃᓕᓴᕆᔪᒪᓪᓗᒍ ᒐᕙᒪᒃᑯᑦ 

ᓯᕗᒃᑲᖅᑕᖅᑎᖓ, ᒥᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᓗᓇᐃᖅᓯᔪᒪᔪᖓ 



ᓈᑦᓰᓐᖑᔭᓛᕐᓂᐊᖅ, ᓄᕕᐱᕆ 5, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒥᓂᔅᑕ ᑯᕋᐃᒡ ᓯᒪᐃᓚᒃ ᐅᐸᒃᓯᒪᔾᔮᖏᒻᒪᑦ 

ᐋᓐᓂᐊᕐᒪᑦ, ᐊᒻᒪᓗ ᔮᓐ ᒪᐃᓐ ᑕᒫᓃᔾᔮᖏᒻᒥᔪᖅ 

ᑕᒪᑐᒪᓂ ᐅᑭᐊᒃᓵᖅᓯᐅᕐᓂᓕᒫᑦᑎᓐᓂᒃ ᑲᓇᑕᐅᑉ 

ᒐᕙᒪᒃᑯᖏᑦᑕ ᒥᓂᔅᑕᐃᑦ ᒥᓂᔅᑕᖏᑦ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᑲᑎᒪᓂᖃᑕᐅᓂᐊᕐᒪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᑐᐃᓐᓇᖅᑎᓪᓗᑕ 

ᐅᑯᐊ ᑲᒪᒋᓂᐊᖅᑕᕗᑦ. ᒪᓕᒐᒃᓴᖅ 4, 8, ᐊᒻᒪᓗ 

10. ᖃᓄᐃᓕᖓᔪᒪᕕᓯ? ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) 

ᕿᒥᕐᕈᓇᒍᒪᔪᒍᑦ ᐃᓕᓐᓂᐊᖅᑐᓕᕆᔨᒃᑯᑦ 

ᑮᓇᐅᔭᕈᑎᒃᓴᖏᓐᓂᒃ.  

 

ᐃᒃᓯᕙᐅᑖᖅ, ᐅᓄᖅᑐᓂᒃ ᒐᕙᒪᒃᑯᑦ 

ᐱᓕᕆᕝᕕᖏᓐᓂᒃ ᑲᒪᒋᔭᖃᕈᓐᓇᕐᓂᐊᖅᑐᒍᑦ 

ᐃᓱᓕᑦᑎᓚᐅᓐᖏᓐᓂᒃᑎᓐᓂᒃ. ᐱᕙᓪᓕᐊᔪᓕᕆᔨᒃᑯᑦ, 

ᐊᕙᑎᓕᕆᔨᒃᑯᑦ, ᓄᓇᕗᒻᒥ ᓯᓚᑦᑐᖅᓴᕐᕕᒃᑯᑦ, 

ᐃᓄᓕᕆᔨᒃᑯᑦ, ᐃᓕᖅᑯᓯᓕᕆᔨᒃᑯᑦ, ᒪᓕᒐᓕᕆᔨᒃᑯᑦ, 

ᖁᓪᓕᒃᑯᑦ, ᒪᓕᒐᓕᐅᕐᕕᖑᓪᓗ ᑎᑎᕋᕐᕕᐊ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪ’ᓇ. ᑕᐃᒪᑐᖅ 

ᐱᔭᕇᕐᓚᕗᑦ. ᐊᖏᖃᑎᒌᑉᐱᑖ ᑖᓐᓇ ᒪᓕᒐᒃᓴᖅ 

10, ᑲᒪᒋᖅᑳᕈᒪᓪᓗᒍ.  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᒪᓕᒐᒃᓴᖅ 10 - ᑮᓇᐅᔭᐃᑦ ᐊᑐᖅᑐᒃᓴᓄᑦ 

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2023-

2024 - ᐃᓕᓐᓂᐊᖅᑐᓕᕆᔨᒃᑯᑦ - 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒍᕌᔅ, 

ᑕᑉᐹᓃᖃᑎᖃᕈᒪᕖᑦ? 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, 

(ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. ᐄ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖏᖅᐱᓰ, 

ᒥᓂᔅᑕᐅᑉ ᐃᖅᑲᓇᐃᔭᖅᑎᖏᑦ 

ᑕᑉᐹᓃᖃᑕᐅᖁᓪᓗᒋᑦ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᖅᓱᖅᑏ, ᑖᒃᑯᐊ 

ᐃᓯᖅᑎᑲᐃᓐᓇᒃᑭᑦ. 

 

ᓂᐱᓕᐅᖅᑕᐅᓯᒪᓂᐊᕋᑦᑕ ᑖᒃᑯᐊ ᑭᓇᒃᑰᒻᒪᖔᑎᒃ 

ᓇᓗᓇᐃᑲᐃᓐᓇᒃᑭᒃ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, 

(ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. ᓴᐅᒥᓐᓂ 

ᒥᓂᔅᑕᐅᑉ ᑐᖏᓕᐊ, ᒥᔅ ᕼᐊᐃᓐᓄ ᐊᒻᒪᓗ 

ᑕᓕᖅᐱᓐᓂ ᐊᑭᑐᔪᖅᑐᕈᑎᒃᓴᓂᒃ ᐊᐅᓚᑦᑎᒋᔭᐅᔪᖅ, 

ᒥᔅᑕ ᑯᐊᑦᕋᐃᑦ. (ᑐᓵᔨᑎᒎᖏᑦᑐᖅ) ᖁᐊᓇ, 

(ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) 

ᑲᑎᒪᒋᓂᐊᕋᑦᑎᒃᑯᑦ ᐃᓕᓐᓂᐊᖅᑐᓕᕆᔨᒃᑯᑦ 

$47,730,000. ᒥᔅ ᐳᕌᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᓗ ᐅᓪᓛᒃᑯᑦ ᐃᓘᓐᓇᓯ. ᐱᓗᐊᕐᓗᒋᑦ ᑕᐃᒃᑯᐊ 

ᑕᑯᓐᓇᖅᑐᑦ.  

 

ᐅᑎᕋᕕᑦ ᖁᕕᐊᓇᖅ. ᐱᒋᐊᕈᑎᒋᔪᒪᔭᕋᐅᓇ ᖃᔅᓯᑦ 

ᐃᓕᓐᓂᐊᕐᕖᑦ ᑐᓐᖓᕕᖏᑦ ᐱᐅᓐᖏᓐᓂᖏᒃ 

ᐅᕝᕙᓘᓐᓃᑦ ᒨᕐᔪᓕᖅᑐᑦ, ᑐᓐᖓᕕᕈᔪᖏᑦ 

ᐊᑲᐅᓐᖏᓕᐅᕈᑎᖃᖅᑐᖃᖅᐹ ᐃᓕᓐᓂᐊᕐᕕᓐᓂ, 

ᓇᓕᐊᑐᐃᓐᓇᖅ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, 

(ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. ᒥᔅᑕ ᑯᐊᓐᕋᐃᑦᒧᑦ 

ᑖᓐᓇ ᑐᓐᓂᖁᑎᒋᔪᒪᕋ ᐊᐱᖅᑯᑦ. ᖁᐊᓇ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᑯᐊᓐᕗᐊᐃᑦ. 

 

ᑯᐊᓐᕗᐊᐃᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᓐᓇ ᐃᓕᓐᓂᐊᕐᕕᒃ ᑲᖏᖅᖠᓂᕐᒥ ᓕᐅ ᐅᓴᐅᑉ 

ᐃᓕᓐᓂᐊᕐᕕᖓ ᑕᐃᒪᐃᑦᑐᑐᐊᖅ. 

ᖁᔭᓐᓇᒦᒻᒪᕆᐊᓗᒃ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒃᑯᐊ ᓄᑖᑦ ᐃᓕᓐᓂᐊᕐᕕᓕᐊᑦ ᓲᕐᓗ, ᓯᓚ 

ᐅᖅᑰᓯᕙᓪᓕᐊᓕᖅᑎᓪᓗᒍ ᑕᒪᓐᓇ ᑐᓐᖓᕕᖓ 

ᐋᖅᑭᑎᐊᖅᓯᒪᒐᓗᐊᖅᐹ? ᒪᑯᐊ 

ᖁᐊᖑᓂᑯᕕᓂᐅᒐᓗᐊᑦ ᐊᐅᑉᐸᓪᓕᐊᖕᒪᑕ 

ᑕᒪᒃᑯᐊᖃᐃ ᐃᓱᒪᒋᔭᐅᔾᔭᖃᓯᐅᑎᖃᑦᑕᑉᐸᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 



ᓈᑦᓰᓐᖑᔭᓛᕐᓂᐊᖅ, ᓄᕕᐱᕆ 5, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) ᑲᔪᓯᓗᒍ 

ᑕᒫᓃᓚᐅᕋᑦᑕ. ᒥᔅᑕ ᑯᐊᓐᕗᐊᐃᑦ. 

 

ᑯᐊᓐᕗᐊᐃᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒃᑯᐊ ᖃᐅᔨᒪᔨᑕᐅᔪᑦ ᑲᒪᒋᔭᕗᑦ, ᒪᓕᒃᐸᒻᒪᑕ 

ᓇᒦᒃᑲᔭᕐᒪᖔᖅ ᐃᓕᓐᓂᐊᕐᕕᐅᔪᖅ, ᖃᐃᖅᓱᒑᖓᒥ 

ᐅᕝᕙᓘᓐᓃᑦ ᖁᐊᖑᒐᓗᐊᖅᐸᑦ ᖁᐊᖑᒐᓗᐊᖅᐸᑦ, 

ᐊᒻᒪᓗ ᐅᖃᐅᓯᖃᖅᐸᒃᑐᑎᒃ ᑐᓐᖓᕕᖓᓄᑦ 

ᒪᓕᓪᓗᒍ ᓄᓇᖓ ᐃᓕᓐᓂᐊᕐᕕᐅᔪᖅ ᓴᓇᔭᐅᔪᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓕᑦᑎᐊᖅᐸᕋ. ᐱᓕᕆᕝᕕᖕᒥ ᑎᑎᕋᖅᓯᒪᔪᑦ 

ᓇᓗᓇᐃᖅᓯᕗᑦ ᐃᖏᕐᕋᐃᓐᓇᖅᑐᑦ 

ᐊᑐᔅᓲᔭᕈᓐᓇᕐᓂᖏᑦ ᐱᓕᕆᐊᑦ 

ᓯᕗᓪᓕᐅᔾᔭᐅᓲᖑᓂᖏᓐᓂᒃ ᑐᓐᖓᕕᒋᔭᐅᓪᓗᑎᒃ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐊᒻᒪ 

ᐊᑦᑕᕐᓇᖅᑕᐃᓕᒪᓂᕐᒧᑦ ᐃᓱᒫᓘᑕᐅᔪᑦ. 

ᖃᔅᓯᑲᓪᓚᐃᑦ ᐃᓕᓐᓂᐊᕐᕖᑦ 

ᐃᑭᑎᑕᐅᖃᑦᑕᖅᓯᒪᓕᕐᒪᑕ ᐊᕐᕌᒎᓵᖅᑐᓂᒃ. ᖃᑦᑎᑦ 

ᐃᓕᓐᓂᐊᕐᕖᑦ ᑎᒻᒥᑳᕈᑎᓖᑦ ᑎᒻᒥᑳᕈᑎᓖᑦ, ᐊᒻᒪᓗ 

ᑕᐃᒃᑯᐊ ᐃᓕᓐᓂᐊᕐᕖᑦ ᑎᒻᒥᑳᕈᑎᖃᓐᖏᑦᑐᑦ, 

ᖃᑦᑎᕈᑎᖃᐅᑎᖃᓐᖏᑉᐸᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, 

(ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. ᐊᒻᒪᓗ ᖁᐊᓇ 

ᐊᐱᖅᑯᑎᒋᔭᖕᓂ. ᐃᓕᓐᓂᐊᕐᕕᓕᒫᑦ 

ᑕᐃᒪᐃᑦᑐᖃᐅᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖃᔅᓯᑲᓪᓚᑦ ᓇᓗᓇᐃᖅᑕᐅᓯᒪᔪᑦ ᐱᓕᕆᐊᒃᓴᑦ 

ᓇᓗᓇᐃᖅᑕᐅᓯᒫᓂᓕᖅᑐᑦ ᐃᖏᕐᕋᐃᓐᓇᖅᑐᑦ 

ᐊᑐᔅᓲᔭᕈᓐᓇᕐᓂᖓᓄᑦ ᑮᓇᐅᔭᑦ ᐊᑐᖅᑐᒃᓴᓂᒃ 

2023-24-ᒧᑦ. ᑭᓱᓂᒃ ᐱᔾᔪᑎᓂᒃ ᐊᒃᑐᐃᓂᐊᖅᐸᑦ 

ᓇᓗᓇᐃᖅᑕᐅᓯᒪᔪᑦ ᐱᓕᕆᐊᒃᓴᑦ 

ᐱᐊᓂᒃᑕᐅᔪᓐᓇᖅᐸᑕ ᑮᓇᐅᔭᓕᕆᓐᓇᖅ ᐊᕐᕌᒍᒥ 

ᐱᕕᒃᓴᕆᑎᑕᐅᔪᒃᑯᑦ ᐊᒻᒪ ᓴᓂᕐᕙᒃᑕᐅᓯᒪᔪᑦ 

ᑮᓇᐅᔭᑦ ᐊᑐᖅᑐᒃᓴᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ  (ᑐᓵᔨᑎᒍᑦ): ᖁᔭᓐᓇᒦᒃ, 

ᑖᓐᓇ ᐊᐱᖅᑯᑎᒋᒐᖕᓂᑦ. ᓄᓇᓕᓐᓂᓪᓗ 

ᒐᕙᒪᒃᑯᓂᓪᓗ ᐱᔨᑦᑎᖅᑎᓄᑦ ᑕᒪᒃᑯᐊ 

ᐱᓕᕆᐊᕆᔭᐅᖃᑦᑕᖅᑐᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ.  

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᓱᒫᓘᑎᒋᔭᐅᖏᓐᓇᖅᓯᒪᒻᒪᑕ ᒪᑯᐊ 

ᓄᓇᓯᐅᑎᖃᕐᕖᑦ ᓱᕈᓯᖅᑕᐅᑏᑦ ᑕᒪᒃᑯᐊ 

ᑕᖅᑳᓃᑎᑕᐅᑐᐃᓐᓇᖃᑦᑕᕐᒪᑕ 

ᐃᓂᒃᓯᖃᕐᓂᖏᓐᓂᖏᑦ ᐱᓪᓗᒋᑦ. ᖃᓄᐃᑦᑐᓂᑦ 

ᐋᖅᑭᒃᓯᓯᒪᕕᓯ ᑕᒪᒃᑯᐊ ᓱᕈᓯᖅᑕᐅᑏᑦ 

ᐃᓂᖃᑦᑎᐊᖁᓗᒋᑦ? ᖁᔭᓐᓇᒦᒃ. 

ᑕᖅᑳᓃᑐᐃᓐᓇᔾᔮᖏᒻᒪᑕ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᓗᓕᑯᓘᔭᖏᑦ 

ᐃᓗᓕᖃᐅᑯᓘᔭᕐᓗᒋᑦ ᐃᓛᒃ, ᓇᓗᓇᐃᔭᕈᓐᓇᖅᑕᒃᑲ 

ᑎᑎᖅᑲᑎᒍᑦ. ᖁᐊᓇ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ. 

 

>>ᐃᒡᓚᖅᑐᑦ 

 

ᐳᕉᔅᑐ (ᑐᓵᔨᑎᒍᑦ): ᐃᓛᓐᓂᑦ ᐊᑎᕋ 

ᐳᐃᒍᖃᑦᑕᕐᒥᔭᕋ, ᐅᓪᓛᕌᓘᒻᒫᖅᑲᐃ. ᖁᔭᓐᓇᒦᒃ, 

ᐃᒃᓯᕙᐅᑖᖅ. ᓇᓕᐊᑐᐃᓐᓇᖅ ᑖᓐᓇ 

ᐊᐱᖅᑯᑎᒋᔭᕐᓄᑦ ᑭᐅᔪᓐᓇᖅᐲᑦ 

ᐃᓚᐃᓐᓇᕋᓗᐊᖓᓅᑦ? ᖁᔭᓇᒦᒃ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒥᔅᑕ ᑯᐊᓐᕗᐃᑦᒨᕈᒪᔭᕋ ᑖᓐᓇ 

ᐊᐱᖅᑯᑎᒋᔭᖓ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᑯᐊᓐᕗᐊᐃᑦ. 

 

ᑯᐊᓐᕗᐊᐃᑦ (ᑐᓵᔨᑎᒍᑦ): ᒪᒥᐊᓇᖅ, ᖁᔭᓐᓇᒦᒃ, 

ᐅᖃᖅᑏ. ᑕᒪᓐᓇ ᑲᒪᒋᓇᓱᐊᖅᑕᕗᑦ ᑕᒪᒃᑯᐊ ᓄᑖᑦ 

ᑳᓐᑐᕌᖑᓂᐊᖅᑐᑦ ᐃᓕᓐᓂᐊᕐᕕᓕᐊᖅᑐᑦ 

ᐹᓯᖃᖅᑎᑦᑎᓂᕐᒧᑦ, ᖃᐅᔨᒪᑦᑎᐊᕋᓱᐊᖅᐸᒃᑐᒍᑦ 

ᑕᐃᓐᓇ ᑳᓐᑐᕋᒃᑕᐅᓯᒪᔪᖅ ᓱᓇᒃᑯᑖᖃᕋᓗᐊᕐᒪᖔᖅ 

ᕚᓯᓄᑦ.  



ᓈᑦᓰᓐᖑᔭᓛᕐᓂᐊᖅ, ᓄᕕᐱᕆ 5, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒫᓐᓇᓵᖑᓚᐅᖅᑐᖅ ᐸᓐᓂᖅᑑᖅ ᓄᑖᒥᒃ 

ᑳᓐᑐᕌᑖᕋᑖᓚᐅᕐᒪᑕ ᐊᒻᒪᓗ ᑳᓐᑐᕌᖓ 

ᐱᖃᓯᐅᔾᔨᓪᓗᓂ ᓴᓇᓂᕐᒥᒃ ᓱᕈᓯᖅᑕᐅᑎᓂᒃ 

ᐸᖕᓂᖅᑑᒥ. ᖁᔭᓐᓇᒦᒃ, ᐃᒃᓯᕙᐅᑖᖅ 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᓐᓇ ᑳᓐᑐᕌᒃ ᖃᓄᖅ ᑮᓇᐅᔭᖃᖅᑎᑕᐅᓪᓗᑎᑦ 

ᐃᓕᓐᓂᐊᖅᑐᓕᕆᔨᒃᑯᑦ 

ᓄᓇᓯᐅᑎᖃᕐᕕᓕᐊᕐᓂᐊᕈᑎᒃ? ᑭᒃᑯᓐᓄᑦ 

ᐊᑭᓕᖅᑕᐅᓂᐊᖅᐸ ᑕᐃᓐᓇ ᐅᖅᑯᐊᓕᐊᕆᔭᐅᔪᒪᔪᖅ 

ᓴᓇᔭᐅᔪᒪᓕᖅᐸᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒥᔅᑕ ᑯᐊᓐᕗᐊᐃᑦ ᑭᐅᖁᔭᕋ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᑯᐊᓐᕗᐊᐃᑦ. 

 

ᑯᐊᓐᕗᐊᐃᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒃᑯᐊ ᓱᓇᒃᑯᑖᖃᐅᑎᐅᔪᑦ ᕚᓯᓄᑦ, 

ᐱᖃᓯᐅᑦᔭᐅᓯᒪᔪᑦ ᐹᓯᖃᖅᑎᑦᑎᓂᕐᒧᑦ ᑳᓐᑐᕌᖑᔪᒥ, 

ᑮᓇᐅᔭᖃᖅᑎᑕᐅᔪᖅ ᑳᓐᑐᕋᑎᒍᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᑯᖅᑲᐅᖏᓐᓇᒃᑯᑦ ᑖᓇ ᐅᖃᓵᖅᑕᐃᑦ. ᐃᒻᒪᖄ 

ᑕᑯᓐᖏᑐᐃᓐᓇᕋᓘᓐᓃᑦ ᑕᐃᒪᓐᓇ 

ᐱᐅᓯᖃᒡᒍᓂᐊᕈᔅᓯ? ᐊᑭᑐᔪᖅᑐᕈᑎᔅᓴᓕᕆᓪᓗᓂ 

ᓲᕐᓗ ᓱᕈᓯᖅᑕᐅᑏᑦ ᑕᒪᒃᑯᐊ ᓴᓇᔭᐅᓕᖅᑎᓪᓗᒋᑦ 

ᐃᓕᓯᒪᖃᓯᐅᔾᔭᐅᓯᒪᕙᒌᓲᖑᒻᒪᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᑭᑐᔪᖅᑐᕈᑎᔅᓴᐅᖏᒻᒪᑦ, ᐊᐅᓚᔾᔪᑏᑦ 

ᒪᑭᒪᐅᑎᑎᒎᖅᑐᑦ. ᑮᓇᐅᔭᖅᑐᕈᑎᖏᑦ. 

ᑐᑭᓯᓇᖅᓯᑎᒋᐊᒃᑲᓂᕐᓗᒍ, ᐊᐅᓚᔾᔪᑏᑦ ᒪᑭᒪᐅᑏᓪᓗ 

ᑮᓇᐅᔭᖁᑎᖏᑦ ᐊᑐᖅᑕᐅᓂᐊᖅᑐᑦ 

ᓄᓇᓯᐅᑎᖃᕐᕕᓕᐅᕐᓂᐊᓯ ᓱᕈᓯᖅᑕᐅᑎᒧᑦ. 

ᐊᐅᓚᔾᔪᑏᑦ ᒪᑭᒪᐅᑎᓄᓪᓗ ᑐᕌᖓᔪᑦ, ᑳᓐᑐᕌᑦ 

ᐃᓗᐊᓃᑲᐅᑎᒋᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓱᓖᓛᒃ ᐅᐃᒪᕗᖓ. ᐊᓯᒪᖃᐃ 

ᐊᐱᖅᑯᑎᒋᒃᑲᓐᓂᕈᓐᓇᕐᓂᐊᖅᐹ. ᑕᐃᒃᑯᐊ  

 

ᑳᓐᑐᕌᑦᑕᐅᓯᒪᔪᑦ ᓱᕈᓯᖅᑕᐅᑎᓄᑦ ᑕᖅᑳᓐᖓᑦ 

ᑮᓇᐅᔭᓂᒃ ᐊᑐᖅᖢᑎᒃ, ᐃᓕᓐᓂᐊᖅᑐᓕᕆᔨᒃᑯᑦ 

ᐃᓱᒪᖃᓲᖑᒻᒪᑕ ᖃᔅᓯᓂᒃ ᐊᕐᕌᒍᓖᑦ ᐃᓕᓐᓂᐊᖅᑏᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑎᑎᖅᑲᑎᒍᑦ ᑖᓐᓇ 

ᑭᐅᔪᓐᓇᕐᓂᐊᖅᑕᕗᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ) ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓄᓇᓖᑦ ᓇᓕᐊᑐᐃᓐᓇᖅ ᓱᕈᓯᖅᑕᐅᑎᑖᕈᒪᕚ 

ᓄᑖᕐᓂᑦ?. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᓱᕈᓯᖅᑕᐅᑎᑖᕈᒪᔪᑦ ᓴᓂᑭᓗᐊᖅ 

ᐃᓕᓐᓂᐊᖅᑐᓕᕆᔨᖏᑦ ᐊᒻᒪᓗ ᑖᓐᓇ ᒫᓐᓇ 

ᕿᒥᕐᕈᓇᑦᑕᐅᔪᖅ. ᖁᔭᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᐳᕉᔅᑐ.  

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᑎᕆᐊᑲᐃᓐᓇᕈᒪᒐᒪ ᑳᓐᑐᓛᒧᑦ. 

ᓱᕈᓯᖅᑕᐅᑎᖃᕐᕕᓕᐅᕈᑎᐅᓯᓐᓈᓂᐊᖅᑐᒥᒃ 

ᓱᕈᓯᖅᑕᐅᒻᒧᑦ ᑳᓐᑐᕌᒧᑦ. ᐊᓯᖏᓐᓂ ᓄᓇᓕᓐᓂᒃ 

ᑕᐃᒪᐃᑦᑐᓂᒃ ᑳᓐᑐᓛᖃᐅᖅᑐᖃᕆᕚ? 

ᐱᒍᓐᓇᑎᑦᑎᓂᐊᖅᑐᓂᒃ 

ᐃᓯᖅᓯᒪᕕᓕᐅᖃᑦᑕᓂᐊᕐᒥᔪᓂᑦᑕᐅᖅ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᒍᕌᔅ. 

1387 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᑐᓂᒍᒪᔭᕋ ᒥᔅᑕ ᑯᐊᓐᕗᐊᐃᑦᒧᑦ 

ᑭᐅᔭᐅᖁᔭᕋ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᑯᐊᓐᕗᐊᐃᑦ. 

 

ᑯᐊᓐᕗᐊᐃᑦ (ᑐᓵᔨᑎᒍᑦ): ᖁᔭᓇᒦᒃ, ᐃᒃᓯᕙᐅᑖᖅ. 

ᒫᓐᓇᐅᔪᖅ ᓄᓇᓖᑦ ᓇᐅᔮᑦ ᐊᒻᒪ ᑕᓗᕐᔪᐊᕐᒥᐅᑦ 

ᑳᓐᑐᕌᖃᕐᒪᑕ ᐱᔨᑦᓯᖅᑏᑦ 

ᓄᓇᓯᐅᑎᒃᑯᕕᖃᖅᑎᑦᑎᓪᓗᑎᒃ ᐊᒥᒐᕐᓂᖏᓐᓄᑦ 

ᕚᓯᓂᒃ ᑳᓐᑐᕌᒃᑯᑦ ᓴᖅᑭᑕᐅᓚᐅᖅᑐᓄᑦ ᑖᒃᑯᓇᓂ 

ᒪᕐᕉᓐᓂᒃ ᓄᓇᓖᓐᓂᒃ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᖁᔭᓐᓇᒦᒃ 

ᐊᒻᒪ ᐅᑎᕆᐊᓚᐅᓐᖏᓐᓂᓐᓄᑦ ᒥᔅ ᐳᕉᔅᑐᒧᑦ, 

ᓇᓗᓇᐃᖅᓯᒋᐊᒃᑲᓐᓂᕈᓐᓇᖅᑭᓯ 

ᑐᑭᓯᑎᑦᑎᒍᓐᓇᖅᑭᓯ, ᖃᓄᖅ ᐊᑭᑐᔪᖅᑐᖅᑐᖅ 

ᓄᓇᓯᐅᑎᖃᕐᕕᓕᐅᓐᓂᐊᖅᑐᖅ ᐊᐅᓪᓚᒍᑎᔅᓴᓂᒃ 

ᑮᓇᐅᔭᓂᒃ ᐊᑐᕐᓗᑎᒃ ᐱᒍᓐᓇᕐᒪᖔᑖ? ᖁᔭᓐᓇᒦᒃ. 

ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ. ᑖᓇ ᒥᔅᑕ ᑯᐊᓐᕗᐊᐃᑦᒧᑦ 

ᑭᐅᔭᐅᖁᔭᕋ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᑯᐊᓐᕗᐊᐃᑦ. 

 

ᑯᐊᓐᕗᐊᐃᑦ (ᑐᓵᔨᑎᒍᑦ): ᖁᔭᓐᓇᒦᒃ. 

ᕿᒥᕐᕈᑎᓪᓗᑕ ᕚᓯᖃᖅᑎᑦᑎᓂᕐᒥᒃ 

ᓇᓪᓕᐊᓐᓄᑐᐃᓐᓇᖅ ᓄᓇᓕᓐᓄᑦ, ᐃᓚᖓ 

ᐊᑐᖅᑕᐅᔭᕆᐊᓕᒃ ᓇᓂᓯᓗᑕ ᓈᒻᒪᑦᑐᓂᒃ 

ᓱᓇᒃᑯᑖᖃᕝᕕᓐᓂᒃ ᓱᕈᓯᖅᑕᐅᑎᓄᑦ. 

ᓯᕐᓗᐊᖅᑕᖃᓐᖏᑎᓪᓗᒍ ᓄᓇᓕᓐᓂ, 

ᕿᓂᖃᑦᑕᖅᑐᒍᑦ ᑳᑦᑐᓛᑦᑎᒥᒃ ᓇᒻᒥᓂᖅ 

ᓇᓂᓯᓇᓱᐊᖅᑐᑕ ᐃᓪᓗᖁᑎᒥᓂᒃ 

ᑐᖅᑯᐃᕕᐅᒍᓐᓇᖅᑐᒥᒃ ᓱᕈᓯᖅᑕᐅᑎᓂᒃ 

ᐊᑦᑕᓇᖏᑦᑐᒦᖁᓪᓗᒋᑦ ᓱᕋᑦᑎᕆᓂᕐᒧᑦ ᐅᕝᕙᓘᓐᓃᑦ 

ᐋᓐᓂᖅᑕᐅᓂᕐᒧᑦ.  

 

ᑕᒪᓐᓇ ᐃᓚᒋᓕᕐᒪᒍ ᑳᓐᑐᕌᑉ 

ᓄᓇᓯᐅᑎᒃᑯᕕᖃᖅᑎᑦᑎᓪᓗᑎᒃ ᐹᓯᒧᑦ. ᕙᓰᑦ ᕙᓰᑦ 

ᐃᓪᓗᖃᕐᒪᑕ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᖁᔭᓐᓇᒦᒃ 

ᓇᓗᓇᐃᖅᓯᑦᑎᐊᕋᕕᑦ. ᒥᔅ ᐳᕉᔅᑐᒧᑦ ᐅᑎᖅᑕ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ 

ᖁᔭᓐᓇᒦᓪᓗ ᑕᐃᒫᒃ ᑭᐅᒐᕕᓐᖓ. ᑭᒃᑯᓪᓕ 

ᐱᒋᓂᐊᕐᖓᒋᑦ ᑕᒪᒃᑯᐊ ᐊᑭᑐᔪᖅᑐᖅᑐᒥᓃᑦ 

ᓴᓇᔭᐃᑦ ᐱᔭᕇᖅᑕᐅᓯᒪᓕᖅᑎᓪᓗᒋᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑳᓐᑐᕌᖃᖅᑑᑉ ᓇᒻᒥᓂᖅᑖᕆᒐᔭᖅᑕᖓ 

ᑳᓐᑐᕌᖓ ᐃᓱᓕᑉᐸᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇ. ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᒪᒥᐊᓇᖅ, ᑖᓐᓇ 

ᑐᓴᕋᑖᓐᖏᓇᒃᑯ ᑭᐅᑎᓪᓗᒍ. 

ᐅᖃᒃᑲᓐᓂᕈᓐᓇᖅᑲᐅᖅ?  

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᒥᓂᔅᑕ 

ᐅᖃᕋᑖᖅᑐᖅ, ᑳᓐᑐᓛᒃ ᐃᓱᓕᑉᐸᑦ ᑕᐃᓐᓇ 

ᑳᓐᑐᓛᒥᑦ ᑎᒍᒥᐊᖅᑐᖅ ᓇᒻᒥᓂᖃᓕᕋᖅᑐᖅ 

ᐃᓪᓗᖓᓂ. ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖃᑦᑎᑦᑖᓚᓄ ᐋᖅᑭᔅᓯᒪᕙᑦ ᑕᒪᒃᑯᐊ, 

ᓱᕈᓯᖅᑕᐅᑎᖃᕐᕕᓕᐅᕈᑎᔅᓴᐃᑦ? ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᑐᕈᒫᓐᓂᐊᖅᑐᖏᑦ ᑮᓇᐅᔭᐃᑦ 

ᑕᐃᒃᑯᓄᖓ ᐊᔾᔨᒌᑉᐸᖏᒥᒻᒪᑕ ᓄᓇᓕᓐᓂᑦ 

ᐊᔾᔨᒌᓐᖏᑦᑐᓂᒃ ᒪᓕᑐᐃᓐᓇᖅᑐᓂᒃ ᑭᒃᑯᓐᓂ 

ᑳᓐᑐᕌᖃᕐᒪᖔᑕ. ᐃᓕᓐᓂᐊᖅᑐᓕᕆᔨᒃᑯᑦ 

ᑲᑎᒪᔨᒃᑰᖓᑉᐸᑕ ᐅᕝᕙᓘᓐᓃᑦ ᑳᓐᑐᕌᑎᒎᖑᑉᐸᑕ 

ᐊᔾᔨᒌᓲᖑᓐᖏᑦᑐᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪᓕ ᑮᓇᐅᔭᓕᑦᑖᖅᑐᖏᑦ ᕿᓂᑲᐃᓐᓇᕋᒃᑭᑦ 

ᓱᕈᓯᖅᑕᐅᑎᓄᑦ.  

 

ᒥᓂᔅᑕᖃᐃ ᓇᓗᓇᐃᖅᓯᒍᓐᓇᖅᑲ ᐅᕙᑦᑎᓐᓄᑦ 

ᖃᑦᑎᑦᑖᓚᑦ ᖃᑦᑎᕌᖅᑐᒡᒍᑕᐅᕙᒻᒪᖔᑕ 

ᐊᔾᔨᒌᓐᖏᒃᑲᓗᐊᖅᑎᓪᓗᒋᑦ ᐅᖃᐅᓯᕆᒍᓐᓇᖅᑲᐃᑦ 

ᓄᓇᓖᑦ ᐊᔾᔨᒌᓐᖏᑦᑐᓂᑦ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᒍᕌᔅ. 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᓇᓕᐊᓐᓂᒃ ᓄᓇᓕᓐᓂ 

ᐊᐱᖅᑯᑎᖃᕐᒪᖔᖅ ᓇᓗᓇᐃᖅᓯᒍᓐᓇᖅᑲ? 

ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᖁᔭᓐᓇᒦᒃ. 

ᓄᓇᓕᓕᒫᓂᒃ ᓇᓗᓇᐃᖅᓯᖁᔨᕙᓪᓚᐃᕋᑖᖅᑐᖅ. ᒥᔅ 

ᐳᕉᔅᑐ ᓇᓗᓇᐃᕈᒃ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᑯᐊ 

$280,000-ᖑᕙᓪᓚᐃᒻᒪᑕ ᐊᑭᖏᑦ, ᓇᓕᐊᓐᓄᑦ 

ᓄᓇᓕᓐᓅᕋᔭᕐᒪᖔᑕ, ᓇᓕᐊᓐᓄᑦ ᓄᓇᓕᒻᒧᑦ 

ᑐᓂᔭᐅᓂᐊᕐᒪᖔᑕ ᐊᐱᕆᔪᖓ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, 

(ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. $280,000 

ᕚᓯᑖᕈᑎᔅᓴᖅ, ᓱᕈᓯᖅᑕᐅᑎᑖᕈᑎᔅᓴᐃᑦ ᑖᒃᑯᐊ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᒥᓂᔅᑕ 

ᒍᕌᔅ, ᓇᓗᓇᐃᕆᐊᕈᒃ ᐅᓇ ᐊᐱᕆᕋᑖᖅ ᓇᓕᐊᓐᓄᑦ 

ᓄᓇᓕᓐᓄᑦ ᐅᖃᐅᓯᖃᕐᒪᖔᔅᓯ. ᖁᔭᓐᓇᒦᒃ. ᒥᓂᔅᑕ 

ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, 

(ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. ᑖᓐᓇ 

ᓇᓕᐊᓐᓄᑐᐃᓐᓇᖅ ᓄᓇᓕᒻᒧᑦ ᑐᕌᖓᔪᖅ 

ᓱᕈᓯᖅᑕᐅᑎᑖᕈᒪᔪᒧᑦ. ᕿᒥᕐᕈᔭᐅᒌᕋᐃᒻᒪᑕ 

ᑕᐃᒪᓐᓇᓂᑦ ᐱᑎᑕᐅᓲᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒪᑉᐱᒐᖓ 1, ᐱᖓᓲᑎᓪᓗᒋᑦ ᑲᑎᓪᓗᒋᑦ 

ᓱᕈᓯᖅᑕᐅᑎᓄᑦ ᓇᓗᓇᐃᖅᑐᕈᑏᑦ $280,000-

ᖑᒻᒪᑕ 2023-2024-ᒧᑦ ᓂᐅᕕᕈᑎᔅᓴᐃᑦ. ᑭᓯᐊᓂᓕ 

ᐸᕐᓇᑦᑕᐅᓂᖏᓐᓄᑦ ᑎᑎᕋᐅᔭᖅᑕᐅᓂᖏᓐᓄᑦ 

ᓴᓇᔭᐅᓂᖏᓐᓄᓪᓗ 

ᓇᓗᓇᐃᖅᓯᓯᒪᔪᖃᓐᖏᑎᐊᖅᑐᖅ ᑮᓇᐅᔭᓂᒃ 

ᐃᓪᓗᓕᐅᕈᑎᔅᓴᓂᒃ ᓱᕈᓯᖅᑕᐅᑎᖃᕐᕕᒻᒧᑦ. 

 

ᖃᓄᐊᓗᒃ ᐊᑭᑐᔪᖅᑐᕈᑎᔅᓴᕐᖑᓇ ᓴᓇᔭᐅᓂᐊᖅᑲ 

ᕚᓯᓕᕆᓂᐅᔪᒧᑦ ᓇᓗᓇᐃᖅᑐᐃᓇᓯᓗ ᖃᓄᖅ 

ᐱᓕᕆᐊᖑᓂᐊᕐᒪᖔᖅ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, 

(ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. ᑖᓐᓇ 

ᑭᐅᔭᐅᖁᔭᕋᓗᐊᕋ ᒥᔅᑕ ᑯᐊᓐᕋᐃᑦᒧᑦ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᑯᐊᓐᕗᐊᐃᑦ. 

 

ᑯᐊᓐᕗᐊᐃᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᖃᖅᑲᐅᒐᒪ ᐅᐊᑦᑎᐊᕈ, ᐱᑕᖃᕆᐊᖃᓕᕋᐃᒻᒪᑦ 

ᓄᑖᒥᒃ ᕚᓯᖃᖅᑎᑦᑎᓂᕐᒧᑦ ᓄᓇᓕᓐᓂ, 

ᕿᒥᕐᕈᔭᐃᓐᓇᕆᕙᑉᐸᕗᑦ ᓇᓖᕌᕋᔅᓴᐃᑦ 

ᓇᓂᓯᒍᓐᓇᕋᑦᑕ ᐱᔾᔪᑎᒋᓪᓗᒍ ᑐᖅᑯᖅᑕᐅᓂᖓ 

ᕚᓯᐅᑉ. ᐱᖁᑎᕐᔪᐊᖅᑕᖃᓐᖏᑎᓪᓗᒍ ᓄᓇᓕᓐᓂ, 

ᕿᓂᖃᑦᑕᖅᑐᒍᑦ ᑳᓐᑐᕌᑦᑎᑦᑎᓐᓂᒃ 

ᐃᑲᔪᕐᓂᐊᖅᑐᓂᒃ ᐅᕙᑦᑎᓐᓂᒃ ᐊᑦᑕᓇᐃᖅᓯᒪᔪᒥᒃ 

ᐱᔨᑦᑎᕈᑎᖃᖁᓪᓗᒋᑦ ᐊᒻᒪᓗ ᓱᓇᒃᑯᑖᒃᑯᕕᖃᑦᑐᒥᒃ 

ᓱᕈᓯᖅᑕᐅᑎᓄᑦ. ᖁᔭᓐᓇᒦᒻᒪᕆᐊᓗᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐᒧᑦ 

ᐅᑎᓚᐅᓐᖏᓂᓐᓂᑦ, ᓇᓗᓇᐃᑦᑎᐊᕐᓂᐊᕐᖓᑦ. 

ᓇᓗᓇᖅᓯᓕᕐᖓᑦ. ᐊᐅᓚᒍᑎᔅᓴᓄᑦ 

ᐋᖅᑭᐅᒪᑎᑦᑎᒍᑎᔅᓴᓄᑦ ᑮᓇᐅᔭᓂᒃ ᓱᕈᓯᖅᑕᐅᑎᓄᑦ 

ᐃᓂᔅᓴᒥᒃ ᓴᓇᒍᑎᔅᓴᖅᑕᖃᖔᑦ? ᒥᔅᑕ ᑯᐊᓐᕗᐊᐃᑦ. 

 

ᑯᐊᓐᕗᐊᐃᑦ (ᑐᓵᔨᑎᒍᑦ): ᐃᓚᖏᓐᓂᒃ ᓄᓇᓕᓐᓂ 

ᐅᖃᐅᓯᕆᖅᑲᐅᔭᓐᓂ... ᒪᒥᐊᓇᖅ, ᐅᖃᖅᑏ. 

ᐃᒃᓯᕙᐅᑖᖅ. ᒪᒥᐊᓇᖅ.  

 

ᐅᐊᑦᑎᐊᖅ ᑭᐅᖅᑲᐅᒐᒪ ᐸᓐᓂᖅᑑᖅ 

ᒫᓐᓇᕋᑖᖑᓂᖅᐹᖑᓚᐅᕐᒪᑦ ᑳᓐᑐᕌᑕᖃᓐᖏᑎᓪᓗᒍ 

ᐱᖁᑎᕐᔪᐊᖅᑕᖃᓐᖏᑎᓪᓗᒍ ᓄᓇᓕᓐᓂ, ᐊᒻᒪᓗ 

ᑳᓐᑐᕌᖓ ᑳᓐᑐᕌᑦᑎᒧᑦ ᑐᓂᔭᐅᓚᐅᖅᑐᖅ 

ᓯᕐᓗᐊᓕᐅᖅᑐᓂᒃ ᐹᓯᓄᑦ ᐸᓐᓂᖅᑑᒥ ᒐᕙᒪᒃᑯᓐᓄᑦ 

ᓇᖕᒥᓂᕆᔭᐅᓪᓗᓂ.  

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ.  

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃ, ᑭᐅᒐᕕᓐᖓ ᑕᐃᒫᒃ. ᐊᓯᐊᓄᑦ 

ᓅᒋᐊᓕᕐᓚᖓᐃᑦ.  

 

ᑕᐃᒪ ᐃᓛᓐᓂᒃᑯᑦ ᐃᓕᓐᓂᐊᖅᑏᑦ ᐊᔪᕈᑎᖃᖅᑐᐃᑦ 

ᐊᔾᔨᐅᖏᑦᑐᓂᒃ ᓱᕈᓯᖅᑕᐅᑎᖃᕆᐊᖃᓲᖑᒻᒪᑕ. 

ᖃᑦᑎᑦ ᓄᓇᓖᑦ ᑕᐃᒪᐃᑦᑐᓂᒃ 

ᓱᕈᓯᖅᑕᐅᑎᖃᖅᑎᑦᑎᕙᑦ ᐊᔪᕈᑎᓕᓐᓄᑦ 

ᐱᓱᒡᒐᖅᑐᓄᓪᓘᓐᓃᑦ? ᐃᓚᓕᐅᔾᔭᐅᕙᒃᑲᓗᐊᖅᑳᑦ 

ᑕᒪᒃᑯᓄᖓ ᕚᓯᓄᑦ ᑳᓐᑐᕌᒃᓂᑦ ᓴᖅᑭᖅᓯᓕᕋᐃᒐᔅᓯ? 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, 

(ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. ᒥᔅᑕ 

ᑯᐊᓐᕗᐊᐃᑦᒧᑦ ᑭᐅᔭᐅᖁᒻᒥᔭᕋ ᑖᓐᓇ. ᖁᐊᓇ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᑯᐊᓐᕗᐊᐃᑦ. 

 

ᑯᐊᓐᕗᐊᐃᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᓱᕈᓯᖅᑕᐅᒻᒥᒃ 

ᑐᒃᓯᕋᓕᕋᐃᒻᒪᑕ, ᓇᓗᓇᐃᖅᓯᓲᑦ ᐊᔪᕈᑎᓕᓐᓄᑦ 

ᓱᕈᓯᖅᑕᐅᑎᑖᕆᐊᖃᕐᒪᖔᕐᒥᓂᒃ. ᑕᐃᒪᐃᑦᑐᓂᒃ 

ᐱᑖᖅᑎᑦᑎᓲᖑᔪᒍᑦ ᓇᓗᓇᐃᖅᓯᕕᐅᒐᐃᒐᑦᑕ 

ᐃᓕᓴᕕᖏᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑭᓱᓂᑦ ᑕᐃᒪ ᐱᑕᖃᕆᐊᖃᕐᓂᖅᑕᖃᖅᑲ 

ᑳᓐᑐᕌᒃᓯᖃᑦᑕᖅᑐᐃᑦ ᐅᐊᑦᑎᒋᐊᖃᖅᑎᑕᐅᓗᑎᒃ 

ᐃᓕᓐᓂᐊᖅᑎᓂᒃ, 

ᕿᓗᐊᖃᕆᐊᖃᖅᑎᑦᑎᓗᑎᓪᓘᓐᓃᑦ ᕚᓯᑦ 

ᐃᔅᓯᕙᐅᑕᖏᓐᓂᑦ ᐊᑦᑕᓇᖅᑐᒦᓐᓂᐊᖏᒻᒪᑕ 

ᐃᓕᓐᓂᐊᖅᑏᑦ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) 

ᐃᖅᑲᐃᑎᒋᐊᓗᖅᓯ ᐅᕙᖓᓗᑦᑕᐅᖅ 

ᓱᒃᑲᐃᒋᐊᕐᔫᒥᖃᑦᑕᕐᓗᓯ ᑐᓵᔨᖃᕋᔅᓯ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, 

(ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. ᑕᒪᓐᓇ 

ᐃᓛᒃᑰᖓᔪᒃᑯᑦ ᐱᔭᐅᖃᑦᑕᐸᓪᓚᐃᔪᖅ ᒪᓕᓪᓗᒍ 

ᖃᓄᐃᓕᖓᓂᖓ, ᐊᒻᒪᓗ ᐱᑕᖃᕆᐊᖃᑉᐸᑦ 

ᐅᕝᕙᓘᓐᓃᑦ ᐱᑕᖃᕆᐊᖃᑉᐸᑦ, 

ᐃᑲᔪᖅᑐᐃᓇᓱᐊᖏᓐᓇᖃᑦᑕᖅᑐᒍᑦ 

ᐃᓕᓐᓂᐊᖅᑎᓂᒃ. ᓂᐅᕕᖅᐸᑦᑐᒍᑦ ᕚᓯᓂᒃ 

ᐊᑐᐃᓐᓇᐅᔪᓂᒃ ᐃᓕᓐᓂᐊᖅᑎᓄᑦ 

ᐃᑲᔪᖅᑕᐅᔭᕆᐊᓕᓐᓄᑦ, ᓲᕐᓗ ᑎᒥᒥᒍᑦ 

ᐊᔪᕈᑎᓕᓐᓄᑦ ᕚᓯᓂᒃ.  

 

ᐅᑎᑲᐃᓐᓇᕈᒪᓪᓗᖓ ᐊᐱᖅᑯᑎᒋᖅᑲᐅᔭᓐᓄᑦ, 

ᐊᑭᑐᔪᓄᑦ ᑮᓇᐅᔭᐃᑦ ᐊᑐᖅᑕᐅᕙᑉᐳᑦ 

ᓂᐅᕕᕈᑕᐅᓪᓗᑎᒃ ᕚᓯᓄᑦ ᓇᒻᒥᓂᖅ ᐊᒻᒪ 

ᐊᐅᓚᑦᑎᓂᕐᒧᑦ ᐊᒻᒪ ᐋᖅᑭᐅᒪᐃᓐᓇᕈᑎᓄᑦ ᕚᓯᓄᑦ 

ᑳᓐᑐᕌᓄᑦ ᕚᓯᓄᑦ ᐊᒻᒪ ᐃᓛᓐᓂᒃᑯᑦ 

ᐊᑐᖅᑐᐊᖅᑎᑦᑎᓂᕐᒧᑦ ᕚᓯᓂᒃ ᓇᒻᒥᓂᖅ.  

 

ᑕᑯᓐᓇᖅᐸᒃᑭᕗᒍᑦ ᓄᓇᓕᓐᓂᒃ, ᐊᒻᒪ 

ᐱᑐᐃᓐᓇᐅᓐᖏᑦᑐᒥᒃ ᕚᓯᑖᕆᐊᖃᖅᐸᑕ, ᑕᒪᒃᑯᐊ 

ᐱᓕᕆᐊᕆᒐᔭᖅᐸᕗᑦ ᐊᒻᒪ ᓂᐅᕕᕋᓱᐊᕐᓗᑕ 

ᓄᓇᓕᓐᓄᑦ ᐱᑕᖃᕆᐊᖃᖅᑐᓄᑦ. ᖁᐊᓇ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓱᒃᑲᓕᖃᑦᑕᕋᒪ ᓯᕿᓐᖑᔭᖑᓇ ᐱᕕᔅᓴᕋ 

ᓄᖑᑉᐸᓪᓕᐊᖃᑦᑕᕐᖓᑦ ᐅᕙᖓ ᓵᖓᓂ 

ᑕᑯᔅᓴᐅᓪᓗᓂ. ᐊᑦᑕᓇᖅᑐᓕᕆᓂᖅ 

ᐅᖃᐅᓯᕇᕐᓇᕐᓗᒍᑦ, ᖃᐅᔨᒪᒐᑦᑕ ᓱᕈᓕᓛᑦ 

ᓲᖑᓵᕐᕕᐅᓲᖑᖕᒪᑕ ᐱᕋᔭᑦᑕᐅᓲᖑᓪᓗᑎᓗ 

ᓱᕈᓯᐅᖃᑎᖏᓐᓄᑦ. ᕚᓯ ᓱᕈᓯᖅᑕᐅᑏᑦ ᐃᓗᐊᓂ 

ᐊᒻᒪ ᖃᓄᖅ ᐱᔭᐅᕙᑉᐸᓪᓕ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, 

(ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. ᐃᓚᖏᑦ 

ᓱᕈᓯᖅᑕᐅᑎᖁᑎᕗᑦ ᐊᔾᔨᓕᐅᕈᑎᖃᐅᖅᑐᐃᑦ 

ᐊᔾᔨᓕᐅᕆᕙᓪᓕᐊᑦᑕᐅᑎᒋᔪᓂᒃ. ᒥᔅᑕ ᑯᐊᓐᕗᐊᐃᑦ, 

ᓇᓗᓇᐃᕆᐊᒃᑲᓐᓂᕈᓐᓇᖅᑕᖓ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᑯᐊᓐᕗᐊᐃᑦ. 

 

ᑯᐊᓐᕗᐊᐃᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓇᓗᓇᐃᕆᐊᕈᒪᒻᒥᔭᕋ 

ᐊᑦᑕᓇᖅᑐᒦᑦᑕᐃᓕᒪᑎᑦᑎᓂᖅ ᓱᕈᓯᖅᑕᐅᑎᓂᒃ.   

ᓱᕈᓯᖅᑕᐅᑏᑦ ᐊᖁᑎᖏᑦ ᐊᔾᔨᐅᖏᒻᒪᑕ 

ᐊᖁᑎᐅᖃᑦᑕᖅᑐᓂᒃ ᓄᓇᓕᓐᓂ 

ᐃᓕᓴᕆᔭᐅᔾᔪᑎᖃᕆᐊᖃᕐᖓᑕ ᓱᕈᓯᖅᑕᐅᑎᓂᒃ 

ᐊᖁᑎᐅᓂᕐᒥᒃ. ᐊᑦᑕᓇᖅᑐᓕᕆᓂᕐᒥᒃ 

ᖃᐅᔨᒪᒋᐊᖃᖅᑐᑎᒃ ᖃᓄᕐᓗ ᐊᐅᓚᑦᑎᓂᕐᒥᒃ 

ᐃᓕᓐᓂᐊᖅᑎᓂᒃ ᖃᐅᔨᒪᒋᐊᖃᖅᑐᑎᒃ. ᐊᒻᒪ 

ᐱᕋᔭᐅᑎᔪᖃᖅᑎᓪᓗᒍ ᕚᓯᐅᑉ ᐃᓗᐊᓂ 

ᓱᕈᓯᖅᑕᐅᑏᑦ ᐃᓗᐊᓂ ᐊᐅᑦᑎᖃᖅᑎᑦᑎᓲᖑᔪᒍᑦ 

ᐃᖅᑲᓇᐃᔭᖅᑎᒥᒃ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ. 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᓕᓴᕕᓕᒫᑦ ᓱᕈᓯᖅᑕᐅᑎᖏᑦ ᓄᓇᕘᒥ 

ᐅᐊᑦᑎᖃᖅᐸᑉᐹᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ 

(ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. ᓱᕈᓯᖅᑕᐅᑎᓕᒫᑦ 

ᐊᑦᑕᓇᖅᑐᓕᕆᔨᖃᖅᐸᖏᑦᑐᐃᑦ. ᖁᐊᓇ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᑖᓐᓇ ᐃᓚᓕᐅᑎᔭᐅᓲᖑᕙᑦ 

ᑳᓐᑐᕌᒃᖏᓐᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, (ᑐᓵᔨᑎᒍᑦ) 

ᐃᒃᓯᕙᐅᑖᖅ. ᐄ, ᑳᓐᑐᕌᒃᖓᒍᑦ ᑖᒃᑯᐊ ᓴᖅᑭᔮᓲᑦ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᑭᓱᓂᒃ ᑕᑯᓐᓈᕆᐊᖃᓲᖑᕕᓯ 

ᑳᓐᑐᕌᒃᓄᑦ ᐃᓕᐅᖅᑲᐃᓂᐊᓕᕋᐃᒐᔅᓯ? 

ᑭᓱᑕᖃᕆᐊᖃᓲᖑᕙᑦ ᐃᓚᖏᑦ ᑕᐃᒪᐃᑦᑐᖃᓲᖑᒻᒪ 

ᐃᓚᖏᑦ ᑕᐃᒪᐃᑦᑐᖃᕋᑎᒃ ᑳᓐᑐᕌᒃ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, 

(ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. ᑖᓐᓇ ᑐᔅᓯᕋᐅᑎ 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓄᑦ 

ᑐᔅᓯᕋᐅᑎᐅᖃᑦᑕᓲᑦ ᑳᓐᑐᕌᒃᒥᑦ ᑕᐃᒪᐃᑦᑐᒥᑦ 

ᐱᒍᒪᒐᐃᒻᒪᑕ. ᖁᐊᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒃᑯᐊᓕᑭᐊᖅ ᓱᕈᓯᖅᑕᐅᑏᑦ ᐊᔾᔨᓕᐅᕈᑎᖃᖅᑐᑦ 

ᐊᔾᔨᓕᐅᕈᑎᖃᖅᑐᐃᑦ, ᖃᓄᕐᓕ ᑲᒪᖃᑦᑕᖅᑭᓯ 

ᓱᕈᓰᑦ ᖃᓄᖅ ᑲᓐᖑᓇᖅᑐᒃᑯᓪᓘᓐᓃᑦ 

ᑕᑯᔪᖃᖅᑕᑉᐱᐊᕐᖓᑦ? ᑕᐃᒃᑯᐊ ᐊᔾᔨᓕᐊᒥᓃᑦ 

ᖃᓄᖅ ᑐᖅᑯᖅᑕᐅᓯᒪᖃᑦᑕᖅᑲᑦ ᑕᖅᑲᒃᑯᓄᖓ 

ᕿᒥᕐᕈᐊᖅᑕᐅᖃᑦᑕᕐᓂᐊᖏᒻᒪᑦ 

ᑕᑯᓐᓈᖅᑕᐅᖃᑦᑕᕐᓂᐊᖏᒻᒪᑦ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, 

(ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. ᒥᔅᑕ 

ᑯᐊᓐᕗᐊᐃᑦᒧᑦ ᑖᓐᓇ ᑭᐅᔭᐅᖁᔭᕋ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇ.  ᒥᔅᑕ ᑯᐊᓐᕗᐊᐃᑦ. 

 

ᑯᐊᓐᕗᐊᐃᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ 

ᓇᓗᓇᐃᖅᓯᑉᐸᑕ 

ᐊᔾᔨᓕᐅᕈᑎᖃᕆᐊᖃᖅᑐᒋᑦᑎᓪᓗᑎᒃ 

ᓱᕈᓯᖅᑕᐅᑎᖏᓐᓂᒃ ᐃᓕᓐᓂᐊᖅᑐᓕᕆᔨᒃᑯᑦ 

ᑲᑎᒪᔨᖏᑦ ᐊᖏᔪᖅᑳᕆᔭᐅᔪᓂᒃ ᖃᐅᔨᒃᑲᐃᓲᑦ 

ᐊᔾᔨᓕᕈᑎᑖᓛᓕᕐᖓᑕ ᐊᒻᒪ ᐋᖅᑭᐅᒪᓂᖓ ᑕᕝᕗᖓ 

ᑳᓐᑐᕌᒃᒧᑦ ᐃᓚᓕᐅᒋᔭᐅᓪᓗᓂ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒃᑯᐊ ᐊᔾᔨᓕᐅᕈᑏᑦ ᐊᐅᓚᔪᓕᐅᕈᑏᑦ 

ᐊᑐᐃᓐᓇᐅᒐᔭᖅᑳᑦ ᑲᓐᖑᓇᖅᑐᓕᕆᓂᕐᒧᑦ 

ᑭᓱᑐᐃᓐᓇᕐᓂ ᑕᑯᔪᓐᓇᐅᑎᓄᑦ ᐊᑐᕐᓗᑎ 

ᑕᑯᔭᐅᒍᓐᓇᕆᕙᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, 

(ᑐᓵᔨᑎᒎᓕᖅᑐᖅ) ᐄ, ᐄᖑᔪᐃᑦ. ᖁᐊᓇ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐱᕕᔅᓴᐃᒍᑎᓕᕋᒪ ᑕᕝᕗᖓ ᓄᖅᑲᑲᐃᓐᓇᓕᕐᓚᖓ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) 

ᐊᑎᖁᑎᓐᓂ ᑭᖑᐅᓪᓕᐅᓕᕐᒥᔪᖅ, ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑲᔪᓯᒋᐊᕈᒪᑐᐃᓐᓇᖅᑐᖓ ᒥᓂᔅᑕᐅᑉ ᑭᐅᔾᔪᑎᖓᑕ 

ᐃᓚᖓ ᒥᔅ ᐳᕉᔅᑕᐅᑉ ᐊᐱᖅᑯᑎᖓᓄᑦ. 

 

ᑖᒃᑯᐊ ᕙᓯᑖᖅᑎᑕᐅᖃᑦᑕᕐᓂᖏᑦ ᓄᓇᓕᓐᓄᑦ 

ᐊᔾᔨᒌᓐᖏᑦᑐᓄᑦ, ᒥᓂᔅᑕ ᐅᖃᖅᑲᐅᒻᒪᑦ ᓱᓕ 

ᐃᓱᒪᓕᐅᕐᓂᐊᕐᓂᕋᖅᑐᓂ ᓇᒧᓐᖓᖅᑕᐅᓂᐊᕐᒪᖔᑕ 

ᕙᓯᐅᔪᑦ. ᓇᓗᓇᐃᖅᓯᔪᒪᑐᐃᓐᓇᖅᑐᖓ; 

ᖃᐅᔨᒪᔪᖓ ᐃᓕᓐᓂᐊᖅᑐᓕᕆᔨᒃᑯᑦ 

ᐱᓕᕆᑦᑎᐊᖅᓯᒪᔪᒻᒪᕆᐊᓘᒻᒪᑕ ᖃᐅᔨᒪᒐᓱᐊᖅᑐᑎᒃ 

ᐱᔭᐅᔭᕆᐊᖃᖅᑐᓂᒃ ᐊᒻᒪᓗ ᖃᓄᐃᓐᓂᖏᓐᓂᒃ 

ᓄᓇᓯᐅᑎᐅᔪᑦ ᐊᒻᒪᓗ ᐃᓪᓗᓕᐅᕐᓂᐅᔪᑦ 

ᐅᐊᑦᑎᐊᕈ. 

 

ᓱᓕ, ᐅᖃᐅᓯᖅᑕᖅ ᐊᑐᕈᒪᓐᖏᑕᕋ "ᑲᖐᒋᔭᐅᔪᖅ", 

ᑭᓯᐊᓂ ᐃᓱᒪᓂᐊᕋᒪ ᐱᓕᕆᕝᕕᒃ 

ᓯᕗᓪᓕᐅᑎᔭᕆᐊᓕᖕᓂᒃ ᑎᑎᕋᖅᓯᒪᖕᒪᑦ 

ᑐᒃᓯᕋᐅᑕᐅᓯᒪᔪᓂᒃ ᐊᔾᔨᒌᓐᖏᑦᑐᓂᒃ 

ᓄᓇᓕᖕᓂᓐᖔᖅᑐᓂᒃ; ᑖᒃᑯᐊᑐᐊᖑᖏᑦᑐᑦ ᓄᓇᓖᑦ 

ᕚᓯᑖᕆᐊᓖᑦ, ᑭᓯᐊᓂ ᖃᓄᐃᑦᑐᑦ ᕚᓯᐅᔪᑦ 

ᑐᒃᓯᕋᖅᑕᐅᔪᑦ. ᐊᐱᖅᑯᑎᒐ ᐅᓇ: ᓇᒦᑉᐸᓕ 

ᑕᐃᒃᑯᐊ ᓯᕗᓪᓕᐅᔾᔭᐅᓯᒪᔪᑦ ᐊᒻᒪᓗ ᓱᓇᐅᕙᑦ 

ᐃᓚᖏᑦ ᓄᓇᓖᑦ ᑐᔅᓯᕋᖅᓯᒪᔪᑦ ᕚᓯᓂᒃ 

ᒫᓐᓇᕋᑖᖅ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ 

(ᑐᓵᑎᔨᒎᓕᖅᑐᖅ) ᐃᒃᓯᕙᐅᑖᖅ. 

ᐃᓕᓐᓂᐊᖅᑐᓕᕆᔨᒃᑯᑦ ᕚᓯᓂᒃ ᑐᒃᓯᕋᐅᑎᓂᒃ 

ᑎᑎᕋᖅᓯᒪᔪᓂᒃ ᐱᓯᒪᒐᑦᑕ ᐊᒻᒪᓗ ᐃᑉᐸᔅᓵᓂ, 

ᑐᒃᓯᕋᖅᓯᒪᔪᑕᖃᓕᓚᐅᖅᑯ ᓴᓂᑭᓗᐊᕐᒥᒃ, 

ᐅᖃᖅᑲᐅᒐᒪ, ᐊᒻᒪᓗ ᑖᓐᓇ ᐊᑕᐅᓯᐅᖅ 

ᑐᒃᓯᕋᐅᑕᐅᓯᒪᕗᖅ ᒫᓐᓇᒧᑦ. ᖁᐊᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑭᖑᓪᓕᖅ ᐊᐱᖅᑯᑎᒐ: ᐊᑕᐅᓯᑐᐃᓐᓇᕐᒥᒃ 

ᑐᒃᓯᕋᖅᑐᖃᓚᐅᖅᓯᒪᑉᐸᑦ, ᐱᑕᖃᓚᐅᖅᓯᒪᕚ 

ᐃᓕᓐᓂᐊᖅᑐᓕᕆᔨᒃᑯᑦ ᐊᒻᒪᓗ 

ᖃᐅᔨᒪᒐᔭᓐᖑᐊᕋᓗᐊᖅᑐᖓ, ᑭᓯᐊᓂ 

ᐊᑐᓗᐊᓚᐅᖏᑦᑐᖓ ᓇᓗᓇᐃᖅᑎᕆᓂᕐᒥᒃ 

ᑕᒪᑐᒧᖓ ᐊᑭᑐᔪᓄᑦ ᑲᔪᓯᑎᑕᐅᔪᓄᑦ ᑭᖑᓂᑦᑎᓐᓂ, 

ᑭᓯᐊᓂᓕ ᐱᓕᕆᕕᒃᑯᑦ ᐊᑐᖅᑐᐃᓐᓇᐅᓯᒪᕙᑦ 

ᑮᓇᐅᔭᓂᒃ ᐅᕝᕙᓘᓐᓃᑦ ᓅᑕᐅᓯᒪᔪᓂᒃ ᑮᓇᐅᔭᓂᒃ 

ᐹᓯᓄᑦ ᑮᓇᐅᔭᖁᑎᖏᑎᒍᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, 

(ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. ᖁᔭᓐᓇᒦᒃ. ᐋᒡᒐᐃ, 

ᐱᓕᕆᕕᒃ ᑮᓇᐅᔭᓂᒃ ᐊᑐᕈᓐᓃᖅᑐᓂ 

ᐹᓯᓕᕆᓂᕐᒧᑦ. ᕿᓂᖅᐸᒃᑭᕗᒍᑦ ᐱᑐᖃᐅᓂᖏᓐᓂᑦ 

ᕚᓯᐅᔪᑦ. ᐅᑭᐅᖃᖅᐸᑕ ᖁᓕᓂᒃ ᐅᖓᑖᓂᓘᓐᓃᑦ, 

ᑭᖑᕝᕕᕋᓱᐊᕐᓂᐊᖅᑕᕗᑦ ᑕᐃᒃᑯᐊ ᕚᓯᐅᔪᑦ ᐊᒻᒪᓗ 

ᓄᑖᓂᒃ ᐱᖃᕐᓗᑕ ᓄᓇᓕᐅᔪᓄᑦ ᑕᐃᒃᑯᐊ 

ᕚᓯᖃᖅᑐᑦ ᐱᑐᖃᕈᖅᐸᓪᓕᐊᔪᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᑦᑕᐅᖅ ᒥᓂᔅᑕ ᑭᐅᒐᕕᓐᖓ. 

ᖃᐅᔨᒋᐊᕐᓂᐊᖅᑰᖅᐸᕋ ᒥᔅ ᐳᕉᔅᑕᐅᑉ ᐊᓯᖏᑦ 

ᐊᐱᖅᑯᑎᖏᑦ ᐊᐅᓚᔾᔪᑏᑦ ᒪᑭᒪᐅᑏᓪᓗ 

ᑮᓇᐅᔭᖅᑐᕈᑎᒃᓴᖏᑦ ᓵᖓᓃᑎᓪᓗᒋᑦ 

ᓄᓇᓯᐅᑎᒃᑯᕕᖕᓄᑦ ᐊᒻᒪ ᐊᑭᑐᔫᑎᓄᑦ 

ᐱᖁᑎᕐᔪᐊᓄᑦ ᓴᓇᔭᐅᔪᑦ ᐊᐅᓚᔾᔪᑎᓄᑦ 

ᒪᑭᒪᐅᑎᓄᓪᓗ ᑮᓇᐅᔭᐃᑦ ᐊᑐᖅᑕᐅᔪᔅᓴᐃᑦ 

ᓴᖅᑭᑎᓪᓗᒋᑦ ᓄᓇᓯᐅᑎᒃᑯᕕᓐᓄᑦ ᐊᒻᒪᓗ 

ᐊᑭᑐᔫᑎᓄᑦ ᐱᖁᑎᕐᔪᐊᓄᑦ ᓴᓇᔭᐅᔪᑦ 

ᐊᐅᓚᑦᔪᑎᓄᑦ ᒪᑭᒪᐅᑎᓄᓪᓗ. 

 

ᑖᒃᑯᐊ ᒪᐃᐳᕗᑦ-ᒨᕈᒪᒐᒃᑭᑦ. ᓂᕈᐊᖅᑎᒋᓯᒪᔭᒃᑲ 

ᐃᓱᒫᓘᑎᒥᓂᒃ ᐅᖃᐅᓯᖃᖃᑦᑕᖅᓯᒪᕗᖓ 

ᐊᕐᕌᒎᕋᑖᖅᑐᒥ ᐅᖓᑖᓂᓘᓐᓃᑦ, ᐊᒻᒪᓗ 

ᓯᕗᓪᓕᖅᐹᖑᖅᑰᔨᒐᓂ ᐱᒻᒪᕆᐅᒋᐊᖓᓂᒃ, ᑭᓯᐊᓂ 

ᖁᕝᕙᐸᓪᓕᐊᓂᖓ ᒪᐃᐳᕗᑦ ᐱᓕᕆᐊᖅ, 

ᐃᓱᒪᕗᖓᓕ ᒪᐃᐳᕗᑦ ᐱᓕᕆᐊᖅ... ᓱᓕ 

ᑲᖐᓱᑐᐃᓐᓇᕐᑐᖓ... ᐊᖓᔪᖅᑳᕆᔭᐅᔪᑦ 

ᐃᓱᒫᓘᑎᖃᖅᑎᓪᓗᒋᑦ. ᐆᒃᑑᑎᖃᑐᐃᓐᓇᕐᓗᖓ, 

ᐃᓕᓐᓂᐊᖅᑎᐅᔪᖅ ᐊᖏᕐᕋᖅᐸᑦ A-ᒥᒃ ᐅᓂᒃᑳᒥᓂᒃ, 

ᑖᓐᓇ ᐊᑯᑦᑐᓂᖓ, ᑐᑭᓯᓯᒪᔭᒃᑯᑦ, 80 ᐅᕝᕙᓘᓐᓃᑦ 

81, 100 ᐳᓴᓐᑎᒧᑦ, ᑭᖑᓂᑦᑎᓐᓂ 

ᐅᓂᒃᑲᐅᓯᖃᕐᓂᕐᒧᑦ ᒪᓕᒃᑕᐅᔭᕆᐊᖃᖅᐸᒃᑐᓂ, 

ᐱᑕᖃᓚᐅᖅᐳᖅ A, A-, A+-ᒥᒃ, ᑖᒃᑯᐊᓗ 

ᐊᖓᔪᖅᑳᕆᔭᐅᔪᑦ ᐃᓕᓐᓂᐊᖅᑏᓪᓗ ᐃᓕᓴᐃᔨᓪᓗ 

ᑕᒻᒪᖅᑕᖅᓯᒪᓐᖏᓐᓂᖅᓴᓂᒃ ᐊᔪᓐᖏᓐᓂᖃᖅᖢᑎᒃ 

ᖃᐅᔨᔪᓐᓇᕐᓂᕐᒥᒃ ᑲᔪᓯᓂᖃᑦᑎᐊᕐᓂᖓᓂᒃ 

ᐃᓕᓐᓂᐊᖅᑎᐅᑉ.  

 

ᖁᔭᓕᔪᐃᓐᓇᐅᔪᓐᓇᖅᐳᒍᑦ 

ᐊᔾᔨᒌᓐᖏᓐᓂᖃᖅᑐᒻᒪᕆᐅᒻᒪᑕ 81% ᐊᒻᒪ 99%, 

ᐱᓗᐊᖅᑐᒥᒃ ᐊᖏᔪᖅᑳᕆᔭᐅᔪᑦ ᕿᑐᕐᖓᒥᓂᒃ 

ᑐᓂᓯᕙᑦᑐᑦ A-ᒧᑦ. ᑕᒪᓐᓇ ᐊᑭᑐᓂᖅᓴᐅᕌᕐᔪᒻᒪᑦ 

ᑕᐃᒃᑯᓄᖓ, ᑭᓯᐊᓂ ᐊᑕᐅᑦᑎᒃᑯᑦ 

ᐃᓱᒫᓘᑎᑕᖃᓪᓚᕆᒻᒪᑦ. ᐊᐱᕆᓚᐅᕋᒪ ᐃᓕᓴᐃᔨᒥᒃ 

ᒫᓐᓇᕋᑖᖅ, ᐊᒻᒪᓗ ᐃᓱᒫᓘᑎᖃᒻᒪᕆᑦᑐᑎᒃᑕᐅᖅ.  

 

ᕿᒥᕐᕈᒍᕕᑦ ᐃᓕᓐᓂᐊᖅᑎ ᐊᓂᒍᖅᐸᓪᓕᐊᔭᖏᓐᓂᒃ 

ᐊᖏᕐᕋᕐᓗᑎᓪᓗ A, ᐅᕝᕙᓘᓐᓃᑦ B, ᐅᕝᕙᓘᓐᓃᑦ 

C; ᓱᓕ, ᐊᑐᕐᓂᐊᖅᑐᒍᑦ C-ᒥᒃ ᐆᑦᑑᑎᒋᓗᒍ, 51 

ᐳᓴᓐᑎᖑᒍᓐᓇᖅᑐᖅ ᐅᕝᕙᓘᓐᓃᑦ 65 ᐳᓴᓐᑎᒥᒃ 

ᐃᖅᑲᐅᒪᒍᒪ ᐊᔾᔨᒌᖏᑦᑐᒥᒃ, ᓱᓕ, 

ᐊᔾᔨᒌᖏᓐᓂᖃᑦᑐᖅ ᖃᐅᔨᒪᓪᓗᓂ ᕿᑐᕐᖓᐃᑦ 

ᐃᑲᔪᖅᑕᐅᑲᓐᓂᕆᐊᖃᕐᒪᖔᖅ 

ᐃᑲᔪᖅᑕᐅᒃᑲᓐᓂᕆᐊᖃᖏᒻᒪᖔᕐᓘᓐᓃᑦ, ᓇᒥ C-ᑯᑦ 

ᐃᓱᒪᑦᑎᐊᕋᔭᕐᒪᖔᑕ. C+ 

ᐅᕿᒡᓕᕚᓪᓕᕈᑕᐅᓇᔭᖅᑐᖅ ᐃᓚᖓᓂ 

ᐃᓱᒫᓘᑕᐅᔫᑉ. 

 

ᑐᓴᕈᒪᒐᓗᐊᖅᑐᖓ ᒥᓂᔅᑕᒥᒃ ᖃᓄᖅ ᑖᒃᑯᐊ 

ᐅᓂᒃᑳᑦ ᑕᐃᒪᓐᓇ ᐋᖅᑭᒃᓯᒪᓂᕆᔮ, ᑖᒃᑯᐊ 

ᐅᓂᒃᑳᖑᔪᑦ ᐃᓕᓐᓂᐊᕐᓂᖏᑕ 

ᖃᓄᐃᓕᖓᓂᖏᓐᓂ ᐱᔭᕆᐊᑑᑎᓪᓗᒋᑦ 

ᐃᓕᓐᓂᐊᕈᑎᖏᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ.  

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒪᐃᐳᕈᑦ ᑮᓇᐅᔭᖅᑑᑎᓂᒃ 

ᐃᓚᐅᓐᖏᑦᑐᖅ. ᑎᑎᖅᑲᑎᒍᑦ 

ᐊᐱᖅᑯᑕᐅᔪᓐᓇᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑮᓇᐅᔭᖅ ᐊᑭᑐᔫᑏᑦ ᒪᐃᐳᕈᑦ ᐊᑭᑐᔫᑎᒧᑦ. 

ᒥᓂᔅᑕᒥᒃ ᑭᐅᔭᐅᔪᒪᒐᓗᐊᖅᑐᖓ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ.  

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐅᑕᖅᑭᐊᓪᓚᒋᑦ. ᒪᐃᐳᕈᑦ ᑖᒃᑯᐊ 

ᐋᖅᑭᒃᓯᒪᔪᑦ ᐊᔾᔨᒌᓐᖏᑦᑐᐃᑦ ᐃᓕᔪᓐᓇᖅᑐᐃᑦ 

ᑕᕝᕗᖓ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᕼᐃᒃᔅᒨᓚᐅᓐᖏᓂᓐᓂ, ᑖᒃᑯᐊ + ᐅᕝᕙᓘᓐᓃᑦ - 

ᖑᓂᕋᖅᑕᐅᔪᐃᑦ ᐅᖃᐅᓯᕆᔪᓐᓇᖅᐸᒍ. ᒥᓂᔅᑕ ᒍᕌᔅ.  

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᑕᐃᒪᓐᓇᐃᓕᐅᕐᓂᐊᖅᐳᒍᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖃᑯᒍ, ᐃᒃᓯᕙᐅᑖᖅ?  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ.  

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓈᒦᒃ, 

ᐃᒃᓯᕙᐅᑖᖅ. ᐊᑭᑐᔪᖅᑑᑎᑦ ᐱᓕᕐᒥᑉᐸᑕ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃ ᐅᖃᐅᓯᕆᒐᖕᓂ ᒫᓐᓇ. ᑖᒃᓱᒧᖓ ᓱᓕ 

ᑐᕌᖓᔪᖅ ᖃᓄᖅ ᓴᖅᑭᖃᑦᑕᕐᒪᖔᑦ 

ᐃᓕᓐᓂᐊᖅᑎᓚᐅᖓ. ᑖᒃᑯᐊ ᐃᓕᓐᓂᐊᕈᑏᑦ 

ᐃᓕᓐᓂᐊᖅᑐᓄᑦ ᑖᒃᑯᐊ ᓱᓕᓐᖏᓐᓂᖏᑦ ᑕᒪᓐᓇ 

ᓴᖅᑭᑎᑦᑎᖃᑦᑕᖅᑐᐃᑦ ᒪᐃᐳᕈᒻᒥ ᐊᑐᖃᑦᑕᖅᐱᓰ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ.  

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᑦᓴᒻᐸᓕᒥᒃ (Edsembli) 

ᐊᑐᖃᑦᑕᖅᑐᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖃᐅᔨᒪᔪᖓ ᐅᓄᖅᑐᐃᖅᓱᖅᖢᖓ ᑕᒪᒃᑯᐊ 

ᑎᑎᕋᖅᓯᒪᔪᑦ ᐊᐅᓪᓚᖅᑎᑕᐅᖃᑦᑕᖅᑐᑦ 

ᓯᓚᑦᑐᖅᓴᕐᕕᖕᓄᑦ 

ᐃᓕᓐᓂᐊᕆᐊᒃᑲᓐᓂᕈᑕᐅᖃᑦᑕᕐᒪᑕ 

ᐊᖏᖅᑕᐅᖃᑦᑕᖏᖦᖢᑎᒃ ᐃᓕᓐᓂᐊᕐᓂᐊᖅᑎᓪᓗᒋᑦ, 

ᑕᐃᒃᑯᐊ ᑕᒻᒪᖅᓯᒪᓐᖏᖦᖢᑎᒃ ᑎᑎᕋᖅᓯᒪᔪᑦ 

ᐊᐅᓪᓚᖅᑎᑕᐅᖃᑦᑕᕐᓂᖅᐸᑕ, ᐊᒻᒪᓗ ᐃᓛᓐᓂᒃᑯᑦ 

ᐊᐳᖅᑕᕈᑎᖃᖃᑦᑕᕐᒪᑕ ᐃᓕᓐᓂᐊᕆᐊᒃᑲᓐᓂᖅᑐᓄᑦ, 

ᐅᕝᕙᓘᓐᓃᑦ ᐃᓕᓐᓂᐊᒃᑲᓐᓂᕈᒪᔭᒥᖕᓂᒃ, 

ᐅᕝᕙᓘᓐᓃᑦ ᐃᓕᓐᓂᐊᒃᑲᓐᓂᕈᒪᔭᒥᖕᓂᒃ, 

ᐱᔾᔪᑕᐅᔪᖅ. ᑕᐃᒃᑯᐊ ᑕᒻᒪᖅᓯᒪᓐᖏᑦᑐᑦ 

ᑎᑎᖅᑲᐅᔪᑦ ᐊᐅᓪᓚᖅᑎᑕᐅᔭᕋᐃᖕᒪᑕ, ᑕᒪᒃᑯᐊ 

ᐃᓕᓐᓂᐊᒐᒃᓴᐅᔪᑦ ᑕᑕᒃᐸᒻᒪᑕ ᐊᒻᒪᓗ 

ᖃᐅᔨᒪᓪᓗᖓ ᐃᓕᓐᓂᐊᖅᑎᐅᔪᑦ 

ᐱᖓᔪᒋᓕᕐᒥᔭᖏᓐᓄᑦ ᐊᒻᒪᓗ ᑎᓴᒪᖓᓐᓄᑦ 

ᓂᕈᐊᖅᑕᖏᓐᓄᑦ, ᓯᓚᑦᑐᖅᓴᕐᕕᒻᒧᕈᒪᑐᐃᓐᓇᕐᒪᑕ.  

 

ᑕᐃᒪᓕ, ᑕᕝᕙᓐᖓᑦ ᐃᐊᑦᔅᐸᓕᒥᒃ ᐱᓕᕆᐊᖑᔪᓂᒃ, 

ᐃᒃᓯᕙᐅᑕᖅ, ᖃᓄᖅ ᐅᖃᕈᓐᓇᖅᐸ ᒥᓂᔅᑕᐅᔪᖅ 

ᓇᓗᓇᐃᖅᓯᔪᓐᓇᖅᐸ ᑕᒪᒃᑯᐊ ᑕᒻᒪᖅᓯᒪᔪᑦ. 

ᖃᐅᔨᒪᔪᖓ ᐲᖅᓯᔪᓐᓇᖏᓐᓇᕕᑦ ᑕᒻᒪᖅᓯᒪᔪᓂᒃ. 

ᐃᓄᑦᑕᖃᕐᒥᔪᖅᑕᐅᖅ, ᑭᓯᐊᓂ ᖃᓄᖅ ᒥᓂᔅᑕ 



ᓈᑦᓰᓐᖑᔭᓛᕐᓂᐊᖅ, ᓄᕕᐱᕆ 5, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᕈᓐᓇᖅᑲ ᓄᓇᕗᒻᒥᐅᓄᑦ ᐊᒻᒪᓗ ᑖᒃᑯᐊ 

ᐃᓕᓐᓂᐊᖅᑏᑦ ᐃᓕᓐᓂᐊᐸᓪᓕᐊᒍᒪᔪᑦ, ᐃᓚᖏᑦ 

ᓇᓗᓇᐃᖅᓯᒍᑕᐅᓗᑎᒃ ᑖᒃᑯᐊ ᑕᒻᒪᖅᓯᒪᔪᑦ 

ᒥᑭᓪᓕᒋᐊᖅᑕᐅᓚᖓᒋᐊᖏᓐᓂᒃ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ.  

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒪᒥᐊᓇᖅ. ᔮᓐᓄᐊᕆ 2022, 

ᐃᓕᓐᓂᐊᖅᑐᓕᕆᔨᒃᑯᑦ ᐊᑦᓴᒻᕕᓕᒧᑦ ᒪᐃᐳᕈᑦᒥᒃ 

ᓅᓚᐅᕐᒪᑕ. ᑖᒃᑯᐊ ᔮᓐᓄᐊᕆ 3-ᒥ ᕖᕗᐊᕆ 16-ᒧᑦ 

ᐊᐅᓪᓛᕈᓐᓃᓚᐅᖅᑐᐃᑦ. ᑖᒃᑯᐊ ᐅᓂᒃᑳᒐᖏᑦ 

ᐊᒨᖅᑲᕐᓂ ᐊᔪᓕᖅᓯᒪᓚᐅᕋᑦᒍ ᐊᓯᔾᔨᖅᑎᓪᓗᒍ 

ᐊᑦᓴᒻᐸᓕᒧᑦ ᐋᖅᑭᑦᑕᐅᓯᒪᓕᖅᑐᖅ.  

 

ᕖᕗᐊᕆ 16 ᐊᒃᑑᕝᕙ 26-ᒧᑦ ᐃᓕᓐᓂᐊᖅᑐᓕᕆᔩᑦ 

ᐃᖅᑲᓇᐃᔭᖅᑎᖏᑦ 762 ᐊᒻᒪ 1,064 

ᐃᓕᓐᓂᐊᕐᓂᕆᔭᖏᑕ ᐅᓂᒃᑳᖏᑦ ᑖᒃᑯᐊ 

ᐃᓕᓐᓂᐊᕐᕕᒻᒧᑦ ᐊᑕᐅᓯᖅ ᐅᖓᑖᓄᑦ 

ᐆᒃᑐᕈᓐᓇᕐᒪᑕ. ᑕᐃᒪᓐᓇ ᐊᒥᓲᖃᑦᑕᖅᑐᐃᑦ 

ᐃᓕᓐᓂᐊᖅᑐᐃᑦ ᐃᓕᓐᓂᐊᕈᑎᖏᓐᓂᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒪᑐᓯᑐᐃᓐᓇᕐᓗᖓ ᐅᖃᕐᓗᖓ ᑕᐃᒃᑯᐊ 

ᐋᖅᑭᒋᐊᖅᑕᐅᑦᑎᐊᖁᓇᕋᓗᐊᖅᐳᑦ, ᐄᓪᓚᕆᒃ, 

ᐊᒻᒪᓗ ᐅᖃᐅᓯᖃᕈᓐᓇᖅᑐᖓ 

ᖃᐅᔨᖃᑦᑕᖅᓯᒪᔭᓐᓂᒃ ᐃᓕᓐᓂᐊᖅᑎᓂᒃ 

ᐃᓕᓐᓂᐊᕐᕕᒡᔪᐊᒦᓐᖏᑦᑐᓂᒃ ᐅᕝᕙᓘᓐᓃᑦ 

ᓯᓚᑦᑐᖅᓴᕐᕕᖕᒥ ᒫᓐᓇᐅᔪᖅ ᑕᐃᒃᑯᐊ 

ᑎᑎᕋᖅᑕᐅᓯᒪᔪᑦ ᐊᐅᓪᓚᖅᑎᑕᐅᑦᑎᐊᓚᐅᖏᒻᒪᑕ 

ᐅᕝᕙᓘᓐᓃᑦ ᐃᓕᓐᓂᐊᖅᑎᓄᑦ ᑮᓇᐅᔭᑎᒍᑦ 

ᐃᑲᔪᖅᑕᐅᓂᖏᓐᓄᑦ ᑭᖑᕙᕐᓂᖏᓐᓄᑦ. 

ᖃᐅᔨᒪᔪᖓ ᑕᒪᓐᓇ ᓄᓇᕗᒻᒥ ᐃᓕᓐᓂᐊᖅᑎᓄᑦ 

ᑮᓇᐅᔭᑎᒍᑦ ᐃᑲᔪᖅᑕᐅᓂᖅ ᐅᖃᐅᓯᐅᓐᖏᒻᒪᑦ 

ᐅᓪᓗᒥ, ᑭᓯᐊᓂ ᖃᓄᓕᒫᕋᓱᒋᐊᖃᖅᐳᒍᑦ 

ᐊᔪᕐᓇᓐᖏᒐᐃᑉᐸᑦ ᐊᕝᕕᐊᕈᑎᖃᕐᓂᐊᓐᖏᓪᓗᑕ 

ᐃᓕᓐᓂᐊᖅᑎᖁᑎᑦᑕ ᓵᖓᓄᑦ ᑎᑭᐅᑎᒍᒪᔪᓄᑦ 

ᐅᕝᕙᓘᓐᓃᑦ ᐃᓕᓐᓂᐊᕆᐊᒃᑲᓐᓂᕈᒪᔪᓄᑦ 

ᐅᕝᕙᓘᓐᓃᑦ ᐃᓕᓐᓂᐊᑲᓐᓂᕐᓂᕐᒧᑦ 

ᓇᓗᓇᐃᖅᑕᐅᓯᒪᔪᓄᑦ ᐃᓕᓐᓂᐊᕋᔅᓴᓄᑦ, 

ᖃᕋᓴᐅᔭᒃᑯᑦ ᐅᕝᕙᓘᓐᓃᑦ ᐃᓄᒃᑯᑦ.  

 

ᓴᓐᖏᔪᒃᑯᑦ... ᐅᖃᕈᓐᓇᖏᒻᒪᕆᑦᑐᖓᓘᓐᓃᑦ 

ᓴᓐᖏᓂᖅᓴᒥᒃ ᐅᖃᖅᑕᓐᓂᒃ, ᐃᒃᓯᕙᐅᑖᖅ. 

ᑎᓕᐅᖅᐸᕋ ᒥᓂᔅᑕ ᐊᒃᓱᕈᐃᓐᓇᖁᓪᓗᒍ 

ᐱᓕᕆᕕᖓᓄᑦ. ᑐᓴᖃᑦᑕᖅᓯᒪᕗᖓ ᐅᖃᐅᓯᕐᒥᒃ 

ᒥᓂᔅᑕᐅᑉ ᐃᖅᑲᓇᐃᔮᖓᑦ ᑐᓂᓯᒋᐊᖓ 

ᐃᖅᑲᓇᐃᔭᖅᑎᒥᓐᓂᒃ ᐃᖅᑲᓇᐃᔮᒥᓂᒃ 

ᐱᓕᕆᔪᓐᓇᖁᓪᓗᒋᑦ. ᐊᐱᕆᔪᖓ ᐊᒻᒪᓗ 

ᐅᖃᐅᑎᒋᐊᕐᓗᒍ ᒥᓂᔅᑕ ᖃᐅᔨᒪᑦᑎᐊᖁᓪᓗᒍ 

ᐃᖅᑲᓇᐃᔭᖅᑎᖏᑦ ᐊᑐᕈᓐᓇᕋᓗᐊᕐᒪᖔᑕ 

ᐃᖅᑲᓇᐃᔮᒥᓂᒃ, ᑎᒥᖏᑎᒍᑦ 

ᐱᓕᕆᔾᔪᑎᖃᕋᓗᐊᕈᑎᒃ, ᐃᖅᑲᓇᐃᔭᖅᑎᐅᑉᐸᑕ, 

ᖃᓄᐃᑦᑑᒐᓗᐊᖅᐸᑦ. 

ᐃᓕᓐᓂᐊᖅᑎᑕᖃᓪᓗᐊᓐᖏᑦᑐᖅ 

ᐊᐳᖅᑕᕈᑎᖃᖅᑐᒥᒃ ᒐᕙᒪᒃᑯᓐᓂᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) 

ᐃᓕᓐᓂᐊᖅᑐᓕᕆᔨᒃᑯᑦ ᑮᓇᐅᔭᖅᑑᑏᑦ. 

$47,730,000. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) G-2. 

ᐃᓕᓐᓂᐊᖅᑐᓕᕆᔨᒃᑯᑦ ᑮᓇᐅᔭᖅᑑᑏᑦ 

$47,730,000. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᐱᓰ 

ᐃᓕᓐᓂᐊᖅᑐᓕᕆᔨᒃᑯᑦ ᐱᐊᓂᒃᑐᐃᑦ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒍᕌᔅ 

ᒪᑐᒍᑎᔅᓴᒧᑦ.  

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒪᑐᔾᔪᑎᓐᓂ, ᓯᕗᓪᓕᖅᐹᒥᒃ 

ᓇᓗᓇᐃᖅᓯᔪᒪᕗᖓ ᐊᒻᒪᓗ ᓇᓪᓕᐅᑎᑦᑎᐊᖁᕙᕋ 

ᓯᕗᓕᖅᑎᕗᑦ ᐊᒻᒪᓗ ᐅᖃᖅᑎᕗᑦ ᐊᒻᒪᓗ ᓄᓕᐊᖓ 

ᓇᓪᓕᐅᓂᖅᓯᐅᑦᑎᐊᖁᓪᓗᒍ 45-ᓂᒃ ᐊᕐᕌᒍᓂᒃ. 

 

ᖁᔭᓐᓇᒦᕈᒪᒻᒥᔭᒃᑲ ᐱᓕᕆᕕᓕᒫᑦ 

ᐃᖅᑲᓇᐃᔭᖅᑎᖏᑦ ᐊᒃᓱᕈᖅᑐᑎᒃ ᐱᓕᕆᖃᑦᑕᕐᒪᑕ, 

ᐱᓕᕆᕕᑦᑎᓐᓂᐅᒐᓗᐊᖅᐸᑦ ᐅᕝᕙᓘᓐᓃᑦ 

ᐃᓕᓐᓂᐊᕐᕕᖁᑎᑦᑎᓐᓂ. ᑭᒃᑯᓕᒫᑦ ᐊᑦᑐᐊᓂᖃᖅᑐᑦ 

ᐃᓕᓐᓂᐊᖅᑐᓕᕆᓂᕐᒧᑦ, ᖁᔭᓐᓇᒦᖅᑕᐃᓐᓇᕆᕙᒃᑲ 

ᐱᓕᕆᑦᑎᐊᖅᑐᒻᒪᕆᐅᕙᒻᒪᑕ ᐃᑲᔪᖅᓱᖅᑐᑎᒃ 

ᐃᓕᓐᓂᐊᖅᑎᖁᑎᑦᑎᓐᓂᒃ ᐊᒻᒪ ᓄᓇᓕᑦᑎᓐᓂ ᐊᒻᒪ 

ᓄᓇᕗᒻᒥ. 

ᖁᐊᓇ ᑭᒃᑯᓕᒫᓄᑦ ᐊᐱᖅᑯᑎᖏᓐᓄᑦ 

ᐃᓕᓐᓂᐊᕐᓂᓕᕆᔨᒃᑯᓐᓄᑦ ᖁᕕᐊᓱᐃᓐᓇᐅᔭᖅᑐᒍᑦ 

ᑭᐅᔭᕆᐊᒃᓴᖅ ᐊᐱᖅᑯᑎᓂᒃ ᓴᖅᑭᑦᑕᕌᖓᑕ 

ᐃᕐᖐᓐᓇᒃᑰᕈᑎᕗᓐᓄᓪᓘᓐᓃᑦ 

ᐅᖄᓚᐅᑎᒃᑯᓪᓘᓐᓃᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) ᐃᖅᓱᖅᑏ, 

ᐊᓂᑎᑲᐃᓐᓇᒃᑭ ᐊᐱᖅᓱᖅᑕᐅᕕᒻᒦᑦᑐᑦ. 5 ᒥᓂᑦᓯᒥᒃ 

ᓄᖅᑲᖓᓚᐅᑲᐃᓐᓇᕐᓗᑕ 

ᑮᓇᐅᔭᓕᕆᔨᒃᑯᓅᕐᓂᐊᖅᑯᒍᑦ.  

 

>>ᓄᖅᑲᖓᑲᐃᓐᓇᖅᑐᖅ 10:43ᒥ 10:50ᒧᑦ 

 

ᐃᒃᓯᕙᐅᑕᖅ (ᒥᔅᑕ ᒪᓕᑭ)(ᑐᓵᔨᑎᒍᑦ): ᑲᑎᒪᓂᖅ 

ᐱᒋᐊᒃᑲᓐᓂᖁᓕᕐᒥᔭᕋ. ᕿᒥᕐᕈᓂᐊᓕᕐᒥᔭᕗᑦ 

ᑮᓇᐅᔭᓕᕆᔨᒃᑯᑦ. ᒥᓂᔅᑕ ᑯᓱᒐᖅ ᐱᓕᕆᔨᖕᓂᒃ 

ᑕᒫᓂᖃᑎᒋᔪᒪᕕᒋᑦ ᑲᑎᒪᔨᑐᐃᓐᓇᐃᑦ ᓵᖓᓂ?  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᑕᒫᓅᖃᑎᒋᒍᒪᕙᒃᑲ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔨᕋᓛᑦ ᐊᖏᖅᑲᑦ 

ᐱᓕᕆᔨᖏᑦ ᓵᑦᓯᓐᓃᑦᓱᓐᓇᕐᓗᑎᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᒪᓕᒐᒃᓴᖅ 10 - ᑮᓇᐅᔭᐃᑦ ᐊᑐᖅᑐᒃᓴᓄᑦ 

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2023-

2024 - ᑮᓇᐅᔭᓕᕆᔨᒃᑯᑦ - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᖅᓱᖅᑏ, 

ᐃᓯᖅᑎᓚᐅᕐᒥᒃᑭ ᑖᒃᑯᐊ ᐊᐱᖅᓱᖅᑕᐅᔪᔅᓴᑦ.  

 

ᑎᑎᕋᖅᓯᒪᓂᐊᕐᒪᑦ ᒥᓂᔅᑕ ᑯᓱᒐᖅ ᑭᒃᑰᓂᖏᓐᓂᒃ 

ᐱᓕᕆᔨᑎᑦ ᓇᓗᓇᐃᑲᐃᓐᓇᒃᑭᑦ ᑲᔪᓯᒋᐊᓕᕐᓗᑎᓪᓗ 

ᐅᖃᐅᓯᔅᓴᕐᓂᒃ. ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᓴᐅᒥᓐᓃᑦᑐᖅ, ᓲᓴᓐ 

ᓂᑰᓪᔅ, ᐊᐅᓚᑦᑎᔨᐅᔪᖅ ᑮᓇᐅᔭᓕᕆᔨᒻᒪᕆᒃ ᐊᒻᒪ 

ᔨᐊᕝ ᓴᐅᓐ, ᒥᓂᔅᑕᐅᑉ ᑐᖏᓕᖓ.  

 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑲᑎᒪᔩᓪᓗ. 

ᐅᖃᐅᓯᖃᕆᐊᖅᑐᖅᐳᖓ ᒪᓕᒐᒃᓴᖅ 10-ᒥ, 

ᑮᓇᐅᔭᑦ ᐊᖏᖅᑕᐅᓯᒪᔪᓄᑦ (ᐊᑭᑐᔫᑎᑦ) ᒪᓕᒐᖅ, 

2023-2024. ᑕᒪᑐᒨᓇ, ᑮᓇᐅᔭᓕᕆᔨᒃᑯᑦ 

ᕿᓂᖅᐳᑦ $17.36 ᒥᓕᐊᓐᓂᒃ 2023-24 

ᑲᔪᓯᔪᒪᓪᓗᒍᑦ ᒐᕙᒪᐅᑉ ᐱᓕᕆᐊᒃᓴᐅᔪᓄᑦ 

ᐊᑐᒐᒃᓴᓕᕆᓂᕐᒧᑦ ᐱᓕᕆᐊᒃᓴᖓᓄᑦ 

ᐃᓇᖏᕈᒪᓪᓗᒍᑦ ᒐᕙᒪᐅᑉ ᑮᓇᐅᔭᓕᕆᔾᔪᑎᖓ 

ᐃᖅᑲᓇᐃᔭᖅᑐᓕᕆᔾᔪᑎᖓᓗ ᖃᕆᓴᐅᔭᒃᑯᑦ, ᐊᑐᓂ 

ᐊᕙᑎᑦ ᐊᕐᕌᒍᑦ ᐅᖓᑖᓄᑦ ᐊᑐᖅᓯᒪᔪᑦ. 

 

ᑖᓐᓇ ᑐᒡᓕᕆᓂᐊᖅᐹ ᐅᑭᐅᖅ ᐱᓕᕆᐊᒃᓴᐅᔫᑉ. 

ᑲᑎᓪᓗᒋᑦ ᓇᓚᐅᑦᑖᖅᐳᒍᑦ ᐊᑭᖃᕐᓂᐊᕋᓱᒋᓪᓗᒍᑦ 

$41.55 ᒥᓕᐊᓐ 2022 ᐊᒻᒪᓗ 2025 ᐊᑯᓐᓂᖓᓂ. 

ᐊᑐᓕᓵᕋᓗᐊᖅᑎᓪᓗᒍᑦ, ᓂᕈᐊᖅᑕᐅᓯᒪᓪᓗᑕ 

ᐱᓕᕆᐊᒃᓴᐅᔪᖅ ᐱᒋᐊᑦᑎᐊᕐᓂᕋᕈᓐᓇᖅᑕᕗᑦ.  

 

ᑮᓇᐅᔭᓕᕆᔨᒃᑯᑦ ᕿᓂᖅᑎᓪᓗᒋᑦ ᑮᓇᐅᔭᑦ 

ᐊᖏᖅᑕᐅᓯᒪᔪᕐᒥᒃ, ᐱᓕᕆᐊᒃᓴᖅ ᐊᑑᑎᓂᐊᖅᑐᖅ 

ᐊᑐᖅᑕᐅᕙᒡᓗᓂᓗ ᑕᒪᐃᓐᓂᒃ ᐱᓕᕆᕝᕕᖕᓂᒃ.  

 

ᑖᓐᓇ ᑐᒃᓯᕋᐅᑎᓕᐅᖁᔨᓂᖅ ᐱᓕᕆᐊᒃᓴᐅᔪᒧᑦ 

ᐅᒃᑯᐊᓚᐅᖅᑐᖅ ᔪᓚᐃᖑᑎᓪᓗᒍᑦ. ᕿᒥᕐᕈᔨᕗᑦ 

ᓂᕈᐊᒐᒃᓴᓕᐅᖅᓯᒪᓕᖅᑐᑦ ᐱᖃᖅᑎᑦᑎᔨᒃᓴᓂᒃ 

ᒪᓂᒪᓴᐅᑎᖃᕆᐊᖁᓪᓗᒋᓪᓗ ᐅᐸᒍᑎᓗᑎᒃ 

ᓄᓇᕗᒻᒧᑦ ᐱᓇᓱᐊᕈᓯᐅᓂᐊᖅᑐᑦ ᖃᐃᔪᓄᑦ. 

ᑲᔪᓯᔪᒍᑦ ᐱᓕᕆᓂᕐᒥᒃ ᑕᐃᑰᓇ ᐱᓇᓱᐊᖅᑕᐅᔪᑦ 

ᐱᕙᓪᓕᐊᑎᓪᓗᒍ ᐃᖏᕐᕋᑦᑎᐊᓐᖏᓐᓇᖅᖢᑕᓗ 

ᓂᕈᐊᕐᓗᒍ ᓂᐅᕕᖅᑎᑦᑎᔨᕗᑦ ᑕᒪᑐᒪᓂ ᐅᑭᐅᒃᓵᒥ. 

ᑐᓴᖅᑎᑦᑐᒪᓛᕈᒪᕙᔅᓯ ᓇᓗᓇᐃᔭᕈᑎᖏᓐᓂᒃ 

ᑐᓴᖅᑎᑦᑐᓐᓇᖅᓯᒍᔅᓯ. 

 

ᐃᖅᑲᓇᐃᔭᖅᑎᕗᑦ ᐊᓯᖏᓐᓂᒃ 

ᐱᓕᕆᐊᖃᖅᓯᒪᒋᕗᑦ ᐃᑲᔪᖅᓯᖅᖢᒍᑦ 

ᐱᓕᕆᐊᒃᓴᐅᔪᖅ.  

 

 ᓇᓗᓇᐃᕆᕙᓪᓕᐊᔪᒍᑦ 

ᐊᑐᖅᐸᓪᓕᐊᓂᐊᖅᑐᓂᒃ, 

ᐋᖅᑭᐅᒪᔭᒃᓴᖓᓂᒃ, ᑎᑎᖅᑲᕐᓂᒃ, 

ᐊᐅᓚᔾᔪᓯᖏᓐᓂᒡᓗ ᑐᓐᖓᕕᐅᓕᕐᓂᐊᖅᑐᑦ 

ᐱᓕᕆᐊᒃᓴᐅᑉ ᖃᕆᓴᐅᔭᓕᕆᔾᔪᑎᖓᓄᑦ. 

 ᑲᖐᓱᒃᐳᒍᑦ ᖃᐅᔨᓴᖅᖢᑕᓗ 

ᑐᓴᖅᑕᐅᔭᕆᐊᖃᓐᖏᑦᑐᓄᑦ 

ᖃᓄᐃᔾᔪᑕᐅᑐᐃᓐᓇᕆᐊᓕᖕᓂᒃ 

ᓄᑖᖑᔪᒧᑦ ᐱᓕᕆᐊᒃᓴᒧᑦ.  

 ᐃᓚᐅᑎᑦᑎᔪᒍᑦ ᓯᕗᒃᑲᖅᑕᐃᔪᓂᒃ 

ᐊᓯᖏᓐᓂᒃ ᐱᓕᕆᕝᕕᖕᓂᒃ 

ᐱᓕᕆᐊᒃᓴᐅᔪᖅ ᐃᓱᒪᒋᔭᖃᖁᓪᓗᒍᑦ 

ᑕᐅᑐᒃᑕᒥᖕᓂᒃ.  

 ᑐᓴᐅᒪᖃᑎᖃᐃᓐᓇᖅᑐᒍᑦ ᐱᓕᕆᐊᒃᓴᐅᑉ 

ᒥᒃᓵᓄᑦ ᒐᕙᒪᐅᑉ ᐃᓗᐊᓂ. 

ᐱᒻᒪᕆᐅᓂᖓᓂᑦ ᖃᐅᔨᒪᔪᒍᑦ 

ᐃᑲᔪᖅᑐᐃᓂᕐᒥᒃ ᐃᖅᑲᓇᐃᔭᖅᑎᓂᒃ 

ᐊᓯᔾᔨᖅᐸᓪᓕᐊᓂᐊᖅᑐᓄᑦ ᒫᓐᓇᓗ 

ᐅᔾᔨᕈᓱᓕᖅᑎᑦᑎᕙᓪᓕᐊᓇᓱᐊᖅᖢᑕ.   

 

ᓄᓇᕗᑦ ᒐᕙᒪᖓ ᐊᖏᔪᒥᒃ 

ᐱᓕᕆᐊᒃᓴᖃᕐᓂᐊᖅᐳᖅ. ᐊᖏᓂᖅᓴᒻᒪᕆᖕᒥᒃ 

ᐱᔭᕆᐊᑭᑦᑐᕐᒥᒃ ᖃᕆᓴᐅᔭᓕᕆᔾᔪᑎᒥᒃ 

ᓄᑖᓐᖑᕆᐊᖅᓯᓂᕐᒥᒃ, ᐊᑐᓕᕐᓂᖅ ᐱᓕᕆᐊᒃᓴᐅᔪᒥᒃ 

ᐱᐅᓯᒋᐊᖅᓯᓂᐊᖅᑐᖅ ᖃᓄᖅ ᓄᓇᕗᑦ ᒐᕙᒪᖓ 

ᐃᖏᕐᕋᔪᓐᓇᕐᒪᖔᑦ ᐱᔨᑦᑎᕋᕈᓐᓇᕐᒪᖔᓪᓗ 

ᑭᒃᑯᑐᐃᓐᓇᕐᓄᑦ. ᖁᕕᐊᒋᕙᕗᑦ ᐃᑲᔪᖅᑐᕐᓂᕆᔭᑦ 

ᐱᓕᕆᐊᒃᓴᓕᕆᑎᓪᓗᑕ 2023-24-ᒧᑦ.  

 

ᖁᔭᓐᓇᒦᒃ. ᐊᑐᐃᓐᓇᐅᔪᒍᑦ ᐊᐱᖅᑯᑎᒃᓴᓂᒃ 

ᑭᐅᔭᕆᐊᓕᖕᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. 

(ᑐᓵᔨᑎᒎᖅᓕᖅᑐᖅ) ᐃᒃᓯᕙᐅᑕᕆᔭᐅᔪᖅ 

ᑲᑎᒪᔨᕋᓛᓄᑦ ᒪᑐᐃᕈᑎᓂᒃ ᐅᖃᐅᓯᔅᓴᖃᖅᐹ? 

ᑲᔪᓯᓗᑎᑦ ᒥᔅᑕ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᒪᒥᐊᓇᖅ, ᐄ, ᐱᖃᖅᐳᖓ. 

ᐅᑕᖅᑭᑲᐃᓐᓇᕆᑦ.  

 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᕕᐊᓱᑉᐳᖓ 

ᐅᖃᐅᓯᖃᕈᓐᓇᕋᒪ ᒪᑐᐃᖅᓯᔾᔪᑎᓂᒃ ᐱᔾᔪᑎᓪᓗᒋᑦ 

ᑲᑎᒪᔨᕋᓛᑦ ᓇᐅᑦᓯᖅᑐᖅᑎᐅᔪᑦ ᒐᕙᒪᒃᑯᑦ 

ᐊᐅᓚᓂᖏᓐᓄᑦ ᑮᓇᐅᔭᖅᑐᕈᑎᖏᓐᓄᓪᓗ 

ᕿᒥᕐᕈᓂᖃᖅᑎᓪᓗᒋᑦ ᑐᒃᓯᕌᖑᔪᓂᒃ 2023-24-ᒧᑦ 

ᐊᑭᑐᔪᖅᑐᕈᑎᒃᓴᓂᒃ ᒥᒃᓴᐅᓯᔭᐅᓯᒪᔪᓂᑦ 

ᑮᓇᐅᔭᓕᕆᔨᒃᑯᑦ ᐱᓕᕆᕕᖓᓄᑦ. 

 

ᑖᒃᓱᖓ ᐱᓕᕆᕕᐅᔫᑉ ᑐᒃᓯᕌᖏᑦ ᐊᑭᑐᔪᓄᑦ 

ᐊᑐᕈᒫᕐᓂᐊᖅᑐᑦ 2023-24-ᒥ ᑮᓇᐅᔭᓕᕆᔾᔪᑎᑦ 

ᐊᕐᕌᒍᖓᓄᑦ $17.36 ᒥᓕᐊᓐᖑᒻᒪᑕ. ᐄᐳᕈ 13, 

2022-ᒥ, ᑖᓐᓇ ᐱᓕᕆᕕᐅᔪᖅ ᓴᖅᑭᖅᓯᔪᒻᒪᑦ 

ᑐᒃᓯᕋᐅᑎᒥᒃ ᑳᓐᑐᕌᒥᒃ ᐱᒐᓱᐊᕈᒪᔪᓄᑦ ᑐᕌᖓᔪᒥᒃ 

ᓄᑖᖁᑎᖓᓄᑦ ᖃᕋᓴᐅᔭᒃᑯᑦ ᐱᓕᕆᐊᖑᔪᓄᑦ 

ᐊᐅᓚᑦᑎᔾᔪᑎᐅᑉ ᐸᕐᓇᑕᐅᒋᐊᓕᓐᓄᑦ. ᑖᒃᓱᒪ 

ᐱᓕᕆᕕᐅᑉ ᓇᓗᓇᐃᖅᑐᕈᑎᖓ ᑎᑎᕋᖅᓯᒪᔪᖅ 

ᓇᓗᓇᐃᖅᓯᓯᒪᒻᒪᑦ ᑖᓐᓇᒎᖅ ᓄᑖᖅ ᖃᕋᓴᐅᔭᒃᑯᑦ 

ᐱᓕᕆᐊᖑᔪᓄᑦ ᐊᐅᓚᑦᑎᔾᔪᑎ ᐸᕐᓇᑕᐅᒋᐊᓕᓐᓄᑦ 

“ᖄᖓᒍᒃᑲᓐᓂᖅ ᐱᒃᑲᓐᓂᖃᑦᑕᕆᐊᖃᕐᓂᐊᕐᒪᑦ 

ᑮᓇᐅᔭᓂᒃ ᐊᒻᒪᓗ ᖃᕋᓴᐅᔭᖏᑦ 

ᐴᖅᑲᖅᓯᕕᐅᓂᖏᓐᓄᑦ ᑮᓇᐅᔭᓂᒃ 

ᐱᒃᑲᓐᓂᖃᑦᑕᕆᐊᖃᕐᓂᐊᕆᓪᓗᓂ” ᑕᒫᓂᐸᓗᒃ 

$86.0 ᒥᓕᐊᓐᓂᒃ ᑮᓇᐅᔭᓕᕆᔾᔪᑎᒃ ᐊᕐᕌᒍᖏᑦ 

ᑕᓪᓕᒪᐅᓂᐊᖅᑐᑦ ᐊᓂᒍᕋᓱᐊᖅᑎᓪᓗᒋᑦ, 

ᑕᒪᒃᑯᓄᖓ ᖃᕋᓴᐅᔭᓕᕆᔾᔪᑎᑦ ᓚᐃᓴᖏᓐᓂᒃ 

ᐃᓚᖃᖅᑐᓄᑦ. ᑐᑭᓯᓇᖅᓯᓯᒪᓐᖏᑦᑐᖅ ᖃᑦᑎᑦ 

ᑕᕝᕙᓂ ᑮᓇᐅᔭᑦ ᒥᒃᓴᐅᓯᔭᐅᓯᒪᔪᓂ 

ᓄᑖᖑᓛᕐᒪᖔᑕ. 

 

ᑖᒃᓱᒪ ᐱᓕᕆᕕᐅᔫᑉ ᓇᓗᓇᐃᖅᑐᕈᑎᖏᑦ ᑖᒃᓱᒧᖓ 

ᐱᓕᕆᓂᐅᔪᒧᑦ ᓇᓗᓇᐃᖅᓯᓯᒪᒻᒥᒻᒪᑕ ᑖᓐᓇ ᓄᑖᖅ 

ᐃᓇᖐᓂᐊᕐᒪᑦ ᐅᓪᓗᒥᐅᔪᖅ ᒐᕙᒪᒃᑯᑦ 

ᑮᓇᐅᔭᓕᕆᓂᕐᒧᑦ ᐃᖅᑲᓇᐃᔭᖅᑎᓕᕆᓂᕐᒧᓪᓗ 

ᐊᑐᖅᐸᑦᑕᖏᓐᓂᒃ. ᑭᓯᐊᓂᓕ ᖃᓄᑎᒋ ᑕᒪᒃᑯᐊ 

ᒐᕙᒪᒃᑯᑦ ᑎᒥᖁᑎᖏᑦ ᐊᒻᒪᓗ ᑯᐊᐳᕇᓴᓐᖁᑎᖏᑦ, 

ᐱᖃᓯᐅᑎᓪᓗᒋᑦ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ 

ᑯᐊᐳᕇᓴᓐᖓ, ᖁᓪᓕᖅ ᐆᒻᒪᖅᑯᑎᓕᕆᓂᕐᒧᑦ 

ᑯᐊᐳᕇᓴᓐᖓ ᐊᒻᒪᓗ ᓄᓇᕗᒻᒥ ᓯᓚᑦᑐᖅᓴᕐᕕᒃ 

ᐊᑐᖅᑎᒋᓛᕐᒪᖔᑕ ᑖᒃᓱᒥᖓ ᓄᑖᒥᒃ 

ᐊᐅᓚᑦᑎᔾᔪᑎᒥᒃ ᓱᓕ ᑐᑭᓯᓇᖅᓯᓯᒪᓐᖏᒻᒪᑦ. 

 

ᒪᓕᒐᓕᐅᖅᑏᓪᓕ ᐃᓕᑕᖅᓯᓯᒪᔫᒐᓗᐊᑦ 

ᐱᒻᒪᕆᐅᓂᖓᓂᒃ ᒐᕙᒪᒃᑯᑦ ᐊᐅᓚᑦᑎᐊᕈᓐᓇᖅᑐᒥᒃ 

ᑮᓇᐅᔭᓕᔾᔪᑎᖃᖅᐸᑕ ᐊᒻᒪᓗ 

ᑮᓇᐅᔭᓕᕆᔾᔪᑎᖃᕐᓗᑎᒃ ᖃᕋᓴᐅᔭᒃᑯᑦ, 

ᒪᓕᒐᓕᐅᖅᑏᑦ ᓱᓕ ᖃᐅᔨᒪᑦᑎᐊᖁᔨᕗᑦ 

ᐱᓕᕆᕕᐅᔪᒥᒃ ᐃᓱᒪᒋᔭᖃᐃᓐᓇᖁᔭᐅᓪᓗᑎᒃ 

ᐱᒻᒪᕆᐅᓂᖓᓂᒃ ᖃᐅᔨᒪᑦᑎᐊᕋᓱᐊᕐᓂᐅᑉ 

ᐊᑭᖏᓐᓂᒃ, ᐊᐅᓚᒋᐊᖏᑕ ᐱᔭᕆᐊᑐᓂᖏᓐᓂᓪᓗ 

ᑕᐃᒪᐃᑦᑐᑦ ᖃᕋᓴᐅᔭᓕᕆᔾᔪᑏᑦ ᐊᒻᒪᓗ 

ᖃᕋᓴᐅᔭᓕᕆᔾᔪᑎᖏᑦ ᓈᒻᒪᒃᑲᓗᐊᕐᒪᖔᑕ 

ᑕᑯᓐᓈᖅᑐᒍ ᑖᒃᓱᒪ ᒐᕙᒪᐅᑉ ᒥᑭᓂᖓ 

ᐃᒪᓐᓇᓂᓪᓗ ᐊᒥᓲᑎᒋᔪᓂᒃ 

ᐃᖅᑲᓇᐃᔭᖅᑎᖃᕐᓂᖓ. ᐱᒻᒪᕆᐊᓘᔪᖅ ᑖᓐᓇ 

ᐱᓕᕆᕕᐅᔪᖅ ᖃᐅᔨᓴᖅᐸᑦ ᖃᓄᖅ 

ᐃᓕᒃᕕᐅᓯᒪᒻᒪᖔᑕ ᓄᑖᓂᒃ ᐊᑐᕋᓱᐊᖅᑎᓪᓗᒋᑦ 

ᐃᓚᖃᖅᑐᓂᒃ ᒐᕙᒪᒃᑯᑦ ᓂᐅᕕᕐᓂᕆᔪᔭᖓᓂᒃ 

ᓄᑖᒥᒃ ᓄᓇᓯᐅᑎᓄᑦ ᓚᐃᓴᓕᕆᔾᔪᑎᒥᒃ, ᑕᐃᓐᓇ 

ᐊᑯᓂ ᐊᖅᑭᑦᑕᐅᒐᓱᐊᔪᒻᒪᑦ ᐊᑭᑐᔪᓪᓗᓂᓗ. 

 

ᑕᕝᕙ ᐃᓱᓕᑉᐳᑦ ᒪᑐᐃᖅᓯᔾᔪᑎᒃᑲ ᐱᓪᓗᒋᑦ 

ᑐᒃᓯᕌᖑᔪᑦ 2023-24ᒥ ᐊᑭᑐᔪᖅᑐᕈᑎᒃᓴᑦ 

ᒥᒃᓴᐅᓯᔭᐅᓯᒪᔪᑦ ᑮᓇᐅᔭᓕᕆᔨᒃᑯᑦ ᐱᓕᕆᕕᖓᓄᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕼᐃᒃᔅ. 

(ᑐᓵᔨᑎᒎᓕᖅᑐᖅ) ᒪᓕᒐᓕᐅᖅᑏᑦ 

ᐅᖃᐅᓯᔅᓴᑐᐃᓐᓇᖃᖅᐸᑦ ᐃᓗᓕᖏᓐᓂᒃ 

ᐊᐱᖅᓱᓯᒋᐊᓚᐅᓐᖏᓂᑦᑎᓐᓂ? ᒥᔅ ᕿᓕᖅᑎ.  

 

ᕿᓕᖅᑎ: ᖁᔭᓐᓇᒦᒃ. ᓂᐱᑲᓴᑦᑐᖅ 

ᓂᓪᓕᓚᐅᖏᑦᑐᑯᓗᐊᐱᒃ. 



ᓈᑦᓰᓐᖑᔭᓛᕐᓂᐊᖅ, ᓄᕕᐱᕆ 5, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

>>ᐃᒡᓚᖅᑐᑦ 

 

ᐅᓪᓛᒃᑯᑦ. ᑕᕝᕙᓂ ᐱᒋᐊᕈᑎᒥᒃ 

ᐅᖃᐅᓯᕆᕋᑖᖅᑕᕐᓂᒃ ᐅᓇ 

ᐅᖃᐅᓯᕆᒃᑲᓐᓂᕈᓐᓇᖁᔭᕋᓗᐊᕋ ᐅᖃᖅᓯᒪᒻᒪᑦ, 

(ᑐᓵᔨᑎᒎᓕᖅᑐᖅ) ᑖᓐᓇ ᐱᓕᕆᐊᖅ ᐊᐃᑉᐹᓂᒃ 

ᐅᑭᐅᒦᓚᔪᖅ, (ᑐᓵᔨᑎᒎᕈᓐᓃᖅᑐᖅ) ᐅᓇ 

ᓯᕗᓪᓕᖅᐹᖓᓂᒃ ᐃᕝᕕᑦ ᐅᓂᒃᑳᖏᓐᓂᒃ 

ᐅᖃᐅᓯᔅᓴᖏᓐᓂᖏᓛᒃ.  

 

(ᑐᓵᔨᑎᒎᓕᖅᑐᖅ) ᑖᓐᓇ ᓇᓚᐅᑦᑖᖅᓯᒪᔭᕗᑦ 

ᐊᐃᑉᐸᖓᓂᒃ ᐱᓕᕆᐊᕆᓂᐊᓕᖅᑕᓄᑦ ᑲᑎᑦᑐᒍ 

$41,550,000 ᒥᓕᐊᓐᕌᕐᓂᐊᖅᑐᒋᔭᕗᑦ 2022ᒥ 

(ᑐᓵᔨᒃᑰᖏᑦᑐᖅ) ᑕᐃᑯᖓ ᑎᑭᓪᓗᒍ 2025-ᒧᑦ. 

(ᑐᓵᔨᒃᑯᑦ) ᐊᓪᓛᑦ ᓯᕗᓂᐊᓂ 

ᓂᕈᐊᖅᑕᐅᕌᓕᓯᒪᑎᓪᓗᑕ ᑖᒃᑯᐊ ᖃᕋᓴᐅᔭᒃᑯᑎᒍᑦ 

ᐊᑐᖅᑕᐅᕙᑦᑐᑦ ᑮᓇᐅᔭᓕᕆᓂᕐᒧᑦ ᖃᕋᓴᐅᔭᒧᑦ 

ᐃᓂᓪᓚᖓᐅᑏᑦ ᖁᕕᐊᒋᔪᓐᓇᖅᓱᑎᒍ.  

 

(ᑐᓵᔨᑎᒎᕈᓐᓃᖅᑐᖅ) ᑖᓐᓇ ᐅᓂᒃᑳᖅ 

ᑐᓴᑦᑎᐊᑲᓐᓂᕈᒪᔭᕋᓕ ᐃᓕᔅᓴᖅᓯᓂᕆᓯᒪᔭᓯ 

ᑖᔅᓱᒥᖓ ᐱᒋᐊᖅᑎᐊᖅᓯᒪᓇᓱᒋᓂᕆᔭᓯ 

ᐱᔾᔪᑎᒋᓪᓗᒍ ᓇᓗᓇᐃᖅᓯᑲᓐᓂᐊᕐᔪᖁᓪᓗᑎᑦ 

ᓇᐅᒃᑯᑦ ᐃᓕᓴᖅᓯᔾᔪᑎᒋᓯᒪᒻᒪᖔᔅᓯᐅᒃ ᑕᒪᓐᓇ 

ᐃᖏᕐᕋᒋᐊᕐᓂᕆᓯᒪᔭᖓ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᕿᓕᖅᑎ. ᒥᓂᔅᑕ 

ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑕᒪᓐᓇ 

ᒫᓐᓇᐅᓕᖅᑐᕐᖏᓛᒃ ᑕᑯᓯᒪᒐᑉᑕ ᑐᒃᓯᕋᐅᑎᓂᒃ 

ᓴᖅᑭᑦᑎᔭᕌᖓᑦᑕ ᒐᕙᒪᒃᑯᓐᓂᒃ ᐊᔾᔨᒌᓐᖏᑦᑐᑦ 

ᑎᒦᑦ, ᑮᓇᐅᔭᐃᑦ ᑐᒃᓯᑐᖅᑕᕗᑦ 

ᑐᖓᐅᑦᑎᓯᒪᖃᑦᑕᖅᓯᒪᖕᒪᑕ ᑕᐃᒃᑯᓄᖓ 

ᐱᔫᒥᓱᒃᑐᓂᒃ ᕿᓂᕐᕕᒋᔭᑉᑎᓐᓂᒃ.  

 

ᒫᓐᓇᒧᑦ ᑎᑭᖦᖢᒍ ᑖᑉᑯᐊ ᒪᓕᑉᐸᓪᓕᐊᒐᑉᑎᒍᑦ 

ᓯᕗᓪᓕᕐᒥᒃ ᐊᐅᓪᓚᐃᓚᐅᕐᓗᑕ ᐆᒥᖓ 

ᓴᖅᑭᖅᑎᔪᒪᔪᒍᑦ ᐅᔾᔨᖅᑐᕐᓂᕐᒥᒃ ᑮᓇᐅᔭᓕᕆᓂᕐᒥᒃ 

ᐱᓕᕆᔪᑦ ᐃᖅᑲᓇᐃᔭᕆᐊᖃᑦᑕᖅᖢᑎᒃ ᐃᑲᕐᕋᖏᑦ 

ᒥᐊᓂᕆᔭᐅᒃᑎᐊᖃᑦᑕᕐᓂᖏᑦ ᓲᕐᓗ ᒪᑯᐊ 

ᐃᖅᑲᓇᐃᔭᓐᖏᓚᐅᐱᓪᓚᒍᒪᔪᓪᓗ ᐋᓐᓂᐊᓂᕐᒧᓪᓗ 

ᒪᑯᐊ ᐃᑲᕐᕋᖏᑦ ᐸᐸᑕᐅᓲᖑᖕᒪᑕ.  

 

ᑕᒪᒃᑯᐊ ᖃᕋᓴᖁᔭᒃᑯᑦ ᐊᐅᓚᖅᓯᓂᕆᔭᕗᑦ 

ᐋᖅᑭᐅᒪᓂᕆᔭᖓᓐᓂᒃ ᐃᒪᓐᓇᐃᑦᑐᒥᒃ 

ᓴᖅᑭᑦᓯᔪᒪᔪᒎᕋᑦᑕ. ᐊᒥᓱᓂᒃ 

ᐆᒃᑐᖅᑐᖃᓚᐅᖅᓯᒪᒃᒪᑦ ᐱᔫᒥᓱᒃᑐᓂᒃ. ᑕᐃᑲᓐᖓᑦ 

ᐊᒥᓲᔪᖅᑐᓐᓃᑉᐸᓪᓕᐊᖑᔭᕋᑦᑎᒍ ᓇᓕᐊᒃ 

ᐱᔫᒥᓇᕐᓂᖅᐹᖑᔪᖅ ᓲᕐᓗ 

ᖃᓪᓕᖅᐸᐅᑎᕙᓪᓕᐊᓪᓗᓂ.  

 

ᑕᒪᓐᓇ ᐊᑐᕐᓂᑯᒋᔭᕗᑦ ᐅᓪᓗᒥᒧᑦ ᑎᑭᖦᖢᒍ 

ᐃᒃᓯᕙᐅᑕᖅ. ᑲᔪᓯᑦᑎᐊᖅᓯᒪᓂᖓᓂᒃ 

ᐅᖃᐅᓯᖃᖅᑐᒍᑦ ᐊᒻᒪ ᐅᖓᑕᐅᖅᑯᓯᒪᓐᖏᖦᖢᑕ 

ᐊᑐᕈᒪᓯᒪᔭᑦᑎᓐᓂᒃ ᑮᓇᐅᔭᒧᑦ ᑕᒡᕗᖓ 

ᐃᓱᓕᑦᑎᕙᓪᓕᐊᑎᓪᓗᑕ ᑎᒃᑯᐊᖅᓯᓂᐊᓵᖅᑎᓪᓗᑕ 

ᑭᓇᒥᒃ ᑖᔅᓱᒥᖓ ᐱᓕᕆᖃᑎᖃᕐᓂᐊᕐᒪᖔᑦᑕ 

ᑳᓐᑐᓛᒥᒃ. ᐊᒡᓛᑦ ᒫᓐᓇ ᐅᖃᓪᓚᒃᑎᓪᓗᑕ 

ᐅᖃᖃᑎᒌᓕᖅᑐᒍᑦ ᓲᕐᓗ ᐋᔩᖃᑎᖃᓕᖅᑐᒍᑦ 

ᐱᔪᒥᓛᕆᔪᒪᔭᑉᑎᓐᓂᒃ ᖃᓄᖅ 

ᐋᖅᑭᐅᒪᑦᓯᐊᒃᑲᓐᓂᕈᓐᓇᖏᒻᒪᖔᑦ 

ᐱᓕᕆᐊᖃᖅᖢᑕ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. ᒥᔅ 

ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄᓚᒃ, 

ᑖᔅᓱᒥᖓ ᑮᓇᐅᔭᖃᖅᑐᕈᑎᔅᓴᓂᒃ 

ᑲᔪᓯᑎᑦᑎᓂᐊᕐᓂᕐᒥᒃ ᓯᕗᓂᖃᕐᓂᐊᕐᒥᒐᑦᑕ. ᑕᐃᒫᒃ 

ᑭᓯᐊᓂᐅᓂᐅᓂᐊᕆᓗᓂᓗ.  

 

ᑕᐃᒪᐃᓐᓂᑯᖓᓄᑦ ᑖᓐᓇ 

ᐊᐱᖅᑯᑎᒋᑦᑎᐊᖅᓯᒪᒍᒪᕋᑖᕋᒃᑯ. ᑕᒪᒃᑯᐊ 

ᐊᐅᓚᓂᖏᑦ ᐃᓂᓪᓚᔅᓯᒪᑦᑎᐊᕋᓗᐊᕐᒪᖔᑕ 

ᐊᖏᔪᒻᒪᕆᐅᒻᒪᑦ ᑕᒪᓐᓇ ᐱᓕᕆᐊᓯ ᑎᒍᒥᐊᖅᑐᒍ 

ᑲᒪᒋᔭᓯ. ᑕᐃᒪᐃᓂᑯᖓᓄᑦ ᑕᐃᒫᒃ 

ᐊᐱᖅᑯᑎᒋᓯᒪᒍᒪᑲᓪᓗᐊᖅᑲᐅᒐᒃᑯ 

ᐅᓂᒃᑳᖃᖅᑎᓪᓗᑎᑦ. ᐊᐱᖅᑯᑎᖃᓐᖏᑦᑐᖓ 

ᐅᓂᒃᑳᑐᐃᓐᓇᖅᑐᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᕿᓕᖅᑎ. 

(ᑐᓵᔨᑎᒎᓕᖅᑐᖅ) ᐊᑎᖁᑎᖃᕈᓐᓃᕋᒪ 

ᐅᖃᐅᓯᒃᓴᑐᐃᓐᓇᕐᒥᒃ. ᒫᓐᓇ ᑲᔪᓯᓂᐊᓕᕆᕗᖅ 

ᐊᑐᓂᓗ ᑎᑎᕋᖅᓯᒪᓂᖏᑦ ᒐᕙᒪᒃᑯᑦ ᐊᑐᕈᓯᒪᔭᖏᑦ. 

ᒪᑉᐱᒐᖓ ᐱᒋᐊᕐᓗᒍ C-3, ᑖᒃᑯᐊ ᑐᖅᑯᖅᑕᐅᕙᑦᑐᑦ 

ᑮᓇᐅᔭᑦ $20,163,000. ᐊᐱᖅᑯᑎᖃᕐᕕᐅᕚ? ᒥᔅᑕ 

ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑖᖅ, ᐄ, 

ᐅᖃᓕᒫᑦᓯᐊᖅᑎᐅᓐᖏᖃᑕᐅᓐᖏᒃᑲᓗᐊᖅᑐᖓ 

ᑮᓇᐅᔭᓅᓕᖓᔪᓂᒃ. ᑭᓯᐊᓂ ᐊᐱᖅᑯᑎᖃᖅᑐᖓ 

ᑲᑎᑦᑐᒋᑦ ᑮᓇᐅᔭᖅᑐᕈᑕᐅᓂᐊᖅᑐᒧᑦ.  

ᑕᕝᕙᓂ ᑮᓇᐅᔭᖅᑐᕈᑎᒃᓴᓂ, $17 ᒥᓕᐊᓐ 

ᐅᖓᑖᓂ ᑐᒃᓯᕋᖅᑐᖃᖅᐳᖅ, ᐊᒻᒪ ᐱᓕᕆᐊᒃᓴᓄᑦ 

ᐸᕐᓇᐅᑎᓄᐊᕈᑦᑕ ᐊᕐᕌᒍᒧᑦ 2024-ᒧᑦ, 

ᑕᑯᓐᓇᖅᑕᕋᓕ, $16.9 ᒥᓕᐊᓐᑲᓐᓂᕐᓂᒃ; 2025, 

$17.1 ᒥᓕᐊᓐ; 2026,17.3 ᒥᓕᐊᓐ; 2027, $58.8 

ᒥᓕᐊᓐ, $100 ᒥᓕᐊᓐ ᐅᖓᑖᓃᕌᕐᔪᒃᖢᓂ. 

ᑕᒻᒪᖅᐳᖓ ᑖᓐᓇ $100 ᒥᓕᐊᓐ ᐊᑐᖅᑕᐅᓂᐊᕐᒪᑦ 

ᑕᒪᑐᒧᖓ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓴᕕᑲᑖᖅ. ᒥᓂᔅᑐ 

ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᓱᓕᓗ, ᑖᓐᓇ $17 

ᒥᓕᐊᓐ ᐊᕐᕌᒍᑕᒫᑦ ᐅᖃᐅᓯᕆᖅᑲᐅᔭᖓ 

ᑲᑎᒪᔨᐅᖃᑎᒪ. ᐱᓕᕆᐊᑦᓴᐅᑉ ᐊᑭᑐᓂᖓᓄᑦ 

ᓚᐃᓴᓐᓯᑖᕈᑎᒧᑦ ᐊᑭᓕᕆᐊᓖᓪᓗ 

ᐊᑭᒋᔭᐅᑦᓴᐃᓐᓇᕐᓂᐊᖅᑐᑦ. ᑕᒪᒃᑯᐊ ᐊᑭᒋᒻᒪᔾᔪᒃ 

ᐊᐅᓚᓂᖓᑕ ᑕᒪᒃᑯᐊ, ᑕᒪᒃᑯᐊ ᓚᐃᓴᔅᓯᒨᖓᔪᑦ 

ᐊᑭᓕᕆᐊᓖᑦ ᐃᓚᖃᓯᐅᑎᓯᒪᒻᒪᑕ ᑕᒪᑐᒧᖓ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. ᒥᓂᔅ 

ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃ ᐅᓂᒃᑳᑦᓯᐊᕐᖓᑦ. ᐱᑐᖃᕐᒦᓛᒃ 

ᓄᑖᓐᖑᕆᐊᕈᒪᖑᕙᓪᓕᐊᒍᒪᒐᑦᓯ 

ᐊᖏᖃᑎᖃᖅᑐᖓ. ᑭᓯᐊᓂ ᓇᓖᕌᕋᔭᕈᒃᑭ 

ᓚᐃᓴᓐᓯᖏᓪᓕ ᐊᑭᒋᕙᑦᑕᖏᓪᓗ ᒫᓐᓇ 

ᐊᑐᖅᐸᑕᑦᑕ ᖃᓄᐃᓕᖓᕙ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓴᕕᑲᑖᖅ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᒫᓐᓇ 

ᐊᑐᖅᑕᕗᑦ ᐊᑭᖃᖅᐸᑦᑐᖅ $300 ᑕᐅᓴᓂᒃ 

ᓚᐃᓴᓐᓯᒧᑦ ᐊᕐᕌᒍᑕᒫᓪᓗ ᐊᑭᓕᕆᐊᖃᖅᐸᑦᑐᓂᒃ 

ᐊᑦᑐᐊᔪᓪᓗ ᑕᒪᒃᑯᐊ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. ᒥᓂᔅ 

ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᓂᒃᑳᕐᕕᐅᑲᐃᓐᓇᖅᑕ ᑐᑭᓯᑦᓯᕐᓂᐊᕋᑦᑕ ᓱᒻᒪᑦ 

ᓚᐃᓴᓐᓯᐅᔪᖅ $300,000-ᒥᑦ $17 

ᒥᓕᐊᓐᒨᓯᑲᓪᓚᒐᓗᐊᕆᕙ ᐊᕐᕌᒍᑕᒫᑦ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᖦᑐ ᓴᕕᑲᑖᖅ. ᒥᓂᔅᑕ 

ᑯᓱᒐᖅ. 

 

ᐊᖏᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄᑦᑎᐊᖅ. ᒫᓐᓇ 

ᐊᑐᖅᑕᕗᑦ ᐃᓄᓐᓄᑦ ᐊᑐᖅᑕᐅᓂᖅᓴᐅᓗᓂ ᑭᓯᐊᓂ 

ᑐᖅᑯᖅᑕᐅᒋᐊᓖᑦ, ᒫᓐᓇᓗ ᐆᑦᑑᑎᒋᑐᐃᓐᓇᕐᓗᒍ. 

ᓄᖅᑲᖓᑲᐃᓐᓇᕈᒪᑉᐸᑦ ᐃᖅᑲᓇᐃᔭᖅᑎᐅᔪᖅ, 

ᐃᖅᑲᓇᐃᔭᖅᑎᐅᔪᖅ ᑕᑕᑎᕆᔭᕆᐊᖃᓲᖑᒻᒪᑦ 

ᑕᒪᒃᑯᐊᓗ ᐊᒥᐊᒃᑯᑖᕆᓯᒪᔭᖏᑦ 

ᕿᑲᕈᑎᒋᔪᓐᓇᖅᑕᖏᑦ ᐃᓚᓪᓗᑎᒃ 

ᐊᖏᔪᖅᑳᒥᓅᑦᓴᕆᐊᖑᔪᑦ. ᑕᒪᒃᑯᐊᓗ 

ᓄᖅᑲᖓᔾᔪᓯᖏᑦ ᕿᒥᕐᕈᔭᐅᑦᑎᐊᓲᖑᔪᑦ 

ᑕᒻᒪᖅᓯᒪᔪᖃᓐᖏᒃᑲᓗᐊᕐᒪᖔᑕ. ᐊᒻᒪᓗ ᐸᐃᑉᐹᑦ 

ᑖᒃᑯᐊ ᐅᑎᕋᒥ ᐃᖅᑲᓇᐃᔭᖅᑎᓄᑦ 

ᑕᑯᓇᑦᑕᐅᑲᓐᓂᓲᖑᔪᑦ.  

 

ᑖᓐᓇᓕ ᐊᑐᕐᓂᐊᖅᑕᕗᑦ ᓇᕐᕚᖅᑕᐅᑐᐃᓐᓇᕐᓗᓂ 

ᖃᕋᑕᐅᔭᕐᒥ ᑐᓴᕋᔅᓴᓕᒫᑦ ᐃᓗᐊᓃᑦᑐᓕᒫᑦ ᑕᒪᒃᑯᐊ 

ᕿᑲᕈᑎᒧᑦ ᓇᓪᓕᐅᒃᑯᒫᖅᓯᒪᔭᖏᑦ. ᖃᓄᕈᓘᔭᖅ 

ᐊᑐᖅᑐᓄᑦ ᐊᑲᕐᕆᓇᑦᓯᐊᓪᓚᕆᑦᑐᑦ. ᐊᒻᒪᓗ 

ᑐᖅᑯᖅᑐᕆᐊᓖᑦ ᖃᕋᓴᐅᔭᒥ ᐱᒋᐊᑐᓗᐊᓐᖏᑦᑐᓂ. 

ᒥᔅᑕ ᓴᐅᓐ ᑖᓐᓇ ᐅᓂᒃᑳᒻᒪᕆᒋᐊᕈᓐᓇᖅᑕᖓ 

ᐃᑲᔫᑎᖃᕐᓂᖓᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᓴᐅᓐ. 

 

ᓴᐅᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 

ᑖᓐᓇ ᓱᓕᔪᖅ ᒥᓂᔅᑕᐅᑉ ᐅᖃᐅᓯᕆᔭᖓ. ᒫᓐᓇ 

ᐅᑯᐊ ᐊᑐᖅᑕᕗᑦ ᑮᓇᐅᔾᔭᔅᓴᐅᑏᑦ 

ᐱᓕᕆᐊᕆᔭᐅᓂᖏᑦ ᑮᓇᐅᔭᓕᕆᔾᔪᑏᑦ 

ᐊᔾᔨᒌᓐᖏᑦᑐᑦ. ᑕᒪᒃᑯᐊᓕᒫᖅ ᒐᕙᒪᑦᑕ ᐃᓗᐊᓂ 

ᐱᓕᕆᐊᕆᔭᐅᖃᑦᑕᖅᑐᑦ ᑭᓯᐊᓂ ᐃᓗᓕᖏᑦ 

ᐃᓄᓐᓄᑦ ᑎᑎᕋᖅᑕᐅᖃᑦᑕᖅᑐᑦ. ᑕᐃᒃᑯᐊᓗ 

ᓚᐃᓴᑖᖅᑎᑕᐅᓯᒻᒪᓗᑎᒃ ᑕᒪᒃᑯᓂᖓ ᐊᑐᖅᑐᑦ 

ᐅᓄᓐᖏᑦᑐᑯᓘᓪᓗᑎᒃ. ᐊᒻᒪᓗ ᐊᖏᕈᑏᑦ 

ᑕᒪᒃᑯᐊᕈᓘᔭᐃᑦ.  

 

ᑖᒃᑯᐊ ᓄᑖᑦ ᐊᑐᕈᒪᔭᕗᑦ ᐃᖅᑲᓇᐃᔭᖅᑎᓕᒫᑦ 

ᐊᑐᐃᓐᓇᖃᖅᑐᐃᓐᓇᐸᓘᓐᓂᐊᖅᑐᑦ ᒪᓕᓪᓗᒋᑦ 

ᑕᐃᒃᑯᐊ ᐊᔾᔨᒌᓐᖏᓐᓂᖏᑦ. ᒐᕙᒪᒃᑯᑦ 

ᐃᖅᑲᓇᐃᔭᖅᑏᑦ ᒫᓐᓇ ᑖᒃᑯᓂᖓ ᐊᑐᕈᓐᓇᖅᑐᑦ 

ᐅᓄᓐᖏᑦᑐᑯᓘᒻᒪᑕ. ᒪᑯᐊ ᐊᒡᒐᒻᒧᑦ 

ᑎᑎᕋᖅᑕᐅᔪᐃᓐᓇᖃᑦᑕᕐᒪᑕ ᒪᑯᐊ ᐅᐸᖃᑦᑕᕐᓂᖏᑦ 

ᓄᖅᑲᖓᔪᓐᓇᖅᑕᖏᑦ ᐅᓪᓗᑦ. ᒫᓐᓇ 

ᐸᐃᑉᐹᓕᕆᔪᕐᔪᐊᒻᒪᕆᐊᓘᒻᒪᑕ ᑕᒪᒃᑯᐊ 

ᑲᒪᒋᔭᐅᑎᓪᓗᒋᑦ. ᐅᑯᐊ ᓄᑖᑦ ᐊᑐᓕᕈᑦᑎᒃᑯ 

ᐱᔭᕐᓂᓂᖅᓴᕐᔪᐊᒻᒪᕆᐊᓘᓂᐊᖅᑐᖅ ᒐᕙᒪᒃᑯᓐᓄᑦ.  

 

ᐃᖅᑲᓇᐃᔭᖅᑐᓕᕆᓂᕐᒧᑦ ᑐᕌᖓᔪᖅ, 

ᐱᓕᒻᒪᒃᓴᐃᓂᖅ, ᐃᓕᓐᓂᐊᕐᓂᖅ, ᑕᒪᒃᑯᐊᓕᒫᑦ 

ᓚᐃᓴᖃᒃᑲᓂᕐᓗᑎᑦ ᑭᓯᐊᓂᐅᓂᐊᕐᒪᑦ. ᑭᓯᐊᓂᑦᑕᐅ 

ᑕᐃᒪᐃᒃᑲᓗᐊᖅᑎᓪᓗᒍ ᐱᔭᕆᕐᓂᓂᖅᓴᐅᓂᐊᖅᑐᖅ 

ᓱᒃᑲᓂᖅᓴᐅᓗᓂᓗ. ᐊᒻᒪᓗ 

ᐊᑭᑐᓂᖅᓴᐅᓂᐊᖅᑐᔅᓴᐅᓪᓗᑎᒃ ᑕᒪᒃᑯᐊ 

ᑲᒪᒋᔭᐅᓂᖏᑦ ᖃᕋᓴᐃᔭᐃᑦ, ᑕᐃᒪᐃᑦᑐᓕᕆᔪᑦ. 

ᑕᒪᓐᓇ ᐱᔾᔪᑎᒋᓪᓗᒍ ᐊᑭᑐᓂᖅᓴᕐᔪᐊᒻᒪᕆᒃ. 

ᑭᓯᐊᓂ ᐊᕗᖓᐅᓯᒪᔪᓂᒃ ᑕᑯᓪᓗᒍ, ᑕᑯᓐᓇᕐᓗᒍ 

ᑮᓇᐅᔭᖅᑐᖏᓐᓂᖅᓴᐅᓂᐊᖅᑐᖅ. ᒫᓐᓇ ᓲᕐᓗ 

ᑐᐊᐸᑦᑕᖃᕐᒪᑦ ᐅᕙᓂ ᐊᖏᔪᐊᓗᒻᒥ 

ᑲᐃᓪᓗᐊᕈᑎᕈᓗᒻᒧᑦ ᐊᑐᕐᓗᒍ ᐅᑎᖅᑕᕋᐅᔭᕐᓗᓂ 

ᐱᓇᔭᒻᒪᑦ ᑭᓯᐊᓂ ᐅᓇ ᓲᕐᓗᓕ ᓄᓇᓯᐅᑎᐸᐅᔮᓗᒃ 

ᐊᑕᐅᓯᐊᓗᒻᒧᑦ ᐃᓕᓗᒍ ᑕᐃᒪᓐᓇ 

ᐋᖅᑭᒃᓯᒪᖅᑰᔨᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐆᒃᑑᑎᖓᓄᑦ, ᑕᐃᒪᑐᖅ ᓇᒻᒥᓂᖅᑕᐅᕐᖏᓐᓇ 

ᐅᓯᓕᕈᓐᓇᖏᒻᒪᑦ ᐃᓄᓐᓄᑦᑕᐅᖅ ᑭᓯᐊᓂ 

ᐅᓯᓕᖅᑐᖅᑕᐅᔭᕆᐊᖃᕐᒪᑦ.  

 

>>ᐃᒡᓚᖅᑐᑦ 

 

ᐃᒃᓯᕙᐅᑕᖅ, ᐄ, ᓄᑕᐅᓐᖏᑦᑐᖅ ᖃᐅᔨᒪᔪᒍᑦ, 

ᓄᑖᒥᒃ ᐱᑖᕆᐊᖃᖅᑐᒍᑦ ᖃᐅᔨᒪᓪᓗᖓ. ᒥᓂᔅᑕ 

ᐊᒻᒪ ᐃᖅᑲᓇᐃᔭᖅᑎᖏᑦ ᐅᖃᖅᓯᒪᔪᑦ ᑕᒪᓐᓇᒎᖅ 

ᒫᓐᓇ ᐊᒡᒐᒧᑦ ᑎᑎᕋᖅᑐᕐᔪᐊᒻᒪᕆᐊᓘᒻᒪᑕ 

ᐃᓕᓐᓂᐊᖅᓯᒪᓗᐊᓐᖏᓪᓗᓂᓗ ᐅᓇ ᓄᑖᖑᓕᖅᐸᑦ, 

ᐅᓇ ᓄᑖᖅ ᐊᑐᖅᑕᐅᓕᖅᐸᑦ ᑕᐃᒃᑯᐊ 

ᑎᑎᕋᖅᑎᒋᔭᐅᖃᑦᑕᖅᑐᑦ ᓯᐊᓛᖑᓂᖅᓴᐃᑦ ᐊᒡᒐᒧᑦ 

ᑎᑎᕋᖅᑐᑦ ᐊᑐᖅᑕᐅᔪᓐᓃᕐᓂᐊᖅᐹ, 

ᓄᖅᑲᖅᑎᑕᐅᓂᐊᖅᐸᓪᓗ ᑖᓐᓇ ᓄᑖᖅ ᐊᑐᓕᖅᐸᑦ? 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓴᕕᑲᑖᖅ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ. ᐋᒡᒐ, ᓄᖅᑲᖅᑎᑕᐅᔪᖃᔾᔮᖏᑦᑐᖅ. 

ᐱᔭᒃᓴᓕᕐᔪᐊᒻᒪᕆᐊᓕᒃ ᐊᓯᖏᓐᓂᑦᑕᐅᖅ. ᐊᒻᒪᓗ 

ᐊᓯᐊᓄᖔᖅ ᐃᖅᑲᓇᐃᔮᖅᑖᕈᓐᓇᕆᓪᓗᑎᒃ. 

ᓄᖅᑲᖅᑎᑕᐅᔪᖅᑕᖃᔾᔮᓐᖏᑦᑐᖅ ᐅᓇ ᓄᑖᖅ 

ᐊᑐᖅᑕᐅᓕᕋᓗᐊᖅᐸᑦ. ᖁᔭᓐᓇᒥᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᖃᐅᓯᒃᓴᑐᐃᓐᓇᖅ. ᐄ, ᖁᕕᐊᓇᖅ 

ᓄᖅᑲᖅᑎᑕᐅᔪᖃᔾᔮᖏᒻᒪᑦ. ᐊᒻᒪᓗ ᑖᓐᓇ ᓄᑖᖅ 

ᓱᒃᑲᓂᖅᓴᐅᓂᐊᖅᖢᓂ, ᓄᑖᖑᓂᖅᓴᐅᓪᓗᓂ, 

ᖁᕕᐊᓇᖅ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) 

ᐊᑎᖁᑎᓐᓂ, ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᓱᕆᐊᓚᐅᓐᖏᓂᓐᓂ, 

ᓇᓗᓇᐃᖅᓯᕕᐅᔪᒪᑐᐃᓐᓇᖅᑐᖓ ᒥᓂᔅᑕᒧᑦ ᐊᒻᒪᓗ 

ᐃᖅᑲᓇᐃᔭᖅᑎᖏᓐᓄᑦ. ᑕᑯᒍᒃᑭᑦ 

ᐊᑭᑐᔪᖅᑐᕈᑎᔅᓴᐃᑦ ᒪᑉᐱᒐᖅ C-2-ᒥ, 

ᖃᕋᓴᐅᔭᖃᕐᖓᑕ ᑕᕝᕙᓃᒃᑲᑦᑕ 

ᐅᖃᐅᓯᖃᕐᓂᐊᖅᑐᑕ; $17,363,000. 

ᐱᖁᑎᓪᓚᑦᑖᓖᑦ $2.3 ᒥᓕᐊᓂᒃ, ᐊᑖᓂᑦᑐᑦ 

ᓄᓇᕗᒻᒥ ᓯᓚᑦᑐᖅᓴᕐᕕᐅᑉ, ᐊᑖᓂᑦᑐᖅ M-1 

ᐊᑭᑐᔪᓄᑦ ᓇᓚᐅᑦᑖᖅᑕᐅᓯᒪᔪᓂᒃ 

ᑐᑭᓯᒋᐊᕈᑎᐅᓪᓗᓂ, $500,000 ᐊᑖᓂ 

ᑐᓂᕐᕈᑎᓄᑦ ᐊᒻᒪᓗ ᑐᓂᕐᕈᑎᓄᑦ ᖁᓪᓕᖅ 

ᐆᒪᖅᑯᑎᓕᕆᔨᒃᑯᑦ ᑯᐊᐳᕇᓴᓐᑯᖏᓐᓄᑦ. ᓄᓇᕗᒻᒥ 

ᓯᓚᑦᑐᖅᓴᕐᕕᒃ ᐊᒻᒪ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 

ᑎᒥᖁᑖ... ᖃᐅᔨᒪᔪᖓ ᐅᑭᐅᖅᑕᖅᑐᒥ 

ᓯᓚᑦᑐᖅᓴᕐᕕᒃ ᓴᖅᑭᓛᕐᒪᑦ ᑲᑎᒪᔨᕋᓛᑦ 

ᑲᑎᒪᓚᐅᓐᖏᓐᓂᖏᓐᓂᒃ ᐅᖃᐅᓯᖃᕐᓂᐊᕐᓗᑎᒃ 

$2.3 ᒥᓕᐊᓐᓂᒃ. ᐊᐱᕆᖅᑳᕈᒪᔪᖓ, 

ᓇᓗᓇᐃᖅᓯᖁᔨᑐᐃᓐᓇᖅᑐᖓ. ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᓴᖅᑭᓛᖅᐸᑦ ᑲᑎᒪᔨᕋᓛᓄᑦ 

ᓴᐳᔾᔨᔭᖅᑐᕐᓗᑎᒃ $500,000-ᓂᒃ? ᐅᕝᕙᓘᓐᓃᑦ, 

ᑮᓇᐅᔭᓕᕆᔨᒃᑯᑎᒎᖅᐸ? ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᖁᓪᓕᒃᑯᓪᓖᒃᑯᐊ 

ᑮᓇᐅᔭᖁᑎᖏᓐᓂᒃ ᓴᐳᒻᒥᓇᓱᒃᓯᔾᔮᖏᑦᑐᒍᑦ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᑖᓐᓇ ᒥᓂᔅᑕ 

ᓇᓗᓇᐃᖅᓯᕕᐅᔪᒪᑐᐃᓐᓇᖅᑐᖓ ᐅᓪᓗᒥ 



ᓈᑦᓰᓐᖑᔭᓛᕐᓂᐊᖅ, ᓄᕕᐱᕆ 5, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖏᕐᓂᐊᕋᑦᑕ $17,363,000-ᓂᒃ ᐊᒻᒪᓗ ᑖᓐᓇ 

ᐃᓚᖓ C-2-ᒥ, ᓇᓗᓇᐃᖅᓯᒋᐊᖃᕐᓂᐊᖅᑐᒍᑦ 

ᐊᓯᖏᓐᓂᒃ ᑮᓇᐅᔭᓂᒃ ᓴᖅᑭᓚᐅᖅᑎᓪᓗᒋᑦ, ᐊᒻᒪᓗ 

ᒥᓂᔅᑕ ᐅᑎᕆᐊᖃᕐᓂᐊᖅᑐᖅ ᓇᓗᓇᐃᖅᓯᓗᓂ 

ᒪᑉᐱᒐᖅ C-2-ᒥᒃ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᕼᐃᒃᔅ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅᑕ ᓴᐅᓐᖃᐃ 

ᓇᓗᓇᐃᖅᓯᑎᑲᐃᓐᓇᕐᓚᒍ ᐃᒃᓯᕙᐅᑖᖅ 

ᐃᕝᕕᒃᑰᕐᓗᓂ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᓴᐅᓐ. 

 

ᓴᐅᓐ (ᑐᓵᔨᑎᒍᑦ): ᖁᔭᓇᒦᒃ, ᐃᒃᓯᕙᐅᑖᖅ. 

ᐃᖅᑲᐅᒪᒍᒪ ᑭᖑᓂᑦᑎᓐᓂ ᖁᓪᓕᒃᑯᓂᒃᑯᐊ 

$500,000-ᓂᒃ ᐅᖃᐅᓯᖃᓚᐅᖅᓯᒪᒻᒪᑕ ᓇᒻᒥᓂᕐᓗ 

ᑕᐃᒃᑯᓂᖓ ᑭᓱᓂᒃ ᐱᔾᔪᑎᖃᖅᖢᑎᒃ ᑕᐃᒪᓐᓇ 

ᐅᓄᖅᑎᒋᔪᓂᒃ ᑮᓇᐅᔭᑦᑖᕈᒪᒻᒪᖔᖅ 

ᓇᓗᓇᐃᔭᐃᔪᓐᓇᖅᑐᑦ. ᑭᓱᓄᓪᓗ 

ᐊᑐᓪᓚᕆᓐᓂᐊᕐᒪᖔᖅ ᐃᓛᒃ, 

ᓇᓗᓇᐃᖅᓯᓪᓚᕆᒍᓐᓇᖏᖦᖢᖓ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᖁᔭᓐᓇᒦᕈᒪᓪᓗᒍ ᑖᓐᓇ ᓇᓗᓇᐃᖅᑕᐅᒻᒪᑦ. 

ᑐᑭᓯᑦᑎᐊᕐᓂᐊᕋᑦᑕ ᐅᑯᐊ ᐊᖏᖅᑕᐅᑉᐸᑕ 

$17.363 ᒥᓕᐊᓐ, ᖁᓪᓕᒃᑯᑦ ᓵᑦᑎᓐᓃᓚᐅᕐᓗᑎᑦ 

ᓯᓚᑦᑐᖅᓴᕐᕕᒃᑯᓪᓗ ᓵᑦᑎᓐᓃᓚᐅᕐᓗᑎᒃ. ᐅᑯᐊ 

ᐅᑎᕐᕕᒋᔭᕆᐊᖃᕐᓂᐊᖅᑕᕗᑦ C-2 

ᐊᖏᖅᑕᐅᖁᓪᓗᒍ. ᑐᑭᓯᐅᒪᓂᕋ ᒪᓕᒃᖢᒍ. 

ᑎᑎᕋᖅᑎᐅᑉ ᑎᑎᕋᕐᕕᖓᒍ ᑕᒪᓐᓇ 

ᓇᓗᓇᐃᖅᑕᐅᖁᓪᓗᒍ. C-3 ᑖᓐᓇᖃᐃ 

ᓇᓗᓇᐃᖅᑕᐅᑲᐃᓐᓇᕐᓕ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ. ᐄ, ᐊᒻᒪᓗ 

ᒪᒥᐊᒃᖢᖓᓗ. . ᐄ, ᑖᓐᓇ ᐱᑐᐃᓐᓇᐅᔮᖅᑑᒐᓗᐊᖅ 

ᑭᓯᐊᓂ ᑕᕝᕙᓃᒃᑲᑦᑕ ᐊᖏᕆᐊᖅᑐᖅᓯᒪᓪᓗᑕ... 

ᑖᒃᑯᐊ $17,363,000-ᓂᒃ ᑐᒃᓯᕋᖅᑐᖅ. ᓱᓕ 

ᒪᑉᐱᒐᖅ C-2-ᒥ ᐊᑭᑐᔫᑎᓄᑦ 

$20,163,000ᖑᓪᓗᑎᒃ. ᑕᐃᒪᐃᒻᒪᑦ 

ᐊᔾᔨᒌᓐᖏᔾᔪᑎᑕᖃᖅᐳᖅ ᓈᓴᐅᑎᓂᑦ 

ᓇᓗᓕᕈᑕᐅᕙᑦᑐᓂ. ᑕᒪᓐᓇ 

ᓇᓗᓇᐃᖅᑕᐅᖁᑐᐃᓐᓇᕋᑖᖅᑕᕋ ᑲᑎᒪᔨᕋᓛᓄᑦ, 

ᐊᖏᑐᐃᓐᓇᕆᐊᖃᕐᓂᐊᕋᑦᑕ $17,363,000-ᓂᒃ 

ᐅᓪᓗᒥ, ᐊᒻᒪᓗ ᐊᖏᕆᐊᖃᕐᓂᐊᖅᑕᕗᑦ 

ᐊᒥᐊᒃᑯᖏᑦ ᐊᓯᖏᑦ ᑎᒥᐅᔪᑦ. ᖁᔭᓐᓇᒦᒃ, 

ᐃᒃᓯᕙᐅᑕᖅ.  

 

ᐊᐱᖅᑯᑎᓐᓄᑦ ᐅᑎᕐᓗᖓ. ᐅᓇ ᒥᓂᔅᑕ ᓴᕕᑲᑖᖅ 

ᐊᐱᖅᓱᖅᑎᓪᓗᒍ ᐅᓇ ᓴᖅᑭᖅᑲᐅᕐᒪᑦ; ᑕᐃᒪᓕ 

ᐃᖅᑲᓇᐃᔭᖃᑦᑕᖅᑐᑦ ᒫᓐᓇ ᐊᑐᖅᑕᐅᔪᓂ, ᐊᒻᒪᓗ 

ᒫᓐᓇᐅᔪᖅ ᐊᑐᖅᑕᐅᔪᒥ, ᐃᓄᐃᑦ 

ᐃᖅᑲᓇᐃᔭᑲᐃᓐᓇᖃᑦᑕᖅᑐᑦ ᓱᓕ 

ᑎᑎᕋᕆᐊᖃᖃᑦᑕᕐᒪᑕ ᐃᑲᕐᕋᓕᐊᒥᓂᒃ ᖃᐅᑕᒫᑦ 

ᖃᓄᑎᒋ ᐃᖅᑲᓇᐃᔭᖅᓯᒪᒻᒪᖔᑕ, ᖃᑦᑎᓂᒃ 

ᐃᑲᕐᕋᓂᒃ ᐃᖅᑲᓇᐃᔭᓐᖏᑲᐃᓐᓇᖅᓯᒪᔪᓂᒃ, ᑕᐃᒪᓕ 

ᑐᓂᔭᐅᓕᖃᑦᑕᖅᑐᑦ ᐊᖏᔪᖅᑳᒧᑦ, ᐊᒻᒪᓗ 

ᐊᑕᖐᓪᓗᑎᒃ ᐃᓄᐃᑦ ᐊᖏᖅᑕᐅᓇᓱᐊᖅᑐᑎᒃ 

ᑕᐃᒃᑯᓄᖓ ᐃᖅᑲᓇᐃᔭᑲᐃᓐᓇᖅᑐᓄᑦ 

ᐊᑭᓕᖅᑕᐅᖁᓪᓗᒋᑦ. ᑖᓐᓇ ᓄᑖᖅ ᐊᑐᖅᑕᐅᓕᖅᑐᖅ 

ᒥᑭᓪᓕᕚᓪᓕᑎᑦᑎᓂᐊᖅᑳ ᐊᒻᒪᓗ, ᑕᐃᒪᐃᓐᓂᖅᐸᑦ, 

ᐊᖓᔪᖅᑳ ᓇᓗᓇᐃᖅᓯᐊᕐᔪᒍᓐᓇᖅᑲᑦ ᖃᓄᖅ 

ᖃᐅᔨᒪᒍᓐᓇᕐᓂᐊᕐᒪᖔᑦᑕ 

ᐃᖅᑲᓇᐃᔭᑲᐃᓐᓇᖃᑦᑕᖅᑐᑦ ᐅᕝᕙᓘᓐᓃᑦ 

ᐃᖅᑲᓇᐃᔭᑲᐃᓐᓇᖃᑦᑕᖅᑐᑦ 

ᐊᑭᓕᖅᑕᐅᖃᑦᑕᕋᓗᐊᕐᒪᖔᑕ ᑭᖑᕙᖏᓪᓗᑎᒃ? 

ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ 

ᐱᓕᕆᐊᕆᑎᓪᓗᑎᒍᑦ, ᐊᒻᒪᓗ ᑕᒪᓐᓇ ERP-ᒧᑦ 

ᐱᓕᕆᐊᖑᔪᖅ ᑲᑎᑕᐅᕙᓪᓕᐊᑎᓪᓗᒍ 

ᐊᑐᖅᐸᒃᑕᑦᑎᓐᓄᑦ, ᒥᑭᑦᑐᑯᓗᖕᒥᒃ 

ᐃᓕᑦᑎᓂᖅᑕᖃᕐᓂᐊᖅᐳᖅ, ᐊᑐᕈᓐᓇᕈᒪ 

ᖃᓱᖓᔪᒥᒃ, ᒫᓐᓇ ᐃᖅᑲᓇᐃᔭᖅᑎᑕᐅᓚᐅᑲᒃᑐᓄᑦ 

ᐃᖅᑲᓇᐃᔭᖅᑎᓄᓪᓗ ᐱᓕᕆᐊᖃᖅᑐᓄᑦ 

ᑕᒪᒃᑯᓂᖓ ᐊᒥᓱᓂᒃ ᐊᔾᔨᒌᓐᖏᑦᑐᓂᒃ 

ᓵᑦᑎᐊᕐᒥᐅᑕᓂᒃ ᒫᓐᓇ ᑕᐃᒪᐃᓕᐅᖅᑎᓪᓗᑕ. 

 

ᐱᔭᕇᖅᓯᒪᓂᖅᓴᐅᓕᖅᑎᓪᓗᒍ ᐊᒻᒪᓗ 

ᐱᓕᕆᐊᖑᔪᖅ ᐊᐅᓚᓂᖃᑦᑎᐊᓕᖅᑐᓂ, ᐊᒥᓱᑦ 

ᐃᖅᑲᓇᐃᔭᖅᑏᑦ ᒫᓐᓇᐅᔪᖅ ᐱᓕᕆᐊᖃᑦᑐᑦ 



ᓈᑦᓰᓐᖑᔭᓛᕐᓂᐊᖅ, ᓄᕕᐱᕆ 5, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᒃᑯᓂᖓᓕᒫᖅ ᑎᑎᕋᖅᓯᒪᔪᓂᒃ 

ᐱᓕᕆᐊᖃᕐᓂᐊᖅᑐᑦ ᐊᑦᔨᒌᖏᑦᑐᓂᒃ ᐱᓕᕆᓗᑎᒃ 

ᐃᓗᐊᓂ ᒐᕙᒪᒃᑯᑦ ᐊᒻᒪᓗ ᐃᓕᓐᓂᐊᑲᓐᓂᕐᓗᑎᒃ 

ᐊᒻᒪᓗ ᐃᓕᓐᓂᐊᖅᑎᑕᐅᓗᑎᒃ ᖃᓄᖅ ᑕᒪᓐᓇ 

ᓯᕗᒧᐊᒃᑎᑕᐅᓂᐊᕐᒪᖔᑦ.   

 

ᐃᒃᓯᕙᐅᑖᖅ, ᓱᒃᑲᓕᓂᖅᓴᐅᓂᐊᖅᑐᖅ 

ᐱᕙᓪᓕᐊᓂᐅᔪᓂᒃ, ᐊᒻᒪᓗ ᐃᓚᖓ ᐅᑉᐱᕈᓱᑉᐳᖓ 

ᑕᒪᓐᓇ ᐅᕿᓪᓕᕚᓪᓕᑎᑦᑎᓂᐊᕐᒪᑦ 

ᐃᖅᑲᓇᐃᔭᑲᐃᓐᓇᖃᑦᑕᖅᑐᓂᑦ ᐅᕝᕙᓘᓐᓃᑦ 

ᐃᖅᑲᓇᐃᔭᖅᑎᐅᑲᐃᓐᓇᖅᑐᓂᒃ 

ᓄᖅᑲᑐᐃᓐᓇᐸᑦᑐᓂᒃ ᐊᑭᓕᖅᑕᐅᓇᓱᐊᖅᑎᓪᓗᑕ 

ᑭᖑᕙᓐᖏᓪᓗᑎᒃ. ᑕᐃᒪᓕ ᓂᕆᐅᓇᖅᐳᖅ ᑕᒪᒃᑯᐊ 

ᖃᐅᔨᒪᔾᔪᑎᐅᔪᑦ ᐱᔾᔪᑎᖃᖅᑐᑦ ERP-ᒧᑦ ᑕᒪᒃᑯᐊ 

ᐱᑕᖃᓐᖏᓐᓂᐅᔪᑦ ᐱᑕᖃᓐᖏᓐᓂᐅᔪᑦ 

ᐱᑕᖃᖅᑎᓐᓂᐊᕐᓗᒋᑦ ᐅᕝᕙᓘᓐᓃᑦ ᓄᖅᑲᖅᑎᓪᓗᒋᑦ 

ᑕᒪᒃᑯᐊ ᓄᖅᑲᑐᐃᓐᓇᖅᐸᒃᑐᑦ ᑕᒪᒃᑯᐊ 

ᖃᐅᔨᒪᔾᔪᑎᒋᔪᓐᓇᕐᓂᐊᕐᒪᒋᑦ. ᐃᓛᓐᓂᒃᑯᑦ 

ᐃᖅᑲᓇᐃᔭᑲᐃᓐᓇᖅᑎᒥᒃ ᑎᑭᑦᑐᖃᓲᖑᒻᒪᑦ, 

ᐃᖅᑲᓇᐃᔭᖅᑎᒥᒃ ᑕᑕᑎᕆᓗᓂ ᓄᖅᑲᖓᒍᒪᔪᒥᒃ, 

ᓇᒃᓯᐅᑎᓗᒍ ᐊᖓᔪᖅᑳᒥᓄᑦ, ᐊᒻᒪᓗ ᐊᑯᓐᓂᖓᓂ 

ᐊᖓᔪᖅᑳᖓᑕ ᐊᐃᑉᐸᖓ ᐊᒻᒪᓗ ᐊᖓᔪᖅᑳᖓ 

ᐱᖓᓱᑦ, ᑕᑕᑎᕆᐊᓕᒃ ᐊᓯᐅᑐᐃᓐᓇᕆᐊᖃᖅᑐᖅ 

ᐊᐅᓛᖅᑕᐅᓗᓂ ᐅᕝᕙᓘᓐᓃᑦ ᐊᓯᐊᑎᒍᑦ 

ᑎᑎᖅᑲᑎᒍᑦ ᐊᒻᒪᓗ ᐱᑲᒻᒪᑦᑕᐅᓗᓂ, ᐊᒻᒪᓗ 

ᐅᓪᓗᐃᑦ ᐱᖓᓱᑦ ᑎᓴᒪᓪᓘᓐᓃᑦ 

ᐊᓂᒍᓚᐅᖅᑎᓪᓗᒋᑦ ᐊᑭᓕᖅᑕᐅᓚᐅᖅᑎᓪᓗᒍ, 

ᑕᐃᓐᓇ ᐃᓄᒃ ᐅᖃᕐᓂᐊᖅᑐᖅ 

"ᐊᑭᓕᖅᑕᐅᓚᐅᓐᖏᓐᓇᒪ ᓱᓕ." ᑕᐃᒪᓕ 

ᖃᐅᔨᓕᖅᑐᑎᒃ ᓇᒻᒥᓂᖅ ᐸᓯᔭᒃᓴᐅᓇᑎᒃ, ᐊᒻᒪᓗ 

ᐃᓛᓐᓂᒃᑯᑦ ᑕᐃᒪᐃᑎᑦᑎᓇᑎᒃ ᑲᒪᔨᐅᔪᒥᒃ, ᑕᐃᓐᓇ 

ᐸᐃᒃᐹᖅ ᔭᒐᑐᐃᓐᓇᓕᓲᖑᒻᒪᑦ.    

 

ᑕᐃᒪᓕ ᑕᒪᓐᓇ ᓄᑖᖑᑎᓪᓗᒍ, ᑕᒪᒃᑯᐊ 

ᑎᑎᖅᑲᐅᔪᑦ ᐊᒻᒪᓗ ᑐᑭᓯᒋᐊᕈᑎᒃᓴᐅᔪᑦ 

ᑎᑎᕋᖅᑕᐅᑦᑕᐅᑎᒋᓂᐊᖅᑐᑦ, 

ᐊᒃᑕᕐᓇᖏᓐᓂᖅᓴᐅᒻᒪᑦ ᑕᒪᒃᑯᐊ ᐃᓄᐃᑦ 

ᐊᑭᓕᖅᑕᐅᖃᑦᑕᖏᓐᓂᖏᓐᓄᑦ ᐅᐱᓐᓇᕋᓂ 

ᐅᖃᓕᒫᖅᑐᖃᕐᓂᖏᒻᒪᑦ ᓱᑲᑦᑐᒃᑰᕈᑎᐅᔪᒥᒃ, 

ᐆᒃᑑᑎᒋᓗᒍ. ᑕᐃᒪᓕ ᑕᒪᓐᓇ 

ᐲᖅᑕᐅᔭᕆᐊᖃᕋᓗᐊᖅᐳᖅ ᐸᐃᑉᐹᑎᒍᑦ 

ᐊᒃᓱᕈᖅᑐᑎᒃ ᐃᖅᑲᓇᐃᔭᑲᐃᓐᓇᑐᐃᓐᓇᖅᑐᓄᑦ 

ᐊᑭᓕᖅᑕᐅᑦᑕᐅᑎᒋᕙᓐᖏᒻᒪᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓇᓗᓇᐃᖅᓯᔾᔪᑎᓂᒃ ᐅᖃᐅᓯᖃᕈᒪᔪᖓ ᒪᑉᐱᒐᖅ 3-

ᒥ 5-ᒥ ᖁᓛᓂ, ᑐᒃᓯᕋᐅᑎᓅᖅᐸᒻᒪᑦ ᓄᓇᕗᑦ 

ᒐᕙᒪᒃᑯᖏᓐᓄᑦ. ᒪᒥᐊᓇᖅ, ᑐᒃᓯᕋᐅᑎᓕᐅᖁᔨᓂᖅ. 

ᐋᖅᑭᒃᓯᒪᓂᖏᓐᓂᒃ, ᒫᓐᓇᐅᔪᖅ ᐊᑐᖅᑕᑦᑎᓐᓂ; 

ᐅᑭᐊᒃᓵᖅ 2022-ᒥ ᐊᒻᒪ 2023-ᒥ ᐅᑭᐅᖓᓂ, 

ᑕᐃᒎᓯᓕᒃ "Discovery Phase", ᐅᖃᐅᓯᖃᖅᐳᖅ 

ᓂᐅᕕᖅᑎᑦᑎᔪᖅ ᑕᖅᑭᒐᓴᖕᓂᒃ 

ᐱᓕᕆᖃᑎᖃᕐᓂᐊᕐᓂᖓᓂᒃ ᓄᓇᕗᑦ ᒐᕙᒪᒃᑯᑦ 

ᐱᓕᕆᕝᕕᖏᓐᓂᒃ ᑐᑭᓯᓇᓱᒡᓗᑎᒃ 

ᐱᓕᕆᐊᖑᕙᓪᓕᐊᔪᓂᒃ. ᑐᓴᖅᑎᑕᐅᔪᓐᓇᖅᐳᖃᐃ 

ᖃᓄᐃᓕᖓᓕᕐᒪᖔᑦ ᑕᒪᓐᓇ?  ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒥᒃ. ᒥᔅᑕ ᓴᕕᑲᑖᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᒥᔅᑕ ᓴᕕᑲᑖᖅ.  

 

>>ᐃᒡᓚᖅᑐᑦ 

 

ᖁᔭᓐᓇᒦᒃ, ᒥᔅᑕ ᕼᐃᒃᔅ. ᐄ, 

ᓄᑖᓐᖑᕆᐊᖅᑎᑕᐅᓯᒪᖕᒪᑦ. ᒥᔅᑕ ᓴᐅᓐᖃᐃ 

ᓇᓗᓇᐃᔭᑲᐃᓐᓇᕐᓕᖏᑦ ᓱᑯᑦᑎᐊᓃᓕᕐᒪᖔᑕ 

ᑕᒪᓐᓇ ᐱᔾᔪᑎᒋᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᓴᐅᓐ. 

 

ᓴᐅᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓇᓂᓯᕕᐅᔪᖅ, ᐃᓛ, ᐊᖏᓂᕆᔭᖓ 

ᐱᓕᕆᐊᖑᓂᖓᑕ ᐱᓕᕆᐊᖑᓂᐊᕐᓂᖓᑕ 

ᑲᔪᓯᓂᐊᖅᑐᖅ ᑐᓂᓯᓚᐅᖅᑎᓪᓗᑕ 

ᓂᐅᕕᖅᑎᑦᑎᔪᒥᒃ. ᑭᓯᐊᓂᓕ, 

ᐅᐸᓗᖓᐃᔭᖅᐸᓪᓕᐊᓪᓗᑕ ᓇᓂᓯᓂᕐᒧᑦ, ᒐᕙᒪᕗᑦ 

ᐱᒋᐊᖅᓯᒪᓕᖅᑐᑦ ᒫᓐᓇᐅᔪᖅ ᐃᓕᖅᑯᓯᑦᑎᓐᓂᒃ, 

ᑎᑎᕋᖅᐸᓪᓕᐊᓪᓗᑎᒃ ᐊᒻᒪᓗ ᑐᑭᓯᓪᓗᑎᒃ 

ᑕᒪᒃᑯᓂᖓ ᐃᓕᖅᑯᓯᐅᔪᓂᒃ, ᑐᓂᓯᓯᒪᓕᕈᑦᑕ 

ᓂᐅᕕᖅᑎᑦᑎᔪᒧᑦ, ᐱᓕᕆᖃᑎᖃᕈᓐᓇᕐᓂᐊᖅᑐᒍᑦ 

ᑕᒪᒃᑯᓂᖓ ᐱᕙᓪᓕᐊᓂᐅᔪᓂᒃ ᐊᒻᒪᓗ 

ᐊᑐᖅᐸᒃᑕᖏᓐᓂᒃ ᑐᑭᓯᓇᓱᐊᕐᓗᑕ ᖃᓄᖅ ᑕᒪᒃᑯᐊ 

ᐃᓚᓕᐅᑎᔪᓐᓇᕐᒪᖔᑦᑎᒍᑦ. 

 

ᐃᓚᖓᑦ ᐱᓪᓗᐊᑕᐅᓂᖓ ᐊᑐᕐᓂᐊᖅᑕᕗᑦ 

ᑕᒪᑐᒧᖓ ᐱᓕᕆᐊᖑᔪᒧᑦ, ᑕᒪᓐᓇᓗ 

ᓂᕆᐅᒋᔭᖃᖅᖢᑕ ᑲᔪᓯᓂᖃᑦᑎᐊᕐᓂᐊᕐᓂᖓᓂᒃ 

ᐱᑕᖃᖅᑎᑦᑎᑦᑕᐃᓕᒪᓗᓂᓗ ᐃᓚᖏᓐᓂᒃ 

ᑲᑕᒍᑕᐅᕙᒃᑐᓂᒃ ᐊᓯᖏᓐᓄᑦ ᐊᑐᖅᑕᐅᕙᒃᑐᓄᑦ, 

ᑕᒪᓐᓇ ᒥᑭᒡᓕᒋᐊᖅᑎᑦᑎᔪᒪᓂᐅᕗᖅ 

ᐊᑐᖅᑕᐅᕙᒃᑐᒥᒃ. ᐱᓕᕆᖃᑎᒋᔪᒪᒐᑦᑎᒍ ᑕᒪᓐᓇ 

ᓂᐅᕕᖅᑎᑦᑎᕙᒃᑐᑦ ᐋᖅᑭᒃᓱᐃᑎᓪᓗᒋᑦ ᐊᒻᒪᓗ 

ᑕᒪᓐᓇ ᐃᓚᒋᔭᖓ ᕿᒥᕐᕈᓂᐊᖅᑕᕗᑦ ᒫᓐᓇᐅᔪᖅ 

ᐃᓕᖅᑯᓯᕗᑦ ᐊᒻᒪᓗ ᖃᓄᖅ ᑕᒪᒃᑯᐊ 

ᐋᖅᑭᒋᐊᕈᓐᓇᕐᒪᖔᑦᑎᒍᑦ, ᐃᒪᐃᓐᖏᖔᖅᑐᖅ, 

ᑕᒪᓐᓇ ᐋᖅᑭᒋᐊᕈᑕᐅᔪᖅ ᐃᓕᖅᑯᓯᑦᑎᓐᓄᑦ. 

ᐅᑉᐱᕈᓱᒃᑲᑦᑕ ᑕᒪᓐᓇ ᑲᔪᓯᑦᑎᐊᕈᑕᐅᓂᐊᕐᒪᑦ 

ᐱᓕᕆᔾᔪᓯᑦᑎᓐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒪᒥᐊᑉᐳᖓ. ᑲᑎᒪᔨᕋᓛᑦ ᓵᖓᓐᓃᑎᓪᓗᑕ, 

ᐃᓱᒪᓚᐅᖅᑐᖓ ᐊᑭᑦᑐᕋᐅᑎᓂᖅ 

ᐱᔭᕇᖅᑕᐅᓕᕆᐊᖓᓂᒃ. ᐃᒻᒪᖃ 

ᐊᐱᖅᑯᑎᒋᓂᐊᓕᕐᒥᔭᕋ ᑐᓴᖅᑎᒍᓐᓇᓛᖅᐱᖓ 

ᖃᖓᒃᑯᑦ ᑳᓐᑐᕌᑖᕋᓱᐊᕈᒪᔪᑦ ᐊᖏᖅᑕᐅᓂᐊᕐᒪᖔᑕ 

ᐊᒻᒪᓗ ᑐᓂᔭᐅᓂᐊᕐᒪᖔᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᕼᐃᒃᔅ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕙᓂ 

ᐱᓕᕆᐊᖑᕙᓪᓕᐊᓕᖅᑎᓪᓗᒍ ᑭᒃᑯᓐᓄᑦ 

ᑲᒪᒋᔭᐅᒐᔭᕐᒪᖔᑕ, ᖃᓄᕐᓗ 

ᐊᖏᖃᑎᒌᒍᑎᓕᐅᕐᓂᐊᕐᒪᖔᑦᑕ 

ᐋᖅᑭᒃᑎᕆᕙᓪᓕᐊᔪᒍᑦ. ᐅᓇ ᐅᓪᓗᖅᓯᐅᑎ 

ᐊᕐᕌᒍᖓ ᓄᖑᓚᐅᖅᑎᓐᓇᒍ ᐱᔭᕇᖅᓯᒪᔭᕆᐊᓕᒃ. 

ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᑕᖅ: ᖁᔭᓐᓇᒦᒃ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᒪᓐᓇ ᑭᖑᕙᕈᑎᒋᓗᐊᕌᕐᔪᒃᑲᑦᑎᒍᑦ ᐱᓕᕆᕕᑦᑕ 

ᓇᓚᐅᑦᑖᖅᓯᒪᔭᖏᓐᓂᒃ ᑳᓐᑐᕌᒃᑎ 

ᓂᕈᐊᖅᑕᐅᒐᔭᕆᐊᖓ ᐱᔭᕇᔭᖅᑕᐅᓕᖅᐸᑦ ᑳᓐᑐᕌᒃ 

ᐊᐅᔭᐅᓕᖅᐸᑦ ᐅᑭᐊᒃᓵᒧᑦ. ᐅᑭᐊᔅᓵᖑᓕᕐᒥᒻᒪᑦ, 

ᐅᑭᐊᔅᓵᖑᓕᕐᒥᒻᒪᑦ, ᑭᖑᕙᓗᐊᓐᖏᓚᒍᑦ, ᑭᓯᐊᓂ 

ᑕᒪᓐᓇ ᖃᓄᐃᒋᐊᖃᖅᑐᒋᕙᕋ. 

 

ᑖᓐᓇ ᑭᖑᓪᓕᖅ ᐊᐱᖅᑯᑎᒐ, ᒥᓂᔅᑕᐅᑉ ᑐᖏᓕᖓ 

ᐊᒻᒪᓗ ᑭᐅᔾᔪᑎᖓ ᐅᖃᐅᓯᖃᓚᐅᕐᒪᑦ ᑕᒪᒃᑯᓂᖓ 

ᖃᕋᓴᐅᔭᕐᓄᑦ ᐊᑐᖅᑕᐅᖃᑦᑕᖅᑐᓂᒃ 

ᐊᑐᖅᑕᐅᖃᑦᑕᖅᑐᓂᒃ, ᐊᒻᒪᓗ ᒪᑐᐃᕈᑎᒋᖅᑲᐅᔭᓐᓂ 

ᐅᖃᐅᓯᖃᖅᑲᐅᒐᒪ ᓄᓇᓯᐅᑎᓕᕆᓂᕐᒧᑦ ᓄᓇᕗᑦ 

ᒐᕙᒪᒃᑯᖏᓐᓄᑦ, ᐃᖅᑲᐅᒪᑦᑎᐊᕈᒪ, $7 ᒥᓕᐊᓐ 

ᐅᖓᑖᓂ ᐅᓄᕐᓂᖅᓴᐅᔪᑦ ᑮᓇᐅᔭᓂᒃ ᐊᑐᖅᑐᒃᓴᓂᒃ 

ᕿᒥᕐᕈᔭᐅᑎᓪᓗᒍ. ᑖᒃᑯᐊ ᐃᓄᓕᕆᔾᔪᑏᑦ $2 

ᒥᓕᐊᓐ ᐅᖓᑖᓃᒻᒪᑕ ᐊᑐᖅᑕᐅᓪᓗᑎᒃ 

ᐊᑐᖅᑕᐅᔾᔮᒍᓐᓃᕐᒪᑕ ᐃᓄᓕᕆᔨᒃᑯᓪᓗ ᐊᒻᒪᓗ 

ᓄᑖᒥᒃ ᑐᑭᒧᐊᒍᑎᑖᕆᐊᖃᓕᖅᖢᑎᒃ. 

 

ᐊᖏᓂᖓᓄᑦ ᑖᑦᓱᒪ ᐱᓕᕆᐊᑉ ᑖᒃᑯᓄᖓ 

ᐱᓕᕆᐊᓄᑦ, ᑖᓐᓇ ᐱᒻᒪᕆᐅᔪᖅ ᐃᓪᓗᕈᓯᕐᒥᒃ 

ᑕᑯᓐᓇᖅᓱᒍ ᕿᐅᒃᑲᖓᓂᖓ. ᐃᒻᒪᖃ ᐱᑕᖃᖃ 

ᐊᑭᖏᓐᓄᑦ ᐅᖓᑎᐊᓅᕈᑎᔪᓂᒃ ᐅᕝᕙᓗ 

ᓇᓪᓕᐊᓄᑦ ᖃᓄᐃᑑᓂᕆᔭᖏᓐᓄᑦ ᐃᒪᐃᒻᒪᓪᓗ 

ᐱᔭᑦᓴᒧ ᐃᒪᐃᒻᒪᓪᓗ ᖃᓄᐃᒋᐊᖅᑕᐅᒍᓐᓇᕐᓱᓂ 

ᓈᒻᒪᓐᖏᒋᐊᖓᓄᑦ ᐊᒻᒪ ᖃᓄᐃᒋᐊᖅᑕᐅᓗᑎᒃ, 

ᐊᖏᓂᖅᓴᐅᓪᓗᑎᒃ ᐅᖓᑎᐊᓄᑦ 

ᐃᓄᐃᓴᑦᑑᒐᓗᐊᓂᒃ ᒥᓕᐊᓐᓂᒃ ᑕᕝᕙᓂ ᐊᒻᒪ 

ᐱᑕᖃᖅᓱᓂᓗ. ᒥᓂᔅᑕ ᐃᓱᒪᑖᑦᑎᐊᖁᔭᕋ 

ᑮᓇᐅᔭᖅᑐᕈᑎᒃᓴᓕᕆᓂᖅ ᐊᒻᒪ ᒥᒃᓴᐅᓴᒃᓯᓂᖅ 

ᑮᓇᐅᔭᖅᑐᕈᑎᒃᓴᓂᒃ ᖃᕆᓴᐅᔭᕐᒧᑦ ᓈᒻᒪᖕᒪᑦ ᐊᒻᒪ 

ᑕᑯᔾᔮᓇᑕ ᐃᓚᒋᐊᕈᑎᓂᒃ ᑮᓇᐅᔭᖅᑐᕈᑎᒃᓴᓂᒃ 

ᐅᕝᕙᓘᓐᓃᑦ ᐊᑭᑦᑐᕆᐊᖅᑐᓂᒃ ᑮᓇᐅᔭᖅᑐᕈᑎᒃᓴᓂᒃ 

ᑐᒃᓯᕋᐅᑎᓂᒃ ᐅᖓᑖᒍᑦ ᓂᕆᐅᒋᔭᑦᑕ 

ᐋᖅᑭᒃᓯᒪᔭᑦᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓱᒪᔪᖓ ᐃᓚᖓᑦ 

ᐱᓕᕆᐊᕆᓯᒪᔭᕗᑦ ᑕᒪᓐᓇ ᐱᓕᕆᐊᖅ 

ᐊᐅᓚᓂᖃᑦᓯᐊᖁᓪᓗᒍ, ᐊᒻᒪᓗ ᐃᓱᒪᔪᖓ 

ᐱᓕᕆᐊᕆᓯᒪᒋᐊᑦᑎᒍ ᑕᒪᓐᓇ ᐱᖁᑎᐅᔪᖅ 

ᐱᓕᕆᐊᕆᓯᒪᔭᐃᓐᓇᕆᒐᑦᑎᒍ. ᑕᐃᒃᑯᐊ 

ᓂᐅᕕᖅᑎᑦᑎᖃᑦᑕᖅᑐᑦ ᑕᒪᐅᖓ ᑎᑭᓯᒪᔪᑦ 

ᑕᑯᑎᖦᖢᑎᒍᓪᓗ ᖃᓄᖅ ᑕᐅᑦᑐᖃᕐᒪᖔᑕ ᐊᒻᒪᓗ 

ᖃᓄᖅ ᐊᐅᓚᓂᐊᕐᒪᖔᑕ ᐊᒻᒪᓗ ᖃᓄᖅ 

ᐊᔾᔨᒌᖕᒪᖔᑕ. ᐱᓕᕆᒃᑲᓐᓂᖅᓯᒪᕙᓪᓚᐃᔪᒍᑦ 

ᐊᑐᖅᑕᐅᓯᒪᖏᑦᑐᓂᒃ ᐃᓚᖏᓐᓂᒃ 

ᖃᕋᓴᐅᔭᓕᕆᔾᔪᑎᐅᓚᐅᖅᑐᓂᒃ 

ᒪᓕᒐᓕᐅᖅᑎᐅᖃᑎᒻᒪ ᐅᖃᐅᓯᕆᔭᖓᓂᒃ. 

ᐃᓕᑉᐸᓪᓚᐃᓯᒪᕙᓪᓚᐃᔪᒍᑦ ᑕᒪᑐᒧᖓ. 

 

ᖃᐅᔨᒪᔪᖓ ᐱᓕᕆᕕᒋᔭᕗᑦ 

ᐱᓕᕆᖃᑎᖃᖅᓯᒪᖕᒪᑕ ᐊᓯᖏᓐᓂᒃ ᐱᓕᕆᕕᐅᔪᓂᒃ 

ᑕᒪᓐᓇ ᐱᒻᒪᕆᐅᖕᒪᑦ ᑕᕝᕙᓂ ᐊᒻᒪᓗ ᐊᓯᖏᓐᓄᑦ 

ᐱᓕᕆᕕᐅᔪᓄᑦ. ᐱᓕᕆᖃᑎᒋᓯᒪᔭᕗᑦ ᑕᐃᒃᑯᐊ 

ᐱᓕᕆᕕᐅᔪᑦ ᑕᒪᒃᑯᐊ ᑲᔪᓯᑦᑎᐊᖁᓪᓗᒋᑦ ᐊᒻᒪᓗ 

ᑕᒪᒃᑯᐊ ᑲᒪᒋᔭᕆᐊᖃᖅᑕᕗᑦ ᐊᒻᒪᓗ ᑭᓱᓂᒃ 

ᐱᔭᕆᐊᖃᕐᒪᖔᑦᑕ ᐱᓕᕆᖃᑎᖃᕐᓂᐊᖅᑐᒍᑦ 

ᓂᐅᕕᕋᓱᐊᖅᑎᓪᓗᑕ. ᑐᓂᓯᔪᒍᑦ ᐱᓪᓚᕆᒻᒥᒃ 

ᐱᓕᕆᑦᓯᐊᕐᓂᕐᒥᒃ ᐊᒻᒪᓗ ᐊᒃᓱᕈᖅᓱᑕ 

ᖃᐅᔨᓴᑦᑎᐊᕈᒪᓪᓗᑕ ᐅᑎᒃᑲᓐᓂᕆᐊᖃᔾᔮᖏᓐᓇᑦᑕ 

ᑮᓇᐅᔭᒃᑲᓐᓂᕐᓂᒃ ᐊᒻᒪᓗ "ᐊᔭᐃᑦ". 

ᐱᔪᓐᓇᕐᓂᓕᒫᑦᑎᓐᓂᒃ ᐱᓕᕆᓂᐊᖅᐳᒍᑦ ᑕᒪᓐᓇ 

ᑲᔪᓯᖁᓇᒍ, ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒪᑐᓯᑐᐃᓐᓇᕐᓗᖓ ᐅᖃᐅᓯᒃᓴᒥᒃ. ᐄ, 

ᖁᕕᐊᒋᑦᑎᐊᖅᑕᕋ ᑖᓐᓇ ᓴᖅᑭᑕᐅᓂᐊᖅᑐᖅ 

ᒪᓕᒐᓕᐅᕐᕕᖕᒧᑦ ᐊᖏᖅᑕᐅᖁᓪᓗᒍ. ᖃᐅᔨᒪᔪᖓ 

ᐃᑦᑕᕐᓂᓴᓕᕆᓂᖅ ᐃᖅᑲᓇᐃᔭᖅᑎᑦᑎᓐᓄᑦ ᐊᒻᒪ 

ᑕᖅᑲᒃᑯᓄᖓ ᐱᔨᑦᓯᖅᑎᓄᑦ ᐊᐅᓚᓂᖃᖅᓯᒪᕗᖅ 

20-ᓂᒃ ᐊᕐᕌᒍᓂᒃ, ᐃᓱᒪᒋᔭᐅᓚᐅᕐᒪᑦ... ᑕᐃᒪᓕ 

ᐱᕕᖃᑦᑎᑕᐅᕙᓪᓚᐃᔪᑦ ᓯᕗᕙᕆᐊᖅᑎᑦᑎᓂᐊᕐᓗᓂ 

ᑕᐃᒪᐃᑦᑐᒥᒃ ᐊᕐᕌᒍᒐᓴᐅᓕᖅᑐᑦ, ᑭᓯᐊᓂᓕ 

ᐊᑭᑦᑐᕋᐅᑎᓂᒃᑯᑦ ᐱᔪᒪᓂᖃᕐᓂᖏᓐᓄᑦ, 

ᓇᓗᓇᓐᖏᑦᑐᖅ, ᐊᒻᒪᓗ ᐃᒻᒪᖄ ᐊᒥᓱᑦ ᐃᓄᐃᑦ 

ᑐᑭᓯᐅᒪᓪᓚᕆᖃᑦᑕᖏᒻᒪᑕ ᖃᓄᑎᒋ 

ᐱᐅᓂᖃᕐᒪᖔᑦ ᑕᐃᒪᐃᑦᑐᖅ ᖃᕋᓴᐅᔭᖅ ᐊᒻᒪᓗ 

ᑕᐃᒪᐃᑦᑐᖅ ᐱᓕᕆᔾᔪᑎᐅᔪᖅ. 

 

ᐄ, ᑖᓐᓇ ᑐᒃᓯᕋᐅᑎᒋᑐᐃᓐᓇᓐᖏᑕᕋ 

ᑮᓇᐅᔭᓕᕆᔨᒃᑯᑦ. ᑕᒪᓐᓇ 

ᐊᑑᑎᖃᖅᑐᒻᒪᕆᐅᓱᒋᕙᕋ. ᐊᑭᑐᖕᒪᑦ. ᐊᒥᓲᕗᑦ 

ᐊᓯᐊᒍᑦ ᑖᒃᑯᐊ ᑮᓇᐅᔭᐃᑦ ᐊᑐᖅᑕᐅᒐᔭᓚᐅᖅᑐᑦ 

ᓄᓇᕗᒻᒥᐅᓄᑦ, ᑭᓯᐊᓂ ᓯᕗᓂᑐᖃᑦᑎᓐᓄᑦ, 

ᐱᓕᕆᐊᖅ ᑕᐃᒫᒃ ᐃᑲᔫᑎᖃᕐᓂᐊᕐᒪᑦ 

ᓄᓇᕗᒻᒥᐅᓄᑦ ᖁᔭᓕᔾᔪᑎᒋᔪᓐᓇᖅᑰᖅᑕᑦᑎᓐᓂᒃ 

ᐅᓪᓗᒥ. ᑖᓐᓇ ᐅᖃᐅᓯᑐᐃᓐᓇᐅᑎᑕᕋ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᑯᓱᒐᖅ, 

ᐅᖃᐅᓯᒃᓴ... ?  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᐋᒃᑲᐃᑦ, 

ᐃᒃᓯᕙᐅᑕᖅ. ᐅᖃᐅᓯᒃᓴᖃᒃᑲᓂᓐᖏᑦᑐᖓ. 

ᐊᖏᖃᑎᒋᓂᕋᑐᐃᓐᓇᕐᓗᒍ ᐅᖃᕈᓐᓇᖅᑐᖓ. 

ᐊᑭᑐᔪᐊᓘᒐᓗᐊᕐᖏᓛᖅ ᑖᓐᓇ ᐱᒋᐊᖅᑎᒐᓱᒃᑕᕗᑦ 

ᑭᓯᐊᓂᓕ ᐱᔭᕇᖅᑎᓪᓗᑕ ᑕᐃᒪᐃᓐᓂᐊᖅᑐᒋᒐᒃᑯ. 

ᑮᓇᐅᔭᓂᒃ 

ᐃᓕᐅᖅᑲᐃᒍᑎᑦᑎᐊᕙᒥᓂᐊᓘᓛᖅᑐᒋᓪᓗᒍ 

ᑕᑯᓛᕐᓂᐊᖅᑐᒋᔭᕋ ᐊᕐᕌᒍᓂᒃ ᐊᒡᒋᖅᑐᓂᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐊᑎᖁᑎᖃᕈᓐᓃᕋᒪ ᐊᐱᕆᒍᒪᔪᓄᑦ. ᒥᔅᑕ ᕼᐃᒃᔅ.  

 

ᑲᑎᒪᔨᕋᓛᓂᑦ ᐱᒋᐊᖅᑎᑕᖅ 002 - 6(2): 

ᐱᒋᐊᖅᑎᑕᖅ ᐅᖓᕙᕆᐊᖁᔭᐅᓪᓗᓂ 

ᑮᓇᐅᔭᓕᕆᔨᒃᑯᑦ ᐅᓂᒃᑳᕐᕕᒻᒧᑦ 

ᓴᖅᑭᓚᐅᖅᑳᕐᓗᑎᒃ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᐊᒻᒪᓗ ᓄᓇᕘᒥ 

ᓯᓚᑦᑐᖅᓴᕐᕕᒃᑯᑦ (Hᐃᒃᔅ) 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐱᒋᐊᖅᑎᑦᑎᔪᒪᕗᖓ ᑮᓇᐅᔭᓕᕆᔨᒃᑯᑦ 

ᐱᓕᕆᕝᕕᖓᑦ ᑭᖑᕙᕆᐊᖅᑕᐅᖁᓪᓗᒍ ᑭᖑᓂᐊᒍᑦ 

ᓴᖅᑭᓚᐅᖏᓐᓂᑦᑎᓐᓂ C-2-ᒥ, $2.3 ᒥᓕᐊᓐ 

ᓄᓇᕗᑦ ᓯᓚᑦᑐᖅᓴᕐᕕᒃᑯᑎᒍᑦ ᐊᒻᒪᓗ $500,000-

ᓂᒃ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑎᒍᑦ. ᑕᒪᓐᓇ 

ᑐᓐᖓᕕᒋᓪᓗᒍ, ᐱᒋᐊᖅᑎᑦᑎᔪᒪᕗᖓ 

ᑭᖑᕙᕆᐊᖅᑕᐅᖁᓪᓗᒍ ᑮᓇᐅᔭᓕᕆᔨᒃᑯᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᕼᐃᒃᔅ ᐊᔾᔨᖓᓂᒃ 

ᐱᖁᔨᕗᖔᕈᕕᑦ ᑐᓂᓯᒍᓐᓇᖅᑮᑦ?  

 

ᕼᐃᒃᔅ (ᑐᓵᔨᑎᒍᑦ): 2 ᒥᓂᑦᓯᒥᒃ 

ᓄᖅᑲᖓᑲᐃᓐᓇᓚᐅᕐᓗᑕ ᐸᐃᑉᐹᒨᕈᓐᓇᖅᑕᕋ 

ᑲᑎᒪᔨᑐᐃᓐᓇᐃᑦ ᐃᒃᓯᕙᐅᑕᖓᓄᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᑏᒃ. 2 ᒥᓂᑦᓯᒥᒃ 

ᓄᖅᑲᖓᑲᐃᓐᓇᖅᑕ. ᒫᓐᓇ ᓄᖅᑲᖓᒐᓛᑲᐃᓐᓇᖅᑕ 

ᕿᓚᒥᑯᓗᒃ.  

 

>>ᓄᖅᑲᖓᑲᐃᓐᓇᖅᑐᑦ 11:28ᒥ 11:44ᒧᑦ 

 

ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) 

ᐱᒋᐊᖅᑎᑕᐅᔪᖅ ᑭᖑᕙᕆᐊᖅᑕᐅᖕᒪᑦ. 

ᐅᖃᕆᐊᖅᑐᕐᕕᖕᒧᐊᕈᑎᑲᐃᓐᓇᒃᑮᑦ ᐃᖅᓱᖅᑏ...? 

ᓄᖅᑲᖓᑲᐃᓐᓇᕐᓗᑕ ᑭᓱᒧᑦ? ᐊᑏᒃ. 

 

>>ᓄᖅᑲᖓᑲᐃᓐᓇᖅᑐᑦ 11:45ᒥ 11:46ᒧᑦ  

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᑲᑎᒪᓂᖅ 

ᐱᒋᐊᒃᑲᓐᓂᖁᓕᖅᑕᕋ. ᐱᖁᔨᕗᖔᕈᑎᑕᖃᕐᖓᑦ 

ᐅᖓᕙᕆᐊᖅᓯᖁᔨᔪᖅ ᑮᓇᐅᔭᓕᕆᔨᒃᑯᓐᓂᒃ. ᑖᒃᑯᐊ 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᐊᒻᒪᓗ ᓄᓇᕗᒻᒥ 

ᓯᓚᑦᑐᖅᓴᕐᕕᒃᑯᑦ ᓴᖅᑭᔮᓚᐅᖅᑎᓪᓗᒋᑦ ᑭᓯᐊᓂ 

ᐱᔭᕇᖅᑕᐅᖁᔭᖅ. ᐱᖁᔨᕗᖔᕈᒻᒧᑦ 

ᓂᓪᓕᖅᑐᖃᕈᒪᕚ?  

 

ᐃᓚᖓ ᑲᑎᒪᔨ: ᐊᐱᖅᑯᑦ. 

 



ᓈᑦᓰᓐᖑᔭᓛᕐᓂᐊᖅ, ᓄᕕᐱᕆ 5, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᐱᖅᑯᑏᑦ? ᓈᒻᒪᓴᖅᑐᑦ? 

ᐱᖁᔨᕗᖔᕈᑎ ᑲᔪᓯᔪᖅ. ᒫᓐᓇ ᐃᖅᓱᖅᑏ 

ᐅᖃᕆᐊᖅᑐᖅᓯᒪᔪᐃᑦ ᐊᓂᑎᑲᐃᓐᓇᓚᐅᕐᒥᒃᑭᑦ.  

 

ᑲᑎᒪᑐᐃᓐᓇᖅᑐᑦ ᐱᒋᐊᒃᑲᓂᕐᓂᐊᖅᑐᑦ 1:30ᐸᑦ.  

 

>>ᓄᖅᑲᖓᑲᐃᓐᓇᖅᑐᑦ 11:48 13:29ᒧᑦ 

 

ᒪᓕᒐᒃᓴᖅ 10 - ᑮᓇᐅᔭᐃᑦ ᐊᑐᖅᑐᒃᓴᓄᑦ 

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2023-

2024 - ᐃᖏᕐᕋᔪᓕᕆᔨᒃᑯᑦ 

ᐱᕙᓪᓕᐊᔪᓕᕆᔨᒃᑯᓪᓗ - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᓂᑐᐃᓐᓇᖅ 

ᐱᒋᐊᓚᐅᕐᒥᓕ. ᒫᓐᓇ ᕿᒥᕐᕈᔪᒍᑦ 

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᑦ 

ᐱᓕᕆᕕᖓᓂ. ᒥᓂᔅᑕ ᐃᖅᑲᓇᐃᔭᖅᑎᖃᕐᒪᖔᑦ 

ᑕᕝᕗᖓ ᐃᓚᐅᖁᔭᖏᓐᓄᑦ? ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᐄ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ) ᑲᑎᒪᔨᕋᓛᑦ ᐊᖏᖅᐹᑦ 

ᒥᓂᔅᑕᐅᑉ ᐃᖅᑲᓇᐃᔭᖅᑎᖏᑦ ᐃᓚᐅᔪᓐᓇᕐᓗᑎᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᖅᓱᖅᑏ, 

ᐃᓯᖅᑎᓚᐅᕐᒥᒃᑭ ᐱᓕᕆᔨᖏᑦ ᒥᓂᔅᑕᐅᑉ.  

 

ᒥᓂᔅᑕ ᐊᕿᐊᕈᖅ ᓇᓗᓇᐃᓚᐅᒃᑭᑦ ᑭᒃᑰᒻᒪᖔᑕ 

ᐱᓕᕆᔨᑎᑦ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐅᓇ ᑕᓕᖅᐱᓃᑦᑐᖅ 

ᒥᓂᔅᑕ ᑐᖏᓕᖓ, ᑕᐃᕕᑦ ᑯᓄᒃ, ᐊᒻᒪᓗ ᐅᓇ 

ᓴᐅᒥᓐᓃᑦᑐᖅ ᔮᓐ ᕼᐋᑭᓐᔅ, ᑐᖏᓕᐅᑉ ᐃᑲᔪᖅᑎᖓ.  

 

ᑲᔪᓯᔪᓐᓇᖅᓯᔪᖓ? ᖁᔭᓐᓇᒦᖏᓛᒃ, ᐃᒃᓯᕙᐅᑖᖅ, 

ᐱᕕᖃᖅᑖᓐᓄᒋᒐᕕᓐᖓ ᑕᕝᕙᓂ 

ᓴᖅᑭᔮᖅᑎᓂᐊᖅᑕᕗᑦ ᑖᒃᑯᐊ 2023-24 

ᐊᑭᑐᔫᑎᓄᑦ ᑮᓇᐅᔭᑦ ᐊᑐᖅᑐᒃᓴᓂᒃ ᑐᒃᓯᕌᕆᔭᕗᑦ 

ᐊᒻᒪ 2023-24-ᒥ ᑕᐃᑯᖓ 2027-28-ᒧᑦ 

ᐊᑭᑐᔫᑎᓄᑦ ᐸᕐᓇᐅᑎᓂᒃ ᑖᒃᑯᓄᖓ 

ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔪᓕᕆᔨᒃᑯᓐᓄᓪᓗ.  

 

2023-24-ᒧᑦ ᑮᓇᐅᔭᑦ ᐸᕐᓇᒃᑕᐅᓯᒪᔪᖅ 

$16,104,000, ᑖᓐᓇ ᖁᕝᕙᕆᐊᕌᕐᔪᒃᓱᓂ 

$1,149,000-ᒥᒃ, ᐅᕝᕙᓘᓐᓃᑦ ᑮᓇᐅᔭᑎᒍᑦ 

ᑕᐅᑐᒃᑯᑎᒍᑦ 7.7 ᐳᓴᓐᑎᒥᒃ ᖁᕝᕙᓯᓐᓂᖅᓵᕐᔪᒃ 

2022-2023-ᖑᓚᐅᖅᑐᒥᒃ.  

 

(ᑐᓵᔨᑎᒎᓕᖅᑐᖅ) ᑖᒃᑯᐊ ᐱᕙᓪᓕᐊᔪᓕᕆᔨᒃᑯᑦ 

ᓇᓗᓇᐃᖅᓯᓯᒪᓐᖏᑦᑐᐃᑦ ᓄᑖᓂᒃ ᑕᒡᕙᓂ 

ᑮᓇᐅᔭᖅᑑᑏᑦ ᐊᕐᕌᒍᕆᔭᖓᓂ.  

ᑖᒃᑯᐊ ᐱᓕᕆᐊᒃᓴᐅᔪᐃᑦ ᐊᔾᔨᒌᓐᖏᑦᑐᐃᑦ 

ᕿᑭᖅᑕᕐᔪᐊᕐᒥ ᑐᓚᒃᑕᕐᕕᒃ ᐸᕐᓇᐅᒃᑕᐅᓂᖓᓂᒃ 

ᓴᓇᔭᐅᕙᓪᓕᐊᓕᖅᑐᖅ. ᐊᒻᒪ, ᐸᕐᓇᒃᑐᒍᑦ ᒥᑦᑕᕐᕕᒃ 

ᐱᖁᑕᐅᓯᕖᑦ ᐊᕐᕕᐊᓂ, ᐊᐅᓱᐃᑦᑐᖅ, ᐅᖅᓱᖅᑑᖅ, 

ᑰᒑᕐᔪᒃ, ᑕᓗᕐᔪᐊᖅ ᐊᒻᒪ ᖁᕐᓗᖅᑑᖅ. 

ᓂᕆᐅᒃᑲᓗᐊᖅᐳᒍᑦ ᐋᖅᑭᒃᓯᒪᓂᒃᓴᖏᑦ 

ᐅᖃᐅᓯᐅᓛᖁᓪᓗᒋᑦ ᑖᒃᑯᓇᓂ ᐱᓕᕆᐊᓂᒃ 

ᑕᖅᑭᓂᒃ ᐊᒡᒋᖅᑐᓂᒃ.      

 

ᑭᓯᐊᓂ, ᐅᔾᔨᕐᓇᖅᑐᓂᒃ ᐊᒃᓱᕈᕐᓇᖅᑐᒃᑯᑦ 

ᐊᖅᑯᓵᖅᓰᓐᓇᖃᑦᑕᕋᑦᑕ ᐊᒃᑐᐊᓂᓕᖕᓂᒃ 

ᐊᑭᑦᑐᕋᐅᑎᓂᕐᒧᑦ ᐊᑭᑐᔫᑎᑦ ᐱᓕᕆᐊᑦᑎᓐᓄᑦ, 

ᐱᓕᕆᕝᕕᖕᒥᐅᑦ ᐊᑭᑦᑐᕋᐅᑕᐅᔪᓂᒃ 

ᒪᑐᓯᔪᓐᓇᑦᑎᐊᖃᑦᑕᓐᖏᑎᓪᓗᒋᑦ ᒥᑦᑕᕐᕕᖕᒥ 

ᐅᑕᖅᑭᕕᖕᒥ ᓄᑖᓐᖑᕆᐊᕈᑎᓄᑦ ᐱᓕᕆᐊᓄᑦ 

ᓇᐅᔮᓂ, ᐃᒡᓗᓕᒑᕐᔪᖕᒥ, ᑎᑭᕋᕐᔪᐊᕐᒥ, ᖁᕐᓗᖅᑐᒥ, 

ᐊᒻᒪ ᑭᒻᒥᕈᕐᒥ ᐊᑭᑦᑐᖅᐸᓪᓕᐊᓗᐊᕐᓂᖏᓐᓄᑦ ᐊᒻᒪ 

ᐊᑭᑦᑐᕋᐅᑕᐅᔪᑦ ᑎᑭᑉᐸᓪᓕᐊᑎᓪᓗᒋᑦ 

ᐊᖏᖅᑕᐅᓯᒪᔪᑦ ᑮᓇᐅᔭᑦ ᐊᑐᖅᑐᒃᓴᓄᑦ 

ᖄᖏᐅᑎᓯᒪᐅᕐᒪᑕ.   

 

ᐊᑭᖓ ᐊᑭᑦᑐᕆᐊᓲᖑᖕᒪᑦ ᐊᑭᑐᔫᑎᓄᑦ 

ᐱᓕᕆᐊᓄᑦ ᖃᓄᐃᓕᖓᓕᕈᑕᐅᕙᒃᑐᓄᑦ 

ᓄᓇᕐᔪᐊᕐᒥ ᓂᐅᕐᕈᑕᐅᕙᓪᓕᐊᔪᑦ 

ᐱᔭᐅᕙᓪᐊᓕᑎᓪᓗᒋᑦ, ᒐᕙᒪᒃᑯᓐᓄᓪᓗ 

ᐊᐅᓚᑕᐅᓐᖏᑎᓪᓗᒋᑦ. ᑭᓯᐊᓂ, ᓄᓇᕗᑦ ᒐᕙᒪᒃᑯᑦ 

ᖃᐅᔨᓇᓱᒋᐊᖃᕐᒪᑕ ᖃᓄᐃᓕᐅᕐᓗᑎᒃ 

ᓅᑎᑦᑎᔪᓐᓇᕐᒪᖔᑕ ᐱᕐᔪᐊᓂᒃ ᐱᓕᕆᐊᓂᒃ 

ᓯᕗᒻᒧᐊᒃᑎᓪᓗᒋᑦ ᒪᑭᒪᔾᔪᑎᑦ ᓄᑖᑦ 

ᐱᓪᓚᕆᒃᑎᓪᓗᒋᑦ. ᐃᒪᐃᒻᒪᑦ ᑲᓇᑕᒥ ᒐᕙᒪᒃᑯᑦ 

ᐊᑐᐃᓐᓇᐅᑎᑦᑎᓲᖑᖕᒪᑕ 75 ᐳᓴᓐᑎᖓᓐᓂ 

ᑲᑎᓪᓗᒋᑦ ᑮᓇᐅᔭᑦ ᐱᔭᐅᒋᐊᓕᖕᓄᑦ 

ᐊᑭᑦᑐᕋᐅᑎᔪᓂᒃ ᐊᑭᑦᑐᕋᐅᑎᑕᕗᓪᓗ ᑐᑭᖃᖅᐳᖅ 

ᐊᖏᖅᑕᐅᓯᒪᔪᑦ ᑲᓇᑕᒥ ᐃᑲᔫᓯᐊᑦ 

ᐊᑭᓖᔾᔪᑕᐅᓂᐊᕐᓂᖏᓐᓂᒃ ᒥᑭᓐᓂᖅᓴᒥᒃ 

ᑲᑎᓗᒃᑖᕐᓗᒋᑦ ᐊᑭᒋᑎᑕᒧᑦ ᐱᔭᐅᒋᐊᓕᖕᓄᑦ.  

 

ᖃᐅᔨᓇᓱᐃᓐᓇᖃᑦᑕᖅᑐᒍᑦ ᓱᓕ ᑲᓇᑕᒥ 

ᑮᓇᐅᔭᑎᒍᑦ ᐃᑲᔫᑎᒃᓴᒃᑲᓐᓂᕐᓂᒃ 



ᓈᑦᓰᓐᖑᔭᓛᕐᓂᐊᖅ, ᓄᕕᐱᕆ 5, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᑭᓕᖅᑕᐅᔪᓐᓇᖁᓪᓗᒋᑦ ᐊᑕᖏᕐᓗᒍ 75 

ᐳᓴᓐᑎᒥᒃ ᓄᑖᓄᑦ ᖃᐅᔨᓴᖅᑕᐅᓯᒪᔪᓄᑦ 

ᐱᓕᕆᐊᕐᒧᑦ ᐊᑭᖏᑦ. ᑭᓯᐊᓂ, 

ᑲᑎᒪᔨᕋᓛᖑᐃᓐᓇᖅᑐᓄᑦ ᐅᐸᒍᑎᓚᐅᖅᑎᓪᓗᑕ 

ᓄᓇᓕᖕᓂ ᐊᒻᒪ ᐱᕙᓪᐊᓕᔪᓕᕆᔨᒃᑯᓐᓂ ᓯᑎᐱᕆ-

ᐅᑎᓪᓗᒍ ᐊᓯᔾᔨᖅᓯᓯᒪᓕᖅᑐᒍᑦ ᑮᓇᐅᔭᓕᕆᓐᓇᖅ 

ᐊᕐᕌᒎᑉ ᓯᓚᑖᓅᖅᑐᓄᑦ ᐊᑭᑐᔫᑎᓄᑦ 

ᐸᕐᓇᒃᑕᑦᑎᓐᓄᑦ ᐊᔪᕈᓐᓃᕈᑎᒃᓴᑦᑎᓐᓂ 

ᐱᐊᓂᒍᓐᓇᖅᓯᓗᑎᒍᑦ ᑖᒃᑯᐊ ᐱᓕᕆᐊᑦ 

ᐃᓛᒃᑰᖅᑕᕐᓗᒋᑦ ᐊᓯᒃᑲᓐᓂᖏᓐᓂᒃ ᑲᓇᑕᒥ 

ᑮᓇᐅᔭᓂᒃ ᑕᐃᒪᐃᑦᑕᕆᐊᖃᖅᐸᑦ.   

 

ᐊᓯᔾᔨᖅᑕᐅᖁᔨᔪᓂᒃ ᑐᒃᓯᕋᖅᑐᖃᓚᐅᓐᖏᑎᓪᓗᒍ 

2022-23 ᐊᕐᕌᒍᒧᑦ, ᑮᓇᐅᔭᖅᑕᖃᒃᑲᓐᓂᓐᖏᓪᓗᓂ 

2023-24-ᒧᑦ ᐊᒻᒪ 2024-25-ᒧᑦ, ᐱᔭᕆᐊᖃᖅᑐᑦ 

ᒥᑦᑕᕐᕕᖕᓂ ᐅᑕᖅᑭᕕᖕᓄᑦ ᐱᐅᓯᒋᐊᕈᑎᑦ ᓇᐅᔮᓂ, 

ᐃᒡᓗᓕᒑᕐᔪᖕᒥ, ᑎᑭᕋᕐᔪᐊᕐᒥ, ᖁᕐᓗᖅᑐᒥ, ᐊᒻᒪ 

ᑭᒻᒥᕈᒻᒥ ᐱᐊᓂᒃᑕᐅᓐᖏᒻᒪᑕ ᓱᓕ. ᐅᒃᐱᕈᓱᒃᑐᒍᑦ 

ᑖᒃᑯᐊ ᐱᓕᕆᐊᑦ ᐱᕐᔪᐊᖑᓂᖏᓐᓂᒃ ᓄᓇᓕᖕᓂ 

ᐊᐅᓚᔪᓐᓇᐅᑎᓄᑦ, ᓄᓇᕗᒥᐅᓄᓪᓗ 

ᐱᓕᕆᐊᒃᑯᒥᒋᔭᐅᑦᑎᐊᖅᖢᑎᒃ ᓄᓇᓕᑦᑎᓐᓂᓪᓗ 

ᓯᕗᒻᒧᐊᖃᑎᖃᕈᒪᑦᑎᐊᖅᖢᑎᒃ ᑖᒃᑯᓂᖓ ᑲᓇᑕᒥ 

ᑮᓇᐅᔭᑦ ᓱᓕ ᐊᑐᐃᓐᓇᐅᓂᖏᓐᓂᒃ.  

 

(ᑐᓵᔨᑎᒎᕈᓐᓃᖅᑐᖅ) ᑖᓐᓇ ᐅᖃᐅᓯᒃᓴᒃᑲ 

ᐃᓱᓕᑲᓚᐅᖅᐳᑦ. ᒫᓐᓇ ᖁᕕᐊᓱᒃᑎᐊᖅᐳᖓ 

ᐊᐱᖅᑯᑎᒃᓴᖃᑳᓪᓚᑯᔅᓯ ᑭᐅᑦᑎᐊᕋᓱᓐᓂᐊᖅᐳᖓ 

ᐃᓕᔅᓯᓐᓄᑦ ᑲᑎᒪᔨᐅᖃᑎᓐᓄᓪᓗ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐊᕿᐊᕈᖅ. 

(ᑐᓵᔨᑎᒎᓕᖅᑐᖅ) ᐃᒃᓯᕙᐅᑕᕆᔭᐅᔪᖅ 

ᑲᑎᒪᔨᕋᓛᓄᑦ ᒪᑐᐃᖅᓯᔾᔪᑎᓂᒃ ᐅᖃᐅᓯᔅᓴᖃᖅᑳ? 

ᑲᔪᓯᒋᑦ, ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) 

ᖁᕕᐊᓱᑉᐳᖓ ᐅᖃᐅᓯᖃᕈᓐᓇᕋᒪ ᒪᑐᐃᖅᓯᔾᔪᑎᓂᒃ 

ᐱᔾᔪᑎᓪᓗᒋᑦ ᑲᑎᒪᔨᕋᓛᑦ ᓇᐅᑦᓯᖅᑐᖅᑎᐅᔪᑦ 

ᒐᕙᒪᒃᑯᑦ ᐊᐅᓚᓂᖏᓐᓄᑦ ᑮᓇᐅᔭᖅᑐᕈᑎᖏᓐᓄᓪᓗ 

ᕿᒥᕐᕈᓂᖃᖅᑎᓪᓗᒋᑦ ᑐᒃᓯᕌᖑᔪᓂᒃ 2023-24-ᒧᑦ 

ᐊᑭᑐᔪᖅᑐᕈᑎᒃᓴᓂᑦ ᒥᒃᓴᐅᓯᔭᐅᓯᒪᔪᓂᑦ 

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ 

ᐱᓕᕆᕕᖓᓄᑦ.  

 

ᑖᒃᓱᒪᑉ ᐱᓕᕆᕕᐅᑉ ᑐᒃᓯᕌᖏᑦ ᐊᑭᑐᔪᖅᑐᕈᑎᒃᓴᑦ 

ᐊᑐᕈᒫᕐᓂᐊᖅᑐᑦ 2022-23-ᒥ $16.104 ᒥᓕᐊᓐ 

ᑮᓇᐅᔭᐅᒻᒪᑕ. ᑖᓐᓇ ᐊᖏᓪᓕᒋᐊᕆᒍᒪᓂᐅᓪᓗᓂ 

7.7 ᐳᓴᓐᑎᒥᒃ ᑕᑯᓐᓈᖅᑐᒋᑦ 2022-23-ᒥᒃ 

ᐊᑭᑐᔪᓄᑦ ᐊᑐᕈᒫᕐᓂᐊᖅᑐᖁᑎᒋᔪᔭᖏᑦ.  

 

ᐊᕐᕌᒍᓂᒃ ᐊᓂᒍᕋᑖᖅᓯᒪᔪᓂ, ᐊᒥᓱᑲᓪᓚᐃᑦ 

ᐃᖏᕐᕋᔪᓕᕆᓂᕐᒥᒧᑦ ᐱᖁᑎᕐᔪᐊᓕᐅᕐᓃᑦ 

ᑮᓇᐅᔭᖃᖅᑎᑕᐅᖃᑦᑕᖅᓯᒪᒻᒪᑦ ᒐᕙᒪᑐᖃᒃᑯᑦ 

ᑲᓇᑕᒥ ᑕᐅᖅᓯᕋᕐᓂᕐᒧᑦ ᐊᖅᑯᓯᐅᕈᑎᒃᓴᖏᓐᓂᑦ 

ᑮᓇᐅᔭᓂᒃ, ᐱᖃᓯᐅᔾᔨᓪᓗᑎᒃ 

ᓄᑖᕈᕆᐊᖅᑕᐅᓂᖓᓂᒃ 

ᐊᖏᓪᓕᒋᐊᖅᑕᐅᓂᖓᓂᓪᓗ ᑲᖏᖅᖠᓂᕐᒥ 

ᖃᖓᑕᓲᒃᑯᑦ ᐊᐅᓪᓚᕆᐊᖅᑐᖅᕕᖓᓂᒃ ᐊᒻᒪᓗ 

ᐸᕐᓇᑕᐅᓯᒪᔪᓄᑦ ᓴᓇᔭᐅᓂᒃᓴᖏᓐᓄᑦ ᖃᖓᑕᓲᒃᑯᑦ 

ᐊᐅᓪᓚᕆᐊᖅᑐᕕᒃᓴᐃᑦ ᓄᑖᑦ ᓄᓇᓕᖏᓐᓂ 

ᐃᓪᓗᓕᒑᕐᔪᒃ, ᑭᒻᒥᕈᑦ, ᖁᕐᓗᑦᑑᖅ, ᓇᐅᔮᑦ ᐊᒻᒪᓗ 

ᑎᑭᕋᕐᔪᐊᖅ. ᒪᓕᒐᓕᐅᖅᑏᑦ ᐃᓱᒫᓘᑎᖃᕐᒪᑕ 

ᐱᕙᓪᓕᐊᔭᐅᓂᖏᑦ ᓴᓇᒐᓱᒋᐊᖃᖅᑐᑦ ᓄᑖᓂᒃ 

ᖃᖓᑕᓲᒃᑯᑦ ᐊᐅᓪᓚᕆᐊᖅᑐᕕᒃᓴᕐᓂᒃ ᑕᓪᓕᒪᓂᒃ 

ᓄᓇᓕᓐᓂᒃ ᓄᓇᓕᕋᓛᖑᓂᖅᓴᐅᔪᓂᒃ ᐊᒃᓱᑲᓪᓛᓗᒃ 

ᑭᖑᕙᕆᐊᖅᑕᐅᓯᒪᒻᒪᑦ ᐱᔾᔪᑎᖃᖅᑐᑎᒃ ᑳᓐᑐᕌᒃᑦ-ᒥ 

ᐱᒐᓱᐊᖅᑐᑦ ᖁᔭᓈᖅᑕᐅᖃᑦᑕᕐᓂᖏᓐᓂᒃ 

ᐊᑭᑦᑐᐸᓪᓕᐊᔪᑦ ᐊᒻᒪᓗ ᓂᐅᕕᐊᒃᓴᑦ 

ᐊᑐᐃᓐᓇᐅᑎᐊᓐᖏᓐᓂᖏᑦ ᐱᔾᔪᑎᐅᓪᓗᑎᒃ. 

ᒪᓕᒐᓕᐅᖅᑏᑦ ᑕᑯᒻᒪᑕ ᑕᐃᓐᓇᓕ ᑲᖏᖅᖠᓂᕐᒥ 

ᖃᖓᑕᓱᒃᑯᑦ ᐊᐅᓪᓚᕆᐊᖅᑐᕕᒃᓴᓕᕆᓂᖅ 

ᑮᓇᐅᔭᖅᑖᑲᓐᓂᖅᑎᑕᐅᓯᒪᒻᒪᑦ 

ᑲᔪᓯᔾᔪᑎᒋᓂᐊᖅᑕᖏᓐᓂᒃ, ᑕᐃᒫᑦᑕᐅᖅ 

ᐊᔾᔨᐸᓗᖏᓐᓂᑦ ᐊᑭᑐᓈᕆᓂᕐᒥᑦ 

ᐊᑐᕆᐊᖃᖅᓯᒪᓪᓗᑎᒃ. ᑐᑭᓯᓇᖅᓯᓯᒪᓐᖏᒻᒪᑦ 

ᖃᓄᖅ ᑖᓐᓇ ᐱᓕᕆᕕᐅᔪᖅ ᐃᓱᒪᑖᓲᖑᒻᒪᖔᖅ 

ᓇᓕᐊᒃ ᑳᓐᑐᕌᒃᑦ ᐱᒐᓱᐊᕋᒃᓴᖅ 

ᖁᔭᓈᖅᑕᐅᓂᐊᕐᒪᖔᑦ ᐊᒻᒪᓗ ᓇᓕᐊᒃ 

ᖁᔭᓈᖅᑕᐅᔾᔮᓇᓂ. 

 

ᐋᒡᒌᓯ 9, 2021-ᒥ, ᒐᕙᒪᑐᖃᒃᑯᑦ 

ᐃᖏᕐᕋᔪᓕᕆᓂᕐᒧᑦ ᒥᓂᔅᑕᖓ ᑐᓴᖅᑕᐅᑎᑦᑎᔪᒻᒪᑦ 

$30.0 ᒥᓕᐊᓐ ᑮᓇᐅᔭᓂᒃ 

ᑮᓇᐅᔭᖅᑕᖃᕐᓂᕋᐃᓪᓗᓂ ᐱᓕᕆᓂᐅᔪᒧᑦ  

ᓴᓇᓂᐅᓂᐊᖅᑐᒧᑦ “ᓄᑖᓂᒃ 

ᐃᓯᖅᓯᒪᕕᐅᖃᑦᑕᕋᔭᖅᑐᓂᒃ ᐅᖁᒪᐃᑦᑐᓄᑦ 

ᓱᓇᒃᑯᑖᖏᓐᓄᑦ ᐱᑕᖃᕆᐊᖃᓪᓚᕆᓲᓄᑦ 

ᒥᕝᕕᓕᕆᔨᐅᔪᓄᑦ, ᐊᒻᒪᓗ ᖃᖓᑕᓲᒃᑯᑦ ᑎᑭᑦᑐᓄᑦ 

ᑐᖅᑯᖅᓯᕕᒃᓴᕐᓂᕐ ᓄᓇᓕᖏᓐᓂ ᐊᕐᕕᐊᑦ, ᑰᒑᕐᔪᒃ, 

ᑕᓗᕐᔪᐊᖅ, ᐅᖅᓱᖅᑑᖅ, ᖁᕐᓗᑦᑑᖅ, ᒥᑦᑎᒪᑕᓕᒃ, 

ᐊᒻᒪᓗ ᐊᐅᓱᐃᑦᑐᖅ. ᑕᐃᓐᓇ ᑐᓴᖅᑕᐅᑎᑦᑎᔾᔪᑎ 

ᓇᓗᓇᐃᖅᓯᔪᒻᒪᑦ ᑖᓐᓇ ᐱᓕᕆᓂᐅᔪᖅ 

“ᐃᓗᓕᖃᕐᒪᑦ ᓴᓇᔭᐅᓂᖏᓐᓂᒃ 7 ᐃᓯᖅᓯᒪᕕᒃᓴᐃᑦ 

ᐊᑐᖅᑐᐊᖅᑕᐅᒐᔭᖅᑐᓂᒃ ᓇᒻᒥᓂᖃᐅᑎᓕᓐᓄᑦ 

ᐊᐅᓚᑦᑎᔨᐅᔪᓄᓪᓗ ᑕᐃᒃᑯᓇᓂ ᓄᓇᓕᓐᓂ.” 



ᓈᑦᓰᓐᖑᔭᓛᕐᓂᐊᖅ, ᓄᕕᐱᕆ 5, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᓕᒐᓕᐅᖅᑏᑦ ᓂᕆᐅᑉᐳᑦ ᓯᕗᓂᑦᑎᓐᓂ 

ᓇᓗᓇᐃᖅᑕᐅᑲᓐᓂᓛᕐᓂᖏᓐᓄᑦ ᑐᒃᓯᕌᖑᔪᑦ 

ᐊᑐᖅᑐᐊᒐᒃᓴᐅᔪᔮᖅᑐᑦ ᖃᓄᐃᓕᖓᔪᓂᒃ 

ᐊᖏᖃᑎᒌᒍᑎᖃᕋᔭᕐᒪᖔᑕ. 

 

ᐊᒃᑑᕝᕙ 18, 2019, ᓄᓇᕗᑦ ᒐᕙᒪᖓ 

ᓴᖅᑭᖅᓯᔪᒻᒪᑦ ᑐᒃᓯᕋᐅᑎᒥᒃ ᑳᓐᑐᕌᒃᑦ-ᒥᒃ 

ᐱᒐᓱᐊᕈᒪᔪᓄᑦ ᑖᒃᓱᒧᖓ “ᐃᓗᓕᖅᑐᔪᒥᒃ ᐃᒪᐅᑉ 

ᓵᖓᓂ ᖃᓄᑎᒋ ᐱᖁᑎᕐᔪᐊᖅᑕᖃᕐᓂᖏᓐᓂᑦ 

ᖃᐅᔨᓴᕐᓂᕐᒥᒃ.” ᑮᓇᐅᔭᑦ ᑖᒃᓱᒧᖓ ᐱᒻᒪᕆᐊᓘᔪᒧᑦ 

ᑐᕌᖓᔪᑦ ᑐᓂᔭᐅᓚᐅᖅᑐᑦ ᑕᐃᑰᓇ ᒐᕙᒪᑐᖃᒃᑯᑦ 

ᐃᒪᕕᒻᒥᒃ ᓴᐳᒻᒥᑦᑎᓂᕐᒧᑦ ᐸᕐᓇᐅᑎᖓᓂᒃ. 

ᑐᑭᓯᑎᑦᑎᒋᐊᕈᑏᑦ ᓴᖅᑭᖅᑕᐅᓯᒪᔪᑦ ᒐᕙᒪᒃᑯᓐᓄᑦ 

ᓇᓗᓇᐃᖅᓯᓯᒪᒻᒪᑕ ᑕᐃᒃᑯᐊᒎᖅ ᕗᐊᓕ ᑲᓇᑕᒃᑯᑦ 

ᐱᔨᑦᑎᕋᖅᑎᖏᑦ ᓂᕈᐊᖅᑕᐅᓂᕐᒪᑕ ᑳᓐᑐᕌᒃᑦ-

ᑖᖁᔭᐅᓪᓗᑎᒃ. ᒪᓕᒐᓕᐅᖅᑏᑦ ᑲᔪᖏᖅᑯᑦ 

ᑕᑯᓛᕐᓂᕐᒥᓄᑦ ᖃᐅᔨᔭᒥᓂᐅᔪᓂᒃ ᑕᕝᕙᓂ 

ᖃᐅᔨᓴᕐᓂᕐᒥ ᒪᓕᒐᓕᐅᖅᕕᒻᒧᑦ ᑐᓂᔭᐅᑉᐸᑕ.  

 

ᐋᒡᒌᓯ 4, 2021-ᒥ, ᒐᕙᒪᑐᖃᒃᑯᑦ 

ᐃᖏᕐᕋᔪᓕᕆᓂᕐᒧᑦ ᒥᓂᔅᑕᖓ ᑐᓴᖅᑕᐅᑎᑦᑎᔪᒻᒪᑦ 

$40.0 ᒥᓕᐊᓐ ᑮᓇᐅᔭᓂᒃ ᑐᕌᖓᔪᓂᒃ 

ᓴᓇᔭᐅᓂᖓᓄᑦ ᐃᑎᔪᒥ ᐄᒐᕐᕕᒃᓴᖅ ᕿᑭᖅᑕᕐᔪᐊᒥ. 

ᑖᓐᓇ ᐱᓕᕆᓂᐅᔪᖅ ᐃᑲᔪᖅᓰᔪᓐᓇᕐᒪᑦ ᓄᓇᕗᒻᒥ 

ᐃᖃᓗᒐᓱᑦᑎᐅᔪᓂᒃ. ᒪᓕᒐᓕᐅᖅᑏᑦ ᑲᔪᖏᖅᑯᑦ 

ᑐᓴᖅᑎᑕᐅᖃᑦᑕᓛᕐᓂᕐᒥᓄᑦ ᑖᔅᓱᒪᑉ ᐱᒪᕆᐊᓘᔫᑉ 

ᐱᓕᕆᐊᖑᔫᑉ ᐱᕙᓪᓕᐊᓂᕆᔭᖓᓂᑦ. 

 

ᐋᒡᒌᓯ 13, 2019 -ᒥ, ᒐᕙᒪᑐᖃᒃᑯᑦ 

ᐃᖏᕐᕋᔪᓕᕆᓂᕐᒧᑦ ᒥᓂᔅᑕᖓ ᑐᓴᖅᑕᐅᑎᑦᑎᔪᒻᒪᑦ 

ᑮᓇᐅᔭᖅᑕᖃᕐᓂᕋᐃᓪᓗᓂ ᑕᐃᒃᑯᑎᒎᓇᖅ ᑲᓇᑕᒥ 

ᑕᐅᖅᓯᕋᕐᓂᕐᒧᑦ ᐊᖅᑯᓯᐅᕈᑎᒃᓴᕐᓂᑦ ᑐᕌᖓᔪᓂᒃ 

ᐊᒥᓱᑲᓪᓚᓐᓄᑦ ᐱᓕᕆᓂᐅᔪᓄᑦ, ᐱᖃᓯᐅᔾᔭᐅᓪᓗᑎᒃ 

ᖃᐅᔨᓴᖅᑕᐅᓂᖓᓄᑦ ᑎᑎᕋᐅᔭᖅᑕᐅᓂᖓᓄᓪᓗ 

ᓄᓇᓕᓐᓂᒃ ᑲᓱᖅᑎᑦᑎᔪᖅ ᐊᕐᕌᒍᓕᒫᒥ 

ᐊᑐᕋᒃᓴᐅᒐᔭᖅᑐᖅ ᐊᑐᕆᐊᖅ ᑭᕙᓪᓕᕐᒥ ᐊᒻᒪᓗ 

ᐋᖅᑭᑎᖅᑕᐅᓂᖏᓐᓄᑦ ᐊᐅᓪᓚᕆᐊᖅᑐᖅᑐᓄᑦ 

ᒪᔪᕋᐅᑏᑦ 7-ᓂ ᒥᕝᕕᓐᓂ. ᔫᓂ 2022-ᒥ, 

ᒪᓕᒐᓕᐅᕐᕕᒃ ᐊᖏᖅᓯᓚᐅᕐᒪᑦ $1.5 ᒥᓕᐊᓐ 

ᑮᓇᐅᔭᓂᒃ ᐊᕐᕌᓂ ᐊᒥᐊᒃᑯᒥᓂᕐᓂᒃ ᓄᑖᒧᑦ 

ᐊᕐᕌᒍᒧᑦ ᐊᐅᓪᓛᖅᑕᐅᖁᔨᓪᓗᑎᒃ ᑐᕌᖓᔪᓂᒃ 

ᑭᕙᓪᓕᕐᒥ ᑕᐅᖅᓯᕋᕐᓂᕐᒧᑦ ᐊᖅᑯᑎᖏᓐᓂᑦ 

ᖃᐅᔨᓴᕐᓂᕐᒧᑦ. ᒪᓕᒐᓕᐅᖅᑏᑦ ᑲᔪᖏᖅᑯᑦ 

ᑐᓴᖅᑎᑕᐅᖃᑦᑕᓛᕐᓂᕐᒥᓄᑦ ᑖᒃᓱᒪ ᐱᒪᕆᐊᓘᔫᑉ 

ᐱᓕᕆᐊᖑᔫᑉ ᐱᒋᐊᖅᑎᑕᐅᓯᒪᔫᑉ 

ᐱᕙᓪᓕᐊᓂᕆᔭᖓᓂᒃ. 

 

ᑕᐃᓐᓇ ᐅᐱᕐᖔᖓᓂ 2017 ᐅᓂᒃᑳᓕᐊᒥᓃᑦ 

ᑲᓇᑕᐅᑉ ᑕᒻᒪᖅᓯᒪᔪᖅᓯᐅᖅᑎᖓᓄᑦ ᑲᓇᑕᐅᑉ 

ᑲᑎᒪᕐᔪᐊᕐᕕᖓᓄᑦ ᐃᓚᖃᔪᒻᒪᑦ ᐃᓗᐊᓂ 

ᐊᕕᑦᑐᖅᓯᒪᓂᕐᒦᑦᑐᓂᒃ ᐊᑎᖃᖅᑐᓂᒃ 

ᑲᖓᑕᓲᓕᕆᔾᔪᑏᑦ ᐱᖁᑎᕐᔪᐊᑦ ᐅᑭᐅᖅᑕᖅᑐᒥ. 

ᐃᓚᖓᑦ ᑲᓇᑕᐅᑉ ᑕᒻᒪᖅᓯᒪᔪᖅᓯᐅᖅᑎᖓᑕ 

ᐊᑐᓕᖁᔭᓕᐊᖏᑕ ᑕᒪᓐᓇᐅᔪᒻᒪᑦ ᒐᕙᒪᑐᖃᒃᑯᑦ 

ᐃᖏᕐᕋᔪᓕᕆᓂᕐᒧᑦ ᐱᓕᕆᕕᖓᑦ ᐃᒪᐃᖁᔭᐅᓪᓗᓂ 

“ᐱᒋᐊᖅᑎᑦᑎᔨᐅᓗᓂ ᐱᕙᓪᓕᐊᑎᑕᐅᓂᖓᓂᑦ 

ᓯᕗᓂᑐᖃᑦᑎᓐᓄᑦ ᑐᑭᒧᐊᒍᑎᒃᓴᕐᒥᑦ ᐸᕐᓇᐅᑎᒥᒃ 

ᑐᕌᖓᔪᒥᒃ ᐅᑭᐅᖅᑕᖅᑐᒥ ᒥᕝᕕᓐᓂ 

ᐱᖁᑎᕐᔪᐊᖏᓐᓄᑦ. ᑖᓐᓇ ᑐᑭᒧᐊᒍᑎᒃᓴᖅ 

ᑐᑭᓯᓇᑦᑎᐊᕐᓗᓂ ᓇᓗᓇᐃᖅᑐᐃᓯᒪᒋᐊᓕᒃ ᖃᓄᖅ 

ᑲᓇᑕᒥ ᐃᖏᕐᕋᔪᓕᕆᔨᒃᑯᑦ 

ᐱᖃᑕᐅᓂᖃᕐᓂᐊᕐᒪᖔᑕ ᐱᓕᕆᐊᖑᑎᓪᓗᒋᑦ 

ᐱᖁᑎᖅᔪᐊᖅᑖᕆᒋᐊᓕᖏᑦ ᐅᖓᓯᑦᑐᒦᑦᑐᒡᒍᑏᑦ 

ᐅᑭᐅᖅᑕᖅᑐᒥ ᒥᕝᕖᑦ.” ᒐᕙᒪᑐᖃᒃᑯᑦ ᑭᐅᔾᔪᑎᖓ 

ᑖᒃᓱᒧᖓ ᐊᑐᓕᖁᔭᓕᐊᕐᒧᑦ ᐃᒪᐃᓕᖓᔪᕗᖅ, 

ᑲᓇᑕᒥ ᐃᖏᕐᕋᔪᓕᕆᔨᒃᑯᑦ 

“ᐱᓕᕆᖃᑎᖃᕐᓂᐊᖅᑐᑦ ᑲᓇᑕᐅᑉ 

ᐊᕕᑦᑐᖅᓯᒪᓂᕋᓛᖏᓐᓂᒃ ᐊᓯᖏᓐᓂᓪᓗ 

ᒐᕙᒪᑐᖃᒃᑯᑦ ᐱᓕᕆᕕᖏᓐᓂᑦ ᐊᒻᒪᓗ 

ᑎᒍᒥᐊᖅᑎᐅᖃᑕᐅᔪᓂᒃ  ᖃᐅᔨᒐᓱᓪᓗᑎᒃ 

ᐱᖁᑎᕐᔪᐊᖅᑖᕆᒋᐊᓕᖏᑦ ᐅᖓᓯᑦᑐᒦᑦᑐᒡᒍᑏᑦ 

ᐅᑭᐅᖅᑕᖅᑐᒥ ᒥᕝᕖᑦ.”  

 

ᒐᕙᒪᑐᖃᒃᑯᑦ ᑭᐅᔾᔪᑎᖓ ᑖᒃᓱᒧᖓ 

ᐊᑐᓕᖁᔭᓕᐊᕐᒧᑦ ᐃᒪᐃᓕᖓᔪᕗᖅ, ᑲᓇᑕᒥ 

ᐃᖏᕐᕋᔪᓕᕆᔨᒃᑯᑦ “ᐱᓕᕆᖃᑎᖃᕐᓂᐊᖅᑐᑦ 

ᑲᓇᑕᐅᑉ ᐊᕕᑦᑐᖅᓯᒪᓂᕋᓛᖏᓐᓂᑦ ᐊᓯᖏᓐᓂᓪᓗ 

ᒐᕙᒪᑐᖃᒃᑯᑦ ᐱᓕᕆᕕᖏᓐᓂᒃ ᐊᒻᒪᓗ 

ᑎᒍᒥᐊᖅᑎᐅᖃᑕᐅᔪᓂᒃ ᖃᐅᔨᒐᓱᓪᓗᑎᒃ 

ᓯᕗᓪᓕᐅᑎᑕᐅᖁᔭᐅᔪᓂᒃ ᑖᒃᑯᓄᖓ 

ᐃᓘᓐᓇᖏᓐᓄᑦ ᐱᓪᓗᒋᑦ ᐅᑭᐅᖅᑕᖅᑐᒥ 

ᐃᖏᕐᕋᔪᓕᕆᓂᕐᒧᑦ ᐱᖁᑎᕐᔪᐊᑦ, ᐱᖃᓯᐅᑎᓗᒋᑦ, 

ᑭᓯᐊᓂᓕ ᑕᐃᒃᑯᓄᖓᑐᐊᖑᓐᖏᑦᑐᖅ, 

ᐅᑭᐅᖅᑕᖅᑐᒥ ᒥᕝᕖᓐᓄ.” ᒪᓕᒐᓕᐅᖅᑏᑦ ᓱᓕ 

ᑲᔪᖏᖅᓴᐃᕗᑦ ᒥᓂᔅᑕᐅᔪᒥᒃ 

ᑐᓂᓯᓚᐅᖃᑦᑕᖁᔭᐅᓪᓗᓂ ᖃᓄᐃᓕᖓᓕᕐᒪᖓᑕ 

ᓇᓗᓇᐃᖅᑐᕈᑎᓂᒃ ᒪᓕᒐᓕᐅᕐᕕᒻᒧᑦ 

ᐱᔾᔪᑎᖃᖅᑐᓂᒃ ᐱᓕᕆᖃᑎᖃᕐᓂᕆᔭᖏᓐᓂᒃ 

ᑲᓇᑕᒥ ᐃᖏᕐᕋᔪᓕᕆᔨᒃᑯᓐᓂᒃ ᑕᕝᕙᓂ. 

 

ᔫᓂ 2019-ᒥ, ᒪᓕᒐᓕᐅᕐᕕᒃ ᐊᖏᔪᒻᒪᑦ 

$512,000-ᓂᒃ ᐊᐅᓪᓛᖅᑕᐅᔪᒪᒻᒪᑕ 

ᐊᑭᑐᔪᖅᑯᕈᑎᒃᓴᑦ ᐊᕐᕌᓂᓴᐃᑦ ᐊᕐᕌᒍᒧᑦ ᓄᑖᒧᑦ 

ᑐᕌᖓᔪᑦ ᐸᓐᓂᖅᑑᒥ ᒥᕝᕕᖓᑕ 

ᐊᐅᓪᓛᖅᑕᐅᒐᓱᓐᓂᖓᓄᑦ ᐱᓕᕆᓂᐅᔪᒧᑦ. ᑖᓐᓇ 



ᓈᑦᓰᓐᖑᔭᓛᕐᓂᐊᖅ, ᓄᕕᐱᕆ 5, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᒋᐊᖅᑎᑕᐅᓯᒪᔪᖅ ᒐᕙᒪᑐᖃᒃᑯᓐᓂᑦ 

ᑮᓇᐅᔭᖃᖅᑎᑕᐅᓐᖏᒻᒪᑦ, ᒪᓕᒐᓕᐅᖅᑏᑦ ᓱᓕ 

ᑲᔪᖏᖅᓴᐃᕗᑦ ᒥᓂᔅᑕᐅᔪᒥᒃ 

ᓇᓗᓇᐃᖅᑐᐃᖁᔭᐅᓪᓗᓂ ᖃᓄᖅ ᒐᕙᒪᒃᑯᑦ 

ᐸᕐᓇᐅᑎᖃᕐᒪᖔᑕ ᑖᒃᓱᒧᖓ ᐱᓕᕆᓂᐅᔪᒧᑦ. 

ᑕᐃᒃᓱᒪᓂ ᒪᓕᒐᓕᐅᖅᑏᑦ ᑲᑎᒪᑐᐃᓐᓇᕐᓂᖓᓂᒃ 

ᐃᓱᒪᒃᓴᖅᓯᐅᕈᑎᖃᖅᑎᓪᓗᒋᑦ ᑐᒃᓯᕌᖑᔪᓂᒃ 2019-

2020-ᒥ ᐊᑭᑐᔪᖅᑐᕈᑎᒃᓴᕐᓂᒃ ᒥᒃᓴᐅᓯᔭᐅᓯᒪᔪᓂᒃ, 

ᒪᓕᒐᓕᐅᖅᑏᑦ ᖃᐅᔨᒃᑲᖅᑕᐅᔪᒻᒪᑕ ᑖᓐᓇᒎ 

ᐱᓕᕆᕕᐅᔪᖅ ᓄᑖᕈᕆᐊᖅᓯᓂᐊᕐᒪᑦ ᓄᓇᕗᒻᒥ 

ᒥᕖᑦ 20-ᓄᑦ ᐊᕐᕌᒍᓄᑦ ᐱᖁᑎᕐᔪᐊᖅᑖᖑᒋᐊᓕᓐᓂᒃ 

ᖃᐅᔨᓴᕐᓂᐅᔪᒥᒃ.  ᒪᓕᒐᓕᐅᖅᑏᑦ ᑲᔪᖏᖅᑯᑦ 

ᑕᑯᓛᕐᓂᕐᒥᓄᑦ ᓄᑖᕈᕆᐊᖅᑕᐅᓯᒪᔪᒥᒃ 

ᐅᓂᒃᑳᓕᐊᒥᓂᕐᒥᒃ ᒪᓕᒐᓕᐅᖅᕕᒻᒧᑦ 

ᓴᖅᑭᖅᑕᐅᔪᓂᒃ.  

 

ᑕᐃᓐᓇ 2018-2021 ᐱᓕᕆᐊᒃᓴᓄᑦ ᐸᕐᓇᐅᑎᖓ 

ᐱᓕᕆᕕᖓᑕ ᐱᕙᓪᓕᐊᔪᓕᕆᔨᒃᑯᑦ 

ᐃᖏᕐᕋᔪᓕᕆᔨᒃᑯᓪᓗ ᓇᓗᓇᐃᖅᓯᓯᒪᔪᒻᒪᑦ 

ᐃᓚᖓᒎᖅ ᓯᕗᓪᓕᐅᑏᓐᓇᖅᑕᖏᓐᓄᑦ ᑕᒪᓐᓇᐅᒻᒪᑦ 

“ ... ᐱᔭᕇᖅᓯᓂᖅ ᐸᕐᓇᑕᐅᓂᖓᓂᒃ 

ᓴᓗᒻᒪᓴᖅᑕᐅᓂᖏᓐᓄᑦ ᐲᔭᖅᑕᐅᓂᖏᓐᓄᓪᓗ 

ᐊᑐᕈᓐᓃᖅᑎᑕᐅᓯᒪᔪᑦ ᖃᖓᑕᓲᒃᑯᑦ 

ᐊᐅᓪᓚᕆᐊᖅᑐᖅᕕᒥᓃᑦ ᓄᓇᓕᓐᓂ ᐊᒥᓱᑲᓪᓚᓐᓂ.” 

ᑖᔅᓱᒪᑉ ᐱᓕᕆᐊᖑᓂᖓ ᓱᓕ 

ᐱᔭᕇᖅᑕᐅᓯᒪᓐᖏᒻᒪᑦ ᕿᑭᖅᑕᕐᔪᐊᕐᒥ, ᓴᓪᓕᕐᓂ, 

ᓇᓂᓯᕕᒻᒥ, ᐊᒻᒪᓗ ᖃᐅᓱᐃᑦᑐᕐᒥ. 

ᐃᓕᑕᖅᓯᓯᒪᓪᓗᑎᒃ ᓇᓕᐊᒃ ᒐᕙᒪᐅᔪᖅ 

ᓵᓐᖓᔭᒃᓴᒫᖑᒻᒪᖔᖅ ᐃᓚᖏᓐᓂ 

ᐊᐅᓪᓚᕆᐊᖅᑐᖅᕕᒥᓂᕐᓂ, ᒪᓕᒐᓕᐅᖅᑏᑦ ᓱᓕ 

ᑲᔪᖏᖅᓴᐃᕗᑦ ᒥᓂᔅᑕᐅᔪᒥᒃ ᑕᖅᑲᒃᑯᐊ ᑭᒃᑯᓕᒫᑦ 

ᑐᓵᑎᓪᓗᒋᑦ ᓇᓗᓇᐃᖅᑐᐃᖁᔭᐅᓪᓗᓂ 

ᐱᓕᕆᕕᖓᑕ ᐋᖅᑭᑎᖅᓯᒪᔭᖏᓐᓂᑦ ᖃᖓᒃᑯᑦ 

ᐲᔭᖅᑕᐅᒐᔭᕐᒪᖔᑕ ᐃᓪᓗᒥᓃᑦ 

ᓴᓗᒻᒪᓴᖅᑕᐅᓯᒪᓐᖏᑦᑐᑦ ᐲᔭᖅᑕᐅᓯᒪᓐᖏᑦᑐᓪᓗ.  

 

ᐋᒡᒌᓯ 2015-ᒥ, ᑖᔅᓱᒪᑉ ᐱᓕᕆᕕᐅᑉ ᓄᓇᓕᓐᓂ 

ᐃᖏᕐᕋᔪᓕᕆᓂᕐᒧᑦ ᐱᒋᐊᖅᑎᑕᐅᔪᓄᑦ 

ᐱᓕᕆᓂᐅᔪᓄᑦ ᐊᑐᐊᒐᖅ ᓄᑖᕈᕆᐊᖅᑕᐅᔪᒻᒪᑦ. 

ᑖᒃᓱᒪ ᐊᑐᐊᒐᐅᑉ “ᐊᑐᕈᓐᓃᕕᒃᓴᖓ” ᒫᑦᓯ 31, 

2020-ᖑᔪᒻᒪᑦ.   

 

ᐅᐃᒍᖓ A ᐊᑐᐊᒐᐅᑉ ᐃᓗᐊᓃᑦᑐᖅ 

ᐃᓱᒫᓘᑎᒋᔭᐅᔪᑦ ᑖᔅᓱᒪᐅᑉ ᐱᓕᕆᕕᐅᔫᑉ 

ᐃᑲᔪᕈᑎᖏᓐᓂᒃ ᑕᒪᒃᑯᓄᖓ “ᐊᖅᑯᑎᓄᑦ ᐊᒻᒪᓗ 

ᓄᓇᓕᓐᓂ ᐃᒪᒃᑯᑦ ᐃᖏᕐᕋᓲᓄᑦ ᐱᖁᑎᕐᔪᐊᓂᒃ.” 

ᑮᓇᐅᔭᖃᖅᑎᑕᐅᓂᖏᑦ ᐱᓕᕆᓂᐅᔪᑦ ᐅᐃᒍᖓ A-

ᒦᑦᑐᑦ ᐱᔭᐅᖃᑦᑕᖅᑐᑦ ᑖᔅᓱᒪᑉ ᐱᓕᕆᕕᐅᔫᑉ 

ᐊᐅᓚᑦᑎᒍᑎᒃᓴᖏᓐᓂᒃ 

ᐋᖅᑭᐅᒪᑎᑦᑎᒍᑎᒃᓴᖏᓐᓂᒃ 

ᐊᑐᕈᒫᕐᓂᐊᖅᑐᖁᑎᖏᓐᓂᒃ. ᐅᐃᒍᖓ B 

ᓇᓗᓇᐃᖅᑐᐃᔪᖅ ᑖᔅᓱᒪᐅᑉ ᐱᓕᕆᕕᐅᔫᑉ 

ᐃᑲᔫᑎᒋᓲᖏᓐᓂᒃ ᐅᒥᐊᕋᓛᓄᑦ ᐅᖅᑯᐊᓕᓂᕐᓄᑦ 

ᐊᑭᑐᔪᖅᑐᖅᑐᓄᑦ ᐃᑲᔫᑎᒃᓴᖏᓐᓂᒃ, 

ᑮᓇᐅᔭᖃᖅᑎᑕᐅᕙᑦᑐᓂᒃ ᑖᔅᓱᒪᐅᑉ ᐱᓕᕆᕕᐅᔫᑉ 

ᐊᑭᑐᔪᖅᑐᕈᑎᒃᓴᖏᓐᓂᒃ ᐊᑐᕈᒫᕐᓂᐊᖅᑐᓂᒃ.  

 

ᑕᐃᒃᑯᐊ 2019-2020 ᐊᕐᕌᒍᑕᒫᖅᓯᐅᑎᑦ 

ᐅᓂᒃᑳᓕᐊᒥᓃᑦ ᐅᖃᐅᓯᖃᖅᑐᑦ ᖃᓄᖅ 

ᐊᐅᓚᑕᐅᓐᓂᕐᒪᖔᖅ ᑖᓐᓇ ᐱᓕᕆᓂᐅᔪᖅ 

ᒪᓕᒐᓕᐅᕐᕕᒻᒧᑦ ᓴᖅᑭᖅᑕᐅᔪᒻᒪᑕ ᔫᓂ 6, 2022-ᒥ. 

ᑭᓯᐊᓂᓕ ᑕᐃᒃᑯᐊ 2020-21 ᐊᒻᒪᓗ 2021-22-ᒥ 

ᐊᕐᕌᒍᑕᒫᖅᓯᐅᑎᑦ ᐅᓂᒃᑳᓕᐊᒥᓃᑦ ᓱᓕ 

ᒪᓕᒐᓕᐅᕐᕕᒻᒧᑦ ᓴᖅᑭᖅᑕᐅᓚᐅᖅᓯᒪᓐᖏᒻᒪᑕ. 

ᒪᓕᒐᓕᐅᖅᑏᑦ ᑲᔪᖏᖅᑯᑦ ᑕᑯᔪᒪᓪᓗᑎᒃ 

ᑲᔪᓯᑦᑎᐊᖏᓐᓇᖅᑐᓂᒃ ᖄᖏᐅᑎᓇᑎᒃ 

ᒪᓕᒐᓕᐅᕐᕕᒻᒧᑦ ᓴᖅᑭᖅᑕᐅᖃᑦᑕᖅᑐᓂᒃ 

ᐱᓕᕆᕕᐅᔪᑦ ᐊᕐᕌᒍᑕᒫᖅᓯᐅᑎᖏᓐᓂᒃ 

ᐅᓂᒃᑳᓕᐊᒥᓂᖏᓐᓂᒃ ᓇᓗᓇᐃᖅᓯᔪᓂᒃ ᖃᓄᖅ 

ᑖᓐᓇ ᐱᒻᒪᕆᐊᓘᔪᖅ ᐱᓕᕆᓂᐅᔪᖅ 

ᐊᐅᓚᑕᐅᖃᑦᑕᕐᒪᖔᖅ, ᐊᒻᒪᓗ ᖄᖏᐅᑎᓇᑎᒃ 

ᓴᖅᑭᖅᑕᐅᖃᑦᑕᖅᑐᓂᒃ ᓄᑖᕈᕆᐊᖅᑕᐅᓯᒪᔪᑦ 

ᓄᓇᓕᓐᓂ ᐃᖏᕐᕋᔪᓕᕆᓂᕐᒥᒃ ᐱᒋᐊᖅᑎᑕᐅᔪᓄᑦ 

ᐱᓕᕆᓂᐅᔪᓄᑦ ᐊᑐᐊᒐᕐᒥᒃ.  

 

ᑖᔅᓱᒪᑉ ᐱᓕᕆᕕᐅᔫᑉ ᑐᒃᓯᕌᖏᑦ 2023-24-ᒥ 

ᐊᑭᑐᔪᖅᑐᕈᑎᒃᓴᑦ ᒥᒃᓴᐅᓯᔭᐅᓯᒪᔪᑦ ᐃᓚᖃᕐᒪᑕ 

ᑮᓇᐅᔭᓂᑦ ᑐᕌᖓᔪᓂᒃ ᐱᕙᓪᓕᐊᔪᓕᕆᔨᒃᑯᑦ 

ᐱᖁᑎᕐᔪᐊᖏᑕ ᓱᕋᓚᐅᓐᖏᓐᓂᖏᓐᓂᒃ 

ᐋᖅᑭᒋᐊᖅᑕᐅᔾᔪᑎᖏᓐᓂᒃ. ᒪᓕᒐᓕᐅᖅᑏᑦ 

ᓂᕆᐅᑉᐳᑦ ᓇᓗᓇᐃᖅᓯᕕᐅᖃᑦᑕᓛᕐᓂᕐᒥᓄᑦ 

ᖃᓄᐃᓕᖓᓕᕐᒪᖔᑕ ᐱᓕᕆᐊᖑᔪᑦ ᐊᑐᖅᑐᑎᒃ 

ᑖᒃᑯᓂᖓ ᑮᓇᐅᔭᓂᒃ.  

 

ᑕᕝᕙ ᐃᓱᓕᑉᐳᑦ ᒪᑐᐃᖅᓯᔾᔪᑎᒃᑲ ᐱᓪᓗᒋᑦ 

ᑐᒃᓯᕌᖑᔪᑦ 2023-24-ᒥ ᐊᑭᑯᔪᖅᑐᕈᑎᒃᓴᑦ 

ᒥᒃᓴᐅᓯᔭᐅᓯᒪᔪᑦ ᐱᕙᓪᓕᐊᔪᓕᕆᔨᒃᑯᑦ 

ᐃᖏᕐᕋᔪᓕᕆᔨᒃᑯᓪᓗ ᐱᓕᕆᕕᖓᓄᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓴᕕᑲᑖᖅ. 

(ᑐᓵᔨᑎᒎᓕᖅᑐᖅ) ᑲᑎᒪᔨᕋᓛᑦ 

ᐅᖃᐅᓯᔅᓴᑐᐃᓐᓇᖅᑐᖃᖅᑳᑦ 

ᐱᒋᐊᓚᐅᓐᖏᓂᑦᑎᓐᓂᒃ ᐊᐱᖅᓱᓂᕐᒥᒃ? 

ᐱᑕᖃᓐᖏᒻᒪᑦ. ᑲᔪᓯᓂᐊᖅᑯᒍᑦ ᒪᒃᐱᒐᖅᑎᒍᑦ 

ᕿᒥᕐᕈᓗᑕ ᐱᓕᕆᕕᐅᑉ ᑮᓇᐅᔭᖅᑑᑎᒋᔪᒪᔭᖏᓐᓂᒃ 



ᓈᑦᓰᓐᖑᔭᓛᕐᓂᐊᖅ, ᓄᕕᐱᕆ 5, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᒋᐊᕈᑎᒋᓗᒍ K-3. ᐃᖏᕐᕋᔪᓕᕆᓂᕐᒧᑦ. 

$15,354,000. ᒥᔅᑕ ᓴᒻᒧᖅᑐᖅ.  

 

ᓴᒻᒧᖅᑐᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇ 

ᐃᒡᓗᓕᒑᕐᔪᖕᒧᑦ ᐅᑕᖅᑭᕕᒃᓴᖅ ᑕᕝᕙᓂ 

ᐊᕐᕌᒎᓂᐊᖅᑐᒥ ᐱᔪᒍᓴᐅᑎ ᓴᖅᑭᓂᐊᕐᒪᖔᖅ 

ᑐᑭᓯᑦᑎᐊᕈᒪᖦᖤᕋᓗᐊᖅᐳᖓ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓴᒻᒧᖅᑐᖅ. ᒥᓂᔅᑕ 

ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᑖᒃᑯᐊ 

ᐱᒋᐊᒃᑲᓐᓂᕋᓱᓐᓂᐊᖅᑕᕗᑦ ᑖᒃᑯᐊ ᑕᓪᓕᒪᐃᑦ 

ᐅᖃᐅᓯᕆᕋᑖᖅᑕᕗᑦ ᓄᓇᓕᓐᓅᖓᔪᑦ. ᑖᒃᑯᐊ 

ᑭᕙᓪᓕᕐᒦᑦᑐᑦ ᐱᖓᓲᓪᓗᑎᑦ, ᕿᑎᕐᒥᐅᑦ ᐊᑕᐅᓯᖅ 

ᐊᒻᒪᓗ ᕿᑭᑦᑖᓗᒃ ᐊᑕᐅᓯᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐊᕿᐊᕈᖅ. ᒥᔅᑕ 

ᓴᒻᒧᖅᑐᖅ.  

 

ᓴᒻᒧᖅᑐᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᑭᓯᑦᑎᐊᕈᒪᓕᕆᕗᖓ ᐃᓛᒃᑰᕐᓂᐊᖅᐸᑦ 

ᐅᕝᕙᓘᕝᕙ ᑖᒃᑯᐊ ᐱᖓᓱᑦ ᓄᓇᓖᑦ ᑲᑎᒪᖕᒥᓗᑎ 

ᐆᒃᑐᖅᑕᐅᓂᐊᖅᐸᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓴᒻᒧᖅᑐᖅ. ᒥᓂᔅᑕ 

ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᒃᑯᐊ ᐸᕐᓈᓪᓚᑦᑖᑦ, ᐱᓕᕆᔨᑦᑎᓄᑦ 

ᐱᓕᕆᐊᕆᔭᐅᓕᖅᐸᑕ ᑖᒃᑯᐊ 

ᓇᓪᓕᐊᒃᑰᕐᓂᐊᕐᒪᑭᐊᖅ ᑖᒃᑯᐊ ᑭᕙᓪᓕᕐᒥ ᐱᖓᓱᐃᑦ 

ᑲᑎᓐᖓᓂᐊᕐᒪᑕᓗᑭᐊᖅ ᐅᕝᕙᓘᓐᓃᑦ ᐃᓄᑑᓗᑎᒃ 

ᓴᖅᑭᕐᓂᐊᕋᑦᑎᒍ. ᑖᓐᓇ ᕿᒥᕐᕈᔭᕗᑦ 

ᓇᓪᓕᐊᒃᑰᓂᐊᕐᓂᑦᑎᓐᓂᒃ. ᓱᓕ ᒫᓐᓇ 

ᑭᐅᔪᓐᓇᓐᖏᑲᓚᐅᖅᑐᖓ ᐃᒪᓐᓇᐃᓕᖓᓂᐊᖅᐳᒍᑦ. 

ᑕᐃᒃᑯᐊ ᐸᕐᓇᑎᑯᓗᑉᐳᑦ ᑕᒪᒃᑯᓂᖓ 

ᐋᖅᑭᓱᐃᔨᒋᖃᑦᑕᖅᑕᕗᑦ. ᑖᑯᐊ ᐊᖏᖅᓯᒪᓕᕈᑦᑎᒍᑦ 

ᑖᒃᑯᐊ ᑮᓇᐅᔭᐃᑦ ᑕᐃᒪᓐᓇ 

ᐱᒋᐊᓕᖅᑭᑎᒃᑲᓂᕐᓂᐊᕋᑦᑎᒍᑦ. ᓇᓗᓇᕈᓐᓃᖅᐸᑦ 

ᐃᓕᔅᓯᖕᓄᑦ ᑐᓴᐅᒪᑎᑦᑏᓐᓇᕋᓱᓐᓂᐊᒥᕗᖓ ᑖᒃᑯᐊ 

ᒪᓕᒐᓕᐅᖅᑏᑦ ᐊᒃᑐᖅᑕᐅᓯᒪᔪᓄᑦ 

ᐱᓗᐊᓐᖑᐊᖅᑐᒥᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐊᕿᐊᕈᖅ. ᒥᔅᑕ 

ᓴᒻᒧᖅᑐᖅ.  

 

ᓴᒻᒧᖅᑐᖅ: ᐄ, ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ 

ᐊᔾᔨᓂ ᓴᖅᑭᑎᑦᑎᓚᐅᕐᒪᑦ ᐃᒡᓗᓕᒑᕐᔫᑉ 

ᐅᑕᖅᑭᕝᕕᐊᓂ ᑕᐃᑲᓂ ᒥᕝᕕᖕᒥ 

ᓱᕈᖅᓯᒪᑦᑎᐊᓕᕐᒪᑦ ᓄᑖᓐᖑᕆᐊᖃᒻᒪᕆᓕᖅᖢᓂᓗ. 

ᑖᓐᓇ ᐅᖃᐅᓯᑐᐃᓐᓇᖅ.  

 

ᐱᖃᑖᓄᐊᕐᓂᐊᖅᐳᖓ, ᐃᒡᓗᓕᒑᕐᔪᖕᒥ ᑕᐃᓐᓇ 

ᑐᓚᒃᑕᕐᕕᖓᑦ ᐅᓗᕆᐊᓇᕐᒪᑦ ᐅᔭᕋᓱᕐᔪᐊᓗᖕᓂᒃ 

ᐃᓕᐅᖅᑲᐃᕝᕕᐅᓯᒪᓪᓗᓂ ᐊᒥᓱᓂᓪᓗ ᓄᓇᓕᖕᓂ 

ᐊᖅᑯᓵᖅᑕᐅᕙᒃᖢᓂ ᐊᐅᔭᒃᑯᑦ. 

ᐅᓗᕆᐊᒋᔭᐅᖏᓐᓇᓕᕐᒪᑦ ᐃᒡᓗᓕᒑᕐᔪᖕᒥᐅᑕᓂᒃ 

ᐱᓂᕐᓗᒃᑐᖃᑐᐃᓐᓇᕆᐊᖃᓕᕐᒪᒡᒎᖅ ᖃᔭᕆᐊᖅ 

ᐅᒥᐊᖏᓐᓂᓪᓘᓐᓃᑦ 

ᓯᖁᑦᑎᕆᑐᐃᓐᓇᕆᐊᖃᓕᖅᖢᓂ. ᖃᓄᑭᐊᖅ ᑖᓐᓇ 

ᐱᓕᕆᕕᐅᔪᖅ ᐃᓱᒪᒃᓴᖅᓯᐅᖅᓯᒪᕗᖅᑲᐃ 

ᐋᖅᑭᓱᕆᐊᖅᑕᐅᑦᑎᐊᒃᑲᓐᓂᕈᓐᓇᖁᓪᓗᒍ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓴᒻᒧᖅᑐᖅ. ᒥᓂᔅᑕ 

ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ 

ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᕈᒪᔭᕋ ᑖᓐᓇ 

ᒪᓕᒐᓕᐅᖅᑎ ᐊᔾᔨᖑᐊᓂᒃ ᑕᒪᐅᖓ 

ᐃᓪᓗᕐᔪᐊᒨᖅᓯᓚᐅᕐᒪᑦ ᖃᓄᖅ 

ᑕᑯᒥᓇᓐᖏᓐᓂᖓᓂᒃ ᓴᖅᑭᔮᖅᑎᑦᑎᓪᓗᓂ. ᑕᐃᓐᓇ 

ᑕᑯᒋᐊᓪᓚᕆᓐᓂᐊᖅᑕᕋ ᖃᓄᖅ 

ᐱᓕᕆᔭᐅᒃᑲᓐᓂᐊᕐᔪᒍᓐᓇᕐᒪᒃᑭᐊᖅ.  

 

ᑖᓐᓇ ᑐᓚᑦᑕᕐᕕᐅᔪᖅ ᑕᐃᑲᓂ ᐃᒡᓗᓕᒑᕐᔪᖕᒥ 

ᒪᕐᕉᓕᖓᔪᒥᖅᑲᐃ ᑭᐅᒍᒪᓪᓗᒍ. ᑕᕝᕙᓂ ᑮᓇᐅᔭᓂ 

ᑐᔅᓯᕋᕐᕕᒋᔭᑦᑕ ᐃᓗᐊᓂ ᑕᐃᓐᓇ ᖃᓪᓗᓈᑎᑑᖅᑐᖅ, 

“ᓄᓇᓕᖕᓂ ᐃᖏᕐᕋᔪᓕᕆᓂᕐᒧᑦ ᑲᒪᒋᔭᐅᕙᓪᓕᐊᔪᑦ 

ᐱᓕᕆᐊᖏᑕ ᐊᑐᐊᒐᖓ, ᑕᒪᒃᑯᓂᖓ 

ᐋᖅᑭᒋᐊᕈᑎᔅᓴᓂᑦ ᓄᓇᓖᑦ ᑮᓇᐅᔭᓂᒃ 

ᑐᒃᓯᕋᕈᓐᓇᖃᑦᑕᕐᒪᑕ ᑕᐃᑰᓇ. ᐅᓪᓗᒥ 

ᓄᓇᓕᓐᓃᓐᖔᖅᑐᒥᒃ” ᑐᔅᓯᕋᐅᑎᒥᒃ ᑕᑯᓚᐅᕐᓇᑕ.  

 

ᐊᒻᒪᓗ ᑖᓐᓇ ᐊᖏᓂᖅᓴᐅᓪᓗᒍ ᑕᐃᓐᓇ 

ᐅᖃᐅᓯᕆᕋᑖᖅᑕᖓᑦ ᐃᒃᓯᕙᐅᑕᕆᔭᐅᔫᑉ 

ᒪᓕᒐᓕᐅᖅᑎᓄᑦ ᐃᓛᒃ ᑲᑎᒪᔨᕋᓛᖏᓐᓄᑦ, ᑕᐃᓐᓇ 

ᖃᓪᓗᓈᑎᑑᖅᑐᖅ “ᐃᒪᕐᒥᐅᑕᓕᕆᓂᕐᒧᑦ 

ᓯᕕᑐᓂᖏᑦᑕ ᖃᐅᔨᒐᓱᐊᕈᑎ ᐱᓕᕆᐊᕆᔭᐅᒍᑎᑦ 

ᐱᓕᕆᐊᖅ,” ᑕᐃᓐᓇ ᐱᔭᕇᖅᐸᓪᓕᐊᓕᕐᒪᑦ. 

ᐱᔭᕇᑐᐊᖅᐸᑕ ᑕᒪᒃᑯᐊ ᐋᖅᑭᒋᐊᕆᐊᓖᑦ ᐊᒻᒪᓗ 



ᓈᑦᓰᓐᖑᔭᓛᕐᓂᐊᖅ, ᓄᕕᐱᕆ 5, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓄᑖᕈᕆᐊᓕᓐᓂᒃ ᑕᐃᒪᓐᓇ ᑐᔅᓯᕋᐅᑎᓂᒃ 

ᓴᖅᑮᒍᒪᓂᐊᕋᒪ. ᑖᓐᓇ ᑖᒃᑯᐊ 

ᐃᓗᐊᓃᖃᓯᐅᑎᓂᐊᕐᒪᑕ ᑖᓐᓇ ᐱᖃᓯᐅᑎᓗᒍ. 

ᒪᕐᕈᐃᓕᖓᔪᒥᒃ ᑭᐅᔪᒪᕋᑖᖅᓱᒍ ᑕᐃᒪᓐᓇ, 

ᐃᒃᓯᕙᐅᑖᖅ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐊᕿᐊᕈᖅ. ᒥᔅᑕ 

ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒎᑦ): ᐃᒃᓯᕙᐅᑖᖅ, 

ᐊᐱᕆᔪᒪᓪᓗᖓ ᒥᓂᔅᑕᐅᑉ 

ᒪᑐᐃᕈᑎᒋᖅᑲᐅᔭᖏᓐᓂᒃ. ᓯᕗᓪᓕᖅᐹᖓᓂᒃ 

ᒪᑉᐱᖅᑐᒐᕐᒥᒃ, ᑭᖑᓪᓕᖅᐹᖓᓂᒃ ᑎᑎᕋᖅᓯᒪᔪᓂᒃ, 

ᐅᖃᖅᓯᒪᒻᒪᑦ "... ᓱᓕ ᐊᒃᓱᕈᕐᓇᖅᑐᖃᐃᓐᓇᖅᐳᒍᑦ 

ᐊᑭᑦᑐᕋᐅᑎᑦᑎᓇᓱᒃᑎᓪᓗᑕ ᐊᑭᑐᔪᖅᑐᕈᑎᒃᓴᓂᒃ, 

ᐱᓕᕆᕝᕕᒃ ᒪᑐᓯᔪᓐᓇᐃᓪᓕᓪᓗᓂ ᐊᑭᑦᑐᕋᐅᑎᓂᒃ 

ᖃᖓᑕᓲᒃᑯᕕᖕᒧᑦ ᓄᑖᓐᖑᕆᐊᕈᑎᓄᑦ ᓇᐅᔮᓂ, 

ᐃᒡᓗᓕᒑᕐᔪᖕᒥ, ᑎᑭᕋᕐᔪᐊᕐᒥ, ᖁᕐᓗᖅᑐᕐᒥ, ᐊᒻᒪ 

ᑭᒻᒥᕈᒻᒥ ᐊᑭᑦᑐᖅᐸᓪᓕᐊᓂᖏᓐᓄᑦ ᐊᒻᒪ 

ᐊᑭᑦᑐᕋᐅᑕᐅᔪᑦ ᖄᖏᐅᑎᓂᖏᓐᓄᑦ 

ᐊᖏᖅᑕᐅᓯᒪᔪᑦ ᑮᓇᐅᔭᑦ ᐊᑐᖅᑐᒃᓴᓂᒃ." 

 

ᐊᐱᖕᖅᑳᕐᓗᖓ: ᑕᐃᒪ ᖃᑦᓯᑦ ᑕᐃᒪ ᐊᒥᐊᒃᑰᓯᒪᕙᑦ 

ᑕᒪᒃᑯᐊ ᐊᒥᐊᒃᑰᓚᐅᖅᑐᑦ ᑕᒪᒃᑯᐊ ᐱᓪᓗᒋᑦ? 

ᖁᔭᓐᓇᒦᒃ.   

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓴᕕᑲᑖᖅ. ᒥᓂᔅᑕ 

ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᐅᑯᐊ 

ᑎᑎᕋᑯᓗᖏᑦ ᑕᑯᒋᐊᑲᐅᖅᑐᑲᐃᓐᓇᓚᒃᑲᐃ, ᒫᓐᓇ 

ᑖᒃᑯᐊ ᐊᕕᒃᑐᖅᓯᒪᓪᓗᑎ ᐊᒥᐊᒃᑯᖏᑦ, ᐃᒡᓗᓕᒑᕐᔪᒃ 

$1,679,000. ᓇᐅᔮᑦ $1,679,000; ᖁᕐᓗᖅᑑᖅ 

$1,050,000. ᑭᒻᒥᕈᑦ $305,000 ᐊᒻᒪᓗ 

ᑎᑭᕋᕐᔪᐊᖅ $679,000. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐊᕿᐊᕈᖅ. ᒥᔅᑕ 

ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᖅᐸᕋ ᑭᐅᔾᔪᑎᖕᓄᑦ ᒥᓂᔅᑕᐅᑉ. 

ᐊᐱᖅᑯᑎᒋᓕᕐᒥᓗᒍ ᓱᒻᒪᑦ ᐊᒥᐊᒃᑯᑦ 

ᐊᔾᔨᒋᓐᖏᑉᐸᐅᒃ ᑎᑭᕋᕐᔪᐊᖅ ᐃᒡᓗᓕᒑᕐᔪᒃ 

ᓇᐅᔮᓪᓗ? ᑖᒃᑯᐊ ᐊᔾᔨᓪᓗᐊᐸᓗᖓᓂ 

ᑎᑎᕋᐅᔭᖅᓯᒪᔪᖃᖅᑎᓪᓗᒍ ᐄ, 

ᑐᓐᖓᕕᒋᔪᓐᓇᖅᑕᖓ ᐊᔾᔨᒌᒋᐊᑐᓐᖏᑦᑑᒃ ᑭᓯᐊᓂ 

ᑎᑭᕋᕐᔪᐊᕐᒥ ᐅᑕᖅᑭᕕᔅᓴᖅ ᑎᑎᕋᐅᔭᖅᑕᐅᓯᒪᓂᖓ 

1/3-ᖑᖕᒪᑦ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓴᕕᑲᑖᖅ. ᒥᓂᔅᑕ 

ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᑖᓐᓇ 

ᑮᓇᐅᔭᖅᑐᕈᑎᔅᓴᐃᑦ ᒪᕐᕉᒃ ᐊᖏᓂᖅᓴᐅᓚᐅᕐᒪᑎᒃ. 

ᑖᒃᑯᐊ ᒪᕐᕉᒃ ᓴᓇᖅᑳᕈᒪᓚᐅᖅᑕᕗᑦ ᑕᕝᕘᓇ 

ᐊᔾᔨᒌᓐᖏᓐᓇᓚᕿᔫᒃ ᐊᒥᒃᑯᖏᑦ ᒪᕐᕉᒃ 

ᐱᒋᐊᕐᓂᖓᓂ ᐊᔾᔨᒌᓚᐅᕐᓂᖏᓐᓄᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐊᕿᐊᕈᖅ. ᒥᔅᑕ 

ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᒻᒪᕈᒪ ᐅᖃᐅᑎᓂᐊᖅᐸᕐᒪ. ᒥᓂᔅᑕ 

ᐅᖃᓚᐅᓐᖏᒻᒪᑦ ᑕᒪᒃᑯᐊ ᐅᑕᖅᑭᕖᑦ ᓇᐅᔮᑦ, 

ᐃᒡᓗᓕᒑᕐᔪᒃ, ᑎᑭᕋᕐᔪᐊᖅ ᑎᑎᕋᐅᔭᖅᐸᑦ ᐃᒫᒃ 

ᐱᑎᒋᔪᖅ ᐊᑕᐅᓯᕐᒥᒃ ᑎᑎᕋᐅᔭᖅᓯᒪᔪᖃᓚᐅᕐᒪᑦ 

ᐃᓪᓗᒃᓴᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓴᕕᑲᑖᖅ. ᒥᓂᔅᑕ 

ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᑦᓯᕙᐅᑖᖅ, ᑕᐃᒪ ᐱᒋᐊᕋᑦᑎᒍᑦ 

ᑖᒻᓇ ᐊᔾᔨᒌᓚᐅᓐᖏᒻᒪᑕ. ᑖᓐᓇ ᐊᐃᑉᐹᓂ 

ᒪᓂᒪᑎᓕᓚᐅᖅᑕᕗᑦ ᑲᑎᓕᓚᐅᕋᑦᑎᒍᑦ 

ᑮᓇᐅᔭᖅᑐᕈᑎᑦᓴᑦ ᓈᒻᒪᑦᓯᐊᖁᑉᓗᒋᑦ. 

ᐱᐅᖅᓱᐊᕈᓐᓇᑕᕐᒪᖔᑦᑕ ᖃᐃᔨᒐᓱᓚᐅᕋᑦᑕ 

ᐱᖓᓱᓂᒃ ᐅᑕᖅᑭᕕᑦᓴᓂ ᓴᓇᒍᒪᒐᓱᓚᐅᖅᑐᒍᑦ 

ᐊᕕᒃᑐᖅᓯᒪᔪᒥ ᐊᑕᐅᓯᕐᒥᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐊᕿᐊᕈᖅ. ᒥᔅᑕ 

ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᔅᓱᒥᔅᓴᐃᓐᓇᖅ ᐅᖃᐅᓯᖃᕐᓗᖓ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᑦ ᒪᓂᒪᑎᑦᓯᖃᑦᑕᖅᓯᒪᒻᒪᑕ 

ᐃᒡᓗᓕᐅᖅᑐᑦᓴᓂᒃ ᐊᑭᑐᓗᐊᕌᓗᓐᖏᑦᑐᓂᒃ. 

ᑖᒃᑯᐊᑦᑕᐅᖅ ᐊᑕᐅᓯᕐᒧᑦ 

ᑐᓂᑐᐃᓐᓇᕋᔭᖅᐱᓯᐅᑦᑕᐅᖅ 

ᐊᑭᑭᓐᓂᖅᓴᐅᒐᔭᖁᑉᓗᒍ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓴᕕᑲᑖᖅ. ᒥᓂᔅᑕ 

ᐊᕿᐊᕈᖅ.  



ᓈᑦᓰᓐᖑᔭᓛᕐᓂᐊᖅ, ᓄᕕᐱᕆ 5, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᑖᒻᓇ ᐃᓚᖓᑦ 

ᐃᓱᒪᑦᓴᖅᓯᐅᕈᑎᒋᒋᐊᖃᕐᓂᐊᖅᑰᑦᑕᕗᑦ. ᒫᓐᓇ 

ᑕᐅᑐᓪᓗᐊᕋᑉᑕ ᒫᓐᓇ ᑮᓇᐅᔭᖅᑐᕈᑎᑦᓴᐃᑦ 

ᐊᖏᖅᑕᐅᖁᑉᓗᒋᑦ ᐊᒻᒪᓗ ᖃᓄᖅ ᐱᓛᕐᒪᖔᑉᑕ 

ᐃᓱᒪᓕᐅᓛᕐᓗᑕ. ᑖᒻᓇ ᐊᑕᐅᓯᕐᒧᑦ 

ᑐᓂᑐᐃᓐᓇᕐᓗᒋᑦ ᑭᒃᑯᓕᒫᖑᓪᓗᓂ 

ᒪᓂᑐᐃᓐᓇᕐᓗᒋᑦ ᐊᓯᐊᒍᓪᓘᓐᓃᑦ 

ᐅᖃᐅᓯᕆᕙᓪᓕᐊᒐᔭᖅᑕᕗᑦ ᐱᓕᕆᕝᕕᑎᓐᓂᒃ 

ᑲᑐᔾᔨᖃᑎᒋᔭᑉᑕᑎᓐᓄᑦᑕᐅᖅ ᐊᓯᖏᓐᓂᒃ ᒐᕙᒪᒃᑯᑦ 

ᑎᒥᖁᑎᖏᓐᓂᒃ.  

 

ᑖᓐᓇ ᐃᓚᒋᔭᖓᑦ ᖁᔭᓐᓇᒦᕈᑎᒋᓪᓗᒍ, 

ᐃᓱᒪᑦᓴᖅᓯᐅᕈᑎᑦᓴᐅᒍᓐᓇᖅᑐᒥᑦᑕᐅᖅ ᓄᐃᑦᓯᒻᒪᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᖃᐅᓯᕆᓚᕿᕙᕋ, ᒐᕙᒪᒃᑯᓪᓕ ᖃᓄᖅ ᑕᐅᑐᒃᐸᑦ 

75 ᐳᓴᓐᑎᖓᓂᒃ ᑮᓇᐅᔭᖃᑦᑎᑦᓯᒐᔭᕈᑎᒃ 

ᐊᑕᐅᓯᑐᐃᓐᓇᕐᒧᑦ ᒐᕙᒪᑐᖃᒃᑯᓐᓂᑦ ᐱᔪᓂ 

ᑮᓇᐅᔭᓂᒃ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᐸᕋ 

ᒪᓕᒐᓕᐅᖅᑎ ᐅᕙᓐᓂᒃ ᐃᖅᑲᐃᑎᑦᑎᒻᒪᑦ ᑕᒪᒃᑯᐊ 

ᒐᕙᒪᑐᖃᒃᑯᓐᓂᒃ ᑮᓇᐅᔭᐃᑦ ᐱᓯᒪᔭᕗᑦ 

ᒪᓂᒪᑎᒋᐊᕆᐊᖃᕐᒪᑕ ᑭᒃᑰᓕᒫᓄᑦ 

ᐊᑭᑦᑐᕋᐅᑕᐅᒍᓐᓇᕐᓗᑎᒃ. ᖁᔭᓐᓇᒦᖅᑲᕋ 

ᐃᖅᑲᐃᑎᒻᒫᖓ ᒪᓕᒐᓕᐅᖅᑎᐅᑉ. ᖁᔭᓐᓇᒦᒃ, 

ᐃᒃᓯᕙᐅᑖᖅ 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐱᓕᕆᐊᖅ. ᑖᒃᑯᐊ ᐱᓕᕆᐊᑦ ᓄᖅᑲᖁᒐᔭᓐᖏᑕᕗᑦ 

ᒪᓕᒐᕐᒥᒃ ᓱᕋᐃᓚᐅᕐᒪᑕ... 

 

>>ᐃᒡᓚᖅᑐᑦ 

 

...ᐃᖅᑲᐃᑎᓚᐅᕐᓚᕗᑦ ᒥᓂᔅᑕ. ᑲᔪᓯᓗᖓ, ᓱᓕ 

ᐅᖃᐅᓯᕐᖓᐅᑎᖏᓐᓂᒃ ᑭᖑᓪᓕᖅᐹᖓᓂᒃ 

ᒪᒃᐱᒐᕐᒥ, ᐅᖃᖅᓯᒪᒻᒪᑦ "ᓱᓕ ᕿᓂᒃᑲᓐᓂᖅᑐᒍᑦ 

ᑲᓇᑕᐅᑉ ᒐᕙᒪᒃᑯᖏᓐᓂᑦ ᑮᓇᐅᔭᓂᒃ 75 ᐳᓴᓐᑎᒧᑦ 

ᓄᑖᓄᑦ ᖃᐅᔨᓴᖅᑕᐅᔪᓄᑦ ᐱᓕᕆᐊᓄᑦ 

ᐊᑭᖏᓐᓄᑦ." ᐅᖃᐅᓯᖃᖅᓯᒪᒻᒪᑦ ᖃᓄᑐᐃᓐᓇᖅ 

ᐊᒻᒪᓗ ᑲᔪᓯᓪᓗᓂ. ᑭᖑᓪᓕᖅᐹᒨᕐᓂᐊᓕᕋᒪ. 

"ᐊᓯᔾᔩᓯᒪᔪᒍᑦ ᐊᕐᕌᒍᓐᓂᑦ ᓯᓚᑖᓂᑦ ᐊᑭᑐᔫᑎᓄᑦ 

ᐱᕙᒌᔭᐅᑎᓂᑦ ᐱᔪᓐᓇᑎᑦᓯᓂᕐᒥᑦ ᐊᑐᕈᓐᓇᕐᓂᕐᒥᒃ 

ᐱᔭᕇᖅᓯᓂᕐᒥᒃ ᑖᒃᑯᓇᖓᑦ ᐱᓕᕆᐊᓂᒃ 

ᐃᒻᒥᒃᑰᖅᑐᓂᒃ ᒐᕙᒪᑐᖃᒃᑯᓐᓂᒃ 

ᑮᓇᐅᔭᖃᖅᑎᑕᐅᑲᓐᓂᕐᓂᕐᒥᒃ ᐱᔭᕆᐊᖃᖅᐸᑦ." 

ᒥᓂᔅᑕ ᐅᓂᒃᑳᕈᓐᓇᖅᐹ ᑖᒃᑯᐊ ᑭᓲᒻᒪᖔᑕ? 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓴᕕᑲᑖᖅ. ᒥᓂᔅᑕ 

ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᐃᒃᓯᕙᐅᑖᖅ, ᐊᖅᑯᑎᒋᓗᑎᑦ, ᑖᓐᓇ ᑐᖏᓕᒻᒪ 

ᐃᑲᔪᖅᑎᖓ ᑭᐅᒍᓐᓇᖅᐸᒍ, ᒥᔅᑕ ᕼᐋᑭᓐᔅ? 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕼᐋᑭᓐᔅ ᐊᑏᒎᖅ. 

 

ᕼᐋᑭᓐᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᑕᓪᓕᒪᐅᔪᑦ ᒥᑦᑕᕐᕕᖕᒥ ᐱᓕᕆᐊᖑᔪᑦ 

ᑮᓇᐅᔭᖃᖅᑎᑕᐅᒃᑲᓐᓂᕆᐊᖃᖅᑐᑦ ᐊᕐᕌᒍᓂᒃ 

ᐊᓂᒍᖅᑐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᑭᓯᓇᑦᓯᐊᕐᓂᐊᕐᒪᑦ, ᑮᓇᐅᔭᒃᑲᓂᕐᓂᒃ 

ᐱᑕᖃᒃᑲᓐᓂᕋᔅᓯ, ᑖᒃᑯᐊ ᑕᓪᓕᒪᐅᔪᑦ ᐅᑕᖅᑭᕕᐅᔪᑦ 

ᓇᐅᔮᓂ, ᐃᓪᓗᓕᒑᕐᔪᒻᒥ, ᑎᑭᕋᕐᔪᐊᕐᒥ, ᖁᕐᓗᖅᑐᒥ, 

ᐊᒻᒪᓗ ᑭᒻᒥᕈᒻᒥ ᐊᑭᑦᑐᕋᐅᑎᑦᑎᓛᖅᐸᑦ ᑕᒫᓂ 

ᐊᕐᕌᒍᒥ ᐅᖃᐅᓯᕆᔭᑦᑎᓐᓂᒃ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑖᓐᓇ ᑕᐃᒪᐃᑦᑐᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

 ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᓯᖓᓅᕐᒥᓗᖓ, ᕿᑭᖅᑕᕐᔪᐊᕐᒥ ᑐᓚᑦᑕᕐᕕᒃ; 

ᖃᓄᖅ ᐊᑯᓂᐅᑎᒋᕙ ᐊᐅᓚᑕᐅᓂᖓ ᑐᓚᒃᑕᕐᕕᒃ 

ᐊᐅᓚᓕᖅᐸᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 



ᓈᑦᓰᓐᖑᔭᓛᕐᓂᐊᖅ, ᓄᕕᐱᕆ 5, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᑯᓇᓂ ᓇᓕᖅᑲᖏᓐᓂᒃ 

ᐱᔭᕇᖅᑕᐅᓂᐊᖅᑐᖅ 2026-27 ᐊᕐᕌᒍᐊᓂ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒪᒥᐊᓇᖅ ᑐᑭᓯᓇᑦᑎᐊᕋᑖᓐᖏᓐᓇᒪ, ᐃᒻᒪᖃ. 

ᐊᐅᓚᓂᖃᖅᐹ ᔪᓚᐃᒥ ᑏᓰᕙᒧᑦ, ᐅᕝᕙᓘᓐᓃᑦ 

ᖃᓄᖅ ᐊᐅᓚᓂᖃᖅᐸ ᐊᕐᕌᒍᒥ? ᖃᑦᑎᓄᑦ 

ᑕᖅᑭᓄᑦ ᐊᕐᕌᒍᑕᒫᖅ ᑕᐃᓐᓇ ᑐᓚᒃᑕᕐᕕᐅᔪᖅ 

ᐊᐅᓚᓂᐊᖅᐸ, ᐅᐱᓐᓇᕋᓂ ᖃᐅᔨᒪᒐᑦᑕ 

ᐅᑭᐅᖅᑕᖅᑐᒥ ᓯᑯᔭᕋᐃᒻᒪᑦ, ᖁᐊᖅᐸᒻᒪᑕ. ᖃᓄᖅ 

ᐊᑯᓂᐅᑎᒋᔪᖅ ᑖᓐᓇ ᑐᓚᒃᑕᕐᕕᒃ ᐊᐅᓚᓂᐊᖅᐸ 

ᐊᕐᕌᒍᑕᒫᖅ? ᖃᓄᖅ ᐊᑯᓂᐅᑎᒋᔪᖅ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ ᐃᓚᒋᔭᖓ 

ᐸᕐᓇᑕᐅᓂᖓᓄᑦ ᐊᒻᒪᓗ ᑎᑎᕋᐅᔭᖅᑕᐅᓂᖓᓄᑦ 

ᓇᒦᒃᑲᔭᕐᒪᖔᖅ ᐊᒻᒪᓗ ᐱᓕᕆᔭᕆᐊᖃᕐᓂᐊᖅᑕᕗᑦ 

ᖃᓄᑎᒋ ᑭᖑᕙᖃᑦᑕᕐᒪᖔᖅ ᐊᒻᒪᓗ ᖃᓄᑎᒋ 

ᓯᑯᖃᓕᓲᖑᒻᒪᖔᖅ ᑕᒫᓂ. ᑕᐃᒪᐃᒻᒪᑦ 

ᓇᓚᐅᑦᑖᕈᒪᓐᖏᓚᖓ ᖃᖓᒃᑯᑦ ᒪᑐᐃᖅᐸᑦ 

ᒪᑐᑉᐸᑦ, ᑭᓯᐊᓂ ᖃᐅᔨᒪᕗᖓ ᐃᓛᓐᓂᒃᑯᑦ 

ᖁᐊᖑᖃᑦᑕᕐᓂᐊᕐᒪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᑭᓯᒋᐊᕈᒪᑐᐃᓐᓇᖅᑐᖓ; ᐅᖃᖅᓯᒪᒻᒪᑦ 

"ᓇᓃᓐᓂᖓ" ᕿᑭᖅᑕᕐᔪᐊᕐᒥᐅᑕᐅᓐᖏᓐᓇᒪ, 

ᑕᐃᒪᐃᒻᒪᑦ ᐅᖃᕈᑎᔪᓐᓇᓐᖏᓚᒃᑲ, ᑭᓯᐊᓂ 

ᖁᐊᖅᓴᕋᐃᓐᓂᖅᓴᐅᕚ ᐊᕐᕌᒎᑉ ᑲᓇᓐᓇᖓᓂᑦ ᐊᒻᒪ 

ᖁᐊᑦᑕᐅᑎᒋᕙᒐᓂ ᐱᖓᓐᓇᕐᒥᒃ ᓄᓇᓕᖓᑕ? 

ᑐᑭᓯᒋᐊᕈᒪᑐᐃᓐᓇᖅᑐᖓ ᖃᓄᖅ ᐊᑯᓂᐅᑎᒋᔪᖅ 

ᐊᐅᓚᓂᖃᕐᓂᐊᕐᒪᖔᑦ.  ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᓄᑖᖑᒐᑦᑕ ᐃᑎᔪᒥᒃ 

ᑐᓚᑦᑕᕐᕕᐅᔪᓂ, ᐱᒡᒐᓇᒐᓚᒃᐳᖅ 

ᓇᒦᓪᓚᕆᓐᓂᐊᕐᒪᖔᖅ, ᑭᓯᐊᓂᓕ ᐃᓚᖓ 

ᖃᐅᔨᓴᕐᓂᕆᔭᑦᑕ ᐊᒻᒪᓗ ᓴᓇᒻᒪᐅᓯᖓ 

ᑕᑯᓇᒋᐊᖃᖅᑯᒍᑦ ᐊᓄᕆᒥᑦ, ᒫᓐᓇᐅᔪᖅ, 

ᑎᓂᓐᓂᐅᔪᓂᒃ, ᐊᒻᒪᓗ ᓯᑯᓂᑦ ᖃᐅᔨᓴᕐᓂᐅᔪᓂᒃ 

ᑕᒪᓐᓇ ᐃᓚᒋᔭᐅᑎᓪᓗᒍ ᐱᓕᕆᐊᖑᔪᖅ. 

ᖃᐅᔨᒪᔪᖓ ᓄᓇᓕᓕᒫᓂ, ᐃᓚᖏᑦ 

ᖁᐊᖅᓴᕋᐃᓐᓂᖅᓴᐅᒻᒪᑕ. ᐃᒫᓃᒃᑯᕕᑦ, 

ᖁᐊᓴᕋᐃᓐᓂᖅᓴᐅᓲᖅ, ᑭᓯᐊᓂ ᐊᓂᓯᒪᒍᕕᑦ, 

ᒪᑐᐃᖓᓂᖅᓴᐅᓲᖅ. ᑕᒪᒃᑯᐊ ᐃᓚᒋᕙᖏᑦ 

ᐸᕐᓇᑕᐅᓂᖓᓐᓄᑦ ᐊᒻᒪᓗ ᑎᑎᕋᐅᔭᖅᓯᒪᓂᖓᓄᑦ, 

ᐊᖏᖅᑕᐅᒍᑦᑕ ᑕᕝᕙᓐᖓᑦ ᒪᓕᒐᓕᐅᕐᕕᒻᒥ, 

ᑲᔪᓯᓂᐊᖅᐳᒍᑦ ᑕᒪᒃᑯᓂᖓ ᐱᓕᕆᐊᖃᕐᓗᑕ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᐃᖃᓗᖕᓂᓕᑭᐊᖅ ᑖᓐᓇ ᑐᓚᒃᑕᕐᕕᒃ ᖃᓄᖅ 

ᐊᑯᓂᐅᑎᒋᔪᖅ ᐊᑐᖅᑕᐅᖃᑦᑕᕐᓂᐊᖅᐸ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᔪᓚᐃᒥ ᓅᕖᕝᕙᒧᓄᑦ 

ᐊᑐᖅᑕᐅᖃᑦᑕᕐᓂᐊᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᕕᐊᓇᖅ ᖃᖓᓪᓚᕆᐅᓂᐊᕐᒪᖔᑕ 

ᐅᖃᐅᔾᔭᐅᔪᒍᑦ. ᑖᓐᓇ ᑐᑭᓯᒍᒪᖅᑲᐅᔭᕋᓗᐊᕋ 

ᑭᓯᐊᓂ ᑲᔪᓯᓂᐊᖅᐳᖓ. ᐅᕙᖓ ᓄᓇᓕᖓᓐᓄᑦ 

ᐊᑦᑐᐃᓂᖃᖅᑐᒧᑦ ᐅᖃᖃᑎᒋᓯᒪᕙᕋ ᒥᓂᔅᑕ ᑕᒪᑐᒪ 

ᒥᔅᓵᓄᑦ. ᓇᒦᑉᐸᑦ ᐊᕐᕕᐊᑦ 70-10-ᒧᑦ ᐱᑐᕝᕕᒃ 

ᑐᕌᕐᕕᐅᓯᒪᓂᕋᖅᑕᐅᔪᖅ ᑕᐃᑯᖓ? ᐊᕐᕌᒍ 

ᐱᖓᔪᒋᖅᑰᓕᕐᒪᒍ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᐅᒪᓂᕋ ᒪᓕᒃᖢᒍ 

ᐊᕐᕌᒍᓪᓗᐊᖅ ᑖᓐᓇ ᑭᖑᕙᕆᐊᖅᑕᐅᖕᒪᑦ, ᑕᐃᓐᓇ 

ᐅᒥᐊᓄᑦ ᐱᑐᕝᕕᔅᓴᖅ ᐊᕐᕌᒍᓪᓗᐊᒧᑦ 

ᑭᖑᕙᕆᐊᖅᑕᐅᓯᒪᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.   

 

ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) 

ᐊᑎᖁᑎᓐᓂ, ᒥᔅᑕ ᕼᐃᒃᔅ. 



ᓈᑦᓰᓐᖑᔭᓛᕐᓂᐊᖅ, ᓄᕕᐱᕆ 5, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᕆᑲᐃᓐᓇᕐᓂᐊᕋᒃᑯ ᐃᒃᓯᕙᐅᑕᖅ. ᒥᓂᔅᑕ 

ᑐᑭᓯᓂᐊᖅᑐᖅ ᖃᓄᐃᓕᐅᕐᒪᖔᕐᒪ 

ᐅᐊᑦᑎᐊᕈᒃᑲᓐᓂᖅ. ᐊᐱᕆᔪᒪᓪᓗᖓ ᐊᖓᔪᖅᑳᒥᒃ 

ᑐᓴᖅᑎᑕᐅᒋᐊᖁᓪᓗᒍ ᓇᓂᓯᕕᒻᒥ 

ᐅᖅᓱᐊᓗᖃᑦᑎᑕᐅᓂᐅᑉ ᒥᒃᓵᓄᑦ. ᖃᐅᔨᒪᔪᖓ 

ᒐᕙᒪᑐᖃᒃᑯᓐᓄᑦ ᑮᓇᐅᔭᖃᖅᑎᑕᐅᒻᒪᑦ ᐱᓕᕆᐊᖅ, 

ᑭᓯᐊᓂ ᓄᓇᕗᒻᒥᐅᑦ ᐃᖅᑲᓇᐃᔮᑦᓴᖃᓐᖏᑦᑐᑦ. 

ᑖᓐᓇ ᐱᓕᕆᐊᖅ ᐅᖃᐅᓯᐅᓚᐅᖅᓯᒪᔪᖅ 2007-ᒥ. 

2013-ᒥ ᒪᑐᐃᕆᐊᖃᓚᐅᕋᓗᐊᕐᒪᑦ, 2018-ᒥ, 

ᐊᒻᒪᓗ ᑕᒪᑐᒪᓂ ᐊᕐᕌᒍᒥ 

ᒪᑐᐃᖅᑕᐅᔭᕆᐊᖃᓕᓚᐅᖅᑐᖅ. ᑕᒪᓐᓇ ᑲᓇᑕᐅᑉ 

ᒐᕙᒪᒃᑯᖏᓐᓂᒃ ᐊᒃᓱᕈᕐᓇᕈᑕᐅᕌᕐᔪᒻᒪᑦ 

ᐃᓪᓗᓕᐅᕐᓂᕐᒧᑦ ᐅᑭᐅᖅᑕᖅᑐᒥ. 

 

ᒥᓂᔅᑕ ᐊᐱᕆᔪᒪᔭᕋ ᖃᓄᐃᓕᖓᓕᕐᒪᖔᑦ ᑖᒃᑯᐊ 

ᒐᕙᒪᑐᖃᒃᑯᑦ ᐊᖏᔪᖅᑲᐅᑎᖏᑦ, ᐱᓗᐊᖅᑐᒥᒃ 

ᐃᓱᒪᒃᓴᖅᓯᐅᕈᑎᖃᖅᖢᑎᒃ ᖃᓄᖅ ᑕᒪᓐᓇ 

ᐅᑎᖅᑎᑕᐅᓂᐊᕐᒪᖔᑦ, ᑖᓐᓇ 

ᐲᖅᑕᐅᓯᒪᓂᕋᖅᑕᐅᓪᓗᓂ.   ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᖅᑲᓇᐃᔭᖃᑎᖃᑦᑎᐊᖏᑦᑐᒍᑦ ᑲᓇᑕᐅᑉ 

ᒐᕙᒪᒃᑯᖏᓐᓂ ᑕᒪᓐᓇ ᐱᓪᓗᒍ ᑲᓇᑕᐅᑉ 

ᒐᕙᒪᒃᑯᖏᓐᓄᑦ ᐱᓕᕆᐊᖑᖕᒪᑦ. ᐱᓕᕆᕕᕗᑦ 

ᑖᔅᓱᒥᖓ ᐊᖅᑯᒻᒥᒃ ᒪᑐᐃᖓᑎᑦᑎᕗᖅ ᐃᑉᐱᐊᕐᔪᒻᒥ 

ᓇᓂᓯᕕᖕᒧᑦ ᑕᐃᒃᑯᐊ ᐃᖅᑲᓇᐃᔭᖅᑏᑦ 

ᑕᐃᑯᖓᐅᖃᑦᑕᕈᓐᓇᕐᓂᐊᕐᒪᑕ.  

 

ᖃᐅᔨᒪᓪᓗᖓ ᐅᖃᓪᓚᖃᑎᒋᓯᒪᓪᓗᒋᓪᓗ 

ᓂᕈᐊᖅᕕᒋᒐᒃᑯ, ᒪᓕᒐᓕᐅᖅᑎᐅᒐᒪ ᑕᐃᑯᖓ 

ᐅᖃᓪᓚᖃᑎᒋᖃᑦᑕᖅᓯᒪᔭᒃᑲ ᑕᐃᒃᑯᐊ ᓄᓇᖅᑲᑎᒌᑦ 

ᑲᓇᑕᐅᑉ ᒐᕙᒪᒃᑯᖏᑦ. ᐃᓱᒫᓘᖃᑎᒋᖃᓯᐅᑎᕙᕋ 

ᑖᓐᓇ ᑲᓇᑕᓕᒫᒧᑦ ᑕᑯᓐᓇᖅᑕᐅᒻᒪᑦ, 

ᐃᖏᕐᕋᓯᔭᕆᐊᖃᓕᕋᓗᐊᖅᑎᓪᓗᒍ ᒫᓐᓇ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᓚᖓᑦ ᐱᔾᔪᑎᐅᔪᖅ ᐸᓯᑦᑎᔾᔪᑕᐅᖅᑰᔨᔪᖅ 

ᑭᖑᕙᕐᓂᖏᓐᓄᑦ ᐱᓕᕆᐊᑉ ᐊᑭᑐᐃᓐᓇᕆᓐᖏᒻᒪᒍ 

ᑭᓯᐊᓂ ᒐᕙᒪᓕᕆᓂᖅ ᑕᐃᒪᐃᓐᓂᐊᖅᑐᖅ. ᒥᓂᔅᑕ 

ᐅᖃᖃᑎᖃᖅᓯᒪᕚ ᒥᓂᔅᑕᐅᔪᒥᒃ ᓴᐳᓐᓂᐊᖅᑏᑦ 

ᐅᕝᕙᓘᓐᓃᑦ ᐃᖃᓗᓕᕆᓂᕐᒧᑦ 

ᐃᒪᕐᒥᐅᑕᓕᕆᓂᕐᒧᓪᓗ ᑕᒪᓐᓇ 

ᑲᔪᓯᑎᑕᐅᒋᐊᖃᕐᒪᖔᖅ ᐱᓕᕆᐊᖅ 

ᖃᐅᔨᒪᒋᐊᖁᓪᓗᒍ ᐃᖅᑲᓇᐃᔮᔅᓴᐃᑦ 

ᐊᑐᐃᓐᓇᐅᖁᓪᓗᒋᑦ ᐃᓪᓗᓕᐅᕐᓇᐅᑎᓪᓗᒍ ᐊᒻᒪ 

ᑎᓴᒪᑦ ᐱᖓᓲᔪᖅᑐᓄᑦ ᐃᖅᑲᓇᐃᔮᔅᓴᐃᑦ 

ᓂᕆᐅᒋᔭᐅᓚᐅᖅᑐᑦ ᐅᒥᐊᕐᔪᐊᖃᕐᓇᐅᓕᖅᐸᑦ, 

ᔪᓚᐃ-ᒥᐅᖅᑰᖅᑐᖅ ᓅᕖᕝᕙᒧᑦ ᑕᐃᒫᒐᓚᓪᓘᓐᓃᑦ, 

ᐅᕝᕙᓘᓐᓃᑦ ᑕᐃᒫᒐᓚᒃ,  ᐅᓪᓗᓪᓚᑦᑖᖏᑦ 

ᐃᖅᑲᐅᒪᓐᖏᑕᒃᑲ, ᑭᓯᐊᓂ ᐊᒥᓲᓐᖏᒻᒪᑕ 

ᐃᖅᑲᓇᐃᔮᔅᓴᐃᑦ ᓄᓇᕗᒻᒥᐅᓄᑦ. ᖁᔭᓐᓇᒦᒃ, 

ᐃᒃᓯᕙᐅᑕᖅ.   

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑲᑎᒪᖃᑎᒋᓚᓐᖏᓚᒃᑲ 

ᑕᐃᒃᑯᐊ ᑲᓇᑕᒥ ᐅᓇᑕᖅᑐᒃᓴᓕᕆᔨᒃᑯᑦ ᒥᓂᔅᑕᖓᑦ. 

ᑲᑎᒪᖃᑎᒋᖃᑦᑕᖅᓯᒪᔭᕋ ᐃᒪᕐᒥᐅᑕᓕᕆᔨᒃᑯᑦ 

ᒥᓂᔅᑕᖓ. ᑖᓐᓇ ᐱᕐᔪᐊᕌᓘᒻᒪᑦ ᓴᓇᔭᐅᔪᒪᔪᖅ 

ᓄᓇᕗᑦ ᐃᓗᐊᓂ ᐊᒻᒪᓗ ᐊᑐᖅᑕᐅᖃᑦᑕᕋᔭᕐᓂᖓ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ. ᑖᓐᓇ 

ᐅᖃᐅᓯᕆᑲᐃᓐᓇᕐᓚᒍ, ᐃᒃᓯᕙᐅᑖᖅ, ᐊᒻᒪᓗ 

ᓂᕆᐅᓇᖅᐳᖅ ᒥᓂᔅᑕ ᐊᔭᐅᖅᓯᐊᕐᔪᒍᓐᓇᕐᓂᐊᕐᒪᑦ 

ᑲᓇᑕᐅᑉ ᒐᕙᒪᒃᑯᖏᓐᓂᒥᐅᑕᓂᒃ ᑕᒪᓐᓇ 

ᐱᓕᕆᐊᕆᔭᐅᖏᓐᓇᖁᓪᓗᒍ.  

ᒥᓂᔅᑕᐅᑉ ᐅᖃᐅᓯᖏᓐᓄᑦ ᐅᑎᕈᒪᓪᓗᖓ ᐅᓇ 

ᑭᖑᓪᓕᖅᐹᑦᑎᐊ ᐊᓯᔾᔨᕐᓂᖅᑕᖃᔾᔮᖏᑦᑐᕉᖅ 

ᒥᕝᕕᓐᓂ. ᑭᖑᓪᓕᖅᐹᖅ ᐅᖃᖅᓯᒪᔪᑦ ᓄᓇᕗᒻᒥᐅᓄᑦ 

ᐱᐅᓂᖅᐸᖑᓂᐊᖅᑐᑦ ᑕᒪᒃᑯᐊ ᑲᔪᓯᑉᐸᑕ ᑲᓇᑕᐅᑉ 

ᒐᕙᒪᒃᑯᖏᓐᓃᖔᖅᑐᑦ ᑮᓇᐅᔭᑦ 

ᐊᑐᐃᓐᓇᐅᓂᖏᓐᓂᒃ. ᖃᓄᑎᒋ ᐊᑐᐃᓐᓇᐅᒻᒪᑕ 

ᑖᒃᑯᐊ ᑲᓇᑕᐅᑉ ᒐᕙᒪᒃᑯᖏᓐᓃᖔᖅᑐᑦ ᑮᓇᐅᔮᑦ?  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᖅᑯᑎᒋᓗᑎᑦ ᒥᔅᑕ 

ᕼᐋᑭᓐᔅ ᑕᒪᑐᒧᖓ ᑭᐅᖁᓪᓗᒍ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᕼᐋᑭᓐᔅ. 

 



ᓈᑦᓰᓐᖑᔭᓛᕐᓂᐊᖅ, ᓄᕕᐱᕆ 5, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᕼᐋᑭᓐᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᒪᒃᑯᐊ ᐱᓕᕆᐊᕆᔭᓕᒫᕗᑦ ᑭᓇᐅᔭᖃᖅᑎᑕᐅᔪᑦ 

ᑲᓇᑕᐅᑉ ᒐᕙᒪᒃᑯᖏᓐᓄᑦ ᐊᒻᒪᓗ 2027-ᒧᑦ 

ᐋᖅᑭᑦᑕᐅᓯᒪᖅᑰᕐᒪᓄᓇ. ᑐᑭᓯᐅᒪᑦᑎᐊᖃᑦᑕᖅᑐᑦ 

ᐱᔭᕐᓂᖏᑦᑐᖅᑕᖃᐅᖃᑦᑕᕐᒪᑦ ᖃᐅᔨᒪᖕᒪᑕᓗ 

ᑕᐃᒪᐃᓕᖓᕗᒍᑦ ᒫᓐᓇ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᕝᕙᓂᒃᓴᐃᓐᓇᖅ, ᑕᑯᓪᓗᒍ ᐊᑭᖓ ᑲᖏᖅᖠᓂᕐᒥ 

ᐋᓐᓂᐊᕕᒃᓴᐅᑉ, ᑕᐃᓐᓇ 75-25 ᐊᕕᑦᑕᐅᓚᐅᖅᑐᖅ 

ᑲᓇᑕᐅᑉ ᒐᕙᒪᒃᑯᖏᓐᓄᑦ ᐊᒻᒪᓗ ᓄᓇᕗᑦ 

ᒐᕙᒪᒃᑯᖏᓐᓄᑦ, ᐱᑕᖃᒃᑲᓐᓂᓚᐅᕐᒪᑦ ᑮᓇᐅᔭᓂᒃ 

ᐊᑐᖅᑕᐅᓂᐊᖅᑐᓂᒃ ᑕᐃᒃᑯᐊ ᐊᑭᖏᑦ 50-50-ᒧᑦ. 

46-ᖑᕙᓪᓚᐃᔪᑦ ᐊᒻᒪᓗ 45-ᐳᓴᓐᑦ ᑲᒪᒋᔭᐅᓪᓗᑎᒃ 

ᑕᕝᕙᓂ ᒪᓕᒐᓕᐅᕐᕕᒻᒥ ᑮᓇᐅᔭᐃᑦ 

ᐊᑐᖅᑕᐅᔪᔅᓴᐃᑦ.  

ᑳᓐᑐᕌᒃᓴᐃᑦ ᑕᖅᑲᐅᖓᖅᑕᐅᔫᒐᓗᐊᑦ 

ᑲᔪᓯᖃᑦᑕᖅᓯᒪᖏᒻᒪᑕ ᑖᒃᑯᓇᓂ ᓄᓇᓕᖕᓂ. ᑕᐃᒪ 

ᐅᕙᒍᑦ ᒪᓕᒐᓕᐅᖅᑎᐅᔪᒍᑦ 

ᐱᔭᕐᓂᖏᑦᑐᒃᑰᖅᑎᑕᐅᒐᑦᑕ ᑮᓇᐅᔭᑦ 

ᐊᑐᕈᒫᕐᓂᐊᖅᑐᑦ ᐊᑭᑦᑐᖅᐸᓪᓕᐊᑐᐃᓐᓇᕐᒪᑕ. 

ᐱᕐᔪᐊᖑᔪᑦ, ᐸᕐᓇᐃᓂᖅ ᐱᔾᔪᑎᒋᓪᓗᒍ 

ᐊᑐᕈᒫᕐᓂᐊᖅᑐᓪᓗ ᑕᐃᒃᑯᐊ ᑮᓇᐅᔭᑦ ᓇᒻᒪᒃᑐᑦ 

ᐱᔭᐅᓇᓱᖃᑦᑕᕐᓗᑎᒃ, ᑕᒪᒃᑯᓄᖓ ᐊᑐᖅᑐᒃᓴᑦ 

ᐃᓚᒋᐊᕈᑎᔅᓴᐅᔪᑦ ᓈᒻᒪᒃᑲᓗᐊᕐᒪᖔᑕ.   

 

ᐃᓱᒫᓘᑎᒋᒐᒃᑯᓕ, ᑕᑯᓯᒪᒐᑦᑕ ᒪᕐᕉᓐᓂᒃ 

ᐊᑭᑦᑐᕋᐅᑎᐅᔫᓐᓂᒃ ᒫᓐᓇᐅᔪᖅ ᑖᒃᑯᓄᖓ 

ᖃᖓᑕᓲᒃᑯᕕᐅᑉ ᐅᑕᖅᑭᕕᖏᓐᓄᑦ ᑖᒃᑯᓇᓂ 

ᓄᓇᓕᓐᓂ, ᓱᓕ ᐊᒃᓱᕈᖅᑎᑕᐅᕙᓪᓕᐊᑐᐃᓐᓇᕋᑦᑕ 

ᒪᓕᒐᓕᐅᖅᑎᐅᓪᓗᑕ ᐊᒥᓱᕈᑉᐸᓪᓕᐊᖏᓐᓇᖁᓪᓗᒋᑦ 

ᑮᓇᐅᔭᐃᑦ ᐊᑐᖅᑐᒃᓴᐃᑦ... ᖃᐅᔨᒪᔪᒍᑦ ᖃᓄᑎᒋ 

ᐱᒻᒪᕆᐅᑎᒋᒻᒪᖔᑕ ᑕᒪᒃᑯᐊ ᐱᓕᕆᐊᖑᔪᑦ. 

ᑕᕝᕙᓃᑦᑐᖃᖏᒻᒪᑦ ᐊᐃᕙᔾᔪᑎᖃᕋᔭᖅᑐᒥᒃ ᐊᒻᒪᓗ 

ᐱᑕᖃᕆᐊᖃᕐᓂᖓᓂᒃ ᑕᒪᒃᑯᐊ ᐃᓪᓗᐃᑦ ᑎᑭᑉᐸᑕ 

ᖃᕋᓴᐅᔭᒃᑯᑦ, ᑭᓯᐊᓂᓕ ᐱᒻᒪᕆᐅᓱᒋᒐᒃᑯ 

ᑐᓴᖅᑎᑦᑎᓗᓂ ᑲᔪᓯᓗᓂ ᐸᕐᓇᑎᕆᓂᕐᒥᒃ ᐊᒻᒪᓗ 

ᑮᓇᐅᔭᓕᕆᓂᕐᒥᒃ ᖃᐅᔨᒪᑦᑎᐊᕋᓱᐊᕐᓗᑕ 

ᓈᒻᒪᑎᐊᕋᓗᐊᕐᒪᖔᑕ ᑮᓇᐅᔭᐃᑦ ᓈᒻᒪᑎᐊᕐᓗᑎᒃ 

ᑕᒪᒃᑯᓄᖓ ᐱᓕᕆᐊᒃᓴᓄᑦ. 

ᑖᒃᑯᐊ ᕿᒥᕐᕈᓪᓗᒋᑦ ᐊᔾᔨᒌᓐᖏᑦᑐᑦ ᐱᓕᕆᐊᖑᔪᑦ, 

ᑖᒃᑯᐊ ᓇᓗᓇᐃᖅᓯᔾᔪᑎᖏᑦ ᕿᒥᕐᕈᓪᓗᒋᑦ 

ᐅᕙᑦᑎᓐᓄᑦ ᑐᓂᔭᐅᓚᐅᖅᑐᑦ, ᓲᕐᓗ ᐆᑦᑑᑎᒋᓗᒍ, 

ᑖᒃᑯᐊ ᓇᓗᓇᐃᖅᓯᔾᔪᑎᖏᑦ ᕿᑭᖅᑕᕐᔪᐊᕐᒥ 

ᑐᓚᑦᑕᕐᕕᓐᓄᑦ, ᑖᒃᑯᐊ ᐊᑭᖏᑦ ᒥᔅᓴᐅᓴᑦᑕᐅᓯᒪᔪᑦ. 

ᒫᓐᓇᒧᑦ ᑎᑭᖦᖢᒍ, ᐊᑭᒋᓂᐊᕋᓱᒋᔭᐅᔪᑦ ᓱᓕ 

ᐱᐊᓂᒃᑕᐅᓯᒪᓐᖏᑦᑐᑦ. ᐄ, ᑐᑭᓯᒐᓗᐊᖅᑐᖓ ᓱᓕ 

ᑖᒃᑯᐊ ᖃᐅᔨᓴᖅᑕᐅᒻᒪᑕ ᑕᖅᑮᑦ ᑎᓴᒪᑦ, ᑕᓪᓕᒪᑦ, 

6-ᓘᓐᓃᑦ ᑖᒃᑯᐊ ᐱᔭᕇᖅᑕᐅᓚᐅᖅᑎᓐᓇᒋᑦ, 

ᑭᓯᐊᓂ Class X-ᖃᕋᓗᐊᖅᑎᓪᓗᑕ, ᓲᕐᓗ 

ᓇᓗᓇᐃᖅᑎᖅᓯᒪᔪᓂᒃ ᑐᒃᓯᕋᖅᓯᒪᒐᔅᓯ ᑕᒫᓂ 

ᐊᕐᕌᒍᒥ ᐊᒻᒪᓗ ᓯᕗᓂᑦᑎᓐᓂ ᐊᕐᕌᒎᓂᐊᖅᑐᓂᒃ, 

ᑭᓯᐊᓂ ᐅᑉᐱᕈᓱᓕᕈᑎᒋᓗᐊᓐᖏᑕᕗᑦ ᑖᒃᑯᐊ 

ᐊᑭᖏᑦ. ᒥᓂᔅᑕ ᖃᓄᖅ ᐃᓱᒪᒻᒪᖔᖅ 

ᑐᑭᓯᔪᒪᒐᓗᐊᖅᑐᖓ. ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᖢᒍᓗ ᑖᓐᓇ 

ᐊᐱᖅᑯᑎᒋᖕᒪᒍ ᐃᓱᒫᓘᑎᒋᔭᒥᓂᒡᓗ 

ᓇᓗᓇᐃᖅᓯᔪᓐᓇᕐᒪᑦ ᐱᓗᐊᕐᓗᒍ ᑕᐃᒃᑯᐊ ᑲᓇᑕᐅᑉ 

ᒐᕙᒪᒃᑯ ᐃᖏᕐᕋᔾᔪᑎᓕᕆᔨᒃᑯᓐᓃᖓᖃᑦᑕᖅᑐᑦ 

75% ᐊᖅᑭᒃᓯᒪᔪᖅ. ᐅᖃᓪᓚᖃᑎᒌᓐᓇᖅᑕᕗᑦ 

ᑲᖏᖅᖠᓂᐅᑉ ᒥᒃᓵᓄᑦ ᑮᓇᐅᔭᒃᑲᓐᓂᕐᓂᓪᓗ 

ᐱᓇᓱᒃᖢᑕ ᑖᔅᓱᒪ ᐃᓗᐊᓃᑦᑐᓂᒃ. 

ᐊᑭᓖᒃᑲᓐᓂᕆᐊᖃᕐᓂᐊᖅᑯᒍᑦ.  

 

ᑖᓐᓇ ᖃᐅᔨᒪᔪᕉᖅ ᒥᓂᔅᑕᕆᔭᐅᔪᖅ ᑲᓇᑕᐅᑉ 

ᒐᕙᒪᒃᑯᖏᓐᓄᑦ ᐊᐱᖅᓱᖅᑕᐅᓚᐅᕐᖓᑦ ᐃᑦᑐᐃᑦ 

ᑲᑎᒪᔨᖏᓐᓄᑦ ᐱᓇᓱᐊᕈᓯᐅᓚᐅᖅᑐᒥ ᐊᒻᒪᓗ 

ᐊᑭᒃᑐᖅᐸᓪᓕᐊᔪᐊᓘᓂᖏᓐᓂᒃ ᐅᔾᔨᕈᓱᒃᑎᐊᖅᖢᓂ, 

ᐊᒻᒪᓗ ᑐᒃᓯᕋᐅᑎᓂᒃ ᐱᑎᑕᐅᔪᒪᓚᐅᕐᒪᑦ ᑕᐃᒃᑯᐊ 

ᑕᐃᒪ ᑎᑎᕋᖅᐸᓪᓕᐊᓕᖅᑕᕗᑦ ᐃᓚᓕᐅᓪᓗᒍ 

ᑲᖏᖅᖠᓂᖅ. ᕿᑭᖅᑕᕐᔪᐊᕐᒧᑦ ᑐᓚᒃᑕᕐᕕᒃ 

ᓈᓴᐅᓯᖅᑕᐅᓯᒪᓐᖏᑎᓪᓗᒍ, ᐃᑎᔪᒥᒃ 

ᑐᓚᒃᑕᕐᕕᓕᕆᑎᓪᓗᑕ ᑕᒪᒃᑯᐊ 

ᐱᓕᕆᐊᕆᕙᓪᓕᐊᔭᕗᑦ ᐊᒻᒪᓗ ᑕᒪᒃᑯᐊ 

ᑕᐃᒪᐃᑦᑐᓕᕆᔨᓪᓚᕇᑦ 

ᑕᑎᒋᓗᑎᒃᑰᔭᕆᐊᖃᖃᑦᑕᕐᒪᑕ. 

ᖃᐅᔨᓵᖑᕙᓪᓕᐊᔪᖅ ᓱᑯᑦᑎᐊᓃᓐᓂᐊᕐᒪᖔᕐᓗ 

ᓈᓴᐅᑖ. ᑕᐃᒃᑯᐊ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᒪᓐᓇ ᐃᓱᒫᓘᑎᒋᓪᓚᕆᑦᑕᕋ ᐊᒻᒪᓗ ᓇᓗᖏᓚᖓ 

ᒪᓕᒐᓕᐅᖅᑎᐅᖃᑎᓕᒫᒃᑲ ᐅᕙᓂ ᑲᑎᒪᕕᒻᒥ 

ᐱᑕᖃᕇᕋᑦᑕ ᐊᑦᔨᐅᖏᑦᑐᒥᒃ ᐊᑭᑦᑐᕋᐅᑎᓂᒃ 

ᓄᖅᑲᖅᑎᑕᐅᓯᒪᔪᓂᒃ ᐊᕐᕌᒎᓚᐅᖅᑐᓂ ᐅᕝᕙᓘᓐᓃᑦ 

ᒪᕐᕉᓐᓂᒃ ᐊᕐᕌᒎᓐᓂᒃ, ᐊᖏᔫᑕᑐᐃᓐᓇᐅᖏᑦᑐᓂ 

ᐃᓪᓗᓕᐅᕐᓂᕐᒥᒃ ᑭᓯᐊᓂ ᐃᓪᓗᓕᕆᓂᕐᒥᒃ, 

ᐃᒪᓐᓇᐅᔫᔮᖅᑐᖅ. ᐊᒥᓲᖅᑰᔨᒻᒪᑕ ᐊᑭᑦᑐᕋᐅᑎᐅᔪᑦ 

ᓄᖅᑲᖅᑎᑕᐅᓯᒪᔪᑦ ᐊᒻᒪᓗ ᑮᓇᐅᔭᐃᑦ 

ᓅᑦᑕᐅᕙᒻᒪᑕ ᐊᕐᕌᒍᑕᒫᑦ. ᑕᒪᓐᓇ 



ᓈᑦᓰᓐᖑᔭᓛᕐᓂᐊᖅ, ᓄᕕᐱᕆ 5, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᒃᓱᕈᕈᑎᒋᒻᒪᕆᒃᑲᑦᑎᒍᑦ ᐊᒻᒪᓗ ᑮᓇᐅᔭᑎᒍᑦ 

ᐱᔪᓐᓇᕐᓂᐅᔪᖅ ᐱᔭᕇᕋᓱᐊᕐᓗᒋᑦ ᑕᒪᒃᑯᐊ 

ᐱᓕᕆᐊᖑᔪᑦ. ᐃᓱᒫᓘᑎᒃᑲ 

ᑐᑭᓯᓇᖅᑎᑦᑎᐊᖅᑰᕋᒃᑭᑦ.  

 

ᐊᐱᖅᑯᑎᒃᓴᖃᒃᑲᓐᓂᕋᒪ ᑲᖏᖅᖠᓂᕐᒥ 

ᐋᓐᓂᐊᕕᒃᓴᒧᑦ. ᑕᕝᕙᓂ ᓇᓗᓇᐃᖅᓯᔾᔪᑎᖏᓐᓂ 

ᒪᑉᐱᒐᖅ 7-ᒥ 8-ᒥ ᐅᖃᐅᓯᖃᕐᒪᑦ ᐅᓪᓗᖏᑕ 

ᐊᑦᑕᓇᕐᓂᖏᓐᓂᒃ ᐊᒻᒪᓗ ᑕᒪᕐᒥᐸᓗᒃ ᐊᑐᕋᔪᑦᑐᑎᒃ; 

ᓯᓚ ᐱᔾᔪᑕᐅᓪᓗᓂ, ᐃᓂᖓᑕ ᖃᓄᐃᓕᖓᓂᖓ, 

ᐊᒻᒪ ᐱᖁᑎᑦ ᐊᐅᓪᓚᖅᑎᑕᐅᓂᖏᓐᓄᑦ 

ᑭᖑᕙᕈᑕᐅᔪᑦ. ᐱᑕᖃᓚᐅᖅᐳᖅ ᑕᕝᕙᓂ 

ᖃᐅᔨᓚᐅᖅᓯᒪᓐᖏᑕᓐᓂᒃ ᐃᖅᑲᐅᒪᓐᖏᖦᖢᖓ 

ᑕᑯᓚᐅᖅᓯᒪᓐᖏᑕᓐᓂᒃ; ᐃᒻᒪᖃ ᑐᓴᕋᑖᓐᖏᓇᒃᑯ, 

ᑭᓯᐊᓂ ᓱᓕᓐᖏᑦᑐᓂᒃ ᐅᓪᓗᓂᒃ ᐊᒻᒪ 

ᐱᓕᕆᐊᔅᓴᐃᑦ ᐃᓱᓕᕝᕕᔅᓴᖏᓐᓂᒃ ᖃᓄᖅ 

ᑐᑭᖃᖅᑲ ᑖᒃᑯᐊ ᐱᓕᕆᕕᐅᔪᑦ ᐋᖅᑮᓪᓗᑎᑦ 

ᓱᓕᓐᖏᑦᑐᓂᑦ ᐅᓪᓗᖏᓐᓂᑦ ᐊᒻᒪᓗ ᐱᓕᕆᐊᔅᓴᐃᑦ 

ᐃᓱᓕᕝᕕᔅᓴᖏᓐᓂ ᐊᖏᕐᓂᐊᕈᑦᑕ ᑮᓇᐅᔭᓂᒃ 

ᐊᕐᕌᒎᒧᑦ? ᑕᒪᓐᓇ ᐃᓱᒫᓘᑎᒋᒐᒃᑯ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᕼᐋᑭᓐᔅ. 

 

ᕼᐋᑭᓐᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑲᖏᖅᖠᓂᕐᒥ ᐱᓕᕆᐊᖑᔪᖅ ᐱᔭᕆᐊᑐᒐᓚᒻᒪᑦ. 

ᐃᓚᖓᒍᑦ ᓴᓇᔭᐅᔪᖅ ᐊᒻᒪᓗ ᐊᓯᐊᓂᒃ 

ᐲᖅᑕᐅᓪᓗᓂ, ᐊᒻᒪᓗ ᐃᓚᖓ ᓴᓇᔭᐅᓪᓗᓂ 

ᑭᖑᕝᕕᖅᑕᐅᓂᖓᓄᑦ ᑐᒥᖓᑕ ᐲᖅᑕᐅᕙᓪᓕᐊᔫᑉ. 

ᐊᒥᓲᕗᑦ ᓂᕆᐅᓇᓐᖏᑦᑐᑦ ᓴᖅᑭᕈᓐᓇᖅᑐᑦ 

ᑕᐃᒪᐃᑦᑐᒥᑦ ᐱᓕᕆᐊᕐᒥᑦ 

ᐃᓚᓕᐅᑎᑐᐃᓐᓇᖅᑐᑎᒍᓗ 

ᐅᓗᕆᐊᓇᖅᑐᒦᑐᐃᓐᓇᕆᐊᖃᕆᐊᖓ ᐊᒻᒪ 

ᓇᓗᓇᐃᖅᑕᐅᓪᓗᓂ. ᓴᓇᓯᒪᑦᑎᐊᖅᑎᓪᓗᒋᑦ ᐊᒻᒪ 

ᓴᓇᔭᐅᑦᑎᐊᖅᑎᓪᓗᒋᑦ ᐊᒻᒪ ᐱᓕᕆᔾᔪᓯᑦᑎᐊᕙᐃᑦ, 

ᐊᑦᑕᕐᓇᕐᓂᖓ ᓄᖑᑉᐸᓪᓕᐊᑎᓪᓗᒍ, ᑭᓯᐊᓂ 

ᐊᑦᑕᕐᓇᖅᑑᓚᐅᖅᑐᖅ; ᑕᒪᓐᓇ ᖁᐊᖅᓵᕐᓇᖅᑐᖅ 

ᐱᓕᕆᐊᖑᔪᖅ ᐱᒋᐊᖅᑕᐅᕙᓪᓕᐊᓕᖅᑎᓪᓗᒍ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕼᐋᑭᓐᔅ. 

ᑐᑭᓯᓇᖅᓯᓂᖅᓴᐅᕗᑦ ᖁᔭᓐᓇᒦᒃ, 

ᑐᑭᓯᑎᒋᐊᕋᕕᓐᖓ.  

 

ᕿᒡᒋᕈᒪᓕᖅᑐᖓ... ᐃᓱᒫᓗᓐᖏᓪᓗᑎᒃ; ᐃᖃᓗᐃᑦ 

ᒥᑦᑕᕐᕕᖓᓅᓛᖅᑐᖓ ᖃᖓᑐᐃᓐᓇᖅ. ᑕᕝᕙᓂ 

ᓇᓗᓇᐃᖅᓯᔾᔪᑎᖏᓐᓂᒃ ᐊᓯᖏᓐᓄᑦ 

ᒥᑭᔫᑕᐅᓂᖅᓴᓄᑦ ᐊᑭᑐᔪᖅᑐᕈᑎᔅᓴᓄᑦ $1.5 

ᒥᓕᐊᓐ 1, ᒪᑉᐱᒐᖅ 2-ᒥ ᐅᖃᖅᓯᒪᒻᒪᑦ, 

"ᓂᐅᕕᖅᑕᐅᖃᑦᑕᕐᓂᖏᑦ ᐊᑭᖏᑦ ᐊᑐᖅᑕᐅᕙᒻᒪᑕ 

ᐊᔾᔨᒐᓚᖏᓐᓄᑦ ᓱᓇᒃᑯᑖᓄᑦ ᐊᒻᒪᓗ ᑭᖑᓪᓕᖅᐹᒥ 

ᐊᑭᖏᑦ ᓇᓗᓇᐃᖅᑕᐅᖃᑦᑕᖅᑐᑦ 

ᓂᐅᕕᖅᑕᐅᔭᕆᐊᓖᑦ ᐱᔭᕇᖅᑕᐅᒐᐃᒻᒪᑕ 

ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᑎᖅᑎᒃᑯᑦ 

ᓂᐅᕕᖅᑎᓪᓗᒋᑦ. ᐄ, ᑐᑭᓯᔭᕋᓗᐊᕋ ᑭᓯᐊᓂ ᑖᒃᑯᐊ 

ᑎᑎᕋᖅᓯᒪᔪᑦ ᓂᐅᕕᕐᓂᐊᖅᑕᓯ ᐊᕐᕌᒎᓂᐊᖅᑐᖅ 

ᕿᒥᕐᕈᓪᓗᒋᑦ ᓂᐅᕕᖅᑕᐅᓚᐅᖅᑐᑦ ᐊᑭᖏᑦ, ᑖᒃᑯᐊ 

ᓈᓴᐅᑎᓕᒫᑦ ᓴᖅᑭᖅᓯᒪᔫᔮᕐᒪᑕ ᐊᕐᕌᓂ 

ᒪᕐᕉᓂᓪᓘᓐᓃᑦ. ᒥᓂᔅᑕ ᐱᔭᕇᕈᓐᓇᓂᐊᖅᐹᑦ 

ᐱᓕᕆᐊᖑᔪᓕᒫᓂᑦ ᑕᕝᕙᓂ ᑮᓇᐅᔭᑎᒍᑦ 

ᐸᕐᓇᐅᑎᓂᒃ ᑐᓂᔭᐅᔪᓂᒃ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᕝᕙ 

ᑕᐃᒪᐃᒐᓱᓐᓂᐊᖅᑯᒍᑦ ᑕᐃᒪᐃᒐᓱᒍᒪᕗᒍᑦ 

ᐱᒍᓐᓇᖅᑕᓕᒫᕗᑦ ᐱᔭᕇᕋᓱᐊᕈᒪᒐᑦᑎᒍᑦ ᑕᐃᒫᒃ 

ᑐᕌᒐᖃᕋᓱᑦᑐᒍᑦ, ᒥᑭᔫᑎᓄᑦ ᐊᑭᑐᔪᖅᑐᖅᑐᓄᑦ 

ᑕᐃᒪᐃᓕᐅᕋᓱᓐᓂᐊᖅᑐᒍᑦ ᐱᔭᕆᐊᑐᔪᐊᓗᓐᓂᒃ 

ᐃᓱᒪᓕᐅᕈᑎᖃᕆᐊᖃᖅᓯᒪᒐᑦᑕ 

ᐊᑭᑦᑐᐸᓪᓕᐊᔪᐊᓘᑎᓪᓗᒋᑦ 

ᐊᑭᑐᓂᖅᓴᒻᒪᕆᐅᓕᖅᑎᓪᓗᒋᑦ ᐃᓱᒪᒋᔪᔭᑦᑎᓐᓂᒃ. 

ᑕᐃᒫᒃ ᑮᓇᐅᔭᕗᑦ ᑕᕝᕙ ᓈᒻᒪᓂᐊᖅᑐᒋᒐᑦᑎᒍ 

ᐊᐅᓚᒋᐊᓕᕗᑦ ᐊᐅᓚᓱᑦᑎᓪᓗᑎᒍᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒥᓂᔅᑕᖑᓇ ᐱᔭᕇᑦᑎᐊᖁᓇᖅᑑᒐᓗᐊᖅ ᑕᐃᒃᑯᐊ 

ᐱᔭᕇᓐᖏᔾᔪᑎᒋᔪᓐᓇᖅᑕᖏᑦ ᑕᐃᒪ ᐃᓱᒫᓗᓇᕐᖓᑕ 

ᐊᑦᑕᓇᖅᑐᓕᕆᓂᖑᓇ 

ᖁᔭᓈᖅᑕᐅᖁᓇᖏᑦᑑᒐᓗᐊᖅ 

ᐱᔭᕇᓵᕋᓱᑦᑐᑯᓗᐊᐲᑦ, ᑖᓐᓇ ᐃᓚᒋᔭᓪᓚᕆᐊᓘᒻᒪᑦ 

ᐃᓕᔅᓯ ᑲᒪᒋᒋᐊᓕᖏᓐᓄᑦ. 

 

ᓴᓇᔭᐅᓂᖓᓄᓪᓕᑭᐊᖅ ᒪᑯᐊ ᐃᖏᕐᕋᓲᓄᑦ 

ᐃᓯᖅᓯᒪᕕᔅᓴᐃᑦ, ᓴᓇᔭᐅᓂᖏᓐᓄᑦ. 

ᒥᔅᓴᐅᓯᓯᒪᖏᑦᑎᐊᕐᖓᑕ ᖃᑦᑎᕌᕋᔭᕐᒪᖔᑕ, 

ᑭᓯᐊᓂᒎᖅ ᓇᓗᖅᑯᑎᓐᖏᓇᔅᓯ ᑖᒃᑯᐊ 

ᐊᑐᖅᑕᐅᔭᕆᐊᖃᕐᓂᐊᖅᑐᐃᑦ ᐊᑭᖏᓪᓗ 

ᐊᓯᔾᔨᓗᐊᕐᓂᐊᖅᑐᒋᔭᐅᖏᒻᒪᑕ, ᐊᔾᔨᖏᓐᓂ 

ᓴᓇᔭᐅᖃᑦᑕᖅᓯᒪᔪᒥᓂᕐᓂᒃ. ᑕᐃᒃᑯᐊᓕ 



ᓈᑦᓰᓐᖑᔭᓛᕐᓂᐊᖅ, ᓄᕕᐱᕆ 5, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓴᓇᔭᐅᖃᑦᑕᕇᖅᓯᒪᔪᐃᑦ ᐱᑐᖃᐅᓗᐊᓕᖅᑐᐃᑦ 

ᐊᑭᖏᑦ ᐊᔾᔨᒋᒐᔭᕈᓐᓃᖅᐸᓪᓚᐃᒻᒪᒋᑦ $5.5 

ᒥᓕᐊᓐᒧᑦ ᐃᓪᓗᓕᐅᕋᓱᓛᕐᓗᓯ ᐋᖅᑭᓯᓯᒪᒐᔅᓯ. 

ᑖᓐᓇ ᐊᑭᑦᑐᕐᓂᐅᓴᖁᓇᖏᑦᑑᒐᓗᐊᖅ. 

 

ᐊᕐᕌᒎᓯᒪᔪᒥᒃ ᓂᐅᕕᕋᓱᓐᓂᐊᖃᑦᑕᖅᓯᒪᔪᐃᑦ ᑕᐃᒫᒃ 

ᐃᖏᕐᕋᓯᒪᒻᒪᑕ, ᑖᒃᑯᐊ ᐊᑐᕈᒫᕐᓂᐊᖅᑐᖁᑎᓯ 7-

ᓄᑦ ᓄᓇᓕᓐᓄᑦ ᑲᔪᓯᒍᓐᓇᕐᓂᐊᕋᓗᐊᕐᒪᖔᑕ 

ᑎᑎᕋᐅᔭᖅᑕᐅᓂᖏᓐᓄᑦ, ᑎᑎᕋᐅᔭᖅᑕᐅᕕᔅᓴᖏᑦ. 

ᑕᕝᕙᓂ ᐊᕐᕌᒍᒥ ᐱᒋᐊᕐᕕᔅᓴᖃᕐᖓᑕ 

ᓴᓇᔭᐅᒋᐊᓛᕐᓗᑎᒃ ᐊᕐᕌᒍ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᕝᕙ ᑕᐃᒫᒃ 

ᐸᕐᓇᓯᒪᕗᒍᑦ, ᑖᒃᑯᐊ ᐱᓕᕆᐊᕆᒐᓱᓛᕐᓗᑎᒍ 

ᑖᒃᑯᐊ ᑮᓇᐅᔭᑦ ᐊᑐᕈᒫᕐᓂᐊᖅᑐᖁᑎᕗᑦ ᐊᒻᒪᓗ 

ᖃᖓᒃᑯᑦ ᐱᔭᕇᕐᕕᒋᓛᕐᓂᐊᖅᑐᒋᔭᕗᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᖃᓗᐃᑦ ᐊᐅᓪᓚᕆᐊᖅᑐᕐᕕᖓ ᐊᐱᖅᑯᑎᒋᓕᕐᓚᒍ 

ᖃᖓᑕᓲᒃᑯᑦ ᐊᐅᓪᓚᕆᐊᖅᑐᕐᕕᖓ. 

ᐊᖏᖃᑎᒌᒍᑎᖓᓄᑦ ᑕᐃᒫᒃ 

ᐋᖅᑭᑦᑕᐅᓚᐅᖅᓯᒪᒻᒪᑦ ᖃᐅᔨᒪᔭᕋ ᐊᒻᒪᑦᑕᐅᖅ 

ᓱᕋᓚᐅᖏᓐᓂᖏᓐᓂᒃ ᓴᓇᒋᐊᖅᑕᐅᖃᑦᑕᕆᐊᓖᑦ 

ᓇᓗᓇᐃᖅᑕᐅᓯᒪᓪᓗᑎᒃ ᐱᖓᓱᓄᑦ ᐊᕐᕌᒍᓄᑦ 

ᐊᑕᓂᐊᖅᑐᑎᒃ ᑖᒃᑯᐊ. 

 

ᐱᓕᕆᐊᔅᓴᓄᑦ ᐸᕐᓇᐅᑎᖏᓐᓂᑦ 

ᓇᓗᓇᐃᖅᓯᓯᒪᒻᒪᑕ ᒪᑉᐱᒐᖓᓂ 2-ᖓᓃᑦᑐᖓ, 

ᓄᓇᕘᑦ ᒐᕙᒪᖓᒎᖅ ᐊᕐᕌᒍᑕᒫᖅ 

ᐊᑭᓖᖃᑦᑕᕆᐊᖃᕐᖓᑕ ᑕᖅᑭᑕᒫᕐᓗ 

ᐊᑭᓕᕆᐊᓕᖏᓐᓂᑦ ᑳᓐᑐᕌᖃᖅᑎᐅᔪᒧᑦ.  

 

ᑲᑎᒪᔨᕋᓛᓄᖅᑲᐃ ᐅᓇ ᐅᖃᐅᓯᒥᓂᐅᒐᓗᐊᖃᐃ 

ᑭᓯᐊᓂ ᓱᖅᑯᐃᒋᓐᖏᓇᒃᑯᑦ 

ᖃᓄᒃᑰᖅᑕᕐᓂᕆᒐᔭᖅᑕᖏᓐᓄᑦ ᑭᓱᑐᐃᓐᓇᐃᑦ. 

ᖃᖓᒃᑰᑕᓂᖅᓴᖏᓐᓄᖅᑲᐃᑦ 

ᐊᓯᓂᑦᑕᐅᕕᔅᓴᖏᓐᓄᑦ ᓴᓇᒋᐊᖅᑕᐅᕕᔅᓴᖏᓐᓄᓪᓗ 

ᐃᓚᒋᐊᖅᑕᐅᕕᔅᓴᖏᓐᓄᓪᓗ 

ᓇᓗᓇᐃᖅᓯᓯᒪᑦᑕᐅᑎᒋᔪᖃᖅᑑᖅ? 2017-ᒥ 

ᒪᑐᐃᓚᐅᖅᓯᒪᒻᒪᑕ, ᑕᓪᓕᒪᑦ ᐊᕐᕌᒍᓪᓗ 

ᐊᓂᒍᓕᖅᑐᑎᒃ, ᓄᑖᑯᓘᔮᕐᖓᑦ ᓱᓕ ᐃᓪᓗᖅᑕᖓ, 

ᐊᑐᖅᑕᐅᒐᐃᒻᒪᑕ ᑭᒃᑯᑐᐃᓐᓇᕐᓄᑦ 

ᓱᕋᑉᐸᓪᓕᐊᓂᐅᓴᑐᐃᓐᓇᓲᖑᒻᒪᑕ. ᑕᐃᒪᓕ 

ᐱᔭᔅᓴᐃᑦ ᓇᓗᓇᐃᖅᑕᐅᓯᒪᔪᐃᑦ ᑕᕝᕙᓂ 

ᐊᕐᕌᒍᑦᑎᓐᓂ ᐅᖃᐅᓯᕆᒍᓐᓇᖅᑲᐃ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᕼᐋᑭᓐᔅ. 

 

ᕼᐋᑭᓐᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᑕᖅᑭᒐᓛᑲᐃᓐᓇᕆᔅᓯ ᕿᓂᑲᐃᓐᓇᕋᒃᑯ ᐅᕙᓂ, 

ᐊᕐᕌᒍᑕᒫᖅ ᐊᓯᔾᔨᖃᑦᑕᒥᒻᒪᑦ.  

 

ᐅᕙᓂ ᐱᓯᒪᓐᖏᒻᒥᒐᑭᒃ, ᐃᒃᓯᕙᐅᑖᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᒥᐊᑉᐳᖓ 

ᐱᓯᒪᒋᐊᖃᖅᑲᐅᔭᕋᓗᐊᕗᑦ ᐱᓯᒪᖏᓐᓇᑦᑎᒍ. 

ᑕᐃᒃᑯᐊ ᒪᓕᒐᓕᐅᖅᑎᓄᑦ 

ᑐᓂᐅᖅᑲᖅᑕᐅᑎᓛᓕᖅᑲᒃᑲ ᐊᖅᑯᑎᒋᔭᐅᓗᑎᑦ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ Hᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 

ᒥᓂᔅᑕᐅᑉ ᓇᓚᐅᑦᑖᕈᑎᖓ ᐃᖏᕐᕋᑦᑎᐊᖅᑐᐊᓗᒃ. 

ᑭᖑᓪᓕᖅᐹᕆᓗᒍᓗᓕ, ᑕᐃᒪ ᐊᕐᕌᒍᓂᒃ ᑕᓪᓕᒪᓂᒃ 

ᐊᐅᓚᓕᕐᖓ ᐃᖃᓗᓐᓂᑦ ᐊᐅᓪᓚᕆᐊᖅᑐᕐᕕᒃ 

ᐊᐅᓚᓕᕐᖓᑦ ᑕᓪᓕᒪᓂᒃ ᐊᕐᕌᒍᓂᒃ. 

ᐃᓱᒪᒋᐊᖅᓯᒪᕕᓰ, ᓱᐱᔪᒧᑦ ᐊᐅᓪᓚᕆᐊᖅᑐᕐᕕᖓᑕ 

ᐃᓗᐊᓂᑦ ᐃᓯᖅᐸᓪᓕᐊᑕᐅᑎᕕᔅᓴᓂᒃ ᓱᓪᓗᑯᑖᓂᒃ 

ᐋᖅᑭᒃᓯᒋᐊᒃᓴᖅ.  

 

ᑕᐃᔅᓱᒪᓂ ᐋᖅᑭᒃᑕᐅᒍᒪᓐᖏᕕᐅᑎᓚᐅᖅᓯᒪᖕᒪᑦ 

ᑎᑎᕋᐅᔭᖅᑕᐅᓂᖓᓄᑦ, ᓴᓇᔭᐅᓂᖓᓄᓪᓗ 

ᐃᓚᓕᐅᑎᖁᔭᐅᓚᐅᖅᓯᒪᖏᒻᒪᑦ. 

ᐃᓱᒪᒋᔭᐅᒃᑲᓐᓂᓇᐅᖅᓯᒪᕚ ᐊᑕᐅᓯᕐᒥᓘᓐᓃᑦ 

ᐃᓗᐊᓂ ᓱᐱᔪᒨᑦᑕᐅᑎᒋᓗᓂ ᓱᓪᓗᑯᑖᒥᑦ 

ᐃᑭᔭᖅᑐᕕᔅᓴᒥᒃ ᐋᖅᑭᒃᓯᒍᓐᓇᓛᕐᒪᖔᔅᓯ? 

ᖃᖓᑕᓲᑦ ᐊᒥᓱᒐᓚᑲᓪᓚᐅᒻᒪᑕᐃᓛᒃ. ᑭᓯᐊᓂ 

ᐃᓚᖏᑦ ᐃᓄᖕᓂᑦ ᐅᓯᔪᐃᑦ ᑕᒪᐅᖓ 

ᑎᑭᖃᑦᑕᕐᖓᑕ ᐊᑐᕈᓐᓇᕋᔭᖅᑐᓂᒃ ᐅᑭᐅᒃᑯᑦ 

ᐊᑲᐅᓂᖅᓴᓪᓚᕆᐅᒐᔭᖅᑐᓂᓗ -40-ᒥ 

ᐱᓱᑲᐃᓐᓇᕆᐊᖃᕋᔭᖏᑦᑐᑦ 40-ᒥᒡᓗ 

ᐊᓄᕌᕐᓂᖃᖅᑎᓪᓗᒍ. ᖁᔭᓐᓇᒦ,ᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ. 



ᓈᑦᓰᓐᖑᔭᓛᕐᓂᐊᖅ, ᓄᕕᐱᕆ 5, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᐃᓱᒪᒋᓗᐊᖅᓯᒪᖏᑦᑎᐊᖅᑕᕗᑦ ᓱᐱᔪᒧᑦ 

ᐃᑭᔭᖅᑐᕕᑦᓴᒥᒃ ᓱᓪᓗᓕᑯᑖᖕᒥᑦ. ᑕᐃᒪ ᑕᐃᒃᑯᐊ 

ᐊᔅᓴᓗᐊᔪᒻᒥ ᐃᔅᓯᕙᐅᑕᖃᕆᐊᖃᖅᐸᑦᑐᐃᑦ 

ᐃᑭᑦᑎᐊᕈᓐᓇᖅᑲᑕ ᐋᖅᑭᒋᐊᖅᓯᒪᔭᕋᓗᐊᕗᑦ. 

ᑕᐃᒃᑯᐊ ᐃᔅᓯᕙᐅᑕᖃᕆᐊᖃᖅᐸᑦᑐᑦ 

ᐊᔅᓴᓗᐊᓕᓐᓂᒃ ᐱᔾᔪᑎᑦᑕᕈᑦᑎᒍ 

ᐱᓕᕆᐊᕆᓯᒪᒐᑦᑎᒍ.  

 

ᑕᐃᓐᓇᓕ ᓱᐱᔪᒧᑦ ᐃᑭᕕᔅᓴᑦᑕᐅᑎᒋᐅᒐᔭᖅᑐᖅ 

ᑎᑭᐅᑎᒍᑦᑎᒍ ᐱᓕᕆᐊᕆᒋᐊᖃᓛᖅᑕᒃᓴᕆᔭᕗᑦ, 

ᐃᓛᒃ, ᐱᓕᕆᐊᕆᒋᐊᖃᓛᖅᑕᕗᑦ. ᑕᐃᒫ 

ᑎᑎᕋᐅᔭᖅᑕᐅᓚᐅᖅᓯᒪᖕᒪᑦ ᐱᔪᒫᕐᓂᐊᕐᓗᓂ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᖃᕝᕕᐅᓕᕐᒥᔪᖅ. 

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᓐᓄᓴᒃᑯ ᒥᓂᔅᑕ, ᑕᐃᕕᑦ ᐊᒻᒪ ᔮᓐ, ᐱᓕᕆᔨᑎᓪᓗ 

ᐃᖅᑲᓇᐃᔭᖅᑎᑎᑦ. 2017-ᒥᑦ ᐅᓂᒃᑳᓕᐊᒥᓂᖏᑦ 

ᑲᓇᑕᐅᑉ ᑕᒻᒪᖅᓯᒪᔪᖅᓯᐅᖅᑎᖓᑕ ᐱᔾᔪᑎᓖᑦ 

ᖃᖓᑕᓲᓕᕆᓂᐅᖃᑦᑕᖅᑐᓂᒃ ᐱᖁᑎᕐᔪᐊᖏᓐᓂᓗ 

ᐅᑭᐅᖅᑕᖅᑐᒥᒃ. ᐅᖃᓚᐅᖅᓯᒪᖕᒪᑕ 

ᒐᕙᒪᑐᖃᒃᑯᒡᒎᖅ ᐃᖏᕐᕋᔪᓕᕆᔨᖏᑦ 

ᓯᕗᓕᖅᑎᐅᔭᕆᐊᓖᑦ ᐊᑯᓂ 

ᑐᑭᒧᐊᒍᑎᒃᓴᐅᓂᐊᖅᑐᓂᒃ, ᖃᖓᑕᓲᒃᑯᕕᖕᓂᒃ 

ᐱᖁᑎᑖᖑᔭᕆᐊᓕᖕᓂᒃ. ᑕᐃᒫᒃ 

ᓇᓗᓇᐃᖅᓯᑦᑎᐊᕐᓗᑎᒡᓗ ᖃᓄ ᑲᓇᑕᒥ 

ᐃᖏᕐᕋᔪᓕᕆᔨᒃᑯᑦ ᐱᖃᑕᐅᓂᖃᕐᓂᐊᕐᒪᖔᑕ 

ᓴᖅᑭᑦᑎᕆᒐᓱᒃᑎᓪᓗᒋᑦ ᐊᑐᖅᑕᐅᖃᑦᑕᕐᓂᐊᖅᑐᓂᒃ 

ᐅᑭᐅᖅᑕᖅᑐᒥ ᒥᕝᕕᖕᓂᑦ. 

 

ᒐᕙᒪᑐᖃᒃᑯᓪᓕ ᑭᐅᔾᔪᑎᖓ 

ᐃᒪᐃᓕᖓᓚᐅᖅᓯᒪᖕᒪᑕ, ᑲᓇᑕᒥᒎᖅ 

ᐃᖏᕐᕋᔪᓕᕆᒃᑯᑦ ᓄᓇᕘ ᒐᕙᒪᒃᑯᖏᓐᓂ ᐊᓯᖏᓪᓗ 

ᒐᕙᒪᒃᑯᑦ ᐱᓕᕆᕕᖏᓐᓂᒃ 

ᐱᓕᕆᖃᑎᖃᖃᑦᑕᕐᓂᐊᖅᑐᑦ ᐊᓯᖏᓐᓂᓪᓗ, 

ᓯᕗᓕᐅᒋᐊᓕᓐᓂᒃ ᓇᓗᓇᐃᖅᑐᐃᓗᑎᒃ 

ᐅᑭᐅᖅᑕᖅᑐᒥ ᐃᖏᕐᕋᔪᓕᕆᔨᕐᒧᑦ 

ᐱᖁᑎᕐᔪᐊᑖᖑᔭᕆᐊᓕᖕᓂᒃ. ᐱᖃᓯᐅᑎᓗᒋᑦ 

ᑭᓯᐊᓂ ᐃᓱᖃᖏᒻᒥᓗᒋᑦ ᐅᑭᐅᖅᑕᖅᑐᒥ ᒥᕝᕕᖕᓂᑦ.  

 

ᖃᓄᕐᓕ ᑕᐃᒪ ᐱᓕᕆᓪᓚᑦᑖᖅᑐᖃᖅᑲ ᐃᓕᔅᓯ 

ᐱᓕᕆᕝᕕᖏᓐᓂᒃ ᐊᒻᒪᓗ ᒐᕙᒪᑐᖃᒃᑯᓐᓂ 

ᐱᕙᓪᓕᐊᑎᑦᑎᒐᓱᐊᖅᑐᑎᒃ ᓯᕗᓂᑐᖃᑦᑎᓐᓄᑦ 

ᑐᑭᒧᐊᒍᑎᔅᓴᐅᓂᐊᖅᑐᓂᒃ ᐅᑭᐅᖅᑕᖅᑐᒥ ᒥᕕᖕᓄᒃ 

ᐱᖁᑎᕐᔪᐊᖏᓐᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, 

ᐱᓕᕆᐊᖑᔪᕕᔾᔪᐊᕌᓘᔪᕐᖑᓇ ᐃᖏᕐᕋᔪᓕᕆᔨᒃᑯᑦ 

ᐱᓕᕆᖃᑕᐅᓪᓗᑎᒃ ᐊᑕᐅᓯᐅᖏᒻᒪᕆᒃᑐᒃᑯᑦ 

ᑮᓇᐅᔭᖅᑖᕐᕕᒋᒃᑲᓐᓂᕋᓱᐊᖅᑐᑎᒃᑯᓪᓗ 

ᐅᑭᐅᖅᑕᖅᑐᒥ ᒥᕝᕕᖕᓄᑦ. ᑐᓚᑦᑕᕕᑦᑎᓐᓄᓪᓗ 

ᑐᕌᖓᓂᐊᖅᑐᓂᒃ. ᑖᒃᑯᐊ ᖃᓂᒋᓪᓚᕆᑦᑐᑎᒍ 

ᐱᓕᕆᖃᑎᒋᔭᕗᑦ, ᐊᓪᓛᑦ ᑲᓇᑕᒥ ᑕᐅᓱᕋᕐᓂᕐᒧᑦ 

ᐊᖅᑯᑎᐅᕈᑎᒃᓴᓂᒃ ᐱᖃᓯᐅᑎᑎᓪᓗᑕ.  

 

ᐊᒻᒪᓗᑦᑕᐅᑉ ᐃᒪᕕᖕᒥ ᓴᐳᒻᒥᑦᑎᓂᕐᒧᑦ ᐱᓕᕆᔨᖏᑦ 

ᑕᐃᒃᑯᐊ ᑐᓴᖅᑕᐅᑎᑦᑎᓛᖅᐸᓪᓚᐃᒻᒪᑕ 

ᒫᓐᓇᕈᓘᔪᖅ ᐅᑭᐅᖅᑕᖅᑐᒥ 

ᐱᓕᕆᓂᕆᓛᖅᑕᖏᓐᓄᑦ ᓂᖅᑐᒋᒻᒥᔭᕗᑦ ᑕᐃᒃᑯᐊ. 

ᐊᒻᒪᑦᑕᐅᖅ ᒥᕝᕖᑦ ᐊᑭᑐᔪᖅᑐᕈᑎᒃᓴᖏᓐᓄ 

ᐃᑲᔪᖅᑏᑦ ᐱᓕᕆᓂᖓ ᑮᓇᐅᔭᓂᒃ 

ᐊᑐᐃᓐᓇᖃᕐᒥᖕᒪᑕ ᓱᓕ ᓄᓇᕘᒧᑦ.  

 

ᑲᑎᒪᖃᑎᒋᒐᐃᒐᒃᑭᑦ ᒐᕙᒪᑐᖃᒃᑯᑦ ᒥᓂᔅᑕᖓ 

ᐅᖃᐅᑏᓐᓇᖃᑦᑕᓲᒃᑲ ᐅᑭᐅᖅᑕᖅᑐᒥ ᐊᑭᑐᔪᓄᑦ 

ᒥᕝᕕᓐᓄ ᐱᑕᖃᕆᐊᖃᓪᓚᕆᓐᓂᕋᖅᑐᒍ. 

ᓇᒻᒥᓂᑦᑕᐅᖅ ᖃᐅᔨᓴᕈᑎᒥᓂᖏᓐᓂᒃ ᑕᐃᒫᒃ 

ᖃᐅᔨᓯᒪᖕᒪᑕ ᑕᐃᒫᒃ ᐊᔭᐅᕈᔾᔪᑎᒋᒐᓱᐊᖅᑲᕋ 

ᑕᒪᓐᓇ. ᐱᖃᑕᐅᕕᒋᔭᒃᑲ ᐊᒻᒪᓗ ᐃᖅᑲᓇᐃᔭᖅᑎᒃᑲ 

ᐱᖃᑕᐅᓪᓗᑎᒃ ᒐᕙᒪᑐᖃᒃᑯᓐᓂᑦ.  

 

ᐱᓕᕆᒋᐊᕐᔫᒥᑎᑦᑎᒋᐊᖅᐸᑦᑐᒍᑦ ᐅᑭᐅᖅᑕᖅᑐᒥ 

ᐱᓕᕆᐊᕆᒋᐊᓕᖏᓐᓂᒃ, ᓯᕗᓕᖅᑏ, 

ᓯᕗᓕᐅᖅᑎᐅᓪᓗ ᑐᖏᓕᖓ ᐅᑭᐅᖅᑕᖅᑐᒥ 

ᓇᒻᒥᓂᖃᕐᓂᐅᑉ ᒥᔅᓵᓄᑦ, ᑕᕝᕘᓇᑦᑕᐅᖅ 

ᐊᔭᐅᕆᕈᓘᔭᖃᑦᑕᕐᒥᔪᐃᑦ ᑳᓇᑕᐅᑉ 

ᐊᖓᔪᖅᑳᕐᔪᐊᖓᓂᒃ. ᐊᒻᒪ ᐅᓇᑕᖅᑐᒃᓴᐃᑦ 

ᒥᓂᔅᑕᖓᓂᒃ ᑮᓇᐅᔭᖅᓯᐊᕕᒋᒃᑲᓐᓂᕋᓱᒃᑐᑎᒃ 

ᐅᑭᐅᖅᑕᖅᑐᒧᑦ ᑐᕌᕐᓂᐊᖅᑐᑎᒃ.  

 

ᑕᒪᐅᓇ ᐊᑕᐅᓯᐅᖏᒻᒪᕆᑦᑐᒃᑯᖏᓛᒃ 

ᐱᓕᕆᖃᑎᒋᒐᑦᑎᒍ, ᐃᓪᓗᓕᕆᔨᕐᔪᐊᒃᑯᓪᓗᑕᐅ 

ᑕᐃᒪ ᓯᕗᓕᖅᑎᓗ, ᑲᓇᑕᒥ 

ᓯᕗᓕᖅᑎᕐᔪᐊᒃᑯᖏᓪᓗ, ᑐᓐᖓᕕᒃᑯᓪᓗ ᑕᒪᒃᑯᐊ 

ᑲᑐᔾᔨᖃᑎᒋᔭᐃᓐᓈᓗᒋᒐᑦᑎᒍ ᒐᕙᒪᐅᓪᓗᑕ 

ᖃᐅᔨᒪᑦᑎᐊᕋᓱᒃᑐᒍᑦ ᐱᒍᓐᓇᖅᑕᓕᒫᑦᑎᓐᓂ 

ᑮᓇᐅᔭᓂᒃ ᒐᕙᒪᑐᖃᒃᑯᓐᓂ ᒪᐅᓐᖓᑎᑦᑎᒐᓱᐊᕋᑦᑕ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 



ᓈᑦᓰᓐᖑᔭᓛᕐᓂᐊᖅ, ᓄᕕᐱᕆ 5, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᖃᕝᕕᒃ. 

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᕙᖓ ᓵᖓᓂᒃ ᐱᓯᒪᒐᒪ ᓄᓇᕗᒻᒥ ᒥᕝᕖᑦ 

ᐊᕙᑎᓄᑦ ᐊᕐᕌᒍᓄᑦ ᐱᖁᑎᕐᔪᐊᖅᑖᖑᒋᐊᓕᓐᓂ 

ᖃᐅᔨᓴᕈᑎᒥᓂᐅᔪᓂᒃ 2014-ᒥ 2034-ᒧᑦ. ᑕᐃᑲᓂ 

ᐃᓗᐊᓂ ᐅᓂᒃᑳᓕᐊᒥᓂᐅᑉ ᐱᖓᓲᒻᒪᑕ ᓄᓇᓖᑦ 

ᓇᓗᓇᐃᖅᓯᓯᒪᔪᑦ ᐊᐅᓪᓛᖅᓯᖁᔨᓪᓗᑎᒃ 

ᒥᕝᕕᖏᓐᓂᒃ ᐸᓐᓂᖅᑑᖅ ᑕᐃᖕᓇ 

ᐊᑦᑕᓇᕐᓂᕋᖅᑕᐅᖕᒪᑦ ᓯᓚᕈᔫᒃᑲᐅᓪᓗᓂ 

ᐊᓄᕌᒃᑲᐅᓪᓗᓂ. ᐊᒻᒪᑦᑕᐅᖅ ᖃᓂᓗᐊᕐᓂᖓ 

ᐃᓕᓴᕕᓐᓄᑦ ᒥᕝᕖᐅᑉ, ᐊᒻᒪ ᑭᒻᒥᕈᑦ. 

 

ᐱᔭᕆᐊᑐᓛᖑᖃᑕᐅᔪᖅ ᒥᕝᕕᓕᕆᔭᐅᒋᐊᖓ 

ᑲᓇᑕᒥ, ᓄᓇᖓ ᐱᔾᔪᑎᒋᔭᐅᓪᓗᓂ ᐊᒻᒪ 

ᓇᐃᑦᑐᑯᓘᓪᓗᓂ ᖃᐅᔨᓴᖅᑕᐅᓯᒪᖕᒪᑦ 

ᐊᐅᓪᓛᖅᑕᐅᒍᓐᓇᕐᒪᖔᑦ 1990 ᐃᓱᕈᔪᐊᓂ 

ᖃᐅᔨᓴᖅᑕᐅᓚᐅᖅᓯᒪᖕᒪᑦ ᓄᓇᑦᑎᐊᖑᑎᓪᓗᑕ ᓱᓕ, 

ᐊᒻᒪ ᒥᑦᑎᒪᑕᓕᐅᑉ ᒥᕝᕕᖓ ᒥᑦᑎᒪᑕᓕᒻᒥᐅᑕᐃᑦ 

ᐳᓚᕋᑦᑐᓕᕆᕝᕕᖕᒥ ᐱᕈᖅᑎᑦᑎᒍᒪᖕᒪᑕᒎᖅ. 

ᒐᕙᒪᒃᑯᓪᓗ ᖁᑦᑎᒃᑐᒥᒃ ᓇᖕᒥᓂᖃᕐᓂᕐᒥᓂᒃ 

ᓇᓗᓇᐃᖅᓯᒐᓱᐊᖅᓯᒪᖕᒪᑕ. ᐅᕙᓂ ᑕᑯᖏᑦᑎᐊᕋᒪ 

ᐅᓂᒃᑳᓕᐊᒥᓂᕐᓂᒃ ᓂᕈᐊᖅᑕᐅᓯᒪᕕᓐᓂᒃ 

ᑕᓯᐅᔭᕐᔪᐊᕐᒥ ᐊᑦᑕᓇᕐᓂᖓᓄᑦᑕᐅᖅ 

ᐃᓱᒫᓘᑎᖃᖅᓯᒪᖕᒥᖕᒪᑕ ᑕᐃᑲᓂ Hᐋᒻᒪᓚᐃᑦ 

ᐸᕐᓇᐅᑎᖏᓐᓂᒃ. ᑕᕝᕙᓂ ᐱᓪᓚᕆᒃᑐᓂᒃ 

ᑎᑎᕋᖅᓯᒪᒐᓗᐊᕐᖓᑕ ᐱᓪᓚᕆᒃᑐᖃᖃᑦᑕᖅᒥᒪᖕᒪᑦ 

ᐊᑦᑕᕐᓈᕿᔭᖅᑐᓂᒃ ᐊᓂᒍᖅᑐᓂᒃ. 

 

2012-ᐅᑎᓪᓗᒍ ᐃᓅᒍᓐᓃᖅᑐᖃᓚᐅᖅᓯᒪᔪᖅ 

ᑲᑕᒃᑐᖃᕐᖓᑦ ᐊᒻᒪᓗ ᐊᕐᕌᓂ 2021-ᖑᑎᓪᓗᒍ 

ᑎᓯᐱᕆᒥ ᖃᖓᑕᓲᖅ ᒥᒋᐊᖅᑐᕋᓱᑦᑐᓂ 

ᐊᓄᕌᖅᑐᐊᓘᑎᓪᓗᒍ ᐊᓄᕌᖅᑎᓪᓗᒍ, 

ᐃᓱᒪᑐᐃᓐᓇᖅᑐᖓ ᐊᐅᑦᑎᐊᕈᒃᑲᓐᓂᖃᐃ 

ᓯᕗᓂᑦᑎᓐᓂᒃ ᒐᕙᒪᑐᖃᒃᑯᓐᓂ ᑮᓇᐅᔭᒥᒃ 

ᐃᓕᓯᔪᖃᕈᓐᓇᓛᕐᒪᖔᑦ ᑖᒃᑯᓄᖓ ᒥᕝᕕᖕᓂᒃ 

ᐊᐅᓪᓛᖅᓯᒍᒪᓯᒪᔪᓄᑦ ᓄᓇᓕᖕᓄᑦ 

ᓇᓗᓇᐃᖅᑕᐅᓯᒪᔪᓄᑦ ᐱᖁᑎᕐᔪᐊᖅᑖᖑᒋᐊᓖᑦ 

ᖃᐅᔨᓴᖅᑕᐅᑎᓪᓗᒋᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ ᒥᑦᑕᕐᕖᑦ 

ᓅᑕᐅᓂᖏᓐᓄᑦ ᕿᓂᕋᓱᒃᓯᒪᒐᓗᐊᖅᑐᒍᑦ ᑲᓇᑕᐅᑉ 

ᒐᕙᒪᒃᑯᖏᓐᓂ ᑮᓇᐅᔭᖃᖅᑎᑦᓯᓂᐅᖃᑦᑕᖅᑐᐃᑦ, 

ᓅᒋᐊᖃᖅᓯᒪᖕᒪᑕ ᒥᑦᑕᕐᕖᑦ ᐃᓚᖏᓐᓂᒃ 

ᓄᓇᓕᖕᓂ. ᕿᓂᖅᑐᒍᑦ ᓱᓕ $100 ᒥᓕᐊᓐ 

ᐊᑭᒋᓇᔭᕐᒪᒍ ᓅᑦᓯᓂᕐᒥᒃ ᒥᑦᑕᕐᕕᖕᒥᑦ. ᒥᑦᑕᕐᕕᐊᓗ 

ᑮᓇᐅᔭᑦ ᑕᐃᒪᓐᓇᐃᑦᑐᑦ ᐱᓯᒪᖏᓐᓇᑦᑎᒍ ᑖᒃᑯᐊ 

ᑲᓇᑕᐅᑉ ᒐᕙᒪᒃᑯᖏᓐᓂ ᑮᓇᐅᔭᕐᒥᒃ 

ᐃᓱᒪᒋᔭᖃᕋᓗᐊᖅᑐᒍᑦ. ᑕᐃᒃᑯᐊ ᓴᓂᑭᓗᐊᑉ 

ᒥᒃᓵᓄᑦ ᒥᑦᑕᕐᕖᑦ ᖃᐅᔨᓴᖅᑕᐅᖃᑦᑕᖅᑐᐃᑦ 

ᐅᓗᕆᐊᓇᖅᑕᐃᓕᒪᓂᐅᑉ ᒥᒃᓵᓄᑦ ᑲᓇᑕᒥ 

ᒥᑦᑕᕐᕕᓕᕆᔨᒃᑯᓪᓗ ᐅᕙᒍᓪᓗ 

ᐱᓕᕆᖃᑎᒌᖃᑦᑕᖅᑐᒍᑦ ᐋᖅᑭᒃᓯᓇᓱᖃᑦᑕᖅᑐᒍᑦ 

ᓇᓗᓇᐃᖅᑐᓂᒃ ᒥᑦᑕᕐᕕᖕᓄᑦ ᐃᑲᔫᓯᐊᖑᔪᐃᑦ 

ᑮᓇᐅᔭᐃᑦ ᐊᑐᕋᓱᖃᑦᑕᖅᑕᕗᑦ. ᓴᓂᕋᔭᖕᒥ ᒫᓐᓇ 

ᐱᐊᓂᓕᖅᑕᕗᑦ ᐊᒻᒪ ᑲᖏᖅᑐᒑᐱᖕᒥᑦ. ᑖᒃᑯᐊ 

ᐱᑕᖃᖃᑦᑕᖅᑐᖅ ᐊᑐᐃᓐᓇᐅᔪᐃᑦ ᑮᓇᐅᔭᐃᑦ 

ᑖᒃᑯᓄᖓ. ᓴᒡᕙᖅᓯᒪᔪᐃᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦ,ᒃ ᒥᓂᔅᑕ. 

ᒫᓐᓇ ᑲᑎᒪᔩᑦ ᐊᒥᒐᓕᕐᒪᑕ. ᖁᔭᓐᓇᒦᒃ, 

ᓈᒻᒪᒃᓯᖕᒥᔪᖅ, ᒫᓐᓇ ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅᑕ 

Hᐃᒃᔅ ᐊᐱᖅᑯᑎᒋᖅᑲᐅᔭᖏᑦ ᖃᓄᐃᓐᖏᑦᓯᐊᕐᓂᕐᒥᒃ 

ᐊᑎᑐᔫᑏᑦ ᐱᔾᔪᓗᒋᑦ, ᖃᖓᑕᓲᖅ. ᒥᓂᔅᑕ ᑖᒃᑯᐊ 

ᑮᓇᐅᔭᖅᑑᑏᑦ ᑖᒃᑯᐊ $10 

ᒥᓕᐊᓐᖑᓪᓗᐊᕐᓂᐊᕐᒪᑕ. ᐅᓯᔭᐅᔪᒃᓴᑦ 

ᐋᖅᑭᐅᒪᔾᔪᑎᓪᓗ ᖃᖓᑕᓲᒃᑯᑦ 

ᐊᐅᓪᓚᖅᑎᑕᐅᖃᑦᑕᖅᑐᐃᑦ ᐊᐅᓪᓛᖅᑎᑕᐅᔪᐃᑦ 

ᖃᖓᑕᓲᒃᑯᑦ. ᒫᔅᓯᖑᑎᓪᓗᒍ ᒪᓕᒐᓕᐅᕐᕕᒃᑯᑦ 

ᑖᒃᑯᐊ ᖃᓄᖅ ᐅᓯᔭᐅᔪᒃᓴᑦ ᖃᖓᑕᓲᒃᑯᑦ 

ᐊᐅᓪᓚᖅᑎᑕᐅᔪᐃᑦ ᓄᓇᓕᖕᓄᑦ ᐊᕐᕕᐊᖅ, ᑰᒑᕐᔪᒃ, 

ᑕᓗᕐᔪᐊᖅ, ᐅᖅᓱᖅᑑᖅ, ᖁᕐᓗᖅᑑᖅ, ᒥᑦᑎᒪᑕᓕᒃ, 

ᐊᒻᒪ ᐊᐅᓱᐃᑦᑐᖅ, ᖃᓄᖅ 

ᐅᖃᖃᑎᒌᖕᓂᖃᖅᓯᒪᕕᓯ ᖃᖓᑕᓲᖃᖅᑎᐅᔪᓂᒃ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ ᑕᐃᒪᓐᓇ 

ᐊᒃᑐᔪᖅᑑᑏᑦ ᖃᖓᑕᓲᖃᖅᑎᐅᔪᐃᑦ 

ᐅᓯᑲᑦᑕᖅᑎᐅᔪᐃᑦ ᐅᖁᒪᐃᑦᑐᓂᒃ ᓄᓇᓕᖕᓄᑦ. 

ᑕᒪᓐᓇ ᐅᖃᖃᑎᒋᖏᓐᓇᖅᑕᕗᑦ, ᑖᒃᑯᐊ 

ᑲᑎᒪᖃᑎᒋᒐᑦᑎᒍᑦ ᑖᒃᑯᐊ 

ᖃᓄᐃᓕᐅᖅᐸᓪᓕᐊᓂᖏᓐᓂᒃ ᑕᕝᕙ 

ᐃᓚᒋᔭᐅᓇᔭᖅᑐᖅ ᑖᓐᓇ ᐊᒻᒪ ᑖᒃᑯᐊ 

ᓂᐅᕕᖃᑦᑕᖅᑐᐃᑦ ᐱᓕᕆᖃᑎᖏᖕᒥᔭᕗᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 



ᓈᑦᓰᓐᖑᔭᓛᕐᓂᐊᖅ, ᓄᕕᐱᕆ 5, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖃᐅᔨᒪᔪᖓ ᐱᓕᕆᖃᑎᒌ̀ᖕᓂᕆᔭᓯ ᓄᓇᕗᑦ 

ᒐᕙᒪᒃᑯᖏᑦ ᐃᖅᑲᓇᐃᔭᖅᑏᑦ ᐊᒻᒪ 

ᖃᖓᑕᓲᖃᖅᑎᐅᔪᐃᑦ. ᑖᓐᓇ ᐱᐅᔪᖅ ᑐᓴᒐᒃᓴᐃᑦ 

ᐅᑎᖅᐸᓪᓕᐊᑐᕋᐅᑎᔪᐃᑦ ᐋᖅᑭᒃᓱᐃᕙᓪᓕᐊᔪᐃᑦ 

ᓱᓇᑐᐃᓐᓇᐃᑦ ᐊᐳᖅᑕᕈᑏᑦ ᓇᓪᓕᕌᖓᑕ 

ᐱᓕᕆᖃᑎᒌᒃᖢᑎᒃ ᐋᖅᑭᒃᓱᐃᖃᑎᒌᖃᑦᑕᕐᒪᑕ 

ᐱᓕᕆᖃᑎᒌᑦᓯᐊᕐᓂᒃᑯᑦ.  

 

ᐅᖃᖅᑲᐅᒐᕕᑦ ᓂᐅᕕᖅᑏᑦ ᑕᒪᓐᓇ ᐱᑕᖃᖅᐹ 

ᓂᐅᕕᖅᑏᑦ ᑕᐃᒪᓐᓇ ᒐᕙᒪᒃᑯᑦ ᐱᓕᕆᖃᑎᒋᔭᓯ 

ᖃᖓᑕᓲᖃᖅᑎᐅᔪᐃᑦ ᑐᑭᓯᐅᒪᓂᒃᑯᑦ 

ᐱᓕᕆᖃᑎᒌᖕᓂᐅᔪᐃᑦ. ᑖᒃᑯᐊ ᐊᖏᕈᑎᓄᑦ 

ᐊᑕᔪᐃᑦ ᑕᒪᓐᓇ ᑕᐃᒪᓐᓇ ᐊᖏᕈᑎᖃᖏᓐᓇᑦᑕ 

ᓇᖕᒥᓂᖃᑦᑎᐅᔪᐃᑦ, ᖃᓄᖅ ᐱᓕᕆᖃᑎᒋᕕᓯᐅᒃ 

ᑕᒪᒃᑯᐊ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐋᖅᑭᒃᓯᒪᔪᓯᒃ 

ᐱᑕᖃᖏᑦᑐᖅ ᐅᕙᑦᑎᓐᓂᑦ ᐊᓯᖏᓐᓂᒃ 

ᐱᑕᖃᕐᒪᖔᑦ ᓂᐅᕕᖅᑎᐅᔪᓂᒃ ᓇᒻᒥᓂᖃᖅᑎᐅᔪᓂᒃ 

ᑭᓯᐊᓂᓕ ᖃᖓᑕᓲᖃᖅᑎᐅᔪᐃᑦ ᑖᒃᑯᐊᓕ 

ᐱᓕᕆᖃᑎᒋᓪᓗᐊᕋᑦᑎᒍ ᑖᒃᑯᐊ ᒥᑦᑕᕐᕖᑦ 

ᖃᖓᑕᔫᑉ ᒥᑦᑕᕐᕕᒻᒥ ᐃᒡᓗᕐᔪᐊᖑᔪᑦ ᐅᑕᖅᑭᕖᑦ. 

ᑕᒪᒃᑯᐊ ᐅᓗᕆᐊᓇᕐᓂᖅ ᐃᓱᒫᓘᑕᐅᔪᐃᑦ ᑕᒪᒃᑯᐊ 

ᐱᓕᕆᖃᑎᒋᑦᓯᐊᖅᑕᕗᑦ ᑕᐃᒪᓐᓇ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᖁᔭᓐᓇᒦᒃ, ᒥᓂᔅᑕ ᑭᐅᒪᔪᓐᓇᕋᕕᑦ. ᖃᐅᔨᒪᔪᖓ 

ᐅᖓᑎᓗᐊᒐᓛᖑᒋᐊᖓᓂᒃ. ᓂᕆᐅᒍᒪᒐᓗᐊᖅᑐᖓ 

ᑕᒪᓐᓇ ᐱᓕᕆᖃᑎᒌᓐᓂᐅᔪᖅ ᐱᕈᖅᐸᓪᓕᐊᓗᓂ 

ᐊᒻᒪᓗ ᑲᔪᓯᑦᑎᐊᕐᓗᓂ, ᑭᓯᐊᓂᓕ ᑕᒪᓐᓇ 

ᐅᖃᐅᓯᕆᒃᑲᓐᓂᕈᓐᓇᖅᑕᕗᑦ. 

 

ᐋᒡᒌᓯ 13, 2019-ᒥ ᑲᓇᑕᒥ ᐃᖏᕐᕋᔪᓕᕆᔨᒃᑯᑦ 

ᒥᓂᔅᑕᖓ ᑐᓴᖅᑎᑦᑎᓚᐅᖅᐳᖅ ᑮᓇᐅᔭᓂᒃ ᑲᓇᑕᒥ 

ᓂᐅᕐᕈᑎᖃᖅᐸᒃᑐᑦ ᐊᖅᑯᑎᖏᑕ ᑮᓇᐅᔭᖁᑎᖏᑦ 

ᑎᓴᒪᓄᑦ ᐱᓕᕆᐊᓄᑦ, ᓄᑖᓐᖑᕆᐊᖅᑕᐅᔪᑦ ᐊᒻᒪ 

ᐊᖏᒡᓕᒋᐊᖅᑕᐅᔪᑦ ᑲᖏᖅᖠᓂᕐᒥ ᒥᑦᑕᕐᕕᖕᒥ 

ᐅᑕᖅᑭᕕᒃ, ᐱᕙᒌᔭᖅᑕᐅᔪᖅ Grays Bay-ᒥ 

ᐊᖅᑯᑎᒧᑦ ᐊᒻᒪ ᑐᓚᒃᑕᕐᕕᖕᒧᑦ ᐱᓕᕆᐊᒧᑦ... 

ᐃᓱᒪᒃᑯᓪᓕ, ᐅᖃᖅᑲᐅᔪᖓ "BIPAR". ᒪᒥᐊᓇᖅ; 

ᑕᒪᓐᓇ ᐅᖃᐅᓯᕆᕈᓘᔭᕋᑖᖅᐸᕋ. ... 

ᐱᕙᒌᔭᖅᑕᐅᓗᓂ ᐱᓕᕆᐊᖑᓂᐊᖅᑐᖅ Grays 

Bay-ᒥ ᐊᖅᑯᑎᒧᑦ ᐊᒻᒪ ᑐᓚᒃᑕᕐᕕᖕᒧᑦ ᐱᓕᕆᐊᒧᑦ, 

ᖃᐅᔨᓴᖅᑕᐅᓗᓂ ᐊᒻᒪ ᐋᖅᑭᒃᓯᒪᓂᒃᓴᖓ 

ᓄᓇᓕᖕᓂ ᐊᖅᑯᑎᒋᔭᐅᓗᓂ ᐅᑭᐅᓕᒫᖅ ᐊᖅᑯᑎᒥᒃ 

ᑭᕙᓪᓕᕐᒥ, ᐊᒻᒪ ᐃᓕᐅᖅᑲᖅᑕᐅᓗᑎᒃ ᖃᖓᑕᓲᒃᑯᑦ 

ᐃᑭᔭᖅᑐᖅᑐᓄᑦ ᑐᔪᖕᒥᕖᑦ 7-ᓂᒃ ᒥᑦᑕᕐᕕᖕᓂ. 

 

ᔫᓂ 2022-ᒥ ᒪᓕᒐᓕᐅᕐᕕᖕᒥ ᐊᖏᖅᓯᓚᐅᖅᐳᑦ 

$1.5 ᒥᓕᐊᓂᒃ ᐊᑭᑐᔪᑦ ᓅᑕᐅᔪᓂᒃ ᑮᓇᐅᔭᓂᒃ 

ᑭᕙᓪᓕᕐᒥ ᑕᐅᖅᓰᖃᑎᒌᒍᓯᕐᓄᑦ ᖃᐅᔨᓴᕈᑎᒧᑦ. 

ᐅᓪᓗᒥᒧᑦ ᑎᑭᖦᖢᒍ ᖃᓄᐃᓕᖓᓕᖅᐸ ᑖᓐᓇ 

ᐱᓕᕆᐊᒃᓴᖅ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᖏᕈᒻᒥᒃ 

ᐊᑎᓕᐅᖅᓯᒪᔪᒍᑦ. ᐊᑭᑦᑐᕋᐅᑎᓂᒃᑯᑦ 

ᑳᓐᑐᓛᒃᑎᑖᖅᑐᒍᑦ ᐱᓕᕆᔪᒃᓴᒥᒃ. 

ᐱᓕᕆᐊᕆᔭᐅᕙᓪᓕᐊᔪᖅ ᑭᕙᓪᓕᕐᒥ ᐊᖅᑯᑎᐊ 

ᐱᔾᔪᑎᒋᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ 

ᐊᒻᒪᓗ ᒥᔅᑕ ᒥᓂᔅᑐ. ᐅᑭᐅᖅ ᑲᑎᒪᓪᓗᑕ 

ᐅᖃᐅᓯᖃᑲᐃᓐᓇᓚᐅᕋᑦᑕ ᐊᖅᑯᑎᑯᑖᓕᐅᕐᓂᕐᒥᒃ 

ᐅᕝᕙᓘᓐᓃᑦ ᐊᖅᑯᑎᑯᑖᓕᐅᕐᓂᕐᒥᒃ 

ᓂᐊᖁᓐᖒᒥᓐᖔᖅᑐᒥᒃ ᑐᓚᑦᑕᕐᕕᒻᒧᑦ 

ᐊᖅᑯᑎᑯᑖᖑᓗᓂ ᒐᕙᒪᑐᖃᒃᑯᓐᓂᒃ 

ᑮᓇᐅᔭᖅᑖᒃᑲᓐᓂᕈᓐᓇᖁᓪᓗᒋᑦ ᐊᖅᑯᑎᑦ 

ᑲᒪᒋᔭᐅᖁᓪᓗᒋᑦ. 

 

ᖃᐅᔨᒪᔪᖓ, ᐱᓗᐊᖅᑐᒥᒃ ᐱᓇᓱᐊᕈᓯᐅᓚᐅᖅᑐᒥ, 

ᐊᒃᓱᐊᓗᒃ ᐊᒃᑕᕐᓇᖅᓯᓯᒪᒻᒪᑦ ᐃᓄᓐᓄᑦ 

ᑎᑭᑉᐸᑦᑐᓄᑦ ᐊᒻᒪᓗ ᓂᐊᖁᓐᖒᒧᑦ. ᐃᑉᐸᔅᓴᖅ 

ᑐᓚᑦᑕᕐᕕᓕᐊᕋᑦᑕ, ᑕᐃᓐᓇ ᐊᑐᕆᐊᖅ 

ᐃᖏᕐᕋᑦᑎᐊᖅᑑᔮᓚᐅᖅᑐᖅ, ᑭᓯᐊᓂ ᖃᐅᔨᒪᔪᖓ 

ᒪᓂᕋᐅᒍᓐᓇᕐᒪᑦ ᐊᒻᒪᓗ 

ᓱᕋᑦᑐᐊᓘᑐᐃᓐᓇᕆᐊᖃᖅᑐᓂ ᓱᓇᒃᑯᑖᓄᑦ. 

 

ᑕᐃᒪᓕ ᖃᐅᔨᒍᒪᒐᓗᐊᖅᑐᖓ 

ᐅᖃᖃᑎᒋᔪᓐᓇᖅᐱᑎᒍᑦ ᑕᒪᓐᓇ 

ᐱᒋᐊᖅᑕᐅᒋᐊᖅᓯᒪᒻᒪᖔᖅ ᐊᒻᒪᓗ ᑕᒪᓐᓇ 

ᐃᓱᒪᒋᔭᐅᒋᐊᕈᓐᓇᕐᒪᖔᖅ ᑕᐃᓐᓇ ᐊᖅᑯᑎᐅᔪᖅ 

ᐃᓚᒋᐊᖅᑕᐅᓗᓂ ᖃᖓᑕᓲᒃᑯᕕᒻᒧᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 



ᓈᑦᓰᓐᖑᔭᓛᕐᓂᐊᖅ, ᓄᕕᐱᕆ 5, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᓄᓇᓕᐸᐅᔭᐅᑉ 

ᐊᖅᑯᑎᖏᑦ ᑖᒃᑯᐊ, ᑖᒃᑯᐊ ᓯᕗᓕᐅᖅᑎᐅᒻᒪᑕ 

ᑖᒃᑯᓂᖓ ᐅᖃᐅᓯᖃᖅᑎᓪᓗᒋᑦ. ᓄᓇᓕᐸᐅᔭᒃᑯᑦ 

ᑐᔅᓯᕋᖅᓯᒪᔪᐃᑦ ᑮᓇᐅᔭᓂᒃ ᑲᓇᑕᒥ 

ᓂᐅᕐᕈᑎᖃᖅᐸᓐᓂᕐᒧᑦ ᐊᖅᑯᑎᒋᔭᐅᕙᒃᑐᒧᑦ 

ᑮᓇᐅᔭᖁᑎᒋᔭᐅᔪᒥᒃ, ᐊᖅᑯᑎᓕᕆᓂᕐᒧᑦ 

ᑐᓚᑦᑕᕐᕕᒻᒧᑦ ᑖᒃᑯᐊ ᐊᒥᓱᐃᑦ ᓄᓇᓕᐸᐅᔭᒃᑯᑦ 

ᒫᓐᓇ ᖃᓄᐃᓕᖓᓕᕐᒪᖔᖅ ᖃᐅᔨᒪᓐᖏᑕᕋ ᒫᓐᓇ. 

ᖁᔭᓐᓇᒦᒃ, ᐃᒃᓯᕙᐅᑖᖅ.   

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ)ᑦ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃ ᒥᓂᔅᑕ. ᑎᓯᐱᕆ 9, 2021-ᒥ 

ᐃᖏᕐᕋᔪᓕᕆᔨᒃᑯᑦ ᑲᓇᑕᒥ ᑐᓴᖅᑎᑦᑎᓚᐅᖅᐳᑦ 

ᓴᖅᑭᑦᑎᓂᖏᓐᓂᒃ ᓄᑖᒥᒃ ᑐᒃᓯᕋᐅᑎᓂᒃ 

ᐱᔪᒪᔾᔪᑎᓂᒃ ᑲᓇᑕᒥ ᓂᐅᕐᕈᑎᖃᖅᐸᒃᑐᑦ 

ᐊᖅᑯᑎᖏᑕ ᑮᓇᐅᔭᖁᑎᖏᓐᓂᒃ 

ᑲᒪᒋᔭᐅᓪᓗᐊᑕᕐᓗᑎᒃ ᐅᓄᖅᓯᒋᐊᖅᑕᐅᓗᑎᒃ 

ᐃᒪᖏᑦ ᑲᓇᑕᒥ ᐱᖁᑎᑖᕆᔭᐅᕙᒃᑐᑦ, 

ᑐᒃᓯᕋᐅᑎᓪᓗ ᒪᑐᓚᐅᖅᐳᑦ ᔫᓂ 30, 2022-ᒥ. 

ᖃᐅᔨᒍᒪᕗᖓᓕ ᖃᓄᖅ ᑐᔅᓯᕋᐅᑎᐅᔪᓂᒃ 

ᐱᓕᕆᕕᔅᓯᓐᓂ, ᐱᑕᖃᕐᒪᖔᑦ, ᑐᓂᓯᓯᒪᒻᒪᖔᔅᓯ 

ᑕᕝᕙᓂ ᐱᓕᕆᐊᖑᔪᒥᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᓐᓇ ᑎᑎᖅᑲᐅᔪᖅ 

ᐅᖓᑖᓃᓗᐊᓚᐅᕐᒪᑦ ᐊᐱᕆᔭᕆᐊᖃᖅᑕᑦᑕ, ᑕᐃᒪᓕ 

ᑐᓂᓯᓚᐅᓐᖏᑦᑐᒍᑦ ᑐᒃᓯᕋᐅᑕᐅᔪᓂᒃ ᑎᑎᖅᑲᒥᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐊᐱᖅᑯᑎᔅᓴᖅᑕᖃᒃᑲᓂᖅᐹ? ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐱᒋᐊᕈᑎᒋᑲᐃᓐᓇᕐᓗᒍᖃᐃ. ᑕᕝᕗᖓ 

ᕿᑭᖅᑕᕐᔪᐊᒧᑦ ᑐᕌᖓᓯᒪᔪᖅ ᐄᒐᕐᕕᒻᒧᑦ 

ᐱᔾᔪᑎᖃᖅᑐᖅ. ᑖᓐᓇ ᐃᓕᔅᓯ ᐱᓕᕆᑎᓪᓗᓯ 

ᐊᓪᓚᕕᒻᒥ ᑕᑉᐱᒃᑯᐊ ᕼᐋᒻᒪᓚᒃᑯᑦ, ᕼᐋᒻᒪᓚᒃᑯᖏᑦ 

ᐋᔩᖃᑎᒌᑉᐸᓪᓕᐊᓕᖅᐸᓪᓕᐊᓯᒪᒻᒪᖔᔅᓯ? 

ᑐᓴᖅᑳᕈᒪᑲᐃᓐᓇᖅᑐᖓ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᑖᒃᑯᐊ ᕼᐊᒻᒪᓚᒃᑯᑦ ᐊᒻᒪᓗ 

ᐆᒪᔪᕐᓂᐊᖅᑎᒃᑯᑦ ᑲᑎᒪᖃᑎᒋᔭᐅᓚᖅᑐᑦ ᑖᓐᓇ 

ᐱᒋᐊᕈᑕᐅᓪᓗᓂ. ᒫᓐᓇᓗ ᒪᑐᐃᖓᖃᑎᒌᒍᒪᓂᕐᒧᑦ 

ᐱᒋᐊᖅᓯᒪᓪᓗᓂ ᑖᔅᓱᒪᐅᑉ ᒥᒃᓵᓄᑦ. ᒫᓐᓇ 

ᑕᐃᒪᐃᓐᓇᐃᓕᖓᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ 

ᑖᓐᓇ ᑭᐅᑦᑎᐊᕋᕕᐅᒃ. ᑕᐃᒪ 

ᓇᓗᓇᓐᖏᓪᓚᒻᒪᓂᓛᒃ 

ᐱᓕᕆᐊᖑᕙᓪᓕᐊᓂᐊᕐᓂᖓᓂᒃ, ᑕᐃᓐᓇ 

ᑕᑯᓯᒪᔭᔅᓴᕆᒐᔅᓯᐅᒃ ᑐᔅᓯᕋᐅᑎᑎᒍᑦ 

ᑎᑎᖅᑐᖅᑕᐅᓯᒪᔪᖅ ᖃᓄᐃᓕᖓᒐᔭᓐᖑᐊᕐᓂᖓ, 

ᐸᕐᓇᒍᑎᒋᖃᑦᑕᓚᐅᖅᓯᒪᔪᖅ, 

ᐸᕐᓇᒍᑎᒋᔭᐅᓯᒪᔪᑯᖏᓛᖅ ᑕᐃᓐᓇ. 

ᖃᓄᐃᓕᖓᖁᒐᔭᕐᓂᖓ ᓱᑲᑦᑎᐊᓃᒃᑲᔭᕐᓂᖓᓗ 

ᑭᓪᓕᓕᐅᖅᓯᒪᓂᖓ.  

 

ᑕᒪᓐᓇ ᑕᐃᑲᓂ ᐃᒻᒪᑐᖃᑲᓪᓚᐅᓯᒪᓪᓗᓂ 

ᑭᓪᓕᓕᐅᕆᓂᖓ ᑕᒪᓐᓇ ᐃᖅᑲᖓᓄᓪᓗ, 

ᐃᖅᑲᖓᓗ ᑭᓪᓕᓕᐅᖅᑕᐅᒋᐊᖃᕐᓃᑦ ᑕᒪᒃᑯᐊ 

ᑕᒫᓂᓗ ᓄᓇᒥ ᑭᓪᓕᓕᐅᖅᑕᐅᒋᐊᖃᕐᓂᖓ 

ᐅᖃᐅᓯᐅᓯᒪᑦᑎᐊᕋᓗᐊᕐᒪᖔᖅ ᑕᐃᒫᒃ 

ᐊᐱᖅᑯᑎᒋᓗᐊᓚᕿᕙᕋ. ᐃᓱᒫᓗᒍᑎᖏᓂᓛᒃ 

ᑕᕝᕗᖓ ᓄᓇᑦᑎᓄᓪᓕ ᐃᒻᒥᓄᑦ ᐱᓕᕆᔨᐅᔪᒍᑦ 

ᓂᓪᓕᐊᖃᑎᒌᒍᑎᒋᒍᓐᓇᑦᑎᐊᖅᑐᒍ ᑭᓯᐊᓂ 

ᑐᓴᐅᒪᖅᐸᕇᖅᑎᑕᐅᓯᒪᒻᒪᖔᖅᐱᓯᓪᓘᓐᓃᑦ ᑕᒪᓐᓇ 

ᑭᓪᓕᖃᕆᐊᖃᕐᓂᖓ ᐱᔾᔪᑎᒋᓪᓗᒍ.  

 

ᑕᐅᓐᓇ ᐊᖑᓇᓱᑦᑎᓄᑦ ᐃᓛᒃ, ᐊᑯᓂ ᐅᑕᖅᑭᓯᒪᒧᑦ 

ᐊᕐᕌᒍᓂᒃ 20 ᐅᖓᑖᓂ ᐅᑕᖅᑭᓯᒪᔪᑦ 

ᐊᔪᐃᓐᓈᕆᓪᓗᑎᒍ. ᐊᓯᔾᔨᐸᓪᓕᐊᓂᖓ ᑕᐅᓐᓇ 

ᐃᖅᑲᖓ ᓄᓇᓗ ᑕᒪᓐᓇ ᓯᔾᔭᓱᕐᒧᑦ 

ᓱᕋᖅᑎᖅᑕᐅᕙᓪᓕᐊᖑᔮᕐᔪᐃᓐᓇᖃᑦᑕᕐᓂᖓ 

ᐱᔾᔪᑎᒋᓪᓗᒍ. ᑕᐃᓐᓇ ᑎᑭᐅᒪᔭᐅᓯᒪᓕᕐᓂᖓ 

ᓇᓗᓇᕈᓐᓃᖅᓯᒪᒻᒪᑦ ᐅᑭᐊᔅᓵᒃᑯᑦ ᐊᖑᓇᓱᑦᑎᓄᑦ 

ᐊᑐᖅᑕᐅᓐᓂᕆᕙᑦᑕᖓ ᐱᔾᔪᑎᒋᓪᓗᒍ ᑕᒪᓐᓇ 

ᐊᐱᖅᓲᑕᐅᖁᑦᑎᐊᑲᓐᓂᕋᔭᕆᓪᓗᒍ 

ᐃᓱᒫᓗᒋᓵᕆᓪᓗᒍᑦᑕᐅᖅ. ᑭᓯᐊᓂ ᑕᐃᒃᑯᐊ 

ᖃᐅᔨᓴᐅᑕᐅᖃᑦᑕᖅᓯᒪᔪᑦ ᐅᖃᐅᓯᕆᖅᑲᐅᓪᓗᒍᓗ 

ᑕᒪᔅᓱᒧᖓ ᖃᐅᔨᓴᕐᓂᕐᒧᑦ ᖃᔨᐅᓴᖅᑕᐅᓂᕐᒧᑦ 

ᐊᑐᕐᓂᐊᖅᑐᖅ ᐱᑎᓪᓗᒍ.  

 



ᓈᑦᓰᓐᖑᔭᓛᕐᓂᐊᖅ, ᓄᕕᐱᕆ 5, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᐃᒃᑯᐊ ᐱᑐᖃᒻᒪᕆᐅᓕᕐᖓᑕ 

ᐊᓯᔾᔨᖅᓯᒪᕚᓪᓕᖅᓯᒪᓂᖓ ᐃᖅᑲᖓᓗ ᓄᓇᖓᓗ 

ᐱᔾᔪᑎᒋᓪᓗᒍ. ᑕᒪᓐᓇ 

ᐋᔩᕈᑕᐅᑦᑎᐊᕆᐊᖃᕐᓂᖓᓂᒃ 

ᑎᓕᐅᕈᑎᒋᒃᑲᓐᓂᕈᒪᓪᓗᒍ ᐃᓕᔅᓯᓐᓄᑦ. 

ᓂᓪᓕᐊᒍᑕᐅᓯᒪᒻᒪᖔᓪᓗ ᖃᓄᖅ ᐃᓱᒫᓗᓇᖅᑐᒥᒃ 

ᑐᓴᕐᕕᒋᒐᓗᐊᕈᒃᑭᑦ ᖃᓄᐃᒋᒻᒥᓇᒍ ᑕᒪᔅᓱᒧᖓ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᓴᕕᑲᑖᖅ): ᒪ’ᓇ. ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒫᓐᓇᒧᑦ ᐊᑐᖅᑕᐅᔪᒥᒃ ᐅᖃᐅᓯᖃᕈᕕᑦ 

ᑕᒪᒃᑯᐊ ᑐᓴᐅᒪᓗᑎᒍᓪᓗ ᖃᐅᔨᒪᓪᓗᑎᒍ, 

ᑖᒃᑯᐊᓪᓗ ᕼᐋᒻᒪᓚᒃᑯᑦ 

ᑎᓕᐅᕆᒃᑲᓐᓂᖁᔪᒥᓇᖅᑑᒐᓗᐊ ᑕᐃᒃᑯᐊ 

ᑮᓇᐅᔭᐃᑦ ᒫᓐᓇ ᐊᖏᖅᑕᐅᑎᓐᓇᓱᑦᑕᕗᑦ 

ᓄᓇᓕᓐᓅᖓᔪᓂᒃ ᑮᓇᐅᔭᓂᒃ 

ᐊᑐᐃᓐᓇᖅᑕᖃᖃᑦᑕᕐᒪᑦ ᑖᔅᓱᒥᖓ 

ᐋᖅᑭᒋᐊᕈᑎᔅᓴᓂᒃ. ᑕᐃᑰᓇ ᐋᖅᑭᒋᐊᕋᓱᒃᑲᔭᖅᐳᖅ.  

 

ᑖᓐᓇ ᕿᑭᖅᑖᓗᒻᒥ, ᕿᑭᖅᑕᕐᔪᐊᒦᑦᑐᖅ ᑖᓐᓇ 

ᐊᔾᔨᒋᓐᖏᐊᕐᔪᒻᒪᐅᒃ ᑖᓐᓇ ᐱᓕᕆᔭᐅᔫᑉ. ᑭᓯᐊᓂ 

ᑕᐃᓐᓇ ᐱᓕᕆᔭᐅᔪᖅ ᐃᓗᖓᓐᓃᑦᑐᖅ ᓲᕐᓗ 

ᐃᖅᑲᖏᓐᓂ, ᐃᒪᖓ, ᐊᓄᕆ ᑕᒪᒃᑯᐊ 

ᖃᐅᔨᓴᖅᑕᐅᕙᓪᓕᐊᓕᕐᒪᑕ ᐊᒻᒪᓗ 

ᑲᑎᖅᓱᖅᑕᐅᓪᓗᑎᒃ. ᑕᒫᓂ ᐊᕐᕌᒎᔪᒥ ᓂᕆᐅᑦᑐᒍᑦ 

ᑕᕝᕙᓂ.  

 

ᖃᓪᓗᓈᑎᑐᑦ ᓴᓇᔪᓕᕆᔨᒻᒪᕆᐅᔪᒥᒃ 

ᑲᓐᑐᓛᔅᓯᓐᓂᐊᓕᖅᑐᒍᑦ ᑕᒪᒃᑯᐊ ᓄᓇᓕᓐᓂᒃ 

ᐊᐱᖅᓱᖅᑕᐅᑦᑎᐊᕐᓗᑎᒃ, ᓇᒥ 

ᐃᓗᐊᓛᖑᒐᔭᕐᒪᒃᑭᐊᖅ 

ᑕᐃᒪᐃᓐᓇᐃᓘᖅᑕᐅᕙᓪᓕᐊᓕᕐᓗᓂ. ᑕᐃᒪᓐᓇ 

ᓂᕆᐅᓇᖅᓯᔪᖅ ᑕᐃᓐᓇ ᐊᖏᓂᖅᓴᕐᓕ 

ᐅᖃᐅᓯᕆᓯᓐᓈᖅ ᒫᓐᓇᒧᑦ. ᖁᔭᓐᓇᒥᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᑭᓯᓇᑦᑎᐊᖅᑐᖅ ᓇᓗᓇᐃᖅᑕᐃᑦ. 

ᐃᓱᒫᓗᒍᑎᒋᑦᑎᐊᕐᒥᒐᒃᑯ ᑕᒪᓐᓇ 

ᐃᓱᒫᓘᑎᒌᓐᓇᖃᑦᑕᖅᓯᒪᓪᓗᒍᓗ ᐱᔪᒪᔭᕗᑦ 

ᐋᖅᑭᔅᓯᒪᑦᑎᐊᕆᐊᕋᓱᐊᕆᐊᖃᕐᒪᑦ.  

 

ᐱᔪᒪᑐᐃᓐᓇᕆᐊᖃᓐᖏᓐᓂᕗᑦ 

ᐃᓕᒍᑎᒋᓯᒪᓕᕐᒥᒐᒃᑯ ᑭᓱᓂᒃ ᐊᑭᑐᔪᖅᓯᐅᑎᓂᒃ, 

ᐋᖅᑭᒃᓯᒪᑦᑎᐊᕆᐊᖃᕐᓂᖓ ᓄᓇᓕᒃ ᑖᔅᓱᒥᖓ.  

 

ᐅᕗᖓ ᓴᖑᒋᐊᕈᒪᔪᖓ ᐃᒃᓯᕙᐅᑖᖅ, ᐊᐱᖅᑯᑎᓄᑦ 

ᑕᒪᓇ ᓄᕙᓐᓇᕐᔪᐊᕌᓗᒃ ᐊᑑᑎᓯᒪᓚᐅᖅᑎᓪᓗᒍ 

ᐊᑦᑐᐃᓯᒪᓂᖃᓚᐅᖅᑎᓪᓗᒍ ᐅᕙᑦᑎᓐᓄᑦ. ᓱᓇᑦ 

ᐃᒫᒃ (ᑐᓵᔨᑎᒎᓕᖅᑐᖅ) ᑖᒃᑯᐊ ᐊᓯᔾᔨᕈᑎᐅᔪᑦ 

ᐱᓕᕆᔾᔪᓯᓂᒃ ᒥᑭᔫᑎᓂᒃ ᑮᓇᐅᔭᖅᑐᕈᑎᔅᓴᓄᑦ 

2022-23-ᒧᑦ (ᑐᓵᔨᑎᒎᕈᓐᓃᖅᑐᖅ) ᑕᐃᑲᓂ 

ᑮᓇᐅᔭᓕᕆᓂᓐᓇᐅᑉ ᐊᕐᕌᒍᒋᓚᐅᖅᑕᖓᓂ 

ᐊᐱᖅᑯᑎᒋᑲᐃᓐᓇᖅᑲᕋ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᒪᓕᑭ): ᖁᔭᓐᓇᒦᒃ. ᒥᓂᔅᑕ 

ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄᓛᒃ, ᑖᒃᑯᐊ ᑐᑭᓯᕋᔅᓯᒪᔭᕗᑦ 

ᑮᓇᐅᔭᐃᑦ ᐊᑐᑦᑎᐊᓇᓱᔅᓯᒪᖃᑦᑕᕋᑦᑎᒍ ᑖᒃᑯᐊ 

ᐊᑐᖅᑕᐅᓚᐅᖅᖢᑎᒃ ᑖᒃᑯᓄᖓ ᑐᕌᖓᔪᓄᑦ 

ᑕᐃᒪᓐᓇ ᑐᕌᖓᔪᓄᑦ.  

 

ᑕᐃᒪᓐᓇ ᒫᓐᓇ ᐊᑐᑦᑎᐊᖅᓯᒪᔪᑦ. ᑕᒪᐅᖓ 

ᓯᕗᓂᒃᓴᑎᓐᓄᑦ ᑕᕝᕙ ᓲᕐᓗ ᓄᓇᓯᐅᑎᑖᕈᒪᒐᐃᑦᑕ 

ᑕᖅᑭᓂᒃ 6-ᓂᒃ ᐸᕐᓇᐃᓯᒪᑉᐸᒌᒋᐊᖃᖃᑦᑕᓱᑕ 

ᓴᓇᔭᐅᓂᐊᕐᓂᕈᔪᖏᑦ. ᑕᕝᕙ ᒫᓐᓇ 

ᑐᓗᕈᑎᕈᔪᖏᓐᓂᒃ ᓴᖅᑭᑦᑐᖃᕐᓂᐊᖅᑐᔅᓴᐅᓕᖅᑐᖅ 

ᓲᕐᓗ ᑭᖑᕙᖓᖃᑦᑕᕐᒪᑕ ᑖᒃᑯᐊ. ᓄᓇᓯᐅᑎᕐᔪᐊᑦ 

ᐱᔭᕆᐊᖃᑦᑕᖅᐸᕗᑦ, ᓴᓇᔭᐅᓂᐊᕐᓂᖏᓐᓂᒃ 

ᐋᖅᑭᒃᓱᖅᑕᐅᕙᓪᓕᐊᓯᒪᓂᖏᓂᒃ ᑕᖅᑭᓄᑦ 6-ᓄᑦ 

ᐱᔭᕇᖅᓯᒪᑉᐸᒌᕆᐊᖃᖃᑦᑕᖅᓯᒪᒻᒪᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ. 

ᐊᒻᒪᓗ ᐅᕗᖓ ᓴᖑᒋᐊᖔᕈᒪᓕᕐᒥᔪᖓ 

ᑭᒡᒐᑐᖅᑕᓄᑦᑕᐅᖅ ᐊᑦᑐᐊᔪᒥᒃ ᑲᖏᖅᑐᒑᐱᒻᒧᑦ. 

ᑕᐃᑲᓂ ᓰᑏᑉᐱᕆᐅᑎᓪᓗᒍ 10, 2019 

(ᑐᓵᔨᑎᒎᓕᖅᑐᖅ) ᒐᕙᒪᑐᖃᒃᑯᓪᓗ ᓄᓇᕗᒃᑯᓪᓗ 

ᒐᕙᒪᒃᑯᖏᑦ $4.7 ᒥᓕᐊᓂᒃ ᑮᓇᐅᔭᖅᑐᕈᑎᔅᓴᓂᒃ 

ᐅᖃᓚᐅᖅᓯᒪᒻᒪᑕ, ᑲᓇᑕᒥ ᐊᕙᑎᑦᑎᓐᓂ 

ᑐᓐᖓᔪᓂᒃ ᐊᕙᑎᑦᑎᓐᓂᒃ ᐊᒡᒍᑎᓂᒃ 

ᒥᕐᖑᐃᖅᓯᕐᕕᔅᓴᖅ ᐱᔾᔪᑕᐅᓪᓗᓂ. ᒪᓕᒐᓕᐅᕐᕕᒻᒥ 

ᐊᖏᕈᑎᖃᓚᐅᖅᓯᒪᕗᑦ $2.96 ᒥᓕᐊᓐᓂᑦ 

ᐊᑭᑐᔫᑎᓂᒃ ᐊᒥᐊᒃᑰᓯᒪᔪᓂᒃ. ᔫᓂᒥ 2022-ᒥ 

ᐱᓯᒪᔪᓂᒃ. ᒫᓐᓇᒧᑦ ᑎᑭᑦᑐᒍ ᖃᓄᐃᓕᖓᓕᖅᐸᑦ 

ᑖᓇ ᐱᓕᕆᐊᑦᓴᖅ? (ᑐᓵᔨᑎᒎᖏᑦᑐᖅ)  ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ. 

 



ᓈᑦᓰᓐᖑᔭᓛᕐᓂᐊᖅ, ᓄᕕᐱᕆ 5, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᕝᕕᑦᑎᑐᖅᑲᐃ ᐱᓗᒍ. ᑖᓐᓇ 

ᐊᕙᑎᓕᕆᔨᒃᑯᓐᓃᒻᒪᑦ ᑖᒃᑯᐊ ᐊᕙᑎᓕᕆᔨᒃᑯᑦ 

ᐃᖅᑲᓇᐃᔭᖅᑎᖏᑦ ᑖᓐᓇ ᐱᔭᕇᑐᐊᖅᐸᑦ 

ᖃᐃᓂᐊᕐᒪᑕ. ᑕᐃᑲᓂ ᐅᓂᒃᑳᕆᔪᒪᔭᕐᔪᐊᕌᓗᒋᒐᒃᑯ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ 

ᓇᓗᓇᐃᑦᑎᐊᕋᖕᓂ. ᒥᔅ ᕿᓕᖅᑎ. 

 

ᕿᓕᖅᑎ: ᑐᑭᓯᖃᑎᒋᔪᒪᔭᕐᔪᐊᕌᓗᒋᒐᒃᑭᑦᑕᐅᖅ. 

ᓯᕗᕙᖅᓯᒪᓕᕐᓂᕋᒪ ᒪᒥᐊᑦᑐᖓ ᑕᐃᑲᓂ 

ᓂᓪᓕᕈᑎᒋᑦᑎᐊᓂᐊᖅᑕᕗᑦ. ᑕᕝᕗᓐᖓᑲᐃᓐᓇᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) 

ᐊᑎᖁᑎᓐᓃᒻᒥᔪᖅ, ᒥᔅᑕ ᐊᓇᕕᓗᒃ. 

 

ᐊᓇᕕᓗᒃ: ᖁᔭᓇᖅᑯᑎᑦ, ᐃᒃᓯᕙᐅᑖᖅ. ᑖᑦᑯᐊᑦ 

ᐊᐱᖅᑯᑎᒋᔪᒪᔭᒃᑲ ᑕᐅᖕᓇ ᑐᓗᕐᕕᒃᓴᖅ ᖁᕐᓗᖅᑐᒥ 

ᑕᐃᖕᓇ (ᑐᓵᔨᒃᑯᑦ) ᒍᕋᐃᔅ ᐸᐃ ᐊᑐᕆᐊᖅ 

(ᑐᓵᔨᒃᑰᖏᑦᑐᖅ) ᐅᒥᐊᑦ ᑐᓚᑦᑕᕕᔅᓴᖅ ᑕᒡᕙᓂ 

ᐊᑉᖁᑉᓗ ᑖᒻᓇ ᑕᒡᕙᓐᖓ ᐊᑕᔪᒃᕼᐊᖅ 

ᔨᐊᓗᓇᐃᒨᖓᓂᐅᓴᔪᖅ ᐊᖅᑯᑦ ᑖᓐᓇ 

ᐱᓕᕆᐊᒃᓴᐅᔪᖅ ᕿᑎᕐᒥᐅ ᐃᓄᐃᑦ ᑲᑐᔾᔨᖃᑎᒌᓄᑦ 

ᑖᒻᓇ ᕿᓂᖅᕼᐃᒪᑉᓗᒍ ᑭᕼᐃᒥ ᓯᕗᓕᖅᑎᐊ 

ᑕᐃᒪᐅᖕᒪᑦ ᖃᓄᖅ ᑐᕼᐊᕐᓇᖅᓯᕙ ᑖᒻᓇ 

ᖃᓄᐃᓕᖓᓕᕐᒪᖔᖅ? ᖁᐊᓇᖅᑯᑎᑦ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑖᒃᑯᐊ 

ᐊᖓᔪᖅᑳᕆᔭᐅᑲᐃᓐᓇᖅᑐᐃᑦ ᕿᑎᕐᒥᐅᓄᑦ 

ᑲᑐᔾᔨᖃᑎᒌᓄᑦ ᑕᓚᕘᖃᑎᒋᕋᑖᑦᑎᐊᓚᐅᖅᑕᒃᑲ 

ᑕᖅᑭᒋᔭᑦᑎᓐᓂ ᑖᔅᓱᒪᐅᑉ ᒥᒃᓵᓄᑦ 

ᐅᖃᓪᓚᖃᑎᒋᓪᓗᒋᑦ. ᒫᓐᓇᐅᔪᖅ 

ᖃᓄᐃᑉᐸᓪᓕᐊᓕᕐᒪᑭᐊᖅ ᑐᓴᕆᐊᕈᒪᓪᓗᖓ, ᑖᓐᓇ 

ᑖᒃᑯᓄᖓ ᑎᒍᒥᐊᖅᑕᐅᖕᒪᑕ ᑖᒃᑯᐊ ᑮᓇᐅᔭᐃᓪᓗ 

ᐱᓕᕆᔭᕆᐊᓕᖏᓪᓗ ᕿᑎᕐᒥᐅᑦ ᐃᓄᐃᑦ 

ᑲᑐᔾᔨᖃᑎᒌᖏᓐᓄᑦ ᐱᔭᐅᓯᒪᖕᒪᑦ.  

 

ᑕᐃᒪᓐᓇ ᑖᓐᓇ ᐅᓂᒃᑳᕐᕕᐅᓚᐅᖅᓯᒪᖕᒪᑦ ᒫᓐᓇ 

ᓱᒃᑲᐃᒡᓕᓯᒪᔾᔫᒥᑲᐃᓐᓇᖅᑑᒐᓗᐊᖅ ᐊᒻᒪᓗ 

ᐃᖏᕐᕋᔪᓕᕆᔨᒃᑯᑦ ᑲᓇᑕᒥ 

ᐅᖓᕙᕆᐊᖅᑕᐅᓐᓂᕐᒪᒃᑭᐊᖅ ᑮᓇᐅᔭᓂᒃ 

ᐊᐱᕆᓂᐊᓚᐅᖅᖢᑎᒃ. ᑕᐃᒪᓐᓇᐃᒃᑲᓗᐊᖅᑎᓪᓗᒍ 

ᑕᐃᖕᓇ ᒐᕙᒪᑐᖃᒃᑯᑦ ᒪᖅᑮᕋᑖᑦᑎᐊᓚᐅᕐᒥᖕᒪᑕ $4 

ᐱᓕᐊᓐᓂᒃ ᑖᒃᑯᓂᖓ ᐊᔾᔨᐅᖏᑦᑐᓂᒃ 

ᐅᔭᕋᒃᑕᕐᓇᐅᓂᕐᒧᑦ ᐱᔭᐅᔭᕆᐊᖃᓪᓚᕆᒃᑐᐃᑦ 

ᑳᓇᑕᒥ ᑕᐃᒪᓐᓇᐃᓕᖓᔪᓂᒃ. 

ᑕᐃᒪᓐᓇᐃᑦᑐᖃᕐᓂᖓᓂᒃ ᑕᐃᒃᑯᐊ ᑐᓴᐅᒪᓯᑦᓱᒋᑦ 

ᐊᒻᒪᓗ ᐱᓕᕆᖃᑎᒋᒍᒪᓂᕋᖅᓱᒋᑦ ᑖᒃᑯᐊ ᐊᒻᒪᓗ 

ᓄᓇᑦᓯᐊᖅ ᒐᕙᒪᒃᑯᑦ ᑖᒃᑯᐊ ᐱᖓᓱᐃᓕᕐᓗᑕ 

ᖃᓄᖅᑑᒃᑲᓐᓂᕆᐊᖃᕐᓂᐊᖅᑕᕗᑦ ᑕᐃᒪᓐᓇ 

ᐊᖏᖃᑎᒌᓚᐅᖅᑐᒍᑦ ᑖᒃᑯᐊ ᕿᑎᕐᒥᐅᑦ ᐃᓄᐃᑦ 

ᑲᑐᔾᔨᖃᑎᒌᑦ ᐊᖓᔪᖅᑳᕆᑲᐃᓐᓇᖅᑕᖏᓐᓂᒃ 

ᐅᖃᓪᓚᖃᑎᖃᖅᓱᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᐊᓇᕕᓗᒃ. 

 

ᐊᓇᕕᓗᒃ: ᐄ, ᖁᔭᓇᖅᑯᑎᑦ ᐃᒃᓯᕙᐅᑖᖅ. 

ᑖᒻᓇᑦᑕᐅᖅ ᐊᐱᖅᑯᑎᒋᔪᒪᓕᕋᒃᑯ ᑖᒻᓇ 

ᐊᒥᕆᔭᐅᕙᒃᑐᖅ ᖃᖔᓗᒃ ᑖᓐᓇ ᖃᓚᕐᔪᐊᕐᓂᖅ 

ᑎᑭᒻᒪᑦ (ᑐᓵᔨᒃᑯᑦ) ᓄᕙᖕᓇᕐᔪᐊᖅ (ᑐᓵᔨᒃᑰᖏᑦᑐᖅ) 

ᐃᒪᓐᓇ, ᑕᕝᕙᓐᖓ ᑖᒃᑯᐊ ᑎᖕᒥᕙᒃᑑᒐᓗᐃᑦ 

ᖁᕐᓗᖅᑐᕐᒥ ᐅᖅᓴᖅᑑᕐᒧᑦ ᑕᐃᒫᑦᑕᐅᖅ ᖁᕐᓗᖅᑐᕐᒥ 

ᔭᓗᓇᐃᒧᓗ, ᑖᒃᑯᐊ ᑕᐃᒫᖅᑕᐅᓯᒪᕙᒃᑐᑦ.  

 

ᐃᓄᐃᑦ ᐅᓗᒃᓴᖅᑑᒥᐅᓪᓗ ᖁᕐᓗᖅᑐᒥᐅᓪᓗ 

ᐊᓯᒋᕙᒃᑖᑦ, ᑕᒻᓇ ᖃᑯᒍ ᑖᓐᓇ ᐊᑐᒃᐹᕐᓂᐊᓕᖅᑲ? 

ᐃᒪᓂ ᐅᖃᖃᑎᒋᖃᑦᑕᕋᓗᐊᕋᒃᑯ ᑭᓯᒥ ᑕᕝᕙ 

ᓇᓗᓇᐃᕈᒪᓕᕋᓗᐊᕋᒃᑯ ᖃᑯᒍ ᐊᑐᖅᐹᕐᓂᐊᓕᖅᑲᑦ 

ᑖᑉᑯᐊ ᑎᖕᒥᓲᒃᑯᑦ ᐅᓗᒃᓴᖅᑑᕐᒧᓪᓗ, 

ᖁᕐᓗᖅᑑᕐᒧᓪᓗ, ᔭᓗᓇᐃᒧᓪᓗ? ᖁᐊᓇᖅᑯᑎᑦ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ ᖁᔭᓐᓇᒦᒃ. 

ᑖᒃᑯᐊ ᐊᐅᓚᖏᓐᓇᑦᑎᒍᑦ ᑲᓇᐃᑎᐊᓐ ᓄᐊᑦᑯᓐᓄᑦ 

ᐊᐅᓚᑕᐅᖕᒪᑕ. ᑖᓐᓇ ᒪᓕᒐᓕᐅᖅᑎᐅᖃᑎᒐ 

ᐅᖃᓪᓚᖃᑎᖃᖅᓯᒪᓪᓗᓂ ᐊᒻᒪᓗ 

ᐅᖃᓪᓚᖃᑎᒌᒃᓯᒪᓪᓗᒍ ᑖᓐᓇ ᐊᖓᔪᖅᑳᖓ ᑖᔅᓱᒪ 

ᒥᒃᓵᓄᑦ. ᑖᓐᓇ ᓱᓕ ᐅᖃᓪᓚᐅᓯᕆᒃᑲᓐᓂᕆᐊᓕᒃ 

ᑕᐃᒃᑯᐊ ᖃᓄᐃᓕᖓᓂᐊᕐᓂᖏᓐᓂᒃ ᑭᓯᐊᓂ 

ᖃᖓᑕᓲᑦ ᓇᒧᓐᖓᖃᑦᑕᕐᓂᖏᑦ ᐊᐅᓚᖏᓐᓇᑦᑎᒍ 

ᑕᕝᕘᓇ ᑕᐃᒪᓐᓇᐃᓕᖓᓪᓗᓂ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᐊᓇᕕᓗᒃ. 

 

ᐊᓇᕕᓗᒃ: ᖁᐊᓇᖅᑯᑎᑦ, ᐃᒃᓯᕙᐅᑖᖅ. ᖁᐊᓇᖅ, 

ᐅᖃᕋᕕᑦ. ᐄ, ᐅᒃᑐᕐᓂᐊᖅᑯᖓ ᖃᒧᓐᖓ ᖃᓄᖅ 

ᑭᐅᖃᑦᑕᕐᓗᒋᑦ ᑭᓯᕕ ᐅᒃᑐᕆᓕᕐᓂᐊᖅᑲᒃᑲ 

ᐆᒃᑐᖃᑎᓪᓗᒋᓪᓗ ᖃᑯᒍ ᓇᓗᓇᐃᕐᓂᐊᖅᑯᖅ 



ᓈᑦᓰᓐᖑᔭᓛᕐᓂᐊᖅ, ᓄᕕᐱᕆ 5, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖁᕐᓗᕐᑐᒥᐅᓪᓗ ᐅᖅᓴᖅᑐᒥᐅᓪᓗ ᐊᒥᓕᕆᓗᒍ ᑖᒻᓇ. 

ᖁᐊᓇᖅᑯᑎᑦ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐊᕿᐊᕈᖅ. 

(ᑐᓵᔨᒃᑯᑦ) ᐅᖃᐅᓯᑐᐃᓐᓇᖅ? (ᑐᓵᔨᒃᑰᖏᑦᑐᖅ) 

ᑕᐃᒫᖅᐱ ᒥᔅᑕ ᐊᓇᕕᓗᒃ? ᒥᔅᑕ Hᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒪᒥᐊᓇᐅᒐᓗᐊᖅ ᐃᓕᑕᕆᒃᑲᓐᓂᕋᕕᖓ ᖁᔭᓐᓇᒦᒃ. 

ᐊᐱᖅᑯᑎᒃᓴᖃᒃᑲᓐᓂᕋᒪ ᑖᔅᓱᒥᖓ 

ᐊᐱᕆᖅᑲᐅᓐᖏᑕᓐᓂᒃ ᐅᐊᑦᑎᐊᖅ ᐱᓪᓚᑦᑖᕐᓂᖅ 

ᐊᓯᖏᓐᓄᑦ ᒥᑭᔪᓄᑦ ᐊᑭᑐᔫᑎᓄᑦ $500,000-ᓂᒃ 

ᐅᖃᐅᓯᖃᖅᑐᑦ ᑖᒃᑯᐊ ᑐᓴᒐᒃᓴᐅᓯᒪᔪᑦ 

Hᐋᒻᒪᓚᑦᖑᔪᐃᑦ ᓄᓇᕘᒻᒥ ᒫᔾᔨᒥ ᐊᕐᕌᒍᑕᒫᑦ 

ᑐᓂᔭᐅᓲᖑᖕᒪᑕ ᐊᕐᕌᒍᒧᑦ ᓄᑖᖓᓐᓂᒃ. 

ᒥᓂᔅᑕᐅᔪᖅ ᓱᓕ ᓇᓕᖅᑲᓂᒃ ᑐᓂᓯᔪᓐᓇᖅᐸᑦ 

ᑐᓂᓯᓯᒪᔪᐃᑦ ᓄᓇᓖᑦ ᓄᓇᓕᖏᑦ? ᑕᒪᒃᑯᐊ 

ᑐᓚᑦᑕᕐᕕᕋᓛᑦ ᐱᔾᔪᑎᒋᓪᓗᒋᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑖᓐᓇ 

2022 ᐱᓕᕆᐊᒃᓴᖅ ᑐᓚᑦᑕᕐᕕᐊᓛᑦ ᐱᓪᓗᒋᑦ 

ᐃᓚᖏᑦ ᖁᕐᓗᖅᑐᒧᑦ, ᓴᓂᑭᓗᐊᕐᒧᑦ ᑖᒃᑯᐊ 

ᑐᓂᔭᐅᓯᒪᕗᑦ $500,000ᒥᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ Hᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃ ᒥᓂᔅᑕ ᑕᓱᒥᖓ ᓇᓗᓇᐃᕐᒪᑦ. ᐊᓯᖏᑦ 

ᓄᓇᓖᑦ ᑐᒃᓯᕋᓚᐅᕆᕚᑦ ᑖᑦᓱᒫ ᐊᑖᒍᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᓴᖅᓯᒪᔭᒃᑯᑦ 

ᖃᐅᔨᒪᓐᖏᓚᖓ ᐅᓄᕐᓂᖅᓴᐅᓚᐅᕐᒪᖔᑕ ᓄᓇᓖᑦ 

ᐃᖏᕐᕋᔪᓕᕆᓂᕐᒧᑦ ᐱᓕᕆᐊᒃᓴᖅ. ᑖᓐᓇ 

ᐱᐅᔭᐅᒐᓱᓪᓚᕆᒃᐸᒃᑐᖅ ᐊᒥᒐᑐᐃᓐᓇᖅᐸᑦᑐᑦ 

ᑮᓇᐅᔭᑦ. ᐊᖏᕈᓐᓇᖅᐳᖓ ᑐᓂᓛᕐᓂᐊᕐᓂᕋᕐᓗᒍ 

ᐅᐊᑦᑎᐊᒃᑲᓐᓂᖅ ᖃᓄᐃᓕᖓᓪᓚᑦᑖᕐᒪᖔᑦ ᐊᒻᒪᓗ 

ᐊᕐᕌᒍᑕᒫᖅ ᐊᓪᓚᔅᓯᓲᖑᖕᒥᒐᑦᑕ ᐅᓂᒃᑳᓕᐊᓐᓂᒃ 

ᖃᑦᓯᓂᓪᓗ ᑐᑦᓯᕋᖅᑐᖃᕐᓂᕐᒪᖔᑦ ᐱᖃᓯᐅᑎᓯᒪᓲᑦ 

ᑖᑦᓱᒪ ᐱᓕᕆᐊᒃᓴᐅᑉ ᐊᑖᒍᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒍᑦ) 

ᑲᔪᓯᓚᐅᖏᓐᓂᑦᑎᓐᓂ ᐊᐃᑉᐹᓄᑦ 15-ᒥᓂᑦᒥᒃ 

ᓄᖅᑲᖔᑲᐃᓐᓇᕐᓂᐊᕋᑦᑕ. 

 

>>ᓄᖅᑲᖓᑲᐃᓐᓇᖅᑐᑦ 14:56ᒥ 15:14ᒧᑦ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᓂᖅ 

ᐱᒋᐊᒃᑲᓐᓂᖁᓕᕋᒃᑯ. ᐊᑎᖁᑎᓐᓂᒃ, ᒥᔅ ᓄᑕᕋᖅ. 

 

ᓄᑕᕋᖅ: ᖁᔭᓐᓇᒦᒃ, ᐃᒃᓯᕙᐅᑖᖅ, ᒥᓂᔅᑕ 

ᐊᕿᐊᕈᖅ ᐊᒻᒪ ᐱᓕᕆᔨᑎᑦ. (ᑐᓵᔨᒃᑯᑦ) 

ᐊᑭᑐᖏᓐᓂᖅᓴᓂᒃ (ᑐᓵᔨᒃᑰᖏᑦᑐᖅ) ᐅᓇ 

ᐊᐱᕆᖅᑳᕐᓗᒍ (ᑐᓵᔨᑎᒎᓕᖅᑐᖅ) ᐱᓕᕆᕝᕕᓯ 

2022-23 $1 ᒥᓕᐊᓐᓂᒃ ᐃᓚᓕᖅᑕᐅᓯᒪᖕᒪᑕ 

ᒥᕝᕕᖕᓂ ᓄᑖᓐᖑᕆᐊᖅᑎᑕᐅᔭᕆᐊᓖᑦ 

ᐱᔾᔪᑎᒋᓪᓗᒋᑦ. ᖃᓄᐃᑦᑐᑦ ᐱᒋᐊᖅᑎᑕᐅᓯᒪᓕᖅᐸᑦ 

ᑖᒃᑯᐊ ᑮᓇᐅᔭᑦ ᐊᑐᖅᑕᐅᓪᓗᑎᒃ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ ᒥᔅᑕ 

Hᐋᑭᓐᔅᒧᖃᐃ ᑐᓂᒍᓐᓇᕈᒃᑯ ᐃᕝᕕᑎᒎᕐᓗᖓ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ Hᐋᑭᓐᔅ. 

 

Hᐋᑭᓐᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᖏᕐᕋᔾᔪᑏᑦ ᓱᓇᒃᑯᑖᖏᑦ ᐊᒻᒪᓗ ᐃᓪᓗᖁᑎᖏᑕ 

ᐱᓕᕆᐊᖏᑦ, ᑕᒫᓂ ᐊᕐᕌᒍᒥ ᓂᐅᕕᖅᓯᒪᔪᒍᑦ 

ᓴᓕᒎᑎᒥᒃ ᐊᐅᓱᐃᑦᑐᒥ; ᒪᕐᕉᒃ ᓄᓇᓯᐅᑏᒃ, 

ᐊᑕᐅᓯᖅ ᓴᓂᕋᔭᖕᒥ ᐊᒻᒪ ᐊᑕᐅᓯᖅ ᓴᓪᓕᕐᒥ; 

ᓄᓇᓯᐅᑎᒃᑲᓐᓂᕐᒥᒃ ᓂᐅᕕᖅᑐᖃᓚᐅᖅᑐᖅ 

ᐃᖃᓗᒃᑑᑦᑎᐊᕐᒧᓪᓗ; ᐊᒻᒪᓗ ᒥᕝᕕᖕᒥ ᓴᓂᖅᑎᐅᔪᖅ 

ᑲᖏᖅᖠᓂᕐᒥ ᐊᒻᒪᓗ ᐅᓯᔭᐅᓂᖓᓄᑦ 

ᐊᑭᓖᑎᑦᑎᒍᑕᐅᓚᐅᖅᑐᖅ $100,000-ᓂᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᓄᑕᕋᖅ. 

 

ᓄᑕᕋᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕙᓐᖓᓪᓕ 

ᓄᓇᓖᑦ ᐃᓚᖏᑦ ᐃᖏᕐᕋᔾᔪᑎᒧᑦ 

ᐃᓂᑖᕐᓂᐊᖅᑑᒐᓗᐊᑦ ᑕᕝᕘᓇ ᑮᓇᐅᔭᒃᑯᑎᒍᑦ 

ᑐᐊᕕᕐᓇᖅᑐᒃᑯᑦ ᐃᓂᑭᑦᑐᐃᑦ ᑐᐊᕕᕐᓇᖅᑐᒃᑯᑦ 



ᓈᑦᓰᓐᖑᔭᓛᕐᓂᐊᖅ, ᓄᕕᐱᕆ 5, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓂᑖᓚᐅᑲᒍᓐᓇᕋᔭᖅᐸᑦ ᑕᒪᐅᓇ ᑮᓇᐅᔭᒃᑯᑎᒍᑦ? 

ᑐᑭᓯᓇᖅᐳᖓᖃᐃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑖᓐᓇ ᖁᔭᓐᓇᒦᕈᒪᔭᕋ 

ᒪᓕᒐᓕᐅᖅᑎ ᐅᕙᓐᓄᑦ ᐃᓱᒫᓘᑎᖏᓐᓂᒃ 

ᑎᑎᖅᑲᒃᑯᑦ ᓴᖅᑮᑲᐅᑎᒋᓯᒪᒐᕕᑦ ᑖᔅᓱᒥᖓ ᐊᒻᒪᓗ 

Hᐋᒻᒪᓚᒃᑯᑦ ᑎᑎᕋᖅᓯᒪᓪᓗᑎᒃ ᑖᒃᑯᐊ Hᐋᒻᒪᓚᒃᑯᑦ 

ᐱᓕᕆᖃᑎᒋᓇᓱᖕᓂᐊᖅᑕᕗᑦ ᖃᓄᖅᑑᕐᓗᑎᒍᑦ 

ᑕᕝᕘᓈᕆᐊᖃᖅᐸᑦ ᑕᕝᕘᓇ ᐱᓇᓱᖕᓂᐊᖅᖢᑕ 

ᐅᕝᕙᓘᓐᓃᑦ ᐊᓯᖓᑦᑎᒍᑦ. ᓇᓗᔪᒍᑦ ᒫᓐᓇ ᑕᐃᖕᓇ 

ᓴᓇᔭᐅᔭᕆᐊᖃᖅᓯᒪᔪᖅ ᐱᖁᑎᓐᓄᑦ 

ᐅᖅᑯᐃᕕᓂᕋᖅᑕᐅᔪᖅ ᐱᖁᑎᓄᑦ ᐅᖅᑯᐃᕕᒃ 

ᒥᑦᑎᒪᑕᓕᖕᒥ ᑕᐃᖕᓇ ᐱᔭᕇᓚᐅᖏᓐᓂᖓᓂᒃ, 

ᖃᓄᖅᑑᕆᐊᖃᓪᓚᑦᑖᕐᓂᐊᖅᑐᒍᑦ ᖃᐅᔨᒪᔪᖓ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᓄᑕᕋᖅ. 

 

ᓄᑕᕋᖅ: ᐄ, ᑐᑭᓯᕗᖓ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᑎᖁᑎᓐᓂ, ᒥᔅᑕ 

ᓴᒻᒧᖅᑐᖅ. 

 

ᓴᒻᒧᖅᑐᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᓕᓴᕆᒃᑲᓐᓂᕈᓐᓇᕋᖕᒪ. ᐅᓇᓕ ᐃᒡᓗᓕᒑᕐᔪᖕᒥ 

ᐊᐅᔭᒃᑯᑦ ᐃᖃᓗᓕᕆᒐᓱᒃᖢᑎᒃ 

ᑮᓇᐅᔭᓕᐅᕋᓱᖃᑦᑕᕐᒪᑕ, ᑕᐃᖕᓇ 

ᐃᖃᓗᓕᕆᕝᕕᖓᑦ ᒥᑭᓗᐊᓕᕐᒪᒡᒎᖅ. 

ᐊᐱᖅᑯᑎᒋᔪᒪᔭᕋ ᐃᓱᒪᒃᓴᖅᓯᐅᖅᓯᒪᖕᒪᖔᔅᓯ, 

ᓄᑖᕐᒥᒡᓘᓐᓃᑦ ᐅᕝᕙᓘᓐᓃᑦ 

ᐃᓚᒋᐊᖅᑕᐅᔪᓐᓇᕐᒪᖔᑦ ᑕᐃᖕᓇ ᐃᖃᓗᓕᕆᕝᕕᒃ 

ᐃᒡᓗᓕᒑᕐᔪᖕᒥ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᒃᑯᐊ ᖁᐊᖅᓰᕕᕈᔪᐃᑦ ᐊᒻᒪᓗ 

ᐃᖃᓗᓕᕆᕕᕈᔪᐃᑦ ᑕᒪᒃᑯᐊ ᑮᓇᐅᔭᐃᑦ 

ᐊᑐᖃᑦᑕᖅᑕᑦᑎᒍᑦ ᐊᐅᓚᑦᑎᔾᔪᑎ ᐊᒻᒪᓗ 

ᐋᖅᑭᐅᒪᑎᑦᑎᓂᒃᑰᕆᐊᖃᕐᒪᑦ, ᑕᐃᖕᓇ ᒫᓐᓇ 

ᑭᐅᔪᓐᓇᕐᓇᒍ ᖃᓄᐃᓕᖓᓪᓚᑦᑖᕐᒪᑭᐊᖅ 

ᒫᓐᓇᐅᔪᖅ. ᑖᒃᑯᐊ ᐊᑭᑐᔫᑎᓂᒃ ᑕᒫᓂ 

ᐃᓗᐊᓃᖏᒻᒪᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᑎᖁᑎᒃᑲ ᓄᖑᒻᒪᑕ. 

ᑖᓐᓇ ᑲᒪᒋᔭᕗᑦ (ᑐᓵᔨᑎᒍᑦ) ᑲᑎᑦᑐᒋᑦ 

ᐊᑭᑐᔫᑎᓄᑦ, ᐊᑭᑐᔪᖅᑐᕈᑎᒃᓴᐃᑦ $15,354,000. 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ k-5-

ᒧᐊᕐᓗᑕ ᐱᕙᓪᓕᐊᔪᓕᕆᓂᖅ $750,000. 

ᐊᐱᖅᑯᑎᒃᓴᐃᑦ. ᐊᖏᖅᐱᑕ? $750,000ᒧᑦ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᒪᒃᐱᖅᑐᒐᖅ K-2-ᒧᑦ ᐅᑎᕐᓗᑕ. 

$16,104,000. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᓕᒐᓕᐅᖅᑏᑦ 

ᐊᖏᖅᐸᑦ ᐱᔭᕇᕋᑦᑎᒃᑯᑦ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕌᔾᔪᑎᓕᕆᓂᕐᒧᓪᓗ ᐱᓕᕆᕕᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

  

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᑐᔾᔪᑏᑦ, ᒥᔅᑕ 

ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᑲᑎᒪᔨᐅᖃᑎᒃᑳ 

ᖁᔭᓐᓇᒦᑦᑎᐊᖅᐸᔅᓯ ᑖᓐᓇ ᐊᓂᒍᖅᑐᐊᐃᓐᓅᖕᒥᖕᒪᑦ 

ᐊᒻᒪᓗ ᐱᓕᕆᐊᒃᓴᕗᑦ ᖃᐅᔨᒪᑦᑎᐊᖅᓱᒍ 

ᐊᖏᔪᐊᓗᒃ. ᑕᐃᒪᓐᓇᐃᑎᓪᓗᒍ 

ᐱᓕᕆᑦᑎᐊᕋᓱᐃᓐᓇᕐᓂᐊᖅᐳᖓ ᐊᒻᒪᓗ 

ᖃᐃᖃᑦᑕᕋᔅᓯ ᑎᑎᖅᑲᒃᑯᓪᓘᓐᓃᑦ ᑕᒪᒃᑯᐊ 

ᐊᔾᔨᒌᖏᑦᑐᓂᒃ ᐱᓕᕆᖃᑎᒌᒃᓱᑕ 

ᐱᕚᓪᓕᕈᑎᕐᔪᐊᖑᖃᑦᑕᕐᒪᑦ ᑕᐃᒪᓐᓇᐃᓪᓗᒍ. 

ᑖᒃᑯᐊᓗ ᐃᖅᑲᓇᐃᔭᖅᑎᐊᓐᓄᒃᑲ ᑕᒫᓃᑦᑐᑦ ᐊᒻᒪᓗ 

ᑕᐅᑐᒃᑐᐃᑦ ᐊᒃᓱᐊᓗᒃ ᐱᓕᕇᓐᓇᐅᔭᖅᑐᐃᑦ 

ᑕᐃᒃᑯᐊ ᐊᒡᓚᒡᕕᑦᑎᓐᓃᑦᑐᐃᑦ ᖁᔭᓐᓇᒦᖅᓱᒋᑦ. 

ᖁᔭᓐᓇᒦᖅᑕᐃᓐᓇᕆᓕᖅᐸᔅᓯ ᑖᓐᓇ 

ᐊᓂᒍᖅᑐᐊᐃᓐᓅᖕᒥᖕᒪᑦ ᑕᒪᒃᑯᐊ ᐊᑐᕆᐊᖃᖅᑕᕗᑦ 

ᐊᑐᓕᑦᑎᐊᖁᔪᒥᓇᕋᓗᐊᖅᐳᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᒪᓕᒐᒃᓴᖅ 10 - ᑮᓇᐅᔭᐃᑦ ᐊᑐᖅᑐᒃᓴᓄᑦ 

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2023-

2024 - ᐊᕙᑎᓕᕆᔨᒃᑯᑦ - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ  

 



ᓈᑦᓰᓐᖑᔭᓛᕐᓂᐊᖅ, ᓄᕕᐱᕆ 5, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) 

ᐃᖅᓱᖅᑏ ᐅᑯᐊ ᐊᓂᑎᑲᐃᓐᓇᒃᑭᑦ. 

(ᑐᓵᔨᑎᒎᕈᓐᓃᖅᑐᖅ) ᐃᒃᓯᕚᑐᐃᓐᓇᕆᑦᑎ ᑖᓐᓇ 

ᑲᒪᒋᓂᐊᓕᕐᒥᔭᕗᑦ (ᑐᓵᔨᑎᒎᓕᖅᑐᖅ) ᒪᑉᐱᒐᖅ 5 

ᐊᕙᑎᓕᕆᔨᒃᑯᑦ. ᒥᓂᔅ ᑕᑉᐹᓃᖃᑎᖃᕈᒪᕖᑦ? 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑖᒃᑯᐊ 

ᐃᖅᑲᓇᐃᔭᖅᑎᖏᑦ ᓵᔅᓯᓐᓄᐊᖁᕕᒌᑦ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

  

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᖅᓱᖅᑏ 

ᐃᓯᖅᑎᑲᐃᓐᓇᒃᑭᑦ.  

 

ᓂᐱᓕᐅᖅᑕᐅᒐᔅᓯ ᑭᒃᑰᖕᒪᖔᑦ ᑖᒃᑯᐊ 

ᓇᓗᓇᐃᓚᐅᕐᓗᒋᑦ ᒪᑐᐃᖅᓯᔾᔪᑎᖕᓄᐊᕐᓂᐊᖅᐳᑎᑦ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ. ᐅᓇ 

ᓴᐅᒥᓐᓃᑦᑐᖅ ᒥᓂᔅᑕᐅᑉ ᑐᖓᓕᖓ ᔨᒥ ᓅᐳᓪ, ᐅᓇ 

ᑕᓕᖅᐱᓐᓃᑦᑐᖅ ᓂᑭ ᓂᐅᔅᓕᓐᓯᑭ, 

ᐅᖃᑦᑎᖃᕈᓐᓇᖏᓐᓇᒃᑯ ᒪᒥᐊᓇᖅ ᑐᑭᒧᐊᒃᑎᒋᔭᕗᑦ 

ᑖᒃᑯᓄᖓ ᑮᓇᐅᔭᓂᒃ, ᑮᓇᐅᔭᓕᕆᓂᕐᒧᑦ.  

 

ᐃᒃᓯᕙᐅᑖᖅ ᖁᕕᐊᓱᑦᑎᐊᖅᐳᖓ ᑕᒫᓃᒍᓐᓇᕋᒪ 

ᑖᒃᑯᐊ ᐊᕙᑎᓕᕆᔨᒃᑯᑦ ᐊᑭᑐᔫᑎᖏᓐᓄᑦ 

ᑮᓇᐅᔭᓄᑦ ᑐᒃᓯᕋᐅᑏᑦ 2023-24 ᑮᓇᐅᔭᐃᑦ 

ᐊᕐᕌᒍᖓᓂᒃ.  

 

ᑕᕝᕙᓂ ᑮᓇᐅᔭᐃᑦ ᐊᕐᕌᒍᖓᓂᒃ ᑖᒃᑯᐊ 

ᐊᕙᑎᓕᕆᔨᒃᑯᑦ ᐸᕐᓇᒃᐳᑦ, ᑐᔅᓯᕋᖅᐳᑦ ᑖᒃᑯᓂᖓ 

ᐊᑭᑐᔫᑎᓂᒃ ᑮᓇᐅᔭᓂᒃ $2.55 ᒥᓕᐊᓐᓂᒃ. ᑖᒃᑯᐊ 

ᐊᑭᓕᐅᑎᒋᔭᐅᔪᓐᓇᖅᓯᒍᓐᓇᕐᓂᐊᕐᒪᑕ ᑕᒪᒃᑯᓄᖓ 

ᐱᓕᕆᕕᒻᒪ ᐱᓕᕆᓇᓱᒃᑕᖓᓂᒃ ᑖᒃᑯᓄᖓ 

ᒪᕐᕉᖕᓂᒃ ᐱᓗᐊᓐᖑᐊᖅᑐᓂᒃ ᐆᒪᔪᓕᕆᓂᕐᒧᑦ 

ᐊᒻᒪᓗ ᒥᕐᖑᐃᖅᓯᕐᕕᓕᕆᓂᕐᒧᑦ ᑖᒃᑯᐊᓗ 

ᓄᓇᒋᔭᐅᔪᓄᑦ.  

 

(ᑐᓵᔨᑎᒎᓕᖅᑐᖅ) ᐆᒪᔪᓕᕆᓂᖅ ᐊᒻᒪᓗ 

ᖃᐅᔨᓴᐃᔨᖏᑦ $750,000.00-ᓂᒃ ᐊᑐᕐᓂᐊᖅᑐᑦ 

ᓄᑖᓐᖑᕆᐊᖅᑎᑕᐅᔪᓐᓇᕐᓂᐊᕐᒪᑕ ᐆᒪᔪᓕᕆᔩᑦ 

ᑎᑎᕋᕐᕕᖏᑦ ᑕᓗᕐᔪᐊᕐᒥ ᐊᒻᒪᓗ ᓄᑖᒥᒃ 

ᑎᑎᕋᐅᔭᕐᓗᑎᒃ ᐃᒃᐱᐊᕐᔪᖕᒨᖅᑐᒃᓴᒥᒃ.  

 

ᑖᒃᑯᐊ ᐊᒡᒍᖅᑐᖅᓯᒪᓂᖏᑦ ᐊᑭᓖᓂᐊᖅᑐᑦ 

$370,000ᓂᒃ ᓄᑕᐅᓐᖏᓗᐊᓕᖅᑐᓂᒃ 

ᓄᑖᓐᖑᖅᑎᑦᑎᓂᐊᖅᑐᑦ ᑭᖑᕝᕖᓗᑎᒃ. 

 

ᐊᖏᔪᖅ ᐱᓕᕆᐊᒃᓴᖅ ᓇᓗᓇᐃᖅᑕᐅᓂᐊᖅᑐᖅ 

ᒥᕐᖑᐃᖅᓯᕐᕕᖕᓄᑦ 2023-24 ᐊᕐᕌᒍᖏᓐᓂ 

ᐱᕙᓪᓕᐊᑎᑦᑎᓂᖅ ᒪᑭᒪᐃᓐᓇᕈᑎᒃᓴᓂᑦ ᓄᑖᒧᑦ 

ᐊᒡᒍᑦᑎᓐᓂ ᓄᓇᕗᒻᒥ ᒥᕐᖑᐃᖅᓯᕐᕕᒃ 

ᑲᖏᖅᑐᒑᐱᐅᑉ ᐅᐊᖕᓇᖓᓂ. ᐅᔾᔨᕐᓇᖅᑐᒥᒃ 

ᐅᓄᖅᓯᒋᐊᖅᓯᒪᕗᑦ ᐊᑭᖏᑦ ᐃᒡᓗᓕᐅᖅᑕᐅᔪᒃᓴᑦ 

ᐱᖁᑎᑦ ᐅᖓᕙᕆᐊᕈᑕᐅᓯᒪᔪᑦ 

ᐊᑐᓕᖅᑎᑕᐅᔾᔪᑎᓄᑦ 

ᐊᐅᓚᔪᓐᓇᐅᑎᒋᔭᐅᒋᐊᓕᖕᓄᑦ, ᐊᒻᒪᓗ ᓇᓂᓯᓗᑎᒃ 

ᓂᐅᕕᖅᑎᑦᑎᔨᒥᒃ ᐱᓕᕆᐊᒥᒃ 

ᐱᓕᕆᑎᑦᑎᓂᐊᖅᑐᒥᒃ. ᒫᓐᓇᐅᔪᒃᑯᑦ, 

ᐊᕙᑎᓕᕆᔨᒃᑯᑦ ᒫᓐᓇ ᖃᐅᔨᓇᓱᒃᐸᓪᓕᐊᕗᑦ 

ᐱᓕᕆᖃᑎᒌᒍᑕᐅᑐᐃᓐᓇᕆᐊᓕᖕᓂᒃ 

ᓇᖕᒥᓂᖃᖃᑕᐅᔪᓂᒃ ᐊᑐᖁᓪᓗᒋᑦ ᓄᑖᓂᒃ 

ᐃᒡᓗᓕᐊᓂᒃ ᓄᓇᓕᖕᓂ ᒥᕐᖑᐃᖅᓯᕐᕕᖕᒧᑦ. 

 

ᑲᔪᓰᓐᓇᕐᓂᐊᖅᐳᒍᑦ ᓇᐅᑦᑎᖅᓱᖅᓯᓂᕐᒥᒃ 

ᑲᔪᓯᑎᑦᑎᓂᕐᒥᒡᓗ ᓇᑉᐸᖅᑎᖅᑕᐅᓯᒪᔪᓂᒃ ᑕᒪᐃᓐᓂ 

ᓄᓇᕗᒻᒥ ᒥᕐᓐᖑᐃᖅᓯᕐᕕᖕᓂ ᑕᖕᒫᖅᓯᒪᕝᕕᖕᓂᓗ. 

ᐱᓕᕆᐊᖑᔪᓕᒫᑦ ᓄᓇᕗᒻᒥ ᒥᕐᖑᐃᖅᓯᕕᑦᑎᓐᓂ 

ᐱᓕᕆᐊᖑᓲᖑᕗᑦ ᒪᓕᒃᖢᑎᒃ ᐃᓄᐃᑦ 

ᐊᒃᑐᖅᑕᐅᓂᖏᓐᓄᑦ ᐃᑲᔫᓯᐊᓄᓪᓗ 

ᐊᖏᖃᑎᒌᒍᑎᒧᑦ. 

 

(ᑐᓵᔨᑎᒎᕈᓐᓃᖅᑐᖅ) ᒪᑐᓕᕐᓗᒍ, ᐃᔅᓯᕙᐅᑖᖅ 

ᑖᒃᑯᐊ ᐊᕙᑎᓕᕆᔨᒃᑯᑦ ᐊᑭᑐᔫᑎᓄᑦ ᐸᕐᓇᐅᑎᖓᑦ 

ᑖᒃᑯᓂᖓ ᑕᐅᑐᒐᖃᑦᑎᐊᕐᒪᑕ ᑕᐃᒪᓐᓇᐃᑎᓪᓗᒍ 

ᐱᓕᕆᒋᐊᖃᖅᑕᑦᑎᓐᓂ ᑖᒃᑯᓄᖓ 

ᓄᓇᕘᕐᒥᐅᑕᓕᒫᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒍᑦ) 

ᒪᑐᐃᖅᓯᔾᔪᑎᖃᖅᐹ ᐊᑏ, ᒥᓂᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑖᖅ, ᖁᕕᐊᓱᑉᐳᖓ ᐅᖃᐅᓯᖃᕈᓐᓇᕋᒪ 

ᒪᑐᐃᖅᓯᔾᔪᑎᓂᒃ ᐱᔾᔪᑎᓪᓗᒋᑦ ᑲᑎᒪᔨᕋᓛᑦ 

ᓇᐅᑦᓯᖅᑐᖅᑎᐅᔪᑦ ᒐᕙᒪᒃᑯᑦ ᐊᐅᓚᓂᖏᓐᓄᑦ 

ᑮᓇᐅᔭᖅᑐᕈᑎᖏᓐᓄᓪᓗ ᕿᒥᕐᕈᓂᖃᖅᑎᓪᓗᒋᑦ 

ᑐᒃᓯᕌᖑᔪᓂᒃ 2023-24-ᒧᑦ ᐊᑭᑐᔪᖅᑐᕈᑎᒃᓴᓂᒃ 

ᒥᒃᓴᐅᓯᔭᐅᓯᒪᔪᓂᒃ ᐊᕙᑎᓕᕆᔨᒃᑯᑦ 

ᐱᓕᕆᕕᖓᓄᑦ.  

 



ᓈᑦᓰᓐᖑᔭᓛᕐᓂᐊᖅ, ᓄᕕᐱᕆ 5, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᒃᓱᖓ ᐱᓕᕆᕕᐅᔫᑉ ᑐᒃᓯᕌᖏᑦ ᐊᑭᑐᔪᓄᑦ 

ᐊᑐᕈᒫᕐᓂᐊᖅᑐᑦ 2023-24-ᒥ ᑮᓇᐅᔭᓕᕆᔾᔪᑎᑦ 

ᐊᕐᕌᒍᖓᓄᑦ $2.55 ᒥᓕᐊᓐᖑᒻᒪᑕ. ᑖᒃᓱᒪ 

ᐱᓕᕆᕕᐅᔫᑉ ᑐᒃᓯᕌᖏᑦ 2023-24-ᒥ 

ᐊᑭᑐᔪᖅᑐᕈᑎᒃᓴᑦ ᒥᒃᓴᐃᓯᔭᐅᓯᒪᔪᑦ 

ᑮᓇᐅᔭᖅᑕᖃᖅᑎᑎᒻᒪᑕ ᓄᓇᓕᓐᓂ ᐆᒪᔪᓕᕆᔨᒃᑯᑦ 

ᐊᓪᓚᕝᕕᖏᑕ ᐊᓯᓂᑦᑕᐅᔾᔪᑎᒃᓴᖏᓐᓂᒃ, 

ᐊᓪᓚᕝᕕᖏᑕ ᓴᓇᒋᐊᖅᑕᐅᔾᔪᑎᒃᓴᖏᓐᓂᒃ ᐊᒻᒪᓗ 

ᒥᑭᔫᑎᓂᒃ ᐊᑭᑐᔪᖅᑐᖅᑐᓂᒃ ᐱᓕᕆᓂᐅᔪᓄᑦ, 

ᐱᖃᓯᐅᔾᔨᓪᓗᑎᒃ ᐃᖏᕐᕋᓲᓂᒃ ᓱᓇᒃᑯᑖᓂᒃ ᐊᒻᒪᓗ 

ᐱᕙᓪᓕᐊᑎᑕᐅᓂᖏᓐᓄᑦ ᐱᖁᑎᕐᔪᐊᒃᓴᐃᑦ ᓄᓇᕘᑉ 

ᒥᕐᖑᐃᓯᕐᕕᖏᓐᓂ. ᒪᓕᒐᓕᐅᖅᑏᑦ ᑲᔪᖏᖅᓴᐃᕗᑦ 

ᒥᓂᔅᑕᐅᔪᒥᒃ ᑕᖅᑲᐅᖓ ᑐᑭᓯᓇᖅᓯᑎᑦᑎᖁᔭᐅᓪᓗᓂ 

ᐅᓪᓗᒥ ᐱᓕᕆᕕᖁᑎᖓᑕ ᖃᖓᒃᑰᒐᔭᕐᒪᖔᖅ 

ᐋᖅᑭᑎᖅᓯᒪᔭᖏᓐᓂᒃ ᐆᒪᔪᓕᕆᔨᒃᑯᑦ ᐊᓪᓚᕝᕕᖏᑕ 

ᐊᓯᓂᑦᑕᐅᕕᒃᓴᖏᓐᓂᒃ. 

  

ᓯᑎᐱᕆ 10, 2019ᒥ, ᒐᕙᒪᑐᖃᒃᑯᑦ ᐊᒻᒪᓗ 

ᑲᓇᑕᐅᑉ ᐊᕕᑦᑐᖅᓯᒪᓂᕋᓛᖏᑕ ᒐᕙᒪᖏᑦ 

ᑐᓴᖅᑕᐅᑎᑦᑎᔪᒻᒪᑕ ᓴᖅᑭᖅᓯᓂᕋᖅᑐᑎᒃ $4.7 

ᒥᓕᐊᓐᓂᒃ ᒐᕙᒪᑐᖃᒃᑯᑦ ᑭᓇᐅᔭᖏᓐᓂᒃ ᐊᑖᒍᑦ 

ᑲᓇᑕᒥ ᓄᓇᒥᐅᑕᕐᓄᑦ ᑮᓇᐅᔭᖏᓐᓂᒃ 

ᐃᑲᔪᕈᑎᐅᓂᐊᖅᑐᓂᒃ ᓴᖅᑭᖅᑕᐅᓂᖓᓄᑦ ᓄᑖᖅ 

ᓄᓇᕘᑉ ᒥᕐᖑᐃᓯᕐᕕᒃᓴᖓ ᑲᖏᖅᑐᒑᐱᐅᑉ ᓴᓂᐊᓂ. 

ᕕᕝᕗᐊᕆ 16, 2022-ᒥ, ᑖᓐᓇ ᐱᓕᕆᕕᐅᔪᖅ 

ᓴᖅᑭᖅᓯᔪᒻᒪᑦ ᑐᒃᓯᕋᐅᑎᒥᒃ ᑳᓐᑐᕌᒥᒃ 

ᐱᒐᓱᐊᕈᒪᔪᓄᑦ ᓴᓇᔭᐅᓂᒃᓴᖓᓄᑦ ᓄᑖᖅ 

ᐊᒡᒍᑎᓐᓂ ᓄᓇᕘᑉ ᒥᕐᖑᐃᓯᕐᕕᖓᑕ 

ᐊᓪᓚᕕᒃᓴᖓᓂᒃ ᐊᒻᒪᓗ ᐳᓛᕆᐊᖅᑐᓄᑦ 

ᑐᓐᖓᓱᑦᑎᑦᑎᕕᒃᓴᖓᓄᑦ. ᑖᓐᓇ ᑳᓐᑐᕌ 

ᐱᒐᓱᐊᕋᒃᓴᖅ ᓄᖅᑲᖅᑎᑕᐅᓚᐅᖅᑐᖅ ᒪᐃ 20, 

2022-ᒥ. ᒪᓕᒐᓕᐅᖅᑏᑦ ᑲᔪᖏᖅᑯᑦ 

ᑐᓴᖅᑎᑕᐅᖃᑦᑕᓛᕐᓂᕐᒥᓄᑦ 

ᖃᓄᐃᓕᕙᓪᓕᐊᔭᐅᓂᖓᓂᑦ ᑖᒃᓱᒪ ᐱᓕᕆᐊᖑᔫᑉ. 

 

ᒪᓕᒐᓕᐅᖅᑏᑦ ᓱᓕ ᑲᔪᖏᖅᓴᐃᕗᑦ ᒥᓂᔅᑕᐅᔪᒥᒃ 

ᐱᒋᐊᖁᔭᐅᓪᓗᓂ ᓴᖅᑭᖅᓯᖃᑦᑕᓂᕐᒥᒃ 

ᐊᕐᕌᒍᑕᒫᖅᓯᐅᑎᓂᒃ ᐅᓂᒃᑳᓕᐊᒥᓂᕐᓂᒃ 

ᒪᓕᒐᓕᐅᕐᕕᒻᒧᑦ ᐅᖃᐅᓯᖃᖅᑐᓂᒃ ᐱᓕᕆᕕᖓᑕ 

ᐱᓕᕆᓂᖏᓐᓂᒃ, ᑮᓇᐅᔭᖅᑐᕐᓂᖏᓐᓂᒃ, ᐊᒻᒪᓗ 

ᐱᒋᐊᖅᑎᒃᓯᒪᔭᖏᓐᓂᒃ ᐱᔾᔪᑎᖃᖅᑐᓂᒃ ᓄᓇᕘᑉ 

ᒥᕐᖑᐃᓯᕐᕕᕈᓘᔭᖏᓐᓂᒃ, ᐊᒻᒪᓗ ᖄᖓᒍᒃᑲᓐᓂᖅ 

ᑐᑭᓯᑎᑦᑎᒋᐊᕈᑎᓂᒃ ᐃᓚᖃᖅᑐᓂᒃ ᖃᑦᓯᑦ 

ᐳᓛᕆᐊᖅᐸᒻᒪᖔᑕ ᒥᕐᖑᐃᓯᕐᕕᖁᑎᑦᑎᓐᓄᑦ. ᑖᓐᓇ 

ᐱᓕᕆᐊᖑᔪᖅ ᐃᑲᔪᖅᑕᐅᔪᓐᓇᖅᑐᖅ 

ᑲᑐᔾᔨᖃᑎᖃᖅᐸᑕ ᐳᓚᕋᑦᑐᓕᕆᓂᕐᒧᑦ 

ᐃᓕᖅᑯᓯᓕᕆᓂᕐᒧᓪᓗ ᓇᒻᒥᓂᖃᐅᑎᓄᑦ 

ᑲᒪᕕᒋᔭᖓᓂᒃ ᐊᕕᑦᑐᖅᓯᒪᓂᖓᓂᒃ 

ᐱᓕᕆᕕᖓᓃᑦᑐᒥᒃ ᐱᕙᓪᓕᐊᔪᓕᕆᔨᒃᑯᑦ 

ᐃᖏᕐᕋᔪᓕᕆᔨᒃᑯᓪᓗ. ᑕᐃᒫᒃ ᐅᓂᒃᑳᓕᐅᖃᑦᑕᖅᐸᑕ 

ᐃᑲᔪᕐᓂᖃᕈᓐᓇᕐᒪᑦ ᒪᓕᒐᓕᐅᖅᑎᓕᒫᓂᒃ 

ᖃᐅᔨᒐᓱᐊᖅᑎᓪᓗᒋᑦ ᐊᑦᑐᖅᓯᓂᕆᕙᑦᑕᖏᓐᓂᒃ 

ᒥᕐᖑᐃᓯᕐᕕᓕᕆᓂᐅᑉ. ᒪᓕᒐᓕᐅᖅᑏᑦ ᓱᓕ 

ᐊᑐᓕᖁᔨᕗᑦ ᑖᒃᓱᒪ ᐱᓕᕆᕕᐅᔫᑉ ᐊᕐᕌᒍᑕᒫᖅ 

ᐅᓂᒃᑳᓕᐊᕆᕙᑦᑕᖏᑦ ᐱᑕᖃᖃᖅᑕᖁᔭᐅᓪᓗᑎᒃ 

ᐃᓗᓕᖅᑐᔪᓂᒃ ᑐᑭᓯᑎᑦᑎᒋᐊᕈᑎᓂᒃ 

ᐱᔾᔪᑎᖃᖅᑐᓂᒃ ᐊᑐᕐᓂᕆᕙᑦᑕᖏᓐᓂᒃ ᓄᓇᒃᑯᑦ 

ᐃᒪᒃᑯᓪᓗ ᐃᖏᕐᕋᔾᔪᑎᓂᒃ ᐊᒻᒪᓗ ᐊᓯᖏᓐᓂᒃ 

ᐊᑭᑐᔪᒥᓂᕐᓂᒃ ᐱᖁᑎᖏᓐᓂᒃ. 

 

ᑕᕝᕙ ᐃᓱᓕᑉᐳᑦ ᒪᑐᐃᖅᓯᔾᔪᑎᒃᑲ ᐱᓪᓗᒋᑦ 

ᑐᒃᓯᕌᖑᔪᑦ 2023-24ᒥ ᐊᑭᑯᔪᖅᑐᕈᑎᒃᓴᑦ 

ᒥᒃᓴᐅᓯᔭᐅᓯᒪᔪᑦ ᐊᕙᑎᓕᕆᔨᒃᑯᑦ ᐱᓕᕆᕕᖓᓄᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒍᑦ) 

ᑭᓱᑐᐃᓐᓇᕐᓂᒃ ᑐᕌᖓᔪᓂᒃ 

ᐊᐱᖅᑯᑎᒃᓴᖅᑕᖃᕐᒪᖔᔅᓯ. ᒪᒃᐱᖅᑐᒐᖏᑦᑎᒍ 

ᕿᒥᕐᕈᓇᓕᕐᒥᓗᑎᒃᑯᑦ ᒪᒃᐱᖅᑐᒐᖅ i-3-ᒥᑦ 

ᐱᒋᐊᕐᓗᒍ. ᑲᑎᓕᒫᕐᓗᒋᑦ ᑮᓇᐅᔭᖅᑐᕈᑏᑦ 

$2,550,000. ᒪᓕᒐᓕᐅᖅᑏᑦ ᐊᐱᖅᑯᑎᒃᓴᖃᖅᐹᑦ? 

ᒥᔅᑕ Hᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᑯᑎᒃᓴᖃᒐᓛᒃᖢᖓ. ᑖᒃᑯᐊ 2022-23 

ᐊᑭᑐᔪᖅᑐᕈᑎᒃᓴᐃᖏᑦ $2,663,000 ᒥᓕᐊᓐᓂᒃ 

ᐊᑐᖅᑐᒃᓴᒫᖃᕈᒫᕐᒪᑕ ᐊᓪᓚᕕᖕᒥ 

ᓄᑖᓐᖑᕆᐊᖅᑎᑦᑎᓂᕐᒥᒃ. ᐅᓪᓗᒥᒧᑦ, ᑲᔅᓯᑖᓚᐃᑦ 

ᑖᒃᑯᓇᖔᖅᑐᑦ ᐊᑐᖅᑕᐅᓯᒪᓕᖅᐸᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᑐᒪᓂ 

ᐊᑐᖅᓯᒪᓐᖏᑕᕗᑦ ᐊᑭᑐᓗᐊᕐᓂᖅ ᐱᔾᔪᑎᒋᓪᓗᒋᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ Hᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑖᖅ, ᓯᑎᐱᕆ 10, 2019-ᖑᑎᓪᓗᒍ 

ᒐᕙᒪᑐᖃᒃᑯᑦ ᓄᓇᕗᑦ ᒐᕙᒪᖓᓗ 

ᓴᖅᑭᑦᑎᓂᐊᕐᓂᕋᖅᓯᒪᓚᐅᕐᒪᑕ $4.7 ᒥᓕᐊᓐ 

ᑲᓇᑕᒥ ᓄᓇᓕᕆᔾᔪᑎᒃᓴᓂᒃ ᐊᒡᒍᑎᓐᓂ 

ᒥᕐᖑᐃᖅᓯᕐᕕᒃᓴᖓᓄᑦ. ᒪᓕᒐᓕᐅᖅᑎᑦ 



ᓈᑦᓰᓐᖑᔭᓛᕐᓂᐊᖅ, ᓄᕕᐱᕆ 5, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1425 

ᐊᖏᓚᐅᕐᒪᑕ $2,976,000 ᒥᓕᐊᓐᓂᒃ 

ᐊᕐᕌᓂᓴᕐᓂᒃ ᐊᒥᐊᒃᑯᒥᓂᕐᓂᒃ ᐊᕐᕌᒍ ᓄᑖᕐᒧᑦ 

ᐃᓕᓯᔪᒻᒪᑕ ᔫᓂᐅᑎᓪᓗᒍ, ᐅᓪᓗᒥᓕ 

ᖃᓄᐃᓕᐊᓕᖅᑲ ᑖᓐᓇ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐅᓪᓗᒥᒧᑦ 

ᐱᓕᕆᖃᑎᖃᖅᓯᒪᔪᒍᑦ ᕿᑭᖅᑕᓂ ᐃᓄᐃᑦ 

ᑲᑐᔾᔨᖃᑎᒌᖏᓐᓂᒃ ᐊᔾᔨᐸᓗᖓᓂᒃ 

ᐃᒡᓗᓕᐅᕋᓱᖕᒪᑕ, ᓄᖑᑦᑕᐃᓕᒪᑎᑦᑎᕕᒃᓴᒥᒃ 

ᐊᔾᔨᐸᓗᖓᓃᒃᑲᑦᑕ ᑕᐃᒃᑯᐊᑦᑕᐅᖅ ᑐᒃᓯᕌᖓᑦᑕᐅᖅ 

ᐊᑭᑐᓗᐊᖅᑎᑕᐅᓂᐊᓚᐅᖅᓯᒪᖕᒪᑦ ᑲᑐᔾᔨᖃᑎᒌᒡᓗᑕ 

ᖃᓄᖅ ᓴᖅᑭᔅᓯᒐᓱᒍᓐᓇᕐᒪᖔᑦᑕ ᐃᒡᓗᓂᒃ 

ᐊᑕᐅᓯᐅᖏᑦᑐᒥᒃ, ᖃᐅᔨᒐᓱᑦᑐᒍᑦ ᑕᕝᕗᖓ 

ᒥᕐᖑᐃᖅᓯᕐᕕᕋᓛᕐᒧᑦ ᐊᑐᖅᑕᐅᒍᓐᓇᕋᔭᖅᑐᒥᒃ. 

ᑖᒃᑯᐊ ᑮᓇᐅᔭᑦ ᑐᒃᓯᕌᕗᑦ ᑕᕝᕗᖓ 

ᑐᕌᖅᑎᒐᓱᓐᓂᐊᕋᑦᑎᒍᑦ, ᐱᔭᕇᖅᐸᓪᓕᐊᓕᖅᑕᕗᑦ 

ᑐᑭᓯᐅᒪᖃᑎᒌᖕᓂᕐᒧᑦ ᐊᖏᖃᑎᒌᒍᑎᕗᑦ 

ᑎᒥᐅᖃᑎᑦᑎᓐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ Hᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒥᓂᔅᑕ, ᓇᓗᓇᐃᕐᓗᒍ ᑕᐃᒫᒃ, ᑖᓐᓇ 

ᑕᐃᒪᐃᓕᖓᓕᖅᑳ ᕖᕝᕗᐊᕆ 2022-ᖑᑎᓪᓗᒍ 

ᖁᔭᓈᖅᑕᐅᔪᔪᒥ ᒪᐃ 20, 2022ᖑᑎᓪᓗᒍ 

ᖃᐅᔨᔭᒥᓂᖅᓯ ᑕᒪᒃᑯᐊ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᒪᓐᓇ ᓱᓕᔪᖅ, 

ᑕᐃᒪᐃᑦᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ Hᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒥᓂᔅᑕ ᓇᓗᓇᐃᖅᓯᑲᐃᓐᓇᕈᓐᓇᖅᑳ 

ᐅᓂᒃᑳᖃᑲᐃᓐᓇᕈᓐᓇᖅᑳ 

ᐊᖏᖃᑎᒌᓚᐅᖏᒃᑲᓗᐊᖅᑐᓰᓛᒃ, 

ᐊᖏᖃᑎᒌᒍᑎᖃᖏᒃᑲᓗᐊᖅᑎᓪᓗᓯ ᓱᓕ. 

ᐊᖏᖃᑎᒌᒍᓐᓇᕐᓂᕈᔅᓯ ᑕᐃᒪᐃᓛᒃ ᐊᑭᖏᓐᓂᒃ 

ᑲᑐᔾᔨᖃᑎᒌᒋᐊᖃᓛᖅᑐᒃᓴᐅᒐᔅᓯ, ᓇᓚᐅᑦᑖᓂᕐᒥᒃ 

ᐅᖃᐅᓯᖃᑲᓴᑐᐃᓐᓇᕋᒪ ᑕᐃᒪᓕ ᐃᓱᒪᒋᔭᓕᖅᑭᑕ 

ᑮᓇᐅᔭᑦ ᑕᐃᒃᑯᐊ ᐊᖏᖅᑕᐅᔪᔪᑦ 

ᐊᑐᖅᑕᐅᒐᔭᖅᑑᑦ? ᐊᕝᕙᒋᓗᐊᖅᑕᖓᓂᒃ 

ᐊᑭᓖᒐᔭᕋᔅᓰ ᓄᓇᕘ ᒐᕙᒪᖓ ᓂᐅᕕᖅᑎᐅᒐᔭᖅᑳ? 

ᑖᑯᓄᖓ ᐱᓕᕆᔪᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᒪᔪᖓ 

ᐅᖃᖃᑎᒌᒍᑎᒋᔭᐅᖕᒪᑦ ᕿᑭᖅᑕᓃᒃᑯᓐᓂ 

ᒥᕐᖑᐃᖅᓯᕐᕕᓕᕆᔨᒃᑯᖏᓪᓗ ᑕᐃᒃᑯᐊ 

ᑲᑐᔾᔨᖃᑎᒌᒐᓱᐊᕋᑦᑎᒍ ᓄᓇᓕᖕᓂ ᒐᕙᒪᒃᑯᓐᓂᒃ 

ᐱᔨᑦᑎᕋᖅᑎᒃᑯᓪᓗ. ᐸᕐᓇᒃᑐᒍᑦ ᒫᓐᓇ ᐸᕐᓇᒃᓯᒪᔭᕗᑦ 

ᕿᑭᖅᑕᓃᒃᑯᑦ ᐃᒡᓗᒥ ᓇᖕᒥᓂᖅ 

ᓂᐅᕕᖅᑎᐅᒐᔭᖅᑐᐃᑦ ᐃᓪᓗᑖᖅᑎᑦᑎᔨᐅᒐᔭᖅᑐᐃᑦ, 

ᑮᓇᐅᔭᓂᒃ ᐊᑐᕐᓗᑎᒃ ᑖᒃᑯᓂᖓ. ᑮᓇᐅᔭᓂᒃ 

ᑕᐃᒍᖅᑕᑦᑎᓐᓂᒃ. ᐃᓂᑖᕐᕕᒋᒐᔭᖅᑕᕗᑦ 

ᒥᕐᖑᐃᖅᓯᕐᕕᕋᓛᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ Hᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒥᓂᔅᑕ ᑲᑎᒪᔨᕋᓛᓂᒃ 

ᖃᐅᔨᒪᑎᑦᑏᓐᓇᖁᔪᒥᓇᖅᑑᒐᓗᐊᖅ 

ᐱᕙᓪᓕᐊᓂᕆᔭᖓᓂᒃ. ᖃᖓᑐᐃᓐᓇᒃᑯᑦ 

ᐊᕝᕙᕆᓪᓗᐊᖅᑕᖓᑦ ᒐᕙᒪᑐᖃᒃᑯᓐᓄᑦ 

ᐊᑭᓕᖅᑕᐅᒐᐃᒻᒪᑕ ᓄᓇᕘᑦ ᓂᐅᕕᕐᓂᕐᒧᑦ 

ᒪᓕᒐᖏᑦ ᒪᓕᒃᑕᐅᒋᐊᖃᕐᒥᖕᒪᑕ. ᒥᓂᔅᑕ 

ᐊᓐᖔᔫᔮᕐᖓᑦ ᖃᐅᔨᒪᑎᑦᑎᓂᐊᖅᑐᕉᖅ 

ᑲᑎᒪᔨᕋᓛᓂᒃ.  

 

ᑲᓇᑕᒥ ᓄᓇᒥᐅᑕᓄᑦ ᑮᓇᐅᔭᖏᑦ 

ᑐᔅᓯᕋᕐᕕᒋᓯᒪᕕᓯᐅᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐋᒡᒐᐃ, ᑮᓇᐅᔭᖅᑖᕆᓯᒪᔭᕗᑦ 

ᐊᑐᓚᐅᖏᓐᓇᑦᑎᒍ ᓱᓕ ᑐᒃᓯᕋᒃᑲᓐᓂᓚᐅᖏᑦᑐᒍᑦ 

ᐊᑐᕇᕈᑦᑎᒍᑦ ᑐᒃᓯᕋᒃᑲᓐᓂᓛᖅᑐᒍᑦ ᑕᕝᕙᓂ 

ᑐᕌᒐᑦᑎᓐᓂ ᑕᐃᒪᐃᓕᖓᑎᑕᕗᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ Hᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑲᑎᒪᔨᕋᓛᑦᑕ ᐃᔅᓯᕙᐅᑕᑦᑕ ᒪᑐᐃᖅᓯᒍᑎᖏᓐᓂᒃ 

ᐅᖃᐅᓯᖃᖅᑲᐅᖕᒪᑦ ᐱᒋᐊᖁᔨᓕᖅᑐᓂᒃ 

ᐊᕐᕌᒍᑕᒫᖅᓯᐅᑎᓂᒃ ᐅᓂᒃᑳᓕᐊᕕᓂᕐᓂᒃ 

ᓴᖅᑭᔅᓯᖃᑦᑕᖁᔨᓪᓗᑎᒃ 



ᓈᑦᓰᓐᖑᔭᓛᕐᓂᐊᖅ, ᓄᕕᐱᕆ 5, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1426 

ᑮᓇᐅᔭᐃᔭᖅᑐᕈᑎᒥᓂᐅᔪᓂᒃ 

ᒥᕐᖑᐃᖅᓯᕐᕕᓕᕆᓂᕐᒧᑦ ᓄᓇᕗᒻᒥ. ᒥᓂᔅᑕ 

ᐊᖏᖅᓯᒪᒻᒪᑦ ᑐᓂᓯᖃᑦᑕᓂᐊᕐᓂᕋᖅᑐᓂ, ᖃᖓᓕ 

ᑕᐃᒪ ᓯᕗᓪᓕᖅᐹᖅ ᐊᕐᕌᒍᑕᒫᖅᓯᐅᑎᑦ 

ᒪᓕᒐᓕᐅᕐᕕᖕᒧᑦ ᓴᖅᑭᑕᐅᓛᖅᑲ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᖓᒃᑰᒐᔭᕐᓂᕐᒪᖔᑦ 

ᐋᖅᑭᒃᓯᓯᒪᖏᑦᑐᒍᑦ, ᐋᖅᑭᒃᓯᒪᓕᕈᑦᑎᒍ ᑲᑎᒪᔨᕋᓛᑦ 

ᖃᐅᔨᒃᑲᕈᓐᓇᕋᔭᖅᑕᕗᑦ. ᑭᓯᐊᓂ ᒫᓐᓇ ᐅᓪᓗᕐᒥᒃ 

ᐋᖅᑭᒃᓯᓯᒪᓐᖏᑲᓚᐅᕋᑦᑕ ᐅᓂᒃᑳᑦ 

ᐱᔭᕇᕐᕕᒃᓴᖏᓐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ Hᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇ 

ᐊᐱᖅᑯᑎᒋᔭᐅᔪᒻᒪᑦ ᑲᑎᒪᔨᕋᓛᑦ ᑲᑎᒪᑎᓪᓗᒋᑦ, 

ᖃᓄᖅ ᐱᓕᕆᕕᓯ ᖃᐅᔨᓴᓲᖑᕙᑦ ᖃᓄᖅ 

ᐊᒃᑐᐃᖕᒪᖔᑦ ᒥᕐᖑᐃᖅᓯᕐᕕᕋᓛᑦ ᓄᓇᕗᑦᒥ 

ᑮᓇᐅᔭᓕᐅᕋᓱᓐᓂᐅᖃᑦᑕᖅᑐᓄᑦ 

ᒪᑭᒪᐅᑎᕈᓘᔭᕐᓂᐅᖃᑦᑕᖅᑐᓄᑦ ᑕᒪᒃᑯᐊ 

ᑮᓇᐅᔭᓕᐅᕐᕕᐅᖃᑦᑕᖅᑐᐃᑦ ᓄᓇᕗᑦᒥᐅᓄᑦ 

ᒥᕐᖑᐃᖅᓯᕐᕕᒃᑯᑦ ᑮᓇᐅᔭᓕᐅᕈᓐᓇᑎᑦᑎᕙᒃᑭᕚᑦ? 

ᑮᓇᐅᔭᒃᑯᑦ ᑮᓇᐅᔭᐃᔭᖃᑦᑕᖅ ᓄᓇᕘ ᐃᓗᐊᓂ? 

ᐃᓄᓐᓄᑦ ᑮᓇᐅᔾᔭᒃᓵᓄᑦ ᐃᓚᓕᐅᑎᖃᑦᑕᖅᑐᓂᒃ? 

ᖃᓄᕐᓕ ᐆᒃᑐᖅᓯᓲᖑᕕᓯ ᖃᓄᑎᒋ ᐊᒃᑐᐃᖕᒪᖔᔅᓯ 

ᑮᓇᐅᔭᖃᕐᓂᐅᔪᓂᒃ ᑕᒫᓂ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇ ᐆᑦᑐᖃᑦᑕᓐᖏᑕᕗᑦ 

ᖃᐅᔨᒪᒐᓱᐊᖅᐸᓐᖏᑕᕗᑦ ᑕᒪᒃᑯᐊ.  

 

ᑖᒃᑯᓄᖓ ᒥᕐᖑᐃᖅᓯᕐᕕᕋᓛᓄᑦ ᓄᓇᕘᒥ. 

ᐸᕐᓇᐅᑎᓕᐅᖅᑕᐅᒋᐊᖃᕐᖓᑕ ᐃᓛᒃᑯᑦ, ᑕᕝᕘᓇ 

ᑕᐃᒪ ᐸᕐᓇᐅᑎᖏᒍᑦ ᑲᑎᒪᔨᕋᓛᓄᑦ 

ᑲᑎᑎᖅᑕᐅᒐᔭᖅᑐᑦ ᓯᕗᒻᒧᐊᖅᑎᑕᐅᓗᑎᒡᓗ. 

ᑭᓯᐊᓂᓕ ᒫᓐᓇ ᒥᕐᖑᐃᖅᓯᕐᕕᕋᓛᓕᒫᐸᓗᒃᐳᑦ 

ᐸᕐᓇᐅᑎᓕᐅᕋᓱᐊᕐᖓᑕ ᓱᓕ ᐱᒋᐊᕈᑎᒃᑕᒥᓂᒃ, 

ᐊᐅᓪᓚᒋᐊᕈᑎᒃᓴᒥᓂᒃ ᐸᕐᓇᐅᑎᓕᐅᕐᒪᑕ 

ᓄᐊᑦᑎᖏᑦᑎᐊᖅᑐᒍᑦ ᑕᐃᒪᐃᑦᑐᓂᒃ ᐅᓪᓗᒥ. 

ᖃᐅᔨᒐᓱᐊᕐᓂᕐᒥᒃ ᖃᓄᖅ 

ᑮᓇᐅᔭᓕᐅᕐᕕᐅᒍᓐᓇᕋᔭᕐᒪᖔᑕ, ᐃᓛᒃᑯᑦ 

ᒥᕐᖑᐃᖅᓯᕐᕕᕋᓛᑦ ᓄᓇᓕᖕᓄᑦ 

ᐊᑐᖅᑕᐅᖃᑦᑕᕐᖓᑕ. 

ᐊᑑᑎᓕᕕᔾᔪᐊᕌᓘᓂᕋᖅᑕᐅᓪᓗᑎᒡᓗ ᑕᐃᒫ ᑕᕝᕙ 

ᐅᖃᕈᓐᓇᑲᓚᐅᖅᑕᕋ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ Hᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑖᖅ, ᑖᓐᓇ ᓂᕆᐅᒋᓂᐊᓕᖅᑲᕋ 

ᐊᑕᐅᓯᐅᖏᑦᑐᒥᒃ ᐱᔾᔪᑎᖃᕐᓗᖓ ᐅᕙᓂ ᐊᓪᓛ 

ᑮᓇᐅᔭᓂᒃ ᐊᑐᕈᒫᕐᓂᐊᖅᑐᓕᕆᑎᓪᓗᑕ 

ᐊᒻᒪᓗᑦᑕᐅᖅ ᓇᓚᐅᑦᑖᖅᑎᓪᓗᒋᑦ 

ᐊᔾᔨᒌᖏᑦᑐᕈᓘᔭᐃᑦ ᓇᒻᒥᓂᖃᐅᑎᓕᐅᔪᐃᑦ ᖃᓄᖅ 

ᖃᓄᐃᓕᐅᓛᕐᒪᖔᑕ ᐱᖃᑕᐅᒍᒪᖕᒪᖔᑕᓘᓐᓃᑦ 

ᒥᕐᖑᐃᖅᓯᕐᕕᓕᕆᓂᐅᔪᓄᑦ. ᑕᒪᐅᓇ ᓴᓂᕌᒍᑦ 

ᓴᖅᑭᒍᓐᓇᕐᖓᑕ ᐃᑲᔫᓯᐊᕐᕕᐅᔪᓐᓇᖅᑐᐃᑦ 

ᒥᕐᖑᐃᖅᓯᕐᕕᖕᓂᒃ.  

 

ᖃᖓᑕᓲᓕᕆᔨᑐᐊᖑᖏᑦᑐᑦ ᑎᑭᑦᑐᑐᐊᖑᖏᑦᑐᓪᓗ 

ᐱᖃᑦᑕᕐᖓᑕ ᑐᔪᕐᒥᕕᑐᐊᖑᖏᑦᑐᓪᓗ. ᑕᐃᒫᒃ 

ᒥᓂᔅᑕ ᑖᒃᑯᓂᖓ ᑕᖁᓐᓈᕈᓐᓇᑎᐊᖅᑐᖅ. 

ᐅᖃᐅᓯᕆᑐᐃᓐᓇᕐᓗᒍᓗ 

ᑕᐃᒪᐃᓕᐅᕙᓪᓕᐊᔪᕐᔫᔮᓕᕐᖓᑕ ᒐᕙᒪᒃᑯᑦ 

ᐱᓕᕆᕕᖓᓂᒃ ᐱᓕᕆᕕᖏᓐᓂᒃ. ᐊᒥᓱᐊᓗᐃᑦ 

ᑭᖑᕙᕆᐊᖅᑕᐅᑎᓪᓗᒋᑦ ᐱᓕᕆᐊᒃᓴᐃᑦ ᐊᒻᒪᓗ 

ᒫᓐᓇ ᖁᑦᑎᓂᖅᐹᖑᔪᒥᒃ ᑮᓇᐅᔭᓂᒃ 

ᐊᖏᖅᑎᑕᐅᒐᓱᐊᖅᑐᑕ ᑕᐃᒪᓐᖓᓕᒫᖅ 

ᓄᓇᕘᑖᓚᐅᖅᓯᒪᒐᑦᑕ. 

 

ᓄᓇᑦᓯᐊᖅᑕᐅᖅ ᐊᕐᕌᓂ ᑕᐃᒃᑯᐊᑦᑕᐅ 

ᐊᖏᓂᖅᐹᒥᓂᒃ ᑮᓇᐅᔭᓂᒃ ᐊᑐᕈᒫᕐᓂᐊᖅᑐᒥᓂᒃ 

ᓴᖅᑭᔅᓯᓚᐅᖅᓯᒪᖕᒥᖕᒪᑕ, ᒫᓐᓇᓕ ᑕᕝᕙᓂ 

ᐊᕐᕌᒍᑦᑎᓐᓂᒃ ᓇᑲᑎᕆᕙᓪᓕᐊᓯᒪᓕᕐᒥᔪᐃᑦ 

ᑕᑯᓐᓈᕋᑦᑕ $338 ᒥᓕᐊᓐ ᐊᑭᑐᔪᓄᑦ 

ᑐᕌᖓᓂᐊᖅᑐᓂᒃ, ᐃᓱᒫᓘᑎᖃᕐᕕᒋᒐᒃᑭᑦ ᐊᑭᖏᑦ 

ᐊᓯᔾᔨᖅᑕᓗᐊᕐᓂᐊᓗᕆᔭᖏᑦ ᓂᐅᕕᕐᕕᐅᖃᑦᑕᓲᑦ. 

ᐊᒻᒪ ᐅᖃᕈᒪᔪᖓ ᑲᑎᒪᔾᔪᑎᓅᖅᑕᐅᓗᓂ 

ᐊᓂᒍᕋᑖᖅᓯᒪᔪᓂᒃ ᐊᕐᕌᒍᓂ ᐃᓱᒫᓘᑎᖃᕋᒪ 

ᑳᓐᑐᕌᒃ ᓴᖅᑭᑕᐅᔪᐃᑦ ᐱᒐᓱᐊᒐᒃᓴᐃᑦ 

ᖁᔭᓈᖅᑕᐅᒋᖓᖃᖃᑦᑕᖅᓯᒪᖕᒪᑕ ᐊᒥᓱᑲᓪᓛᓗᐃᑦ. 

 

ᐊᒻᒪᑦᑕᐅᖅ ᐊᖏᓛᒥᑦ ᐊᕐᕌᓂᓴᕐᒥ ᓄᑖᒧᑦ ᐊᕐᕌᒍᒧᑦ 

ᐊᐅᓪᓛᖅᓯᒐᓱᒃᑲᑦᑕ ᑮᓇᐅᔭᓂᒃ. 

ᖃᐅᔨᒪᔭᐃᓐᓇᕆᒋᐊᖃᖅᐸᓪᓚᐃᔭᕗᑦ 

ᐊᖏᔭᕋᐃᒍᑦᑎᒍ ᑕᒪᒃᑯᐊ ᐱᓕᕆᐊᖑᒍᒪᔪᑦ, 

ᐊᖏᖅᒥᒪᔭᕗᓂᓛᒃ 

ᑲᔪᖏᔾᔪᑎᒃᓴᖃᔾᔫᔮᖏᒃᑲᓗᐊᕐᒪᑕ ᑭᓯᐊᓂ 



ᓈᑦᓰᓐᖑᔭᓛᕐᓂᐊᖅ, ᓄᕕᐱᕆ 5, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᐃᒪᐃᑦᑐᖃᑐᐃᓐᓇᕆᐊᖃᕐᖓᑦ 

ᖃᐅᒥᒪᖁᔨᑐᐃᓐᓇᖅᑐᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᓱᓕᓪᓚᕆᒃᑐᑦ 

ᐅᖃᐅᓯᕆᕋᑖᖅᑕᑎᑦ ᐃᓱᒫᓘᑎᑎᓪᓗ ᐅᕙᒍᑦ 

ᐊᐅᓚᑦᑎᔨᐅᓪᓗᑕ ᑲᑎᒪᔨᕋᓛᑦ 

ᐃᓱᒫᓗᒃᑐᐃᓐᓈᓘᔪᒍᑦ. 

ᖁᔭᓈᖅᑕᐅᒋᐊᖃᖃᑦᑕᖅᓯᒪᔪᓂᒃ ᑳᓪᑐᕌᒃᓂ 

ᐱᓇᓱᐊᒐᒃᓴᓂᒃ ᖃᐅᔨᒋᐊᖃᓪᓚᕆᒃᑐᒍᑦ 

ᐊᔾᔨᖏᑕᖓᒍᑦ ᐱᓕᕆᒐᓱᐊᕐᓂᕐᓂᒃ. ᑕᐃᒫᒃ ᑕᕝᕙ 

ᑕᐃᒪᐃᒐᓱᐊᖅᓯᒪᕗᒍᑦ ᐊᐅᓚᑦᑎᔨᐅᓪᓗᑕ 

ᑲᑎᒪᔨᕋᓛᑦ ᐱᓗᐊᖅᑐᒥᒃ ᐊᑭᑐᔪᖅᑐᖅᑐᓄᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᐊᓇᕕᓗᒃ. 

 

ᐊᓇᕕᓗᒃ: ᖁᐊᓇᖅᑯᑎᑦ, ᐃᒃᓯᕙᐅᑖᖅ. ᑖᒃᑯᐊ 

ᐊᐱᖅᑐᕈᒪᓕᕋᒃᑭᑦ ᖁᕐᓗᖅᑐᒥ. (ᑐᓵᔨᑎᒎᓕᖅᑐᖅ) 

ᐊᐱᖅᓱᕈᒪᒐᒪ ᖁᕐᓗᖅᑑᑉ ᒥᒃᓵᓄᑦ 

ᐆᒪᔪᕐᓂᐊᖅᑎᒃᑯᖏᑕ ᑭᓇᖁᑎᒋᔭᖓᑦ 

ᐆᒪᔪᓕᕆᔨᒃᑯᑦ ᑎᒥᖁᑎᖓᓂᒃ. ᐊᒻᒪᑦᑕᐅᖅ 

ᐆᒪᔪᓕᕆᔨᒃᑯᑦ ᐊᕙᑎᓕᕆᔨᒃᑯᑦ 

ᐃᖅᑲᓇᐃᔭᖅᑎᖏᓐᓂᒃ ᐋᓚᓐ ᓂᑉᑕᓈᑦᑎᐊᖅ ᐊᒻᒪ 

ᕋᓱᓪ ᐊᕿᐊᕈᖅ. ᑕᐃᒃᑯᐊ ᑕᖃᔪᐃᑦᑑᓪᓗᑎᒃ 

ᐱᓕᕆᕙᒻᒪᑕ ᐃᑲᔪᖅᑐᑎᒃ ᓄᓇᖅᑲᑎᒥᓂᒃ 

ᐆᒪᔪᕐᓂᐊᖅᑎᒃᑯᓐᓂ.  

 

ᑕᐃᒪᓕ ᐊᓂᒍᖅᓯᒪᔪᐃᑦ ᐱᓕᕆᓂᐅᓯᒪᔪᐃᑦ 

ᖁᕐᓗᕐᑑᕐᒥ ᐆᒪᔪᓕᕆᔨᒃᑯᑦ ᑎᒥᖁᑎᖓᓂᒃ, ᐋᒡᒐᐃ 

ᐊᕙᑎᓕᕆᔨᒃᑯᑦ ᖃᐅᔨᓴᕐᕕᖓᑦ, ᐱᑐᖃᕈᓕᕐᒥᖕᒪᑦ 

ᖃᐅᔨᒍᒪᒐᓗᐊᖅᑐᖓ ᐅᓪᓗᒥᒧᑦ ᖃᓄᖅ 

ᐸᕐᓇᐅᑎᒋᔭᐅᓯᒪᖕᒪᖔᑦ ᑕᐃᓐᓇ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐄᓛᒃ, ᑖᓐᓇ ᓄᑕᐅᑎᓕᖅᓯᒪᖕᒪᑦ 

ᑖᓐᓇ ᐊᑐᖅᑕᐅᔪᖅ ᒫᓐᓇ ᐊᒻᒪᓗ 

ᐋᖅᑭᒃᓱᕆᐊᖃᖅᑕᖏᑦ ᖃᐅᔨᒪᔭᐅᓪᓗᑎᒃ 

ᐱᓕᕆᐊᕆᔭᐅᔭᕆᐊᖃᖅᓯᒪᓪᓗᑎᒃ. ᒫᓐᓇ ᑖᒃᑯᐊ 

ᑮᓇᐅᔭᐃᑦ ᐊᑐᕈᒪᔭᕗᑦ ᐃᓗᐊᓂ ᑕᕝᕘᓇ 

ᐋᖅᑭᒃᓱᖅᑕᐅᓇᓱᒐᔭᖅᑐᖅ ᑖᓐᓇ ᖁᕐᓗᖅᑑᒧᑦ 

ᑐᕌᖓᔪᖅ. ᐊᒻᒪᓗ ᑖᒃᑯᐊ ᐊᓪᓚᒡᕖᑦ 

ᖃᓄᐃᑉᐸᓪᓕᐊᓂᖏᓐᓂᒃ ᑭᒃᑯᓪᓗ 

ᐊᓪᓚᒡᕕᑦᑖᕆᐊᖃᕐᓂᖏᓐᓂᒃ ᐊᕐᕌᒍᑕᒫᑦ 

ᐋᖅᑭᒃᓱᕋᓱᖃᑦᑕᕋᑦᑎᒍᑦ ᑖᒃᑯᐊ 

ᓴᖅᑭᔮᕈᓐᓇᑎᑦᑎᐊᕈᓐᓇᕆᓪᓗᑎᒍᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᐊᓇᕕᓗᒃ. 

 

ᐊᓇᕕᓗᒃ: ᖁᐊᓇᖅᑯᑎᑦ, ᐃᒃᓯᕙᐅᑖᖅ. ᑖᓐᓇᓗ 

ᐊᐱᖅᑯᑎᒋᔪᒪᓕᕋᒃᑯ ᑖᑉᑯᐊ ᓄᓇᑦ ᐊᑐᖅᑕᐅᔪᑦ 

(ᑐᓵᔨᑎᒎᓕᖅᑐᖅ) ᐊᐱᖅᑯᑎᒃᓴᖃᕐᒥᒐᒪᑦᑕᐅᖅ 

ᒥᕐᖑᐃᖅᓯᕐᕕᕋᓛᓂᒃ ᓄᓇᕗᒻᒥ. 

ᑐᓴᖅᑎᑦᑎᒍᓐᓇᖅᑮᑦ ᓄᓇᕘᒧᑦ 

ᐳᓛᕆᐊᖃᑦᑕᖅᑐᐃᑦ ᒥᕐᖑᐃᖅᓯᕐᕕᖏᓐᓄᑦ 

ᖃᑦᑎᐅᕙᒻᒪᖔᑕᖃᐃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᒃᑯᐊ 

ᒥᕐᖑᐃᖅᓯᕐᕕᖕᓄᑦ ᐃᓯᖃᑦᑕᖅᑐᐃᑦ 

ᖃᐅᔨᒪᒐᓱᐊᖅᐸᓐᖏᑕᕗᑦ ᖃᑦᑎᐅᒻᒪᖔᑕ. ᑖᓐᓇ 

ᐃᓚᒋᔭᐅᔪᖅ ᑲᑎᒪᔨᕋᓛᑦ ᐱᓕᕆᐊᕆᓲᖏᓐᓄᑦ 

ᑲᑎᒪᔨᕋᓛᑦ ᒥᕐᖑᐃᖅᓯᕐᕖᑦ, ᑲᑎᒪᔨᕋᓛᖏᓐᓄᑦ.  

 

ᑕᐃᒪᓕ ᐸᕐᓇᐅᑎᒻᒪᕆᖏᑦ ᐱᔭᕇᖅᑕᐅᒃᐸᑕ 

ᐅᓂᒃᑳᓕᐅᖃᑦᑕᕐᓂᖏᓪᓗ ᐱᒋᐊᖅᑲᑕ, ᐄᓛᒃ, 

ᐅᓂᒃᑳᓕᐅᖃᑦᑕᕆᐊᖃᓛᕐᖓᑕ 

ᑕᐃᒪᐃᓕᐅᖃᑦᑕᕆᐊᖃᓛᕐᖓᑕ. ᒫᓐᓇᓕ 

ᓴᖅᑭᑦᑎᕆᒐᓱᐊᖅᑳᑐᐃᓐᓇᖅᑐᒍᑦ ᒥᕐᖑᐃᖅᓯᕐᕕᖕᓂᒃ 

ᓄᓇᕗᒻᒥ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᐊᓇᕕᓗᒃ. 

 

ᐊᓇᕕᓗᒃ: ᖁᐊᓇᖅᑯᑎᑦ, ᐃᒃᓯᕙᐅᑖᖅ. ᖁᔭᓐᓇᒦᒃ 

ᑭᐅᒐᕕᓐᖓᑦᑕᐅᖅ. ᐊᐱᖅᑯᑎᒐ ᐱᔾᔪᑎᖃᖅᑐᖅ 

ᒪᓕᒐᓕᐅᖅᑏᑦ ᖃᐅᔨᒪᖕᒪᑕ ᑕᐃᒪ, ᖃᖓ 

(ᑐᓵᔨᑎᒎᓕᖅᑐᖅ) ᐊᕐᕌᒍᑕᒫᖅᓯᐅᑏᑦ 

ᐅᓂᒃᑳᓕᐊᒥᓃᑦ (ᑐᓵᔨᑎᒎᖏᑦᑐᖅ) ᑐᓂᔭᐅᓛᖅᑲᑦ 

ᒪᓕᒐᓕᐅᕐᕕᖕᒧᑦ? ᒥᓂᔅᑕᐅᔪᔪᖅ ᐃᓕᖕᓂᒃ ᓯᕗᓪᓕᖅ 

ᐅᖃᔪᒻᒪᑦ, ᑕᐃᔅᓱᒪᓂ ᒪᓕᒐᓕᐅᖅᑏᑦ 

ᐊᑐᓕᖁᔨᓕᐅᓚᐅᖅᓯᒪᖕᒪᑕ ᐱᒋᐊᖁᔨᓕᖅᓱᑎᒃ 

ᐊᕐᕌᒍᑕᒫᖅᓯᐅᑎᓂᒃ ᐅᓂᒃᑳᓕᐅᖃᑦᑕᖁᔨᓪᓗᑎᒃ 

ᒪᓕᒐᓕᐅᕐᕕᖕᒧᑦ. ᑮᓇᐅᔭᖅᑐᕈᑎᒋᖃᑦᑕᖅᑕᖏᓐᓂᒃ 

ᐱᓕᕆᐊᕆᖃᑦᑕᖅᑕᖏᓐᓂᓪᓗ ᐱᔾᔪᑎᖃᖅᑐᓂᒃ 

ᓄᓇᕘᒥ ᒥᕐᖑᐃᖅᓯᕐᕕᖏᓐᓂᒃ. ᒥᓂᔅᑕᐅᖅᑳᔪᔪᖅ 

ᐃᓕᓐᓂᒃ ᐊᖏᓚᐅᖅᓯᒪᖕᒪᑦ ᐅᓂᒃᑳᓂᒃ 

ᓴᖅᑭᑦᑎᖃᑦᑕᓂᐊᕐᓂᕋᖅᑐᓂ.  

 



ᓈᑦᓰᓐᖑᔭᓛᕐᓂᐊᖅ, ᓄᕕᐱᕆ 5, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

(ᑐᓵᔨᑎᒎᑦ) ᒪᓕᒐᓕᐅᕐᕕᖕᒥ 

ᐃᓱᒪᒃᓴᖅᓯᐅᕈᑎᖃᖅᑎᓪᓗᒋᑦ 2022-23-ᒥ 

ᐊᑭᑐᔫᑎᓄᑦ ᐊᑐᖅᑐᒃᓴᓂᒃ, ᒪᓕᒐᓕᐅᖅᑏᑦ 

ᐊᑐᓕᖁᔨᓚᐅᖅᐳᑦ ᐱᓕᕆᕝᕕᓯ 

ᐋᖅᑭᒃᓱᐃᖃᑦᑕᓕᖁᓪᓗᒋᑦ ᐊᕐᕌᒍᑕᒫᖅᓯᐅᑎᓂᒃ 

ᐅᓂᒃᑳᓂᒃ ᒪᓕᒐᓕᐅᕐᕕᖕᒧᑦ ᐊᑭᓕᐅᑎᖏᓐᓂᒃ ᐊᒻᒪ 

ᐱᓕᕆᐊᖏᓐᓂᒃ ᓄᓇᕗᒻᒥ ᒥᕐᓐᖑᐃᖅᓯᕐᕕᖕᓄᑦ 

ᑐᕌᖓᔪᓂᒃ. ᐃᓇᖏᓚᐅᔭᐃᑦ ᐊᖏᓚᐅᖅᑐᖅ 

ᑖᒃᑯᓂᖓ ᐅᓂᒃᑳᓕᐅᖃᑦᑕᖕᓂᐊᕐᓂᕋᖅᖢᓂ. ᖃᖓ 

ᓯᕗᓪᓕᖅᐹᒥᒃ ᐊᕐᕌᒍᑕᒫᖅᓯᐅᑎᑦ ᐅᓂᒃᑳᑦ 

ᓴᖅᑭᑕᐅᓛᖅᐸᑦ ᒪᓕᒐᓕᐅᕐᕕᒻᒥ ᐅᓂᒃᑳᓕᐊᒥᓂᖅ? 

(ᑐᓵᔨᒃᑰᖏᑦᑐᖅ) ᖁᐊᓇᖅᑯᑎᑦ ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: 

ᑭᐅᑲᐃᓐᓇᕐᓗᒍᖃᐃ ᑖᓐᓇ ᐅᓪᓗᖁᑎᖃᖏᓐᓇᒪ 

ᓱᓕ ᑖᒻᓇ ᐊᐱᕆᔭᐅᖅᑲᐅᓪᓗᓂ ᐅᓪᓗᖓᓂᒃ 

ᐋᖅᑭᒃᓯᓯᒪᖏᑦᑐᒍᑦ ᓱᓕ ᑭᓯᐊᓂ 

ᐱᓕᕆᔭᕆᐊᖃᖅᑕᕗᑦ ᖃᐅᔨᒪᔭᕋ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᑎᖁᑎᖕᓂᒃ, ᒥᔅ 

ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᑯᑎᒃᓴᖃᖅᑐᖓ ᑕᕝᕗᓐᖓᐃᓛᒃ ᑕᐃᓐᓇ 

ᓂᓪᓕᒍᑎᒋᖅᑲᐅᔪᖅ ᐊᒡᒍᑎᓐᓄᑦ.  ᐊᒡᒍᑎᓐᓂᒃ 

ᒥᕐᖑᐃᖅᓯᖅᕕᒻᒥ ᑕᑉᐹᓂᒃ ᑲᖏᖅᑐᒑᐱᒻᒥᒃ 

ᑖᔅᓱᒧᖓ.  

 

ᑕᐃᒪ ᓇᓗᓇᐃᖅᓯᒪᖅᑲᐅᒻᒪᑦ ᐅᖃᖅᓯᒪᓪᓗᓃᓛᒃ 

ᑕᕝᕙᓂ ᐃᕝᕕᑦ ᐅᖃᐅᓯᕆᖅᑲᐅᔭᖏᓐᓂᒃ. ᑖᔅᓱᒪ 

ᑮᓇᐅᔭᖅᑐᕐᓂᖓ ᐊᑭᓗᐊᖅᓯᒪᓂᖓᓄᑦ ᑕᐃᒪ 

ᓇᓗᓇᐃᖅᓯᖅᑲᐅᒐᕕᑦ ᐃᓄᐃᑦ ᑲᑐᔾᔨᖃᑎᒌᒃᑯᑦ 

ᐱᓕᕆᓂᖏᓐᓂᒃ ᐊᒻᒪᓗ ᒥᕐᖑᐊᖅᓯᕐᕕᒃᑯᑦ 

ᐱᓕᕆᓂᖏᓐᓂᒃ ᑕᕝᕗᖓ ᑖᔅᓱᒧᖓ ᐃᓪᓗᕐᔪᐊᒃᓴᒧᑦ 

ᐊᑐᖅᑐᐊᕐᓂᕐᒥᒃ ᑕᕝᕙᓂ, ᑕᕝᕙᓃᖃᑕᐅᔪᓐᓇᕐᓗᑎᒃ 

ᐊᖏᖃᑎᒌᒍᑎᒃᑯᑦ.  

 

ᑕᒪᓐᓇ ᑭᐅᔪᓐᓇᖅᑭᓐᖓ ᑭᒃᑯᒃᑲᓐᓂᕐᓂᒃ 

ᐃᓱᒪᖃᕈᑕᐅᔪᖃᒃᑲᓐᓂᖅᓯᒪᒻᒪᖔᖅ ᑎᒥᐅᔪᓂᒃ 

ᑕᕝᕗᖓ ᐊᖏᖃᑎᒌᓐᓂᒃᑯᑦ ᐊᑐᖅᑐᐊᕐᓂᕐᒥᒃ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᒃᑯᐊ ᕿᑭᖅᑕᓃᒃᑯᑦ ᐃᒡᓗᓂᑦ 

ᓴᖅᑮᓂᐊᖅᓯᒪᒻᒪᑕ ᑖᒃᑯᓄᖓ ᑕᓪᓗᕈᑎᐅᑉ 

ᐃᒪᖓᑦᑎᒍᑦ ᑕᐃᑰᓈᖅᓱᑎᒃ ᐃᓪᓗᓂᒃ 

ᓴᖅᑮᓂᐊᖅᓯᒪᒻᒪᑕ, ᑕᒪᒃᑯᐊ ᑭᓱᒃᑲᓐᓂᕐᓂᒃ 

ᐱᖃᕐᓂᐊᕐᒪᒃᑭᐊ ᖃᐅᔨᒪᔨᒪᓇᖓ ᒫᓐᓇ. ᑖᔅᓱᒧᖓ 

ᑭᓯᐊᓂ ᐅᕙᒍᑦ ᑐᔅᓯᕋᖅᑐᒍᑦ ᐃᓂᑖᕈᒪᓪᓗᑕ.  

 

ᐊᒻᒪᓗ ᑖᒃᑯᐊ ᑮᓇᐅᔭᐃᑦ ᐊᑐᕆᐊᖃᓚᐅᖅᑕᕗᑦ 

ᑕᕝᕘᓇ ᐊᑐᕐᓗᒋᑦ ᑕᐃᑲᓂ 

ᐃᓂᔅᓴᓕᐅᕈᔾᔭᐅᔪᒪᓯᒪᔪᒍᑦ. ᒫᓐᓇ ᑖᓐᓇ 

ᐊᖏᕈᑎᓕᐅᕋᓱᒃᑐᒍᑦ ᒫᓐᓇ ᑖᒃᑯᐊ 

ᕿᑭᖅᑕᓃᒃᑯᓐᓂᒃ ᑕᐃᒪᓐᓇᐃᓕᖓᔪᑦ ᒫᓐᓇ. 

ᑭᓯᐊᓂ ᑭᒃᑯᒃᑲᓐᓂᕐᓂᒃ ᐱᓇᓱᓐᓂᐊᕐᒪᑕ ᑖᓐᓇ 

ᕿᑭᖅᑕᓃᒃᑯᓐᓄᖃᐃ 

ᑭᐅᔭᐅᔪᓐᓇᕐᓂᖅᓴᐅᓂᐊᖅᑐᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑖᓐᓇ 

ᑐᑭᓯᑦᑎᐊᒃᑲᓐᓂᖅᑲᕋ ᑕᐃᑰᓇ 

ᒥᕐᖑᐃᖅᓯᖅᕕᒃᑯᑎᒍᑦ, ᕿᑭᖅᑕᓂ ᐃᓄᐃᑦ 

ᑲᑐᔾᔨᑎᑯᑎᒍᓪᓗ. ᐃᓚᐅᖃᑕᐅᓂᓯ ᓯᕗᓕᕐᒪᖔᔅᓯ 

ᑐᑭᓯᐅᒪᑦᑎᐊᖏᓗᐊᕐᓂᑯᒧᑦ ᑕᐃᒪᓐᓇ 

ᐊᐱᖅᑯᑎᒋᓚᕿᒐᒃᑯ.  

 

ᑐᑭᓯᑦᑎᐊᖅᑯᖓᓕ. ᑕᐃᒪᓕ ᑕᔅᓱᒧᖓᐃᓛᒃ 

ᑐᓐᖓᑲᓐᓂᖅᑐᖅ ᑖᓐᓇ ᑕᐃᑲᓂ ᕕᕝᕗᐊᕆ 16, 

2022. (ᑐᓵᔨᑎᒎᓕᖅᑐᖅ) ᐱᓕᕆᕝᕕᓯ 

ᑐᒃᓯᕋᐅᑎᓂᒃ ᐊᑭᑦᑐᕋᐅᑎᓂᒃᑯᑦ ᓴᓇᔭᐅᓂᖓᓄᑦ. 

ᐊᒡᒍᑦᑎᓐᓂᒃ ᒥᕐᖑᐃᖅᓯᖅᕕᓕᑦᑖᖅᐸᓚᐃᔪᖅ, ᑖᓐᓇ 

ᑐᒃᓯᐅᑦ ᐊᑭᑦᑐᕋᐅᑎᑦᑎᓂᕐᒧᑦ ᓄᖅᑲᖅᑕᐅᓚᐅᕐᒪᑦ. 

ᖃᑯᒍ ᓴᖅᑭᑕᐅᒃᑲᓐᓂᕐᓂᐊᖅᐸᑦ ᑖᓐᓇ 

ᐊᑭᑦᑐᕋᐅᑏᔾᔪᑎᐊ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: 

ᐊᒡᒍᓐᑎᓃᖅᑰᕋᑖᕐᒪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒻᓇ ᐊᑭᑦᑐᕋᐅᑎᓂᒃᑰᔾᑎᒃᑲᓐᓂᔾᔮᖏᑦᑕᕗᑦ 

ᒫᓐᓇᐅᔪᖅ. ᒫᓐᓇ ᕿᕿᑦᑕᓂᒃᑯᓐᓂᑦ 

ᐅᖃᓪᓚᖃᑎᖃᕋᑦᑕ ᖃᓄᖅ ᐃᓂᑖᕈᓐᓇᕋᑦᑕᑭᐊᖅ. 

ᑕᐃᒃᑯᐊ ᑕᐃᒪ ᕿᑭᑦᑕᓃᒃᑯᑦ ᓴᓇᓂᐊᓕᕈᑎᒃ 

ᐊᑭᑦᑐᕋᐅᑎᓂᒃᑯᓪᓗᑭᐊᖅ ᐅᕝᕙᓗᑭᐊᖅ 

ᓴᓇᔭᐅᑎᑦᑎᓗᑎᒃ ᖃᓄᓪᓚᕆᐅᒐᓗᐊᖅ ᑕᐃᒃᑯᐊ 

ᓴᓇᔨᒋᖔᕐᓂᐊᓕᕋᑦᑎᒍ ᑕᐃᒪᓐᓇ 



ᓈᑦᓰᓐᖑᔭᓛᕐᓂᐊᖅ, ᓄᕕᐱᕆ 5, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖃᐃᔪᖃᕆᐊᓛᖅᐳᖅ ᐅᖃᕆᐊᒃᑲᓐᓂᕈᓐᓇᕈᒪ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓛᒃ, ᑖᓐᓇ 

ᓇᓗᓇᖅᑐᒥᒃ ᑭᐅᔾᔪᑎᒋᖅᑲᐅᔭᐃᑦ ᑭᖑᓪᓕᕐᒥᒃ. 

ᑖᒃᑯᐊᖑᑎᓪᓗᒋᑦ ᑲᑐᔾᔨᖃᑎᒌᑦ ᕿᑭᖅᑕᓂ 

ᐃᓄᐃᒃᑯᑦ ᒥᕐᖑᐃᖅᓯᕐᕕᒃᑯᓪᓗ. 

ᑭᐅᔾᔪᑎᒋᖅᑲᐅᔭᓐᓄᑦ ᖃᐅᔨᒪᒐᓗᐊᖅᑐᖓ 

ᑲᔪᓯᔾᔪᑎᒋᖃᑖᖅᑕᕋ ᑖᓐᓇ.  

 

ᐆᒥᖓ ᐊᐱᖅᑯᑎᑲᑦᑎᐊᒃᑲᓐᓂᕈᒪᓪᓗᖓ ᓱᓇ ᑭᓱ 

ᐱᔾᔪᑎᒋᓪᓗᒍ, ᐃᒻᒪᖃ ᐊᑭᑐᓗᐊᕐᓂᖓᓄᑦ 

ᑕᐃᒫᖑᔪᔅᓴᐅᓯᒪᔪᖅ ᑖᓐᓇ ᑖᒃᑯᓄᖓ 

ᑲᒪᒋᔭᐅᖔᓕᖅᓯᒪᒻᒪᖔᖅ ᐅᕝᕙᓗ 

ᖃᐅᔨᒪᖃᑦᑕᐅᑎᓇᓯ 

ᐸᕐᓇᑦᑐᖃᓚᐅᖅᓯᒪᔪᒥᓂᐅᒻᒪᖔᖅ ᑕᒪᔅᓱᒪ 

ᒥᔅᓵᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᑖᒃᑯᐊ ᐊᑭᑦᑐᕋᐅᑎᔾᔪᑎᒍᑦ 

ᓴᓇᔭᐅᓂᐊᕐᓗᓂ ᑕᐃᒪᓐᓇ 

ᐊᑭᑐᔪᖅᓴᖅᔪᐊᕌᓘᓚᐅᕐᒪᑦ ᐊᕝᕙᖓᑕ 

ᐅᖓᑖᓃᒻᒪᕆᓚᐅᕐᒪᑦ 

ᐱᒋᐊᒍᕈᓐᓇᐃᓪᓕᐅᖅᑯᔨᓪᓗᑕ. 

ᑕᐃᒪᓐᓇᐃᖃᓯᐅᑎᓚᐅᕐᒥᒻᒪᑕᑦᑕᐅᖅ ᕿᑭᖅᑕᓃᒃᑯᑦ, 

ᑕᐃᒪᓐᓇᐃ ᐊᑕᐅᒃᑎᒃᑰᕐᓂᑦᑎᓐᓄᑦ 

ᓇᓗᓇᕈᓐᓃᑳᓪᓚᒻᒪᑦ ᐊᒻᒪᓗ ᑕᐃᒃᑯᐊ 

ᕿᑭᖅᑕᓃᒃᑯᑦ ᐱᓕᕆᖃᑎᖃᕈᒪᑦᑎᐊᕐᒪᑕ 

ᐅᕙᑦᑎᓐᓂᒃ, ᑕᐃᒪᓐᓇᑦᑕᐅᖅ ᓴᖅᑮᒍᒪᒻᒥᒪᑕ.  

 

ᑖᒃᑯᐊ ᐊᓪᓚᕝᕕᖃᐅᕆᐊᖃᕋᓗᐊᕐᒥᒻᒪᑕᑦᑕᐅᖅ 

ᑕᐃᑲᓂ. ᑕᐃᒪᓐᓇᐃᓕᖓᑎᓪᓗᒍ ᑲᑐᔾᔨᖔᓕᖅᓱᑕ 

ᑕᐃᒃᑯᐊ ᕿᑭᖅᑕᓃᒃᑯᑦ ᐱᓕᕆᔨᖏᑦ 

ᐃᓪᓗᖅᔪᐊᓕᐅᖅᑎᒋᓂᐊᖅᖢᑎᒍ 

ᑕᐃᒪᓐᓇᐃᓕᖓᓪᓗᑎᒃ. ᑖᓐᓇ ᑲᔪᓯᓂᐊᖅᐸᑦ 

ᐊᒻᒪᓗ ᐊᖏᕈᑎᕗᑦ ᐱᔭᕇᕈᓐᓇᕐᓂᐊᕋᑦᑎᒍᑦ 

ᓂᕆᐅᓐᓇᑑᒐᓗᐊᖅ ᑕᕝᕙᓂ ᐊᔭᐅᓂᐊᖅᑐᖅ 

ᐅᒥᐊᕐᔪᐊᖅ ᑎᑭᑉᐸᑕ ᑕᐃᒃᑯᐊ ᐃᒡᓗᓴᖏᑦ 

ᑕᑉᐱᑯᖓᕋᔭᓐᖑᐊᓕᖅᑑᒐᓗᐊᑦ ᕿᑭᖅᑕᓂᒃᑯᑦ 

ᐱᓕᕆᒍᒪᓯᒪᔭᖓᓐᓂᒃ ᑕᐃᒪᓐᓇᐃᓕᖓᔪᖅ ᒫᓐᓇ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄᓛᒃ, 

ᑕᑉᐱᓐᓇ ᑲᖏᖅᑐᒑᐱᒃ ᐊᔅᓱᕐᔪᐊᕌᓗᒃ ᓯᓚᑖᓗ 

ᑖᓐᓇ ᓄᓇᓕᖓᑦ ᑲᔾᔮᓇᖅᑐᒥᒃ 

ᐳᓚᕋᕐᕕᐅᔪᓐᓇᑦᑎᐊᓪᓚᕆᑦᑐᒥᒃ ᐱᑕᖃᕐᖔᑦ 

ᐱᑕᖃᕋᓂᓗ ᐃᓛᒃ, ᐃᒫ ᓇᒧᓐᖓᕕᔅᓴᒥᒃ 

ᐳᓚᕋᕐᓂᖅ ᑕᑉᐱᑲᓂ ᐊᖏᔪᑲᓪᓚᐅᕙᓪᓚᐃᕙᒻᒥᒻᒪᑦ 

ᐅᐱᕐᖔᒃᑯᑦ ᐱᓗᐊᓐᖑᐊᖅᑐᖅ.  

 

ᑖᓐᓇ ᐱᕚᓪᓕᕈᑕᐅᓪᓚᕆᓐᓂᐊᕐᓂᖓ ᓄᓇᓕᓐᓂᒃ 

ᐅᑉᐱᕆᔭᐅᓯᒪᒻᒪᑦ ᓄᓇᖏᓐᓄᑦ, ᑖᓐᓇ 

ᐃᑲᔪᖅᓱᖅᓯᒪᑦᑎᐊᕆᐊᖃᕐᓂᐊᕋᑦᑎᒍ 

ᐊᔪᐃᓐᓇᖅᓯᒪᓂᖏᑦ ᐊᒻᒪᓗ ᑕᐃᒪᓐᓇᐃᑦᑐᒥᒃ 

ᐃᓪᓗᕐᔪᐊᕐᒥᒃ ᐱᖃᕆᐊᖃᕐᓂᖏᓐᓂᒃ ᑖᒃᑯᐊ 

ᓯᓚᑖᓃᑦᑐᑦ ᓄᓇᓕᕋᓛᑦ.  

 

ᐃᓛᒃ ᓄᓇᓖᑦ ᑕᐃᒪᐃᑦᑐᖃᐅᖅᑎᓪᓗᑕ ᑕᑉᐱᓐᓇ 

ᑕᐃᒪᐃᑦᑐᖃᖅᓯᒪᓐᖏᓐᓂᖓ 

ᑲᔪᓯᔭᕆᐊᖃᓪᓚᕆᓐᓂᐊᕐᒪᑦ 

ᐃᑲᔪᖅᓱᖅᑕᐅᑦᑎᐊᖁᓪᓚᕆᑦᑕᒃᑲ. ᑕᐃᒪᓕ ᐅᕗᖓ 

ᓴᖑᒋᐊᖔᕈᒪᔪᖓ ᑖᓐᓇ ᐅᖃᐅᓯᕆᑐᐃᓐᓇᖅᑐᒍ 

ᓴᖑᔾᔪᑎᒋᒐᒪᔭᕋ.  

 

ᑎᑎᕋᕈᓘᔭᕈᒻᒪᖅᐹᓘᒐᒪᑦᑕᐅᖅ. ᐊᐱᖅᑯᑎᔅᓴᒥᒃ 

ᐃᓕᓐᓄᑦ ᐃᒪᐃᓕᖓᔪᒥᒃ 

ᑎᑎᕋᖅᓯᒪᔪᒥᓂᐅᓐᓂᖅᑲᐅᒐᒪ, ᐃᑭᐊᖅᑭᕕᒃᑰᕈᑦ 

ᐊᓯᔾᔨᖅᑕᐅᓂᖓ ᐅᖃᕋᓱᒃᑐᑯᓗᐊᐱᒃ 

ᐊᓯᔾᔨᖅᑕᐅᖁᓪᓗᒍ ᒥᕐᖑᐃᖅᓯᕐᕕᐅᑉ 

ᐊᓪᓚᕝᕕᔅᓴᖓᓂᒃ.  

 

ᑕᕝᕗᖓ ᑐᕌᖓᔪᒥᒃ ᐃᒃᓯᕙᐅᑖᖅ, ᑕᐃᒪ ᑕᐃᒃᑯᐊ 

ᐊᓯᔾᔨᖅᑕᐅᓂᐊᖅᑐᐃᑦ ᑭᖑᕝᕕᖅᑕᐅᓂᐊᖅᑐᐃᑦ 

ᐊᑐᖅᑕᐅᒍᓐᓃᕐᓂᐊᖅᑐᐃᑦ ᖃᓄᖅ ᐸᕐᓇᑕᐅᒻᒪᖔᑕ 

ᓱᓕ ᐊᑐᕐᓂᖄᖅᔪᒍᓐᓇᕐᒪᖔᑕ ᐊᓯᐊᓂᒃ 

ᐊᓪᓚᕝᕕᑦᑖᕈᑎᒃ ᐆᒪᔪᕐᓂᐊᖅᑎᒃᑯᑦ ᑕᒪᓐᓇ ᖃᓄᖅ 

ᐸᕐᓈᕆᔭᐅᖅ ᐃᓚ ᖃᓄᖅ ᕿᒥᕐᕈᔭᐅᓯᒪᒻᒪᖔᑦ 

ᑐᓴᕈᒪᓕᕐᒥᔭᕋ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ. 

ᑖᒃᑯᐊ ᑐᑭᓯᒍᒪ ᐆᒪᔪᕐᓂᐊᖅᑎᒃᑯᑦ ᐊᓪᓚᕝᕕᖏᑦ 

ᖃᓄᖅ ᐃᓱᒪᒋᔭᐅᖃᑦᑕᕐᒪᑕᑭᐊᖅ ᐊᒻᒪᓗ ᑭᓱᒧᑦ 

ᓄᑕᐅᓐᖏᓐᓂᖏᑦ ᐅᕝᕙᓗ 

ᐊᓯᔾᔨᕆᐊᖃᓕᕐᓂᖏᓐᓄᑦ ᑕᐃᒪᓐᓇᐃᑎᓪᓗᒍ. 

ᑕᒪᒃᑯᐊ ᐃᓪᓗᖁᑎᒋᔭᓕᒫᕗᑦ 

ᕿᒥᕐᕈᐊᖅᑕᐅᖃᑦᑕᕐᒪᑕ ᐊᓯᔾᔨᕆᐊᖃᓕᖅᐹᑦ, 

ᐋᖅᑭᒃᓱᕆᐊᖃᓕᖅᐹ ᑖᒃᑯᐊ ᐱᖃᑎᒋᖃᑦᑕᖅᓱᑎᒍᑦ 

ᓄᓇᓕᓐᓂᒃ ᒐᕙᒪᒃᑯᓐᓂᓪᓗ ᐱᔨᖅᓯᕋᖅᑎᒃᑯᑦ. 



ᓈᑦᓰᓐᖑᔭᓛᕐᓂᐊᖅ, ᓄᕕᐱᕆ 5, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1430 

ᑕᐃᒪᓐᓇᐃᓕᖓᓪᓗᑎᒃ ᑖᓐᓇ ᐃᒡᓗ ᐊᑐᖅᑕᐅᔪᖅ 

ᐋᖅᑭᒃᓱᕆᐊᖃᕐᓂᕈᔫᖏᓐᓂᒃ 

ᑕᐃᒪᓐᓇᐃᓕᖓᓪᓗᑎᒃ.  

 

ᒫᓐᓇ ᑕᒡᕙ ᑕᒡᕘᓇ ᑐᔅᓯᕋᖅᐳᒍᑦ ᐃᓚᖏᑦ 

ᐋᖅᑭᒃᓱᕆᐊᖃᖅᓯᒪᒻᒪᑕ ᐊᒻᒪᓗ ᐃᓚᖏᑦ 

ᑭᖑᕝᕕᕆᐊᖃᓪᓚᑦᑖᖅᓯᒪᓪᓗᑎᒃ ᑕᕝᕘᓇ ᐊᑕᐅᓯᕐᒥᒃ 

ᑭᖑᕝᕕᖅᑕᐅᓂᐊᖅᑐᒥᒃ ᑐᔅᓯᕋᖅᓱᑕ ᒫᓐᓇᐅᔪᖅ 

ᑭᓯᐊᓂ ᑖᒃᑯᐊ ᐊᖅᕌᒍᑕᒫᑦ ᑮᓇᐅᔭᐃᑦ 

ᐊᑐᕈᒪᑦᑎᐊᕋᑦᑎᒍ ᓄᑖᕈᑦᑎᖅᑎᓇᓱᖃᑦᑕᖅᑐᒍᑦ 

ᑖᒃᑯᓇᓂ ᓄᓇᓕᓐᓂᒃ ᐊᑕᐅᓯᕐᒥᑦ ᐊᖅᕌᒍᑕᒫᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑭᐅᔭᐅᑦᑎᐊᕐᒪᖔᕐᒪ ᐅᕙᖓ 

ᑭᖑᕙᓯᖔᑐᐃᓐᓇᖅᑐᔅᓴᐅᔪᖓ ᑭᐅᑦᑎᐊᑎᓪᓗᑎᑦ 

ᑭᓯᐊᓂ.  

 

ᐃᓛᒃ, ᓄᓇᓖᑦ ᐃᓄᒋᐊᓐᖏᓐᓂᖅᓴᐅᔪᒍᑦ 

ᓄᓇᓕᓐᓂ ᑕᒫᓂ ᐅᑭᐅᖅᑕᖅᑐᒥ 

ᐊᔪᖅᓴᖅᑐᐊᓘᖃᑦᑕᕋᑦᑕ. ᓇᓗᓇᐃᔭᐃᓚᐅᖅᑐᑕ 

ᐃᒪᐃᑦᑐᑯᓘᖃᑦᑕᕋᑦᑕ ᓇᓗᓇᐃᔭᐃᓪᓗᑕ 

ᐱᐅᒍᓐᓃᖅᑐᖅ ᐊᓯᔾᔨᖅᑕᐅᔭᕆᐊᓕᒃ ᐊᓯᔾᔨᖅᑕᐅᒻᒪᑦ 

ᑕᐃᒪ ᐸᕐᓇᒍᒪᔮᓗᒋᕆᓪᓗᑎᒍ 

ᐊᑐᖅᑕᐅᒃᑲᓐᓂᖁᓪᓗᒍ ᐃᓪᓗᕐᔪᐊᖅ 

ᑭᖑᕝᕕᖅᑕᐅᔪᖅ.  

 

>>ᐃᒡᓚᖅᑐᑦ 

 

ᑕᐃᒪ ᐆᒥᖓ ᑕᐃᒫᒃ ᐊᐱᖅᓲᑎᒋᓗᐊᕋᑖᖅᑲᕋ, 

ᑕᒪᒃᑯᐊ ᓄᓇᓕᓐᓂᒃ ᐊᒥᓲᓂᖅᓴᐅᕙᓪᓚᐃᒻᒪᑕ 

ᐆᒪᔪᕐᓂᐊᖅᑎᒃᑯᑦ ᑕᐃᖃᑦᑕᖅᐸᑦᑕᕗᑦ 

ᐊᔪᖅᓴᓂᖅᐹᖑᖃᑕᐅᕙᓪᓚᐃᓪᓚᕆᖃᑦᑕᒥᒻᒪᑕ 

ᐊᓪᓚᕝᕕᔅᓴᒥᓂᒃ. ᑕᒪᔅᓱᒧᖓ ᐃᑲᔪᖅᓯᖅᑕᐅᓯᒪᓗᑎᒃ 

ᑕᒪᓐᓇ 

ᐃᓚᓕᐅᔾᔭᐅᓯᒪᕙᓪᓕᐊᒍᓐᓇᖁᒥᓇᓪᓚᕆᑦᑑᒐᓗᐊᖅ. 

ᓄᓇᓕᐅᓪᓗᑕ ᐊᔅᓱᕈᓪᓚᕆᖃᑦᑕᕋᑦᑕ 

ᐱᕕᖃᒃᑲᓐᓂᕋᑕᓗ ᐃᓪᓗᓂᒃ.  

 

ᐱᕕᑭᓗᐊᕐᓂᖏᓐᓄᑦ ᑕᒪᒃᑯᐊ ᑮᓇᐅᔭᓂᒃ 

ᒐᕙᒪᒃᑯᓐᓂᒃ, ᒐᕙᒪᒃᑯᑎᒎᖅᑐᐃᑦ ᑮᓇᐅᔭᓂᒃ 

ᐃᑲᔪᖅᑕᐅᔪᕐᓇᖏᑦ ᐱᔾᔪᑎᒋᓪᓗᒋᑦ 

ᐊᔪᐃᓐᓇᓗᐊᕈᑎᒋᖃᑦᑕᓯᐅᕆᒻᒥᒐᑦᑎᒍ ᓄᓇᓕᐅᓪᓗ 

ᐊᓯᐊᓂᒃ ᐊᓯᔾᔨᕆᐊᖃᓕᕐᓂᖏᓐᓂᒃ. 

ᑕᐃᒪᐃᓐᓂᑯᖓᓄᑦ ᑕᕝᕙ ᑖᓐᓇ ᓄᓇᓕᓐᓂᒃ 

ᑕᐃᒃᑯᐊ ᐃᓇᖏᖅᑕᐅᔪᐃᑦ.  

 

ᐃᓱᒪᒋᔭᐅᒋᐊᒃᑲᓐᓂᕈᒥᓇᓪᓚᕆᑦᑐᑦ ᐆᒪᔪᕐᓂᐊᖅᑏᑦ 

ᐃᓂᔅᓴᖏᓐᓄᑦ ᑐᕌᖓᑎᑕᐅᕙᓪᓕᐊᒍᓐᓇᖅᐸᑕ. 

ᑖᓐᓇ ᐅᖃᐅᓯᑐᐃᓐᓇᖅ, ᐅᕗᖓ ᓴᖑᒋᐊᕐᓗᖓ 

ᓄᖅᑲᐅᓯᕆᔪᒪᓪᓗᒍ ᑭᖑᓪᓕᐹᕆᓗᒍ. ᒥᑭᔪᓄᑦ, 

ᑖᓐᓇ $250,000, ᓇᓗᓇᐃᔭᖅᓯᒪᔪᓂᒃ, ᐅᕙᓂ 

ᑕᑯᒋᐊᕈᓐᓇᖅᓯᓯᒪᖏᑕᕋ ᐅᑯᐊ 

ᐋᖅᑭᓱᑦᑎᐊᖏᓗᐊᓕᕐᓂᕋᒃᑭᑦ. ᑭᓯᐊᓂ ᑖᓐᓇ 

ᑐᔅᓯᕋᕐᕕᐅᔪᓐᓇᕆᕙ ᑕᕝᕙᓂ (ᑐᓵᔨᒃᑯᑦ) 

ᓇᓗᓇᐃᖅᓯᔾᔪᑏᑦ ᑎᑎᕋᖅᓯᒪᔪᓂᒃ (ᑐᓵᔨᒃᑰᖏᑦᑐᖅ) 

ᓇᓗᓇᐃᖅᓯᒪᓐᖏᒃᑲᓗᐊᕐᓗᒍ ᐊᓯᖏᓐᓃᖔᕐᓗᒍ.  

 

ᖃᓄᖅ ᐱᕚᓪᓕᕈᑎᒃᓴᒃᑲᓐᓂᕐᒧᑦ ᐃᒻᒪᖄ 

ᐆᒻᒪᔪᕐᓂᐊᖅᑎᓖᓐᓇᐅᖃᑦᑕᐸᓐᖏᒻᒪᑕ 

ᐃᖅᑲᓇᐃᔭᖅᑎᖃᑲᐃᓐᓇᓂᕐᒥᒃ ᓇᓄᓕᕆᔨᒥᒃ 

ᑕᕝᕘᓈᕈᓐᓇᖅᑐᒥᒃ ᑐᔅᓯᕋᐅᑎᓕᐅᕈᓐᓇᕐᒪᖔᑕ. 

ᑖᓐᓇ ᑭᖑᓪᓕᐹᕆᓪᓗᒍ ᐊᐱᖅᑯᑎᒋᕙᖃ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᐃᓐᓇ ᐅᖃᓯᕆᖅᑳᕋᑖᖅᑕᐃᑦ 

ᐆᒪᔪᕐᓂᐊᖅᑎᒃᑯᑦ. ᑖᒃᑯᐊ ᓇᒻᒥᓂᖅ ᑎᒥᐅᓪᓗᑎᒃ 

ᑎᒥᐅᒋᔭᐅᓕᕐᒪᑕ ᑕᕝᕘᓇ ᓄᓇᕗᑦ 

ᐊᖏᕈᑎᖏᑦᑎᒍᑦ, ᐃᓕᓴᕆᔭᐅᓯᒪᑦᑎᐊᖅᓱᑎᒃ. 

ᑕᐃᑰᓇᓗ ᑮᓇᐅᔭᖅᑖᖅᑎᑕᐅᖃᑦᑕᖅᓱᑎᒃ 

ᐊᓪᓚᕝᕕᒃᓴᖏᓐᓄᑦ ᑮᓇᐅᔭᓂᒃ 

ᐊᑐᐃᓐᓇᖃᕐᕕᐅᖃᑦᑕᖅᓱᑎᒃ 

ᑕᐃᒪᓐᓇᐃᓕᖓᓪᓗᑎᒃ.  

 

ᐅᕙᒍᒡᓕ ᐱᓕᕆᓐᖏᑦᑎᐊᖅᑐᒍ ᑕᒪᒃᑯᐊ 

ᐊᓪᓚᕝᕕᒃᓴᖁᑎᕈᔪᖏᓐᓂᒃ ᑕᐃᒪᓐᓇ 

ᐅᖃᕆᐊᕌᕐᔪᒍᒪᕋᑖᖅᓱᖓ. 

ᐅᖃᕆᐊᒃᑲᓐᓂᕐᓗᖓᓗᖃᐃ, ᓲᕐᓗ ᒥᑦᑎᒪᑕᓕᒃ 

ᓇᒻᒥᓂᖅ ᐆᒪᔪᕐᓂᐊᖅᑎᒃᑯᑦ ᐊᓪᓚᕝᕕᖃᐅᖅᓱᑎᒃ 

ᐊᒻᒪᓗ ᐊᑐᐃᓐᓇᖃᖅᑎᑦᑎᓪᓗᑎᒃ.  

 

ᑕᐃᒪᓐᓇᐃᓕᐅᖅᐸᓪᓕᐊᓕᕐᒪᑕ ᓄᓇᓕᓐᓂᒃ. 

ᐅᐱᒋᑦᑎᐊᖅᑕᒃᑲ ᐊᒻᒪᓗ ᑲᔪᖏᑦᑎᐊᖅᓱᒋᑦ 

ᑕᐃᒪᓐᓇᐃᖁᓪᓗᒋᑦ. ᑖᓐᓇ $250,000 ᑐᕌᖓᔪᖅ 

ᐃᖏᕐᕋᔾᔪᑎᕈᔪᓐᓄᑦ ᑖᒃᑯᐊ ᐃᖅᑲᓇᐃᔭᖅᑎᑦᑎᓐᓄᑦ 

ᓱᕐᓗ ᐆᒪᔪᕐᓂᐊᖅᑎᒃᑯᓐᓄᑦ ᐅᕝᕙᓘᓐᓃᑦ 

ᒥᕐᖑᐃᖅᓯᕐᕕᒃᑯᓐᓄᑦ ᑮᓇᐅᔭᑦ ᑐᔅᓯᕋᖅᑕᕗᑦ 

ᑖᒃᑯᓄᖓ ᑐᕌᖓᔪᖅ. ᐊᓯᖏᓐᓄᑦ 

ᑐᕌᖓᔪᖃᓐᖏᑦᑐᖅ. ᑐᔅᓯᕋᐅᑎᕈᔪᓐᓄᓪᓘᓐᓃᑦ 

ᑐᕌᖓᔪᖃᓐᖏᑦᑐᖅ ᑖᓐᓇ 

ᐃᖅᑲᓇᐃᔭᖅᑎᑦᑎᓐᓄᑐᐊᑦᑎᐊᖅ ᑐᕌᖓᓯᔪᖅ 

ᒫᓐᓇᐅᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᕿᓕᖅᑎ 

ᐊᐱᖅᑯᑎᒃᓴᖃᒃᑲᓐᓂᓕᕐᒪᑦ. ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐱᕕᖃᖅᑎᒃᑲᓐᓂᕋᕕᓐᖓ ᓇᐃᓈᕆᐊᕐᓗᒍ.  

 

ᑖᓐᓇ ᒥᓂᔅᑕᐅᓃᑦ ᐊᑐᕐᓗᒍ ᐃᓄᑯᓘᓃᓪᓗ 

ᐊᑐᕐᓗᒍ, ᓄᓇᓖᑦ ᐃᓱᒪᒋᓪᓗᒋᑦ 

ᐃᒪᓐᓇᐃᓕᖓᔪᒥᒃ? ᓴᖅᑮᒍᓐᓇᓪᓗᐊᖅᑰᔨᓱᒋᑦᑎᒐᒪ: 

“ᐊᑐᐃᓐᓇᐅᑎᑦᑎᔪᒍᑦ ᓂᐅᕕᕈᒪᒍᔅᓯ ᐃᓕᓐᓂᒃ 

ᓯᕗᓪᓕᐅᑎᑦᑎᔪᒍᑦ ᐆᒥᖓ ᐊᑐᔾᔮᒍᓐᓃᖅᑕᑦᑎᓐᓂᒃ” 

ᖃᓄᐃᓕᖓᔪᒪᒻᒪᖔᑦᓯ.  

 

ᐃᒪᐃᑦᑐᒥᒃ ᑕᑯᔪᒥᓇᕐᒥᔫᒐᓗᐊᖅ 

ᐱᓕᕆᖃᑎᒌᖃᑦᑕᕐᒪᑕ, ᓄᓇᓕᑦᑎᓐᓂᒃ 

ᐱᓕᕆᖃᑎᒌᓯᐅᖑᒻᒪᑕ ᑕᐃᒪᐃᓐᓂᑯᖓᓄᑦ ᑖᓐᓇ 

ᓂᓪᓕᕈᑎᒋᕙᕋ. ᑕᐃᒫᖅᑐᖓ. ᖁᔭᓐᓇᒦᒃ.    

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐃᒃᓯᕙᐅᑕᖅ. ᐄ, ᑖᒃᑯᐊ ᐃᒡᓗᐃᑦ 

ᐊᑐᕇᖅᓯᒪᓐᖏᑦᑕᕗᑦ ᐃᒋᓐᖏᑐᐃᓐᓇᖅᓱᑎᒍᑦ 

ᑕᐃᑰᓇ (ᑐᓵᔨᑎᒍᑦ) ᐊᒥᐊᒃᑯᒥᓂᖅᑎᒍᑦ 

(ᑐᓵᔨᒃᑰᖏᑦᑐᖅ) ᐱᔭᐅᖃᑦᑕᕐᒪᑦ. ᐃᓛᒃᓂᒃᑯᑦ 

ᐊᑯᓂᐊᓘᖃᑦᑕᕐᒪᑦ ᐃᓚᖏᓪᓗ ᐸᐃᑉᐹᑦ 

ᐅᑎᖅᑕᖃᑦᑕᖅᑕᕐᓂᖏᓐᓄᑦ ᑕᐃᒪᓐᓇ 

ᐊᑯᓂᐅᔾᔪᑎᒋᔭᐅᖃᑦᑕᖅᑐᖅ.  

 

ᑭᓯᐊᓂ ᐋᖅᑭᒃᓱᑦᑎᐊᕆᐊᖃᖅᑐᖅ ᑖᓐᓇ 

ᐃᒃᐱᒋᔭᕋᑦᑕᐅᖅ ᐊᒻᒪᓗ ᑎᓕᐅᕆᓯᒪᓪᓗᒋᑦ ᑖᒃᑯᐊ 

ᐃᖅᑲᓇᐃᔭᖅᑎᒃᑲ ᑕᒪᒃᑯᐊ ᐊᑐᕋᑦᓴᐅᓂᖏᓐᓂᒃ 

ᐊᑭᑦᑐᕋᐅᑕᐅᔪᓐᓇᖅᓯᑎᓐᓇᓱᖃᑦᑕᕐᓕᑦ ᑕᐃᒪᓐᓇ 

ᑎᓕᐅᖅᓯᓯᒪᔪᖓᐅᒐᓗᐊᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ 

 

ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐊᑎᖁᑎᖕᓂᒃ, ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑖᖅ, ᑐᑭᓯᓇᖅᓯᑎᑕᐅᖁᔨᑐᐃᓐᓇᖅᑐᖓ 

ᐊᐱᕆᔭᐅᒻᒪᑦ ᒥᓂᔅᑕ ᑖᓐᓇ ᓄᑖᖅ ᒥᕐᖑᐃᖅᓯᕐᕕᒃ 

ᐳᓚᕋᕐᕕᒃ ᐊᓪᓚᕝᕕᒃ ᐊᒻᒪᓗ ᐊᒡᒍᑎᓐᓂᒃ 

ᒥᕐᖑᐃᖅᓯᕐᕕᔅᓴᖅ ᐊᐱᖅᑯᑕᐅᑎᓪᓗᒍ, 

ᒪᓂᒪᑎᑕᐅᒃᑲᓐᓂᔾᔮᖏᒻᒪᒡᒎᖅ ᓴᓇᔭᐅᓂᒃᓴᖓ 

ᕿᑭᖅᑕᓂᒎᖅ ᑐᑭᓯᑦᑎᐊᖅᑳᓚᐅᕐᓗᑎᒃ 

ᓇᒦᓐᓇᔭᕐᒪᖔᑦ ᐃᒡᓗ ᑖᓐᓇ ᖃᓄᖅ ᐱᓇᔭᕐᒪᖔᑦ 

ᐅᓂᒃᑳᕈᓐᓇᐹ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᕿᑭᖅᑕᓂ ᐃᓄᐃᑦ 

ᑲᑐᔾᔨᖃᑎᒌᒃᑯᑦ ᑎᒥᖁᑎᑦᑕᓗ ᐊᒡᒍᑎᓐᓂᒃ ᐱᓪᓗᒍ 

ᐅᖃᖃᑎᒌᒃᑲᑦᑕ ᐃᑲᔪᕋᔭᖅᐳᒍᑦ ᕿᑭᖅᑕᓃᒃᑯᑦ 

ᐃᒡᓗᓕᐅᖁᑉᓗᒋᑦ ᐊᒻᒪᓗ ᐊᑐᖅᑕᐅᓕᕐᓗᓂ ᐃᓚᒌᑦ 

ᐃᓂᔅᓴᐅᓂᖓ. ᑖᒃᑯᐊ ᐃᓗᓕᒻᒪᕆᖏᑦ ᓱᓕ 

ᐱᓕᕆᐊᖑᕗᑦ.  

 

ᐊᖏᕈᑎᓕᐅᖅᓯᒪᓕᕈᑦᑕ ᐱᓇᔭᖅᑐᖅ. 

ᐃᓱᒪᓕᐅᕈᑎᓕᒫᕗᓪᓗ ᑕᒪᑐᒧᖓ 

ᑲᑐᔾᔨᖃᑎᒋᔪᒪᒐᑉᑎᒍ ᕿᑭᖅᑕᓂᒃᑯᑦ 

ᐃᒡᓗᒃᓴᑖᖁᑉᓗᑕ. ᐊᒻᒪᓗ ᐃᒡᓗᖓ ᓴᓇᓂᐊᖅᑕᖓ 

ᑖᓐᓇ ᐱᐅᖅᓱᐊᕋᓱᓐᓂᕐᒥᒡᓗ ᐱᓂᖃᓛᕐᒪᑕ 

ᐊᑲᐅᓈᑐᐃᓐᓇᖅᑐᖅ ᑕᒪᒃᑮᒃ. 

ᑲᑐᔾᔨᖃᑎᒌᒐᓱᒃᐸᓪᓕᐊᕙ ᕿᑭᖅᑕᓃᒃᑯᑦ ᑕᔅᓱᒧᖓ 

ᐱᓕᕆᐊᖑᒍᒪᔪᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑖᖅ, ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 

ᐅᖃᖅᑲᐅᒻᒪᑦ ᐅᐊᑦᑎᐊᖅ ᒐᕙᒪᑐᖃᒃᑯᑦ ᑮᓇᐅᔭᖏᑦ 

ᒪᓂᒪᑎᑕᐅᔭᕆᐊᖃᕐᒪᑕ. ᖃᓄᖅ ᐊᕙᑎᓕᕆᔨᒃᑯᓪᓕ 

ᖃᓄᖅ ᑕᐃᒪᐃᓕᐅᕋᓱᓐᓂᐊᖅᐸᑦ ᑮᓇᐅᔭᓂᒃ 

ᐊᑐᕐᓗᑎᒃ ᒪᓂᒪᑎᑕᐅᔾᔭᖏᑎᓪᓗᒋᑦ 

ᐅᑎᖅᑎᑕᐅᒋᐊᖃᓕᓛᖅᐹᑦ ᑖᒃᑯᐊ ᑮᓇᐅᔭᖁᑎᓯ 

ᐱᔭᔅᓴᐅᓗᓂ ᒪᓂᒪᑎᑕᐅᓐᖏᑉᐸᑦ? ᑐᑭᓯᒍᒪᒐᒃᑯᑦ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑖᒃᑯᐊ 

ᑮᓇᐅᔭᖃᖅᑎᑦᑎᔪᑦ ᐱᐅᓕᐊᖃᕋᓱᕝᕕᐅᔪᒧᑦ 

ᐊᖏᖃᑎᒌᔅᓯᒪᕗᑦ ᑕᒪᓐᓇ ᑲᑐᑎᖃᕐᓂᐊᕐᓂᕗᑦ 

ᐊᑭᖓᓂᑦ ᑕᐃᒪᓐᓇᐃᓐᓂᐊᕐᓂᖓ ᓈᒻᒪᒋᔭᐅᔪᖅ. 

ᐅᖃᖃᑎᒋᓯᒪᒐᑉᑎᒍ ᐊᒻᒪᓗ ᑭᐅᓯᒪᕗᑦ 

ᑐᑭᓯᑦᓯᐊᕐᒪᑕᒎᖅ ᑐᓗᖅᓯᒪᐅᑏᑦ ᐱᑉᓗᒋᑦ ᑕᐃᒫᒃ 

ᐊᑲᐅᓈᑐᐃᓐᓇᓕᕐᒪᑦ ᑕᕝᕘᓇ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᓯᐊᓅᓕᕐᒥᓗᖓ ᐊᓯᖏᓐᓄᑦ. ᑮᓇᐅᔭᖅᑕᖃᕐᒪᑦ 

ᐅᕙᓂ ᐅᒪᔪᓕᕆᕝᕕᐅᑉ ᐊᓪᓚᕝᕕᖓᑕ 

ᐊᓯᔾᔨᖅᑕᐅᒐᔭᕐᓂᖓ ᑲᑎᑦᑐᒍ ᐃᒃᐱᐊᕐᔪᒻᒥ $3.75 

ᒥᓕᐊᓐᖑᓇᔭᕐᒪᑦ. ᐊᒻᒪ ᓯᕗᓂᑦᑎᓐᓂ $2 

ᒥᓕᐊᓐᒦᑦᑐᑦ ᑲᔪᓯᓐᖐᓐᓇᖅᑐᕕᓃᑦ. ᒥᓂᔅᑕ ᑖᓐᓇ 

ᑲᔪᓯᒍᓐᓇᖅᑐᕆᕙᐅᒃ ᒪᕐᕈᐃᖅᓱᒻᒪᕆᑦᓱᒍ 

ᐊᑭᑦᑐᕆᐊᖅᓯᒪᔪᖅ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓴᕕᑲᑖᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑖᒻᓇ ᒐᕙᒪᖁᑎᕗᑦ 

ᖃᓄᖅᑑᕈᓘᔭᕆᐊᖃᓚᐅᕋᑉᑕ ᐃᓕᓐᓂᐊᕐᕕᒻᒥ. 

ᐃᓕᓐᓂᐊᕐᕕᒻᒥᐅᖏᓛᑦ ᐃᒃᐱᐊᕐᔪᒻᒥ 

ᓴᓇᔭᐅᓪᓚᕆᒻᒥᒻᒪᑦ ᓄᑖᓐᖑᕆᐊᖅᑕᐅᓪᓚᕆᒻᒥᒻᒪᑦ 

ᐊᑕᐅᑦᓯᒃᑰᕋᓱᑐᐃᓐᓇᖅᑕᕗᑦ. ᑕᐃᒫᒃ ᐱᓇᓱᒃᓯᒪᕗᒍᑦ 

ᒫᓐᓇᐅᔪᒥᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪ, ᐊᑏᑐᖅ ᐱᐅᔪᒥᒃ ᐊᖏᕈᑎᖃᓛᖅᐳᖅ $3.75 

ᒥᓕᐊᓐᖑᓚᖓᒻᒪᑦ. ᖃᓄᖅ ᒥᓂᔅᑕ ᐃᒃᐱᒍᓱᒃᐸ 

ᓂᕆᐅᑉᐸᓘᕝᕙ ᑮᓇᐅᔭᖅᑐᕈᑎᒃᓴᐃᑦ 

ᖃᑦᓯᐅᓂᖅᓴᐅᓇᔭᓚᐅᖅᐸᑦ ᐊᑕᐅᑦᓯᒃᑰᕐᓂᖏᒃᑯᑎᒃ? 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᐃᒃᓯᕙᐅᑖᖅ, ᑕᒪᒃᑯᐊ ᐃᒡᓗᓕᐅᖅᑐᐃᑦ ᓈᓚᒃᐸᒻᒪᑕ 

ᑖᓐᓇ ᓈᓴᐅᑦ ᓴᖅᑭᓚᖓᒻᒥᒻᒪᑦ 

ᒪᓂᒪᒍᑎᒋᔭᖏᓐᓂᒃ. ᑕᐃᒪᐃᒻᒪᑦ 

ᐅᖃᓗᐊᖅᑕᐃᓕᒪᑐᐃᓐᓇᖅᑕᒃᑲ 

ᓈᓴᐅᑎᓪᓚᑦᑖᖏᓐᓂᒃ ᐊᑭᑐᔫᑎᓂᒃ ᐱᔪᓂᒃ, 

ᐱᓗᐊᖅᑐᒥᒃ ᐱᓕᕆᐊᒃᓴᐅᓂᐊᖅᑐᒧᑦ.  

 

ᑕᐃᒪᐃᓕᖓᖁᔨᒻᒪᑦ ᓈᓴᐅᓯᒥᒃ ᑎᑎᖅᓯᒍᑦᑕ 30 

ᐳᓴᓐᑎᑲᓐᓂᕐᒥᖅᑲᐃ ᒪᓂᒪᒍᑎᒥᓂᒃ 

ᐃᓚᒋᐊᖅᑕᐅᓇᔭᖅᐳᖅ. ᑕᐃᒪᐃᒻᒪᑦ 

ᐃᖅᑲᓇᐃᔭᖅᑎᒋᑦᑎᐊᖅᑕᕗᑦ ᑮᓇᐅᔭᓕᕆᔨᖁᑎᕗᑦ 

ᓄᓇᓕᓐᓂᓪᓗ ᐱᔨᑦᓯᖅᑎᒃᑯᑦ ᐋᖅᑭᒍᑎᒃᓴᒧᑦ 

ᓈᒻᒪᖏᒻᒪᑦ ᑖᓐᓇ ᒫᓐᓇ. ᑮᓇᐅᔭᒥᒃ 

ᓄᐃᑦᓯᑦᓴᕌᖓᑦᑕ ᒐᕙᒪᑐᖃᒃᑯᓪᓘᓐᓃᑦ ᑐᓴᕌᖓᑦᑕ 

$4 ᒥᓕᐊᓐᓄᑦ ᐱᓕᕆᐊᒃᓴᖃᕐᓂᐊᕈᑉᑕ 

ᑲᖏᖅᑐᒑᐱᒻᒥ $10 ᒥᓕᐊᓐᓂᒃ ᑕᐃᒪ 

ᓄᐃᑦᑐᖃᕐᒪᑦ.  

 

ᐊᓯᐊᒍᑦ ᐱᔭᕆᐊᖃᓕᕋᑉᑕ ᐃᒃᐱᐊᕐᔪᒻᒧᑦ ᑕᐃᒪ 

ᐊᑕᐅᑦᑎᒃᑰᕋᓱᑦᑕᕗᑦ ᑕᐃᒫᒃ ᐃᒻᒪᖄ 

ᐱᓇᓱᖓᖃᑦᑕᑐᒃᓴᐅᒻᒪᖔᑦᑕ ᑐᑭᓯᒐᓱᓪᓗᑕ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒥᓂᔅᑕᐅᑉ ᓯᕗᓂᕆᓚᐅᖅᑖ ᒪᓕᒋᐊᓕᓐᓂᒃ 

ᐆᒪᔪᓕᕆᕝᕕᓖᑦ ᐅᒪᔪᓕᕆᕕᐅᑉ ᖃᓂᓐᓂᖓᓂᒃ 

ᐅᓪᓗᖅᓯᐅᑎᖓᓂᒃ ᐅᑐᐱᕆ 2019-ᒥ ᐱᓯᒪᓪᓗᑎᒃ 

ᑭᖑᕝᕕᖅᑕᐅᔪᒃᓴᖅ ᓱᓕ ᐅᓪᓗᖅᓯᐅᑎᓃᓐᓂᖓ 

ᓄᖅᑲᖓᑎᑕᐅᔪᖅ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ) 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ 

ᐊᓪᓚᕝᕕᓐᓄᑦ ᐅᑎᕆᐊᖃᓛᖅᐳᖓ ᑕᐃᓐᓇ 

ᑎᑎᖅᑲᖅ ᑲᑎᒪᔨᐊᓛᓂᒃ ᑐᓂᔭᐅᓯᒪᓕᕐᒪᖔᑦ. 

ᐊᐅᓚᔨᒐᓗᐊᖅᑐᖓ ᐱᒋᐊᓚᐅᓐᖏᓐᓂᑦᑎᓐᓂᒃ 

ᑎᑎᖅᑲᖃᓚᐅᕆᐊᖏᑦ ᓄᑖᓐᖑᕆᐊᖅᓯᒪᔪᓂᒃ. 

ᑖᓐᓇ ᖃᓄᐃᓕᖓᓕᕐᒪᖔᑦ ᐊᓪᓚᕝᕕᒃᓴᐅᑉ 

ᐆᒪᔪᓕᕆᕝᕕᒃ ᐅᖃᕐᓂᖏᒃᑯᒪ ᒪᒥᐊᑉᐳᖓ, 

ᐃᒃᓯᕙᐅᑕᒧᑦ ᐊᒻᒪᓗ ᓱᓕ ᑎᒐᓱᓐᓂᐊᖅᐸᕋ 

ᑐᓂᓛᕐᓗᒍ ᕿᓚᒻᒥᐅᔾᔫᒥᔪᒃᑯᑦ ᑖᒃᑯᐊ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᑦᑕᐅᖅ ᐊᐃᑉᐹᓂᒃ ᐆᒪᔪᓕᕆᕝᕕᐅᑉ 

ᐊᓪᓚᕝᕕᔅᓴᖓ ᐊᓯᔾᔨᑕᐅᔪᒃᓴᐅᒻᒪᑦ ᐃᒃᐱᐊᕐᔪᒻᒥ 

ᑕᑯᓯᒪᒻᒥᒐᑉᑯ. ᐄ, ᐊᓯᔾᔨᑕᐅᒋᐊᖃᖅᑐᕆᔭᕋ ᑭᓯᐊᓂ 

ᓄᓇᓕᓐᓂᒃ ᐅᖃᐅᓯᖃᖅᑎᓪᓗᑕ 

ᐱᔨᑦᓯᖅᑎᒃᑯᓐᓃᓛᒃ ᑮᓇᐅᔭᖅᑕᖃᕐᒪᑦ 

ᐊᓪᓚᕝᕕᖓᑦᑕᐅᖅ ᑲᖏᖅᓯᓂᕐᒥᒃ ᐆᒪᔪᓕᕆᕝᕕᒃ 

ᐊᓯᔾᔨᖅᑕᐅᖁᓪᓗᒍ ᑲᖏᖅᓯᕐᓂᒃ ᐊᒡᓛᑦ 11-

ᒋᔭᐅᓚᐅᕐᒪᑦ ᑖᒃᑯᓇᓂ ᓯᕗᓪᓕᐅᔾᔭᐅᔪᓂᒃ. ᖃᓄᖅ 

11-ᒦᓪᓗᓂ 2-ᒨᓯᑲᓪᓚᑦᑕᕈᓐᓇᕐᒪᖔᑦ ᑐᑭᓯᒍᒪᕗᖓ. 

ᖁᔭᓐᓇᒦᒃ. 

 

ᐃᒃᓯᕙᐅᑖᖅ: ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ. 

 



ᓈᑦᓰᓐᖑᔭᓛᕐᓂᐊᖅ, ᓄᕕᐱᕆ 5, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑲᖏᖅᖠᓂᖅ ᑖᓐᓇᓕ 

ᐊᑐᖅᑐᐊᖅᑕᐅᔪᖅ, ᐃᒪᐃᒐᓱᑉᐳᒍᓪᓕ 

ᓇᒻᒥᓂᖁᑎᑖᕋᓱᑉᐳᒍᑦ ᑲᖏᖅᓯᓂᕐᒧᑦ ᑕᐃᒪᐃᒻᒪᑦ 

ᓯᕗᓪᓕᐅᔾᔭᐅᓂᖓ ᑲᖏᖅᓯᓂᐅᑉ 

ᐊᐃᑉᐹᓅᖅᑕᐅᓐᓂᖅᑯᖅ ᑐᒡᓕᒋᔭᐅᓕᕐᓂᖅᐳᖅ. 

ᒫᓐᓇ ᐅᖃᐅᓯᒃᓴᖃᒃᑲᓐ-

ᐃᓚᒋᐊᒃᑲᓐᓂᕈᑎᖃᓐᖏᖦᖢᖓ ᑲᖏᖅᖠᓂᖅ 

ᐱᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑖᖅ: ᖁᔭᓐᓇᒦᒃ, ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒃᑯᓇᓂᑦᓴᐃᓐᓇᖅ ᑎᑎᕋᖅᓯᒪᔪᓂᒃ ᐄ, 

ᑲᖏᖅᖠᓂᖅ ᐱᓂᐊᖅᑐᖅ. ᑭᓯᐊᓂᑦᑕᐅᖅ ᐊᕐᕕᐊᑦ 

ᐊᑐᖅᑐᐊᑐᖅ, ᖃᒪᓂᑦᑐᐊᕐᓗ ᐊᑐᖅᑐᐊᖅᑐᖅ 

ᖃᓄᐃᓗᒡᓕ ᑲᖏᖅᖠᓂᖅ ᐸᐅᖓᑲᓪᓛᓗᒃ 

ᓅᑕᐅᑳᓪᓚᓂᖅᐸ. ᐊᕐᕕᐊᓂᑦ ᖃᒪᓂᑦᑐᐊᕐᒥᓪᓗ 

ᓵᓚᖃᖅᖢᓂ ᐊᑐᖅᑐᐊᖅᑐᐃᓐᓇᐅᑎᓪᓗᒋᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᓱᓕᕗᖅ ᒪᓕᒐᓕᐅᖅᑎ 

ᑖᒃᑯᐊ ᒪᕐᕉᒃ ᐊᑐᖅᑐᐊᖅᑕᑑᒻᒪᑎᒃ ᐅᒪᔪᓕᕆᕝᕕᐅᔫᒃ 

ᐊᔾᔨᒋᓐᖏᓐᓂᖓᓕ ᐃᖅᑲᓇᐃᔭᖅᑎᑎᒍᐃᓛᒃ 

ᑕᐅᑦᑐᑦᑕᑎᒍᑦ ᐃᒻᒥᒃᑰᖓᒻᒪᓕ ᐊᕐᕕᐊᓂ ᑖᓐᓇ 

ᐃᒡᓗ ᐃᒻᒥᒎᖓᓪᓗᓂ. ᑲᖏᖅᓯᓂᕐᒥᓪᓕ 

ᑲᑐᑎᖃᑎᖃᕐᒪᑕ ᐊᓯᖏᓐᓂᒃ ᒐᕙᒪᒃᑯᑦ 

ᐊᓪᓚᕝᕕᖁᑎᖏᓐᓂᒃ. ᑕᐃᒪᐃᖅᑰᖅᐳᖅ 

ᖁᑦᑎᕆᐊᖅᑕᐅᓚᐅᕐᓂᖓ 

ᓯᕗᓪᓕᐅᔾᔭᐅᔭᕆᐊᖃᕐᓂᖓᑕ. ᖁᔭᓐᓇᒦᒃ, 

ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᕆᓂᐊᓐᖏᓚᖓ ᒥᓂᔅᑕ ᐃᒪᐃᖁᓗᒍ ᑭᓯᐊᓂ 

ᐊᐱᕆᖔᕐᓂᐊᖅᐳᖓ 

ᐃᓱᒪᑦᓴᖅᓯᐅᖅᑕᐅᓪᓚᕆᖁᓪᓗᒍ ᐊᕐᕕᐊᑦ 

ᓯᕗᓪᓕᐅᔾᔭᐅᓗᓂ ᐊᑐᖅᑐᐊᖅᑕᐅᒥᒻᒪᑦᑕᐅᖅ ᐊᒻᒪᓗ 

ᐊᓪᓚᕝᕕᖓ ᑕᐃᑲᓂ ᐱᒻᒪᕆᐊᓘᒻᒪᑦ 

ᐊᕙᑎᓕᕆᔨᒃᑯᒃ ᓄᓇᓖᓪᓗ ᐱᓪᓗᒋᑦ. ᐊᒻᒪᓗ 

ᒥᓂᔅᑕᐃᑦ ᖃᔨᒪᓪᓗᒋᑦ ᐊᐃᔭᒻᒪᕆᒻᒪᑕ 

ᐅᒡᓚᕆᐊᖅᑐᖃᑦᑕᕐᒪᑕ ᐆᒻᒪᔪᓕᕆᕝᕕᒻᒧᑦ ᑕᕝᕙ 

ᐃᓱᒪᑦᓴᖅᓯᐅᕈᑕᐅᖁᓪᓗᒍ ᐊᕐᕕᐊᑦ ᐆᒪᔪᓕᕆᕝᕕᖓ 

ᐊᓯᔾᔨᖅᑕᐅᓛᖁᑉᓗᒍ. ᖁᔭᓐᓇᒦᒃ, ᑕᕝᕗᖓ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ ᐊᕐᕕᐊᕐᓅᕋᒪ 

ᐊᓪᓚᕝᕕᖓ ᐱᔭᑦᓴᓕᒻᒪᕆᐊᓘᓚᐅᖅᑐᖅ ᑕᐃᑲᓂ 

ᐊᓪᓚᕝᕕᒻᒥ, ᑐᓐᖓᓇᖅᓱᑎᒃ. 

ᐱᓕᕆᔪᓐᓇᑦᓯᐊᖅᑐᓂᒃ ᐃᓗᖏᑦᓱᑐᓂᒃ 

ᐆᒪᔪᓕᕆᔨᖃᖅᓱᑎᒃ. ᐊᒃᓲᑦ, ᐱᓕᕆᔨᒃᑲ 

ᐅᖃᖃᑎᖃᕐᓂᐊᖅᐸᒃᑲ ᑕᑉᑯᐊ ᓄᓇᓕᓐᓂ 

ᒐᕙᒪᒃᑯᓐᓂᒃ ᐱᔨᑦᓯᖅᑐᓕᕆᔩᑦ ᐊᕐᕕᐅᓅᓐᓂᕈᑎᒃ 

ᐃᒡᓗ ᐱᓪᓗᒍ ᐃᓱᒪᓕᐅᕈᑎᓄᑦ 

ᑐᓐᖓᕕᒋᖃᑦᑕᕋᒃᑭᑦ ᑕᒪᒃᑯᐊ ᐊᖏᕐᓂᐊᖅᐳᖓ 

ᐅᖃᐅᓯᕆᕙᓪᓕᐊᓛᕋᒃᑯᑦ ᑕᒪᑐᒧᖓ ᑕᒪᓐᓇ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᑎᖁᑎᒃᑲ ᓄᖑᒻᒪᑕ 

ᐊᐱᖅᓱᕈᒪᔪᓄᑦ. (ᑐᓵᔨᑎᒍᑦ) ᒪᑉᐱᖅᑐᒐᕐᒨᕐᓗᓯ I-3-

ᒧᑦ ᑲᑎᑦᑐᒋᑦ ᐊᑐᖅᑕᐅᔪᒃᓴᒃ $2,550,000. 

ᑲᑎᒪᔨᕋᓛᑦ ᐊᖏᖅᐸᑦ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᑉᐱᒐᕐᒨᓕᕐᒥᓗᑕ I-2, 

ᑲᑎᑦᑐᒋᑦ ᐊᑐᖅᑐᑦᓴᑦ ᐊᑭᑐᔫᑎᓄᑦ $2,550,000. 

ᐊᖏᖅᐱᓯ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒻᒪᔨᕋᓛᑦ ᐊᖏᖅᐸᑦ 

ᐱᔭᕇᒐᑉᑎᒍ ᐊᕙᑎᓕᕆᔨᒃᑯᑦ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᒪᑐᔾᔪᑎᖕᓄᑦ. ᒪᒥᐊᓇᖅ. ᒥᓂᔅᑕ 

ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᕌᓘᔪᓯ ᑲᑎᒪᔨᐅᖃᑎᒃᑳ ᑖᓐᓇ 

ᐊᓂᒍᖅᑐᐃᓐᓅᒻᒥᒻᒪᑦ.  

 

ᐱᓕᕆᑦᑎᐊᕋᓱᓐᓂᐊᖅᑯᒍᑦ ᑖᒃᑯᐊ ᐱᓕᕆᕕᑦᑕ 

ᐃᓗᐊᓃᑦᑐᓂᒃ. ᒫᓐᓇᐅᔪᖅ ᑖᒃᑯᐊ 

ᐃᖅᑲᓇᐃᔭᖅᑎᐊᓐᓄᒃᑲ ᑕᒡᕙᓃᑦᑐᐃᑦ ᐊᒻᒪᓗ 

ᓯᓚᑎᖓᓃᑐᐃᑦ ᓴᖅᑭᔮᓐᖏᑦᑑᒐᓗᐊᑦ 

ᐊᒃᓱᓪᓚᕆᐊᓗᒃ ᐊᑦᓱᒻᒪᕆᐊᓗᒃ ᐱᓕᕆᖃᑦᑕᕐᒪᑕ 

ᑖᒃᑯᓂᖓ.  

 



ᓈᑦᓰᓐᖑᔭᓛᕐᓂᐊᖅ, ᓄᕕᐱᕆ 5, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1434 

ᖁᔭᒋᖃᑦᑕᖅᐸᒃᑲ ᑕᐃᒪᓐᓇᐃᓕᐅᖅᑎᓪᓗᒋᑦ. 

ᖁᔭᓐᓇᒦᕈᒪᑐᐃᓐᓇᓕᖅᐸᑦᓯ ᑖᓐᓇ 

ᑲᔪᓯᔭᐅᓂᐊᖅᑐᐃᓐᓅᓕᕐᒪᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᒪᓕᒐᒃᓴᖅ 10 - ᑮᓇᐅᔭᐃᑦ ᐊᑐᖅᑐᒃᓴᓄᑦ 

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2023-

2024 - ᓄᓇᕗᑦ ᓯᓚᑦᑐᖅᓴᕐᕕᒃᑯᑦ - 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒍᑦ) ᐃᖅᓱᖅᑏ, 

ᑖᒃᑯᐊ ᐃᖅᑲᓇᐃᔭᖅᑎᖏᑦ ᐊᓂᑎᑲᐃᓐᓇᓚᐅᕐᒥᒃᑭᑦ. 

ᐊᑎᖁᑎᓐᓂ ᓄᓇᕗᒻᒥ ᓯᓚᑦᑐᖅᓴᕐᕕᒃ. ᒥᓂᔅᑕ, 

ᐅᖃᓪᓚᕝᕕᒻᒨᕈᓐᓇᕈᕕᑦ.  

 

ᖃᓄᐃᓐᖏᑦᑐᖅ. ᑲᔪᓯᔪᒪᔪᖓ ᑲᑎᒪᓂᑦᑎᓐᓄᑦ. 

ᒥᓂᔅᑖ, ᐊᑐᐃᓐᓇᐅᕕᑦ? ᐊᐱᕆᔪᒪᔭᕋ ᒥᓂᔅᑕ ᒍᕉᔅ: 

ᐃᖅᑲᓇᐃᔭᖅᑎᓐᓂᒃ ᑕᑲᒪᓃᒍᒪᕕᑦ ᑲᑎᒪᔨᕋᓛᑦ 

ᓵᖓᓃᒍᒪᔭᓐᓂᒃ? 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ. ᖁᐊᓇ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᐊᖏᖅᐱᓰ, ᑖᒃᑯᐊ 

ᐃᖅᑲᓇᐃᔭᖅᑎᖏᑦ ᓵᖓᓃᖃᑕᐅᖁᓪᓗᒋᑦ. 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᖅᓱᖅᑏ, ᑖᒃᑯᐊ 

ᐃᓯᖅᑎᑲᐃᓐᓇᒃᑭᑦ.  

 

ᓂᐱᓕᐅᖅᑕᐅᓯᒪᖕᒪᑕ ᒥᓂᔅᑕ ᒍᕌᔅ, ᑖᒃᑯᐊ 

ᑭᓇᒃᑰᒻᒪᖔᑕ ᓇᓗᓇᐃᑲᐃᓐᓇᒃᑭᑦ ᐊᒻᒪᓗ 

ᒪᑐᐃᖅᓯᔾᔪᑎᖕᓄᑦ ᓅᓪᓗᑎᒃ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, 

(ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. ᓴᐅᒥᖕᓂᑦ 

ᐊᖓᔪᖅᑳ ᑐᖏᓕᐊ ᓯᓚᑦᑐᖅᓴᕐᕕᖓᓐᓄᑦ ᔮᑭ 

ᐳᕋᐃᔅ ᐊᒻᒪᓗ ᑕᓕᖅᐱᓐᓂᒃ ᐊᖓᔪᖅᑳᖅ ᕆᐱᑲ 

ᒨᓐᔅ, ᖁᔭᓐᓇᒦᒃ. 

 

ᐃᒃᓯᕙᐅᑖᖅ, ᖁᕕᐊᓱᒃᑐᖓ ᑕᒫᓃᑦᑐᓐᓇᕋᒪ 

ᐅᖃᐅᓯᕆᓗᒋᑦ ᓄᓇᕗᑦᒥ ᓯᓚᑦᑐᖅᓴᕐᕕᒃᑯᑦ 2023-

24 ᐊᑭᑐᔪᖅᑐᕈᑎᒃᓴᖏᑦ ᑐᒃᓯᕌᖃᖅᖢᑎᒃ $2.3 

ᒥᓕᐊᓐ ᐊᕐᕌᒍᒥ ᐊᑐᕈᒫᕐᓂᐊᖅᑐᓂᒃ. 

 

ᐊᒡᒍᖅᑐᖅᑕᐅᓯᒪᓗᑎᒃ ᐃᒪᐃᓕᖓᔪᑦ: 

 

 $500,000 ᒥᑭᔫᑎᓄᑦ ᐊᑭᑐᔪᑦ;  

 $1,500,000 

ᓄᑖᓐᖑᕆᐊᖅᑎᑕᐅᕙᓪᓕᐊᒋᐊᓕᖕᓄᑦ;  

 $300,000 ᖃᕋᓴᐅᔭᓄᑦ.  

 

ᑮᓇᐅᔭᑦ ᒥᑭᔫᑎᓄᑦ ᐊᑐᖅᑐᒃᓴᐃᑦ ᖃᐅᑕᒫᖅᓯᐅᑏᑦ 

ᑕᒪᒃᑯᐊ ᑭᓐᖒᒪᖃᑦᑕᖅᑕᕗᑦ ᐃᓚᓕᐅᓪᓗᒋᑦ 

ᓄᓇᓯᐅᑏᑦ ᐊᓯᔾᔨᖅᑕᐅᓂᖏᑦ ᓴᓇᔭᐅᓂᖏᑦ 

ᐃᒡᓗᓯᐅᑏᓪᓗ. 2023-24ᒥᑦ ᓯᓚᑦᑐᖅᓴᕐᕕᒃᑯᑦ 

ᑮᓇᐅᔭᓂᒃ ᓇᓗᓇᐃᖅᓯᓯᒪᔪᑦ, ᐊᑐᖅᑐᒃᑕᐅᑕᐅᔪᓂᒃ 

ᓄᓇᓯᐅᑏᑦ ᐊᓯᔾᔨᕐᓂᖏᓐᓄᑦ ᓴᓇᔭᐅᓂᖏᓐᓄᑦ 

ᐊᒻᒪᓗ ᑕᐃᑲᓂ ᐱᖅᑯᓯᓕᕆᕝᕕᖕᒥᑦ ᑲᖏᖅᑐᒑᐱᖕᒥ 

ᓇᐅᑦᑎᖅᓲᑎᓂᒃ ᖃᐅᔨᓴᐅᑎᓂᒃ ᐃᓕᓯᕝᕕᒋᓗᒍ.   

 

ᑕᐃᒪᓐᓇ ᐊᑐᒃᑲᓐᓂᕈᓐᓇᖅᑐᒻᒪᑯᐊ 

ᐊᑯᓂᐅᓂᖅᓴᐃᑦ ᐊᑐᕈᓐᓇᖃᑦᑕᖅᑕᕗᑦ ᑕᒪᒃᑯᐊ 

ᓱᕐᕋᑯᑦ ᐊᓯᔾᔨᖃᑦᑕᕐᓗᑎᒃᑯᑦ ᓴᓇᓗᑎᓪᓗ. 

ᑮᓇᐅᔭᓂᒃ ᓇᓗᓇᐃᖅᓯᓯᒪᔪᒍᑦ 

ᐃᓇᖏᕈᑎᒋᔭᐅᓂᐊᖅᑐᑦ ᓄᑖᓐᖑᕆᐊᖅᑕᑦ 

ᐃᒡᓗᕐᔪᐊᑦ ᐃᖃᓗᖕᓂ, ᓇᐅᔮᑦ, ᑲᖏᖅᖠᓂᖅ 

ᐊᒻᒪᓗ ᓴᓂᕋᔭᒃ. ᐊᒥᐊᒃᑯᑦ ᑐᐊᕕᕐᓇᖅᑐᓄᑦ 

ᐊᑐᖅᑕᐅᓂᐊᖅᑐᑦ ᑕᒪᑐᒪᓂ ᐊᕐᕌᒍᒥ 

ᓱᕋᒃᑐᖃᕐᓂᖅᐸᑦ.  

 

ᖃᕆᓴᐅᔭᓕᕆᓂᕐᒧᑦ ᐃᓕᓐᓂᐊᕐᕕᖕᓂ 

ᖁᕝᕙᓯᖕᓂᖅᓴᓂᒃ ᑕᒪᒃᑯᐊ ᐱᕙᓪᓕᐊᑐᐃᓐᓇᖅᐳᑦ. 

ᑕᐃᒪᓐᖓᓕᒫᖅ ᐊᓯᔾᔨᕆᐊᖃᖃᑦᑕᖅᐳᑦ 

ᑮᓇᐅᔭᓕᖃᑦᑕᕆᐊᖃᖅᖢᑎᒃᑯᓪᓗ ᐊᖑᒻᒪᑎᓂᐊᕋᑦᑕ 

ᖃᕆᓴᐅᔭᑦ ᓄᑖᓐᖑᖅᐸᓪᓕᐊᖏᓐᓇᖃᑦᑕᕐᒪᑕ 

2023-24ᒥᑦ ᓯᓚᑦᑐᖅᓴᕐᕕᒃᑯᑦ ᑮᓇᐅᔭᓂᒃ 

ᑐᒃᓯᕋᖅᑐᑦ ᓄᑖᓐᖑᕆᐊᖅᑕᐅᖁᓪᓗᒋᑦ 

ᖁᒻᒧᐊᒃᑎᑕᐅᓯᒪᔪᑦ ᐊᑐᖅᑕᐅᖃᑦᑕᖅᑐᑦ ᓄᓇᕗᑦ 

ᐃᓗᐊᓂ. ᑕᐃᒪ ᓯᓚᑦᑐᖅᓴᕐᕕᒃᑯᑦ ᑕᐃᒪᓐᖓᓕᒫᖅ 

ᐃᑭᐊᖅᑭᕕᖕᓂᒃ ᐊᑐᐃᓐᓇᖃᕆᐊᓖᑦ 

ᐃᓕᓐᓂᐊᕈᑎᒃᓴᐃᑦ ᑖᒃᑯᐊ ᐊᑐᐃᓐᓇᐅᖁᓪᓗᒋᑦ 

ᐊᒻᒪᓗ ᐃᑲᔪᕐᓗᑎᒃᑯᑦ ᓄᓇᓕᖕᓃᑦᑐᑦ. ᑕᕝᕙᐅᕗᑦ 

ᐊᑭᑐᔪᖅᑐᕈᑎᒃᓴᐃᑦ 2023-24 ᐊᕐᕌᒍᐊᓂ. 

ᐊᐱᖅᑯᑎᒃᓴᖃᕈᔅᓯ ᖃᖓᑐᐃᓐᓇᖅ ᑭᐅᔪᓐᓇᖅᑐᖓ. 

ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. (ᑐᓵᔨᑎᒍᑦ) 

ᑲᑎᒪᔨᕋᓛᑦ ᐃᒃᓯᕙᐅᑕᖓᑦ ᒪᑐᐃᖅᓯᔾᔪᑎᒃᓴᖃᖅᑳ? 

ᐊᑏ, ᑲᔪᓯᒋᑦ ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ: ᒪ’ᓇ ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᐃᒃᓯᕙᐅᑖᖅ ᖁᕕᐊᓱᒃᑐᖓ ᒪᑐᐃᖅᓯᔾᔪᑎᒃᓴᓂᒃ 

ᓂᓪᓕᐅᑎᖃᕈᓐᓇᕋᒪ ᑭᒡᒐᖅᑐᖅᖢᒋᑦ ᓄᓇᓕᖕᓂ 

ᐱᕙᓪᓕᐊᔪᓕᕆᓂᕐᒧᓪᓗ ᑲᑎᒪᔨᕋᓛᑦ, 



ᓈᑦᓰᓐᖑᔭᓛᕐᓂᐊᖅ, ᓄᕕᐱᕆ 5, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᑎᒪᑐᐃᓐᓇᕐᓂᒃᑯᑦ ᐃᓱᒪᒃᓴᖅᓯᐅᕈᑎᖃᓕᖅᑎᓪᓗᒋᑦ 

2023-24 ᐊᑭᑐᔪᖅᑐᕈᑎᒃᓴᐃᑦ ᓄᓇᕗᑦ 

ᓯᓚᑦᑐᖅᓴᕐᕕᖕᒧᑦ. ᑖᒃᑯᐊ ᓄᓇᕗᑦᒥ 

ᓯᓚᑦᑐᖅᓴᕐᕕᒃᑯᑦ ᐊᑭᑐᔪᖅᑐᕈᑎᒃᓴᓄᑦ 

ᓴᓂᕐᕙᒃᑕᐅᖁᔭᖏᑦ 2022-23-ᒥ $2.3 

ᒥᓕᐊᓐᖑᕗᑦ, ᑖᒃᑯᐊᓗ ᐱᖓᓱᐃᓕᖓᓪᓗᑎᒃ 

ᐊᑐᕈᒫᕐᓂᐊᖅᑐᑦ ᐅᑯᓄᖓ ᒥᑭᔫᑎᓄᑦ ᐊᑭᑐᔪᓄᑦ, 

ᓄᑕᐅᔪᓐᓃᖅᐸᓪᓕᐊᔪᑦ ᐊᓯᔾᔨᖅᑕᐅᓂᖏᓐᓄᑦ, 

ᖃᕋᓴᐅᔭᓄᓪᓗ ᓄᓇᕗᑦ ᐃᓗᐊᓂ. 

 

ᓄᓇᕗᒻᒥ ᐃᓐᓇᐃᑦ ᐃᓕᓐᓂᐊᕐᕕᖏᑦ ᐊᒃᓱᐊᓗᒃ 

ᐊᑐᖅᑕᐅᕗᑦ ᓄᓇᓕᖕᓂ ᐃᓐᓇᐃᑦ 

ᐃᓕᑉᐸᓪᓕᐊᔪᓐᓇᖁᓪᓗᒋᑦ ᐊᒻᒪᓗ 

ᖁᕝᕙᓯᖕᓂᖅᓴᓂᒃ ᐃᓕᓐᓂᐊᕆᐊᖃᑦᑕᖁᓪᓗᒋᑦ. 

ᓄᕕᐱᕆ 2020ᒥᑦ “ᓯᕗᓪᓕᖅᐹᖅᓯᐅᑎᒥᒃ ᐅᓂᒃᑳᑦ” 

ᑎᑎᕋᖅᑐᖃᓚᐅᖅᓯᒪᔪᑦ ᐱᖁᑎᕐᔪᐊᑦ 

ᖃᓄᐃᓕᖓᓕᕐᒪᖔᑕᑦ ᐊᒻᒪᓗ ᑖᓐᓇ 

ᓴᖅᑭᑕᐅᓚᐅᖅᓯᒪᓪᓗᓂ ᒪᓕᒐᓕᐅᕐᕕᖕᒧᑦ. 

ᐅᓪᓗᒥᒧᑦ ᑎᑭᖦᖢᒍ ᑖᒃᑯᐊᑦ ᐅᓂᒃᑳᑦ 

ᓄᑖᓐᖑᕆᐊᖅᑕᐅᓯᒪᖏᑦᑐᑦ ᐊᒻᒪ 

ᑐᑭᓯᐊᓂᒃᓯᒪᖏᑦᑐᒍᑦ ᓯᓚᑦᑐᖅᓴᕐᕖᑦ.  

 

ᓇᓕᐊᖕᓂᑦ ᐃᓐᓇᐃᑦ ᐃᓕᓐᓂᐊᕐᕕᖏᓐᓂᒃ 

ᓯᕗᓪᓕᐅᔾᔨᓂᐊᕐᒪᖔᑦ ᐊᓯᔾᔨᖅᑕᐅᔪᒃᓴᓂᒃ 

ᓄᑖᓐᖑᕆᐊᖅᑎᑕᐅᔪᒃᓴᓂᒃ 

ᓂᕈᖅᑐᕆᐊᖅᑕᐅᔪᒃᓴᓂᒡᓗ. ᐃᓚᖏᑦ ᓄᓇᓖᑦ 

ᑕᒪᒃᑯᐊ ᐃᓐᓇᐃᑦ ᐃᓕᓐᓂᐊᕐᕕᖏᑦ 

ᐃᓕᓐᓂᐊᕐᕕᐅᑉ ᓄᓇᖁᑎᖏᓐᓃᑦᑐᑦ 

ᐊᑭᑐᔪᖅᑐᕈᑎᒃᓴᓄᑦ 

ᐃᓕᓐᓂᐊᖅᑐᓕᕆᔨᒃᑰᖅᑎᑕᐅᖃᑦᑕᖅᖢᑎᒃ, 

ᐊᒃᑐᐃᓪᓚᕆᖃᑦᑕᖅᖢᑎᒡᓗ ᐃᓐᓇᐃᑦ 

ᐃᓕᓐᓂᐊᕐᕕᖏᓐᓂᒃ. ᑲᑎᒪᔨᕋᓛᑦ ᐊᔭᐊᖅᑐᐃᕗᑦ 

ᓯᓚᑦᑐᖅᓴᕐᕕᖕᒧᑦ ᐃᖅᑲᓇᐃᔭᖅᑏᑦ 

ᐃᖅᑲᓇᐃᔭᖃᑎᖃᕐᓂᖅᓴᐅᖁᓪᓗᒋᑦ 

ᐃᓕᓐᓂᐊᖅᑐᓕᕆᔨᒃᑯᓐᓂ. ᐃᓐᓇᐃᑦ ᑕᒪᒃᑯᐊ 

ᐊᓐᓇᐃᓂᐊᖏᒻᒪᑕ ᐃᓕᓐᓂᐊᕈᑎᒃᓴᒧᑦ 

ᐃᖅᑲᓇᐃᔭᕐᓂᒻᒧᓪᓗ ᑐᕌᖓᔪᓂᒃ.  

 

ᑎᑎᖅᑲᖅ ᒐᕙᒪᒃᑯᓐᓂᓐᖔᖅᑐᑦ ᐅᖃᖅᓯᒪᒋᕗᑦ 

ᐊᑕᐅᓯᐅᖏᑦᑐᑦ ᓄᓇᓯᐅᑏᑦ ᓱᓇᑯᑖᓪᓗ 

ᓂᐅᕕᖅᑕᐅᓂᐊᖅᑐᑦ ᓯᓚᑦᑐᖅᓴᕐᕕᒃᑯᑦ ᒥᑭᔫᑎᓄᑦ 

ᐃᓗᓕᑯᓘᔭᖏᓐᓂᒃ ᑐᓴᒃᑲᓐᓂᕈᒪᔪᒍᑦ ᖃᓄᐃᑦᑐᑦ 

ᓄᓇᓯᐅᑏᑦ ᓱᓇᑯᑖᓪᓗ ᓂᐅᕕᕐᓂᐊᕐᒪᖔᑦ ᐊᒻᒪᓗ 

ᓇᓕᐊᖕᓄᑦ ᓯᓚᑦᑐᖅᓴᕐᕕᖕᓄᑦ. 

 

ᐊᔭᐅᖅᑐᐃᕗᒍᑦ ᒥᓂᔅᑕ ᑖᓐᓇ 

ᐃᖅᑲᓇᐃᔭᖃᑎᖃᖁᓪᓗᒍ ᓄᓇᕗᑦᒥ 

ᓯᓚᑦᑐᖅᓴᕐᕕᒃᑯᑦ ᑲᑎᒪᔨᖏᓐᓂᒃ 

ᐃᖅᑲᓇᐃᔭᖃᑎᒋᖃᑦᑕᖅᑕᖏᓐᓂᒡᓗ 

ᐅᔭᕋᖕᓂᐊᕐᓂᖅ ᓴᓇᔨᓪᓚᕆᓐᖑᕆᐅᖅᓴᕐᓂᒡᓗ 

ᑐᕌᖓᔪᑦ ᓄᓇᓕᖕᓂ ᐱᕙᓪᓕᐊᖁᓪᓗᒋᑦ.  

 

ᑕᕝᕙᐅᕗᑦ ᒪᑐᐃᖅᓯᔾᔪᑎᒃᓴᒃᑲ 2023-24 

ᐊᑭᑐᔪᖅᑐᕈᑎᒃᓴᐃᑦ ᓯᓚᑦᑐᖅᓴᕐᕕᖕᒧᑦ. ᖁᔭᓐᓇᒦᒃ,  

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑭᓇᑐᐃᓐᓇᖅ 

ᑭᓱᑐᐃᓐᓇᕐᓄᑦ ᑐᕌᖓᔪᓂᒃ ᐊᐱᖅᑯᑎᒃᓴᖅᑕᖃᖅᐹ? 

ᐱᑕᖃᖏᒻᒪᑦ. ᑐᒃᑕᕐᕕᒃ, ᓄᓇᕗᑦᒥ ᓯᓚᑦᑐᖅᓴᕐᕕᒃᑯᑦ 

ᑮᓇᐅᔭᖅᑐᕈᑏᑦ $2,300,000. ᐊᐱᖅᑯᑏᑦ? ᒥᔅᑕ 

Hᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᑕᖑᓯᕐᒥᒃ ᐊᐱᖅᑯᑎᒃᓴᖃᖅᖢᖓ ᑖᔅᓱᒥᖓ 

ᐱᔾᔪᑎᓕᒻᒥᒃ.   

 

ᑖᒃᑯᐊ ᑎᑎᖅᑲᑦ ᐊᑐᐃᓐᓇᕈᖅᑎᑕᐅᓚᐅᖅᑐᑦ 

ᒐᕙᒪᒃᑯᓐᓄᑦ ᒪᑯᐊ ᓄᑖᓐᖑᕆᐊᖅᑎᑕᐅᓂᐊᖅᑐᑦ 

ᐃᓕᓴᖅᑏᑦ ᐃᒡᓗᖁᑎᖏᑦ. ᒪᑯᐊ ᐊᕐᕌᒍᒐᓴᖕᓄᑦ 

ᐃᒡᓗᕐᔪᐊᑦ ᑖᒃᑯᐊ ᐊᐅᓚᔾᔭᖃᑦᑕᓕᕐᒪᑕ 

ᑮᓇᐅᔭᐃᓪᓗ ᓴᓂᕐᕙᒃᑕᐅᓚᐅᕐᒪᑕ $275,000. 

ᑖᓐᓇ ᑕᒪᑐᒪᓂ ᑐᒃᓯᕌᕆᔭᕗᑦ ᐅᓄᖏᑦᑐᑯᓘᖕᒪᑕ 

ᑖᒃᑯᐊ. ᖃᔅᓂᒃ ᑮᓇᐅᔭᓂᒃ ᐊᑐᖅᓯᒪᕕᓯ ᐃᓕᓴᖅᑏᑦ 

ᐃᒡᓗᖁᑎᖏᑦ ᐱᓪᓗᒋᑦ ᐊᒻᒪᓗ ᐊᕐᕌᒍᓂᒃ 

ᐊᒡᒋᖅᑐᓂᒃ ᖃᔅᓯᓂᒃ ᑮᓇᐅᔭᓂᒃ 

ᐱᒃᑲᓐᓂᕆᐊᖃᖅᐱᓯ ᑕᒪᓐᓇ ᐱᔭᕇᖁᓪᓗᒍ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, 

(ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ ᐊᒻᒪᓗ ᑖᓐᓇ 

ᐊᐱᖅᑯᑎᒋᒐᖕᓂ. ᐱᔾᔪᑎᒋᓪᓗᒋᑦ ᐃᓕᓴᖅᑏᑦ 

ᐃᒡᓗᖁᑎᖏᑦ ᓇᔪᒐᖐᓛᒃ, ᑕᒫᓂ ᐃᖃᓗᓐᓂ 

ᓄᑖᓐᖑᕆᐊᖅᑎᑕᐅᔭᕆᐊᓖᑦ ᑕᐃᒃᑯᐊ ᑮᓇᐅᔭᑦ 

ᓴᓂᕐᕙᒃᑕᐅᓚᐅᖅᓯᒪᔪᑦ ᐊᑐᖅᑕᐅᓚᐅᖅᓯᒪᖏᑦᑐᖅ 

ᓄᑕᐅᖏᑦᑐᓂᒃ, ᓄᑖᓄᑦ ᓄᒃᑎᖅᑕᐅᓯᒪᓪᓗᑎᒃ 

ᕿᖑᕙᕆᐊᖅᑕᐅᖃᑦᑕᕐᓂᖏᑦ 

ᖁᐱᕐᕆᔭᐅᓚᐅᖅᑎᓪᓗᒋᑦ ᑕᒪᒃᑯᐊ ᖃᕆᓴᐅᔭᐃᑦ 

ᐊᒻᒪᓗ ᓄᕙᔾᔪᐊᕐᓇᖅ. ᑕᒪᒃᑯᐊ ᐱᔾᔪᑎᒋᓪᓗᒋᑦ 

ᑭᖑᕙᕆᐊᖅᑕᐅᓚᐅᖅᑐᑦ. ᒥᔅ ᐳᕋᐃᔅ 

ᐊᐱᖅᑯᑎᒋᔭᐅᔪᒧᑦ ᑭᐅᖁᔭᕋ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᐳᕋᐃᔅ. 

 



ᓈᑦᓰᓐᖑᔭᓛᕐᓂᐊᖅ, ᓄᕕᐱᕆ 5, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐳᕋᐃᔅ (ᑐᓵᔨᑎᒍᑦ) ᖁᔭᓐᓇᒦᒃ ᐃᒃᓯᕙᐅᑖᖅ ᐊᒻᒪᓗ 

ᖁᔭᓐᓇᒦᒃ ᑖᓐᓇ ᐊᐱᖅᑯᑎᒋᒐᖕᓂᒃ. ᒥᓂᔅᑕ 

ᐅᖃᖅᑲᐅᖕᒪᑦ ᑕᒫᓂ ᓄᓇᑦᑕᐅᑉ ᐃᓕᓐᓂᐊᕐᕕᖓᓂᒃ 

ᓇᓗᓇᐃᖅᓯᓯᒪᓕᖅᑐᒍᑦ 

ᓄᑖᓐᖑᕆᐊᕆᐊᖃᕐᓂᖓᓂᒃ ᐊᒻᒪᓗ ᐊᕌᒎᖕᓄᑦ 

ᒪᕐᕉᖕᓄᑦ ᓄᕙᔾᔪᐊᕐᓇᖅ ᑕᒪᓐᓇᐅᓯᒪᖕᒪᑦ ᐊᒻᒪᓗ 

ᒫᓐᓇ ᐋᖅᑭᒃᓯᓯᒪᖏᑦᑐᒍᑦ ᐸᕐᓇᐅᑎᓂᒃ ᓄᓇᑦᑕᒧᑦ 

ᐊᑐᖅᑕᐅᔪᒃᓴᓂᒃ ᑎᓯᐊᓂ 

ᐊᑭᑐᔪᖅᑐᒃᕈᑎᒃᓴᓕᕆᔨᑦᑎᓐᓄᑦ ᑕᒪᓐᓇ 

ᐱᓕᕆᐊᕆᔭᐅᖏᓐᓇᖅᑐᑦ ᐊᒻᒪᓗ 

ᐃᖅᑲᓇᐃᔭᖃᑎᒌᓐᓇᖅᑕᕗᑦ ᓄᓇᓕᖕᓂ 

ᒐᕙᒪᒃᑯᓐᓄᓪᓗ ᐱᔨᑦᑎᖅᑏᑦ ᑖᒃᑯᐊ ᑐᒃᓯᕌᕆᔭᐅᔪᑦ 

ᐱᔭᕇᖅᑕᐅᖁᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ Hᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ. 

ᐃᒻᒪᖃ ᒥᓂᔅᑕ ᑐᓴᖅᑎᑦᑎᒍᓐᓇᖅᐸᑦ ᑲᑎᒪᔨᕋᓛᓄᑦ 

ᖃᓄᑎᒋ ᓅᑕᐅᓯᒪᒻᒪᖔᑕ ᑭᖑᓂᑦᑎᓐᓂ ᐊᒻᒪᓗ 

ᖃᓄᐃᑦᑐᓂᒃ ᐱᓕᕆᐊᖃᖅᓯᒪᓕᕐᒪᖔᑕ. ᑖᓐᓇ 

ᐱᓕᕆᐊᖑᔪᖅ ᐊᕐᕌᒍᓄᑦ ᐊᒥᓱᓄᑦ ᑲᔪᓯᓯᒪᓕᕐᒪᑦ. 

ᐃᒻᒪᖃ ᑎᑎᖅᑲᑎᒍᑦ, ᒥᓂᔅᑕ 

ᐅᓂᒃᑳᒃᑲᓐᓂᕈᓐᓇᖅᑐᖅ ᑕᒪᑐᒪ ᒥᒃᓵᓄᑦ.  

ᑕᕝᕙᓂ ᓇᓗᓇᐃᖅᓯᔾᔪᑎᖏᓐᓂᒃ ᑖᒃᑯᐊ $1.5 

ᒥᓕᐊᓐ ᒥᑭᔫᑕᐅᓂᖅᓴᓄᑦ ᐊᑭᑐᔪᖅᑐᕈᑎᔅᓴᓄᑦ 

ᑕᕝᕙᓂ ᐅᓂᒃᑳᖓᓂᒃ ᑐᒡᓕᐊᓂᒃ ᐅᖃᖅᓯᒪᒻᒪᑦ 

ᓄᓇᕗᒻᒥ ᓯᓚᑦᑐᖅᓴᕐᕕᒃ ᑕᒪᒃᑯᓂᖓ 

ᑲᒪᒋᐊᖃᕐᓂᐊᕐᒪᑕ ᓲᕐᓗ ᖃᐅᒻᒪᖅᑯᑎᓂᒃ 

ᓴᓇᒋᐊᖅᓯᒍᑎᔅᓴᓂᒃ, ᓱᕋᑉᐸᓪᓕᐊᔪᓂᒃ ᐅᕝᕙᓘᓐᓃᑦ 

ᑭᕕᑦᑎᕕᓐᓂᒃ. ᐃᒻᒪᖃ ᒥᓂᔅᑕ 

ᓇᓗᓇᐃᖅᓯᔪᓐᓇᕐᒪᖔᖅ ᓇᓪᓕᐊᒃ ᓄᓇᓕᓐᓂ 

ᐃᓐᓇᐃᑦ ᐃᓕᓐᓂᐊᕐᕕᖏᑦ ᑐᓐᖓᕕᖏᑦ 

ᑐᓐᖓᕕᖏᑦ ᐱᔾᔪᑕᐅᒻᒪᖔᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, 

(ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. ᐄ, ᑕᒪᒃᑯᓂᖓ 

ᓇᓗᓇᐃᔭᑦᑎᐊᖅᓯᒪᔪᓂᒃ ᑎᑎᖅᑲᑎᒍᑦ 

ᓇᓗᓇᐃᖅᓯᔪᓐᓇᖅᑐᖓ ᑕᒪᑐᒧᖔᖅᑐᓂᒃ 

ᐱᓯᒪᖏᓐᓇᑦᑕ, ᑭᓯᐊᓂ ᐅᓂᒃᑳᓂᑦ 

ᑎᑎᕋᖅᑕᐅᕙᓪᓕᐊᔪᓃᖃᑕᐅᔪᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᑎᖅᑯᑎᓐᓂᒃ, ᒥᔅ 

ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓈᓴᐅᓯᕆᔨᕐᔪᐊᕌᓘᖏᑦᑐᖓᐅᒐᓗᐊᖅ ᐊᔅᓱᑦ, 

ᑭᓯᐊᓂ ᐅᕙᓂ ᑖᒃᑯᓇᓂ ᑕᑯᔭᑦᑎᓐᓃᓛᒃ 

ᐊᑭᑐᔪᖅᑐᕈᑎᔅᓴᓂᒃ ᐅᓇ ᒪᒃᐱᒐᖓᓂ M4-ᖓᓂᒃ 

“ᒥᑭᔪᓄᑦ ᐊᑭᑐᔫᑏᑦ” ᓇᓗᓇᐃᖅᓯᒪᓂᖓ 

$250,000 ᑐᖔᓂᓪᓘᓐᓃᑦ  ᑕᐃᒪᐃᓕᖓᓯᒪᔪᖅ. 

ᑖᓐᓇ ᓇᒻᒪᑦᑐᖃᐅᖅᓯᒪᓂᑰᓂᖓᓄᑦ $500,000 

ᒥᑭᔪᓄᑦ ᐊᑭᑐᔫᑏᑦ ᑕᐃᒪᐃᓕᖓᑎᓪᓗᒍ 

ᐅᕝᕙᓗᑭᐊᖅ ᑐᑭᓯᐊᖏᓐᓂᑯᓐᓄᑦ 

ᑐᑭᓯᓇᖅᓯᑎᑕᐅᒃᑲᓐᓂᖁᑐᐃᓐᓇᖅᑕᕋ ᑖᓐᓇ 

ᖃᐅᔨᒪᑦᑎᐊᖃᑦᑕᕐᓂᐊᕋᒃᑯ ᑖᒃᑯᓂᖓ 

ᑲᒪᓕᕋᐃᒍᑦᑕ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (Hᐃᒃᔅ)(ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 

ᕿᓕᖅᑎ. ᒥᓂᔅᑕ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᒪᒥᐊᓇᖅ, 

ᐃᒃᓯᕙᐅᑖᖅ. ᑖᓐᓇ ᒪᓕᒐᓕᐅᖅᑎ ᑖᔅᓱᓯᖓ 

ᓇᓗᓇᐃᖅᓯᒃᑲᓐᓂᑲᐃᓐᓇᕐᓖ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 

ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᑯᓇᓂ 

ᐱᓯᒪᔭᑦᑎᓐᓂ, (ᑐᓵᔨᑎᒍᑦ) ᒪᒃᐱᒐᖓᓂ M-4 

ᖃᕆᓴᐅᔭᓕᕆᓂᕐᒧᑦ ᖃᕆᓴᐅᔭᐃᑦ 

ᓄᑕᐅᓐᓃᖅᐸᓪᓕᐊᔪᑦ ᐅᓇ ᑭᖑᓪᓕᖅᐹᖅ ᒥᑭᔫᑎᓄᑦ 

ᐊᑭᑐᔪᖅᑐᕈᑏᑦ $250,000 ᑐᖔᓂᓘᓐᓃᑦ ᐊᒻᒪ 

ᐅᑯᓇᓂ ᒪᑐᐃᖅᓯᔾᔪᑎᓂᒃ ᐊᒡᒍᖅᑐᖅᑕᐅᓯᒪᓪᓗᒋᑦ 

ᐅᑯᐊ ᐃᒪᐃᓕᖓᖕᒪᑕ $500,000 ᒥᑭᔫᑎᓄᑦ 

ᐊᑭᑐᔪᖅᑐᕈᑎᒃᓴᐃᑦ. ᐄ, ᑐᑭᓯᖏᑦᑐᖓᓘᓐᓃᑦ ᐅᓇ 

$500,000ᓚᓯᒪᑎᓪᓗᒍ ᐅᓇ $250,000ᓯᒪᓪᓗᓂ 

ᑐᖔᓂᓘᓐᓃᑦ, ᑐᑭᓯᓐᖏᑐᐃᓐᓇᖅᑕᕋᖃᐅᓇᐃ? 

ᓇᓗᓇᐃᑲᐃᓐᓇᕈᒃ ᖃᓄᐃᒻᒪᑦ ᑖᓐᓇ 

ᑕᐃᒪᐃᓕᖓᖕᒪᖔᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒍᕌᔅ.  

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᐃᒃᑯᐊ ᒥᑭᔫᑏᑦ 

ᐊᑐᕈᒫᕐᓂᐊᖅᑐᖁᑎᕗᑦ ᑐᒃᓯᕌᕆᔭᕗᑦ $500,000 

ᐊᒻᒪ ᐅᓇ $250,000 ᐱᒋᐊᕈᑎᒋᖃᑦᑕᖅᑕᕗᑦ 

ᐊᔾᔨᒌᓐᖏᑦᑐᓂᒃ ᐱᓕᕆᐊᔅᓴᓄᑦ ᐊᑐᖅᑐᒃᓴᐃᑦ. 

ᒥᑭᔫᑎᓄᑦ ᑐᕌᖓᔪᑦ ᐊᔾᔨᒌᖃᑦᑕᓐᖏᒻᒪᑕ. 

ᐊᖓᔪᖅᑳ ᒨᓐᔅ ᓇᓗᓇᐃᖅᓯᑲᓐᓂᖁᔭᕋ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᒨᓐᔅ.  

 

ᒨᓐᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 

ᑕᐃᒪᐃᓕᖓᔪᖅ ᒥᓂᔅᑕ ᐅᖃᕋᑖᕐᖓᑦ. M-4-ᒥ 

ᓇᓗᓇᐃᖅᓯᓯᒪᑐᐃᓐᓇᖅᑐᖅ ᒥᑭᔫᑎᓄᑦ ᐊᑭᑐᔪᓄᑦ 

ᑐᕌᖓᓂᐊᕐᖓᑕ ᐊᑖᓂ ᐊᑭᓖᑦ $250,000 ᐊᒻᒪ 

$500,000 ᑐᔅᓯᕋᖅᑐᒍᑦ ᑕᕝᕗᖓ ᐃᓕᔭᐅᒐᔭᖅᑐᒥᒃ 

ᐊᑐᕈᒫᕐᓂᐊᖅᑑᓂᐊᕐᓗᓂ ᒥᑭᔪᓄᑦ ᐊᑭᑐᔪᓄᑦ. 

ᑕᕝᕙ ᑖᒃᑯᐊ ᓈᓴᐅᑏᑦ ᐊᔾᔨᒌᓐᖏᔾᔪᑎᒋᕚ ᑕᐃᒫᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᒨᓐᔅ. ᒥᔅ 

ᕿᓕᖅᑎ.  

 

ᕿᓕᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

(ᑐᓵᔨᑎᒍᑦ) ᓇᓗᓇᐃᑦᑎᐊᕋᕕᐅᒃ. ᓇᐃᓈᕐᓗᒍ 

ᐅᖃᕈᒪᑐᐃᓐᓇᖅᑐᖓ ᐅᒡᒍᐊᖅᓯᒪᒐᒪ 

ᖃᐃᖁᔨᔪᒐᓗᐊᕋᒪ 2023-24 

ᐊᑭᑐᔪᖅᑐᕈᑎᔅᓴᓕᕆᓚᐅᕐᓇᑕ.  

 

(ᑐᓵᔨᑎᒎᕈᓐᓃᖅᑐᖅ) ᑕᑉᐱᑯᖓ ᐱᖅᑯᓯᓕᕆᕕᒻᒧᑦ 

ᑕᑯᓇᖃᑎᒋᔪᒪᓪᓚᕆᓚᐅᔅᓯ ᑕᑉᐱᓐᓇ 

ᑐᐊᕕᕐᓇᖅᑐᓂᒃ ᐱᑕᖃᕐᒪᑦ. ᑮᓇᐅᔭᒃᑯᓪᓗ ᑭᓯᐊᓂ 

ᐋᖅᑭᒋᐊᕆᐊᖃᕐᓂᐊᖅᑐᑎᒃ ᑖᓐᓇ 

ᑕᑉᐸᐅᓐᖓᕈᓐᓇᖅᓯᒪᓐᖏᓐᓂᕗᑦ 

ᐅᖓᕙᕆᐊᒃᑲᓐᓂᓚᐅᕐᖓᑦ ᒪᒥᐊᓇᖅᑑᒐᓗᐊᖅ. 

ᑭᓯᐊᓂ ᒪᒃᑯᓂᖓ ᑲᒪᒋᓚᐅᓐᖏᓂᑦᑎᓐᓂ 

ᑲᒪᓚᐅᓐᖏᓂᑦᑎᓐᓂᒃ 

ᑕᑉᐸᐅᖓᖃᑎᖃᕈᒪᓗᐊᒃᑲᓐᓂᓚᐅᕋᓗᐊᕋᒪ. ᑖᓐᓇᓕ 

ᐅᖃᐅᓯᕆᑐᐃᓐᓇᖅᑐᒍ. ᐅᒡᒍᕆᑐᐃᓐᓇᖅᑐᒍ ᐃᒻᒪᖃ 

ᓇᐅᒃᑯᑦ ᒥᑭᔫᑎᓄᑦ ᐊᑭᑐᔪᓄᑦ ᑕᕝᕘᓈᖅᑐᒥᒃ. 

ᐃᒻᒪᖃ ᑕᒻᒪᓐᓇ ᑐᐊᕕᕐᓇᖅᑐᖅᑕᖃᕐᓂᕐᖓᑦ 

ᑕᑉᐱᑲᓂ ᑲᒪᒋᔪᓐᓇᕋᔭᖅᑐᔅᓴᐅᔪᖅ 

ᑮᓇᐅᔭᖅᑕᖃᑦᑎᐊᕋᔭᖅᑲᑦ ᒥᑭᓗᐊᓐᖏᒃᑯᓂ.  

 

ᑖᓐᓇ ᐅᖃᐅᓯᕆᑐᐃᓐᓇᖅᑲᕋ. ᐊᐱᖅᑯᑎᐅᒐᓂ 

ᐅᒡᒍᕆᓯᒪᔭᕋ ᑕᑉᐸᐅᓐᖓᕈᓐᓇᓚᐅᓐᖏᓐᓂᕗᑦ 

ᑕᒫᓂ ᑖᒃᑯᐊᖏᓛᒃ ᐱᖃᑎᒋᓗᒋᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 

ᕿᓕᖅᑎ. ᐊᐱᕆᒍᓐᓇᖅᑐᑎᑦ ᑐᐊᕕᕐᓇᖅᑐᖃᖅᑲᑦ 

ᑲᖏᖅᑐᒑᐱᒻᒥ ᐱᖅᑯᓯᓕᕆᕕᒻᒥ ᐊᒻᒪᓗ ᒥᓂᔅᑕ 

ᖃᐅᔨᓚᐅᕐᓗᓂ ᓇᓗᓇᐃᖅᓯᒍᓐᓇᖅᑐᖅ ᑕᕝᕗᖓ. 

ᖁᔭᓐᓇᒦᒃ. ᒥᓂᔅᑕ ᒍᕌᔅ.  

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᐅᖃᕋᕕᑦ ᑕᐃᒫᒃ 

ᐊᐱᕆᓪᓗᑎᓪᓗ ᒪᓕᒐᓕᐅᖅᑏ. ᓄᓇᕗᒻᒥ 

ᓯᓚᑦᑐᖅᓴᕐᕕᒃᑯᑦ ᑐᓴᐅᒪᓐᖏᒻᒪᑕ ᐃᕝᕕᑦ 

ᐅᖃᐅᓯᕆᕋᑖᖅᑕᖓᓂᒃ. ᒪᓕᒐᓕᐅᖅᑎ 

ᐅᖃᐅᔾᔨᒍᓐᓇᖅᑲᑦ ᖃᐅᔨᒋᐊᕈᓐᓇᑎᐊᖅᑐᒍᑦ 

ᐋᖅᑭᒋᐊᕈᓐᓇᑎᐊᖅᑕᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᕿᓕᖅᑎ ᐊᒻᒪᓗ 

ᑖᓐᓇ ᒥᔅ ᕿᓕᖅᑎ ᐊᒻᒪᓗ ᒥᓂᔅᑕ 

ᑲᑎᒍᓐᓇᖅᑐᒃᓴᐅᕗᖅ ᑲᑎᒪᔭᕇᕈᑎᒃ ᑕᒪᓐᓇ 

ᐅᖃᐅᓯᕆᓛᕐᓗᒍ. (ᑐᓵᔨᒃᑰᖏᑦᑐᖅ) ᑕᐃᒫᖅᐲᑦ, ᒥᔅ 

ᕿᓕᖅᑎ? ᐊᑎᖁᑎᓐᓄᐊᕐᓂᐊᕋᒪ. ᒥᔅᑕ ᒪᓕᑭ.  

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᓕᓐᓂᐊᖅᑐᓕᕆᑎᓪᓗᑕ ᒥᓂᔅᑕ ᐅᖃᓚᐅᕐᒪᑦ 

ᑖᓐᓇ ᓴᓪᓕᕐᓂ ᐃᓐᓇᐃᑦ ᐃᓕᓐᓂᐊᕐᕕᖓ 

ᓱᕋᖅᑎᖅᑕᐅᓗᓂ ᐊᓯᖔᖓᓂᒃ ᓴᓇᔪᖃᕐᓂᐊᕐᒪᑦ. 

ᑕᕝᕙᓂᓗ ᑎᑎᕋᖅᓯᒪᓐᖏᑎᓪᓗᒍ ᖃᓄᖅ ᑖᓐᓇ 

ᐊᒻᒪ ᑖᓐᓇ ᓴᖅᑭᓚᐅᖅᓯᒪᒋᓪᓗᒍ ᐊᕐᕌᓂ ᑲᑎᒪᒐᑦᑕ 

ᐱᑕᖃᓐᖏᒻᒪᑦ. ᖃᓄᐃᓕᖓᓪᓚᑦᑖᕐᒪᖔᑦ 

ᑐᑭᓯᔪᒪᒐᓗᐊᖅᑐᖓ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᓕᑭ. 

ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎ 

ᐊᐱᕆᒻᒪᑦ. ᓄᓇᕗᑦ ᓯᓚᑦᑐᖅᓴᕐᕕᖓ 

ᐃᓕᓐᓂᐊᖅᑐᓕᕆᔨᒃᑯᓐᓂ ᐱᓕᕆᖃᑎᖃᖅᑐᑦ 

ᓄᓇᓕᓐᓂ ᒐᕙᒪᒃᑯᓐᓂ ᐱᔨᑦᑎᕋᖅᑎᑯᓐᓂᓪᓗ 

ᑖᔅᓱᒥᖓ ᓴᓪᓖᑦ ᐃᓐᓇᐃᑦ ᐃᓕᓴᕕᖓᓄᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᓕᑭ.  

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ 

ᐲᔭᖅᑕᐅᓂᐊᖅᑎᓪᓗᒍ ᓴᖅᑭᑦᑎᓯᒪᓐᖏᒻᒪᑕ ᓱᓕ 

ᖃᓄᐃᖓᓪᓚᕆᓐᓂᐊᕐᒪᖔᑦ ᐃᒡᓗᕐᔪᐊᖅ ᐊᒻᒪ 

ᐊᖏᖅᓯᒪᓕᖅᑐᑎᒍᑦ ᐃᓕᓐᓂᐊᖅᑐᓕᕆᔨ 

ᑮᓇᐅᔭᖓ ᑕᐃᓐᓇ ᐊᑐᖅᑕᐅᓂᐊᖅᑐᖅ ᑕᐃᑯᖓ 

ᐃᓕᓐᓂᐊᕐᕕᖕᒧᑦ ᖃᑯᒍᑭᐊᖅ ᓴᖅᑭᑕᐅᓂᐊᖅᑐᖅ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒍᕌᔅ.  

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᑎᑎᕋᐅᔭᖅᑕᐅᓯᒪᓂᖓ 

ᐃᓐᓇᕐᓄᑦ ᐃᓕᓴᕕᔅᓴᐅᑉ ᑐᓂᔭᐅᒍᓐᓇᖅᑐᖅ 

ᒪᓕᒐᓕᐅᕐᕕᒻᒧᑦ ᐊᒻᒪ ᐅᖃᕈᒪᒻᒥᔪᖓ ᑲᑎᒪᔨᕋᓛᓄᑦ 

ᓂᓪᓕᐊᑎᓪᓗᑕ ᑭᖑᓪᓕᖅᐹᖓᓂ 

ᒪᒃᐱᒐᖓᓃᓚᐅᖅᑐᖅ ᐃᒃᓯᕙᐅᑕᕐᒧᑦ 

ᑐᓂᓚᐅᖅᑕᓐᓂᒃ. ᑕᐃᑲᓂ ᐃᓚᒋᔭᐅᓚᐅᖅᑐᖅ 

ᐃᓕᓐᓂᐊᖅᑐᓕᕆᔨᒃᑯᓃᖔᖅᑐᓂ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᓕᑭ.  

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᑲᓂ 

ᐱᖃᑎᖔᖓᓂ ᑲᑎᒪᔨᕋᓛᖑᕝᕕᖃᕋᒪ 

ᑕᑯᓚᐅᓐᖏᑉᐸᕋ ᑖᔅᓱᒥᖓ 

ᐊᐱᖅᓲᑎᖃᐅᕈᑎᖃᓗᐊᖅᐳᖓ. ᖃᑯᒍᑭᐊᖅ ᑖᓐᓇ 

ᓴᓇᔭᐅᒋᐊᕐᓂᐊᖅᐸ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒍᕌᔅ.  

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᓴᓇᔭᐅᓂᖓ ᑖᔅᓱᒪ ᐱᒋᐊᓛᖅᑐᖅ 

ᐃᓕᓐᓂᐊᖅᑐᓕᕆᔨᒃᑯᑦ ᓯᕗᓪᓕᖅᐹᖓᓂᒃ 

ᐱᕙᓪᓕᐊᔭᐅᑎᑕᐅᓂᖓᓄᑦ. ᐃᓕᓐᓂᐊᖅᑐᓕᕆᔨᒃᑯᑦ 

ᐃᓕᓴᕕᒻᒥ ᓄᑖᕈᕆᐊᖅᓯᓂᐊᕐᖓᑕ 

ᐸᕐᓇᐅᑎᖃᖅᑐᑎᒃ ᐃᓕᓴᕕᓕᒫᖅ ᐊᑐᖅᑕᐅᓗᓂ 

ᐱᓐᖑᐊᕐᕕᖓ ᐃᓪᓗᕈᓯᓕᐅᕐᕕᐅᓗᓂ ᐃᓕᓴᕕᔅᓴᓂᒃ 

ᐱᓐᖑᐊᕐᕕᖓᓂᒃ ᐊᒻᒪᑦᑕᐅᖅ ᐊᑐᖅᑕᐅᒻᒥᓗᑎᒃ 

ᓯᓚᑖᓃᑦᑐᖅ ᐃᓪᓗᒥ ᑕᒫᓂᖅᑭᔪᒥ 

ᐃᓕᓴᕕᕋᓛᖃᑲᐃᓐᓇᕋᔭᖅᑐᐃᑦ ᐱᓕᕆᐊᖑᓂᖓᓂ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᑭᖑᓪᓕᕐᒨᓚᐅᓐᖏᓂᓐᓂ ᓇᓗᓕᕋᒪ 

ᑭᐅᔾᔪᑎᐅᕋᑖᖅᑐᒥᒃ ᒥᔅᑕ ᒪᓕᑭᒧᑦ. ᑕᐃᒪᓕ 

ᐱᓕᕆᐊᖑᔪᖅ ᑲᑐᔾᔭᐅᔪᖅ 

ᐃᓕᓐᓂᐊᖅᑐᓕᕆᔨᒃᑯᓐᓄᓪᓗ ᑲᑐᔾᔭᐅᑉᐸᑦ 

ᐊᑐᕈᒫᕐᓂᐊᖅᑐᓂᒃ ᓴᓂᕝᕙᖅᑕᐅᒐᔭᕐᖓᑕ ᓄᓇᕗᑦ 

ᓯᓚᑦᑐᖅᓴᕐᕕᒻᒧᑦ ᑐᕌᖓᔪᒃ ᐃᓐᓇᕐᓄᑦ ᐃᓕᓴᕕᔅᓴᒧᑦ. 

ᒥᓂᔅᑕ ᑕᐃᒪ ᐊᔾᔨᖓᓂᒃ ᐱᑎᑦᑎᓯᒪᒻᒪᑦ 

ᑎᑎᕋᐅᔭᖅᑕᐅᓯᒪᔪᒥᓂᕐᓂᒃ. ᑕᐃᒪᓕ ᑐᑭᖃᓕᕐᖓᑦ 

ᑐᑭᖃᖅᑯ ᑕᒪᓐᓇ ᑮᓇᐅᔭᓂᒃ 

ᐃᓕᐅᖅᑲᐃᕕᐅᓯᒪᓕᕐᖓᑦ. ᐅᓪᓗᒥᒧᑦ ᖃᑦᑎᓂᒃ 

ᑮᓇᐅᔭᐃᕐᕕᐅᓯᒪᓕᕐᒪᖔᖅ ᐅᖃᕈᓐᓇᖅᑲ ᒥᓂᔅᑕ? 

ᖁᔭᓐᓇᒦᒃ.  

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᐃᓕᓐᓂᐊᖅᑐᓕᕆᔨᒃᑯᑦ 

ᐊᑖᓃᒻᒪᑦ ᐊᑭᑐᔪᖅᑐᕈᑎᔅᓴᖏᓐᓂᒃ 

ᐃᓕᓐᓂᐊᖅᑐᓕᕆᔨᒃᑯᑦ. ᓄᓇᕗᒻᒥ 

ᓯᓚᑦᑐᖅᓴᕐᕕᒃᑯᓐᓄᑦ ᐃᓚᓕᐅᔾᔨᕕᐅᓯᒪᒻᒪᑕ 

ᑎᑎᕋᐅᔭᖅᑕᐅᓯᒪᓂᖓᓄᑦ ᐃᓕᓴᕕᔅᓴᐅᑉ ᐊᒻᒪ 

ᑮᓇᐅᔭᓂᒃ ᓴᓂᕝᕙᐃᓯᒪᓪᓗᑎᒃ ᑖᔅᓱᒧᖓ 

ᑐᕌᖓᔪᓂᒃ ᐃᓕᓐᓂᐊᖅᑐᓕᕆᔨᒃᑯᓐᓂ ᐃᓐᓇᕐᓄᑦ 

ᐃᓕᓴᕕᔅᓴᒧᑦ. ᐊᒻᒪᓗ ᑐᓂᒍᓐᓇᖅᑕᕗᑦ ᑕᐃᒃᑯᐊ 

ᑐᑭᓯᑎᑦᑎᒋᐊᕈᑏᑦ ᑎᑎᖅᑲᖅᑎᒍᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᖁᔭᓕᒐᔭᖅᑐᖓ ᐱᒍᓐᓇᕈᒃᑯ. ᐊᒻᒪ ᒥᓂᔅᑕ ᒍᕌᔅ 

ᐅᖃᕈᓐᓇᖅᑭᑖ ᓂᕆᐅᒍᓐᓇᕐᓂᕋᖅᑭᑖ ᑮᓇᐅᔭᓂᒃ 

ᐃᓚᒋᐊᕈᑎᔅᓴᒥ ᓴᖅᑭᖅᓯᓛᕋᔅᓯ ᐊᑭᑐᔪᖅᑐᕈᑎᔅᓴᓂ 

ᑖᔅᓱᒧᖓ ᐱᓕᕆᐊᖑᔪᒧᑦ? ᒥᓂᔅᑕ ᒍᕌᔅ.  

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑐᓴᐅᒪᓐᖏᑦᑐᖓ ᑖᔅᓱᒥᖓ. 

ᑐᔅᓯᕋᓛᕆᐊᔅᓴᖅ ᑐᓴᐅᒪᓐᖏᑦᑐᖓ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒥᐊᓇᖅ, ᒥᔅ ᒍᕌᔅ. 

ᓇᓗᓕᕈᔪᒃᑲᒪ ᓱᓕ, ᓂᐅᕕᖃᑦᑕᓂᕐᒧᓪᓗ 

ᑳᓐᑐᕌᒧᓪᓗ ᒪᓕᑦᑕᒐᖃᕋᑦᑕ ᐃᓛᓐᓂᒃᑯᑦ ᒐᕙᒪᒃᑯᑦ 

ᐱᓕᕆᕕᖏᑦ ᑲᑐᔾᔨᖃᑦᑕᓲᖑᒻᒪᑕ. ᑭᓯᐊᓂᓕ 

ᐃᓛᒃᑰᖓᓂᐊᖅᑲᑕ ᐃᓐᓇᕐᓄᑦ ᐃᓕᓴᕕᖃᕐᓂᐊᖅᑲᑦ 

ᐃᓛᒃᑰᖓᔪᒥᒃ ᐃᓛᒃᑰᖓᔪᒥᒃ ᑮᓇᐅᔭᓂᒃ 

ᐊᑐᕈᒫᕐᓂᐊᖅᑐᖁᑎᖃᕆᐊᖃᖅᑑᔮᕐᖓᑕ. ᑭᓯᐊᓂᓕ 

ᐃᒪᐃᑐᐃᓐᓇᕆᐊᖃᕆᓪᓗᓂ 

ᐃᓕᓐᓂᐊᖅᑐᓕᕆᔨᒃᑯᓄᑯᐊ 

ᐊᑭᓕᐅᔾᔨᓂᐊᖅᑐᑯᓗᐃᑦ ᐃᓐᓇᐃᑦ ᐃᓕᓴᕕᖓᓂ 

ᓴᓇᔾᔪᔨᒻᒪᕆᓪᓗᑎᑦ. ᑕᒪᒃᑯᓂᖓ 

ᒪᓕᒋᐊᖃᖅᑕᖃᓲᖑᒐᑦᑕ ᑮᓇᐅᔭᖏᑦ 

ᓇᒧᖔᓂᐊᕐᒪᖔᑕ ᓇᓗᓇᐃᖅᓯᓯᒪᔪᓂᒃ. 

ᖃᐃᑦᑎᒍᓐᓇᓛᖅᑭᓯᖃᐃ? ᖁᔭᓐᓇᒦᒃ. ᒥᓂᔅᑕ ᒍᕌᔅ.  

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᓴᒃᑰᑉ ᐃᓕᓴᕕᖓᑕ ᐱᓕᕆᐊᖑᓂᖓ 

ᓴᓪᓕᕐᒥ ᐃᓕᓐᓂᐊᖅᑐᓕᕆᔨᒃᑯᓐᓄᑦ ᓴᖑᑎᑕᐅᓗᓂ 

ᓴᓇᒋᐊᖅᑕᐅᓂᖓ ᐃᓚᖃᖅᑐᖅ ᐃᓐᓇᕐᓄᑦ 

ᐃᓕᓴᕕᔅᓴᒥ ᐃᓚᒋᔭᐅᒐᔭᕐᓗᓂ ᐊᑦᑐᐊᓗᓂ, ᐋᒡᒐᐃ 

ᐊᑦᑐᐊᒐᔭᓐᖏᑦᑐᖅ, ᓴᓂᐊᓃᒃᑲᔭᖅᑐᖅ 

ᓴᓂᑦᑎᐊᖓᓂ ᐃᓕᓴᕕᐅᑉ ᐃᓪᓗᓕᐅᖅᑐᖃᕋᔭᖅᑐᖅ.  

 

ᑖᓐᓇ ᑲᔪᓯᓂᐊᖅᑐᖅ ᐊᔾᔨᒌᓐᖏᑦᑐᓂᒃ 

ᐱᕙᓪᓕᐊᔭᐅᓗᓂ ᐱᓕᕆᐊᖑᕙᓪᓕᐊᓗᓂ. 

ᕿᓂᑲᐃᓐᓇᕋᒃᑭ ᑐᑭᓯᒃᑲᓐᓂᕈᑎᔅᓴᐃᑦ ᑖᒃᑯᓂᖓ 

ᐱᔾᔪᑎᖃᖅᑐᐃᑦ. ᓇᓂᒍᓐᓇᓐᖏᓐᓇᒃᑭᑦ ᒫᓐᓇ. 

ᖁᕕᐊᓱᒃᑲᔭᖅᑐᖓ ᑎᑎᖅᑲᑎᒍᑦ ᑐᓂᒍᓐᓇᕈᒃᑭᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  



ᓈᑦᓰᓐᖑᔭᓛᕐᓂᐊᖅ, ᓄᕕᐱᕆ 5, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ (ᒥᔅᑕ ᒪᓕᑭ): ᖁᔭᓐᓇᒦᒃ. ᒥᔅᑕ 

ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᕆᓴᕋᐃᓗᐊᕋᑖᕋᒪ ᖃᐅᔨᕗᖓ. ᒥᔅᑕ ᓴᕕᑲᑖᖅ 

ᐃᓂᖓ ᐱᑲᐃᓐᓇᕋᒃᑯ.  

 

ᐊᐱᕆᓵᒃᑲᓐᓂᑲᐃᓐᓇᕐᓚᖓᐃ. 

ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᑦ 

ᐅᖃᐅᓯᖃᖅᑎᓪᓗᒍ ᐃᓕᓴᕕᐅᑉ ᒥᔅᓵᓄᑦ ᒥᔅᑕ 

ᒪᓕᑭᒥᒃ ᑭᐅᖃᑦᑕᖅᑐᓂ ᐃᓕᓐᓂᐊᖅᑐᓕᕆᔨᒃᑯᑦ 

ᒥᓂᔅᑕᖓᑦ ᑐᓴᖅᑎᑦᑎᒍᓐᓇᑦᑎᐊᓚᐅᓐᖏᒥᒻᒪᑦ 

ᐃᓐᓇᕐᓄᑦ ᐃᓕᓴᕕᔅᓴᒥ ᓯᓚᑦᑐᖅᓴᕐᕕᑯᓐᓄᒡᒎᖅ 

ᐱᓕᕆᐊᖑᒻᒪᑦ. ᒫᓐᓇᓕ ᑕᐃᒪ ᓯᓚᑦᑐᖅᓴᕐᕕᒃᑯᑦ 

ᑕᕝᕙᓃᓕᕐᖓᑕ ᐃᓕᓐᓂᐊᖅᑐᓕᕆᔨᒃᑯᓄᒡᒎᖅ 

ᐱᓕᕆᐊᖑᔭᕆᐊᖃᕐᖓᑦ. ᓇᓗᓇᖅᑑᔮᓕᕐᖓᑦ 

ᑭᒃᑯᓐᓄᓄᖓ ᐱᒋᔭᐅᓛᖅᑲ ᐃᓕᓴᕕᔅᓴᖅ? 

ᐃᓕᓐᓂᐊᖅᑐᓕᕆᔨᒃᑯᓘᓐᓃᑦ ᖃᓄᐃᑦᑐᒧ 

ᑎᒥᐅᔪᓄᑦ ᓇᒻᒥᓂᕆᔭᐅᓂᐊᕐᒪᖔᖅ 

ᓇᓗᓇᐃᖅᑕᐅᖁᑦᑕᕋᓗᐊᖅᑲᕋ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᒍᕌᔅ.  

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᐱᖅᑯᒻᒧᑦ ᓇᓗᓕᕋᔅᓯ 

ᒪᒥᐊᒃᑲᓗᐊᖅᑐᖓ. ᓇᓗᓇᕈᔪᒻᒪᓄᓇ ᒪᕐᕈᐃᓄᑦ 

ᒐᕙᒪᒃᑯᑦ ᐱᓕᕆᕕᖏᓐᓄᑦ ᐱᓕᕆᐊᖑᒻᒪᑦ 

ᑮᓇᐅᔭᖏᓪᓗ ᐃᓕᓐᓂᐊᖅᑐᓕᕆᔨᒃᑯᓃᖔᖅᑐᑎᒃ. 

ᑭᓯᐊᓂᓕ ᐃᓕᓐᓂᐊᖅᑐᓕᕆᔨᒃᑯᑦ ᓄᓇᕗᒻᒥ 

ᓯᓚᑦᑐᖅᓴᕐᕕᑯᓐᓂ ᐱᓕᕆᖃᑎᖃᕐᒥᔪᐃᑦᑕᐅᖅ 

ᑎᑎᕋᐅᔭᖅᑕᐅᓂᖓᑕ ᒥᔅᓵᓄᑦ ᓴᓇᔭᐅᓂᔅᓴᖓᓄᓪᓗ 

ᐊᒻᒪᓗ ᐱᓕᕆᔪᑦ ᑲᑎᖃᑎᖃᖅᐸᑦᑐᑎᒃ 

ᑭᒡᒐᖅᑐᐃᔨᐅᔪᓂᒃ ᓯᓚᑦᑐᖅᓴᕐᕕᑯᓐᓂᒃ 

ᐃᓕᓐᓂᐊᖅᑐᓕᕆᔨᒃᑯᓂᓪᓗ ᓄᓇᓕᓐᓂ ᒐᕙᒪᒃᑯᓐᓂ 

ᐱᔨᖅᑎᕋᖅᑎᑯᓐᓂᓪᓗ. ᐊᒻᒪ ᑲᑐᔾᔨᔪᐃᑦ ᑖᒃᑯᐊ 

ᓴᓪᓕᕐᒧᑦ ᐳᓛᕆᐊᕈᒫᖅᑐᐃᑦ 

ᐅᖃᐅᓯᖃᕆᐊᖅᑐᕐᓗᑎᑦ ᐱᓕᕆᐊᖑᔪᒥ.  

 

ᐊᒻᒪ ᑐᑭᓯᒐᒪ ᑎᑭᑎᑕᐅᒋᐊᓖᑦ ᑕᐃᒪᐅᒻᒪᑕ ᓱᓕ 

ᑕᖅᑭᕆᓛᖅᑕᑎᓐᓂ ᑕᐃᑯᓐᖓᕈᒪᓛᖅᑐᒍᑦ 

ᓇᓗᓇᐃᖅᑐᖅᑕᐅᑦᑎᐊᓛᕐᖓᑕ 

ᐃᓗᓕᕆᓂᐊᖅᑕᖏᑦ. ᐊᒻᒪ ᒥᔅ ᐳᕋᐃᔅ-ᒧᑦ 

ᓇᓗᓇᐃᖅᑕᐅᑲᓐᓂᖁᔭᕋᓗᐊᕋ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᐳᕋᐃᔅ.  

 

ᐳᕋᐃᔅ (ᑐᓵᔨᑎᒍᑦ): ᒪᒥᐊᓇᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᓪᓗ ᒪᓕᒐᓕᐅᖅᑎ 

ᐊᐱᕆᒃᑲᓂᕐᖓᑦ. ᒥᓂᔅᑕ ᐅᖃᖅᓯᒪᒻᒪᑦ ᑖᓐᓇ 

ᐱᓕᕆᐊᖑᔪᖅ ᓴᖅᑭᖅᓯᒪᔪᖅ ᐱᓕᕆᕕᓐᓄᑦ 

ᐊᑕᐅᓯᐅᓐᖏᑦᑐᓄ ᐅᖃᐅᓯᐅᔪᓄ ᐱᓕᕆᐊᖑᓪᓗᓂ. 

ᐊᒻᒪ ᐸᕐᓇᑕᐅᓯᒪᓕᖅᑐᖅ ᐊᕐᕌᒍᒐᓚᑲᓪᓚᓐᓄᑦ ᐊᒻᒪ 

ᓯᕗᓪᓕᐅᔪᔪᓄᑦ ᒐᕙᒪᐅᔪᔪᓄᑦ 

ᐱᓕᕆᐊᖑᒋᐊᓚᐅᖅᓯᒪᔪᖅ. ᐊᒻᒪ ᑮᓇᐅᔭᖏᑦ 

ᐃᓕᓐᓂᐊᖅᑐᓕᕆᔨᒃᑯᑎᒎᖓᒻᒪᑕ 

ᐊᑐᕈᒫᕐᓂᐊᖅᑐᖁᑎᖏᒍᑦ ᐊᒻᒪᓗᑦᑕᐅᖅ ᐃᓪᓗ 

ᖃᓄᐃᓕᖓᒐᔭᕐᒪᖔᖅ ᐊᒻᒪᓗ 

ᓯᓚᑦᑐᖅᓴᕐᕕᖃᕆᐊᖃᕐᓂᖓ ᐃᓐᓇᕐᓄᑦ 

ᐃᓕᓴᕕᖃᕆᐊᖃᕐᓂᖓ.  

 

ᓴᓇᔭᐅᓯᒪᔪᖅ ᑲᑎᒪᖃᑦᑕᖅᑐᑎᒃ 

ᑲᑎᒪᑎᑦᑎᖃᑦᑕᖅᑐᑎ ᐃᓕᓐᓂᐊᖅᑐᓕᕆᔨᒃᑯᑦ 

ᓄᓇᓕᓐᓂ ᒐᕙᒪᒃᑯᓐᓂ ᐱᔨᑦᑎᕋᖅᑐᑯᓪᓗ. 

ᑎᑎᕋᐅᔭᖅᑕᐅᓯᒪᓂᖏᑦ ᑕᐃᒪ ᑕᐃᒪᐅᒐᓗᐊᖅ 

ᑎᑎᕋᐅᔭᖅᑕᐅᓯᒪᓂᖏᑦ ᐃᓛᒃᑰᖓᒻᒥᔪᐃᑦᑕᐅᖅ 

ᐃᓚᖏᑦ ᑮᓇᐅᔭᖏᑦ 

ᐃᓕᓐᓂᐊᖅᑐᓕᕆᔨᒃᑯᓃᖔᑐᐃᓐᓇᐅᒐᓗᐊᖅᑐᑎ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᑭᓯᔭᕋ ᑭᐅᔾᔪᑏᑦ ᑭᓯᐊᓂ ᓇᓗᓕᖅᓯᒪᒻᒥᒐᒪ 

ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᑕ 

ᒪᑐᐃᖅᓯᒍᑎᖏᓐᓂᒃ ᑎᑎᕋᐅᔭᖅᑕᐅᓂᖓᓄᑦ 

ᑳᓐᑐᕌᖓ 2019-ᒦᒎᖅ ᐱᔭᐅᓐᓂᕐᖓᑦ. ᑕᐃᒪᓗ 

ᐅᖃᖅᓯᒪᓪᓗᓂ ᐃᓐᓇᐃᑦ ᐃᓕᓴᕕᖓ 

ᐃᓛᒃᑰᖓᒐᔭᕐᖓᑦ ᐊᒻᒪᓗ ᐱᖁᑎᖏᑕ 

ᐊᐅᓚᑕᐅᓂᔅᓴᖏᑦ ᓄᓇᓕᓐᓂ ᒐᕙᒪᒃᑯᓐᓂ 

ᐱᔨᑦᑎᕋᖅᑎᒃᑯᑦ ᑎᑎᕋᖅᓯᒪᒻᒥᒻᒪᑕ ᒐᕙᒪᒃᑯᑦ 

ᑎᒥᖁᑎᐅᔪᓄᑦ ᑕᐃᒫᒃ ᐱᓲᖑᒻᒪᑕ.  

 

ᓇᓗᓕᑦᑎᐊᕋᒪ ᐊᒻᒪᓗ ᐃᓱᒪᓪᓗᖓ ᑭᐅᔾᔪᑕᐅᔪᖅ 

ᑐᓂᔭᐅᔪᓐᓇᓂᐊᖅᑐᒋᓇᒍ ᐅᓪᓗᒥ ᐊᒻᒪᓗ 

ᑎᑎᖅᑲᑎᒍᑦ ᑲᑎᒪᔨᕋᓛᓄᑦ 

ᓇᓗᓇᐃᖅᓯᑎᐊᖁᓪᓗᒍ ᖃᓄᖅ ᑕᒪᓐᓇ 

ᑲᑐᔾᔨᖃᑎᒌᓐᓂᖅ ᐊᒻᒪᓗ ᖃᓄᖅ ᑖᒃᑯᐊ ᑮᓇᐅᔭᐃᑦ 

ᐊᑐᖅᑐᒃᓴᐃᑦ ᐊᖏᓚᐅᖅᑕᕗᑦ 

ᐃᓕᓐᓂᐊᖅᑐᓕᕆᔨᒃᑯᓐᓄᑦ ᐊᒻᒪᓗ ᒥᓂᔅᑕᐅᔪᖅ 

ᐃᓕᓐᓂᐊᖅᑐᓕᕆᔨᒃᑯᓐᓄᑦ ᑭᐅᒍᒪᑦᑎᐊᑎᓐᓇᒍ 

ᐊᐱᖅᑯᑎᐅᔪᓂᒃ ᓄᓇᓕᓐᓂ ᐃᓐᓇᕐᓄᑦ 

ᐃᓕᓐᓂᐊᕐᕕᐅᔪᒧᑦ, ᓇᓗᓕᑦᑎᐊᕋᒪ ᐊᒻᒪᓗ 

ᑎᑎᕋᖃᑦᑕᐅᑎᓂᐅᔪᖅ ᕿᓚᒥᐅᔪᒃᑯᑦ ᑲᑎᒪᔨᕋᓛᓄᑦ 



ᓈᑦᓰᓐᖑᔭᓛᕐᓂᐊᖅ, ᓄᕕᐱᕆ 5, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᑲᐅᓂᖅᓴᐅᓂᐊᖅᑐᒋᓪᓗᒍ. ᖁᔭᓐᓇᒦᒃ. 

ᐅᖃᐅᓯᑐᐃᓐᓇᐅᕗᖅ ᐊᒻᒪᓗ ᑐᒃᓯᕋᐅᑎᐅᕗᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐅᖃᐅᓯᔅᓴᖃᖅᑮᑦ ᑖᔅᓱᒧᖓ? ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇᖅ, 

(ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. ᐄ, 

ᖁᕕᐊᓱᒐᔭᖅᑐᒍᑦ ᓴᖅᑭᑎᒋᐊᒃᓴᖅ ᐅᖃᐅᓯᒃᓴᓂᒃ 

ᑭᐅᔾᔪᑎᓂᓪᓗ ᐊᐱᖅᑯᑎᐅᕋᑖᖅᑐᓄᑦ ᓴᒃᑯ 

ᐃᓕᓐᓂᐊᕐᕕᒃ ᐊᒻᒪᓗ ᓄᓇᓕᓐᓂ ᐃᓐᓇᐃᑦ 

ᐃᓕᓐᓂᐊᕐᕕᖓᑕ ᑎᑎᖅᑐᒐᐅᔭᖅᓯᒪᓂᖓᑕ 

ᒥᒃᓵᓄᑦ. ᐱᔭᕆᐊᑐᖕᒪᑦ ᐱᓕᕆᐊᖅ ᑭᓯᐊᓂ 

ᖁᕕᐊᓱᑦᑐᒍᑦ ᐱᓕᕆᕝᕕᒃ 

ᐃᖅᑲᓇᐃᔭᖃᑎᖃᑎᒌᓪᓗᑎᒃ. ᖁᐊᓇᖅ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) 

ᐊᑎᖁᑎᓐᓂ ᑭᖑᓪᓕᐅᓕᕐᒥᔪᖅ ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ):  ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᑯᑎᓐᓅᓚᐅᓐᖏᓂᓐᓂᑦ, 

ᐅᖃᕈᒪᑐᐃᓐᓇᕐᒥᔪᖓᑦᑕᐅᖅ. ᐃᒃᓯᕙᐅᑖᖅ, 

ᑐᑭᓯᒍᓐᓇᖅᑕᕋ ᓂᓐᖓᐅᒪᓂᕆᔭᐃᑦ, ᒪᓕᒐᓕᐅᖅᑎ 

ᒪᓕᑭᐅᑉ ᓂᓐᖓᐅᒪᓂᖓ. 

ᐃᓕᓐᓂᐊᖅᑐᓕᕆᔨᒃᑯᓐᓂᒃ ᕿᒥᕐᕈᓇᒃᑎᓪᓗᑕ, 

ᒪᓕᒐᓕᐅᖅᑎ ᒪᓕᑭ ᐊᐱᕆᑎᓪᓗᒍ 

ᐱᓕᕆᐊᒃᓴᐅᔪᒥᒃ, ᒥᓂᔅᑕ 

ᐃᓕᓐᓂᐊᖅᑐᓕᕆᔨᒃᑯᓐᓄᑦ ᐅᖃᑦᑎᐊᓚᐅᖅᑐᖅ, 

"ᑖᓐᓇ ᓄᓇᕗᒻᒥ ᓯᓚᑦᑐᖅᓴᕐᕕᖕᒧᑦ ᐱᓕᕆᐊᖑᖕᒪᑦ; 

ᐅᖃᐅᓯᕆᔪᓐᓇᓐᖏᑕᕗᑦ." ᐅᑕᖅᑭᓚᐅᕐᒪᑦ 

ᑎᑭᒐᓱᐊᕐᓂᑎᓐᓂᒃ ᑕᕝᕗᖓ ᓄᓇᕗᒻᒥ 

ᓯᓚᑦᑐᖅᓴᕐᕕᒻᒧᑦ ᐊᒻᒪᓗ ᒪᓕᒐᓕᐅᖅᑎ ᐊᐱᕆᒻᒪᑦ, 

ᐅᖃᕋᕕᑦ, "ᑕᐃᒪᓕ, ᐃᓕᓐᓂᐊᖅᑐᓕᕆᔨᒃᑯᑦ 

ᐱᓕᕆᐊᕆᒻᒪᒍ; ᐊᐱᕆᔭᕆᐊᖃᕋᔭᖅᑕᑎᑦ." 

ᓇᓗᓇᕈᔪᒻᒪᑦ ᐊᒻᒪᓗ ᑲᑎᒪᔨᕋᓛᖑᖃᑕᐅᔪᖅ 

ᑕᐃᒪᐃᑦᑐᒥᒃ ᑭᐅᔭᐅᖃᑦᑕᕆᐊᖃᓐᖏᒃᑲᓗᐊᕐᖓᑦ. 

ᐅᐸᓗᖓᐃᖅᓯᒪᒋᐊᖃᖅᑐᑎᒃ ᑕᕝᕙᓃᒍᓐᓇᕐᓗᑎᒃ 

ᐊᒻᒪᓗ ᑭᐅᑦᑎᐊᕐᓗᑎᑦ ᐊᐱᖅᑯᑎᓂᒃ ᑕᕝᕙᓃᒃᑲᑦᑕ 

ᐊᖏᕆᐊᖅᑐᖅᓯᒪᓪᓗᑕ ᑮᓇᐅᔭᓂᒃ ᐊᑐᖅᑕᐅᔪᔅᓴᓂᒃ 

ᐊᒻᒪᓗ ᐃᓱᒪᓕᐅᕈᓐᓇᑦᑎᐊᖁᓪᓗᑕ, 

ᑕᐃᒪᓐᓇᓪᓗᐊᓂᒃ ᐊᒻᒪᓗ ᒫᓐᓇᐅᔪᖅ 

ᑐᑭᓯᒋᐊᕈᑎᐅᔪᓂᒃ ᐱᑕᖃᖅᑐᓂᒃ ᐱᔭᕆᐊᖃᖅᑯᒍᑦ. 

 

ᑕᒫᓐᓇᐅᒍᓐᓃᕐᒪᑦ, ᓄᓇᓕᓐᓂ ᐃᓐᓇᕐᓄᑦ 

ᐃᓕᓐᓂᐊᕐᕕᐅᔪᓄᑦ, ᐊᕐᕕᐊᑦ ᐱᖁᑎᖓ 

ᐱᑐᖃᒻᒪᕆᐅᓕᕐᒪᑦ, ᐱᔨᑦᓯᕈᑕᐅᒍᓐᓃᕐᒪᑦ, 

ᐊᑐᖅᑕᐅᓂᖅᓴᐅᔪᓐᓇᖅᑐᓂᓗ, ᑭᓯᐊᓂ 

ᒥᑭᓗᐊᖅᑐᓂ. ᐊᐱᕆᑐᐃᓐᓇᓕᕐᓚᒍ ᒥᓂᔅᑕ 

ᖃᖓᒃᑯᑦ ᐸᕐᓇᐅᑎᖃᕐᒪᖔᑕ ᐃᓇᖐᒍᑎᑦᓴᒥᒃ 

ᒫᓐᓇᕐᓂᓴᐅᓂᕐᓴᒥᒃ ᓄᓇᓕᓐᓂ ᐃᓐᓇᕐᓄᑦ 

ᐃᓕᓐᓂᐊᕐᕕᖕᒥᒃ ᐃᑲᔪᕐᓂᐊᕐᓗᒋᑦ ᐊᕐᕕᐊᕐᒥᐅᑦ 

ᐃᓕᓐᓂᐊᑲᓐᓂᖁᓪᓗᒋᑦ ᐊᒻᒪᓗ 

ᐃᖅᑲᓇᐃᔮᖅᑖᕈᓐᓇᖅᓯᓂᖅᓴᐅᓗᑎᒃ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓴᕕᑲᑖᖅ. ᒥᓂᔅᑕ 

ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇᖅ, 

(ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. ᖁᔭᓐᓇᒦᒃ 

ᐊᐱᖅᑯᑎᖕᓄᑦ. ᖁᔭᓕᔪᒍᑦ ᑐᑭᓯᐅᒪᓪᓗᑕᓗ 

ᐅᓄᑲᓪᓚᒃᑐᓂᒃ ᑭᓐᖒᒪᔭᖃᕋᑦᑕ ᓄᓇᓕᖕᓂ 

ᐃᓐᓇᕐᓄᑦ ᐃᓕᓐᓂᐊᕐᕕᖕᓂᒃ ᐊᒻᒪᓗ 

ᐅᓄᑲᓪᓚᒃᑐᓂᒃ ᓯᕗᕐᖓᒍᑦ ᐸᕐᓇᒃᐸᓪᓕᐊᔪᓂᒃ 

ᐱᑕᖃᖅᖢᑕ. ᒫᓐᓇ ᐊᕐᕕᐊᓂ ᐃᓐᓇᕐᓄᑦ 

ᐃᓕᓐᓂᐊᕐᕕᒃ ᑐᓚᒃᑕᕐᕕᖕᒦᓐᖏᒻᒪᑦ, ᑭᓯᐊᓂ 

ᓂᕆᐅᒍᒪᒐᓗᐊᖅᐳᒍᑦ ᓴᓇᒋᐊᖅᓯᓗᑕ ᐅᕝᕙᓘᓐᓃᑦ 

ᓴᓇᓗᑕ ᑕᒪᒃᑯᓂᖓ ᐃᓐᓇᕐᓄᑦ 

ᐃᓕᓐᓂᐊᕐᕕᖁᑎᑦᑎᓐᓂᒃ 

ᐱᑐᖃᓐᖑᖅᐸᓪᓕᐊᑎᓪᓗᒋᑦ ᐊᒻᒪᓗ 

ᓄᑖᓐᖑᕆᐊᕆᐊᖃᕐᓂᐊᖅᑕᕗᑦ 

ᐱᑐᖃᕈᖅᐸᓪᓕᐊᑎᓪᓗᒋᑦ. ᐅᖃᐅᓯᕆᔭᖓ 

ᑎᒍᓂᐊᖅᐸᕗᑦ ᐊᑐᒃᑲᓂᕐᓗᒍ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓄᓇᕗᒻᒥ ᓯᓚᑦᑐᖅᓴᕐᕕᒃ ᐊᓯᔾᔩᓂᐊᓕᕋᐃᒻᒪᑦ 

ᓄᓇᓕᓐᓂ ᐃᓐᓇᕐᓄᑦ ᐃᓕᓐᓂᐊᕐᕕᐅᔪᒥᒃ, 

ᐊᑐᖅᑕᐅᖃᑦᑕᕐᓂᖏᑦ ᐃᓱᒪᒋᔭᐅᕙᒃᑭᕚᑦ ᐊᒻᒪᓗ 

ᐱᑐᖃᕈᖅᐸᓪᓕᐊᑐᐃᓐᓇᖏᓪᓗᑎᒃ? ᐊᕐᕕᐊᑦ 

ᓄᑕᐅᓐᖏᑦᑎᐊᖅᑐᖅ ᐊᑐᖅᑕᐅᕐᔪᐊᓘᓪᓗᓂᓗ. 

ᖃᓄᐃᑦᑐᓂᒃ ᒪᓕᒐᓂᒃ ᐊᑐᖃᑦᑕᖅᐸᑦ 

ᐃᓱᒪᓕᐅᕋᓱᐊᖅᑐᑎᒃ ᖃᖓᒃᑯᑦ 

ᑭᖑᕝᕕᖅᑕᐅᔭᕆᐊᖃᕐᒪᖔᖅ ᐃᓐᓇᕐᓄᑦ 

ᐃᓕᓐᓂᐊᕐᕕᐅᔪᖅ? ᖁᔭᓐᓇᒦᒃ.  

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇᖅ, 

(ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. ᓄᓇᕗᒻᒥ 

ᓯᓚᑦᑐᖅᓴᕐᕕᒃ ᐊᑕᖅᑕᐅᖃᑦᑕᕐᓂᖏᓐᓄᑦ  

ᓈᓴᐅᑎᑎᒍᑦ ᐊᑐᖅᐸᓐᖏᓚᑦ ᖃᐅᔨᓴᖅᑎᓪᓗᒋᑦ. 

ᐱᑕᖃᖅᑐᒍᑦ ᐃᓄᖕᓂᒃ ᖃᐅᔨᓴᕆᐊᖅᑐᖅᑐᓂᒃ 

ᐃᒡᓗᓂᒃ ᐊᒻᒪᓗ ᐅᓂᒃᑳᒥᒃ ᓴᖅᑮᔪᖃᖅᐸᒃᑐᖅ 

ᓄᓇᕗᒻᒥ ᓯᓚᑦᑐᖅᓴᕐᕕᑯᓐᓄᑦ ᐃᒡᓗᐃᑦ ᒥᒃᓵᓄᑦ. 

ᖁᐊᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᔭᐅᕆᐊᕈᒪᕙᕋ ᒥᓂᔅᑕ ᑕᑯᒋᐊᖁᓪᓗᒍ 

ᐊᑐᖅᑕᐅᖃᑦᑕᕐᓂᖏᓐᓄᑦ. ᑲᓐᖑᓇᕋᔭᖅᑐᖅ ᓄᑖᒥᒃ 

ᐃᓐᓇᕐᓄᑦ ᐃᓕᓐᓂᐊᕐᕕᓕᐅᕈᑦᑕ 

ᐊᑐᖅᑕᐅᓗᐊᕋᔭᓐᖏᑎᓪᓗᒍ ᓄᓇᓕᓐᓂ, ᐊᒻᒪᓗ 

ᐅᖃᐅᑎᔪᓐᓇᖅᑕᕋ ᒥᓂᔅᑕ ᐊᕐᕕᐊᓂ 

ᐊᑐᖅᑕᐅᔪᒻᒪᕆᐅᒻᒪᑦ ᐊᒻᒪᓗ 

ᑭᖑᕝᕕᖅᑕᐅᔭᕆᐊᖃᖅᑐᓂ. 

ᐃᓪᓗᓕᐅᖅᑐᓕᕆᔨᒻᒪᕆᐅᓐᖏᓐᓇᒪ, ᑕᐃᒪᐃᒻᒪᑦ 

ᖃᐅᔨᒪᓐᖏᓚᖓ ᐊᖏᓪᓕᒋᐊᖅᑕᐅᔪᓐᓇᕐᒪᖔᖅ 

ᐊᑲᐅᔪᓂᒃ ᑮᓇᐅᔭᒃᑯᑎᒍᑦ. ᑕᐃᒪᓐᓇ 

ᐅᖃᕐᓂᐊᖅᑯᖓ, ᑭᓯᐊᓂ ᒥᓂᔅᑕ 

ᐃᓱᒪᔅᓴᖅᓯᐅᕈᑎᖃᕆᐊᖃᓪᓚᕆᑦᑐᖅ ᑕᒪᑐᒥᖓ. 

ᐃᓛᓐᓂᒃᑯᑦ ᐊᕐᕕᐊᑦ ᑭᖑᓪᓕᐅᓪᓗᓂ 

ᐊᖏᓂᖅᐸᐅᓪᓗᓂ ᓄᓇᓕᐅᔪᖅ ᐊᒻᒪᓗ ᐃᓛᓐᓂᒃᑯᑦ 

ᐱᖓᔪᒋᔭᐅᓪᓗᓂ, ᑕᐃᒪᓕ ᒪᕐᕉᔫᒃ ᐱᖓᓱᓪᓘᓐᓃᑦ 

ᐱᒻᒪᕆᐅᓪᓗᑎᒃ ᐊᒻᒪᓗ ᐱᒻᒪᕆᐅᓪᓗᓂ 

ᑕᐃᑲᓃᓪᓗᓂ. ᒥᓂᔅᑕ ᐃᓕᓯᔭᕆᐊᓕᒃ 

ᐊᕐᕌᒎᓂᐊᖅᑐᖅ ᑮᓇᐅᔭᖅᑐᕈᑎᒃᓴᓂᒃ 

ᐸᕐᓇᒃᑕᐅᓂᖓᓄᑦ ᑎᑎᕋᐅᔭᖅᑕᐅᓂᖓᓄᓪᓗ 

ᐊᕐᕕᐊᑦ ᐃᓐᓇᕐᓄᑦ ᐃᓕᓐᓂᐊᕐᕕᖓᓄᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, 

(ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. ᖁᐊᓇ 

ᒪᓕᒐᓕᐅᖅᑎ ᐅᖃᐅᓯᕆᔭᖓᓄᑦ. 

ᐊᕐᕕᐊᓕᐊᓚᐅᕋᒪ ᐊᒻᒪᓗ ᐃᓐᓇᕐᓄᑦ 

ᐃᓕᓐᓂᐊᕐᕕᖓᓅᓚᐅᖅᑐᖓ ᐊᒻᒪᓗ ᖃᐅᔨᒪᓪᓗᖓ 

ᓄᓇᓖᑦ ᑭᓐᖒᒪᔭᖏᑦ ᒪᓕᓪᓗᒋᑦ ᐱᐅᒐᔭᖅᑑᒐᓗᐊᖅ 

ᐊᕐᕕᐊᕐᒥᐅᑦ ᐃᓐᓇᕐᓄᑦ ᐃᓕᓐᓂᐊᕐᕕᑖᖅᑲᑕ 

ᐊᖏᓂᖅᓴᒥ. ᓂᕆᐅᓇᕋᓗᐊᖅᐳᖅ ᒫᓐᓇᒫᖅ, 

ᓴᖅᑭᓛᖅᑐᒃᓴᐅᕗᖅ, ᑭᓯᐊᓂ 

ᐅᖃᓪᓚᕆᒍᓐᓇᓐᖏᓚᖓ ᑕᒪᑐᒧᖓ 

ᖃᓄᐃᓕᖓᓂᐊᕐᓂᖓᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑭᖑᓪᓕᖅ ᐊᑎᖁᑎᓐᓂ, 

ᒥᔅᑕ ᓴᒻᒧᖅᑐᖅ. 

 

ᓴᒻᒧᖅᑐᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. 

(ᑐᓵᔨᑎᒎᓕᖅᑐᖅ) ᒪᑐᐃᕈᑎᓐᓂᒃ ᒥᓂᔅᑕ 

ᓯᓚᑦᑐᖅᓴᕐᕕᐅᑉ ᐊᖏᓂᖅᐹᖅ ᐊᑭᑐᔪᖅᑐᕈᑎᒃᓴᖅ 

ᑲᔪᓯᖁᓪᓗᒍ. ᑖᒃᑯᐊ ᑮᓇᐅᔭᑦ ᐱᕕᖃᕈᑕᐅᕗᑦ 

ᓯᓚᑦᑐᖅᓴᕐᕕᖕᒥ ᐊᑐᔅᓲᔭᕈᓐᓇᕐᓂᓕᒫᖏᓐᓄᑦ 

ᐊᑐᖅᑕᐅᔪᓐᓇᕐᓂᖏᓐᓄᓪᓗ ᐃᒡᓗᐃᑦ 

ᓴᓇᔭᐅᒃᑲᓐᓂᕐᓂᒃᑯᑦ ᐊᒻᒪ ᐊᓯᔾᔨᖅᑕᐅᓂᒃᑯᑦ. 

 

ᒫᓐᓇ ᐊᐱᕆᔪᒪᓕᖅᐸᒋᑦ ᐃᒡᓗᓕᒑᕐᔪᖕᒥ ᐃᓐᓇᐃᑦ 

ᐃᓕᓐᓂᐊᕐᕕᖓᑕ ᒥᒃᓵᓄᑦ. ᑖᓐᓇ 

ᐊᑕᐅᓯᑐᐃᓐᓇᐅᖕᒪᑦ ᐃᒡᓗᕈᓯᖅ. 

ᐃᓂᒃᓴᖅᑕᖃᓐᖏᑦᑐᖅ ᑐᖅᑯᖅᓯᓯᒪᔭᕆᐊᒃᓴᖅ 

ᐱᖁᑎᓂᒃ. ᐃᓕᓴᐃᔩᑦ ᐊᒡᓚᒡᕕᒃᑕᖃᖅᐳᖅ. 

ᐱᓕᕆᐊᖃᕈᒪᒃᐸᑕ, ᐊᑕᐅᓯᐊᕐᓗᑎᒃ 

ᑲᑎᒪᒋᐊᖃᖅᐸᒃᐳᑦ. ᐃᓱᒪᑐᐃᓐᓇᕋᑖᕋᒪ ᐊᑭᑐᔪᓄᑦ 

ᐸᕐᓇᐃᔨ ᓄᓇᓕᖓᓅᓚᐅᖅᓯᒪᖕᒪᖔᑦ 

ᐃᒡᓗᓕᒑᕐᔪᖕᒧᑦ ᐊᒻᒪᓗ ᓇᓗᓇᐃᖅᓯᔭᖅᑐᖅᑐᓂᒃ 

ᖃᓄᐃᓕᐅᒃᑲᓐᓂᕐᓂᐊᕐᒪᖔᑕ ᖃᐅᔨᓴᕐᓂᕐᒧᑦ 

ᓄᓇᓕᖕᓂ ᐃᓐᓇᕐᓄᑦ ᐃᓕᓐᓂᐊᕐᕕᐅᔪᒥᒃ 

ᐃᒡᓗᓕᒑᕐᔪᖕᒥ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, 

(ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. ᖁᐊᓇᖅ, 

(ᑐᓵᔨᑎᒎᓕᖅᑐᖅ) ᐊᐱᖅᑯᒧᑦ. ᓄᓇᓕᓐᓂ 

ᐃᓐᓇᕐᓄᑦ ᐃᓕᓐᓂᐊᕐᕕᐅᔪᒧᑦ ᐃᓪᓗᓕᒑᕐᔪᒻᒧᑦ, 

ᓄᓇᕗᒻᒥ ᓯᓚᑦᑐᖅᓴᖅᕕᒃᑯᑦ ᐊᑭᑐᔪᓄᑦ ᐸᕐᓇᐃᔨᖓ 

ᐸᕐᓇᓯᒪᔪᖅ ᐳᓛᕆᐊᓛᕐᓗᓂ ᐃᒡᓗᓕᒑᕐᔪᖕᒧᑦ, 

ᑭᓯᐊᓂᓕ ᓇᖕᒥᓂᖅ ᐱᔾᔪᑎᖃᖅᖢᑎᒃ, ᐊᑭᑐᔪᓄᑦ 

ᐸᕐᓇᐃᔨ ᓄᖅᑲᑎᑦᑎᔭᕆᐊᖃᓚᐅᕐᒪᑦ 

ᐊᐅᓚᕐᓂᕆᔭᒥᓂᒃ. ᐊᑭᑐᔪᓄᑦ ᐸᕐᓇᐃᔨ 

ᑲᖏᖅᖠᓂᕐᒧᐊᓚᐅᖅᐳᖅ ᐊᒻᒪ 

ᓄᖅᑲᖅᑎᑦᑎᔭᕆᐊᖃᓚᐅᖅᑐᓂ 

ᐃᒡᓗᓕᒑᕐᔪᖕᒨᕐᓂᐊᕐᓂᖓᓂᒃ. ᑭᓯᐊᓂᓕ, ᐊᑭᑐᔪᓄᑦ 

ᐸᕐᓇᐃᔨ ᐳᓚᕋᕈᒫᖅᐳᖅ ᐃᒡᓗᓕᒑᕐᔪᖕᒧᑦ ᑕᕝᕙᓂ 

ᑕᖅᑭᒥ, ᓅᕖᕙᒥ ᐅᕝᕙᓘᓐᓃᑦ ᑏᓰᕙᒥ. ᖁᐊᓇᖅ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᓴᒻᒧᖅᑐᖅ. 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒥᓂᔅᑕᐅᔪᖅ ᑐᓴᐅᒪᑎᒍᓐᓇᖅᐹᖓ ᖃᖓᒃᑯᑦ 

ᐊᑭᑐᔪᓄᑦ ᐸᕐᓇᐃᔨᐅᔪᖅ ᐃᒡᓗᓕᒑᕐᔪᖕᒨᓛᕐᒪᖔᑦ 

ᐊᒻᒪᓗ ᓇᓕᐊᖕᓂᒃ ᑕᖅᑭᕐᒥᒃ ᒪᓕᒍᓐᓇᓛᕋᒃᑯ ... 

 

>>ᐃᒡᓚᖅᑐᑦ 

 

... ᑕᑯᑎᓪᓗᒍᓗ ᐅᑭᐅᖅᑕᖅᑐᒥ ᓯᓚᑦᑐᖅᓴᕐᕕᖕᒥ? 

ᓄᓇᓕᕋᓛᖑᖕᒪᑦ, ᖃᐅᔨᒪᔪᖓ, ᑭᓯᐊᓂᓕ 



ᓈᑦᓰᓐᖑᔭᓛᕐᓂᐊᖅ, ᓄᕕᐱᕆ 5, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓘᓇᑎᒃ ᓄᓇᓕᖕᓂ ᐊᓯᐊᓄᑦ 

ᓄᓇᓕᓐᓅᕈᒪᒐᔭᖏᑦᑐᑦ ᐃᓕᓐᓂᐊᕐᓗᑎᒃ ᓲᕐᓗ 

ᐃᓕᓴᐃᔨᒃᓴᐅᓂᕐᒧᑦ ᐊᓯᖏᑦ ᓄᓇᓖᑦ ᑕᒪᑐᒥᖓ 

ᐃᓕᓐᓂᐊᕐᒪᑕ, ᑭᓯᐊᓂ ᐃᒡᓗᓕᒑᕐᔪᖕᒥᐅᓐᖏᑦᑐᖅ. 

 

ᐸᕐᓇᐅᑎᑕᖃᖅᑳ ᓯᕗᓂᑦᑎᐊᑦᑎᓐᓂ ᐱᔾᔪᑎᒋᓪᓗᒍ 

ᐊᖏᓂᖓ ᐊᑕᐅᓯᖅ ᐃᒡᓗᕈᓯᖅ ᓄᓇᕗᒻᒥ 

ᓯᓚᑦᑐᖅᓴᕐᕕᒃᑯᑦ ᐃᒡᓗᓕᒑᕐᔪᖕᒥ? ᐸᕐᓇᐅᑎᑕᖃᖅᑳ 

ᑎᑎᕋᐅᔭᖅᑕᐅᓂᖓᓄᑦ ᐅᕝᕙᓘᓐᓃᑦ 

ᓯᕗᓂᒃᓴᑦᑎᓐᓄᑦ, ᓲᕐᓗ ᐊᕐᕌᒎᓂᐊᖅᑐᒥ 

ᐅᕝᕙᓘᓐᓃᑦ ᓄᑖᒥᒃ ᓯᓚᑦᑐᖅᓴᕐᕕᒃᑖᕈᓐᓇᖁᓪᓗᒋᑦ 

ᐊᒻᒪᓗ/ᐅᕝᕙᓘᓐᓃᑦ ᐊᖏᒡᓕᒋᐊᖅᑕᐅᓗᑎᒃ? 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇᖅ, 

(ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. ᖁᐊᓇ, 

ᒪᓕᒐᓕᐅᖅᑎ ᐊᐱᖅᑯᑎᐊᓄᑦ. ᑖᓐᓇ ᐃᒡᓗᓕᒑᕐᔪᖕᒥ 

ᐃᓐᓇᕐᓄᑦ ᐃᓕᓐᓂᐊᕐᕕᒃ ᐸᕐᓇᒃᑕᐅᕙᓪᓕᐊᔪᖅ... 

ᒪᒥᐊᓇᖅ. ᐄ, ᑖᓐᓇ ᑐᒃᓯᕋᐅᑎᐅᔪᖅ 

ᓴᖅᑭᖃᑦᑕᖅᑕᕗᑦ ᐊᒻᒪᓗ ᐊᑭᑐᔪᖅᑐᕈᑎᒃᓴᓂᒃ 

ᐱᑕᖃᖅᖢᓂ. ᑕᒪᒃᑯᐊ ᓴᖅᑭᖃᑦᑕᖅᑕᕗᑦ. 

ᑭᓯᐊᓂᓕ, ᐊᒥᓲᕗᑦ ᐱᓕᕆᐊᖑᔪᑦ 

ᐱᖁᔭᐅᒋᕗᑦᑕᐅᖅ ᑖᒃᑯᓄᖓᔅᓴᐃᓐᓇᖅ ᑮᓇᐅᔭᓄᑦ, 

ᑕᒪᓐᓇ ᐱᓕᕆᐊᖑᔪᖅ ᓇᓗᓇᐃᖅᑕᐅᓯᒪᓐᖏᓚᖅ 

ᑲᔪᓯᖁᔭᐅᓗᓂ. ᑭᓯᐊᓂᓕ, ᐅᖃᐅᓯᖏᑦ ᑎᒍᕙᕗᑦ 

ᐊᒻᒪᓗ ᐅᖃᐅᓯᕆᓪᓗᑎᒍ. ᖁᐊᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) 

ᐊᑎᖁᑎᓐᓂ ᑭᖑᓪᓕᐅᓕᕐᒥᔪᖅ, ᒥᔅᑕ ᐊᓇᕕᓗᒃ. 

 

ᐊᓇᕕᓗᒃ: ᖁᐊᓇᖅᑯᑎᑦ, ᐃᒃᓯᕙᐅᑖᖅ. ᑕᒪᓐᓇ 

ᐅᖃᐅᓯᕆᔪᒪᕙᕋ. ᐃᓪᓗ ᖁᕐᓗᖅᑑᒥ ᐊᑐᖅᑕᐅᔪᖅ 

ᐅᑭᐅᖅᑕᖅᑐᒥ ᓯᓚᑦᑐᖅᓴᕐᕕᒻᒧᑦ ᓱᓕ ᐱᐅᒻᒪᑦ. 

ᑭᓯᐊᓂᓕ, ᓱᓕ ᖃᐅᔨᖃᑦᑕᖅᑐᑦ 

ᐃᓕᓴᐃᔨᖃᑦᑎᐊᖏᓐᓂᕐᒥᒃ ᐅᕝᕙᓘᓐᓃᑦ 

ᐃᓕᓴᐃᔨᑕᖃᑦᑎᐊᖏᓐᓂᖓᓂᒃ ᑕᐃᑲᓂ. ᒫᓐᓇ, 

ᐊᒥᓲᓕᕐᒪᑕ ᒪᒃᑯᓐᓂᖅᓴᐃᑦ ᐊᕐᓇᐃᑦ, ᐊᒻᒪᓗ 

ᐊᓯᖏᑎᑐᑦ ᓄᓇᕗᒻᒥ ᓄᓇᓖᑦ, ᐃᓅᓱᒃᑐᐃᑦ 

ᐊᕐᓇᐃᑦ ᕿᑐᕐᖓᖃᖅᓯᒪᔪᑦ ᐊᒻᒪᓗ ᐃᓚᒥᓂᒃ 

ᑲᒪᔭᕆᐊᖃᑦᑐᑎᒃ. ᓄᓇᒥᓂᒃ 

ᐊᐅᓪᓚᕈᒪᖃᑦᑕᕈᒪᓇᔭᓐᖏᑦᑐᑦ ᐊᓯᐊᓄᑦ, 

ᐃᓕᓐᓂᐊᕆᐊᕐᓗᑎᒃ. ᐊᒥᓲᖏᓐᓇᐅᔭᖅᑐᑦ 

ᐃᓕᓐᓂᐊᕋᔅᓴᐃᑦ, ᑭᓯᐊᓂ 

ᐃᓕᓴᐃᔨᖃᓐᖏᓗᐊᕐᓂᖏᓐᓄᑦ, ᓯᓚᑦᑐᖅᓴᕐᕕᒃ 

ᐃᓕᓐᓂᐊᖅᑎᑦᑎᔪᓐᓇᖃᑦᑕᖏᒻᒪᑕ ᓄᓇᓕᖕᓂ. 

ᐅᓂᒃᑳᕈᒪᖅᑲᐅᒐᒪ ᐊᒥᒐᖅᓴᕐᓂᖅ ᐊᒻᒪᓗ 

ᐊᐱᕆᓗᖓ ᐃᓕᓴᐃᔨᒥᒃ ᑎᑭᑦᑐᖃᕐᓂᐊᕐᒪᖔᑦ 

ᓄᓇᓕᖕᓄᑦ. ᑕᒪᓐᓇ ᐅᖃᐅᓯᕆᔪᒪᑐᐃᓐᓇᕋᑖᖅᑕᕋ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᓇᕕᓗᒃ. 

(ᑐᓵᔨᑎᒎᓕᖅᑐᖅ) ᒥᓂᔅᑕ ᒍᕌᔅ, 

ᐊᐅᓚᔾᔪᑎᓅᒐᓗᐊᖅ, ᑭᓯᐊᓂ ᑲᔪᓯᑎᓐᓂᐊᖅᐸᕋ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇᖅ, 

(ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. ᖁᕐᓗᖅᑑᒥ 

ᐃᓐᓇᕐᓄᑦ ᐃᓕᓐᓂᐊᕐᕕᐅᔪᖅ, ᓄᓇᕗᒻᒥ 

ᐃᓕᓴᐃᔨᒃᓴᐅᓂᕐᒧᑦ ᐃᓕᓐᓂᐊᕐᓂᖅ 

ᐊᑐᐃᓐᓇᐅᑎᑕᐅᓚᐅᖅᑐᖅ ᐅᑭᐊᒃᓵᖅ, ᑭᓯᐊᓂᓕ 

ᐱᑕᖃᓗᐊᓚᐅᓐᖏᑦᑐᖅ ᐱᓇᓱᐊᖅᑐᓂᒃ, ᑕᐃᒪᓕ 

ᑕᒪᓐᓇ ᐱᓕᕆᐊᖑᔪᖅ ᑲᔪᓯᓚᐅᓐᖏᑦᑐᖅ. 

ᐃᖅᑲᓇᐃᔭᖅᑎᑦᑎᓯᒪᕗᒍᑦ ᐃᓐᓇᕐᓄᑦ ᐃᓕᓴᐃᔨᒥᒃ 

ᐊᒻᒪᓗ ᔮᓐᓄᐋᕆᒥ ᐱᒋᐊᓛᖅᑐᑕ ᖁᕐᓗᖅᑐᕐᒧᑦ 

ᐊᒻᒪᓗ ᑐᔅᓯᕋᐅᑏᑦ ᓴᖅᑭᐊᓪᓗᑎᒃ ᐅᖃᓕᒪᑎᓪᓗᑕ 

ᒫᓐᓇ. ᖁᐊᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑕᐃᒫᖅᐲᑦ? 

(ᑐᓵᔨᑎᒎᓕᖅᑐᖅ) ᑭᖑᓪᓕᖅ ᐊᑎᖁᑎᓐᓂ, ᒥᔅ 

ᓄᑕᕋᖅ. 

 

ᓄᑕᕋᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, 

ᒥᓂᔅᑕ ᒍᕌᔅ, (ᑐᓵᔨᑎᒎᓕᖅᑐᖅ) ᐊᖓᔪᖅᑳᖅ ᐊᒻᒪᓗ 

(ᑐᓵᔨᑎᒎᕈᓐᓃᖅᑐᖅ) ᐱᓕᕆᔨᑎᑦ. ᐊᐱᖅᑯᑎᒐ 

ᓯᕗᓪᓕᖅᐹᖅ (ᑐᓵᔨᑎᒎᓕᖅᑐᖅ) ᒫᓐᓇ 

ᖃᓄᐃᑦᑐᓂᒃ ᐊᑐᐊᒐᖃᖅᐸᑦ ᑕᒪᒃᑯᐊ ᐸᐃᕆᕕᐅᔪᑦ 

ᓄᑖᓐᖑᕆᐊᖅᑕᐅᑎᓪᓗᒋᑦ ᓄᓇᓕᖕᓂ ᐃᓐᓇᕐᓄᑦ 

ᐃᓕᓐᓂᐊᕐᕖᑦ ᐅᕝᕙᓘᓐᓃᑦ ᐃᓐᓇᐃᑦ 

ᐃᓕᓐᓂᐊᕐᕕᖏᑦ ᐊᓯᔾᔨᖅᑕᐅᑎᓪᓗᒋᑦ? 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇᖅ, 

(ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. 

(ᑐᓵᔨᑎᒎᕈᓐᓃᖅᑐᖅ) ᖁᐊᓇᖅ, (ᑐᓵᔨᑎᒎᓕᖅᑐᖅ) 

ᐊᐱᕆᔪᓐᓇᕐᒪᑦ. ᒪᑐᐃᖓᐃᓐᓇᖅᑐᒍᑦ ᐸᐃᕆᕕᓐᓄᑦ. 

ᑭᓯᐊᓂᓕ, ᒫᓐᓇᒫᕈᓗᒃ ᓴᖅᑭᓛᖅᑐᖃᓛᓐᖏᒻᒪᑦ.  

ᖁᐊᓇᖅ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᓄᑕᕋᖅ. 

 

ᓄᑕᕋᖅ (ᑐᓵᔨᑎᒍᑦ): ᐅᖃᐅᓯᑐᐃᓐᓇᖅ ᐊᒥᓱᑦ 

ᓂᕈᐊᖅᑎᒋᓯᒪᔭᕗᑦ ᐃᓕᓐᓂᐊᖅᑏᑦ ᑐᒃᓯᕋᖃᑦᑕᕐᒪᑕ 

ᐸᐃᕆᕕᑦᑖᒃᑲᓐᓂᕈᒪᓪᓗᑎᒃ, ᑕᒪᓐᓇ 

ᐅᔾᔨᕆᔪᓐᓇᕈᕕᐅᒃ. ᓄᓇᓕᓪᓚᑑᓂᖅᓴᓂᒃ 

ᖃᐅᔨᒪᔪᐃᓐᓇᐅᒐᑦᑕ ᓱᕈᓯᓕᕆᓂᖅ 

ᑲᔪᓯᑦᑎᐊᖃᑕᐅᒍᓐᓇᕐᒪᑦ 

ᐃᓕᓐᓂᐊᖅᑎᖁᑎᑦᑎᓐᓄᑦ. (ᑐᓵᔨᑎᒎᕈᓐᓃᖅᑐᖅ) 

ᑕᒪᓐᓇ ᑐᑭᓯᓇᖅᐹ? 

 

(ᑐᓵᔨᑎᒍᑦ) ᐊᐱᖅᑯᑎᒃᑲᓐᓂᖅ, ᒐᕙᒪᒃᑯᑦ 

ᑎᑎᖅᑲᖁᑎᖏᑦ ᓇᓗᓇᐃᖅᓯᓯᒪᖕᒪᑕ 

ᖃᕋᓴᐅᔭᓕᕆᔨᒃᑯᑦ ᑮᓇᐅᔭᖏᑦ ᑐᒃᓯᕋᐅᑕᐅᔪᑦ 

2023-24-ᒧᑦ ᐊᑐᖅᑕᐅᓂᐊᕐᒪᑕ 

ᐱᐅᓯᒋᐊᕈᑕᐅᓗᑎᒃ ᓯᓚᑦᑐᖅᓴᕐᕕᖕᒥ 

ᐅᐊᔭᖃᓐᖏᑦᑐᓄᑦ ᐊᐅᓚᔪᓐᓇᐅᑎᓄᑦ ᓄᓇᕘᓕᒫᒥ. 

ᑖᒃᑯᐊ ᓄᑖᓐᖑᕆᐊᖅᑕᐅᓂᐊᖅᐹ ᓄᓇᕗᑦ ᐃᓐᓇᐃᑦ 

ᐃᓕᓐᓂᐊᕐᕕᓕᒫᖏᓐᓂ? (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇᖅ, 

(ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. ᖁᐊᓇ, 

ᐊᐱᕆᔪᓐᓇᕋᕕᑦ. ᓄᓇᓕᓐᓂ ᐃᓐᓇᕐᓄᑦ 

ᐃᓕᓐᓂᐊᕐᕕᐅᔪᑦ, ᑕᓪᓕᒪᐅᒻᒪᑕ ᑕᑯᓂᐊᖅᑐᑦ 

ᐱᐅᓯᕙᓪᓕᕈᑕᐅᔪᓂᒃ ᑖᒃᑯᓄᖓ ᑮᓇᐅᔭᑦ. ᖁᐊᓇ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᓄᑕᕋᖅ. 

 

ᓄᑕᕋᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. 

(ᑐᓵᔨᑎᒎᓕᖅᑐᖅ) ᓇᓪᓕᐊᑦ ᓄᓇᓖᑦ 

ᐋᖅᑭᒋᐊᖅᑕᐅᓂᐊᖅᑲᑦ ᐃᓕᓐᓂᐊᕐᕕᖏᑦ? 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇᖅ, ᐃᒃᓯᕙᐅᑖᖅ. 

ᑖᒃᑯᐊ ᑕᓪᓕᒪᑦ ᐃᓪᓗᐃᑦ ᐱᖓᓲᔪᑦ 

ᐊᕕᒃᑐᖅᓯᒪᔪᓂᑦ ᓯᓚᑦᑐᖅᓴᕐᕕᐅᔪᑦ, ᐱᖅᑯᓯᓕᕆᕕᒃ 

ᑲᖏᖅᑐᒑᐱᒻᒥ ᐊᒻᒪᓗ ᐊᕐᕕᐊᓂ ᐃᓐᓇᕐᓄᑦ 

ᐃᓕᓐᓂᐊᕐᕕᒃ. ᖁᐊᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᓄᑕᕋᖅ. 

 

ᓄᑕᕋᖅ: ᖃᐅᔨᒪᔪᓯᖃᐃ-ᒐᓛᒃᓯ ᒥᑭᓐᓂᖅᓴᓂᒃ 

ᓄᓇᓕᕋᓛᖑᓂᖅᓴᓂᒃ-ᒐᓛᒃᓯ ᐊᔪᖅᑐᑦ, 

ᐊᑐᓐᖏᑦᑎᐊᖅᑐᑦ. ᖃᐅᔨᒪᓂᐊᕋᔅᓯ. ᖁᔭᓐᓇᒦᒃ. 

ᑕᐃᒫᖅᑐᖓ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᓄᑕᕋᖅ. 

(ᑐᓵᔨᑎᒎᓕᖅᑐᖅ) ᐅᖃᐅᓯᒃᓴᑐᐃᓐᓇᐅᕋᑖᖅᑐᖅ. 

ᐊᑎᖁᑎᓐᓃᒻᒥᔪᖅ, ᒥᔅᑕ ᖃᕝᕕᒃ. 

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓐᓄᒃᑯᑦ, ᒥᓂᔅᑕ, ᔮᑭ, 

ᐊᒻᒪ ᕇᐱᑲ. ᓇᓗᓇᐃᖅᓯᖅᑲᐅᒐᕕᑦ ᓄᓇᓖᑦ 

ᐸᕐᓇᒃᐸᒌᔭᖅᑕᐅᕙᓪᓕᐊᖕᒪᑕ ᐃᓐᓇᕐᓄᑦ 

ᐃᓕᓐᓂᐊᕐᕕᒃᓴᒧᑦ. ᓇᓪᓕᐊᑦ ᓄᓇᓖᑦ 

ᖁᑦᑎᖕᓂᖅᐹᒦᑉᐸᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᒍᕌᔅ.  

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇᖅ, ᐃᒃᓯᕙᐅᑖᖅ. 

ᑖᒃᑯᐊ ᐸᕐᓇᒍᑕᐅᔪᑦ ᓴᖅᑭᑕᐅᓯᒪᓕᖅᑐᑦ 

ᐃᓱᒪᒃᓴᖅᓯᐅᕈᑕᐅᓂᐊᕐᒪᑕ ᐃᒡᓗᓕᒑᕐᔪᖕᒥ 

ᐃᓐᓇᕐᓄᑦ ᐃᓕᓐᓂᐊᕐᕕᒃ, ᐅᖅᓱᖅᑑᕐᒥ ᐃᓐᓇᐃᑦ 

ᐃᓕᓐᓂᐊᕐᕕᖓ, ᓇᐅᔮᑦ ᐃᓐᓇᕐᓄᑦ ᐃᓕᓐᓂᐊᕐᕕᒃ, 

ᐊᒻᒪᓗ ᓴᓂᑭᓗᐊᕐᒥ ᐃᓐᓇᐃᑦ ᐃᓕᓐᓂᐊᕐᕕᖓ. 

ᖁᐊᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᖃᕝᕕᒃ. 

 

ᖃᕝᕕᒃ: ᓇᑯᕐᒦᒃ, ᐃᒃᓯᕙᐅᑖᖅ. 

ᐊᐱᖅᓲᑎᖃᓗᐊᕋᔭᕈᓐᓇᐃᑦᑐᖓ ᑖᔅᓱᒥᖓ 

ᖃᐅᔨᕆᐊᕈᒪᑐᐃᓐᓇᑐᖓ. ᓴᓂᑭᓗᐊᕐᒥ 

ᓯᓚᑦᑐᖅᓴᕐᕕᒻᒥ ᑭᓐᖒᒪᑦᓯᒻᒥᒐᑦᑕ. ᐊᑕᐅᓯᕐᒥᒃ 

ᐃᓪᓗᐊᕈᓯᖃᕐᒪᑦ.   

 

ᑖᒃᑯᐊ ᐃᓗᐊᓃᑦᑐᖅ (ᑐᓵᔨᑎᒎᓕᖅᑐᖅ) ᑲᑐᔾᔨᓗᑕ 

ᐱᓕᕆᐊᒃᓴᖏᓐᓂᒃ, ᐃᓕᓐᓂᐊᖅᑐᓕᕆᓂᕐᒧᑦ 

(ᑐᓵᔨᑎᒎᕈᓐᓃᖅᑐᖅ) ᑖᓐᓇ ᒐᕙᒪᒋᔭᑦᑎᓐᓂ 

ᓯᕗᓪᓕᐅᔾᔭᐅᓯᒪᖕᒪᑦ. ᑕᐃᒫᖅᑐᖓ. ᓇᑯᕐᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) 

ᐅᖃᐅᓯᑦᓴᖃᖅᐲᑦ ᑖᔅᓱᒧᖓ, ᒥᓂᔅᑕ ᒍᕌᔅ? 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, ᐃᒃᓯᕙᐅᑖᖅ. 

ᐱᔭᕆᐊᑐᓂᖓᓄᑦ, ᖃᐅᔨᓐᖏᓇᑦᑕ 

ᒪᑐᐃᕈᑎᖏᓐᓂᒃ ᒪᓕᒐᓕᐅᖅᑎᐅᑉ 

ᐅᖃᐅᓯᕆᔭᖓᓂᒃ. ᖁᐊᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᒥᔅᑕ 

ᖃᕝᕕᒃ, ᐅᖃᒃᑲᓐᓂᕈᓐᓇᖅᐲᑦ? 

 

ᖃᕝᕕᒃ (ᑐᓵᔨᑎᒍᑦ): ᖃᓄᖅ ᐅᖃᕋᑖᖅᑯᖓ?  

 



ᓈᑦᓰᓐᖑᔭᓛᕐᓂᐊᖅ, ᓄᕕᐱᕆ 5, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

>>ᐃᒡᓚᖅᑐᑦ 

 

(ᑐᓵᔨᑎᒎᕈᓐᓃᖅᑐᖅ) ᑲᑐᔾᔨᓗᑕ ᐱᓕᕆᐊᒃᓴᒦᒻᒪᑦ, 

(ᑐᓵᔨᑎᒎᓕᖅᑐᖅ) ᐅᑎᖅᑎᑦᑎᓂᖅ 

ᐃᓕᓐᓂᐊᖅᑐᓕᕆᓂᕐᒧᑦ. ᑕᐃᒪ ᐅᖃᓚᐅᖅᑎᓪᓗᑎᑦ 

ᓴᓂᑭᓗᐊᖅ ᐸᕐᓇᒃᐸᒌᔭᖅᐸᓪᓕᐊᓂᐊᕐᓂᕋᖅᑐᒍ 

ᐅᑭᐅᒃᑯᑦ ᑲᑎᒪᕐᔪᐊᖅᑎᓪᓗᑕ, ᒪᓕᒐᓕᐅᖅᑏᑦ 

ᖃᐅᔨᒃᑲᕈᒪᓚᐅᖅᐸᒃᑲ ᓇᓂ ᐃᓐᓇᕐᓄᑦ 

ᐃᓕᓐᓂᐊᕐᕕᖃᕐᓂᐊᕐᒪᖔᑦ. ᐊᖓᔪᖅᑳᓐᓂᒃ 

ᐊᖏᔪᑦᑎᐅᓂᖅᓴᐅᒻᒪᑦ. ᓴᓇᔭᐅᓚᐅᖅᓯᒪᔪᖅ 1965-

ᒥ, ᓴᓂᑭᓗᐊᕐᒧᓐᖓᐅᓪᓗᓂ 90 ᑭᓛᒥᑕᓂᒃ 

ᐅᖓᓯᖕᓂᓕᖕᒧᑦ ᓴᓂᑭᓗᐊᕐᒥ, ᑕᐃᒪᐃᒻᒪᑦ 

ᖄᖏᐅᑎᓯᒪᓕᖅᑐᖅ ᐊᑐᕈᓐᓇᕐᓂᕆᔭᖓᓄᑦ ᐃᒡᓘᑉ. 

ᓴᓂᑭᓗᐊᖅ ᖁᓛᓃᖃᑕᐅᖁᕙᕋ ᐊᑭᑐᔪᓄᑦ 

ᐸᕐᓇᐅᑎᓂᒃ ᐃᓱᒪᖅᓴᖅᓯᐅᕈᑕᐅᓂᐊᖅᑐᓂᒃ 

ᐃᓐᓇᕐᓄᑦ ᐃᓕᓴᕕᖕᒧᑦ. (ᑐᓵᔨᑎᒎᕈᓐᓃᖅᑐᖅ) 

ᓇᑯᕐᒦᒃ. ᑐᑭᓯᓇᕐᓂᕈᒪ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᑐᑭᓯᓇᖅᓯᔪᖅ. ᒥᓂᔅᑕ 

ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᐊᓇᖅ, 

ᐃᑦᓯᕙᐅᑖᖅ. ᖁᐊᓇ ᐅᖃᐅᓯᕆᔭᖏᓐᓄᑦ. ᑕᒪᒃᑯᐊ 

ᑎᒍᕙᑉᐸᕗᑦ. ᓄᓇᕗᒻᒥ ᓯᓚᑦᑐᖅᓴᕐᕕᒃ 

ᖁᕕᐊᓱᐃᓐᓇᐅᔭᖅᑐᑦ ᐱᓕᕆᐊᖃᕆᐊᒃᓴᖅ 

ᐊᖏᒡᓕᒋᐊᕐᓗᒍ ᓄᓇᓕᖕᓂ ᐃᓐᓇᕐᓄᑦ 

ᐃᓕᓐᓂᐊᕐᕕᒃ ᓂᕆᐅᒃᐳᒍᓪᓗ ᐱᓕᕆᐊᒃᓴᓂᒃ ᓲᕐᓗ 

ᑖᒃᑯᓂᖓ ᐱᐅᓯᒋᐊᕐᓗᒍ ᐃᓕᓐᓂᐊᕐᓂᕗᑦ 

ᐱᒃᑲᓐᓂᕐᓂᕐᓗ ᐃᓕᓐᓂᐊᕐᓂᓕᕆᓂᕐᒥ, 

ᑎᓕᔭᐅᓯᒪᔾᔪᑎᖏᓐᓂᒃ. ᖁᐊᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᑎᖁᑎᒃᑲ ᓄᖑᒻᒪᑕ 

ᐊᐱᖅᓱᕈᒪᔪᓄᑦ. (ᑐᓵᔨᑎᒎᓕᖅᑐᖅ) ᒪᑉᐱᒐᖅ M-3-

ᒨᕐᓗᓯ. $3,300,000. (ᑐᓵᔨᑎᒎᕈᓐᓃᖅᑐᖅ) 

ᐊᑐᖅᑕᐅᔪᒪᔪᑦ ᐊᑭᑐᔫᑎᓄᑦ. ᐊᖏᖅᑕᐅᕙ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) 

ᒪᑉᐱᒐᖅ M-2-ᒨᓕᕐᒥᓗᑕ. $3,300,000. 

(ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᓕᒐᓕᐅᖅᑏᑦ 

ᐊᖏᖅᐹᑦ ᐱᐊᓂᒃᑲᑦᑎᒍᑦ ᓄᓇᕗᑦ ᓯᓚᑦᑐᖅᓴᕐᕕᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᒍᕌᔅ, 

ᒪᑐᓯᔾᔪᑎᓂ ᐅᖃᕈᓐᓇᖅᑯᑎᑦ.   

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, (ᑐᓵᔨᑎᒍᑦ) 

ᐃᒃᓯᕙᐅᑖᖅ. ᖁᐊᓇ ᑭᒃᑯᓕᒫᓄᑦ 

ᐊᐱᖅᑯᑎᒋᖅᑲᐅᔭᖏᓐᓄᑦ. ᐱᓕᕆᓂᐊᖅᐳᒍᑦ 

ᓇᓗᓇᐃᖅᓯᓗᑕ ᑭᐅᔾᔪᑎᓂᒃ ᓴᒃᑯ ᐃᓕᓐᓂᐊᕐᕕᖕᒧᑦ 

ᐊᒻᒪ ᓄᓇᓕᖕᓂ ᐃᓐᓇᕐᓄᑦ ᐃᓕᓐᓂᐊᕐᕕᖕᒧᑦ. 

ᖁᔭᓐᓇᒦᖅᑕᐃᓐᓇᕆᕙᔅᓯ ᐅᕙᓃᒍᓐᓇᕋᔅᓯ 

ᑕᑯᓐᓇᖅᑕᐃᓐᓇᕆᒐᔅᓯ. ᖁᐊᓇ, ᐃᒃᓯᕙᐅᑖᖅ.  

 

ᐊᒻᒪᓗ, ᖁᔭᓐᓇᒦᕈᒪᒻᒥᔭᒃᑲ ᐱᓕᕆᕕᓕᒫᑦ, 

ᓄᓇᕗᒻᒥ ᓯᓚᑦᑐᖅᓴᕐᕕᒻᒥ ᐃᖅᑲᓇᐃᔭᖅᑎᐅᔪᑦ. 

ᖁᐊᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) 

ᐃᖅᓱᖅᑏ, ᑖᒃᑯᐊ ᐊᐱᖅᓱᖅᑕᐅᔪᑦ ᐊᓂᑎᒃᑭᑦ. ᔪᐊᔾ 

ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐱᒋᐊᖅᑎᑦᑎᔪᒪᕗᖓ ᓄᖅᑲᕈᒪᓕᕐᓂᕐᒧᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᒋᐊᖅᑦᑎᔪᖃᕐᒪᑦ 

ᐊᒻᒪᓗ ᑖᓐᓇ ᐱᒋᐊᖅᑎᑕᐅᔪᖅ 

ᐊᐃᕙᔾᔪᑕᐅᔪᓐᓇᓐᖏᒻᒪᑦ. ᓈᒻᒪᓴᖅᑐᑦ? 

ᐊᑭᕋᖅᑐᖅᑐᑦ? ᓵᓚᐅᒻᒪᑦ, ᑲᔪᓯᓂᐊᖅᐳᒍᑦ 

ᑭᖑᓪᓕᕐᒧᑦ ᐱᓕᕆᕝᕕᒻᒧᑦ. 5 ᒥᓂᑦᓯᒥᒃ 

ᓄᖅᑲᖓᓚᐅᑲᓐᓂᐊᖅᑐᒍᑦ. 

 

>>ᓄᖅᑲᖓᑲᐃᓐᓇᖅᑐᑦ 17:09 ᐅᑎᖅᑐᑎᒃ 17:19 

 

ᒪᓕᒐᒃᓴᖅ 10 - ᑮᓇᐅᔭᐃᑦ ᐊᑐᖅᑐᒃᓴᓄᑦ 

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2023-

2024 - ᐃᓄᓕᕆᔨᒃᑯᑦ - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᓂᖅ 

ᐅᑎᖁᓕᕆᕙᕋ. ᒥᓂᔅᑕ ᐱᓕᕆᔨᐅᖃᑎᖕᓂᑦ 

ᑕᒫᓃᖃᑎᖃᕈᒪᕕᑦ? 

 

ᐊᖓᔪᖅᑳᖅ (ᑐᓵᔨᑎᒍᑦ): ᐄ, ᐊᑏᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔨᕋᓛᑦ ᐊᖏᖅᐹᑦ 

ᒥᓂᔅᑕᐅᑉ ᐱᓕᕆᔨᖏᑦ ᓵᓐᓃᑦᑐᓐᓇᕐᓗᑎᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 



ᓈᑦᓰᓐᖑᔭᓛᕐᓂᐊᖅ, ᓄᕕᐱᕆ 5, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᖅᓱᖅᑏ, ᑕᐃᑯᖓ 

ᐊᐃᑎᒃᑭᑦ ᐱᓕᕆᔨᑦ. 

 

ᐊᓪᓚᔅᓯᒪᓂᐊᕐᒪᑦ, ᒥᓂᔅᑕ ᓇᑲᓱᒃ ᑭᒃᑰᕙᑦ 

ᐱᓕᕆᔨᑎᑦ? ᒪᑐᐃᕈᑎᓐᓄᓪᓗ ᑲᔪᓯᒋᐊᕐᓗᑎᑦ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐅᓇ ᑕᓕᖅᐱᓐᓃᑦᑐᖅ ᐃᕚᓐ 

ᓇᐊᐃᒍᓪ ᑐᖏᓕᕆᑦᑕᖅᑲᕋ ᐊᒻᒪ ᓴᐅᒥᓐᓃᑦᑐᖅ 

ᑐᐊᐃᑕᓐ ᑕᖕ, (ᑐᓵᔨᑎᒎᓕᖅᑐᖅ) ᑐᑭᒧᐊᑦᑎᑦᑎᔨ 

ᑮᓇᐅᔭᓕᕆᓂᕐᒧᑦ.  

 

ᐃᒃᓯᕙᐅᑕᖅ, ᐊᓕᐊᓇᐃᒍᓱᒃᐳᖓ ᐅᓪᓗᒥ 

ᑕᕝᕙᓃᑦᑐᓐᓇᕋᒪ ᐅᖃᐅᓯᖃᕆᐊᖅᑐᖅᖢᖓ 

ᑲᑎᒪᔨᓄᑦ ᑐᒃᓯᕌᖑᔪᓂᒃ 2023-24-ᒧᑦ 

ᐊᑐᖅᑐᒃᓴᓂᒃ ᐃᓄᓕᕆᔨᒃᑯᓐᓄᑦ. 

 

ᐃᓄᓕᕆᔨᒃᑯᑦ ᑮᓇᐅᔭᓂᒃ ᑐᒃᓯᕋᖅᑐᑦ ᑲᑎᓪᓗᒋᑦ 

$1.9 ᒥᓕᐊᓐᒥᒃ ᐊᑭᑐᔪᓄᑦ ᑮᓇᐅᔭᖏᓐᓂᒃ 2023-

24-ᒧᑦ.  

ᒥᑭᑦᑑᑎᐅᓂᖅᓴᓄᑦ ᐊᑭᑐᔪᓄᑦ ᑮᓇᐅᔭᖅᑑᑎᑦ 

$900,000 ᐊᑐᖅᑕᐅᓂᐊᖅᑐᖅ ᑎᑎᕋᕐᕕᐅᑉ 

ᐃᓂᖓ ᐱᐅᓯᒋᐊᖅᑕᐅᔾᔪᑎᒃᓴᖏᓐᓄᑦ ᐊᒻᒪᓗ 

ᐃᓇᖏᖅᑕᐅᓂᐊᕐᒪᑕ ᓄᑕᐅᔪᓐᓃᖅᓯᒪᔪᑦ 

ᓄᓇᓯᐅᑎᑐᖃᐃᑦ, ᓱᓇᒃᑯᑖᑦ ᐃᒡᓗᒥᐅᑕᐃᑦ, ᐊᒻᒪᓗ 

ᐱᓕᕆᔾᔪᑎᐅᕙᒃᑐᑦ ᑕᒪᐃᓐᓂ ᓄᓇᓕᖕᓂ 

ᐊᑐᖅᑕᐅᔭᕆᐊᖃᓲᑦ. ᐊᒥᐊᒃᑯᖓᓕ $1 ᒥᓕᐊᓐ 

ᐱᓕᕆᐊᖑᕙᓪᓕᐊᔪᓄᑦ 

ᑲᔪᓯᒋᐊᕈᑕᐅᒃᑲᓐᓂᕐᓂᐊᖅᑐᖅ ᓄᓇᓕᖕᓂ 

ᑮᓐᓇᐅᔾᔭᒃᓴᓇᓱᐊᓐᖏᑦᑐᓄᑦ ᐃᓄᓕᕆᓂᕐᒧᑦ 

ᐱᓕᕆᐊᖃᖅᐸᒃᑐᓄᑦ ᑮᓇᐅᔭᖅᑑᑎᒋᔭᐅᓂᐊᖅᖢᓂ 

ᐊᐅᓚᑉᐸᒃᑕᖏᑕ ᐊᒥᒐᓗᐊᕈᑎᖏᓐᓄᑦ 

ᐊᑐᖅᑕᐅᔪᓐᓇᕐᓂᐊᕐᒪᑦ.  

 

ᑮᓇᐅᔾᔭᒃᓴᓇᓱᐊᖅᑎᐅᓐᖏᑦᑐᑦ 

ᓇᓗᓇᐃᖃᑦᑕᖅᓯᒪᕗᑦ ᐊᒃᓱᕈᕐᓇᖅᑑᓂᖓᓂᒃ 

ᑎᑎᕋᕐᕕᖕᒥᑦ ᐃᓂᒃᓴᖅᓯᐅᕐᓂᖅ 

ᐱᓕᕆᐊᒃᓴᓕᕆᕝᕕᖕᒥᓗ ᐊᒻᒪᓗ ᐃᖅᑲᓇᐃᔭᖅᑎᓄᑦ 

ᐃᒡᓗᒃᓴᖃᖅᑎᑦᑎᓂᖅ ᐃᖅᑲᓇᐃᔮᖅᑖᕋᓱᐊᖅᑐᓄᑦ 

ᐃᖅᑲᓇᐃᔭᖅᑎᖃᐃᓐᓇᕐᓂᕐᒧᓪᓗ. 

ᑮᓇᐅᔭᖃᖅᑎᑕᐅᓂᕐᒧᑦ ᐊᖏᕈᑏᑦ 

ᐊᑑᑎᖃᑦᑎᐊᕋᔭᖅᑐᑦ ᑕᒪᒃᑯᓄᖓ 

ᐃᓄᓕᕆᔾᔪᑕᐅᕙᒃᑐᓄᑦ ᓄᓇᓕᖕᓂ 

ᑲᒪᒋᔭᐅᖁᓪᓗᒋᑦ ᐊᒃᓱᕈᕐᓇᕈᑕᐅᕙᒃᑐᑦ ᓲᕐᓗ 

ᐃᒡᓗᖅᔪᐊᓂᒃ ᓂᐅᕕᕐᓂᕐᒧᑦ, ᓄᑖᓐᖑᕆᐊᕈᑎᒃᓴᓄᑦ, 

ᐊᒻᒪᓗ ᐊᓯᖏᓐᓄᑦ ᐊᑭᑐᔪᓄᑦ 

ᐱᔭᕆᐊᖃᖅᑕᖏᓐᓄᑦ. 

ᑮᓇᐅᔾᔭᒃᓴᓇᓱᐊᖅᑎᐅᓐᖏᑦᑐᑦ ᑎᒥᐅᔪᑦ 

ᐱᓇᓱᐊᕈᓐᓇᕋᔭᖅᐳᑦ ᑮᓇᐅᔭᓂᒃ ᐱᓕᕆᐊᒃᓴᖏᑦ 

ᒪᓕᒃᑯᑎᒃ ᐃᓄᓕᕆᔨᒃᑯᑦ ᐱᓕᕆᐊᒃᓴᖏᓐᓂᒃ, 

ᐃᑲᔫᑎᓗᑎᒡᓗ ᒪᑭᒪᓂᖅ ᐱᕙᒌᔭᐅᑎᒧᑦ, 

ᐱᖃᓯᐅᑎᓪᓗᓂᑦ ᓂᕆᔭᒃᓴᖃᑦᑎᐊᕐᓂᖅ, ᐃᓅᓯᕐᒧᑦ 

ᐊᔪᓐᖏᑕᐅᔭᕆᐊᓖᑦ, ᐱᓕᒻᒪᒃᓴᕐᓂᖅ, ᒪᒥᓴᕐᓂᖅ 

ᐃᓅᓯᖃᑦᑎᐊᕐᓂᕐᓗ, ᐃᓚᒌᓄᑦ 

ᐊᑦᑕᕐᓇᖅᑕᐃᓕᒪᓂᖅ ᐊᒻᒪᓗ 

ᐊᖏᕐᕋᖃᓐᖏᑦᑐᓕᕆᓂᖅ. ᐊᖏᓛᕆᔪᓐᓇᖅᑕᖏᑦ 

ᑮᓇᐅᔭᖃᖅᑎᑕᐅᓂᕐᒧᑦ ᐋᖅᑭᒃᑕᐅᓂᐊᖅᑐᑦ 

ᐱᒋᐊᕈᑎᓄᑦ, ᐱᕈᖅᐸᓪᓕᐊᑎᓪᓗᒋᑦ 

ᒪᑭᑎᑦᑎᓇᓱᒃᑎᓪᓗᒋᓗ 

ᑮᓇᐅᔾᔭᒃᓴᓇᓱᐊᖅᑎᐅᓐᖏᑦᑐᓂᒃ.     

 

ᑲᑎᒪᑎᑦᑎᔩ, ᐃᓄᓕᕆᔨᒃᑯᑦ ᐱᓕᕆᕝᕕᒐ 

ᐊᖏᖅᓯᒪᑦᑎᐊᖅᑐᖅ ᓴᓐᖏᑦᑎᒋᐊᖅᑎᑦᑎᓂᕐᒥᑦ 

ᑐᓂᐅᖃᐃᓂᒃᑯᑦ ᐱᔨᑦᑎᕋᕐᓂᒃᑯᓪᓗ ᓄᓇᕗᒥᐅᓄᑦ. 

ᐅᑯᐊ ᑮᓇᐅᔭᑦ ᐊᑐᖅᑐᒻᒪᕆᑦ 

ᐱᐅᓯᒋᐊᕈᑎᒋᓂᐊᕐᓗᒋᑦ ᐊᑑᑎᖃᕐᓂᖏᓐᓂᒃ 

ᐱᓕᕆᐊᖑᑦᑎᐊᕐᓂᖏᓐᓂᒡᓗ ᐱᓕᕆᐊᒃᓴᐃᑦ 

ᓄᓇᓕᖕᓂᒃ ᓄᓇᕗᒻᒥ. ᓯᕗᓪᓕᐅᑎᓯᒪᔭᑦᑎᓐᓄᑦ 

ᒪᓕᑦᑎᐊᕐᒪᑦ ᓴᓐᖏᒃᑎᒋᐊᖅᓯᕙᓪᓕᐊᓂᕐᒧᑦ 

ᐃᓄᓕᕆᔾᔪᑎᒋᕙᒃᑕᑦᑎᓐᓂ ᓄᓇᖁᑎᑦᑎᓐᓃᑦᑐᑦ 

ᐱᔪᓐᓇᕐᓂᖃᕐᓂᖅᓴᐅᓂᐊᕐᒪᑕ. ᓂᕆᐅᒃᐳᖓ 

ᐃᑲᔪᖅᑐᖅᑕᐅᓐᖏᓐᓇᕆᐊᒃᓴᖅ ᐱᓕᕆᐊᖃᖅᑎᓪᓗᑕ 

ᐱᔨᑦᑎᕋᐅᑎᓂᒃ ᓄᓇᓕᖕᓂᑦ ᓄᓇᕘᓕᒫᒥ. 

 

ᑐᖓᓱᑦᑎᐊᖅᐳᓯ ᐊᐱᖅᑯᑎᒃᓴᖃᕈᔅᓯᓘᓐᓃᑦ 

ᐅᖃᐅᓯᒃᓴᖃᕈᔅᓯᓘᓐᓃᑦ ᒪᑐᐃᖓᕗᖓ 

ᓇᓪᓕᐊᖕᓄᑐᐃᓐᓇ ᒪᓕᒐᓕᐅᖅᑎᓄᑦ 

ᑲᔪᓯᒋᐊᖅᑎᓪᓗᑕ. (ᑐᓵᔨᒃᑰᖏᑦᑐᖅ) ᖁᔭᓐᓇᒦᑦ, 

ᐅᖃᖅᑎᑦᑎᔩ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔨᕋᓛᑦ 

ᐃᒃᓯᕙᐅᑕᖓᑦ ᒪᑐᐃᖅᓯᔾᔪᑎᒃᓴᖃᖅᐹ? ᐊᑏ, 

ᑲᔪᓯᒋᑦ, ᒥᔅ ᐳᕉᔅᑐᕐ. 

 

ᐳᕉᔅᑐᕐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᓗ ᑐᓐᖓᓱᑦᑎᑉᐸᒋᑦ ᐊᕐᓈᖅ ᒥᓂᔅᑕ, ᐊᒻᒪᓗ 

ᐃᖅᑲᓇᐃᔭᖅᑎᖏᑦ. ᐱᕕᖃᕐᓂᓐᓂ, 

ᓇᓪᓕᐅᓂᖅᓯᑦᑎᐊᖁᕙᕋ ᐸᐸ ᓵᓂ ᑑᑐ-

ᑎᐋᕐᔨᓐᑯᐊᑦ ᐳᕆᓐᑕᐊᑉ. ᐅᓪᓗᖃᑦᑎᐊᕆᑦ. 

 

ᖁᕕᐊᓱᑉᐳᖓ ᒪᑐᐃᖅᓯᔾᔪᑎᓂᒃ ᐅᖃᐅᓯᖃᕈᓐᓇᕋᒪ 

ᐱᔾᔪᑎᓪᓗᒋᑦ ᑲᑎᒪᔨᕋᓛᖑᔪᑦ ᐃᓅᓯᕐᒥ 

ᖃᓄᐃᓐᖏᑦᑎᐊᕋᓱᐊᕐᓂᕐᒧᑦ ᑲᑎᒪᑐᐃᓐᓇᓂᕐᒥ 

ᐃᓱᒪᒃᓴᖅᓯᐅᕈᑎᖃᖑᓱᑦᑎᓪᓗᒋᑦ ᑐᒃᓯᕌᕆᔭᖏᓐᓂᑦ 

2023-24 ᐊᑭᑐᔪᖅᑐᕈᑎᒃᓴᕐᓂᒃ ᒥᒃᓴᐅᓯᔭᐅᓯᒪᔪᓂᒃ 

ᐃᓄᓕᕆᔨᒃᑯᑦ ᐱᓕᕆᕕᖓᓄᑦ. 



ᓈᑦᓰᓐᖑᔭᓛᕐᓂᐊᖅ, ᓄᕕᐱᕆ 5, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑖᖅ, ᐃᓄᓕᕆᔨᒃᑯᑦ ᐱᓕᕆᕕᖓᑕ 

ᑐᒃᓯᕌᖏᑦ ᐊᑭᑐᔪᖅᑐᕈᑎᒃᓴᑦ ᒥᒃᓴᐅᓯᔭᐅᓯᒪᔪᑦ  

2023-24-ᒥ ᐃᓚᖃᕐᒪᑕ ᐊᑐᕈᒫᕐᓂᐊᖅᑐᓂᒃ 

ᑮᓇᐅᔭᓂᑦ ᐱᓕᕆᓂᐅᔪᓄᑦ ᐃᓚᖃᖅᑐᓄᑦ 

ᓱᕋᒃᓯᒪᔪᓂᒃ ᓴᓇᓂᕐᒧᑦ, ᓄᑖᕈᕆᐊᖅᓯᓂᕐᒧᑦ ᐊᒻᒪᓗ 

ᐊᓯᓃᒍᑎᒃᓴᓄᑦ ᓱᓇᒃᑯᑖᓂᒃ ᐱᖃᓯᐅᔾᔭᐅᓪᓗᑎᒃ 

ᐃᖏᕐᕋᓲᑦ. ᒪᓕᒐᓕᐅᖅᑏᑦ ᐊᒃᓱᐊᓗᒃ ᖁᔭᓕᔪᔪᑦ 

ᐱᑎᑕᐅᒐᒥᒃ ᓇᓗᓇᐃᖅᑐᖅᓯᒪᔪᓂᒃ ᑖᒃᓱᒪ 

ᐱᓕᕆᕕᐅᔫᑉ ᑭᓱᓄᑦ  ᑮᓇᐅᔭᐃᔭᕐᓂᕆᒍᒪᔭᖏᓐᓂᑦ 

ᑖᒃᓱᒧᖃᑑᓐᖏᑦᑐᖅ 2023-2024-ᒥ 

ᑮᓇᐅᔭᓕᕆᔾᔪᑎᑦ ᐊᕐᕌᒍᖓᓄᑦ,  ᐊᒻᒪᓗᑦᑕᐅᖅ 

ᑕᓪᓕᒪᓄᑦ ᐊᕐᕌᒍᓄᑦ ᐊᑭᑐᔪᓄᑦ ᐸᕐᓇᒃᓯᒪᔭᖏᓐᓂᑦ. 

 

ᑲᑎᒪᔨᕋᓛᑦ ᐊᒥᓱᑲᓪᓚᓐᓂᒃ ᐊᐱᖅᑯᑎᒃᓴᖃᔪᒻᒪᑕ 

ᐱᔾᔪᑎᖃᖅᑐᓂᒃ ᑖᒃᓱᒪ ᐱᓕᕆᕕᐅᔫᑉ ᑮᓇᐅᔭᓂᒃ 

ᐊᑐᕈᒫᕐᓂᐊᖅᑐᓂᒃ ᑐᒃᓯᕌᖓᓂᑦ $1 ᒥᓕᐊᓐ 

ᑖᓚᓂᒃ ᑐᕌᖓᒐᔭᖅᑐᓂᒃ 

ᑮᓇᐅᔭᓕᐅᕋᓱᐊᖅᑎᐅᖏᑦᑐᑦ 

ᐊᑭᑐᔪᖅᑐᕈᑎᒃᓴᖏᓐᓄᑦ ᐊᒻᒪᓗ ᖁᔭᓕᔪᒋᓪᓗᑎᒃ 

ᑎᑎᖅᑲᐅᓯᐊᖅᑎᑕᐅᒐᒥᒃ 

ᓇᓗᓇᐃᖅᑐᐃᑲᓐᓂᖅᓯᒪᔪᓂᒃ ᖃᓄᖅ ᑖᓐᓇ 

ᐱᓕᕆᕕᐅᔪᖅ ᐸᓐᓇᓯᒪᒻᒪᖔᖅ ᑮᓇᐅᔭᐃᑦ 

ᑐᓂᐅᖅᑲᖅᑕᐅᓂᒃᓴᖏᓐᓂᑦ ᐱᓪᓗᒋᑦ ᑭᒃᑯᑦ 

ᐱᔪᓐᓇᖅᑎᑕᐅᒐᔭᕐᒪᖓᑕ, ᖃᓄᑎᒋ ᑮᓇᐅᔭᕐᓂᑦ, 

ᐊᒻᒪᓗ ᑭᒃᑯᑦ ᐊᖏᖅᑎᐅᖃᑦᑕᕋᔭᕐᒪᖔᑕ 

ᑮᓇᐅᔭᖅᑖᓂᐊᖅᑐᓂᒃ. ᐱᓕᑕᕆᓪᓗᒍ ᑖᓐᓇ 

ᐱᓕᕆᕕᐅᔪᖅ ᓇᒻᒥᓂᖅ ᐊᑭᑐᔪᓄᑦ 

ᐸᕐᓇᐅᑎᖃᓐᖏᒻᒪᑦ ᐃᓪᓗᓕᐅᖅᑎᑎᑦᑲᓂᕐᓂᕐᒧᑦ 

ᓄᓇᕗᓕᒫᒥ ᑭᓯᐊᓂᓕ ᑲᔪᖏᖅᓴᐃᖔᓲᖑᓪᓗᓂ 

ᓄᓇᓕᓐᓂ ᑎᒥᐅᔪᓂᒃ ᐅᕝᕙᓘᓐᓃᑦ ᓄᓇᓖᑦ 

ᕼᐊᒻᒪᓚᖏᑕ ᑎᒥᖁᑎᖏᓐᓂᑦ ᓇᒻᒥᓂᖅ 

ᑕᐃᒪᐃᑦᑐᓂᒃ ᐸᕐᓇᖃᑦᑕᖁᔨᓪᓗᑎᒃ, ᑖᒃᑯᐊ 

ᑲᑎᒪᔨᕋᓛᑦ ᐃᑲᔪᖅᓰᕗᑦ ᑕᒪᑐᒪ ᐱᓕᕆᓂᐅᔫᑉ 

ᐱᔾᔪᑎᖓᓂᑦ. ᑭᓯᐊᓂᓕ, ᑲᑎᒪᔨᕋᓛᑦ 

ᐃᓱᒫᓘᑎᖃᕐᓂᕋᓚᐅᖅᑐᑦ ᑖᒃᓱᒧᖓ ᑐᕌᖓᔪᒥᑦ 

ᐊᑐᐊᒐᕐᒥᒃ ᓇᓗᓇᐃᖅᓯᔪᒥᒃ ᖃᓄᖅ ᑮᓇᐅᔭᐃᑦ 

ᑖᒃᑯᐊ ᑐᓂᐅᖅᑲᖅᑕᐅᒐᔭᕐᓂᖏᓐᓄᑦ ᓱᓕ 

ᐱᔭᕇᖅᑕᐅᓯᒪᔪᖃᖅᑎᓐᓇᒍ, ᒪᓕᒐᓕᐅᖅᑏᑦ 

ᓂᕈᐊᖁᔭᐅᓕᔪᒻᒪᑕ  ᑐᒃᓯᕌᖑᔪᓂᒃ ᑮᓇᐅᔭᓂᒃ 

ᐊᑐᕈᒫᕐᓂᐊᖅᑐᓂᒃ.  

 

ᒪᓕᒐᓕᐅᖅᑏᑦ ᑲᔪᖏᖅᓴᐃᕗᑦ ᐱᓕᕆᕕᐅᔪᒥᒃ 

ᓴᓇᖁᔭᐅᓪᓗᓂ ᓇᓗᓇᐃᖅᑐᕈᑎᒥᒃ ᖃᓄᖅ ᑖᓐᓇ 

ᑮᓇᐅᔭᓕᐅᕋᓱᐊᖅᑎᐅᖏᑦᑐᓄᑦ ᐊᑭᑐᔪᖅᑐᕈᑎᒃᓴᖅ 

ᑮᓇᐅᔭᖅ ᐊᐅᓚᖃᑎᖃᕐᓂᐊᕐᒪᖔᖅ ᑕᒪᒃᑯᓂᖓ 

ᐱᓕᕆᓂᐅᔪᓂᒃ ᐃᓚᖃᖅᑐᓂᒃ ᕿᒫᕕᓕᕆᓂᕐᒥᒃ 

ᐊᒻᒪᓗ ᑳᖃᑦᑕᖅᑐᓂᒃ ᓄᖑᔾᔫᒥᑎᑦᑎᓂᕐᒧᑦ 

ᐱᓕᕆᓂᐅᔪᓄᑦ ᑮᓇᐅᔭᖃᖅᑎᑕᐅᓲᓄᑦ 

ᐊᐅᓚᒍᑎᒃᓴᒃᓴᑦ ᐊᒻᒪᓗ ᐋᖅᑭᐅᒪᑎᑦᑎᒍᑎᒃᓴᑦ 

ᐊᑐᕈᒫᕐᓂᐊᖅᑐᖁᑎᖏᓐᓂᑦ, 

ᖃᐅᔨᒪᑦᑎᐊᕋᓱᐊᕐᓗᑎᒃ ᑮᓇᐅᔭᑦ ᐊᔾᔨᒌᓪᓗᑎᒃ 

ᑐᓂᐅᖅᑲᖅᑕᐅᑲᑦᑕᓂᐊᕐᒪᑕ ᑎᒥᐅᔪᓄᑦ.  

 

ᐃᒃᓯᕙᐅᑖᖅ, ᑕᕝᕙ ᐃᓱᓕᑉᐳᑦ ᒪᑐᐃᖅᓯᔾᔪᑎᒃᑲ 

ᐱᓪᓗᒋᑦ ᑐᒃᓯᕌᖑᔪᑦ 2023-2024-ᒥ 

ᐊᑭᑐᔪᖅᑐᕈᑎᒃᓴᑦ ᒥᒃᓴᐅᓯᔭᐅᓯᒪᔪᑦ ᐃᓄᓕᕆᔨᒃᑯᑦ 

ᐱᓕᕆᕕᖓᓄᑦ. ᓇᓗᓐᖏᑦᑐᖓ ᐃᓛᒃᑯᑦ 

ᒪᓕᒐᓕᐅᖅᑏᑦ ᐊᒥᓱᑲᓪᓚᓐᓂᒃ 

ᐅᖃᐅᓯᒃᓴᑲᕐᓂᐊᒥᒻᒪᑕ ᐊᐱᖅᑯᑎᒃᓴᖃᕐᓗᑎᓪᓗ 

ᑲᔪᓯᕙᓪᓕᐊᑎᓪᓗᑕ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒍᑦ) 

ᑭᓱᑐᐃᓐᓇᕐᓄᑦ ᑐᕌᖓᔪᓂᒃ ᓂᓪᓕᐅᑎᒃᓴᖃᖅᐱᓰ 

ᐃᓗᓕᑯᓘᔭᖏᓐᓄᐊᓚᐅᓐᖏᓐᓂᑦᑎᓐᓂ? ᒥᔅᑕ 

ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᑐᑭᓯᓇᖅᓯᑎᑕᐅᒃᑲᓐᓂᖁᓪᓗᒍ 

ᐊᐱᖅᓱᓚᐅᓐᖏᓐᓂᓐᓂ ᒪᑉᐱᖅᑐᒐᖅ 8, 

ᒪᑉᐱᖅᑐᒐᖅ 2, ᓄᑕᐅᔪᓐᓃᖅᐸᓪᓕᐊᔪᑦ 

ᓇᐃᓪᓕᑎᖅᓯᒪᔪᓂᒃ, ᑐᒡᓕᐊ ᐊᒡᒎᐊ $700,000-ᒧᑦ 

ᐊᖏᖅᑕᐅᓯᒪᔪᑦ 2023-24ᒥ. ᑖᓐᓇ 

ᑐᑭᓯᓇᖅᓯᑎᒋᐊᒃᑲᓐᓂᕐᓗᒍ ᐃᒻᒪᖄ ᑕᒻᒪᖅᓯᒪᖕᒪᑦ 

ᓇᕿᑦᑕᑲᒻᒪᒃᓯᒪᖕᒪᖔᓪᓘᓐᓃᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒐᕕᑦ. 

ᑖᒃᑯᐊ ᐊᕐᕌᓂ ᐊᖏᖅᑕᐅᔪᒥᓃᑦ ᐊᕐᕌᓂ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) 

ᐅᖃᐅᓯᒃᓴᑐᐃᓐᓇᐃᑦ? ᐋᒡᒑ? ᒪᒃᐱᖅᑐᒐᖅ D-3-

ᒨᕐᓗᓯ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐅᓇ ᐅᕙᓂ ᑎᑎᖅᓯᒪᑲᒻᒪᒻᒪᑦ ᐅᓇ 

$700,000 ᐊᖏᖅᑕᒥᓂᖅ 2023-24-ᓚᒻᒪᑦ 

ᑕᒻᒪᖅᓯᒪᔪᖅ. 2022-23-ᖑᔭᕆᐊᓕᒃ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᓇᓗᓇᐃᕋᖕᓂ. 

ᐅᖃᐅᓯᒃᓴᑐᐃᓐᓇᖅᑕᖃᖅᑰᕈᓐᓃᕐᒪᑦ, 

(ᑐᓵᔨᑎᒎᓕᖅᑐᖅ) ᒪᑉᐱᖅᑐᒐᖅ D-3-ᒨᕐᓗᒍ. 



ᓈᑦᓰᓐᖑᔭᓛᕐᓂᐊᖅ, ᓄᕕᐱᕆ 5, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓄᓕᕆᔨᒃᑯᑦ. ᑲᑎᓕᒫᕐᓗᒋᑦ ᐊᑭᑐᔪᖅᑐᕈᑎᒃᓴᐃᑦ. 

$1.9 ᒥᓕᐊᓐ. ᐊᐱᖅᑯᑎᒃᓴᐃᑦ? ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᓐᖓᓱᒃᑎᑲᓐᓂᐸᔅᓯ ᒥᓂᔅᑕ ᐃᖅᑲᓇᐃᔭᖅᑎᑎᓪᓗ. 

ᐅᖂᑕᒃᑯᑦ ᒪᑐᐃᕐᒪᑕ ᑕᒫᓂ ᐃᖃᓗᖕᓂ ᐊᒻᒪᓗ 

ᐃᒡᓕᖃᐅᖅᖢᓂ ᑖᒃᑯᐊ ᑭᒡᒐᖅᑐᐃᔨᖏᑦ 

ᐅᖃᓚᐅᖅᓯᒪᔪᑦ ᐃᒡᓖᒡᒎᖅ 

ᐅᓄᕈᓐᓃᒃᑲᓐᓂᕐᓂᐊᖅᑐᑦ ᐊᖑᑏᑦ ᕿᒫᕕᖓᑦ 

ᒪᑐᓚᐅᖅᑎᓪᓗᒍ. ᖃᓄᖅ ᐱᓕᕆᕕᐅᔪᖅ 

ᐃᖅᑲᓇᐃᔭᖃᑎᖃᖅᓯᒪᕙ ᑖᒃᑯᐊ ᐃᒡᓖᑦ 

ᓈᒻᒪᖕᓂᐊᕋᓗᐊᕐᒪᖔᑕ ᐃᖃᓗᖕᓂ 

ᐊᖏᕐᕋᖃᓐᖏᑦᑐᑦ ᐱᓪᓗᒋᑦ ᐱᓗᐊᖅᑐᒥᒃ 

ᓂᒡᓚᓱᖕᓂᖅ ᐃᓛᒃ, ᐅᑭᐅᖅ 

ᑕᐃᑲᑦᑎᐊᑯᓘᓕᖅᑎᓪᓗᒍ? ᐅᖃᐅᓯᖃᖅᑐᖓ 

ᐃᓘᓐᓇᖏᓐᓂᒃ ᐊᖑᑎᑐᐃᓐᓇᐅᓐᖏᑦᑐᑦ 

ᐅᖂᑕᒃᑯᓂᒃᑯᐊ ᐊᕐᓇᐃᓪᓗ ᓱᕈᓰᓪᓗ 

ᑕᐃᑲᓃᑦᑐᓐᓇᖃᑦᑕᕐᒪᑕ ᑕᒪᒃᑯᓂᖓᓕᒫᖅ 

ᐅᖃᐅᓯᖃᖅᑐᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒐᕕᑦ. 

ᑖᓐᓇ ᐅᖃᐅᓯᕆᓚᐅᕐᒥᔭᕗᑦ, ᐃᓛᒃ 

ᐅᖃᐅᓯᕆᖃᑦᑕᖅᓯᒪᔭᕗᑦ ᑕᐃᓐᓇ ᓯᕗᓪᓕᕐᒥᒃ 

ᓇᔪᒐᐅᖃᑦᑕᔪᔪᖅ ᐱᕕᑭᓐᓂᖅᓴᐅᓪᓗᑎᒃ ᐃᓪᓕᖏᑦ 

ᐊᒥᓲᓂᖅᓴᐅᖃᑦᑕᔪᒻᒪᑕ ᒥᑭᓂᓐᓂᐅᓂᖅᓴᐅᓪᓗᑎᒃ. 

ᑕᕝᕘᓇ ᐃᓱᒫᓗᓇᖅᓯᖃᓯᐅᑎᓯᒪᒻᒥᒻᒪᑦ 

ᐱᕕᑭᓐᓂᖓᓄᑦ. ᑭᓯᐊᓂ, ᑕᐃᓐᓇ ᐃᓪᓗᖁᑎ 

ᐊᑐᖅᑕᐅᕙᓕᖅᑑᒃ ᒪᕐᕉᒃ ᐱᕕᑐᓂᖅᓴᐅᒐᓗᐊᖅᑐᑎᒃ 

ᑭᓯᐊᓂ ᐋᖅᑭᔅᓯᒪᓂᖓᑦ ᐊᔾᔨᒋᓐᖏᒐᓚᒻᒪᒍ 

ᐃᓪᓕᕐᒥ ᐊᑐᐃᓐᓇᖃᓐᖏᓂᖅᓴᖅ ᓴᓇᓯᒪᓂᖓ 

ᒪᓕᑦᑐᒍ. ᑭᓯᐊᓂ, ᐃᓄᓕᕆᔨᒃᑯᑦ ᑕᒫᓂ 

ᐱᓕᕆᕕᐅᑎᖃᑦᑕᕐᖓᑕ  

ᐃᑲᔪᖅᑕᐅᒋᐊᖃᓗᐊᓐᖑᐊᖅᑐᓂᒃ 

ᑐᐊᕕᕐᓇᖅᑐᓕᕆᓂᒃᑯᑦ ᕿᓂᖃᑦᑕᕐᒥᔪᐃᑦ 

ᓇᔪᒐᐅᒍᓐᓇᖅᑐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ) ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᖕᓇ ᓄᑖᖅ ᓴᓇᔭᐅᓚᐅᖅᑐᖅ ᐅᖂᑕᒃᑯᓐᓄ 

ᐃᒡᓕᑭᓐᓂᖅᓴᐅᖏᑦᑐᖅ ᑕᐃᒃᑯᐊ ᐊᐅᓚᑦᓯᔩᑦ 

ᐃᓱᒪᓕᐅᓚᐅᖅᓯᒪᖕᒪᑕ ᓇᑎᕐᒥᑐᐃᓐᓇᖅ 

ᓱᓪᓗᑯᑖᓂᒡᓗ ᑰᖃᕐᕕᖕᒥᓗ 

ᓯᓂᖃᑦᑕᖁᔨᔪᓐᓃᓚᐅᕐᒪᑕ.  

 

ᐊᑦᑕᓇᖅᑐᒦᖁᓇᒋᑦ ᑕᐃᑲᓃᑦᑐᑦ ᐊᒻᒪᓗᑦᑕᐅᖅ 

ᐃᖅᑲᓇᐃᔭᖅᑏᑦ. ᐊᑦᑕᓇᖅᑐᒦᓕᕈᓐᓇᕐᒪᑕ ᒪᑯᐊ 

ᐊᓂᖅᓵᖅᑑᑏᑦ ᐊᓄᕆᓯᐅᑎᓂᓛᒃ ᑕᒪᒃᑯᐊ 

ᐃᑭᑦᑐᖃᑲᓪᓚᖕᓂᖅᐸᓪᓘᓐᓃᑦ ᑕᐃᒪᓐᓇᐅᔪᓐᓇᕐᒪᑦ. 

 

ᑕᒫᓂ ᑕᒪᑐᒪᓂ ᐅᑭᐅᒃᑯᑦ ᐱᓗᐊᕐᓗᒍ ᑕᐃᒃᑯᐊ 

ᓇᔪᒐᕆᔭᐅᖃᑦᑕᖅᑐᑦ ᓲᕐᓗ ᐅᖂᑕᖅ ᐆᒃᑑᑎᒋᓗᒍ 

ᐊᓂᐊᒋᐊᖃᓲᖑᖕᒪᑕ ᐅᓪᓛᕌᓗᒃᑯᑦ ᑕᐃᒃᑯᐊ 

ᑕᐃᑲᓂ ᓯᓂᖅᑲᐅᔪᑦ ᐊᓂᖁᔭᐅᖃᑦᑕᕐᒪᑕ. 

ᖃᐅᔨᒪᓪᓗᖓ ᐃᓛᓐᓂᒃᑯᑦ ᓂᒡᓚᓱᓗᐊᕌᓗᒃᑳᖓᑦ 

ᒪᑐᐃᖓᓚᐅᓲᑦ ᐊᑦᑕᓇᓐᖏᑦᑐᒦᓐᓂᐊᕐᖓᑕ 

ᐃᓄᖏᑦ ᑕᐃᑲᓃᑦᑐᑦ. ᑕᐃᒪᐃᒃᑲᓗᐊᖅᑎᓪᓗᒍᓕ 

ᓂᒡᓚᓱᓗᐊᖅᑎᓪᓗᒍ ᐊᔾᔨᒋᖏᒻᒪᒍ ᓯᓚᒦᖦᖢᓂ 

ᓂᒡᓚᓱᒃᑎᓪᓗᒍ -10ᖑᒐᓗᐊᖅᑎᓪᓗᒍ 

ᓇᒧᓐᖓᕕᒃᓴᖃᖏᒃᑯᕕᑦ ᐃᓯᕐᕕᒃᓴᖃᖏᒃᑯᕕᑦ 

ᐊᒻᒪᓗ ᐅᖅᑰᔪᓂᒃ ᐊᓐᓄᕌᖃᖏᒃᑯᕕᑦ 

ᐊᒃᑐᖅᑕᐅᓪᓚᕆᓲᖑᖕᒪᑕ.  

 

ᑕᐃᒃᑯᐊ ᓂᒡᓚᓱᓗᐊᕌᓗᖏᒃᓗᐊᖅᑎᓪᓗᒍ 

ᐃᓂᒃᓴᖃᓐᖏᓗᐊᖅᑐᓂᒃᑯᐊ 

ᐅᐸᒡᕕᒃᓴᖃᓐᖏᓗᐊᖅᖢᑎᒡᓗ ᐅᓪᓘᑎᓪᓗᒍ. ᑖᒃᑯᐊ 

ᑮᓇᐅᔭᓕᐅᕋᓱᐊᖏᑦᑐᓄᑦ ᑮᓇᐅᔭᑦ ᑕᒪᒃᑯᓄᖓ 

ᑐᕌᖓᔪᓄᖃᐃ ᐊᑐᖅᑕᐅᔪᓐᓇᖅᐸᑦ. ᖁᔭᓕᒋᓪᓗᖓ 

ᑎᑎᕋᕐᕕᐅᓚᐅᕋᑦᑕ ᑲᑎᒪᔨᕋᓛᖑᔪᒍᑦ ᐅᑐᐱᕆ 13-

ᖑᑎᓪᓗᒍ ᐱᖓᓱᐃᓕᖓᖕᒪᑕᒎᖅ ᑕᐃᒃᑯᐊ 

ᑮᓇᐅᔭᓂᒃ ᑎᒍᓯᔪᓐᓇᖅᑐᑦ:   

 

“1. ᓯᕗᓪᓕᖅᐹᖅ ᑎᒥᓐᖑᖅᑎᑕᐅᓯᒪᔪᑦ $500,000-

ᒧᑦ ᑎᑭᓪᓗᒍ ᐱᔪᓐᓇᖅᓱᑦ, ᑭᓯᐊᓂᓗ 

ᑕᐃᒪᐃᒃᑲᓗᐊᖅᑎᓪᓗᒍ ᑎᒥᓐᖑᖅᑎᑕᐅᓯᒪᔪᖅ 

ᑕᓪᓕᒪᓄᑦ ᐊᕐᕌᒍᓄᑦ ᒪᑭᒪᕙᒌᕆᐊᓕᒃ;  

 

2. $250,000 ᑎᒥᐅᔪᓄᑦ ᒪᕐᕉᖕᓄᑦ ᐊᕐᕌᒍᖕᓄᑦ 

ᒪᑐᐃᖓᔪᑦ; ᐊᒻᒪᓗ  

 

3. ᐱᖓᔪᖓᑦ ᐱᒋᐊᓕᓵᖅᑐᖅ $100,000-ᓂᒃ 

ᐃᑲᔫᓯᐊᕈᓐᓇᖅᑐᖅ.”  

 

ᖃᓄᕐᖑᑯᐊ ᓇᐃᓴᐅᑏᑦ ᐋᖅᑭᒃᓱᖅᑕᐅᓚᐅᖅᐸᑦ, ᐄ, 

ᑐᑭᓕᐅᒐᓗᐊᖅ, ᑭᓯᐊᓂ ᐃᓱᒫᓗᒃᐳᖓ ᓄᑖᑦ 

ᑎᒥᓐᖑᖅᐸᓪᓕᐊᔪᑦ ᑮᓇᐅᔭᓕᐅᕋᓯᐅᖅᑎᐅᖏᑦᑐᑦ 

ᑖᒃᑯᓂᖓ ᑮᓇᐅᔭᓂᒃ ᐱᔪᓐᓇᖅᔮᖅᑐᒃᓴᐅᖏᒻᒪᑕ 

ᐱᔪᒪᒐᓗᐊᖅᑎᓪᓗᒋᑦᑕᐅᖅ ᓇᓖᕌᕐᕕᒃᓴᖃᕐᒪᖔᑦ.  

 

ᓲᕐᓗ ᑕᐃᒃᑯᓇᓂ ᑕᐃᒪᐃᑦᑐᓃᖃᑕᐅᑎᓪᓗᖓ 

ᐊᕐᕌᒍᑐᐊᕐᒥ ᑎᒥᓐᖑᖅᑎᑕᐅᓯᒪᑉᐸᑦ ᑮᓇᐅᔭᑎᒍᑦ 

ᐃᑲᔪᖅᑕᐅᔪᓐᓇᖅᑐᑦ ᐅᓄᖅᑐᓪᓗ ᐃᓄᐃᑦ 



ᓈᑦᓰᓐᖑᔭᓛᕐᓂᐊᖅ, ᓄᕕᐱᕆ 5, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑎᒥᖁᑎᖏᑦ ᑮᓇᐅᔭᓂᒃ 

ᐱᔪᓐᓇᐃᓪᓕᐅᖃᖃᑦᑕᖅᑐᑦ.  

 

ᑕᒪᒃᑯᐊᖃᐃ ᐅᖃᐅᓯᕆᒍᕕᒋᑦ 

ᓇᓖᕌᕐᕕᒃᓴᖃᕐᓂᐊᕐᒪᖔᓪᓗ ᑕᐃᒃᑯᐊ ᓄᓇᓖᑦ 

ᑎᒥᖁᑎᖏᑦ ᒪᑐᐃᖅᓯᔪᓐᓇᕐᓂᐊᕐᒪᑕ, 

ᐱᔨᑦᑎᖅᑕᐅᖏᑦᑐᕐᔪᐊᒻᒪᕆᐊᓘᖕᒪᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᑕᐃᓐᓇ ᐅᖂᑕᐅᑉ 

ᐅᖃᐅᓯᕆᕋᑖᖅᑕᖓ ᑕᒫᓂ ᐱᓇᓱᐊᕈᓯᕐᒥ 

ᑲᑎᒪᖃᑎᒋᓚᐅᕐᒥᒐᑦᑎᒍ 

ᐃᓱᒫᓘᑎᒋᖃᑦᑕᖅᑕᖏᓐᓂᒃ ᑐᓴᒃᑲᓐᓂᕈᒪᓪᓗᑕ 

ᐃᓄᓕᕆᔨᒃᑯᑦ ᑮᓇᐅᔭᒧᑦ ᐃᑲᔪᖃᑦᑕᕐᖓᑕ 

ᓇᔪᒐᐅᔪᓂᒃ ᐊᒻᒪᓗ ᑖᒃᖁᐊ ᐅᖃᐅᓯᐅᓚᐅᕐᒥᖕᒪᑕ 

ᕿᐱᓗᒃᑕᐃᓕᒐᓱᐊᖃᑦᑕᕐᖓᑕ ᑕᐃᑯᓐᖓᖅᑐᓂ. 

ᐱᓗᐊᖅᑐᒥᒃ ᒫᓐᓇ ᐱᖅᓯᖅᑎᓪᓗᒍ 

ᓇᒧᓐᖓᕕᔅᓴᖃᖅᐸᖏᑦᑐᐃᑦ 

ᑕᐃᑲᓃᑎᑕᐅᒃᑲᕈᓐᓇᖃᑦᑕᓚᐅᕐᖓᑕ ᐃᒃᑲᕐᕋᖏᑦ 

ᒪᓕᑦᑐᒋᑦ ᐅᖓᑖᓄᑦ 

ᓇᔪᖅᑎᑦᑎᒃᑲᓐᓂᑲᐃᓐᓇᕈᖃᑦᑕᐸᒻᒥᒪᑕ ᑕᕝᕘᓇ 

ᖁᔭᓐᓇᒦᖅᑕᕗᑦ ᐊᒻᒪᓗ ᕿᒥᕐᕈᖃᑦᑕᕋᑦᑎᒍ 

ᑕᐃᒃᑯᐊ ᓇᔪᖅᑕᒥᓂᐅᑎᓪᓗᒋᑦ ᐊᒥᓲᓂᖏᑦ ᐃᓛᒃ 

ᑳᓐᑐᕌᒃ ᒪᓕᑦᑐᒍ. 

 

ᑭᓯᐊᓂ ᑖᒃᑯᐊ ᐊᕐᕌᓂ ᐃᓄᓕᕆᔨᒃᑯᑎᒍᑦ 

ᐊᖏᕐᕋᖃᓐᖏᑦᑐᓄᑦ ᐃᑲᔪᖅᑎᐅᓂᕋᖅᑕᐅᔪᐃᑦ 65-

ᓂ ᐊᕐᕌᓂ ᑕᑯᓯᒪᑦᑕᓚᐅᖅᑯᐃᑦ ᐊᕐᓇᓂᑦ ᐊᖑᑎᓂᑦ 

ᐃᓚᒌᓂᑦ ᐊᒻᒪᓗ $51,000-ᓂᒃ ᑐᐊᕕᕐᓇᖅᑐᒧᑦ 

ᐃᑲᔪᕈᓐᓇᖃᑦᑕᓚᐅᕋᑦᑕ. ᕿᑎᕐᒥᐅᑦ $22,000, 

ᑭᕙᓪᓕᕐᒥᐅᑦ $15,000 ᐊᒻᒪᓗ ᕿᑭᖅᑖᓗᒻᒧᑦ 

$14,000. ᑖᒃᑯᐊᓕ ᑐᔪᕐᒥᔾᔪᑏᑦ, ᑐᐊᕕᕐᓇᖅᑐᒃᑯᑦ 

ᑐᔪᕐᒥᕖᑦ ᐅᕝᕙᓗ ᖃᖓᑦᑕᐅᑎᓄᑦ 

ᐃᑲᔪᖅᓯᒪᓚᐅᕐᒥᔪᑦ ᐃᓄᓕᕆᔨᒃᑯᑦ $34,000-ᓂᒃ. 

$23,000 ᕿᑎᕐᒥᐅᑦ, $3,800 ᑭᕙᓪᓕᖅ, ᐊᒻᒪ 

$7,000 ᕿᑭᖅᑖᓗᖕᒧᑦ. ᑖᒃᑯᐊ ᑐᐊᕕᕐᓇᖅᑐᓄᑦ 

ᐊᑐᖅᑕᐅᓯᒪᓚᐅᖅᑐᐃᑦ ᐊᕐᕌᓂ. 

 

ᐊᒻᒪᓗ ᑖᓐᓇ ᐊᐱᖅᑯᑎᒋᕋᑖᖅᑕᐃᑦ ᑕᐃᒃᑯᐊ 

ᑐᒃᓯᕋᐅᑏᑦ ᖃᓄᐃᓕᖓᓂᐊᕐᓂᖏᑦ 

ᐊᕕᑦᑐᖅᓯᒪᓪᓛᒻᒪᑕ, ᒫᓂᓕ ᐃᖃᓗᓐᓂ 

ᐅᖃᐅᓯᕆᓗᒍ ᐊᒥᓲᓂᖅᓴᐅᖃᑦᑕᕐᖓᑕ 

ᓇᔪᒐᐅᒍᓐᓇᖅᑐᐃᑦ ᓄᓇᓖᑦ ᐱᑕᖃᖅᐸᖏᒻᒪᑕ 

ᐊᒥᓱᑦ. ᑕᐃᒫ ᐅᖃᐅᖅᓯᒪᕗᒍᑦ ᐃᒪᓐᓇᓕ 

ᑮᓇᐅᔭᓂᒃ ᑐᔅᓯᕋᕈᓐᓇᕋᔭᖅᑐᑦ ᐊᐅᓚᓂᖃᑯᑖᓯᒪᔪᑦ 

ᐃᒪᓐᓇᓂᒃ ᑮᓇᐅᔭᓕᐅᑎᐅᖏᑦᑐᐃᑦ 

ᐱᒋᐊᖅᐸᓪᓕᐊᔪᑦ ᐃᒪᓐᓇᓂᒃ ᑐᔅᓯᕋᕈᓐᓇᖅᑐᑦ. 

ᑭᓯᐊᓂᑦᑕᐅᖅ ᑕᕝᕙᓂ ᐅᖃᖅᓯᒪᒻᒥᒐᑦᑕ 

ᑕᐃᒪᐃᑦᑐᖅᑕᖃᖏᒃᑲᓗᐊᖅᑲᑦ Hᐋᒻᒪᓚᒃᑯᑦ 

ᑐᔅᓯᕋᕈᓐᓇᓐᖑᓱᒻᒪᑕ ᑖᓐᓇ ᐊᖏᖅᑕᐅᒃᐸᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 

ᖁᔭᓕᔭᕋ ᐅᖃᐅᓯᕆᕋᑖᖅᑕᖓ Hᐋᒻᒪᓚᐃᑦᑕᐅᒎᖅ 

ᑐᔅᓯᕋᕈᓐᓇᒥᒻᒪᑕ ᑮᓇᐅᔭᖅᑖᕈᓐᓇᖅᑐᑎᒃ. 

ᓄᓇᓕᒐᓚᓐᓂᖃᐃ ᖃᐅᔨᒪᒐᑦᑕ ᐃᓄᓕᕆᔨᒃᑯᑦ 

ᐃᑲᔪᖃᑦᑕᓐᖓᑕ ᐃᓪᓗᓂᒃ ᐱᑕᖃᕋᐃᒻᒪᑕ ᒐᕙᒪᒃᑯᑦ 

ᐃᓪᓗᒥᓂᖏᓐᓂᓘᓐᓃᑦ ᐊᖏᕐᕋᒥᓂᕐᓂᓘᓐᓃᑦ 

ᐃᓄᖃᖏᑦᑐᓂᒃ. ᓯᓂᒋᐊᖅᑐᕕᑦᓴᐅᑎᑕᐅᓪᓗᑎᒃ 

ᕿᒫᕕᐅᑎᑕᐅᓪᓗᑎᓪᓘᓐᓃᑦ ᑕᐃᒃᑯᓄᖓ 

ᐊᑦᑕᓇᖅᑐᒦᓐᓂᐅᓴᓛᖑᔪᓄᑦ.  

 

ᐅᖃᐅᓯᖃᒐᓛᕋᑖᕋᕕᑦᑕ ᐊᑭᑐᔪᓄᑦ 

ᐊᑐᖃᑦᑕᕈᓐᓇᕐᓂᕋᖅᑐᓯ ᓄᓇᓕᓐᓂᒃ ᑎᒥᐅᔪᓂᒃ 

ᐱᒋᐊᖅᑎᑦᑎᒍᒪᔪᓂᒃ ᕿᒫᕕᓐᓂᒃ ᐅᕝᕙᓘᓐᓃᑦ 

ᓯᓂᒋᐊᖅᑐᕐᕕᑐᐃᓐᓇᕐᓂᒃ ᐊᑦᑕᓇᖏᑦᑐᓂᒃ. 

ᐃᓱᒪᒐᒪ ᐊᑐᓕᖅᑎᑕᐅᓂᕐᒧᑦ ᐸᕐᓇᐅᑎᖃᕐᒪᖔᔅᓯ 

ᓄᓕᐊᕇᑦ ᐅᐃᒌᓪᓘᓐᓃᑦ ᐱᑦᑎᐊᖃᑦᑕᐅᑎᑦᑎᓐᓇᒋᑦ 

ᒪᓕᒐᖅ ᓄᖅᑲᑎᑦᑎᓂᕐᒥᒃ ᓄᓇᓕᖕᓄᑦᑕᐅᖅ 

ᓴᖅᑭᑕᐅᒍᓐᓇᖃᑦᑕᕆᕚᑦ? ᐊᖏᕐᕋᐃᑦ 

ᕿᒫᑲᐃᓐᓇᕐᕖᑦ ᐅᕝᕙᓘᓐᓃᑦ 

ᓇᔪᖅᑕᐅᑲᐃᓐᓇᕈᓐᓇᓂᐊᖅᑐᐃᑦ ᐊᓂᑎᑕᐅᔪᓄᑦ 

ᐅᕝᕙᓘᓐᓃᑦ ᕿᒫᔪᓄᑦ ᑐᐊᕕᕐᓇᖅᑐᓕᕆᔨᒃᑯᑦ 

ᑕᐃᒪᐃᖁᔭᐅᓂᕐᒥᓄᑦ ᐃᖅᑲᖅᑐᐃᔨᒃᑯᑎᒍᓪᓘᓐᓃᑦ 

ᒪᓕᒐᖅᑕᖃᕐᖓᓂᓛᒃ ᓄᖅᑲᑎᑦᑎᒍᔾᔭᐅᔾᔫᒥᒐᓱᒃᑐᓂᒃ 

ᐊᖏᕐᕋᒥ ᐱᑦᑎᐊᖃᑦᑕᐅᑎᕙᖏᑦᑐᓂᒃ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ ᖃᐃᕐᓂᖅ: ᖁᔭᓐᓇᒦᒃ. ᒥᓂᔅᑕ.  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᐃᓐᓇ ᐅᖃᐅᓯᕆᔭᖓ ᐃᓚᒌᓄᑦ 

ᓂᖓᖅᑕᐅᑦᑕᐃᓕᒪᑎᑦᑎᓂᕐᒧᑦ ᐱᖁᔭᖅ [ᒪᓕᒐᖅ] 

ᑖᓐᓇ ᐃᓄᓕᕆᔨᒃᑯᑎᒍ ᑎᒍᒥᐊᖅᑕᐅᖏᒻᒪᑦ, 

ᒪᓕᒐᓕᕆᔨᒃᑯᓐᓄ ᑖᓐᓇ ᑎᒍᒥᐊᖅᑕᐅᓂᖓᑦ 

ᒪᓕᒋᐊᖃᑉᐸᒻᒥᒐᑦᑎᒍ.  ᑕᐃᒫᒃ ᐅᖃᕋᑖᖅᑯᖓ 

ᐃᓄᓕᕆᔨᒃᑯᓐᓄ ᐃᖅᑲᓇᐃᔭᖅᑎᐅᔪᐃᑦ 

ᖃᓄᖅᑑᒐᖃᑦᑕᖅᑯᑦ ᑮᓇᐅᔭᓂᒃ ᑕᕝᕘᓇ ᐊᑐᖅᑐᑎᒃ 

ᐊᑦᑕᓇᖅᑐᒨᑦ ᕿᒫᕕᐅᔪᓐᓇᖅᑐᓂᒃ 

ᐃᑲᔪᖃᑦᑕᓲᖑᕗᑦ ᑖᓐᓇᑦᑕᐅᖅ 

ᒪᓕᒋᐊᖃᖅᐸᒻᒥᒐᑦᑎᒍ ᐱᖁᔭᖅ [ᒪᓕᒐᖅ]. 

ᖁᔭᓐᓇᒦᒃ,  ᐃᒃᓯᕙᐅᑖᖅ. 



ᓈᑦᓰᓐᖑᔭᓛᕐᓂᐊᖅ, ᓄᕕᐱᕆ 5, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᐳᕉᔅᑐ.  

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 

ᖃᐅᔨᒪᔪᖓ ᐃᓄᓕᕆᔨᒃᑯᑦ ᐃᓚᒌᓂᒃ 

ᐱᑦᑎᐊᖃᑦᑕᐅᑎᖏᑦᑐᓂᒃ ᒪᓕᒐᖅ 

ᓄᖅᑲᑎᑦᑎᒍᑕᐅᔪᑦ ᐃᓄᓕᕆᔨᒃᑯᑦ 

ᐊᑖᓃᓪᓚᕆᖏᒻᒪᑦ ᑭᓯᐊᓂ ᖃᐅᔨᒪᒐᒪ ᑖᔅᓱᒪ 

ᒪᓕᒐᐅᑉ ᐱᔾᔪᑎᒐ ᐱᖃᑕᐅᕕᐅᓯᒪᖕᒪᑦ 

ᐱᒋᐊᓕᕋᑖᖅᑎᓪᓗᒍ 

ᐊᑐᓕᖅᑎᑕᐅᒋᐊᓐᖓᓕᖅᑎᓪᓗᒍ ᑖᔅᓱᒪ ᓱᒻᒪᑦ 

ᓴᖅᑭᑦᑕᐅᒍᑎᒋᓚᐅᖅᓯᒪᔭᖓ ᑕᐃᒪᐅᒻᒪᑦ ᐃᓚᒌᓂᒃ 

ᐱᑦᑎᐊᖃᑦᑕᐅᑎᖏᑦᑐᓂᒃ 

ᓄᖅᑲᑎᑦᑎᓕᐅᒥᒐᓱᖕᓂᕐᒧᑦ 

ᐱᓕᕆᔾᔪᑎᐅᓂᐊᓚᐅᖅᓯᒪᔪᖅ. ᒪᑯᐊ ᒐᕙᒪᒃᑯᑦ 

ᐱᓕᕆᕝᕕᖏᑦ ᑲᑐᔾᔨᖃᑎᒌᒡᓗᑎᒡᒎᖅ 

ᐋᓐᓂᖅᑕᐅᖃᑦᑕᖅᑐᓂᒃ 

ᓄᖅᑲᖅᑎᑎᔾᔫᒥᒐᓱᒋᐊᖃᕋᓗᐊᕐᖓᑕ. ᑕᐃᒫᒃ ᑖᓐᓇ 

ᐱᔾᔪᑎᒋᓪᓗᒍ ᐅᖃᐅᓯᕆᓕᖅᑭᑦᑖᖏᓐᓇᖅᑲᕋ 

ᑲᑎᒪᓕᕌᖓᑦᑕ ᐃᒫᒃ ᐱᓕᕆᕝᕖᑦ ᒐᕙᒪᒃᑯᑦ 

ᐱᓕᕆᕝᕕᖏᑦ ᑲᑐᔾᔨᖃᑎᒌᒋᐊᖃᕋᓗᐊᕐᖓᑕ, 

ᑭᒃᑯᓕᒫᑦ ᐱᔭᒃᓴᓖᓐᓇᐅᖕᒪᑕ. ᐊᐱᕆᓗᖓᖃᐃ 

ᖃᑦᑏᑦ ᑕᐃᒪ ᐊᑦᑕᓇᖏᑦᑐᐃᑦ ᓯᓂᒋᐊᖅᑐᕐᕕᑦ 

ᕿᒫᕖᓪᓘᓐᓃᑦ ᐊᐅᓚᕙᑦ ᓄᓇᕗᑦᒥ ᐊᒻᒪ ᐸᕐᓇᒃᐱᓯ 

ᓄᑖᓂᒃ 2023-24ᒥ ᒪᑐᐃᖅᓯᒃᑲᓐᓂᓛᕆᐊᒃᓴᖅ 

ᑕᐃᒪᐃᑦᑐᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᓪᓗ ᐃᖅᑲᐃᑎᑦᑎᒋᐊᕐᖓᑦ 

ᓱᓕᔪᖅ ᐱᓕᕆᖃᑎᒌᒃᑐᐃᓐᓇᐅᔭᕆᐊᖃᖅᑐᒍᑦ 

ᐱᓗᐊᖅᑐᒥᒃ ᐊᔾᔨᒌᖏᑦᑑᑕᓄᑦ 

ᑎᒍᒥᐊᖅᑕᐅᖃᑦᑕᕐᖓᑕ. ᑖᒃᑯᐊᓗ ᐱᖁᔭᐅᔪᐃᑦ 

ᒪᓕᑦᑐᑎᒍ, ᖃᓄᒃᑲᓐᓂᖅ ᐃᑲᔪᕈᓐᓇᖅᑭᑕ. ᑕᕝᕙ 

ᑕᕝᕘᓇ ᖃᓄᖅᑑᕈᑎᖃᕋᓱᓕᖃᑦᑕᖅᑐᒍᑦ 

ᕿᐱᓗᒋᐊᖃᖏᓐᓇᑦᑕ ᐃᑲᔪᖅᑕᐅᒋᐊᖃᖅᑐᓂᒃ. 

ᑮᓇᐅᔭᓂᒃ ᑕᕝᕘᓇ ᑐᒃᓯᕋᓕᖅᐸᑦᑐᒍ 

ᐃᑲᔫᑎᔅᓴᑲᓐᓂᕐᓂᒃ ᐱᔪᒪᓪᓗᑕ. 

 

ᐅᑯᐊ 5-ᖑᔪᐃᑦ ᕿᒫᕖᑦ, ᐅᑯᐊ ᐅᖃᐅᓯᕆᓗᒋᑦ 

ᓯᕗᒧᑦ ᐃᓪᓗ, ᓇᔪᒐᐅᑲᐃᓐᓇᖅᑐᑦ ᐃᓪᓗᑦ ᑖᒃᑯᐊ 

ᐃᖃᓗᓐᓃᑦᑐᑦ. ᐅᑯᐊ ᐱᖓᓱᑦ ᐅᖃᐅᓯᕆᓂᐊᖅᑕᒃᑲ 

ᐃᖃᓗᓐᓂ ᐅᖂᑕᖅ, ᐊᒻᒪ ᐃᓂᒃᓴᖃᓐᖏᑐᒃᑯᕕᒃ, 

ᐃᖃᓗᑦᑑᑦᑎᐊᕐᒥᒃ ᐅᒥᖕᒪᑦ ᐊᒻᒪ ᕿᑎᕐᒥᐅᑦ 

ᐃᓚᒌᓐᓂᕐᒧᑦ ᑲᑐᔾᔨᖃᑎᒌᑦ.  

 

ᐊᒻᒪᓗ ᑖᒃᑯᐊ ᐊᐅᓚᓂᖏᑦ ᑐᓂᓯᒪᓕᖅᑐᒍ 

ᑲᑎᑦᑐᒋᑦ $5.53 ᒥᓕᐊᓐ ᑖᒃᑯᓄᖓ 

ᐊᐅᓚᔾᔪᑎᒃᓴᖏᓐᓄᑦ ᐃᑲᔪᖅᓯᒪᔭᕗᒃ ᐊᒻᒪᓗ 

ᑕᐃᒃᑯᐊ ᐅᑭᐅᖅ ᓄᕙᕐᓇᕐᔪᐊᖅᑕᖃᖅᑎᓪᓗᒍ 

ᐃᓪᓗᕋᓛᓕᐅᕐᓂᕐᒧᑦ ᐃᑲᔫᑎᒃᓴᓂᒃ ᓴᖅᑮᔪᒐᑦᑕ 

ᑖᒃᑯᐊ ᑲᑎᑦᑐᒋᑦ ᐊᑐᖅᓯᒪᔪᐃᑦ $60,000 ᓄᓇᕘᒥ 

ᑐᒃᓯᕋᖅᑐᓄᑦ ᐃᓪᓗᕋᓛᓕᐅᕈᑎᒃᓴᓄᑦ 

ᐃᑲᔫᑎᒋᓯᒪᔪᒻᒥᔭᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐸᕐᓇᐅᑎᖃᖅᑭᓰ ᒪᑐᐃᖅᓯᑲᓐᓂᓂᕐᒥᒃ ᓱᕈᓯᕐᓄᑦ 

ᒪᒃᑯᒃᑐᓄᓪᓘᓐᓃᑦ ᕿᒫᕕᒃᓴᐅᒐᔭᖅᑐᓂᒃ 

ᓯᓂᒋᐊᖅᑐᕕᒃᓴᓂᓪᓘᓐᓃᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᒃᑯᐊ ᕿᒫᕕᕈᔪᐃᑦ ᓴᖅᑭᖅᑕᐅᕙᒻᒪᑕ 

ᑮᓇᐅᔭᓕᐅᖅᑎᐅᖏᑦᑐᓄᑦ ᑖᒃᑯᐊ ᑕᕝᕙ 

ᓴᖅᑮᒋᐊᕈᒪᔪᖃᕐᓂᖅᑲᑦ ᓄᓇᓕᒻᒥ ᑐᓴᕈᒪᒻᒥᔪᒍᑦ 

ᐃᑲᔪᕈᓐᓇᖅᑐᒍᑦ ᑮᓇᐅᔭᑎᒍᑦ. ᑭᓯᐊᓂ 

ᓴᖅᑮᔨᐅᖃᑦᑕᖏᓐᓇᑦᑕ ᑕᒪᒃᑯᓂᖓ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᐳᕉᔅᑐ.  

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃ ᑕᐃᒫᒃ ᑭᐅᒐᕕᓐᖓ. ᒥᓂᔅᑕᖃᐃ 

ᐅᖃᐅᓯᖃᕈᓐᓇᖅᑭᑦ ᐃᕝᕕᓘᓐᓃᑦ 

ᐱᓕᕆᖃᑎᓯᓘᓐᓃᑦ ᐅᖃᖃᑎᖃᖃᑦᑕᖅᓯᒪᒻᒪᖔᑕ 

ᐋᓐᓂᐊᖅᑕᐃᓕᓕᕆᔨᒃᑯᓐᓂ ᐅᕝᕙᓘᓐᓃᑦ 

ᑭᒃᑯᑐᐃᓐᓇᕐᓂᒃ ᐅᖃᐅᔾᔨᒋᐊᕈᓐᓇᕋᔭᖅᑐᓂᒃ 

ᐃᓱᒪᒋᔭᒥᓂᓪᓘᓐᓃᑦ ᐅᖃᐅᓯᖃᕈᓐᓇᖅᑐᓂᒃ ᖃᓄᖅ 

ᐊᐅᓚᑦᑎᓂᕐᒥᒃ ᐃᒥᐊᓗᓕᕆᓂᕐᒧᑦ ᐃᑲᔫᑎᐅᔪᓂᒃ 

ᐱᓕᕆᓂᐅᔪᓂᒃ. ᐊᑕᐅᓯᕐᒥᒃ ᑎᒥᐅᔪᒥᒃ ᑐᓴᐅᒪᒐᒪ 

ᐱᕙᓪᓕᐊᑎᑦᑎᒐᓱᐊᖅᑐᓂ ᖃᓄᖅ 

ᐊᐅᓚᑦᑎᒍᓐᓇᕋᔭᕐᒪᖔᑕ ᐃᒥᐊᓗᓕᕆᓂᕐᒧᑦ 

ᐱᓕᕆᓂᐅᔪᐃᑦ ᒫᓐᓇ ᐊᒻᒪᓗ 

ᓴᖅᑭᖅᓯᒍᓐᓇᖅᑐᑎᒡᒎᖅ ᑐᔅᓯᕋᐅᑎᒥᒃ 

ᐊᐅᓚᑕᐅᒍᑎᔅᓴᖓᓂᒃ ᐃᒥᐊᓗᓕᕆᓂᐅᑉ 

ᐃᖃᓗᓐᓂ. 

 

ᑕᐃᒪ ᑖᓐᓇ ᑖᔅᓱᒧᖓ 

ᑐᕌᖓᓪᓚᕆᓐᖏᑦᑑᒐᓗᐊᕐᖏᓛᒃ ᕿᒫᕕᓐᓄᑦ 

ᐅᖃᐅᓯᕆᔭᑦᑎᓐᓄᑦ ᐃᓂᔅᓴᒧᓪᓗ 



ᓈᑦᓰᓐᖑᔭᓛᕐᓂᐊᖅ, ᓄᕕᐱᕆ 5, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᐅᓯᕆᔭᑦᑎᓐᓄᑦ. ᑭᓯᐊᓂᓕ ᖃᐅᔨᒪᒐᑦᑕ ᐊᒥᓱᑦ 

ᐊᑐᖃᑦᑕᖅᑐᐃᑦ ᕿᒫᕕᓐᓂ ᓯᓂᒋᐊᖅᑐᕕᓐᓂ 

ᐊᔪᕈᑎᖃᖃᑦᑕᒥᒻᒪᑕᑦᑕᐅᖅ ᐃᒥᐊᓗᒻᒥᒃ. ᑕᐃᒫᒃ 

ᑕᕝᕙ ᐱᒻᒪᕆᐅᕗᖅ ᐃᒥᐊᓗᔅᓯᒪᔫᒐᓗᐊᓄᑦ 

ᕿᒫᕕᑦᑕᖃᖃᑦᑕᖅᑳᑦ ᐊᐳᖅᑕᕈᑎᖃᓗᐊᓐᖏᑦᑐᓂᒃ 

ᐊᒻᒪᓗᑦᑕᐅᖅ ᓇᔪᑲᐃᓐᓇᕋᔅᓴᐅᔪᓂᒃ ᐃᓪᓗᓂᒃ 

ᐱᑕᖃᕈᓐᓇᖅᑲᑦ ᐊᐳᖅᑕᕈᑎᖃᓗᐊᓐᖏᑦᑐᓂᒃ 

ᐃᓯᕋᔅᓴᐅᓂᖅᓴᐅᔪᓂᒃ.  

 

ᐊᖏᖅᑎᑦᑎᒐᓱᐊᓐᖏᑦᑐᖓ 

ᓴᖅᑮᓛᕐᓂᐊᓂᕋᐃᑎᑦᑎᒐᓱᓐᖏᑦᑐᖓ. ᑖᓐᓇ 

ᑕᐃᒪᐃᑦᑐᒥᒃ ᓴᖅᑭᖅᑐᖃᕈᓐᓇᕋᔭᕐᒪᖔᖅ 

ᓴᖅᑭᖅᑐᖃᑐᐃᓐᓇᕆᐊᖃᕐᖓᑦ, ᓄᓇᕗᑦ 

ᒐᕙᒪᖓᓄᑦ ᐱᓕᕆᐊᖑᒋᐊᒃᑲᓐᓂᕆᐊᖃᕋᔭᖅᑐᒥ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᓇᑲᓱᒃ.  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᐊᑭᑐᔫᑎᓄᑦ 

ᐊᐱᖅᑯᑕᐅᓐᖏᑦᑑᒐᓗᐊᖅ ᐊᐅᓚᑦᑎᓂᕐᒨᓂᖅᓴᐅᒻᒪᑦ 

ᑭᓯᐊᓂ. ᑕᐃᒃᑯᐊ ᑕᐃᒪᐃᑦᑐᓄᑦ 

ᓇᔪᒐᐅᖃᑦᑕᖅᑐᐃᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂᒃ ᐊᒻᒪ 

ᐃᓄᓕᕆᔨᒃᑯᓐᓂ ᖃᓄᒃᑲᓐᓂᖅ 

ᐃᑲᔫᑎᔅᓴᐅᑲᓐᓂᕈᓐᓇᖅᑐᓂᒃ 

ᐱᓕᕆᖃᑎᒋᒃᑲᓐᓂᕈᓐᓇᖅᑕᕗᑦ.  

 

ᑕᐃᒃᑯᐊᓕ ᒫᓐᓇ ᐃᓚᒌᓄᑦ ᐃᑲᔪᖅᑎᐅᔪᑦ 

ᓄᓇᓕᓐᓂ ᓄᓇᕘᒥ ᐱᑕᖃᓪᓛᒻᒪᑕ 

ᐃᓅᓯᖃᑦᑎᐊᓂᕐᒧᑦ ᑐᕌᖓᔪᓂᒃ 

ᖃᓄᐃᓕᐅᖅᑎᑦᑎᒐᓱᐊᓲᑦ ᓄᓇᓕᓐᓂ. 

ᖃᓄᐃᓐᖏᑦᑎᐊᓂᕐᒧᑦ ᐃᓱᒪᒃᑯᑦ ᑎᒥᒃᑯᑦ 

ᑕᐃᒪᐃᑦᑐᓂ ᐃᖅᑲᓇᐃᔭᖅᑎᑕᖃᖅᐸᑦᑐᖅ 

ᖃᓄᐃᓕᐅᖅᑎᑦᑎᒋᐊᒃᑲᓐᓂᕈᓐᓇᖅᑐᓂ ᓄᓇᓕᓐᓂ.  

 

ᑖᒃᑯᐊ ᐅᖃᐅᓯᕆᔪᓐᓇᖅᑕᕋᓗᐊᒃᑲ ᑭᓯᐊᓂ ᑖᒃᑯᐊ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓄᑦᑕᐅᖅ ᑕᒪᓐᓇ 

ᐅᖃᐅᓯᐅᓲᖑᒻᒥᔪᖅ, ᓄᓇᓕᓐᓂ 

ᖃᓄᐃᓐᖏᑎᐊᕐᓂᕐᒧᑦ ᑭᒡᒐᖅᑐᐃᔨᑦ ᐊᒻᒪᓗ 

ᐃᖅᑲᖅᑐᐃᔪᓕᕆᔨᒃᑯᑎᒍᑦ ᑮᓇᐅᔭᓂᒃ ᓄᓇᓖᑦ 

ᑐᔅᓯᕋᕈᓐᓇᓲᖑᒻᒥᒻᒪᑕ ᐃᒥᐊᓗᒻᒧᑦ ᐋᖓᔮᕐᓇᖅᑐᓄᑦ 

ᐊᔪᓕᕈᑎᖃᖅᓯᒪᔪᐃᑦ 

ᐃᑲᔪᖅᑕᐅᑲᓐᓂᕈᓐᓇᖁᓪᓗᒋᑦ. ᑕᐃᑰᓇ 

ᑎᒍᒥᐊᒃᑲᓂᕐᒥᔪᐃᑦ ᖃᐅᔨᒪᔭᕋᓗᐊᒃᑲ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) 

ᑭᖑᓪᓕᐅᓕᕐᒥᔪᖅ ᒥᔅᑕ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑖᖅ, ᑕᕝᕙ ᐃᓄᓕᕆᔨᒃᑯᑦ ᑐᔅᓯᕋᔾᔮᓲᖑᒻᒪᑕ 

ᒥᑭᔫᑎᓄᑦ ᐊᑭᑐᔫᖅᑐᖅᑐᓄᑦ ᓇᔪᒐᐅᔪᐃᑦ 

ᓈᒻᒪᔅᓯᑎᒋᐊᕋᓱᑦᑐᔅᓯᐅᒃ ᐊᒻᒪᑦᑕᐅᖅ ᐊᓪᓚᕝᕕᓐᓂ 

ᓴᖅᑭᖅᓯᒍᒪᓪᓗᑎᒃ. ᖃᓄᐃᑦᑐᓂᒃ ᐋᖅᑭᒋᐊᕆᓂᕐᓂᒃ 

ᐱᑕᖃᔾᔮᓲᖑᕙ ᐃᓄᓕᕆᔨᒃᑯᑦ ᐊᓪᓚᕝᕕᐅᑉ 

ᐃᓗᐊᓂ ᐋᖅᑭᒋᐊᕆᐊᓕᓐᓂᒃ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᓇᑲᓱᒃ.  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᒃ ᐊᐱᖅᑯᑎᒋᔭᐃᑦ ᑖᓐᓇ. 

ᓇᓗᓇᐃᑦᑎᐊᑲᐃᓐᓇᕈᒃ ᓇᓕᐊᓐᓄᑦ 

ᐊᓪᓚᕝᕕᖁᑎᑦᑎᓐᓄᑦ ᐅᕝᕙᓘᓐᓇ ᑮᓇᐅᔭᑎᒍᑦ $1 

ᒥᓕᐊᓐ ᑐᔅᓯᕌᕆᒐᓱᑦᑕᑦᑕ ᐃᓗᐊᓂᐅᖃᓯᐅᑎᕙ 

ᐊᐱᖅᑯᑎᒋᔭᐃᑦ ᐅᕝᕙᓗ ᐊᓪᓚᕝᕕᖁᑎᒋᔭᑦᑎᓐᓂ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) 

ᒥᓂᔅᑕ ᓇᓗᓇᐃᖅᓯᒋᐊᖁᔨᔪᖅ ᐊᐱᖅᑯᑎᓐᓂ, ᒥᔅᑕ 

ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᐃᓄᓕᕆᔨᒃᑯᑦ 

ᐃᓱᒪᒋᑐᐃᓐᓇᕐᓗᒋᑦ ᓄᑖᓂᒃ ᐃᓂᔅᓴᓂᒃ 

ᐊᑐᐃᓐᓇᕈᖅᑐᖃᕋᐃᒻᒪᑦ ᑐᓂᓯᔭᐅᒐᐃᑉᐸᑕᓘᓐᓃᑦ. 

ᖃᖓᑐᐃᓐᓇᒃᑯᑦ ᐃᓄᓕᕆᔨᒃᑯᑦ ᓄᑖᒧᑦ 

ᐃᓯᕋᐃᑉᐸᑕ ᐊᓪᓚᕕᒻᒧᑦ, ᖃᓄᖅ ᑕᐃᒪ 

ᓴᓇᒋᐊᖅᑕᐅᖄᕆᐊᖃᓲᖑᕙᑦ ᐃᓄᓕᕆᔨᒃᑯᓐᓄᑦ 

ᐊᓪᓚᕕᑦᑖᕆᔭᐅᓂᐊᓕᕋᐃᒻᒪᑕ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᓇᑲᓱᒃ.  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᓪᓗ ᑖᔅᓱᒥᖓ 

ᐊᐱᕆᒋᐊᕋᕕᑦ. ᑕᐃᒃᑯᐊ 

ᐊᓪᓚᕝᕕᖁᑎᒋᖃᑦᑕᖅᑕᓄᑦ ᓇᒥᑐᐃᓐᓇᖅ 

ᒫᓂᐅᒐᓗᐊᖅᑲᑦ ᓄᓇᓕᕋᓛᕐᓂᒃᑲᓗᐊᖅᑲᑕ 

ᐊᓯᐊᓄᑦ ᐊᓪᓚᕕᒻᒧ ᓅᑕᐅᓂᐊᖅᑲᑕ 

ᕿᒥᕐᕈᒋᐊᖃᓲᕆᒐᑦᑎᒍ ᖃᑦᑎᓂ 

ᐃᖅᑲᓇᐃᔭᖅᑎᖃᕐᓂᐊᕐᒪᖔᖅ ᐊᒻᒪᓗ ᐊᓪᓚᕝᕕᖏᑦ 

ᖃᓄᖅ ᐊᕕᒃᑐᖅᓯᒪᒐᔭᕐᒪᖔᑕ ᓱᓇᒃᑯᑖᖏᓪᓗ 

ᐋᖅᑭᓱᖅᐸᓪᓕᐊᓗᒋᑦ ᐊᒻᒪᓗ 

ᐱᕕᒃᑭᖅᓱᕋᓐᓇᐸᒻᒥᒻᒪᑦ ᐊᓪᓚᕝᕕᒃᑭᖅᓱᕈᔪᑦᑎᓪᓗᑕ.  



ᓈᑦᓰᓐᖑᔭᓛᕐᓂᐊᖅ, ᓄᕕᐱᕆ 5, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᕝᕙ ᐅᓇ ᐊᑲᐅᓐᖏᓕᐅᕈᑎᒋᕙᒻᒥᒻᒪᒍ 

ᐱᓗᐊᖅᑐᒥᖃᐃ ᐃᓄᓕᕆᔨᒃᑯᓐᓄᑦ ᐊᓪᓚᕝᕕᕈᔪᐃᑦ 

ᓱᕈᓯᕐᓄᑦ ᐱᓐᖑᐊᕐᕕᐅᔪᓐᓇᕐᔫᒥᔪᒥᒃ ᑕᕝᕙ ᐅᕝᕙᓗ 

ᐃᓚᒌᕈᔪᓐᓄᑦ ᑲᑎᒪᓂᖃᕐᓂᐊᖅᑎᓪᓗᒋᑦ 

ᐱᕕᑭᖅᓱᓐᓇᕆᕙᑦᑕᖓ ᑕᕝᕙ ᑖᓐᓇ 

ᐅᖃᐅᓯᕆᖔᓕᕆᕙᕋ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᕆᕋᑖᖅᑐᖓ ᐱᔾᔪᑎᒋᓪᓗᒍ ᐊᓪᓚᕝᕕᓕᒫᑦ 

ᐊᓪᓚᕕᔅᓴᓕᒫᓂᓛᒃ ᐊᑐᖅᑕᐅᔪᔅᓴᐅᖃᑦᑕᕐᖓᑕ 

ᐊᔾᔨᒌᓐᖏᑦᑐᒥᒃ ᓱᕋᖅᐸᓪᓕᐊᓂᖃᖅᑐᑎ. ᒪᒃᐱᒐᖓ 

7, 8-ᖑᔪᓂᒃ ᑲᑎᑦᑐᒋᑦ ᑖᓐᓇ ᐅᐃᒍᖓ 2, 

ᓄᓇᓕᒻᒥ ᐃᓄᓕᕆᔨᒃᑯᑦ 2023-24 

ᐊᑭᑐᔪᖅᑐᕈᑎᔅᓴᖏᑦ ᒥᑭᔫᑎᓄᑦ ᐊᒻᒪᑦᑕᐅᖅ 

ᐸᕐᓇᐅᑎᖏᑦ.  

 

2023-24-ᒧᑦ ᐸᕐᓇᒃᓯᒪᔪᐃᑦ ᑕᑯᓪᓗᒋᑦ 

ᓴᓇᒋᐊᖅᑕᐅᒋᐊᓕᓐᓂᒃ ᑭᒻᒥᕈᑦ, ᐸᓐᓂᖅᑑᖅ, 

ᖃᒪᓂᑦᑐᐊᖅ, ᕿᑭᖅᑕᕐᔪᐊᖅ, ᖁᕐᓗᖅᑑᖅ, ᑖᒃᑯᐊ 

$45,000 ᐃᓕᓯᕖᓐᓇᐅᓪᓗᑎ ᐊᒻᒪ ᐃᓚᖓ 

ᐊᓯᐊᑦᑕᐅᖅ $40,000-ᑲᓐᓂᐅᒋᓪᓗᓂ. ᖃᓄᐊᓗᒃ 

ᑕᐃᒪᓐᓇᓪᓗᐊᖅ ᑮᓇᐅᔭᓂᒃ ᐊᔾᔨᒌᓪᓚᕆᑯᓗᓐᓂᒃ 

ᓴᓇᒋᐊᖅᑕᐅᔪᖃᕈᓐᓇᕐᒪᖔᑕ, ᐊᔾᔨᒌᓐᖏᑦᑐᓂᒃ 

ᐱᓕᕆᕕᐅᖃᑦᑕᕐᖓᑕ ᐱᔭᔅᓴᖃᕐᓂᖅᓴᐅᕙᑦᑐᑎ 

ᐊᓯᖏᑦ ᐊᓯᖏᓐᓂᒃ. ᓱᒻᒪᑦ ᐅᑯᐊ ᐊᔾᔨᒌᓂᒃ 

ᐱᑎᑕᐅᕙᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒐᕕᑦ. 

ᖃᓄᐃᔅᓴᖏᒃᑯᕕᑦ ᑮᓇᐅᔭᓕᕆᔨᕗᑦ ᑖᔅᓱᒥᖓ 

ᑭᐅᖁᓪᓗᒍ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᑲᔪᓯᒋᐊᑐᐃᓐᓇᕆᑦ.  

 

ᑕᖕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 

ᑭᓱᓪᓚᑦᑖᒧᑦ ᑐᕌᖓᓐᖏᑦᑐᑦ 

ᐃᓕᐅᖅᑲᐃᑐᐃᓐᓇᖃᑦᑕᖅᑐᒍᑦ 

ᐊᒡᒍᐃᑐᐃᓐᓇᖃᑦᑕᖅᑐᒍᑦ ᓄᓇᓕᓐᓄᑦ. 

ᓴᓇᒋᐊᖅᓯᓂᕐᒧᑦ ᑐᕌᖓᖁᔭᐅᓲᑦ ᐊᕐᕌᒎᑉ ᐃᓗᐊᓂ. 

ᑕᐃᒪᐃᑦᑐᓂᒃ ᑕᑯᖃᑦᑕᓲᖑᒐᑦᑕ ᐃᓚᖏᑦ 

ᐊᓪᓚᕝᕕᖁᑎᕗᑦ ᓴᓇᒋᐊᖅᑕᐅᒋᐊᖃᑦᑕᓲᖑᒻᒪᑕ 

ᐋᖅᑭᒋᐊᕌᕐᔪᑦᑕᐅᓗᑎᓪᓗ. ᑕᐃᒫᒃ ᐃᓛᒃᑯᑦ 

ᑐᓂᐅᖅᑲᕋᓱᓲᕆᕙᕗᑦ ᓄᓇᓖᑦ ᐊᕐᕌᒍᑕᒫᑦ 

ᓴᓇᒋᐊᖅᓯᒋᐊᖃᑲᓪᓚᑉᐸᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᖁᕕᐊᒋᒐᓗᐊᖅᑐᒍ ᑭᐅᔾᔪᑎᖓ ᐊᒻᒪᓗ 

ᓇᓗᓇᓐᖏᑦᑑᓂᖓ, ᑖᒃᑯᐊ ᐊᔾᔨᒌᓐᖏᑦᑐᑦ 

ᖃᐅᔨᓴᖅᑕᐅᔭᕆᐊᓖᑦ ᐊᔾᔨᒌᓐᖏᑦᑐᑦ ᐃᓪᓗᕐᔪᐊᑦ... 

ᖃᐅᔨᒪᑐᐃᓐᓇᕆᐊᖃᖅᐳᑎᑦ, ᐃᓚᖏᑦ $70,000-

ᓂᒃ ᐊᑐᕆᐊᖃᑐᐃᓐᓇᕆᐊᓖᑦ 

ᓴᓇᔭᐅᔭᕆᐊᖃᕐᓗᑎᒃ ᐊᒻᒪ ᐃᓚᖓᓗ $20,000-

ᓂᒃ ᐊᑐᕆᐊᖃᑐᐃᓐᓇᕆᐊᖃᖅᑐᓂ. ᑕᒪᓐᓇ 

ᕿᒪᓐᓂᐊᖅᑕᕋ, ᑭᓯᐊᓂᓕ ᑕᒪᓐᓇ 

ᓴᖅᑭᕈᒪᑐᐃᓐᓇᖅᑕᕋ ᓯᕗᓂᑦᑎᓐᓂᒃ 

ᐱᓕᕆᐊᖑᒃᑲᓐᓂᑐᐃᓐᓇᕆᐊᖃᕐᒪᑦ ᑕᒪᒃᑯᐊ 

ᐊᒥᓱᓂᖏᑦ ᖃᑦᓯᐅᓂᖏᓐᓄᑦ. 

 

ᐊᓯᐊᓅᑲᐃᓐᓇᕐᓂᐊᕋᒪ. ᐃᒃᓯᕙᐅᑖᖅ, 

ᐱᓕᕆᕝᕕᐅᔪᑦ 2023-24-ᒧᑦ ᐊᑭᑐᔫᑎᓄᑦ 

ᓇᓚᐅᑦᑖᒐᑦ ᒥᑭᔪᓄᑦ ᐊᑭᑐᔫᑎᓄᑦ ᐃᓚᖃᖅᑐᑦ 

ᑎᓴᒪᓂᑦ ᓄᓇᓯᐅᑎᓂᒃ. ᑐᑭᓯᒋᐊᕈᑏᑦ ᑕᕝᕙᓂ 

ᒪᑉᐱᒐᖅ 3-ᒥ ᐅᖃᖅᓯᒪᒻᒪᑦ ᑖᒃᑯᐊ ᓄᓇᓯᐅᑎᖏᑦ 

ᐊᑐᖅᑕᐅᖃᑦᑕᕐᒪᑕ ᐳᓛᕆᐊᕈᑕᐅᓪᓗᑎᒃ, ᓱᕈᓰᑦ 

ᐃᓕᓐᓂᐊᕐᕕᒻᒨᓐᖓᐅᓪᓗᑎᒃ ᐊᒻᒪᓗ ᓱᕈᓰᑦ 

ᐳᓛᕆᐊᖅᑕᐅᓪᓗᑎᒃ. ᑕᒪᓐᓇ 

ᐊᔾᔨᒋᓐᖏᑕᒻᒪᕆᒋᒻᒪᒍ ᐃᓱᒫᓘᑕᐅᖃᑦᑕᖅᓯᒪᔪᓂᒃ 

ᑕᕝᕙᓂ ᒪᓕᒐᓕᐅᕐᕕᒻᒥ ᐊᕐᕌᒍᒥ ᐋᓐᓂᐊᕕᒻᒥ 

ᐃᖅᑲᓇᐃᔭᖅᑏᑦ ᐊᑐᕈᓐᓇᖃᑦᑕᖏᓐᓂᖏᓐᓂᒃ 

ᐋᓐᓂᐊᕕᓐᓂᒃ ᓄᓇᓯᐅᑎᓂᒃ ᐅᓯᑎᓪᓗᒋᑦ 

ᐋᓐᓂᐊᔪᓂᒃ ᐅᕝᕙᓘᓐᓃᑦ ᐋᓐᓂᐊᕕᓕᐊᖅᑐᓂᒃ, 

ᑭᓯᐊᓂ ᑐᐊᕕᕐᓇᖅᑐᖅᑕᖃᓗᐊᖅᑎᓪᓗᒍ.   

 

ᖃᓄᐃᑦᑐᓂᒃ ᐊᑐᐊᒐᕐᓂᒃ ᐊᑐᖅᐸᑦ 

ᐊᑐᖅᑕᐅᓂᖏᓐᓄᑦ ᐱᓕᕆᕕᐅᔪᑦ ᓄᓇᓯᐅᑎᖏᑦ 

ᑕᒪᒃᑯᐊ ᑭᒃᑯᑐᐃᓐᓇᐃᑦ 

ᐃᑭᔪᓐᓇᖃᑦᑕᕈᓐᓇᖁᓪᓗᒋᑦ ᓄᓇᓯᐅᑎᓂᒃ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᓇᑲᓱᒃ.  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒐᕕᑦ. 

ᑖᒃᑯᐊ ᐊᔾᔨᒌᓐᖏᒐᔪᑉᐸᒥᒻᒪᒍ ᐱᓗᐊᖅᑐᒥ 

ᐃᓄᓕᕆᔨᒃᑯᑎᒍᑦ ᓱᕈᓰᑦ ᐱᓯᒪᔭᐅᑉᐸᑕ, ᑕᕝᕘᓇ 

ᐃᓄᓕᕆᔨᒃᑯᑦ ᐊᑖᒎᖓᑦᑕᖅᑯ ᐊᒻᒪᓗ 



ᓈᑦᓰᓐᖑᔭᓛᕐᓂᐊᖅ, ᓄᕕᐱᕆ 5, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓱᒫᓗᓇᖅᑐᖃᖅᑎᓪᓗᒍ ᐃᓚᖏᓐᓄᑦ 

ᖃᐅᔨᒃᑲᖅᑕᐅᓲᖑᑦᑕᖅᑯᑦ ᑭᓯᐊᓂᑦᑕᐅᖅ 

ᐊᓯᐊᒎᕐᕕᖃᓐᖏᑎᐊᖅᑎᓪᓗᒋᑦ 

ᐱᔭᐅᒋᐊᖃᓲᖑᒻᒥᒻᒪᑕ ᐊᑦᑕᓇᖅᑐᒦᓗᐊᕐᓂᖅᑲᑕ. 

ᐱᔭᐅᓗᑎ ᑭᓯᐊᓂᐅᓲᖑᒻᒥᒻᒪᑦ ᑕᐃᒪᓕᖓᔪᖅ ᑖᓐᓇ.  

 

ᓇᓗᓇᐃᕆᐊᒃᑲᓂᕐᓗᒍ, ᑕᐃᒃᑯᐊ ᐃᓄᓕᕆᔨᒃᑯᓐᓂ 

ᐃᑲᔪᖅᑕᐅᒍᒪᔪᐃᑦ (ᑐᓵᔨᑎᒎᓕᖅᑐᖅ) 

ᐃᓄᓕᕆᔨᒃᑯᓐᓄᑦ ᑲᒪᒋᔭᐅᓕᓲᖑᒻᒪᑕ 

(ᑐᓵᔨᑎᒎᕈᓐᓃᖅᑐᖅ) ᑕᕝᕘᓇ 

ᐱᔪᓐᓇᐅᑎᖃᓲᖑᒥᒻᒪᑕ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᓯᓕᒫᖏᓐᓄᑦ, ᖃᐅᔨᒪᔪᖓ, ᐊᓯᒋᖏᑕᖓ 

ᐃᓄᓕᕆᔨᒃᑯᑦ ᐅᓪᓗᒥᒧᑦ, ᓇᓪᓕᐅᒃᑯᒫᖅ 

ᐊᑦᑕᓇᖅᑐᒻᒪᕆᐅᒻᒪᑦ ᐃᓚᒋᔭᐅᔪᖅ ᑭᒃᑯᑐᐃᓐᓇᕐᓄᑦ, 

ᑕᐃᒪᐃᒻᒪᑦ ᐱᔪᓐᓇᖅᑎᑕᐅᖏᑦᑐᖅ ᓄᓇᓯᐅᑎᑦᑕ 

ᐊᑐᐊᒐᖓᓄᑦ ᐊᑖᓂ ᓄᓇᓕᓐᓂ ᒐᕙᒪᒃᑯᓂᓪᓗ 

ᐱᔨᑦᓯᕋᖅᑎᒃᑯᓐᓂ. 

 

ᓇᓗᓇᐃᖅᓯᕕᐅᔪᒪᑐᐃᓐᓇᖅᑐᖓ ᑭᓱᒃᑲᓐᓂᕐᓂᒃ 

ᓇᓪᓕᐅᒃᑯᒫᖃᕐᒪᖔᑕ, ᐅᕝᕙᓘᓐᓃᑦ ᖃᓄᐃᑦᑐᓂᒃ 

ᐊᑐᐊᒐᒃᑲᓂᕐᓂᒃ ᐋᖅᑭᒃᓯᓯᒪᒻᒪᖔᑕ ᐃᓄᓕᕆᔨᒃᑯᑦ 

ᑕᐃᒃᑯᐊ ᐱᔨᑦᑎᖅᑕᖏᑦ ᐊᖏᕈᓐᓇᖁᓪᓗᒋᑦ 

ᒐᕙᒪᒃᑯᑦ ᓄᓇᓯᐅᑎᖏᓐᓂᒃ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᓇᑲᓱᒃ.  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖃᓄᐃᔅᓴᖏᒃᑯᕕᑦ ᑐᖏᓕᕋ ᐃᕚᓐ 

ᓇᐃᒍ ᑭᐅᖁᕙᕋ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅ ᓇᐃᒍ.  

 

ᓇᐃᒍ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) 

ᒫᓐᓇᐅᔪᖅ, ᓯᕗᓂᐊᒍᑦ ᐃᓄᓕᕆᔨᒃᑯᑦ 

ᐊᕕᑦᑕᐅᓚᐅᖅᑎᓐᓇᒋᑦ ᐋᓐᓂᐊᖅᑐᓕᕆᔨᒃᑯᑦ 

ᐊᒻᒪᓗ ᐃᓄᓕᕆᔨᒃᑯᑦ, ᐱᑕᖃᓚᐅᕐᒪᑦ, ᐳᐃᒍᕋᒃᑯ 

ᑕᐃᔭᐅᓂᖓ, ᐋᓐᓂᐊᖅᑐᓕᕆᓂᕐᒧᑦ ᐊᐅᓚᑦᑎᓂᕐᒧᑦ 

ᒪᓕᒐᖓᑦ ᓇᓪᓕᐅᒃᑯᒫᖃᖅᑎᑦᑎᕙᑦᑐᑦ. 

ᓇᓗᓇᕈᔪᒻᒪᑦ ᐃᓄᓕᕆᔨᒃᑯᓐᓃᖔᕐᓗᓂ, ᑕᒪᓐᓇ 

ᐊᑖᓃᒃᑲᔭᖅᑑᒐᓗᐊᖅ. ᑭᓯᐊᓂᓕ, ᒪᓕᒐᖅ 

ᐱᑐᖃᐅᓗᐊᓕᕐᒪᑦ. ᒫᓐᓇ ᕿᒥᕐᕈᔭᐅᔪᖅ ᐊᒻᒪᓗ 

ᓄᑖᖑᔪᒥᒃ ᒪᓕᒐᒃᓴᒥᒃ ᐊᑖᓂᓐᓂᐊᖅᑐᓂᒃ 

ᐃᓄᓕᕆᔨᒃᑯᓐᓄᑦ; ᐱᓗᐊᖅᑐᒥᒃ ᐃᓚᒌᑦ 

ᖃᓄᐃᓐᖏᓯᐊᕐᓂᖏᓐᓄᑦ, ᐊᒻᒪᓗ 

ᖃᐅᔨᒪᓇᓱᐊᖏᓐᓇᕐᓂᐊᕐᒥᔪᒍᑦ ᓄᓇᓯᐅᑎᓂᒃ 

ᐃᑭᒪᔪᓂᒃ ᓇᓗᓇᐃᔭᖅᓯᒪᓂᖓ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᕆᓚᕿᔪᖓ ᓇᓪᓕᐅᒃᑯᒫᑉ ᐃᓗᐊᓃᒃᑲᔭᕐᒪᖔᑦ 

ᐊᑭᓕᖅᑕᐅᓗᓂ ᓄᓇᕗᑦ ᒐᕙᒪᒃᑯᖏᑦ 

ᐱᕐᓗᐊᕿᔪᖃᕐᓂᖅᐹᑦ ᐊᒻᒪ ᐱᔨᑦᓯᖅᑕᐅᔪᖅ 

ᓄᓇᓯᐅᒻᒦᑦᑐᒥᓂᐅᓗᓂ, ᑕᐃᒪ ᓄᓇᕗᑦ ᒐᕙᒪᖓ 

ᐃᓱᒪᒋᔭᐅᒍᓐᓇᖅᑐᖅ ᐊᑭᓖᒋᐊᖃᕋᔭᓕᕐᓂᖓᓂᒃ 

ᐊᒻᒪ, ᑕᒪᓐᓇ ᐱᔭᕆᐊᑐᔪᐊᓘᒻᒪᑦ. ᑕᒪᓐᓇ 

ᑕᐃᒪᐃᓕᖓᑎᑐᐃᓐᓇᕐᓂᐊᖅᐸᕋ, ᑭᓯᐊᓂ 

ᓂᕆᐅᓐᓂᐊᖅᐳᖓ ᐱᓕᕆᕝᕕᒃ 

ᑐᑭᓯᒋᐊᖅᑎᑦᑎᒃᑲᓐᓂᓛᕆᐊᖓ ᑲᑎᒪᔨᕋᓛᓄᑦ 

ᓇᓗᓇᐃᖅᓯᖁᓪᓗᒋᑦ ᓇᒥ ᐊᒻᒪ ᖃᓄᖅ ᑕᒪᓐᓇ 

ᐊᖏᕈᑕᐅᒻᒪᖔᑦ. 

 

ᐊᐱᕆᒃᑲᓐᓂᕈᒪᑐᐃᓐᓇᖅᑐᖓ. ᑐᓴᒐᒃᓴᐃᑦ 

ᑐᓂᔭᐅᓚᐅᖅᑐᑦ ᒥᓂᔅᑕᒧᑦ ᓄᓇᓕᖕᓂ 

ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᓐᓄᑦ 

ᓇᓗᓇᐃᖅᓯᓚᐅᕐᒪᑕ ᖃᓄᐃᓐᖏᓯᐊᕐᓂᕐᒧᑦ 

ᑐᖅᑲᖅᑕᕐᕕᐅᓂᐊᖅᑐᑦ ᐃᓄᓕᕆᔨᒃᑯᓐᓄᑦ 

ᐱᖃᓯᐅᔾᔭᐅᓯᒪᔪᑦ ᒐᕙᒪᒃᑯᑦ ᐸᕐᓇᐅᑎᖏᓐᓄᑦ. 

ᖃᓄᐃᑦᑐᓂᒃ ᐱᔨᑦᑎᕈᑎᓂᒃ ᓂᕆᐅᒡᕕᐅᕙᑦ 

ᐃᓅᓯᖃᑦᑎᐊᕐᓂᕐᒧᑦ ᑐᖅᑲᖅᑕᕐᕕᖕᓂᒃ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᓇᑲᓱᒃ.  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᓪᓗ ᑖᔅᓱᒥᖓ 

ᐊᐱᖅᑯᑎᖃᕋᕕᑦ ᑖᓐᓇ ᖁᕕᐊᒋᑦᑎᐊᖅᑕᕋ. ᑕᐃᒪ 

ᑭᖑᓪᓕᖅᐹᒥ ᑐᔅᓯᕋᕋᑦᑕ ᑮᓇᐅᔭᓂᒃ 

ᐊᖏᖅᑕᐅᔪᒐᑦᑕ. ᑕᐃᒪ ᓄᓇᓕᓐᓂ ᑎᓴᒪᓂᒃ 

ᐸᕐᓈᕆᔭᖃᖅᐸᓪᓕᐊᓂᕐᒧᑦ ᐱᕙᓪᓕᐊᓯᒪᒐᑦᑕ, 

ᐃᒃᐱᐊᕐᔪᖅ, ᖁᕐᓗᖅᑑᖅ, ᖃᒪᓂᑦᑐᐊᖅ ᐊᒻᒪ 

ᑭᓐᖓᐃᑦ. ᑕᐃᒪ ᐸᕐᓈᕆᕙᓪᓕᐊᓕᖅᑐᑎᒍ 

ᓄᓇᓕᓐᓄᑦ ᐸᕐᓇᐸᓪᓕᐊᒋᐊᔅᓵᖅᑐᐃᑦ ᔮᓐᓄᐊᕆ 

ᕿᑎᐸᓗᖏᓐᓂ ᕖᕗᐊᕆ ᖃᓄᐃᑦᑐᓂᒃ 

ᓴᖅᑮᒍᒪᒐᔭᕐᒪᖔᑕ ᑖᒃᑯᓇᓐᖓᑦ ᓄᓇᓕᓐᓂ 

ᑐᖅᑲᖅᑕᕐᕕᐅᓂᐊᖅᑐᑦ ᑭᓱᓂᒃ ᓴᖅᑮᖁᔨᒻᒪᖔᑕ 

ᓄᓇᓖᑦ ᐊᐱᖅᓱᖅᑕᐅᒐᔭᖅᑐᐃᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 



ᓈᑦᓰᓐᖑᔭᓛᕐᓂᐊᖅ, ᓄᕕᐱᕆ 5, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᑎᖁᑎᒃᑲ ᓄᖑᒻᒪᑕ. 

ᐊᐱᖅᑯᑎᒃᓴᖃᖅᑐᖅ, ᒥᔅ ᕿᓕᖅᑎ.  

 

ᕿᓕᖅᑎ: ᑐᑭᓯᒃᑲᓐᓂᕈᒪᓪᓗᖓ ᐆᒥᖓ. ᑕᐃᒪ 

ᓂᓪᓕᕈᑎᒋᖅᑲᐅᔪ ᐊᐱᖅᑯᑕᐅᑎᓪᓗᒍ 

ᒪᓕᒐᓕᐅᖅᑎᐅᖃᑎᓐᓄᑦ ᑕᐃᒃᑯᐊ ᑮᓇᐅᔭᐃᑦ 

ᑖᒃᑯᐊ $1 ᒥᓕᐊᓐ ᐅᕙᓂ ᐱᕚᓪᓕᕈᑎᔅᓴᓂᒃ 

ᓴᓇᒋᐊᕈᑎᔅᓴᒧᓪᓗ ᑐᔅᓯᕋᕐᓂᒧᓪᓗ ᐱᓯᒪᔪᓂ. ᑕᐃᒪ 

ᓂᓪᓕᕈᑎᒋᖅᑲᐅᔭᐃᑦ ᕼᐋᒻᒪᓚᒃᑯᑦ ᑐᔅᓯᕋᕈᓐᓇᕐᒥᔪᑦ 

ᐊᖅᑯᑕᐅᓗᑎᒃ ᐱᕚᓪᓕᕈᑎᔅᓴᒧᑦ ᑕᕝᕙᓂ 

ᓄᓇᓕᓐᓂ.  

 

ᑖᓐᓇ ᒪᓕᑦᑐᒍ ᑕᐃᒪᓕ ᐅᑯᐊ ᓱᕈᓯᕐᓂᒃ 

ᑲᒪᒋᔭᐅᒍᓐᓃᖅᑐᑯᓗᓐᓂ ᐅᕝᕙᓗ ᐃᓄᓕᕆᔨᒃᑯᑦ 

ᐊᖅᓵᖅᓯᑎᓪᓗᒋᑦ ᐊᖏᕐᕋᐅᔪᒥᒃ ᐊᖏᔪᖅᑳᖏᓐᓂ 

ᒥᑭᔪᓛᓕᒃ ᓱᕈᓯᓂᒃ. ᑕᒪᓐᓇ ᐆᒥᖓ, ᐅᓇ ᐃᓗᓕᓕᒃ 

ᒪᑯᐊ ᓇᒻᒥᓂᓖᑦ ᓇᒻᒥᓂᖃᓪᓚᑖᖅᑐᐃᑦ ᐊᖏᕐᕋᒥ 

ᐊᑐᖅᑐᐊᑎᐅᓐᖏᑦᑐᐃᑦ ᓇᒻᒥᓂᓖᑦ 

ᐸᐃᕆᔅᓯᔨᐅᖃᑦᑕᖅᑐᐃᑦ ᓱᕈᓯᓛᑯᓗᓐᓂ ᓄᑕᕋᕐᓂᒃ 

ᓱᕈᓯᕐᓂᓪᓗ. ᓇᒻᒥᓂᖃᖅᑎᓪᓗᒋᑦ ᕼᐋᒻᒪᓚᒃᑯᑎᒍᑦ 

ᑐᔅᓯᕋᕈᔾᔭᐅᒍᓐᓇᖅᑲᑦ ᐱᕚᓪᓕᕈᑎᔅᓴᖓᓄᑦ 

ᐊᖏᕐᕋᖓᓄᑦ ᐃᓪᓗᕈᓯᕐᒥᒃ 

ᐃᓚᓯᒃᑲᓐᓂᕈᒪᓂᕐᒥᓘᓐᓃᑦ? ᑐᑭᓯᓇᖅᑲᖃᐃ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᓇᑲᓱᒃ.  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᓪᓗ ᐊᐱᖅᑯᑎᒋᒐᕕᐅᒃ. 

ᑕᐃᒃᑯᐊ ᐃᓄᓕᕆᔨᒃᑯᑦ 

ᐊᖏᔪᖅᑳᓐᖑᐊᕆᔭᐅᖃᑦᑕᖅᑐᐃᑦ ᐅᕝᕙᓗ 

ᐱᓯᒪᑦᑎᖃᑦᑕᖅᑐᐃᑦ ᐱᓯᒪᑦᑎᖃᑦᑕᕈᒪᔪᓪᓗ ᐃᓪᓗᒥ 

ᕿᒥᕐᕈᔭᐅᓲᖑᒻᒪᑕ, ᐃᓪᓗᕈᓯᖏᑦ ᓈᒻᒪᒻᒪᖔᖅ 

ᐊᖏᕐᕋᖓ ᖃᓄᐃᓐᖏᑦᑎᐊᕋᓗᐊᕐᒪᖔᖅ 

ᐊᑦᑕᓇᓐᖏᒃᑲᓗᐊᕐᒪᖔᖅ ᐃᓯᕐᕕᐅᔪᓐᓇᖅᑐᒥᒃ 

ᓄᑕᕋᕐᓄᑦ ᐅᕝᕙᓗ ᓱᕈᓯᕐᓄᑦ. ᑖᒃᑯᐊ 

ᐋᖅᑭᔅᓯᒪᑦᑎᐊᕆᐊᖃᕐᒥᒻᒪᑕ ᒪᓕᑦᑕᐅᒋᐊᓖᑦ 

ᐃᓪᓗᕈᓯᔅᓴᖃᑦᑎᐊᕋᓗᐊᕐᒪᖔᖅ.  

 

ᐅᑯᐊᓕ ᑕᐃᒪᐃᑦᑐᒧᑦ ᑐᕌᖓᓐᖏᒻᒥᔪᐃᑦ. ᑕᕝᕙ 

ᑖᒃᑯᐊ ᑮᓇᐅᔭᓕᐅᖅᑎᐅᓐᖏᑦᑐᑦ ᐅᕝᕙᓗ 

ᕿᒫᕕᕈᔪᐃᑦ ᐅᖃᖃᑦᑕᖅᓯᒪᒻᒪᑕ ᐊᓪᓚᕝᕕᑭᓱᕐᖓᑕ 

ᐃᖅᑲᓇᐃᔭᖅᑎᔅᓴᓄᑦ ᐊᓪᓚᕝᕕᔅᓴᒥᓪᓘᓐᓃᑦ ᐅᕝᕙᓗ 

ᐊᖏᓪᓕᒋᐊᕆᒃᑲᓂᕈᒪᓐᓂᖅᑲᑕ ᑖᔅᓱᒪᓐᖓᑦ ᐃᓪᓗᒥ 

ᐊᑐᖅᑕᐅᒋᐊᒃᑲᓐᓂᕈᓐᓇᖅᑐᒥᒃ 

ᐱᓕᕆᔾᔪᑎᒋᕙᑦᑕᖏᓐᓄᑦ. ᑕᕝᕙ ᑖᓐᓇ ᑐᔅᓯᕋᐅᑎ 

ᓴᖅᑭᖅᑕᐅᒍᒥᐊᔅᓵᖅᓯᒪᔪᖅ ᑕᐃᒪᐃᑦᑐᓄᑦ 

ᑐᕌᖓᔪᖅ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) 

ᐊᑎᖁᑎᓐᓂ ᑭᖑᓪᓕᐅᓕᕐᒥᔪᖅ, ᒥᔅ ᓄᑕᕋᖅ.  

 

ᓄᑕᕋᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇ 

ᐊᐱᕆᔪᒪᔭᕋ, (ᑐᓵᔨᑎᒎᓕᖅᑐᖅ)ᓄᓇᓕᖕᓂ 

ᐃᓚᖏᓐᓂ ᐃᓄᓕᕆᔨᒃᑯᑦ 

ᐃᓪᓚᕝᕕᖃᖃᑎᖃᖅᐸᑉᐳᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂ. ᓇᓕᐊᖕᓂᒃ 

ᓄᓇᓕᖕᓂ ᐃᓂᑭᔅᓴᓗᐊᖅᐸᑉᐸᑦ ᐅᕝᕙᓘᓐᓃᑦ 

ᐊᓪᓚᕝᕕᑭᔅᓱᒻᐸᑦ ᐱᔨᔅᓯᕋᑦᑎᐊᕈᓐᓃᕈᑕᐅᕙᑉᐸ? 

(ᑐᓵᔨᑎᒎᐳᓐᓃᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᓇᑲᓱᒃ.  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᓪᓗ ᑖᓐᓇ 

ᐊᐱᖅᑯᑎᑦᑎᐊᕙᒃ. ᑖᓐᓇ ᓄᓇᓕᓕᒫᐸᓗᓪᓚᕆᓐᓂ 

ᐊᑐᖅᑕᕗᑦ ᒫᓐᓇ ᐊᓪᓚᑎᖅᓱᕐᓂᕗᑦ ᑕᐃᒪᓐᖓ 

ᐱᓗᐊᖅᑐᖅ ᐋᓐᓂᖃᕐᓇᓐᖏᑦᑐᓕᕆᔨᒃᑯᑦ 

ᐃᓄᓕᕆᔨᒃᑯᓪᓗ ᐃᓛᒃᑰᓕᔪᒻᒪᑕ. ᑕᐃᒫᒃ ᓇᒻᒥᓂᖅ 

ᓄᓇᓯᐅᑎᓂ ᐱᕙᓪᓕᐊᒋᐊᖃᖅᓯᒪᓕᔪᔪᒍᑦ ᐊᒻᒪᓗ 

ᐊᓪᓚᕕᔅᓴᓂᒃ ᕿᓂᕋᓱᐊᖃᑦᑕᖅᑐᑕ ᓱᓕ ᐅᓪᓗᒥᒧᑦ 

ᑕᐃᒪᐃᓕᖓᔪᖅ ᐃᓛᒃᑰᓕᖅᓯᒪᓂᖓᓄᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᓄᑕᕋᖅ.  

 

ᓄᑕᕋᖅ: ᑭᖑᓪᓕᖅᐹᕆᓗᒍ. ᓇᒻᒥᓂᖅ 

ᑎᑎᕋᕐᕕᔅᓴᓂ ᐃᓄᓕᕆᔨᒃᑯᓐᓄᑦ ᑕᐅᑐᓐᖑᐊᓛᖅᐱᓯ 

ᐃᒡᓗᖃᓕᕐᓗᓯ ᐃᒻᒪᖄ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᓇᑲᓱᒃ.  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᐃᓄᑑᑎᒍᓐᓇᕋᔭᓐᖏᒻᒥᔭᕗᑦ 

ᓄᓇᓕᓐᓂ ᒐᕙᒪᒃᑯᓂᓪᓗ 

ᐱᔨᑦᑎᖅᑎᒃᑰᒋᐊᖃᕋᔭᕐᒥᒻᒪᑦ. 

ᐱᓕᕆᖃᑎᒋᖃᑦᑕᖅᑕᓄᑦ ᐊᓪᓚᕝᕕᖁᑎᑦᑕ ᒥᔅᓵᓄᑦ 

ᐃᓂᑖᕋᓱᐊᕐᓂᕐᒧᑦ ᐊᒻᒪ ᐃᓂᖃᖅᑎᑕᐅᓂᑦᑎᓐᓂᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᑎᖁᑎᒃᑲ 

ᐊᐱᖅᓱᑐᔅᓴᓄᑦ ᓄᖑᒻᒥᒻᒪᑕ. (ᑐᓵᔨᑎᒎᓕᖅᑐᖅ) D-

3-ᒨᕐᓗᓯ. ᑲᑎᑦᑐᒋᑦ ᑮᓇᐅᔭᖅᑐᕈᑎᔅᓴᐃᑦ 

ᐃᓄᓕᕆᔨᒃᑯᓐᓄᑦ $1,900,000. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  



ᓈᑦᓰᓐᖑᔭᓛᕐᓂᐊᖅ, ᓄᕕᐱᕆ 5, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒃᐱᒐᖅ D-2-ᒧᑦ. 

$1,900,000. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔨᕋᓛᑦ ᐊᖏᖅᐹᑦ 

ᐱᔭᕇᕋᑦᑎᒍ ᕿᒥᕐᕈᓂᖅᐳᑦ ᐃᓄᓕᕆᔨᒃᑯᑦ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᑐᔾᔪᑎᓐᓂ 

ᐅᖃᐅᓯᔅᓴᖃᖅᐲᑦ, ᒥᓂᔅᑕ ᓇᑲᓱᒃ?  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᓪᓗ ᑖᔅᓱᒥᖓ ᐊᖏᕈᓐᓇᕋᔅᓯ. 

ᑕᐃᒃᑯᐊᓗ ᖁᔭᓐᓇᒦᖃᒃᑲ ᐊᓪᓚᕕᒻᒥ 

ᐱᓕᕆᖃᑦᑕᖅᑐᐃᑦ ᐊᔅᓱᕈᐊᕆᔭᖃᖅᐸᑦᑐᐃᑦ 

ᖃᓄᐃᓐᖏᑦᑎᐊᑎᑦᑎᒐᓱᐊᕐᓂᕐᒧᑦ ᓄᓇᕗᒻᒥᐅᑕᕐᓂᒃ 

ᐊᒻᒪᓗ ᐊᓪᓚᕝᕕᑭᖅᓱᕋᓗᐊᖅᑎᓪᓗᑕ ᐅᕝᕙᓗ 

ᖃᓄᐃᓕᐅᖅᑎᑦᑎᒐᓱᐊᕈᒪᒐᓗᐊᖅᑎᓪᓗᑕ ᐃᓚᖓᒍᑦ 

ᐊᐳᕈᑎᖃᕐᓇᐸᒻᒪᑦ. ᑖᒃᑯᐊ ᐃᑲᔫᑎᕕᐅᑎᓐᖑᓱᒻᒪᑕ 

ᐱᓗᐊᖅᑐᒥᒃ ᓄᓇᓕᓐᓂ ᑭᓐᖒᒪᒋᔭᐅᖃᑦᑕᖅᑐᓄᑦ 

ᐃᑲᔫᑎᐅᒃᑲᓂᕐᓂᐊᒥᒻᒪᑕ. ᖁᔭᓐᓇᒦᖅᑕᐃᓐᓇᕆᕙᔅᓯ. 

ᐅᓐᓄᖃᑦᑎᐊᕆᔅᓯ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) 

ᐃᖅᓱᖅᑏ, ᐊᓂᑎᓚᐅᕐᒥᒃᑭ ᐊᐱᖅᓱᖅᑕᐅᕕᒻᒦᑦᑐᑦ. 

ᒥᔅᑕ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᐆᒃᑐᕋᓱᒃᑲᓐᓂᑲᐃᓐᓇᕐᓚᒍ. 

ᐃᒃᓯᕙᐅᑖᖅ, ᐱᒋᐊᖅᑎᑦᑎᕗᖓ ᐅᓂᒃᑳᖁᓕᖅᑐᑎᑦ 

ᐱᕙᓪᓕᐊᓂᑦᑎᓐᓂ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᒋᐊᖅᑎᑦᑎᔪᖃᕐᖓᑦ 

ᐊᐃᕙᐅᑎᒋᔭᔅᓴᐅᓐᓇᓂ. ᓈᒻᒪᓴᖅᑐᑦ? ᐃᓵᓪᓗᓯ 

ᓈᓴᐃᓂᐊᕋᒪ. ᓂᕈᐊᓐᖏᑦᑐᑦ ᐅᕝᕙᓘᓐᓃᑦ 

ᐊᑭᕋᖅᑐᖅᑐᑦ?  

 

>>ᐃᓪᓚᖅᑐᑦ 

 

ᐱᒋᐊᖅᑎᑕᐅᔪᖅ ᑲᔪᓯᕗᖅ. ᓂᑯᕕᓐᓂᐊᓕᖅᐳᖓ 

ᐅᓂᒃᑳᕐᓂᐊᓕᕋᒪ ᐱᕙᓪᓕᐊᓂᑦᑎᓐᓂ ᐅᖃᖅᑎᒧᑦ.  

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᑎᔅᓴᖅ 20. 

ᐅᓂᒃᑳᖏᑦ ᑲᑎᒪᑐᐃᓐᓇᓚᐅᖅᑎᓪᓗᒋᑦ ᑲᑎᒪᔨᕋᓛᑦ. 

ᒥᔅᑕ ᒪᓕᑭ.  

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ) 

ᑲᑎᒪᔨᕋᓛᖁᑎᑎᑦ ᐃᓱᒪᖅᓴᓯᐅᖅᑲᐅᕗᑦ ᒪᓕᒐᒃᓴᖅ 

10-ᒥᒃ ᐊᒻᒪ ᓯᕗᒧᐊᕐᓂᕋᐃᒍᒪᓪᓗᑎᒃ ᐊᒻᒪ ᑖᓐᓇᓗ 

ᐱᒋᐊᖅᑎᑕᒥᒃ ᐊᖏᖅᑕᐅᔪᖃᖅᑲᐅᒻᒪᑦ. ᐅᖃᖅᑏ, 

ᐱᒋᐊᖅᑎᑦᑎᕗᖓ ᑖᒃᑯᐊ ᑲᑎᒪᔨᑐᐃᓐᓇᐃᑦ 

ᐅᓂᒃᑳᖓᑦ ᓈᒻᒪᒋᔭᐅᖁᓪᓗᒍ. (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᕈᒻᒥᒃ 

ᓇᑎᕐᒦᑦᑐᖃᕐᒪᑦ. ᐊᐃᑉᐲᔪᖃᖅᐹ? ᒥᔅ ᒍᕌᔅ. 

ᐱᖁᔨᕗᖔᕈᑦ ᓈᒻᒪᒻᒪᑦ. ᓈᒻᒪᒃᓴᖅᑐᓕᒫᑦ. 

ᓈᒻᒪᓴᓐᖏᑦᑐᑦ. ᐱᖁᔨᕗᖔᕈᑦ ᑲᔪᓯᔪᖅ. 

 

ᑲᑎᒪᔾᔪᑎᒃᓴᖅ 21: ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ: ᑲᑎᒪᔾᔪᑎᒃᓴᑦ 22: 

ᑲᑎᒪᔾᔪᑎᒃᓴᐃᑦ. ᑎᑎᕋᖅᑎ 

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐃᖅᑲᐃᑎᔪᒪᓪᓗᓯ ᑲᑎᒪᔨᕋᓛᑦ ᕿᒥᕐᕈᓇᒃᑎᓄᑦ 

ᑲᑎᒪᓛᕐᒪᑕ 9:00-ᒧᐊᖅᐸᑦ ᐅᓪᓛᒃᑯᑦ ᓇᒡᒐᔾᔭᒥ 

ᓇᓄᒃ ᑲᑎᒪᕕᒻᒥ. 

 

ᑲᑎᒪᔾᔪᑎᔅᓴᑦ, ᓅᕖᕝᕙ 7:  

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

12. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ 

ᒪᓕᒐᒃᓴᓂᑦ ᐊᓯᖏᓐᓂᓪᓗ ᐅᓂᒃᑳᖏᑦ 



ᓈᑦᓰᓐᖑᔭᓛᕐᓂᐊᖅ, ᓄᕕᐱᕆ 5, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1455 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

 ᐱᒋᐊᖅᑎᑕᖅ 13 - (6)2 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

 ᒪᓕᒐᒃᓴᖅ 4 

 ᒪᓕᒐᒃᓴᖅ 8 

 ᒪᓕᒐᒃᓴᖅ 10 

 ᒪᓕᒐᒃᓴᖅ 11 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᒪᓕᒐᓕᐅᖅᑎᐅᖃᑎᓐᓄᑦ, 

ᑕᖃᐃᖅᓯᑦᑎᐊᕐᓂᐊᖅᑐᒃᓴᐅᒐᓗᐊᖅᐳᓯ, ᐅᓪᓗᒥ 

ᑲᑎᒪᑦᑎᐊᖅᑲᐅᒐᔅᓯ ᐊᒻᒪ ᑭᒡᒐᖅᑐᐃᔨᐅᑦᑎᐊᕋᔅᓯ. 

ᐊᒻᒪᓗ, ᐅᓂᒃᑳᖅᑎᑎᓐᓄᑦ ᐅᓪᓗᒥ ᐊᒻᒪᓗ 

ᐅᖃᕆᐊᖅᑐᖅᓯᒪᔪᑦ, ᑕᖃᐃᖅᓯᑦᑎᐊᖁᕙᒋᑦ ᐊᑯᓂ 

ᑲᑎᒪᓂᖃᑦᑎᓪᓗᑕ. 

 

>>ᐸᑦᑕᑐᖅᑐᑦ 

 

(ᑐᓵᔨᑎᒎᕈᓐᓃᖅᑐᖅ) ...ᒪᑉᐱᖅᑐᒐᕗᓪᓗ 

[ᑎᓕᑲᑖᕗᓪᓗ] 

 

>>ᐸᑦᑕᑐᖅᑐᑦ 

 

ᐃᖅᑲᓇᐃᔭᖅᑎᕗᓪᓗ ᒪᓕᒐᓕᐅᕐᕕᒻᒥ. 

 

>>ᐸᑦᑕᑐᖅᑐᑦ 

 

ᐱᔪᓐᓇᖅᑎᑕᐅᓂᕋ ᒪᓕᓪᓗᒍ ᐱᒋᐊᖅᑎᑕᐅᓯᒪᔪᖅ 

11-6(2), ᒪᓕᒐᓕᐅᕐᕕᒃ ᓄᖅᑲᖔᓚᐅᑲᓐᓂᐊᖅᐳᖅ 

ᓇᒡᒐᔾᔭᓐᖑᕋᓱᓐᓂᖓᓂ ᓄᕕᐱᕆ 7, 10:00-

ᒧᐊᓕᖅᐸᑦ ᐅᓪᓛᒥ. 

 

ᐃᖅᓱᖅᑏ. 

 

>>ᓄᖅᑲᖅᑐᑦ ᓯᕿᓐᖑᔭᖅ 18:11ᒧᐊᖅᑎᓪᓗᒍ



 

 

 


